
Ушбу монографияда Деновнинг қадим даврлардан то ҳозирги кунгача бўлган моддий ва маданий тарихи, унинг ўтмиш аждодлари томонидан яратилган ижтимоий ва иқтисодий, маънавий ва сиёсий ҳаёти қамраб олинган. Шунингдек, монографияда Деновнинг илк шаклланиши билан боғлиқ Чағониён тарихи, унинг деҳқончилик, ҳунармандчилик, илк шаҳарсозлик, илк давлатчилик тарихи билан боғлиқ манбалари, ушбу масалада тарихий манбалар, археологик тадқиқотлар натижалари, Денов беклиги билан боғлиқ тарихий воқейлик ҳамда совет ҳокимияти давридаги сиёсатнинг оқибатлари ва натижалари, халқимизнинг мустақиллик йилларида қўлга киритган ютуқлари, унинг ёш авлодни тарбиялашдаги аҳамияти ёритилган. 

Монография ўрта мактаб, ўрта махсус таълим ўқитувчилари, илмий ходимлар ҳамда барча китобхонлар оммаси учун мўлжалланган. 

КИРИШ

Одамзод борки, авлод-аждоди кимлиги, насл-насабини, ўзи туғилиб вояга етган қишлоқ, шаҳар, хулласки, Ватанининг тарихини билишни истайди”.
 И.А.Каримов
Ўзбекистон тарихини илмий-холисона ўрганиш, халқимиз ўтмиш меросини таҳлил этиш муҳим аҳамиятга эгадир. Чунки тарих инсоният ҳаётининг шаклланиши, тараққий этиб бориши ва келажаги учун зарурий эҳтиёжларни яратишга асос бўлиб хизмат қилиши билан биргаликда, ўтмиш аждодларимизнинг босиб ўтган турмуш тарзини холисона, изчиллик ва кетма-кетлик асосида ўрганишни ҳам мақсад қилиб олади. Ўзбекистон тарихини моддий ва маънавий жиҳатдан ўрганиш тарихшунослик фанининг долзарб масалаларидан бири бўлиш билан биргаликда ўтмиш тарихига адолатли, ҳаққоний муносабатда бўлиш муҳим аҳамиятга эга. Мамлакатимизнинг жануби ҳисобланган Сурхон воҳаси ва унинг мукаммал тарихини ўрганиш соҳасида муҳим аҳамиятга эга бўлган илмий тадқиқотлар амалга оширилди. Чунки Сурхон воҳаси жаҳон цивилизация тарихини ривожланишида, инсониятнинг моддий ва маънавий ҳаётини юксалишида муҳим ҳисса қўшган ҳудуд ҳисобланади. Сурхон воҳасида тарихий тараққиётнинг мукаммал ривожланиши ва тараққий этишида Денов ҳудуди ва унинг ўтмиш ҳамда ҳозирги давр тарихи алоҳида аҳамиятга эга. Ушбу монографияда Деновнинг ўтмиш тарихи, унинг ижтимоий-иқтисодий, маданий ва сиёсий ҳаётидаги ўрни алоҳида таҳлил этилган бўлиб, инсониятнинг илк шаклланиши, илк сунъий суғориш, ҳунармандчилик ҳамда чорвачилик билан боғлиқ тарихи таҳлил этилган. Шуни алоҳида таъкидлаш керакки, Чағониённинг илк шаклланиш тарихи билан боғлиқ манбаларни таҳлил этган Миср, Грек, Рим, Эрон, Ҳиндистон, Хитой, Арман, Византия, Россия тарихчиларининг ёзма тарихий манбалари хусусида фикрлар билдирилган. Олиб борилган илмий тадқиқотлар натижасида Деновнинг шаклланиши 2300-2400 йиллик тарихга эга эканлигини таниқли олимлар, академиклар Г.А.Пугаченкова, Э.В.Ртвеладзе ва тарих фанлари номзоди Б.Турғуновлар томонидан илмий асослаб берилди.  Энг муҳими қадимги Бақтрия давлатининг шаклланиши, Аҳамонийлар сулоласининг Чағониёнга муносабати ва илк Чағониёндаги моддий-маданият асоси ҳисобланган Холчаён тарихий археологик манзилгоҳнинг ўрганилиши ва қадимшунос олимлар, академиклар Г.А.Пугаченкова, Э.В.Ртвеладзе ва таниқли олим тарих фанлари номзоди Б.Турғунов ҳамда манбашунос олим Омонулла Бўриевларнинг илмий тадқиқотларини натижаларига асосланиб, ушбу монографияда қадимги Чағониённинг тарихига оид манбалар илмий таққосланди. Шунингдек, Чағониён тарихини илмий таҳлил этишда А.Хидиров раҳбарлигида 2002 “йил Тошкент ислом университети” нашриётида чоп этилган “Чағониён тарихи” китобида қайд этилган илмий фикрлар монографияни тайёрлашда асосий манба сифатида хизмат қилди. 
Монографияда илк ўрта асрларда Чағониён тарихи, Чағониён атамаси, Чағониённи Эфталитлар, Турк ҳоқонлиги, Араб халифалиги давридаги ижтимоий-сиёсий, иқтисодий-маданий ҳаёти ҳақидаги воқеалар тарихий илмий жиҳатдан холисона таҳлил этилди. Шунингдек, монографияда Чағониённинг IX-XV асрлардаги Чағонҳудодлар даврида сиёсий аҳволи, сиёсий сулолалар, адабий-маданий ҳаёт билан боғлиқ тарихий воқеа-ҳодисалар илмий тарихий жиҳатдан таҳлил этилган. Энг муҳими монографияда Бухоро амирлиги даврида Денов беклигининг ижтимоий-сиёсий, географик-ҳудудий жойлашуви, деҳқончилик, ҳунармандчилик ва чорвачиликнинг ривожланиши, бекликнинг олиб борган сиёсати тарихий манбалар асосида таҳлил этилган. Монографияда Совет ҳокимияти йилларида Деновдаги тарихий ҳолат, саноат, қишлоқ хўжалиги, тиббиёт, адабий-маданий ҳаёт ҳамда Иккинчи жаҳон уруши йилларида деновликларнинг жасорати билан боғлиқ тарихий воқейлик ҳолисона ёритилиши билан  биргаликда амалга оширилган халқнинг меҳнат жасорати таҳлил этиб берилган. Денов тарихининг энг ёрқин даври ҳисобланган мустақиллик йилларида амалга оширилган деновликларнинг меҳнат жасорати, меҳнат қахрамонларининг ватан равнақи, келажаги учун амалга оширган фидоийлиги, саноат, қишлоқ хўжалиги, халқ таълими, тиббиёт, спорт ва ижтимоий-маиший турмуш тарзи соҳасидаги ибратли ишлари алоҳида тарихий-илмий жиҳатдан асослаб берилган. Шуни алоҳида таъкидлаш керакки, Деновликлар меҳнаткаш, жасоратли, инсонпарвар, қатъий идрокли фикрга эга бўлган халқдир. Денов монографиясини тайёрлаш, қадимий тарихий манбаларни таққослаш, воқеа-ҳодисаларни илмий таҳлил этиш ҳамда монографияни мукаммал нашрга тақдим этиш жараёнида, Деновнинг 2300 йиллик тарихи билан боғлиқ илмий, ташкилий, жамоатчилик фикрларини жамлаб, бутун ташкилий ишларни амалга оширишда муаллифларга Денов тумани ҳокими Ҳожиқулов Абдусаматнинг муносиб хизмати алоҳида аҳамиятга эги. Ушбу монографияни ёритишда ва уни тарихий манбалар билан тўлиқ илмий-холисона таҳлил этишда С.Н.Турсунов раҳбарлигидаги “Сурхондарё тарих кўзгусида”, “Сурхондарё тарихи”, “Ўзбекистон тарихи ва маданияти – Сурхондарё этнографияси”, “Сурхондарё вилояти топонимлари” монографиялари асос қилиб олинди. Шунингдек, Денов буюк илм-тафаккур, зиёлилар юрти бўлиб, таниқли академиклар, профессор, фан фидоийларини тарбиялаб вояга етказган юрт бўлиб, ушбу масалани таҳлил этишда, академик Н.Тўраевнинг “Илмий-таълимий йўлим – ҳаётим мезони” китоби ва п.ф.д. профессор, академик Б.Қодиров “Термизийлар изидан” монографияси муҳим манба бўлиб хизмат қилди. Совет ҳокимияти йилларида Деновда юз берган ижтимоий-сиёсий аҳвол, совет ҳукуматини амалга оширган камситувчи, қатағонлик сиёсатини моҳиятини мукаммал ўрганишда республикада таниқли олим т.ф.д. профессор Р.Шамсуддинов, А.Мамажоновларни “Шимолий Кавказ сургунидаги юртдошлар қисмати монографияси” ва бошқа илмий тадқиқотлари ушбу давр сиёсатини таҳлил этишда алоҳида хизмат қилди. Шуни алоҳида таъкидлаш керакки, Денов тарихини бадиий-маънавий ижодини чуқурроқ илмий таҳлил этишда ҳамда ижод аҳли ҳаётини ҳар томонлама китобхонга яқинроқ таништиришда таниқли олим ф.ф.н. М.Азимовнинг “Сурхондарё ижодкорлари” асари Чағониён ва Денов ижод аҳли ҳақида қимматли материалларини таҳлил этишда бевосита хизмат қилди.  Монографиянинг бой тарихий манбаларга эга бўлишда т.ф.н.доцент Қ.Авлиёқулов ва Р.Эргашев, Й.Исмоиловларнинг “Сурхон юлдузлари” рисоласи, таниқли олим, таржимон, адабиётшунос ф.ф.н. доцент Б.Муртазоевнинг асарлари, рисолалари ва мақолалари ҳамда Ш.Сафаров, И.Умаровларнинг “Айрим топонимлар тарихи” рисолалари муҳим аҳамиятга эга бўлган манбаларни таққослаш ва аниқлашда катта хизмат қилди. Ушбу монографияни тиббиёт тарихи бўлими ёритишда таниқли шифокор, ташкилотчи инсон Р.Мирзаевнинг “Денов тиббиёт тизими равнақи” китоби, “Шажара – аждодлар садоси” китобида муҳим тарихий манбаларни таққослашда алоҳида аҳамиятга эга бўлди. Монографиянинг мукаммал, кенгроқ ёритишда Қ.Назаровнинг “Элдошларим”, ф.ф.н.Т.Турдиевнинг  “Истиқлолимиз фидоийлари”, Д.Ғуломовнинг “Саодатли карвон”, М.Азимов ва И.Шокировларнинг “Эл ўғли” каби рисолаларда қайт этилган фикр ва мулоҳазалар маълум маънода монография таҳлилида ўрин олди. Денов тарихини маънавий моҳиятини таҳлил этишда, Денов ва деновликлар хусусида энг муҳими Ватан тарихига фахр-ифтихор билан қарашда таниқли олим, тадқиқотчи ф.ф.н.Т.Турдиев раҳбирлигида чоп этилган “Денов авлиёлар назари тушган юрт” рисоласи маънавий салоҳиятимизни янада юксалишида алоҳида хизмат қилди. Ушбу монографияни  илмий-тарихий манбаларни таҳлил этиш жараёнида бевосита амалий жиҳатдан қўллаб-қувватлаган п.ф.н. доцент Т.Хайдаров ҳамда техник жараёнларни нашрга тайёрлашда ҳар томонлама кенг миқёсда ёрдам берган С.Э.Бозоровга муаллифлар ўзларини самимий миннатдорчилигини билдиради. 
Денов тарихини бой тарихий манбалар билан холисона илмий таҳлил этишда Ўзбекистон Марказий Давлат архиви, Сурхондарё вилояти ва Денов тумани давлат архивлари ҳамда матбуот манбаларидан ўринли фойдаланди.
Денов тарихи монографияси мустақиллик йилларида Ватан тарихига бўлган юксак хурмат эътибор нуқтаи назаридан ёзилган бўлиб, Денов тарихи ҳақида энг қадимги даврлардан ҳозирги кунгача бўлган халқимизнинг моддий-маданияти, ўтмиш меросимиз ва мустақиллик йилларида амалга оширилган ютуқларимиз илмий таҳлил этилган ҳолда илк бор нашр этилмоқда. Денов тарихи ҳақида ҳали кўплаб илмий тадқиқотлар, монографиялар, тарихий-адабий ва бадиий асарлар яратилади. Ушбу монография ҳақидаги фикр-мулоҳазаларни муаллифлар чин кўнгилдан қабул этиб, кейинги тадқиқотларда акс эттиради деган умидда!  
МУАЗЗАМ САЛТАНАТ
Шарқда буюк шаҳарлар қурадилар-у, аммо унинг тарихини ёзмайдилар. Монтескье.

Денов халқимизни ўтмиш моддий-маданиятини ўзида мукаммал акс эттирган, муқаддас юрт. Бой маънавий қадриятларни ўзида мужассам этган, кўплаб тарихчи, адиб-шоир, бахшиларни ижоди йўлини очган ватандир. Денов ҳосилдор тупроғли Ер, табиий маъданларга тўйинган Сув, етарли Қуёш нури ва мўътадил иқлимли манзил. Денов Сурхондарё ва Қизилсув дарёлари сувларидан баҳра олади. Буюк аждодимиз Муҳаммад Ғиёсиддин жаннат ариқлари деганда, шу дарёлар оққан фирдовсмонанд Денов ўлкасини назарга тутган бўлса ажаб эмас. Охират-у дунёдаги жаннатларни Оллоҳ Таоло яратиб қўйган бўлса, бу ёруғ жаҳондаги ҳаёти дунёдаги жаннатларни Унинг азму иродаси, марҳамати ила Унинг бандалари ўз ақлу заковати ва меҳнати билан  яратгандирлар. Деновликлар буюк жасоратга қодир, танти, мард, жасур, қўрқмас, фидоий, камтарин меҳнаткаш халқ. Уларни қалбида боғ-роғлар, суғориладиган далалар, бебаҳо касб ҳунармандчилик, савдо-сотиқ санъати ва ҳалоллик мужассамлашган. Академик Г.А.Пугаченкованинг “Холчаён” китобида археологик қазишлар чоғи топилган тангалар, тақинчоқлар, уй-буюм жиҳозлари, хумдон, қабристонлар, устунларнинг так курслари, пойдеворлари, хуллас, 23 асрдан бери тупроқ тагида ётган буюм ашёлар, ёзув зарб қилинган тангалар Деновнинг ниҳоят даражада қадимий юрт эканлигини асослаб беради. Олима Сурхондарёсининг Қизилсув дарёси билан қўшилган жойидан Будрач деган қадимий истеҳком – шаҳар қолдиғи ҳақида маълумот бериб, бу ўлкада буддавийлик дини ниҳоят даражада ривожланганлигини қайд этади. Қадимшунос академик В.В.Бартольд “Қадимги, яъни милоддан илгари дунёга келган Чағониён давлатининг пойтахти Будрач учбурчагида жойлашганлигини алоҳида таъкидлаб, Чағониён давлатининг маркази Термиздан 24 фарсах узоқликда жойлашган бўлиб, бундан Чағонруд (Сурхондарёси) оқиб ўтишини алоҳида таъкидлайди”.
Денов маърифат ва маънавият ўчоғи, буюк аждодлари Чағониёнхудотлар, Соғонийлар, Дақиқий, Фаррухийлар ватани, Чағониён, Холчаён, Будрач маданиятига, шаҳарсозлигига асос солган юрт, Денов илк деҳқончилик, ҳунармандчилик, чорвачилик анъаналари билан боғлиқ қўшиқлар, достонлар, бахшичиликка хос шунингдек, тасвирий санъат, унинг Холчаён деворларидаги рассомчилик маҳорати билан боғлиқ номоддий маданиятга асос солган буюк ўлкадир. XII асрнинг улуғ намояндаси Низомий Арузий “Мажмаънун-наводир” асарида Денов маънавиятининг улуғ алломаларидан бўлган Фаррухий ҳақида тўхталиб: “Фаррухий сейистонлик бўлиб, Халиф ибн Бонуга қарашли ғулом Жуллуғнинг ўғли, истеъдоди юксак, шеърни мукаммал ёзадиган улуғ қалб эгаси эди”. Чағониён маданиятининг юксак истеъдоди ва буюк адабий муҳитнинг устозидир. Денов маърифатида мадраса, масжид, мактаб, хонақа  шифохона, карвонсарой, Тупроққўрғон, Саид Оталиқ мадрасаси каби гўзал иморатларни яратган мухандислар юрти. Холчаён, Будрач шаҳарсозлик, меъморий услуб, деворий суратларда инсоний мукаммаллик, бахтиёрликни ўзига намоён этиб, бебаҳо такрорланмас тасвирий санъатга асос солган воҳа. Хуллас, Деновнинг бугунги салобатини ҳам, унинг 2300 йиллик мухташам тарихи билан боғлиқ илдизлари чуқур кетган улкан дарахтдир. Денов олтин узукка ёқуткўз, мард ўғилларни тарбиялаб етиштирган она ватан, ўз сўзида турадиган, ботир, мард, ёвқур, чекинмас, ўзига ишонувчи ботирлар макони. Денов нопок, нокас, номард, сотқин, жаҳолатпарас, мансабпарас инсонларни ўз бағрига сингдира олмайдиган олтин бешикдир. Бундай кимсалар суқилиб кириб қолса, уни тезда сиқиб чиқарадиган макондир. Деновни биладиган ёки бўлмаса, бу ерга келиб, бозорларини кўрган ва деновликлар билан ҳамкорлик қилган биронта одамга Денов ҳақида гап очсангиз, бунинг устига ўзим ҳам Деновданман десангиз, “О-о, Денов, бу – Денов!” деб ҳайратини изҳор қилади. Бутун дунё Деновга меҳмон бўлгиси келади, уни мафтункор субтропик боғлари, меҳмондўст халқи, бебаҳо бой бозорлари, кишига куч-қувват берувчи дам олиш масканлари, беғубор тоғлари, ям-яшил ўрмонларда сайр қилишга шошилади. Шунинг учун бўлса керак, Қадимий Чағониёнга, ҳозир Денов тарихига назар солсангиз, келгувчи меҳмонларга нега Деновга шошиласиз деб сўрасангиз? Секин жилмайиб, Денов бу-Деновда деб қўяди. Денов шу туфайли улуғ, қадрдон, меҳмондўст юрт бўлса керак. Деновга келиб орзуси ушалган меҳмондан Деновга муносабатингиз деб сўрасангиз. “Денов яхши” дейишади, “нимаси яхши” десангиз, Денов энди бу-Деновда дейишади. Деновни мукаммал ўрганган таниқли олимлар академиклар Г.А.Пугаченкова, Э.Ретвиладзе ва археолог олим Б.Турғуновлар Деновнинг ўтмиш тарихини мукаммал ўрганиб, мавжуд тарихий манбалар миллоддан аввал III асрга оид бўлиб, Денов тарихи 2300 йиллик манбаларга тўғри келишини илмий асослаб бердилар. Мустақиллик туфайли Денов янада кўркам-обод, чиройли бўлиб, янада яшариб, навқирон, ҳар томонлама ривожланган ўлкага айланди.
КЎЗГУДАГИ   МАНЗАРА

 Деновнинг таърифи унинг шон-шухрати ҳақида фикр билдириш катта маъсулиятни талаб этади. Бу макон буюк “Шоҳнома”га хисса қўшган Дақиқийнинг юрти. Денов юртга қаттол ёв бостириб келганда мардлари жон олиб, жон берган безавол юртдир. Денов қадимдан то хозирга қадар қут-барака ёғилган манзилдир. Бу ерда қадимдан бекорга давлат бўлмаган. Бекорда бу ерда асрларни елкасида кўтарган қўрғонлар тикланмаган. Бу азиз тупроқни деб неча-неча мард ўғлонлар бекорга ширин жонларини фидо қилмаган. Дунёдаги ҳар бир яхши нарсанинг таърифи-тавсифи бор. Бироқ Деновнинг тўлиқ ва мукаммал таъриф-тавсифи ҳали йўқ. Битилган эмас, айрим саҳифалари бор, холос. Денов деган муаззаам юрт ҳақидаги достон битилаётир дея айтиш мумкиндир. Қибла тарафдан азал то хануз оқиб турадиган Қизилсув дарёси бўйида Денов беклиги замонидан қолган муҳташам қўрғон бор. Бу Деновликларники, демакки, Сурхондарёликларнинг қўрғони. Лекин Денов деган довруқли макон эса қалбларнинг заволи топмас қўрғондир. Бу ерда муаррихлар, қадимшунос олимлар, жамиийки қизиқувчилар томонидан катта эҳтиром билан ўқилаётган муҳташам китоблар-асарлар бор. Булар – ақл-заковат билан қурилган бир неча минг йилликларни бағрида жамулжам қилган Холчаён ёдгорлиги, Саид Оталиқ мадрасаси ва бошқа кўплаб тарихий обидалардир. Бу асарларни дунёнинг таниқли  археологлари ўрганмоқдалар. Бу юртнинг одамлари, пасту баланди Тоғай Муроднинг далбар асарларидан мустаҳкам жой олди. Бу юртни Низомжон Парда, Тоштемир Турдиев, Бобораим Бахши Маматмуродов, Хуррам Раимов, Насрулло, Тожиддин Раззоқ, Сувонқул Аҳмедов, Искандар Музаффарзода, Жўрақул Турсунов, Хосила Раҳимова ва бошқалар сўз, ранг ва оҳанглар воситасида куйлашмоқда. Илло, бу наволар узоқ йиллар давом этажакдир. Денов шундай бир дилбар манзилки, бу ерга меҳмонга келган одамлар ортларига қарай-қарай, кўнгил узолмай кетадилар. Деновликлар билан  суҳбат қурганлар, неча замонлар ўша гурунгларни соғиниб юради. Бу ернинг одамлари, яшашни ҳам, пул топишни ҳам, меҳмон кутишни ҳам иморат қуришни ҳам савоб ишлар қилишни ҳам яхши биладилар. Бу ернинг одамлари, таъбир жоиз бўлса, ернинг тилини биладилар. Энг муҳими Деновликлар одамгарчиликни ҳам биладилар. Гапимизнинг аввалида айтганимиздек, Деновнинг таъриф-тавсифи нафақат бир вараққа, билки жилд-жилд китобга ҳам сиғмайди. Шуни алоҳида мамнуният билан таъкидламоқчиманки, Денов ҳақида, унинг буюк тарихи ҳақида таниқли олим т.ф.д. профессор С.Н.Турсунов ва ижодкор адабиётшунос олим Т.Турдиев ҳамкорлигида ёзилган “Денов” тарихи бутун халқимиз кутаётган тарихий асар бўлиб, мустақил ватанимиз тарихининг мукаммал ўрганишга қўйилган қадам. Ушбу асар Деновнинг мукаммал тарихини ўрганишга хисса қўшиб, узоқ йиллардан бери кутилаётган Чағониён ва Денов тарихи умумлаштирилган. 

Маҳмуд Абулфайз

ДЕНОВ ТУМАНИ ҲАҚИДА
Денов тумани 1926 йил 29 сентябрда ташкил топган.

Ҳудуди 0.76 минг квадрат километрни ташкил этиб, аҳолининг ўртача зичлиги 1 квадрат километрга 368.2 кишини ташкил этади. 
Умумий ер майдони 752.8 квадрат километр бўлиб, туман маркази – Денов шаҳри Термиздан 156 километр шимоли-шарқда жойлашган.
 Туманда 1 та шаҳар типидаги қўрғон, 17 та фуқаролар йиғини, 125 та қишлоқ, 101 та маҳалла қўмиталари мавжуд. 
Туман аҳолиси 309 минг 715 киши

Туманда қишлоқ хўжалигида фойдаланиладиган умумий ер майдонининг 25275 гектарини сувли, 3328 гектарини лалми ер майдони ташкил қилади 

Туманда 17 СФУ, 18 та ҚФЙ, 105 та МФЙ мавжуд

Туманда 92 та умумий ўрта таълим мактаби, 5 та иқтидорли болалар мактаб интернати, 57 та мактабгача таълим муассасаси мавжуд

Туманда 10 та касб-ҳунар коллежи, 1 та академик лицей мавжуд.

Туманда 1 та тиббиёт бирлашмаси, 8 та туман касалхонаси, 5 та поликлиника, 35 та ҚВП мавжуд.  

Туманда 742 та фермер хўжалиги бўлиб, 343 та пахта ва ғаллачилик билан шуғулланади.

Туманда “Чорқарсак” фольклор-этнографик “Навниҳол” халқ ансамбли мавжуд

Туманда 2 та телевидения – АТР, “Ҳаёт”, адади 10000 нусхага яқин бўлган “Чағониён” газетаси фаолият кўрсатади.  
Туманга бўйсунувчи Денов шаҳри 1958 йил 27 январда ташкил топган 
Туманда темир йул бекати кесишган жой Деновдан Термизгача бўлган масофа – 156 км,
Туман рельефи – текисликда жойлашган, денгиз сатхидан 510 метр баландликда Қизил сув дарёси буйида жойлашган. 
ДЕНОВНИНГ ЭНГ ҚАДИМГИ ТАРИХИ

Ҳақиқат – бу, онгда ўрнашган, қалбга 

муҳрланган ва қоғозга тушган тўғри таърифдир.
А.Иброҳимов
Денов қадимий тарихга эга бўлиб, унинг мамлакатимиз ижтимоий-иқтисодий, маданий тараққиётида ўрни алоҳида аҳамиятга эга бўлиб, илк шаҳар маданиятининг шаклланишида, давлатчилигимиз асосларини пайдо бўлишда муҳим аҳамиятга эга бўлган ўрни бор. Денов тарихини ўрганишда мавжуд тарихий манбаларни ўрганиш жараёнида мамлакатимиз тарихида илк давлатларнинг пайдо бўлишида муносиб ҳисса қўшган. Инсоният тарихининг илк маданияти ва унинг ривожланишга оид деҳқончилик, ҳунармандчилик хўжалиги билан боғлиқ воқеа-ҳодисаларга асосланиб, Денов тарихини қадимий эканлигини тасдиқловчи тарихий воқейлик ўз аксини топди. 

Денов тарихи қадимги Бақтрия, Кушон, Эфталит, Турк ҳоқонлиги, Салжуқийлар, Қораҳонийлар, Хоразмийлар, Темурийлар, Шайбонийлар, Бухоро Амирлиги, Совет давлат тарихи билан бевосита боғлиқ эканлиги манбалар асосида аниқланди. Жумладан, илк давлатчилик асосларини шакллантирган Бақтрия давлати тарихи билан боғлиқ жиҳатлари археолог, манбашунос олимлар томонидан ҳар томонлама илмий асослаб берилди. Жумладан, Бақтрия - Ўрта Осиё халқларининг моддий ҳамда маънавий ҳаётида ўз ўрнига эга бўлган ҳудуд. Унинг сарҳадлари ҳозирги Жанубий Ўзбекистон, Жанубий Тожикистон ва Шимолий Афғонистон ҳудудларига тўғри келади. Денов тарихининг қадимги даври ҳам Бақтрия тарихи билан боғлиқ ҳолда шаклланиб, ривожланиб тараққий этиб борди. Денов ҳудудининг асосини ташкил этувчи Бақтрия давлати ҳақида кўплаб тарихий манбаларни алоҳида қайд этиш мумкин. Машҳур қадимги юнон олими Герадотнинг «Тарих» номли асарида Сакониён-тўғрисида аниқ маълумотлар берилган. “Кир массегетларни бўйсундиришни кўзларди. Массагетлар кўпчиликни ташкил этувчи ботир, қўрқмас, довюрак қабила эди. Улар шарқда, қуёш чиқиш йўналиши томон, Аракс (Амударё) дарёсининг нариги қирғоғида исседонларнинг қарама-қаршисида яшарди. Массагетларни скифлар деб ҳам аташарди».

Ҳозирги Денов ҳудуди қадимги даврларда Бақтрия давлатининг таркибий қисмига кириб, йирик иқтисодий-маданий марказ сифатида муҳим аҳамиятга эга бўлган. Чунки Бақтрия давлатининг ташкил топиши ва шаклланишига оид тарихий манбалар Денов ҳудуди билан боғлиқ тарих билан чамбарчас боғлиқдир. Бақтрия ҳудудида илк синфий муносабатларнинг вужудга келиши ва давлатчилик тарихи бўйича XIX аср сўнггида европа тарихчилари ўртасида мунозаралар бошланган. В. Гейгер, Э. Райш, Т. Нольдеке, ХХ аср бошида Ж. Прашеклар Бақтрия тарихи билан шуғулланиб, Аҳамонийлар империясига қадар ҳам қандайдир сиёсий бирлашмалар бўлганлиги тўғрисида маълумотлар берган. Улар бу фикрга келишда асосан қуйидаги антик давр тарихчиларининг ёзма манбаларига таянганлар.
Кўҳна Сурхон воҳаси қадим Бақтрия давлати таркибидаги вилоятлар сирасига кирган, бу эрамиздан аввалги VIII-VII асрларга тўғри келади. Кейинги асрларда қадим Бақтрия сарҳадларида янги давлатлар барпо топади, Бақтрия шу янги давлатларнинг таркибий қисмларига айлана бошлайди. Булар: Аҳамоний (эрамиздан аввалги VII-VI аср)лар, Искандар Зулқарнайн юриш (э.а. IV аср)лари, Селевкий (э.а. IV-III аср)лар ҳукумати, Юнон-Бақтрия (э.а. III-II асрлар) давлати, Саклар (э.а. II аср) хуружи, Парфия давлати (э.а. I аср), Юечже қабила (э.а. I ва эрамизнинг I асри)ларнинг кириб келиши, Кушон салтанати ( э. I-III асрлар), эрон сосоний (III-IV аср)лари шаҳаншохлиги билан боғлиқ.
Чағониённинг географик жойлашуви, унинг тарихий жиҳатдан қадимий эканлиги, ушбу мнзилгоҳда энг қадимги одамларнинг излари мезолит ва неолит даври билан боғлиқлиги, Чағониён тош даврининг неолит даври намуналари билан боғлиқ тош ва бронза манбаларда акс этганлиги қадимшунос олимлар томонидан асослаб берилган. Чағониён ҳудуди қадимги тарихшунос Ктесей Книдскийнинг қайд этган Бақтрия давлати билан боғлиқлиги асослаб берилган. Чунки тарихчи "Бақтрия кучли ва қудратли мамлакат, VIII асрдаёқ мустақил давлат бўлган" деб таърифлайди. Ктесей Книдскийнинг асарлари ўрта аср тарихчиси Фотийнинг асарида илова тариқасида бизгача етиб келган.

Шунингдек, милоддан аввалги V-III минг йилликда одамлар тош қуролларни ясашда янги усуллар-силлиқлаш, пармалаш,арралаш усулларини ихтиро этдилар. Бу даврда фанда неолит-янги тош даври билан боғлиқ тошдан болта, пона, искана, тешалар ясалганлиги алоҳида таъкидланади. Силлиқлаб тиғлаб чиқарилган болталардан дарахат кесиш, чайла қуриш, хайвон гўштларини нимталаш ва жангавор қуроллар сифатида фойдаланиш кенг қўлланилганлиги қайд этилади. Чағониён моддий маданият тарихида жез даврига оид манбалар ҳам муҳим ўрин тутади. Агар жез даврига мансуб Ўзбекистон ҳудудида 3 та асосий деҳқончилик воҳаси аниқланган бўлса, учаласи ҳам (Шеробод, Шўрчи, Бандихон) Сурхондарё ҳудудига тўғри келади. Чағониённинг жез даврига мансуб Миршоди, Муллали каби уруғ жамоасининг турар жойлари-қишлоқ қўрғонлар, илк шаҳарлар ва қабрлар топилган. Деҳқонлар воҳаларда буғдой, арпа, сули, пахта етиштирганлар. Уйлардан дон, омборхоналар, ёрғичлар, кетмончалар, ҳавонча дасталари топилган. Чағониёнда кулолчилик чархидан кенг фойдаланилган. 

Диодор ўз асарида Оссурия шоҳи Ниннинг Бақтрияга қарши жанг тафсилотларини ёзган. Асар бошида Ниннинг Семирамидага уйланиш тафсилотлари тасвирланган. Диодорнинг ёзишига қараганда, Нин Бақтрияни мағлуб этиш оғирлигини, аҳолисининг кўп сонли эканлигини ва жангда моҳирлигини, қалъаларининг кўплигини билган. Шунга қарамай у кўп сонли қўшин йиғади ва биринчи жангда Бақтрия шоҳи Оксиартдан тоғ йўлдан текисликка чиқадиган жойда мағлубиятга учрайди. Нин Бақтрия билан бўладиган янги жангга тайёрланади. Чағониён Бақтрия тарихи билан мукаммал боғлиқ эканлиги аҳолисининг турмуш тарзи, ҳунармандчили ва санъати ҳақида фикрлар алоҳида таъкидланган. Чағониён ҳудудига оид Жойилма қишлоғидаги милоддан аввалги XVII-XV асрларга оид сополдан тайёрланган илон тасвири туширилган мухрнинг топилиши жез даврига мансуб Чағониён тарихини ўрганишда муҳим аҳамият касб этади. Демак Чағониён ҳам худди Жарқўтондаги сингари илк давлатчилик маданияти шаклланган. Маълумки, милоддан аввалги IX-VI асрларда Чағониён ҳудуди, Ўзбекистоннинг бошқа ерлари (Хоразм, Суғд, Чоч, Фарғона) каби темир даври ёдгорликлари билан тасвирланади. Бу даврнинг ўзига хос хусусияти темирдан хўжалик ва қурол-яроқлар ясашнинг кенг ёйилишидир. Темир рудасининг мис ва қалайга нисбатан кўп учраши ва темирнинг мустаҳкамлиги, ундан ясалган асбобларни кенг тарқалишига олиб келди. Милоддан аввалги IX-VI асрларга оид Миршодидан топилган тош ва темирдан ясалган ўроқлар, тош кели, қайроқтош, ёрғучоқтош, палахмонтошлар темир қилич, темирдан ясалган найза учлари, Чағониёнинг юксак деҳқончилик маданияти намуналари бўлиб ҳисобланади. Айниқса, илк тўқимачилик саноати намунаси бўлмиш, жун матога ишлов бериш учун суякдан ясалган меҳнат қуроли, суякдан ясалган бигизлар Чағониён даври маднияти тарихида катта из қолдирган. 
Чағониён тарихи билан боғлиқ Бақтрия ҳақидаги манбалар грек ва рим тарихчилари томонидан алоҳида ўрганилган.
Геродот асарларидан ҳам Бақтриянинг Қадимги Шарқ халқлари орасида ўз ўрни бўлганлигини билиш мумкин. Жумладан, Кирнинг ҳарбий юришлари лозим бўлган мамлакатлар Вавилония ва Миср қаторида Бақтрия ва Саклар ҳам санаб ўтилади. Бақтрияликларнинг қурол-аслаҳалари ва ҳарбий қўшинидаги тартиб ҳам Геродот эътиборидан четда қолмаган. У бақтрияликлар яратган моддий маданият Ўрта Осиёда яшайдиган бошқа халқларга ўрнак бўлганлигини айтиб, арийлар, сўғдийлар, гандарияликлар ва дадиклар қурол ясашда бақтрияликларга ўхшатиб ясаганлигини мисол қилиб кўрсатади.

Йирик шарқшунос олим В.В. Бартольд рус тарихчилари орасида биринчи бўлиб, Бақтрияда Аҳамонийлар империясига қадар ҳам давлатчилик бўлганлигини айтиб, Ктесей Книдский маълумотлари асосан ўша вақтда битилган Ўрта Осиё эпик традицияларига асосланиб ёзилган, деган хулосага келган.

С.П. Толстов Диодорнинг Бақтрия шаҳарлари, хусусан Бақтр шаҳри тўғрисидаги маълумотлари, яъни шаҳарнинг арки, қалъа деворларининг шаҳарни ўраб турганлиги ҳақидаги маълумоти асосида Аҳамонийлар империясига қадар Бақтрияда давлатчилик бўлганлигини тан олади. Иккинчи жаҳон урушидан кейинги даврларга мансуб деярли барча илмий тадқиқотларда Аҳамонийлар босқинига қадар Қадимги Бақтрияда давлатчилик бўлганлиги  ушбу ҳудудга ҳозирги Денов ҳам кирганлиги археолог олимларнинг тадқиқотларида алоҳида қайд этилган.

Француз археологи А. Фуше Бақтра шаҳрида археологик тадқиқотлар олиб бориб, шаҳарнинг қадимги маданий қатламларини топа олмайди ва "Бақтрия уйдирма, унинг ҳеч қандай қадимий тарихи йўқ. Бу ерга маданиятни, давлатчилик сиёсатини Аҳамонийлар  олиб келган" деган ғоя билан чиқди. 

Шундан сўнг, Бақтрия ҳудудида бронза даврига оид Сополли, Даштли, сўнгги бронза ва илк темир даврига оид Кучуктепа, Тиллатепа, Қизилтепа, Қадимги Бақтрия маданиятлари очилди. Ўрганилган ушбу маданиятлар асосида Е.Е. Кузьмина "Бақтрия уйдирма эмас, тарихий ҳақиқатдир" деган ғояни илгари сурди.

Эрамиздан аввалги Х-IX асрдан бошлаб қадимги бақтрия маданияти шаклланган ва у Аҳамонийлар империясига қадар 300 йил давомида мустақил ривожланиш даврини бошидан кечирган Шимолий Бақтриянинг Қизилтепа Жанубий Бақтриянинг Тиллатепа ёдгорликлари орқали ўрганилган. Шуни алоҳида таъкидлаш жоизки, Кучук II даври моддий маданияти фақат Бақтрия ва Марғиёна ҳудудларидагина, яъни бронза даврида қадимги деҳқончилик маданиятлари тарқалган ҳудудларда учрайди.

Шимолий Бақтриянинг Қизилтепадаги кўплаб ёдгорликларда учраса, Бақтрия билан маданий алоқа йўллари устида жойлашган. Икки метр маданий қатламни 200 йил оралиғидаги вақт билан белгилаш ҳақиқатга тўғри келади.

Қизилтепа Шимолий Бақтрия ёдгорликлари орасида шу давр моддий маданияти энг узоқ давом этган ёдгорлиги бўлиб, Э.В. Ртвеладзенинг ёзишича, унда учта қурилиш даври давомида шу давр ашёлари кузатилган. 

«Авесто»нинг энг қадимги Гат қисмларида аҳолининг кўп қисми асосан чорвачилик ва деҳқончилик билан, деҳқончиликдан кўра чорвачилик билан кўпроқ шуғулланганлиги эътироф этилади. Унда суғорма деҳқончиликнинг бўлганлигини тасдиқловчи, яъни каналлар қазилганлиги тўғрисидаги маълумотларни ҳам ўқиса бўлади. Деҳқончилик билан боғлиқ бўлган қурол-аслаҳалар ҳам «Авесто» муаллифи эътиборидан четда қолмаган.

Энг ривожланган меҳнат тури бўлган ҳунармандчилик тўғрисидаги маълумотларни «Авесто»дан ўз вақтида В. Гейгер  топа олмаган эди.  Шундан сўнг Е.Е. Кузьмина Видевдатдан сопол пишириладиган хумдонлар тўғрисида маълумотни топган. «Авесто»да кулолчилик чархи тўғрисидаги маълумотлар учрамайди ва кўплаб тадқиқотчилар «Авесто» жамоасини кулолчилик чархини билмаган ёки ундан фойдаланмаган деб ҳисоблайдилар.

«Авесто»да ҳунармандчиликнинг яна бир тури - темирчиликнинг ва умуман темирнинг кашф этилганлиги тўғрисида аниқ маълумотлар бўлмаса-да, «Кичик Авесто»даги «ayah» сўзини В. Гейгер “темир” деб ўқиган бўлса, А. Бартоломэ эса бу терминни умумлаштириб “металл” деб таржима қилган. Ҳар икки шарқшунос олимнинг «Авесто» тилини билганлигига шубҳа қилмаган ҳолда айтишимиз мумкинки, археологик жиҳатдан Яз I даври А.С. Сагдуллаев томонидан Ўрта Осиёда бронза давридан илк темир даврига ўтиш даври деб аталган.        

Бақтриянинг бронза даврига оид Чағониён ҳудудларида деҳқончилик маданиятларининг аввалида майитни уйларнинг поллари, деворлари ва йўллар тагига кўмиш урф бўлган. Сўнгги бронза даврига келиб эса алоҳида қабристонлар ташкил этилади. Майит билан бирга кулолчилик ашёлари, тақинчоқлар, меҳнат қуроллари ва ниҳоят гўштли ва донли маҳсулотлар қўшиб кўмиш одат бўлган. 

Бақтриянинг илк темир даври ёдгорликлари Чағониён ҳудудида сўнгги 50 йил мобайнида ўрганилиб келинмоқда. Аммо, шу даврда қабристонларнинг учрамаслиги, бу ҳудудларда зардуштийлик урфи бўйича дафн этиш маросимлари ёйилганлиги ҳақида ўйлашга асос бўлади. Бронза асрида энг кенг тарқалган майитни ерга лаҳад қазиб кўмиш одати энди учрамайди. Археологлар томонидан Шимолий Бақтриянинг Миршоди воҳасининг Қизилча манзилгоҳида ва Қизилтепа қазишмаларида ёдгорликларида ва ёдгорлик атрофларида сочилган одам суякларини топишган. Бу ҳолатни кузатган А.С. Сагдуллаев Страбоннинг «Бақтрия атрофлари одам суяклари билан тўла эди. Македониялик Александр бу маросимга барҳам берди» деган хабарини тарихий ҳақиқат деб қабул қилишни таклиф этади. Ҳақиқатдан ҳам, Яз I даврига келиб Бақтрия ҳудудларида қабрларнинг учрамаслиги, ёдгорликлар ва ёдгорлик атрофларида одам суякларининг сочилиб кетганлиги зардуштийлик ёки зардуштийлик урф-одатларига яқин бўлган дафн маросимининг тарқалганлигини кўрсатади. 

Қиш даврида, ёмғир ва қорли кунларда мурдага қандай муносабатда бўлиш тўғрисида ҳам «Авесто»дан айрим маълумотларни топишимиз мумкин. Ҳар бир жамоада, ҳар бир қишлоқда майитлар учун алоҳида хона - «ката» қурилганлиги маълум. Қурилган хонанинг кўлами одам тик турганда боши шипга, ётганда эса қўл ва оёқлари деворларга тегмаслиги лозим бўлган. Шу ерда мурда маълум вақт, токи «қушлар учиб келгунча ва кунлар исигунча» сақланиши мумкин бўлган. Фикримизча, археологик жиҳатдан шундай хона Қизилтепа қазишмалари чоғида ҳам ўрганилган. Ушбу хонадан одам суякларининг бўлаклари топилган. Ўрганилган хонанинг сатҳи 9 кв.м бўлиб, қалин тоза тупроқ қатлами билан тўлдирилган. Бу хонадан ҳеч қандай археологик топилма, шунингдек иситиш ва ошхона ўчоқлари излари ҳам топилмаган. А.С. Сагдуллаевнинг фикрича, бу хона турар жой ёки хўжалик хонаси вазифасини бажармаган ва бронза давридаги ўликни хона поллари ва деворлари тагига кўмиш анъанасининг сақланиши деб ҳисоблайди. Бизнинг фикримизча, бу ерда археология ва «Авесто» маълумотлари уйғунлашган, яъни «Авесто»да таърифланган «ката» ўрганилган. 

Воҳанинг маркази майдони 22 гектардан иборат бўлган Қизилтепа ёдгорлигида қадимги бақтрия маданияти давридан бошлаб у икки қисмдан - арк ва шаҳар қисмдан иборат бўлган. Ўз даврининг энг ривожланган фортификация элементлари бу ёдгорликда намоён бўлган. Қизилтепа атрофида кичик ёдгорликлар гуруҳ-гуруҳ бўлиб жойлашган. 

Қадимги Бақтрия подшолиги даврида ҳарбий ишлар соҳасида фортификация илми ривожига алоҳида эътибор берилади. Энг оддий планировкага эга бўлган қўрғонлар ҳам ўзига хос фортификацияга - мудофаа иншоотига эга бўлган ( Қизилча VI, Қизилча I). Бу даврга келиб баланд платформа устига уй қурилишига барҳам берилган бўлса-да, қурилган шундай иншоотлардан фойдаланиб келинади ва улар ҳам қўшимча мудофаа деворлари билан ўралади.   

Чағониён шаҳарларнинг арк ва шаҳар қисми ҳам мудофаа деворлари билан ўраб олинганлиги ва айни вақтда Қизилтепада чуқур ва кенг ҳандақларнинг ҳам қазилганлиги аниқланди. Чағониён шаҳарларнинг мудофаа деворлари пойдеворлар устига қурилиб, девор қалинлиги 5 метргача боради. Мудофаа деворларига буржлар ўрнатилиб, шаҳарларнинг мудофаа қудрати янада оширилган. Деворлар ҳам, буржлар ҳам шинаклар билан таъминланган. Ўрта Осиё археологиясида мудофаа девориларга буржлар ўрнатиш бронза давридан маълум бўлса-да, уларга шинаклар қўйиш илк маротаба қадимги бақтрия маданияти даврида кашф этилганлиги шу даврда мудофаа ишларига алоҳида эътибор берилганлигига яна бир бор ишорадир. 
Аҳамонийлар империясининг XII cатрапи ҳисобланган Бақтрия ўлкасида археологлар томонидан ўтган асрнинг 50 йилларидан бошлаб аҳамонийлар даври ёдгорликлари ўрганилиб келинмоқда. Дастлаб, Жанубий Тожикистон ҳудудидаги Қалаи Мир, Болдай тепа ёдгорликлари ўрганилиб, шу тадқиқотлар асосида М.М. Дьяконов Бақтрияда илк синфий муносабатлар ва давлатчилик бўйича дастлабки фикрларни айтди. Сурхон воҳасида эса 1960 йиллардан бошлаб Аҳамонийлар даври ёдгорликлари аниқланиб ўрганила бошланди. Ҳозирги кунда эса фақат Денов туманида шу даврга оид ўнлаб ёдгорликлар аниқланган бўлиб, айрим ёдгорликлар тўлиқ очиб ўрганилди. 

Аҳамонийлар даври ёдгорликларининг сони ортиб бориши билан тадқиқотчилар уларни суғорилиш шохобчаларига қараб районлаштириш масаласини ҳам ечишга киришганлар. Э.В. Ртвеладзе шу давр ёдгорликларини  Миршоди ва Вахшуварга бўлган.

Аҳамонийлар даврида давлат бошқаруви усулларининг такомиллашган формасининг жорий этилганлигини, ёдгорликларни суғориш иншоотларига қараб районлаштириш сиёсий ва ижтимоий тарих учун кам маълумотлар беришини инобатга олиб, Бақтриянинг Аҳамонийлар даври ёдгорликларини деҳқончилик ўлкалари бўйича районлаштирилган. Шу услуб бўйича Шимолий Бақтрия ҳудудида 7 та деҳқончилик ўлкаси, ҳар бир деҳқончилик ўлкасида эса 2-3 тадан суғорилиш районларининг мавжудлиги кузатилмоқда. 

Деҳқончилик ўлкаси ўз таркибига Сурхондарёнинг юқори оқимлари ҳудудларини барча сув ўзанларини Миршоди ва Сангардак-Тўполанг дарёлари орқали Сурхондарёга қуйилиши қайд этилган. Ушбу деҳқончилик ўлканинг маданий ва сийсий маркази вазифасини Холчаён ёдгорлиги ўтаган.
ХОЛЧАЁН МОДДИЙ МАДАНИЯТИМИЗ АСОСИ
Миллий борлиғимиз, маданиятимиз илдизи,

 томири ўтроқ бўлган.

И.А.Каримов
Деновнинг ўтмиш тарихи бой моддий маданиятга эга бўлиб, унинг ҳар бир қарич ери ўтмиш тарихидаги воқеа-ҳодисалардан далолат беради. Олиб борилган археологик тадқиқотлар натижасида Денов ҳудудидан кўплаб қадимий асори-атиқалар топилиб, фан оламига янги маълумотлар берди. Денов тарихининг энг қадимги даврини ўзида акс этирган Холчаён 1960 йилда археологлар томонидан аниқланиб, бой тарихий манбаларни ўзбек давлатчилиги асослари нуқтаи-назаридан тақдим этди. Қадимий тарихий археологик манбалар ҳисобланган Қорабоғ, Маслаҳат, Тўғаноқ, Сичқон, Шайит, Қўй-қирқилган, Қўй-Тўрабек, Хонақа тепаликлари археолог олимлар томонидан ўрганилиб, халқ тарихий оғзаки ижодиётда ривоят сифатида асрлардан-асрларга ўтиб келаётган фикрлар илмий таҳлил этилди. Натижада Денов тарихи билан бевосита боғлиқ маҳаллий аҳоли назарида қуёш нурида жимирлаб турган бежирим, чиройли, нафис сопол синиқларини, ҳайкалчаларни, зарб этилган олтин, кумуш, мис тангаларни ва бошқа нарсалар илмий ўрганилиб, олимлар томонидан Денов қадимий инсоният манзилгоҳи эканлиги исботлаб берилди. Деновдаги қадимий ажойиб, кўхна ва сирли топилдиқлар, тарихни ҳайратга солган ва қачонлардир бу ерда шаҳарча бўлганлиги тўғрисида авлоддан-авлодга ўтиб келаётган ривоятлар тарих фан оламида Холчаён номи билан кириб келди.

Деновлик кексаларнинг айтишларича, “Холчаён” сўзи “чаён” ёки “чаёндек заҳар тилли холани” англатармиш. Лекин бу иборанинг келиб чиқиши ноаниқ бўлиб, қандайдир шу сўзга талуффузи яқинроқ сўзнинг бузилиб айтилган бўлиши ҳам эҳтимолдан ҳоли эмас. Омадни қарангки, қазилмадан маълум бўлишича, Холчаёндаги Хонақа тепалиги остида қадимда ҳашаматли сарой бўлган. Маҳаллий аҳоли тилида тасодифий топилган топилма Холчаён узра: “ҳайкал, ҳайкал!”, деган шодиёна овознинг янграшига олиб келди. Ушбу топилма милоддан аввалги V-I асрларда гуркираб яшнаган Холчаён саройининг ҳашаматли биносидаги 6 устун айвон билан 10 хонани ўз ичига олган бўлиб, асосий марказий залда бир-бирига ўхшамаган 35 та эркак ва аёллар қиёфалари ва 7 та отда елиб келаётган чавандозлар қиёфаси деворларга расм сифатида чизилган. Марказий залдаги маросим иштирокчиларининг қиёфаси ниҳоятда санъат асари сифатида мукаммал ишланган бўлиб, Холчаён топилмаларидаги хайкаллар 40 йилдан ортиқроқ Ўзбекистон тасвирий санъат Давлат музейида намойиш этилиб, Санъатшунослик институти илмий коллекциясини бойитиб турибди.

1959 йилнинг баҳорида Холчаён жамоа хўжалигининг техник таъмирлаш жойи кенгайтирилаётганда бульдозер кичик бир тепаликнинг четини қирққанида учта тош устун бўлакларини судраб чиқарган, топилган нарсалар археологларга хабар қилинди. Натижада 1960 йилда Санъатшунослик институтининг профессори Г.А. Пугаченкова раҳбарлигидаги экспедиция Холчаён тепалигини текшира бошлайди. Бу ердан топилган ёдгорликлар олимларнинг ҳар қандай тасаввуридан ошиб тушди, фанга яна бир тарихий бойлик  Бақтрия бадиий маданиятининг ажойиб ёдгорлиги қўшилди. Холчаён топилмаларини илмий текшириш жараёнида Хонақоҳтепа, Қорабоғтепа, Маслаҳаттепа каби тепаликлар очиб ўрганилди. Хонақоҳтепадан сарой пойдевори тошдан, девори эса қалин (1,04- 2,30 м) хом ғиштдан ишланганлиги аниқланди.
Деновда олиб борилган археологик тадқиқотлар натижасида муҳим аҳамиятга эга бўлган қадимий осори-атиқалар топилиб, уларнинг тарихий ўрганилиги натижасида 2300 йиллик тарихга эга эканлиги илмий асослаб берилди. Деновнинг қадимий Холчаён қишлоғида жойлашган Қорабоғтепа қадимий манзилгоҳидан муҳим аҳамиятга эга бўлган, архитектура қурилиши учун нодир ҳисобланган, уй-жой қурилиши учун тошдан йўниб ишлаган, ҳар бири камида 400-500 килограмм келадиган устун тагида ўрнатилган учта тагкурсларни топилиши алоҳида аҳамиятга эгадир.

Ушбу нодир манбаларни марҳума, таниқли олима Академик Галина Анатольевна Пугаченкова 1960 йил “Ўзбекистон санъатшунослик экспедицияси”ни ташкил қилиб, илк бор ушбу тагкурсларни илмий асослаб берди. Қорабоғтепадан тахминан 500 метр узоқликдаги хонақох тепалигида қазилма ишларини олиб бориш жараёнида, лойдан ишланган варанглар билан қопланган 30 тадан зиёд ноёб айвонларни аниқлади. Ушбу археологик тадқиқотларда ёш иқтидорли археолог Баҳодир Турғунов ҳам иштирок этиб, 1961 йили Тошкент Давлат университетини тамомлаб, уч йил Қорабоғтепа манзилгоҳида ишлаб,  нодир хайкалларни ўрганиш жараёнида 4 гектар ерни эгаллаган Қорабоғтепа шаҳарчасининг дарвозаси ўрнини ва унинг мустаҳкам деворини ўрганишга алоҳида ҳисса қўшди. 1961-1962 йилларда Қорабоғтепа атрофи пахтазор далалар, тутзорлар билан ўралиб, археологик қазиш жараёнларида бирорта ҳам уй ёки томорқа йўқ эди. Баҳодир Турғунов Далварзинтепада ишлаётган вақтида, Қорабоғтепа қишлоғидаги бир тепаликдан тангалар, иккинчи тепаликдан қимматбахо топилмалар учраётганлигини эшитиб, Қорабоғтепа археологик қазишма ишларида иштирок этишда ҳаракат қилди. Натижада 1961 йилдан тепаликка оид марказий қисм, яъни Аркни ўрганишга қатнашди. Қазишма ишлари даврида аввало 3 дона, кейинчалик эса битта тош тагкурс топилиб, уларнинг атрофида эса хом ғиштдан тикланган девор қолдиқлари ва оз бўлсада, сопол буюм бўлаклари ҳам ўраганилди. Қазишма даврида топилган девор, чамаси айвоннинг ўрни бўлиб, уни эни 1 м, 36 см. бўлиб, ушбу эшик орқали асосий залга кирилган.

Илмий тадқиқотлар даврида топилган улкан тошлар 2300-2400 йиллар аввал тайёрланган бўлиб, чамаси 60-70 км олисдаги Бойсун тоғидан олиб келинганлиги тахмин этилади. Тадқиқот даврида топилган ушбу девор қолдиқлари ва уй эгасини бадавлат шаҳарликлардан бири бўлса керак, деб тахмин қилинди. Энг муҳими бу каби архитектура ёдгорликлари Рим ва Греция архитектурасига мансуб бўлиб, бундай ёдгорликлар дунёнинг кўп мамлакатларида, жумладан, Ўрта Осиёдаги қадимий ҳашаматли биноларда, хусусан, Сурхон воҳасидаги Хонақо тепалигидаги подшо саройи, Далварзинтепа, Айритом буддавий ёдгорликларида ҳам кўплаб учрайди. 

Академик Г.А. Пугаченкова “Холчаён” китобида милоддан аваллги III-I асрларда Чағониён тараққий этган, гуллаб яшнаган манзил эканлиги, Холчаёнда тангалар уй-буюм жихозлари, хумдон ва бошқа буюм-ашёлар юксак дид билан тайёрланганлигини қайд этади. Милоднинг III-IV асрларида Холчаённинг қуйироғида, Сурхондарё билан Қизилсув дарёси қўшилган жойида  қадимги манзилгоҳ шаклланганлиги икки дарё оралиғида жойлашган ушбу манзилгоҳ учбурчак шаклида пайдо бўлган қадимги Чағониённинг асоси эканлиги қадимшунос олимлар томонидан илмий ўрганилди. Академик В.В.Бартольднинг қайд этишича, “Қадимги, яъни милоддан илгарига дунёга келган Чағониён давлатининг пойтахти ана шу учбурчак ичида жойлашган” деган фикрни изоҳлаб берди. Унинг изоҳида Чағониён давлатининг маркази Термиздан 24 фарсах, бундан Чағонруд (Сурхондарё) оқиб ўтиши таъкидлайди. 
Қадимги Чағониён бозорига Вахшивор, Сина, Сангардак, Хонжиза тоғ қишлоқларидан савдо аҳли келиб, кейинчалик савдо-сотиқ ишларини йўлга қўйиш жараёнида маҳаллий аҳоли билан аралашиб, шаҳар ҳудудида маҳаллий аҳоли сифатида ўтроқ жойлашган. Тоғлик аҳолининг кўзлари кўк, қирра бурун, серсақол кишилар бўлиб, улар Чағониён қалъаси атрофида жойлашиб, мол бозорида ўз отларини кўз-кўз қилиб, миниб ҳайқириб, қичқириб отларни чоптирганлиги тарихий манбаларда акс этган. Чағониён тарихи дунёни ларзага солган Александр Македонский (Искандар Зулқарнайн) даврида ҳам йирик маданият маркази эканлиги турли тарихий манбаларда ва археологик топилмаларда акс эттирилган. Александр Макдонский милоддан авввалги 329 йили Окс (Амударё)дан ўтиб, Кампиртепани босиб олиб, сўнг тез орада Трансоксания (Мовароуннаҳр)ни забт этди. Милоддан аввалги 327 йил баҳорида унинг қўшини Ҳисор тоғ тизмалари орасида жойлашган қасрда яширинган Оксиартга қарши юришлар олиб бориб, катта қийинчиликлар билан тоғ чўққисидаги қалъани забт этган, аммо Оксиарт омон қолади. Бунга сабаб унинг гўзал қизи Равшанакка (юнонча манбаларда Роксана деб келтирилади) Александрнинг уйланиши ва бунинг эвазига Оксиартни ўз қўшинларининг бир қисмига лашкарбоши қилиб тайинланиши бўлган. Ушбу тарихий манбалар Александ Македонскийга қарши Чағониён ҳудудида ҳам миллий озодлик ҳаракатлари олиб борилганлиги ва ушбу ҳудуд мустаҳкам шаҳар қалъаларидан иборат бўлган манзилгоҳ эканлиги қайд этилади. 

Чунки, Искандар юришларини ёзиб қолдирган Арриан Оксариат тайинлаган саркарданинг кучли жанговор эканлигини қайд этиш билан бирга Искандарнинг маҳаллий аҳолидан саркарда тайинлаган қарорини чин юракдан маъқуллайди. Искандар қалбини тоғ қизига топширади. У ерда аҳоли билан алоқани янада мустаҳкамлаш учун ўз ёрдамчиларини, лашкарбошиларидан минг (баъзи манбаларда ўн минг) кишига ерли аҳолининг мингта (ўн мингта) қизини олиб беради. Маҳаллий ерли халққа уйланиб, шундай ажойиб манзарали ва бой ерларни тарк этмасдан қолиб кетган юнонлар ичида муҳандислар (архитекторлар) ва ҳайкалтарошлар бўлиб, улар ерли халқлар билан санъат сирларини ўртоқлашиб, маҳаллий халққа юнон қурилиш санъатини ўргатган. Чунки Холчаён қурилиш санъатида ва хайкалларида юнон услуби кенгроқ қўлланилганлиги манбаларда ўз аксини топган.

Тадқиқотлар натижасида топилган катта хайкал калласида юнон услуби ўзини алоҳида аксини топган. Энг муҳими Холчаён манбалари археолог тадқиқотлар натижасида Ўзбекистон, Тожикистон, Афғонистон, Покистон ва Ҳиндистон ерларида кенг тарқалган дастлабки, кушон тангаларидаги сирли шахс тасвири кенгроқ ишлаб чиқилган. Холчаён тангаларнинг юз томонига бир томонга қараб турган ҳукмдор тасвири бўлиб, иккинчи томонда эса Осиё кийимидаги қуролланган отлиқ подшоҳга ғалаба худоси Ника тож кийдираётганлиги акс этган. Тангадаги ёзувда “ҳукмдор Герай Санаб-Кушон” деган сўзлар битилиб, Герай дастлабки Кушон ҳукмдори Кужула Катфиздан олдин яшаган бўлиб, унинг замонида кушонлар империяси таркиб топмаган эди. Герай ҳокимият тепасига чиққач, Кушонлар тангасини биринчи бўлиб зарб этди. У ўзигача бўлган Грек-македониялик ҳукмдорларга ўхшаб, Греция маданиятига кўр-кўрона тақлид қилмади, аксинча Осиё маданиятини унга уйғунлаштирди. Холчаён хайкалларида Герайдан ташқари бошқа сарой уламолари, четдан келган элчилар, от чоптириб кетаётган чавондозлар, созандалар, масқарабозлар ҳам тасвирланган Холчаён хайкалларидаги ўхшашлик, Холчаён Герайнинг ёки унга яқин оға-иниларининг турар жойи бўлган, деган хулосага олиб келади. 

Хулоса қилиб шуни айтиш керакки, тузувчи ҳам бузувчи ҳам инсон, вақт, қисмат экан ўша вақтдаги шаҳар ва қишлоқларнинг, қароргоҳларнинг аксарият кўпчилиги тарих силсиласи, босқинчилик урушлари, сув тошқинлари-ю, табиий офатлар, қурғоқчилигу ва бошқа сабаблар оқибатида йўқ бўлиб, вайронага айланиб, ботин бўлиб, мозий қарига шўнғиб кетган. Бугунги кунга келиб, уларнинг кўпчилигида ном нишон ҳам қолмаган. Айримлари эса, ер қарида ботин бўлиб келаётир. Президентимиз: “Тарихчилар яхши биладилар одатда тепаликлар қарида тарихий обидалар, бутун бир шаҳар ястанган бўлади”, деганларида худди шу жойларни назарда тутгандек туйилади. Ушбу Холчаён топилмалари Денов шаҳрининг 2300-2400 ёшини белгилашда ноёб ёдгорлик ҳисобланади. Шунингдек археологик қазиш ишлари натижасида Қизил сув дарёси билан боғланиб кетган 20 метрдан кўпроқ  жарликда жойлашган Калламинор тепалиги пастки қатламларида  Холчаёндан ҳам қадимийроқ осори-атиқалар борлиги фанга маълум бўлмоқда. 
Холчаёндан топилган бир қатор ноёб асори-атиқалар Кушонлар даврида Чағониён моддий маданияти нақадар юксалганлигидан далолат беради. Холчаёндаги текширишлар Бақтрия-Кушон замонининг бинокорлик техникаси тўғрисидаги маълум тасаввурни янада кенгайтирди. Холчаён саройи архитектура жиҳатидан ғоят муҳимдир. Асосий залининг уч девори 3 м баландликда оқ ганч билан сувалган, ундан юқори қисмларда маҳобатли ҳайкаллар жойлаштирилган. Тўртинчи деворнинг тўқ қизил фонида оқ ганчдан барг, гул, бир бош узум тасвирланиб, нақш солинган. Саройнинг асосий залидан чиқиладиган айвондаги нақшларда эркаклар сурати ҳам бор: эркаклардан бири бақтрияликка, яна бири мўғулга ўхшайди. Уч метр баландликдаги панель тепасидаги ҳайкал қизил ва қора ранг минерал бўёқ билан бўялган. Ҳайкални тўла тиклаш мумкин бўлмади, чунки унинг майда-майда бўлакларигина сақланган. Ҳайкалларнинг катталиги одам бўйининг учдан икки қисмига тўғри келади. Археологлар бу бошни ердан эҳтиётлик билан ковлаб олганда уларга киприклари осилиб турган, салгина ғилай қора кўзлар қараб тургандай кўринган. Топилган аёл ҳайкали ҳам диққатга сазовордир: юзи кенг, оқ дубулға тошда ҳурпайган сочлари аниқ кўриниб туради. Ҳайкал танасидан топилган парчада ҳайкал устидаги халат ёки ёпинғич сақланган, халат тагида тўқ қизил ранг кўйлак устидан белдан юқорида оқ тасма боғланган. Бу ҳайкал, танаси, вазияти, қўлларининг туриши, дубулға ва халатига қараганда, маъбуда Афина ҳайкали бўлса керак. Марказий Осиёга юнонлар маъбудасининг қиёфасини македониялик Искандар олиб келган, албатта. Холчаён ҳайкаллари орасида Митра, Ника ва бошқа маъбудаларнинг қиёфаларига яқин қиёфали ҳайкаллар ҳам бор.
Ҳайкал парчалари орасида Холчаён созандалари ҳайкалларининг гтарчаларини ҳам учратиш мумкин. Бақтрия-Кушон ёдгорликларининг юксак санъатида эллин ҳайкалтарошлиги билан Парфия санъати анъаналари кўринади. Холчаён ҳайкали ҳозиргача номаълум деса бўладиган қадимги Бақтрия санъатининг аллақачонлар унутилиб кетган сўқмоқ йўлидаги ёрқин изларидандир. Холчаёнда тадқиқот олиб борилган бир нечта жойда Юнон-Бақтрия подшоҳлиги даври (мил. авв. III-I асрлар) археологияси акс этган. Демитрий тангасининг топилиши ҳамда Қорабоғтепада мил. авв. I асрларга оид иморатлар қайд этилгани бунга мисол бўла олади. Холчаёнда оссуарий сифатида оғир қопқоқли аъло даражада тайёрланган хум танланган. Унинг ичида бир тўп кўкрак суяги ва шикастланган бош суяги ётарди. Афтидан, «кўмишга тайёрлаш» маросимида «Авесто»даги маздакчилик қонун-қоидаларига амал қилинган кўринади. Мурда дастлаб йиртқич қушлар ёки махсус боқилган мурдахўр итлар еб кетиши учун қўйилган. Сўнгра тозаланган суяк қолдиқлари суякдонга жойлаштирилган.
Ўрта Осиёдаги туркий-рун ёзувларини ўрганиш XIX асрнинг охирида Туркистонда бошланиб, тарихда Урхун-енисей битигтошлари номи билан фанга кириб келди. Ушбу ёзув Ўзбекистоннинг жанубий ҳудудларидан милоддан аввалги 1 асрга оид манба сифатида олимлар томонидан илмий таҳлил этилди. Бақтрия ҳудудидан топилган туркий-рун ёзуви намунаси “ноъмалум ёзувлар” сифатида илмий таҳлил этилди. Бундай “ноъмалум ёзув”лар Холчаёндан ҳам топилиб, ушбу ёзувларни таниқли олим Н.Раҳмонов илмий асослаб берди. Таниқли олим Ж.Фюсманнинг таъкидлашича, Холчаёндан топилган ёзувлар 1954 йил Афғонистоннинг Сурх қатала деган жойидан топилган ёзувларга ўхшаш бўлиб, энг қадимги турк ёзуви сифатида таҳлил этилди. 

АФРОСИЁБ ДЕВОРИЙ СУРАТЛАРИ

Биз ўзбекларни улуғ, бунёдкор халқ деб дунёга

 тараннум этяпмиз ва аслида ҳам шундай.

И.А.Каримов
Денов қадимий тарихини ўрганишда таниқли олим Баходир Турғунов, Санъатшунослик илмий тадқиқот институти профессор Галина Анатоьевна Пугаченокова раҳбарлигида Холчаён қишлоғидаги Хонақо тепалигида 1960-1963 йиллари тадқиқот ишларини олиб бориб, лойдан ишланган 35 тага яқин эркак, аёл ва отларнинг елиб кетаётган чавандоз хайкаллари ва уларнинг бино залларининг деворларида қай шаклда ўрнатилганлиги ҳақида бахслашиб турганларини акс эттирган деворий суръатларни аниқладилар. Г.А.Пугаченкова ва Б.Турғунов тепалик остидан топилган бир неча мис тангаларни аниқлаб, тангалар милоддан аввалги IV ва милодий I асрларга мансуб эканлигини аниқлаб, ушбу тепаликда подшонинг ҳашаматли сарой қурилганлигини, ушбу саройга бундан 2400-2300 йил аввал асос солинганлигини исботлаб берди.

Таниқли археолог Баҳодир Турғунов раҳбарлигида Чағониёнда, хусусан, Холчаён, Далварзинтепа, Миршоди ёдгорликларида олиб борган археологик  қазишма ишлари натижасида Денов тарихига оид муҳим аҳамиятга эга бўлган манбалар аниқланиб, тарихда мавжуд бўлган манбалар тарих саҳифаларида ўз ўрнини топди.

Баҳодир Турғуновнинг бевосита олиб борилган тинимсиз изланишлари натижасида 2007 йил Холчаёндаги Қорабоғ тепалигида махсус қадимий даврни акс эттирувчи топилган археологик манбалар асосида музей маъносида уй айвони ташкил этилди. Унда ҳудди Греция-Рим архитектурасидагидек ҳашаматли саройларнинг устунлари тагига ўрнатилган 3 дона оҳактошдан йўниб ишланган, оғирлиги 400-500 килограмм келадиган тагкурсилар ўрнатилган. Баҳодир Турғунов Қорабоғ тепадаги қазилма ишларини давом эттириб, ушбу жойдан яна ўша тагкурсилардан биттасини топиб олиб, муҳим манбани илмий асослаб берди. 

2005-2007 йилларда Баҳодир Турғунов Деновда археологик қазилма ишларини олиб бориб, академик Эдвард Ртвеладзе билан ҳамкорликда  илмий тадқиқотларни давом эттириб, Деновнинг 2300 йилдан қадимийроқ эканлигини эътироф этувчи манбаларни илмий асослаб берди. Шунингдек, тумандаги 41-ўрта мактабнинг ўлкашунослик хонасида сақланаётган ажойиб ва ғаройиб топилмалар Денов тарихини Тошкент, Самарқанд, Бухоро, Хива, Шахрисабз, Термиз ва Марғилон каби қадимий шаҳарлар қаторига киритиш мумкинлигини асослаб, манбалар ушбу қадимийликни асослаб берди. 

Маълумки, мелоднинг I-IV асрларида ҳозирги Сурхондарё ҳудудлари Кушон империяси таркибига кирганлигини профессор Галина Анотоьевна Пугаченокова ва Баҳодир Турғуновлар 1968 йилда Душанбе шаҳрида ўтказилган дунёнинг 20 давлатидан келган олимлар ҳамкорлигида ўтказилган Кушон тарихи муаммоларига бағишланган Халқаро анжуманда Холчаён ва Айритом ёдгорликларидан топилган ашёвий далилларни намойиш қилиб, ўз маърузаларида, Ўзбекистон ва Тожикистоннинг жанубий ҳудудлари, Афғонистон, Покистон, Ҳиндистоннинг бир қисми Кушон империясига тобе бўлиб, Далварзинтепа унинг илк пойтахти Амударёнинг чап соҳилига кўчган деган фикрни илмий асослаб берган эди. 

Холчаён, Далварзинтепадан топилган ноёб осори-атиқалар буни яққол тасдиқлаб турибди. Қорабоғтепада олиб борилаётган қазилма ишлари натижасида Кушон тарихига оид яна бир қатор осори-атиқлар топилиб, Деновнинг 2300 йилдан кўпроқ тарихга эга эканлигини асослаб берди. Чунки муҳим аҳамиятга эга бўлган қадимги савдо карвон йўлларидан бири Шимолий Хиндистон билан боғлайдиган бўғин Сурхондарё ҳудудидан ўтганлиги, айни пайтда бу йўл ҳам кўп тармоқли бўлиб, ушбу йўллар Холчаён, Далварзинтепа билан Шимолий Ҳиндистонни боғлаб “Буюк ипак йўли” кўхна воҳамизнинг турли жиҳатдан юксакланишига ғоятда катта ҳисса қўшганлигини исботлайди.

Б.Турғунов Япониянинг Нара шаҳрида ташкил этилган нодир асори-атиқалар кўргазмасида 1989 йилда Сока университети ва Санъатшунослик илмий-тадқиқот институти билан 6 йиллик шартнома тузиб, таниқли япон олими Като Кюдзи билан ҳамкорликда иш олиб боришга келишди.


Б.Турғунов илмий тадқиқотлар даврида Деновдаги Холчаён қишлоғидаги Қорабоғтепада археологик тадқиқотларни олиб бориб, қазилма ишларини олиб бориш жараёнида шаҳарчанинг жанубий қисмидаги кўримсизгина тепалик остидан бир бинонинг айвони ва унинг 3 та устунлари тагига ўрнатилган оҳактошдан йўниб ишланган тагкурсларини аниқлаб фанга олиб кирди. 

Қорабоғтепада олиб борилган тадқиқотларда архитектура элементлари, Рим-юнон архитектура ёдгорликларида милоддан аввалги IV-III асрларда кенг қўлланилган, кейинчалик кўп давлатларга тарқалган, шу жумладан Ўрта Осиё ёдгорликларида ҳам кўплаб учрайдиган ҳолат эканлиги қайд этилди. Чунки ушбу архитектура элементлари яъни бинонинг тагкурслари Хиндистон, Покистон, Афғонистон, Италия ва Франция архитектура иншоотларида ҳам мавжудлиги алоҳида аҳамиятга эга эканлиги аниқланди. Ушбу топилмалар Хонақа тепанинг айвонида Далварзинтепадаги иккита бой бадавлат шаҳарликлар уйларида айвонларида, Айритом, эски Термиздаги Фаёзтепа ва Қоратепа буддавий ёдгорликларида ҳам шу мақсадда ишлатилганлиги таққосланиб, илмий асосланди. 

Олиб борилган археологик тадқиқотлар натижасига асосланиб, Деновдаги Холчаён қишлоғи ҳудудидаги Қорабоғтепа манбалари ўзининг қадимийлиги билан 2300 йиллик тарихга эга бўлиб, Деновнинг энг қадимги манзилгоҳлари 2300 йиллик тарихга эга эканлигини илмий жиҳатдан исботлаб берди. Қорабоғтепа ёдгорликларини мукаммал ўрганган Б.Турғунов қишлоқ ҳудудидаги археологик обидаларни 1969-1977 йилларда мукаммал ўрганиб, 220 дан ортиқ археологик ёдгорликларни излаб топиб, вилоятнинг археологик харитасини тузишга эришди. Бу масъулиятли вазифани бажариш осон бўлмади. Бу ёдгорликларнинг фақат жойини ва номигагина белгилаш билан чегараланиб қолмасдан тарихини ёзиш, сочилиб ётган сопол синиқларини териб олиш, ерли қарияларни излаб топиб улардан тепалик ҳақидаги керакли маълумотларни керак бўлса афсоналарни ҳам қоғозга туширишга эришди. Тадқиқотлар натижасида эски Термизнинг ҳажми 500, Далварзинтепанинг 47, Будрачтепанинг 100 дан ортиқроқ, Зартепанинг 16, Бешкапанинг 8, Кампиртепаларнинг 7, Қорабоғтепаликларнинг 4 гектар майдонга эга эканлиги аниқланди. Шунингдек, харита орқали Бойсунда 17, Сариосиёда 27, Термизда 29, Шерободда 30 та, Шўрчи 48 та, Деновда 53 та сақланиб қолган қадимий шаҳар, шаҳарча, манзилгоҳ ва алоҳида чўққайиб турган тепаликлар мавжудлиги маълум бўлди. Шуни алоҳида таъкидлаш керакки, Шўрчи, Олтинсой ва Деновдаги бир неча ёдгорликлар рўйхатини қайси даврга оид эканлигини Г.А.Пугаченкова ва Б.Турғуновлар аниқлашди.  Тахминан 2300-2400 йиллар аввал тикланган бир бинонинг айвони ва уни устуни тагига ўрнатилган оғирлиги 400-500 килограмм тош тагкурслари топилиди. Бу албатта Деновнинг қадимий шаҳарлар бири эканлиги тасдиқловчи бирламчи манба бўлиб, ушбу манбалар Деновга туманидаги 41-мактабнинг ўлкашунослик музейида сақланиш учун йиғилиб, уларни тарихий илмий асослари яратилди. 

Бақтрияликларнинг дафн маросимлари тўғрисида қадимий муаллифларнинг маълумотлари деярли йўқ. Страбон Онесикритнинг бақтрияликлар тирик кексаларни махсус боқилган одамхўр «гўрков» итлар емишига ташлашлари ҳақидаги хабарини келтиради. Бу одатни Александр Македонский таъқиқлайди, аммо кўмиш маросими тўла тасвирланмаган. Айни пайтда парфияликлар ҳақида ёзганда, уларнинг «одатдаги кўмиш маросими итлар ёки қушлар еб кетиши»дан иборат, ғажиб ташланган суякларни эса улар ерда сақлайдилар, дейилган. Страбон ёзган маълумотга кўра, Бақтриядаги шаҳар девори орти тоза бўлган, бироқ ички катта қисми «одам суяги билан тўлиб-тошиб кетган экан». Шундай қилиб, гап марҳумнинг суягини қандайдир ташқи қабристонда эмас, балки айнан аҳоли маскани ичида саклаш тўғрисида бораётир. Буни Холчаёндаги хум - оссуарийнинг қадимий қўрғоннинг аҳоли зич яшайдиган қисмида сақланиб қолганлиги ҳам тасдиқлайди. Антик даврда хумга солиб кўмиш анъанаси Жанубий Тожикистон ҳудудида (мил. авв. II-I асрлар) ҳам учрайди. Бироқ, у ерларда ярим қопланган мурда хумга солиб кўмилган, Холчаёнда эса фақат суякнинг ўзи кўмилган. Бу топилма археологик адабиётларда хумга солиб кўмиш - оссуарий дафналарга хос, фақат кейинги даврга тааллуқли урф-одат эмас, балки бу кўмиш маросимининг бошқа тури деб қайд этилган мулоҳазани тўла тасдиклайди.
Умуман, қадимий Бақтрия аҳолиси орасида кўмиш маросимининг турли шакллари мавжуд бўлган. Юнон-Бақтрия зодагонларининг асосан ўз эътиқодлари ва удумларига амал қилгани ва Холчаёндаги оссуарий (идиш)га солиб кўмиш маросими бунга ёрқин далилдир. Бу масалада Холчаёндан топилган мил. авв. III-II асрларга оид санамлар ҳайкалчалари, шунингдек, суякдан ишланган яланғоч маъбуда шакли акс этган тақинчоқ қадимда Шарқда мавжуд бўлган Она Худога сиғиниш удуми билан боғлиқдир. Айни пайтда, Эллин-Юнон бадиий тасвир услубларининг Холчаённинг Бақтрия даври меъморчилигига таъсирини акс эттирувчи топилмалар ҳам бор. Холчаён тараққиётининг йирик қурилиш тадбирлари билан боғлиқ навбатдаги босқичи мил. авв. II-I асрларга тааллуқлидир. Бу давр тарихий жиҳатдан улкан сиёсий воқеалар билан боғланган. Мил. авв. 140 йилларда Гелиоклнинг ўлими билан Юнон-Бақтрия подшоҳлигининг инқирози юз беради.
Юнон-Бақтрия подшоҳлигининг инқирозга учраши, афтидан, Бақтрияга сакларнинг дастлабки бостириб келиши ва ўзлари эгаллаган ҳудудларда ўтроқ бўлиб қолиши, сўнгра юечжийлар бостириб келиб, сакларни Амударёнинг нариги соҳилига улоқтириб юбориши даврига тўғри келади. Бу зарба Холчаённинг ҳам тақдирига ўз таъсирини кўрсатган ва мазкур жойдан топилган археологик топилмаларда, қатламларда ўз аксини топган. Вақт ўтиши билан ҳаёт ўз изига туша бошлади, янги қурилишлар ҳамда таъмирлашлар бундан далолат беради. Сак-юэчжий (ёки «тохар», қадимий ёзма араб манбаларида тахор битилади) даври Холчаён тарихида археологик жиҳатдан аниқ акс этган.
Мил. авв. II-I асрлар учун хос бўлган «бадавий Гелиокл» деб аталувчи бронза тангаларнинг топилиши айнан шу даврдаги гавжум шаҳар ҳаётидан дарак беради. Уларнинг шаҳристоннинг турли жойларидан топилганлиги бу ерда ҳар хил пуллар муомалада бўлганини ва бозорнинг эҳтиёжи кенг кўламлигини англатади. Ўзининг археологик-топографик қолдиқларида мил. авв. II-I асрларда Холчаён йирик аҳоли маскани сифатида намоён бўлади. I-II асрларда, яъни кушонлар даврида Холчаён ривожланишда давом этади. Кадфиз II тангаларининг топилиши, Канишка, Хувишка, Васудева тангаларининг (аксарияти катта ва ўртача ҳалқали) кўплиги ва кўплари сийқаланиб кетганлиги уларнинг кенг кўламда бозор муомаласида бўлганлигини кўрсатади. Кушонлар даврида маданият ҳаёт борасида ҳам юксакликка эришган. Подшо Канишка даврида бохтар тили давлат тили деб эълон  қилинганлигини тарихий манбалар тасдиқлайди.    
Милодий II аср охири  III аср бошларида Кушон империяси инқирозга юз тутади. Бу жараён Холчаёнда айниқса ёрқин из қолдирган. Қорабоғтепа истеҳкоми дарвозаси катта ёнғинда қолган ва унинг излари кушонлар даври қурилишларида ёнғин қатлами тарзида сақланган. Хонақоҳтепада ўрганиб чиқилган учала иморат ҳам хароб этилган ёки қулатилган. Бу ҳол айниқса, саройда яққол кўзга ташланади. Бу ерда қимматбаҳо ашёлар ва ибодат буюмлари талон-торож қилиб кетилганлиги билан бирга, тахтхонада тош тагликлардан бири ағдариб ташланган, айвонда эса устун тагликлари қўпорилган, баъзилари улоқтириб юборилган. Демак, Холчаён тақдирида археологик жиҳатдан муҳрланиб қолган ўлимга маҳкумлик III аср бошида Кушон шоҳлигини қамраб олган умумий воқеа бўлган.
Денов ҳудудида олтмишга яқин археологик манбалар бўлиб, уларда узоқ тарихдан моддий ва маънавий бойликлардан маълумотлар қайд этилган. Археологик топилмалар туфайли “Холчаён”дан юзлаб ноёб асори-атиқалар топилиб, жумладан “Чангактепа” адирлигидан археолог олим Баҳодир Турғунов раҳбарлигида 2 метрча чуқурликда махсус сополдан ишланган тобут аниқланди. Тобутнинг бўйи 177, эни 50 сантметр бўлиб,  тобут тухумсимон шаклида бўлиб, ҳажми – 1.5 метрдан ортиқроқ, эни 60 см. келадиган махсус қопқоқ очилганда қабрда эркак кишининг жасади борлиги аниқланди. Калла ва пастки жағ қисмлари жараҳатланган бўлиб, умуртқа поғаналар яхши сақланган.

Кўкрак қисмида кўндаланг қўйилган темир ханжар бўлиб, ханжар занглаган, ярим метрча келадиган жанг қуролининг ёғочдан тайёрланган ғилофининг айрим жойларига жиддий путур етган. Аммо дастак қисми яхши сақланган бўлиб, тобут ичидан бўрининг юз қисми акс этган темир ниқоб ҳам топилди. Археолог Баходир Турғуновнинг фикрича, ушбу жасад саркарда ёки аскарники бўлиб, ушбу ноёб топилмалар эрамизнинг IV-VIII аср ўрталарига оид. Чунки сопол тобутлар ХХ асрнинг 70-йилларида Шўрчи туманидаги “Далварзинтепа” подшоҳ саройи яқинидан ҳам топилган. Сурхондарё вилояти худуддари илк ўрта (V-VIII) асрларда Тохаристон атамаси билан машхур бўлган йирик тарихий-маданий минтақа таркибига тобе эди, ушбу атама дастлаб эрамизнинг 383 йилидаги матнларида пайдо бўла бошлаган. Тохаристон худудлари VI асрга келиб кенгайди ва у қатор вилоятларга эга бўлди, шундай вилоятлардан Дами (Тирмиз) ҳамда Чи-о-ян-на (Чағониён)лар ҳозирги Сурхондарё заминида жойлашган эди.
Қадим Бақтрия бағрида пайдо бўлган Тохаристон заминига V асрга келиб хионит номи билан юритиладиган қабилалар кириб келди ва улар бу заминни сосонийлардан тортиб олди. Чунки Тохаристон тупроғи Кушонлар салтанати инқирозидан сўнг эрон сосонийлари тасарруфида эди, эндиликда бу тупроққа хионит ва эфталит қабилалари харакати бошланади. Аввалига Тохаристон ерларига сосонийлар (III-V аср)лар, сўнгроқ хионитлар ва эфталит (V аср)лар кириб келди, шу тариқа Тохаристон ерлари V-VII асрлар мобайнида сосонийлар, хионитлар ҳамда эфталитлар ўртасида талаш майдонига айланади. Бу воқеалар ушбу юртларда топилган сосонийлар ва эфталитларнинг тангалари билан ўз исботини топган. Тарихий манбаларда қайд этилишича, Сакониён (кейинги сатрларда Чағониён деб қайд этилади) 498 йилда Эфталитлар давлати таркибига кирган. Аллома ад-Диноварий берган маълумотига асосан Хусрав Биринчи Ануширвон (531—579) Эфталитлар давлатига қўшин жўнатиб, Тохаристон, Кобулистон ва Чағониённи забт этади. Бироз фурсатдан кейин турклар эфталитларни Бухоро шаҳри яқинида тор-мор этгач, эфталитлар юришига барҳам берилади ва улар жанубга Чағониёнга қочадилар ва Чағониён эфталитларнинг кейинги 70 йил давомида сўнгги қўрғонига айланади.

Холчаёндан VI аср охири VII асрга оид турк-сўғд туркумига тааллуқли иккита танга топилди. Улар Сўғд ва Шошдан топилган тангалар билан олд томон тузилиши иконографик жиҳатдан ўхшаса ҳам, улардан маълум даражада фарқ қилади. Бу тангалар Амударёнинғ шимолий қисмидаги айрим феодал вилоятлар турк хоқонлигига мансублигини англатади, тамғалар ва бошқа белгилардаги фарқ эса чағонхудотлар зарб қилган ашёларнинғ ўзига хос хусусиятларини акс эттиради. 
Араблар босиб олган даврдан бошлаб Холчаён узоқ вақт эътиборсиз қолади. VII аср охирлари ва VIII аср бошларида бу заминда Чочдаги туркий хукмронлар тангаларига тақлидан тангалар зарб этилади, демак, VIII асрдан эътиборан бу юртга туркий хоқонлик хукмронлиги кириб кела бошлаган. XIII аср охири  ХIV аср бошида антик тепаликларнинг баъзиларидан қабристон сифатида фойдаланилади. XVI асрда Қорабоғтепанинг шимоли-шарқий қисми дўнглигида қандайдир мулк пайдо бўлади. Шундан сўнг шаҳристон атроф ҳудуди янада ботқоқликка айланиб, бизнинг давримизгача ўзлаштирилмай қолади. Холчаённи тадқиқ этиш Бақтрия маданий ҳаётига, айниқса, унинг бадиий маданиятига янги маълумотлар киритади. Бу кузатишлар Марказий Осиёнинг мазкур йирик вилоятида антик давр шаҳар қурилишининг баъзи жиҳатларини қайта очиб беради. Бу борада тарихий маълумотлар ниҳоятда кам.
БУДРАЧ ХАРОБАСИДАН ТОПИЛГАН ЎРТА АСРЛАРГА ОИД БРОНЗА БУЮМЛАР ХАЗИНАСИ
Ўзбек – жаҳон халқлари орасида биринчилардан бўлиб, туркий халқлар ўртасида биринчи бўлиб ўтроқлашган, маданий турмуш кечирувчи, жаҳон цивилизациясига ҳисса қўшган миллат

“Жаҳон қомусий луғати”
Санъатшунослик илмий тадқиқот институти Ўзбекистон Санъатшунослик экспедицияси бўлинмаси 1970 йиллар охирларидан бошлаб ўрта асрларда Сурхондарёнинг ўрта ва юқори оқимларида жойлашган Чағониён вилоятининг маркази бўлмиш Будрач шаҳристони вайронларида археологик қазишмалар олиб борди. Будрач шаҳристонида олиб борилган бу ишларга академик Э.В.Ртвеладзе умумий раҳбарлик қилиб келарди.

1987 йил мартида шаҳристоннинг шимоли-шарқий қисмида, Дунётепадан 180 метрлар шимолда, шудгорланган далада бир қанча бронза ашёлар топилди. Бу буюмлар топилган жойда 15x15 метр кенгликда ва 1 метрча чуқурликда (БШР —1) қазишма ишлари олиб борилди. 1970 йил бошларида ер ҳайдаш ва текислаш вақтида афтидан мазкур жойдаги ўрта аср қурилиши текислаб ташланиб, улардан фақат пишиқ ғишт бўлакларигина сақланиб қолган.

Археологик қазишмалар даврида қисман қадимий ҳовли жойга тўғри келган, чунки қазишманинг жанубий қисмида бир-биридан 1—2 метр масофада жойлашган тўртта бадриф ўрни аниқланди ва шу ердаги биринчиси ва энг каттасидан, ернинг ҳайдалган қисмига туташ жойдан бронза буюмлар топилди. Бронза буюмлар тагида бутун ва синиқ пишиқ ғишт қатлами мавжуд. Унинг тагида бир метр қалинликда парранда, ушоқ мол ва қорамол суяклари чириндиси, шунингдек сирланган ва сирланмаган сополлардан иборат қатлам топилди. Сопол топилмалар: конус шаклидаги бутун сополлар; пиширилмаган ва сирланмаган, қорни шолғом шаклида ингичка бўғизли кўза (қорин қисмида арабча ёзув битилган); оқ рангда сирланиб, жигарранг ва қизил рангда нақшлар туширилган лаганлар, ички қисмига ўсимлик тасвири (оқ сирли тагликда яшил ранг билан чизилган) туширилган лаган; сариқ лойдан ясалиб, қалин оқ нақш чизилган антиқа пиёла, унинг ички тубида кўк ранг билан йирик ҳарфларда бир қатор арабча ёзув битилган. Бу қатламда бронза буюмлар ҳам топилди: тумшуғи синиб тушган сурмадон; таги кесиб ишланган кичкинагина думалоқ қўнғироқча.

Бу ердан топилган бронза буюмларнинг умумий миқдори ҳали тўла аниқланганича йўқ, чунки улар орасида бутунлари ҳам, синиқлари ҳам бор.

Топилма таркибида 30 га яқин ҳовонча (ўғир) бўлиб, уларни бир неча турга бўлиш мумкин: ҳошиясиз ғўласимон (цилиндрсимон) шакддаги ҳовончалар — бўйи 13,3 см, юқори айлана кўндаланг диаметри 13,3 см, паст қисми диаметри 14 см; пастдан юқорига қараб кенгайиб борадиган, пастки туби бўртиқ ҳошияли ғўласимон ҳовончалар 22 та — уларнинг катталиги 14x14x18 см дан 20x20x24 см гача, ғўласимон қадли, туби четлари айлана бўртиқ нақшли ҳовончалар — ўлчами 13,3x15, 2x16,2 см дан 15,3x17, 2x18 см гача. Бир дона ҳовонча юқоридагиларга ўхшашроқ: ғўласимон, туби бўртиқ ҳошияли, юқорисидан текис кесилган гултожли; ўлчами 13,5x15x17 см.

Бешта бутун ва еттита синиқ келисоп мавжуд. Бутун келисоплар нинг узунлиги ҳар хил эди  — 21; 23,3; 28; 33,5 см.
Дафина таркибида турли хилдаги кўзалар бор. Бу ўринда биз саккиз қиррали, тана қисми бўғзига томон ингичкалашган, оғзи кескин кенгайтириб ишланган кўза алоҳида аҳамиятга эга. Нақшлар билан безатилган бу кўзанинг сақланиб қолган қисми баландлиги 12 см, гултож, бўйлаб четлари кенглиги 5 см. Кичкинагина, ноксимон, оғиз қисми нисбатан кенг, туб қисми сақланмаган кўзача. Гавдасининг паст қисмида жимжимали тўлқинсимон бўртма нақш ишланган; сақланиб қолган қисми баландлиги 10 см, оғизчасининг диаметри 6,5 см, гавдасининг энг йўғон қисми диаметри 8 с.
Конуссимон бўғизли кўза, сакланиб қолган юқори қисмида нақшла — ойбалдоқли манзара, қабариқ нақшлар мавжуд. Ташқи қисмида ўсимлик шакли туширилган ярим думалоқ безакл тўртта пиёла топилди; улардан бири тўрсимон, афтидан, сузғич сифатида фойдаланилган бўлса керак. Гулкоса қисмлари диаметри — 7, 10,3; 11; 13,3 см дан, уларнинг бўйлари — 2,2; 3,2; 4; 4,3 см дан.

Бешта доирасимон таглик парчалари мавжуд. Жуда кўп миқдор; чироқдон бўлаклари, жумладан, 30 та турли катталикдаги ва ҳар хил шаклдаги уч қўйгичли чироқдон бўлаклари — баъзиларида қушларни тасвирлари маълум услубда бўрттириб туширилган; 15 таси панжарасимон, бурама, кўпқиррали қилиб ишланган; 10 дона ғўласимон, бурал занжирсимон, панжарали; учлари ғалтаксимон чироқдон ҳам мавжуд. Танасининг баландлиги 18,8 см, диаметри 5 см, ғалтак баландлиги 6 ва 7 см. дан. Чироқдон тагликларига уланган ликопчалар синиқлари ўн дона. Жами 11 дона бўртма силлиқ ҳалқатутқич (даста) топилди. 
Дафина таркибида юзлаб қозон бўлаклари мавжуд. Бу қозонлардан бири тувак шаклида бўлиб, иккита трапеция шаклидаги қулоғи бор. Қозонларнинг асосий қисми — ярим доира шаклидаги қисми айлана ҳамда учта конуссимон уч таянч оёқда жойлашган. Қулоқлари тик ўрнатилган беш қиррали, учи қайрилган; бундай қозон қулоқларидан 40 дан ортиқ топилди. 
Бундан ташқари, иккита қўнғироқча, дастасиз "қошиқ" ва "қирғич "манқал" (бирида арабча ёзув бор), доирасимон илгичлар топилди. Айниқса, қуббасимон қўнғироқ жуда антиқа, унинг баландлиги 15 см, оғзининг диаметри 8,5 см, танасининг энг йўғон жойи диаметри 11,5 см, тутқичининг бўйи 6 см. Яна кичик-кичик тўқачалар, кам учликлари, хўроз шаклида бурама дасталар, мушуксимонлар оиласи мансуб йиртқич шаклидаги чилимдон бўлаги ва бошқа ашёлар мавжуд.
Шубҳасиз, топилмалар орасида бутун ва ўша қадимда синган ва таъмирланган нарсалар ҳам бор; буларнинг кўпи бадраф махсус яширилган. Уни заргарчилангар уста яширган. Зотан устахонадаги тайёр буюмлар, таъмир учун келтирилган нарсалар, шунингдек, эритишга сақланган турли-туман бронза бўлаклари шундан далолат беради. Қандайдир вазият (эҳтимол, ёв чопқини ёки шаҳар ичидаги ғалаён) бу буюмларни бадрафга яширишга мажбур этгандир.

Бадрафдан чиққан X — XI асрларга оид сополлар, шунингдек, ундаги мис тангани Э.В.Ртвеладзе XI аср 1-ярмига доир деганидан, ушбу дафина тахминан XI асрга оид эканлиги аниқланди.

Топилган бронза буюмлар орасида учта силлиқ кўза эътиборга молик. биринчи кўзани юқориги ярми сақланган. Бўйни саккиз қиррали. Оғиз қисми кенгроқ, жўмракли қопқоқ ўрнатиш учун балдоқ ҳам қилинган, дастаси алоҳида топилди. Безаклари: бўйин қисмида ёйсимон дўғалар, ўрта қисмида горизонтал доира, унга ойбалдоқли ҳалқалар ишланган, қабариқ, жўмрак остида ойбалдоқли ва баргакли ҳалқа туширилган. Кўзанинг сақланган қисмининг бўйи 17 см, бўғзи 3,2 см, оғиз қисмининг баландлиги 3 см, кенгайган қисми диаметри 3,6 см, тор қисмларида — 2 см.дан 2,7 см ни ташкил этади.

Иккинчи кўзани юқори ярмидан бир қисми сақланган, қопқоқчаси қуббали, учи пирамида шаклида тутқич балдоққа бронза тасмача билан уланган. Жўмраги биринчи кўзага караганда кўпроқ эгилган. Бўйни саккиз қиррали. Безаги: бўйнининг пастки қисмида дўғачалар ўртасида горизантал ой балдоқ нақшли доира ва баргакли ҳалқа ишланган. Жўмракдан ўнг томонда арабча куфий хат услубида ёзув битилган — унда "айн", "мим", "ҳа", "мим" ва "дол" ҳарфларини ўқиш мумкин (эҳтимол, ёзув "Аҳмад амали" — "Аҳмаднинг иши" деганини билдирса керак). Сақланиб қолган қисмининг баландлиги 20см, бўғзи баландлиги 4,3 см, оғиз қисмининг баландлиги 3,3 см ва энг кенг жойи диаметри 5 см, торайган бўғиз қисмининг диаметри 2,7 — 3,7 см, танасининг юқори томони диаметри 6,5 см.
Учинчи кўзани юқори қисми бўғзи билан бирга сақланган. Бўғзининг юқори қисмида 2 см кенгликда бронза ҳалқа ишланган. Бўйни саккиз қиррали. Безаги: бўйнининг пастки қисмида дўғачалар, танасининг ўрта қисмида ойбалдоқли бўртма нақшли ўрама белбоғ. Парчанинг сақланган қисми бўйи 2 см га яқин, бўғзининг баландлиги 4 см, диаметри пастдан 3 см, тананинг юқориги қисми диаметри 4,7 смдан иборат.

Шу пайтгача худди шундай турдаги тўққизта кўза маълум эди: Ахсикентда, Уструшанада (Қалъаи Қаҳқаҳа III ва Чилдухтарон), Қирғизистондаги Қоракўл қўрғонида, Вахш водийсидаги Лағмон шаҳристони ўрнида, Эрмитаж мажмуасида ва учтаси Ф.Р.Мартиннинг коллекциясида. Тўртта кўзада арабча ёзувда "Уста Аҳмад амали", деб ёзилган. Ҳанузгача бу идишларнинг ишланган жойи аниқланмаган ва бу борадаги хулосалар ҳам турличадир.

Археологлар топган кўзаларнинг юқорида келтирилган тавсифи, маълум даражада уларнинг ишлаб чиқарилган жойини аниқлаш имконини беради. Унинг ҳудудий қамрови фақатгина Мовароуннаҳрнинг шимоли-шарқий туманлари билан чегараланмай, балки Шимолий Тоҳаристонда ҳам бўлган, деган хулосага олиб келади. 
Будрач шаҳри харобасида мис оксиди изи бўлмаган тигеллар (ўтга чидамли гил қозонлар) ҳамда бронзанинг кўмир қотишмали тошқол (шлак)лари топилди. Демак, мазкур жойда мис (бронза) қуйилган. Топилган ашёларнинг турли-туманлиги, улардан кўплари, юқорида қайд этилганидек, ўша қадимдаёқ синиқ бўлиб, улар қандайдир таъмирлаш ёки бўлмаса қайта эритиш учун йиғилганлиги ҳам бу фикримизни тасдиқлайди. Ҳовончалар эса бир устахонада кўп маҳсулот ишлаб чиқарилганини англатади. Шундай қилиб, Чагониённинг ўзида махсус бронза буюмлар ишлаб чиқаришнинг мавжуд бўлганлиги, мазкур кўзалар шу жойда ишланган, деган фикрга асос бўлади. Ниҳоят, ҳанузгача Ўрта Осиёда, мазкур кўзалардан бошқа, уста Аҳмад номи битилган биронта ҳам бронза буюм топилмаган.

1986 йил археологик тадқиқотларда бир ҳовонча топилиб, бу ҳовонча  1972 йил ер текислаш вақтида топилган, ҳовончага ўхшаш ҳовонча ғўласимон шаклда бўлиб, оғзи ҳам, туби ҳам сирти томонга қайрилган. Айланасига унга учта қулоқ тутқич ҳалқа учун ишланган: одам юзининг тескари тасвири бўртма нақш тарзида қўйилган. Ҳошиянинг юқори текис жойига арабча куфий ёзувда "Уста Аҳмад амали" сўзлари битилган (Э.В.Ретвеладзе ўқиган). Бадрафдан топилган буюмлар орасида тоғора (ёки қозон) бўлаги ҳам топилди. Унда арабча куфий ёзувида лавҳа ўйиб битилган бўлиб, "айн", "мим" ва "лом" нинг юқори қисми, шунингдек "алиф", "ҳа" ва "мим" ҳарфлари сақланиб қолган, буни эса худди шундай "Ахмад амали" тарзида ўқиш мумкин. Шу тариқа, эндиликда Будрач шаҳристонидан топилган ўрта асрларга оид учта бронза идишда "Уста Аҳмад амали" деган ёзув мавжуд. Бу ўз навбатида идишлар Чағониёнда тайёрланган, деган фаразни ҳақиқатга яқинлаштиради.
БУДРАЧНИНГ АРХЕОЛОГИК ТАРИХИЙ МАНБАЛАРИ

Қадимги Греция Оврупода цивилизация ўчоғи сифатида қандай ўрин тутган бўлса, Ўзбекистон ва ўзбек халқи Осиёда, бутун туркий ўлкалар ва барча туркий халқлар тарихида худди шундай ўрин эгаллаган.
Чингиз Айтматов.
Ўрта асрда Шарқнинг кўпчилик ҳукмдорлари ўз номларини абадийлаштириш мақсадида шоирлар, машшоқлар, олимларга ҳомийлик қилганлар. X аср иккинчи ярми—XI асрда Чағониён ҳукмдорлари ўз саройларида Шарқнинг энг буюк шоирларини тўплаб шуҳрат қозонганлар. Чағониён вилоятининг маркази Чағониён шаҳри ўша вақтда Ўрта Осиёнинг муҳим маданият марказларидан бирига айланиб қолган эди.

Будда роҳиби Сюан Цзяннинг ёзишича, VII аср бошларида Чағониён пойтахти айланаси 10 ли (5 километрга яқин) майдонни эгаллаб, унда унча катта бўлмаган бешта сангарам (будда ибодатхонаси), кам сонли роҳиб бор экан.

Чағониён шаҳри ҳақида араб-форс ёзма манбаларида анча маълумот берилган, лекин афсуски, улар етарли даражада батафсил эмас. Чағониён милоднинг X—XI асрларида Ўрта Осиёнинг энг йирик шаҳарларидам бири ҳисобланган, аҳолисининг сони ва бойлиги жиҳатидан Термиздан кейин турсада, бироқ майдони жиҳатдан ундан катта эди. Шаҳарда чиройли тимлар (ёпиқ бозорлар) ва пишиқ ғиштдан қурилган масжид қад кўтариб турган. Ҳар бир ҳовлидан ариқ ўтказилган. Аҳолиси эътиқодлилиги ва меҳмондўстлиги билан ажралиб турган.

Чағониён ўзининг отлари, жун матодан тиқилган кийимлари, гиламлари ва бўёғи билан донг таратган эди. Шаҳар атрофидги ерлар тўкин суғорилиши туфайли қалин дарахтзор бўлган ва у ерларда қишда қуш овланган. X асрда Чағониён Ўрта Осиёнинг тараққий этган маданий марказларидан бири бўлиб, муҳим сиёсий мавқега эга эди. Унинг ҳукмдорлари Муҳтожидлар сулоласидан бўлган Абу Бакр Муҳаммад иби Музаффар ва Абу Али Аҳмад ибн Муҳаммад (Абу Али Чағоний) Сомонийлар давлатида жуда муҳим ҳарбий ва маъмурий вазифаларни эгаллашган. Айниқса, Абу Али Чағоний ўзининг жангу жадал жасоратлари билан ном қозонган бўлиб, кўпгина араб ва форс тарихчилари унинг шаънига мақтовлар битган эдилар.

XIX асрдаёқ бир қанча чет эл ва рус олимлари шаҳарнинг ўрнини аниқлашга ҳаракат қилиб кўрдилар. Аммо ўша вақтларда Шарқий Бухорога (Бухоро хонлигининг шарқий қисмига) кириб келиш ниҳоятда машаққатли эди. Шунинг учун ҳам қидирув ишлари, асосан, ўрта асрларда араб тилида ёзилган сайёҳатномалар ва жуғрофий хариталар маълумотларини солиштириш асосидагина олиб бориларди. Баъзи олимлар Чағониённи Сариосиё қишлоғи ўрнида, кўпчилик олимлар эса Денов шаҳри ўрнида жойлашган, деб тахмин қиладилар. Бунда улар, хусусан, Маҳмуд ибн Валининг: "Унинг (яъни Чағониён вилоятининг) катта жойларидан бири Деҳи-Нав бўлиб, қадимда уни Чағониён деб атаганлар ва бу шаҳар унинг биринчи пойтахти эди", — деган маълумотларига таянганлар.

Будрач шаҳри харобасининг ўрни Денов шаҳридан 6 км Йўлдош Охунбобоев номли ширкат хўжалигида, Заҳартепа I яқинидадир. У Қизилсувнинг Сурхондарёга қуйилиши жойидаги ўнг қирғоғи бўйлаб жойлашган. Шаҳристон ер юзасига нисбатан Сурхон дарёсига томон нишаброқ. Шаҳаристон ўрнининг умумий майдони 6 квадрат километр, балки ундан ҳам кўпроқдир, чунки Шаҳар жуда ёмон сақланганлигидан унинг чегарасини аниқлаш ниҳоят мушкул эди. Шаҳристоннинг катта қисми ҳайдалиб экинзорга айлаган, бир қисмида қишлоқ аҳолиси уйлар қурган.

Шаҳар ўрнининг жануби-шарқий қисмида, Қизилсувнинг чоп соҳилида ярмини дарё ювиб кетган, ён бағрилари тик, соғ тупроқдан ташкил топган баланд тепалик — Оқмозортепа жойлашган. Ундан шимолий томонда 100 метрлар чамаси масофада, чуқур хандақ билан ажратилган яна бир тепалик — Дунётепа бор. Бу тепалик 200x100 метр майдонни эгаллаган, баландлиги 8-12 метр, ён бағирлари ясси, жанубий  қисми Қизилсув томон нисбатан нишоб бўлиб кетган. Дунё шимолда 2 км масофада соғ тупроқли дўнглик — Заҳартепа жойлашган. Бу дўнглик шаҳарнинг чеккаси бўлиб, бу майдон пахта даласига айлантирилган, бу ерларда ҳозиргача сопол ва ғишт бўлаклари, тангалар, (шлак)лар, ойна парчаларини топиш мумкин.

Маҳаллий аҳоли орасида Заҳартепа билан боғлиқ қачонлардир жойда яшаган аждаҳо ва илонлар ҳақида афсона сақланиб қолган. Архитектор З.А.Аршавская Вахшивор қишлоғида ёзиб олган афсонада ҳикоя қилинишича, кўп йиллар муқаддам Оллоёр исмли бир золим ҳукмдор яшаган экан. Ҳатто унинг яқинлари ҳам ундан қўрқиб яширинганлар, унинг овозини эшитганда бешикдаги гўдаклар ҳам жим бўли қоларкан. Бир куни Оллоёр ҳомиладор хотиннинг ундан қўрқиб бола ташлаб қўйганлигининг гувоҳи бўлиб, ўйланиб қолади ва қандай бўлмасин халқ олдида ўз гуноҳларини ювишга қарор қилади. У бойликларидан воз кечиб, Бойсунтоғдаги заҳарли илонлар ва аждаҳолар макон бўлмиш Ваҳшимор (илонлар макон)га йўл олади. Оллоёр Ваҳшиморга келиб тақвода ҳаёт кечира бошлайди. У жойларга сув чиқариб, қишлокдан илонларни қувиб юборади. Илонлар бу ерни тарк этгач, қишлоқи Вахшивор деб атай бошлайдилар.

Илонлар ва аждоҳолар галаси Боботоққа ўтиб кетаётиб, қадими шаҳар ёнидаги тепаликка келиб тўхтайди. Ўша пайтдан бошлаб у ерда ўсадиган ўт-ўланлар моллар учун гўёки заҳарли бўлиб қолган эмиш ва жойга маҳаллий аҳоли Заҳартепа деб ном қўйганмиш.
1970 йиллар охирида археологлар Э.В.Ртвеладзе ва М.Исҳоқовлардан иборат экспедиция бўлинмаси Будрач шаҳри харобасида археологик тадқиқот олиб борди. Шу жойдаги мактабнинг тарих ўқитувчиси О.Хўжанов ишларни йўлга қўйиш ҳамда археологик ашёларни тўплашда жуда катта ёрдам кўрсатди.

Шаҳар харобасидаги қазув-қидирув ишлари ҳажми ҳали унчалик кенг кўламда бўлмаса-да, бироқ, унинг тарихий босқичларини тадқиқ этиш имконияти юзага келган эди. Бу эса Бақтрия—Тоҳаристон шаҳарларининг қадимги ва ўрта аср давридаги тараққиёти қонуниятларини аниқлаш учун ниҳоятда муҳимдир, чунки бу шаҳарлардан кўплари ўрта асрларгача сақланмаган ва IV — V асрларга келиб йўқ бўлиб кетган Будрач шаҳри эса бундан истисно, жуда яхши сақланиб қолган.
Афтидан, милоддан олдинги биринчи ва милоднинг I асрларида ерда турар жой барпо бўлган ва бутун Кушон подшоҳлиги давомида тараққий этиб бориб, маълум даражада йирик шаҳарга айланган. Шаҳар хом ғишт ва пахсадан қалинлиги 10 метрга етадиган девор билан ўралган йирик қалъа — Оқмозортепа (1,5 гектар) ва аҳоли яшаш жойи Дунётепа (2,5 гектар)дан иборат бўлиб, айланаси мустаҳкам истеҳком девори билан ўралган эди. Уларнинг оралиғида ўралмаган шаҳар атрофи, бир мунча нарироқда эса, қишлоқлар жойлашган. Шаҳарнинг умумий майдони, теварак-атрофидаги қишлоқларни ҳисобламаганда, 20 гектардан ортиқроқ жойни ташкил этган. Кушонлар давридаёқ Будрач шаҳри Қизилсув — Сангардакдарё ва Сурхондарё оралиғидаги учбурчак ҳудуднинг бош маркази бўлган. Унинг устивор мавқеи илк ўрта (V —VIII) асрларда ҳам сақланиб қолади. Кушонлар даврида шаҳар атрофидаги турар жойлар зичлашиб кетган бўлса ҳам, Оқмозортепа олдингидек шаҳарнинг қалъаси бўлиб қолган.

Илк ўрта аср даврининг турли-туман топилмалари ва қатламлари кенг майдон бўйлаб қайд этилгани ўша вақтдаёқ шаҳристон ташкил  топгани ва у катта жойни эгаллаганидан далолат беради. Шаҳристон девор билан ўралганга ўхшайди. Унинг атрофида қишлоқлар, деҳқон қўрғонлари, будда сиғиниш маркази (Кулолтепа, Култепа, Чағаноқтепа, Чордингак) жойлашган эди. Бу вақтда Чағониён мулк марказлар — Термиз ва Хутталдан икки баравар кичик бўлсада, лекин Тоҳаристон қамровидаги бошқа мулклар (Қубодиён, Ҳаморавон, Шумон) билан бараварлашарди.

Шаҳарнинг қадимда ва илк ўрта асрда барпо этилган кўпгина қисмлари ривожланган ўрта асрда ҳам мавжуд мавқеини сақлаб қолган. Жумладан, шаҳарнинг истеҳком қисми — Оқмозортепа ва Дунётепа.

Шундай қилиб, Будрач шаҳри ўрнида илк қадимги даврдаги шаҳар билан нисбатан кейинги даврдаги шаҳар орасида узвий боғланиш мавжуд, дейиш мумкин, бу эса муҳим тарихий аҳамиятга эга. Бироқ, ривожланган ўрта асрда шаҳарнинг алоҳида қисмлари (арк, шаҳристон работ) янада аниқроқ, мукаммалроқ шаклланиб улгуради, уларнинг ички тузилиши ва мазмуни анча ўзгаради.

Ўрта Осиёнинг кўпгина ўрта аср шаҳарлари каби, Чағониён-Будрач ҳам уч асосий қисмдан, арк (қалъа), шаҳристон (шаҳарнинг аҳоли яшайдиган қисми) ва работ (шаҳар атрофи)дан иборат бўлган. Кенг майдондаги шаҳристон 51 гектарни эгаллаган, унинг атрофи девор билан, шунингдек, чуқур ва кенг хандақ билан ўралган, шаҳарнинг чегарасини ана шу девор ва хандақ қолдиқларига қарабгина аниқлаш мумкин бўлди.

Шаҳристоннинг жануби-шарқий бурчагида мустаҳкам қалъа (Оқмозортепа) жойлашган бўлиб, унинг Кушонлар даврида қурилган деворлари шунчалик бақувват бўлганки, ўрта асрда уни бир оз тиклаган холос. Ҳозир дўнгликнинг баландлиги 17,5 метрга етади. Қалъанинг гуркираб-яшнаган даврида унинг қанчалик мустаҳкам бўлганлиги шундан ҳам маълум. Ривожланган ўрта асрда Дунётепада сарой маъмурий мажмуаси—маҳаллий ҳукмронлар — Мужоҳийлар сулоласидан бўлган амирлар қароргоҳи жойлашган. Дунётепанинг ҳозирча озроқ қисми қазиб-текшириб кўрилган бўлишига қарамай, бу қазилмаларнинг ўзиёқ ажойиб натижалар берди. Қароргоҳ ўртасида катта ҳовуз бўлиб, унин атрофида пишиқ ғиштдан қурилган меъморчилик иншоотлари қад кўтариб турган. Бир неча иморатлар ичидан кўк, сариқ ва қизил рангдаги нақшинкор ва битикли сувоқларнинг қулаб тушган катта-катта бўлаклари топилди. Будрач шаҳристонининг айрим қисмларида ҳунарманд (кулоллар, темирчилар, шишадамгарлар, чилангарлар, заргарлар) маҳаллалари ўрин олган эди. Ўртароқда чиройли мачит бўлган ва бу мачит ҳақида ўрта аср араб географлари ёзиб қолдирганлар.

Работ кенг майдонни — 4 квадрат километр жойни эгаллаган. У ғарб томондан Заҳартепага туташган ва у ерда ҳам бинолар бўлган, жанубда Қизилсувнинг ўнг соҳилидан бир қисмини эгаллаган. Шаҳарнинг работ қисмида дарёнинг чап соҳили билан ўнг соҳилини туташтирувчи XV асрда пишиқ ғиштдан қурилган кўприкнинг асос (таг) қисми ҳозирги вақтгача сақланиб қолган, бу жойда олдин ҳам бундай иншоотлар бўлган. Қизилсувнинг тик қирғоғида поғонадор шаклдаги ғалати бир иншоот қолдиғи топилди. Бу дарёда сувнинг кўтарилиши ва тушишини ўлчаб турадиган махсус қурилма қолдиғи бўлиб, ҳозиргача Ўрта Осиёда бундай иншоот бошқа жойдан топилмаган.
Работ айниқса X — XI асрларда шимоли-шарқий томонларга тез суръат билан кенгайиб борган, аммо бу ерларда унинг чегараси аниқ эмас, чунки работнинг катта қисмини ҳозирги вақтда қишлоқ эгаллаган.
Мўғуллар истилосидан сўнг шаҳристоннинг деярли бутун ҳудуди ташландиқ ҳолга келган. Қалъа эса XV асрда қабристонга айлантирилган, бу ерда ғиштдан ишланган сағаналар барпо этилган. Эҳтимол, шундан кейин қалъа ўрни Оқмозортепа деб атала бошлаган бўлса керак. Аммо шаҳар ҳали бутунлай йўқ бўлиб кетмаган эди. В.В.Бартольднинг фанда кенг тарқалган "Чағониён бу вақтда бутунлай йўқ бўлиб кетган эди", — деган фикрига қарама-қарши, шаҳарнинг яна қайта қад кўтарганини, аммо янги жойда, работ қисмида мавжуд бўлганини аниқланди. Бу жойда қалинлиги 4 метр бўлган 1 квадрат километрлик майдонда XIV — XV асрларга оид қатлам қайд этилди, у ердан ўша давр тангалари, жумладан, хазиналар, сополлар, ғиштлар чиқди. Топилмалар Ғишли деган жойда айниқса жуда кўп бўлиб, турли хил ғишт парчалари мавжуд. XVI аср бошида Чағониённи Шайбонийхон қўшинлари босиб олгандан кейин шаҳар бутунлай вайронага айланган. Вилоят маркази Қизилсув дарёси бўйлаб 6 километр юқорига—Деҳинав (Янги Қишлоқ—ҳозирги Денов) ўрнига кўчади ва бу ҳақда дастлабки маълумотлар XVI аср охирларига тўғри келади. XVII аср бошларида Деҳинав мустаҳкам қўрғони, ажойиб бозори, катта мадраса ва хонақоси бўлган йирик шаҳар бўлиб шаклланади.

Будрач шаҳри харобаларини қазиш ва у ердан чиққан нарсаларни тўплаш жараёнида бу шаҳарнинг милоднинг дастлабки асрларидан бошлаб сўнгги ўрта асрларгача кечган даврдаги моддий ҳаёти ва маданиятини акс эттирувчи турли-туман ашёлар топилди. Кушонлар даври ашёлари орасида қиздириб пишитилган сопол ҳайкалчалар эътиборга моликдир. Улардан бирида тик турган эркак киши (ҳайкалчаланинг боши сақланмаган) тасвирланган, у кушонларга хос тиззагача тушиб турган чакмон кийган ва китобга ўхшаш бир нарсани кўкрагига босиб турибди. Бошқа ҳайкалчалар ҳам бор, масалан, юмалоқ юзли ва бодомқовоқ аёл тимсолини акс эттирувчи ҳайкалча, бошидаги тожининг гардишига нақшланган ярим ой рамзи ўрнатилган, уни ой худоси дейиш мумкин.

Илк ўрта аср топилмалари орасида VI—VIII асрларга оид тангалар яхши сақланган. Улардан ташқари 400 тача танга тўпланган хазина топилди. Хазинадан Сосоний подшоҳлар Феруз (454 — 484) ва Хусрав I Анушервон (531—579) кумуш тангалари топилди. Аммо хазинанинг асосий қисмини Хусрав I тангаларига тақлид қилиб ишланган маҳаллий Чағониён тангалари ташкил этади. Кўпчилик тангаларда қуйма зарблар мавжуд, аммо уларда баъзи фарқлар бор: Феруз тангаларида “тамға”, суғд ва бақтрий ёзувлари, маҳаллий ҳокимнинг даражаси зарб этилган. Хусрав I тангаларида эса, маҳаллий ҳокимликларнинг даражаси билан бирга исми илова қилинган. Бу исмлар бақтрия ётиқ ёзуви (курсив) бўлишига қарамай, В.А.Лившиц айрим исмларни аниқлади. Сашроҳидев, Зариноҳидев ва Ҳнароҳидев.

Бу тангалардан кўплари ҳозиргача фанда маълум бўлмаган ва нодир саналади. Топилмалар Чағониённинг сиёсий тарихи ва ундаги товар-пул муносабатлари тараққиёти борасида мутлақо янги маълумотлар беради.

Будрач шаҳри харобаларидан ҳаммаси бўлиб мингга яқин тангалар аниқланиб, улар шаҳарда савдо-сотиқ ривожланганлигидан далолат беради.

Чағониёнда мис тангалар зарб эта бошлаганларидан кейин, унинг олди томонида ҳукумдорнинг кўкрагидан юқори қисми акс эттирилиб, орқа томонида эса, Чағониён ҳокимлари сулоласининг тамғаси зарб қилинган. Тангаларда улар анчагина битиксиз, яъни ҳеч қандай ёзув бўлмаган, лекин уларнинг ичида жуда мураккаб қия бақтрия ёзуви билан зарб этилган битта ноёб танга ҳам бор эди, уни ҳозирча ўқиш имкони бўлмади. Будрач шаҳри харобалари ўрнида ва Чағониённинг бошқа шунга ўхшаш археологик ёдгорликларидан чиққан топилмалар бу вилоятнинг қадимда Эрон, Тоҳаристон, Суғд, Уструшана, Хитой ва Шарқнинг бошқа мамлакатлари билан мунтазам савдо ва маданий алоқалари мавжудлигидан далолат беради. Шуниси диққатга сазоворки, бу ерда то VIII аср, яъни араблар истилоси давригача бақтрия ёзуви қўлланилиб келинган. Ваҳоланки, Тоҳаристоннинг бошқа вилоятларида бу ёзув ўрнини суғд ёзуви эгаллаган эди.

Шаҳар харобаларидан топилган ривожланган ўрта асрлар моддий ва бадиий маданиятини акс эттирувчи ашёлар ниҳоятда кўп ва турлича эди. Улардан юқори сифатли сир-бўёқли, нақшинкор сирланган сополларни алоҳида қайд этмоқ лозим бўлади.

IX — X асрларда шаффоф кулранг сирли ва оқ таглик устига ярим сирли, қора нақш ишланган сопол буюмлар кенг тарқалган эди. Ундаги безакларнинг ўзига хослиги — турли нақшлар (ўсимлик ёки геометрик шакллар тасвири, шунингдек турли хил арабча ёзувлар) туширилганлигидир. Улардан баъзиларининг мазмуни саховат ва билимни мадҳ этувчи эзгу истак ва ҳикматлардан иборат. Баъзан турли фантастик мавжудотлар — қушлар ва ҳайвонларга сиғинишни англатувчи рамзий тасвирлар ҳам учрайди. Сирланган сопол буюмлар орасида ички юзасида яшилтоб тублик (фон)да оқ каптар тасвирланган коса туби эътиборни тортиб туради.

Милоднинг XI—XII асрларида чуқур мазмунли лавҳалар деярли йўқ, улар ўрнини эпиграфик нақшлар эгаллайди. Айни пайтда мураккаб геометрик чизмалар ва ўсимлик тасвирлари ҳам кенг кўламда сақланиб қолиб, расмлардаги ранг-баранглик ортиб боради. Чағониён кулоллари хилма-хил шакллар билан ажралиб турувчи сирланмаган сопол буюмлар тайёрлашда ҳам устасифаранг бўлишган. Қолипга солиб нақш туширилган хушбўй ёғ солишга мўлжалланган "симоб кўзача" деб аталувчи идишлар ҳам жуда ажойиб. Сопол чироқлар ижроси ва шакли жиҳатидан турли-тумандир. Сирланмайдиган сопол буюмларга нақш тушириш учун яхши пиширилган лойдан тайёрланган қолиплардан фойдаланилган. Улар кўпинча цилиндрсимон (ғўла шаклида) бўлиб, ёнбошига бирор-бир расм солинган. Уста кулол турли хил нақшли қолиплардан фойдаланиб, идишларда беқиёс ифодалилиги ва мукаммаллиги билан ажралиб турувчи санъатни ифодалаган.

Чағониён усталари металл буюмлар тайёрлашда ҳам юксак маҳоратга эришганлар. Улар идиш дасталарига турли-туман қуш ва ҳайвонлар тасвирини ўйиб ишлаганлар. Унга ўсимлик расмлари ва геометрик шакллар чизмаларини илова қилганлар. Йўлбарс боши кўринишидаги бронза чилимнинг юқори қисми жуда ажойиб ишланган. Бундай чилимлар дунёнинг бир қатор музейларида бор ва улар XI — XII асрларга оиддир. Топилган чилим Чағониённинг ўзида ишланган бўлиши мумкин, чунки бу хилдаги чилимлар Хуросон-Ироқ усталари томонидан ясалган, дейилади. Яна бир ажойиб санъат асари — бу қанотларини кенг ёйиб турган бургутнинг бронзадан ишланган ҳайкали бўлиб, жуда ноёб топилмадир.

Шаҳарнинг ўзида қурол-аслаҳа ишлаб чиқариш йўлга қўйилган бўлган. Дунётепа қазилганда ёй ўқи учлари, қилич синиқлари, темирдан ишланган салмоқли чўқмор — гурзилар топилди.

Шаҳарда заргарлик ҳунармандчилиги ҳам яхши ривожланган. Заргарлар турли хил тошлардан чиройли мунчоқлар, нафис узуклар ва сирғалар тайёрлаганлар. Бу жойдан заргарлик буюмлари билан бирга, безакларнинг турли қисмини қуйиш учун мўлжалланган тош ва металлдан тайёрланган қолиплар ҳам топилди.

Мазкур жойдан топилган нарсаларнинг ҳаммасини муфассал шарҳлашнинг иложи йўқ. Бироқ, шу қисқа баённинг ўзидан ҳам Чағониён шаҳрининг моддий ва бадиий маданияти юксак даражада бўлганлиги аниқ кўриниб турибди. Бу бой маданият маҳаллий асосларда қадимги Бақтрия ва Тоҳаристон анъаналарида шаклланиб, ривожланган ўрта аср даврида Ўрта Осиё ва Шарқ маданиятининг илғор ютуқларини ўзида мужассамлаштирган. Шунинг учун ҳам Будрач шаҳри харобалари, топилган кўпгина ашёлар бир томондан бошқа вилоятлар ва шаҳарл дан топилган ашёларга ўхшаш бўлса, айрим жиҳатлари ўзига хослиги ва қадимийлиги билан ажралиб туради.
БУЛУТЛАРГА ТУТАШ МОЗОРОТ
Китоблар ўқиладиган далиллар бўлса, ёдгорликлар кўриладиган далиллардир. 
А.Иброҳимов.
1979 йил ёзида Боботоғ этагидан канал қазиш вақтида қадимий қабрлар очилди. Бу қабристондаги топилмалар ўзига хос ажойиб кўмиш маросими ашёлари жамланмаси бўлган мозорот ва унга ўхшаш бу вилоятда ҳали учрамаганлигидан дарак берар, Ҳозир бу қабристон фанда у жойлашган ернинг махсус номи билан Биттепа (афтидан бу ном "битик"—"ёзув" сўзидан келиб чиққан) деб юритилади.

1979 йилнинг ноябрь ойида қабристондан қазиш ишларини олиб борилиб, мозоротда сағаналар сойлик тубидан 15 метр баландликдаги қумтепадан топилди. Бу ерда оралиғи 4—6 метрдан иборат жами еттита сағана топилиб, улардан олтитаси бир хил баландлиқда, фақат биттаси 2 метр юқорироқда жойлашган.

Ҳар бир сағана (эҳтимол муайян авлод хилхонасидир) квадрат (2,4x2,4 м, 3,3x3,3 м.), тўғри тўртбурчакли (1,8х2м, 2,3-4,9м) ёки хочсимон бўшлиқдан иборат бўлиб, унинг шипи 1,3—1,9 метр баландлигида текис, қуббасимон ёки ярим доира шаклида жойлашган. Сағанага тор ва узун, баландлиги 1,0—1,2 метр гумбазсимон кириш йўлаклар олиб боради. Йўлакнинг ўрта қисмида кичкина токчалар бўлиб, унда ёғоч тўсин қолдиқлари сақланиб қолган. Кириш йўлагига 52x26x10 сантиметр катталикдаги тўртбурчак хом ғишт ёки тош ётқизилган. Сағаналардан ҳар бирида 10 тадан 18 тагача майит қўйилган. У ердан ҳар хил ашёлардан ясалган мунчоқлар, буғу тасвири туширилган чақмоқтош (халцедондан ишланган тамғача, бронза сирғалар, қўнғироқчалар, темир ва брон тўқалар, уч патли камон ўқининг учлари, темир пичоқлар, чақмо тошдан ўт чиқарадиган пўлат парчаси, бронза узуклар (улардан бирининг кўзига ит тасвири ўйиб туширилган), шунингдек, бир дастали тор бўғизли кўзача шаклидаги бронза шокила ва бошқа ашёлар топилди.

Ноёб топилмалар орасида қўлида қанотларини ёйиб турган катта қушни ушлаган санам (бут) шаклидаги бронза шокила ва лойдан ишланган бутнинг боши ҳам бор эди. Шунингдек, қизил рангга бўялган пахта ва ипак матолар ҳам учрайди.

Топилган 15 дона кумуш ва мис тангалар (уларнинг бир қисми дафн этилганларнинг оғзидан олинди) орасида Феруз (459 — 484) зарб қилган тангага ўхшашлари, Хусрав I Анушервоннинг (531 —579) учта хукмдорнинг бош қисми туширилган тангалари, Хўрмузд IV (590 — 628) тангалари, Урк Вартармукнинг квадрат шаклида тешиги бўлган сўғд тангаси, подшоҳ ва маликанинг қўшалоқ тасвири ўйилган "турк-суғд" тангаси услубида зарб этилган Чағониён тангалари (лекин бу Сағониён тангасининг орқа томонига бошқача "тамға" босилган, гардишида курсив (қийшиқ) бақтр ёзувида ҳукмдор номи битилган) бор эди. Бу тангалар гўристоннинг майитлар қўйилган даври милоднинг VII — VIII асрига тўғри келишини аниқлашга имкон берди. Ўрта Осиёда бу даврга хос қабристонлардан жуда кўпи маълум. Аммо бу қабристоннинг ўзига хос томони бор. Қояликда ўйиб ишланган шу хилдаги қабристон қадимий Уструшана вилоятида ва Қуруқат деган жойда (ҳозирги Шимолий Тожикистон ва Ўзбекистоннинг Жиззах вилояти ҳудудларида ) топилган. Бироқ, фақат шу икки жойдагина топилган бу ноёб қабристонлар хилхоналарининг топографик хусусияти ва тузилиши жиҳатидан анчагина ўхшашликларга эга бўлишига қарамай, улардаги дафн этиш усуллари ҳамда дафн ашёлари туркумида муайян фарқлар ҳам мавжуд. Биттепа қабристони хилхоналари ҳар хил яратилган: тўғри тўртбурчак, квадрат, хочсимон, орқа девори нишаб тўғри тўртбурчак шаклларда.

Қуруқат қабристони хилхоналари эса фақат бир хил: орқа ён девори нишаб тўғри тўртбурчак тарзда тузилган ва унда узун баланд кириш йўллари мавжуд эмас.

Улардаги дафн усуллари ҳам ҳар хил: Қуруқат қабристонида суяклар олдиндан тозаланган ҳолатда, тўплаб хумларга ва шундай катта сопол идиш (оссуарий)ларга солиб кўмилган. Биттепа хилхоналарида эса мурдалар чалқанча ётқизилган. Дафн ашёлари ҳам уларда ҳар хил. Биттепа қабристонидан дафн маросимига оид муҳим маълумотлар олса бўлади. Унинг ўзига хос томони — сопол идишларнинг бутунлай учрамаслигидир. Уларнинг ўрнига ёғоч идишлар ишлатилган деб тахмин қиладиган бўлсак, бироқ ёғоч идишлар қолдиғи ҳам йўқ. Ёғоч шунча вақт сақланмаган бўлиши мумкин, деб ҳам бўлмайди, чунки Биттепа қабристонида ёғочдан ишланган кичкина қутича жуда яхши сақланиб қолган. Шундай қилиб, қабрларда идишларга овқат ва сув солиб қўйиш одатидан воз кечиш, кўпроқ дафн маросимидаги қандайдир ўзгариш билан боғлиқ бўлиб чиқади. Бронза давридан бошлаб чағониёнликлар марҳумларга ғамхўрлик тариқасида уларнинг қабрига овқат ва сув солинган кўплаб идишлар қўйиб келган бўлсалар, энди уларнинг нариги дунёдаги ҳаёти борасида тасаввурларида янги ўзгариш бўлган кўринади. Яъни нариги дунёда инсонга овқат керак эмас, деб ҳисоблайдиган бўлишган. Қадимий қабрларда атаб сўйилган ҳайвон гўшт солинган таомлар қолдиқлари — қўй суяклари, баъзан қорамол суяклари ҳам чиққан. Чағониёндаги илк ўрта аср қабристонларидан сиғинув ва ўйин ашёларидан бошқа бирорта ҳам ҳайвон суяги топилмади. Айрим қабрларга турли хилдаги дон қўйилгани аниқланди.

Бинобарин, бу ҳолни умуман овқатдан воз кечиш эмас, балки биринчи навбатда гўштли таомдан воз кечиш, деб изоҳламоқ лозим бўлади. Қизиғи шундаки, айнан монийлик динининг бош шартларидан бири гўштлик овқатни тақиқлаш бўлган ва бу динга сиғинувчилар ва унинг ихлосмандлари ўсимликдан тайёрланган овқатнигина истеъмол қилишлари лозим эди.

Монийлик ҳақида бир неча сўз. Бу диний-фалсафий таълимот  милоднинг III асри охирида Эронда юзага келган. Унинг асосчиси Монийнинг "жаҳон дини" асосини дуалистик дунёқараш ташкил этади ва унда олам ўзаро доимий курашда бўлган икки бошланишда ёруғлик ва қоронғуликдан иборат деган тушунча акс этган. Ҳар бир ҳақиқий монийчининг вазифаси жонни ёмон иллатлардан қутқазишдан иборатдир, бунга эса ахлоқий баркамоллик йўли билангина эришиш мумкин бўлади. Моний ҳаётлиги давридаёқ яхши йўлга қўйил тарғибот туфайли монийлик дини фақат Эрондагина эмас, балки  Месопотомия, Кичик Осиё, Римга ҳам кенг ёйилади, Шарққа ва Ўрта Осиёга кириб келади. Монийнинг ўзи: "менинг диним ҳар бир мамлакатда, ҳар қандай тилда ҳам тушунарли бўлади ҳамда мамлакатларга ёйилади", — деб таъкидлаган.

Моний таълимотининг муваффақиятлари, ундаги айрим ижтимоий норозилик жиҳатлари, улар қанчалик суст бўлмасин, Эроннинг ҳукмрон доиралари ва зардуштийлик коҳинларини ҳавотирга солмаслиги мумкин эмас эди. Шунинг учун ҳам сосонийларнинг Шопурдан кейинги шоҳи Вараҳрон I давридаёқ Моний қамоққа олинади ва қатл этилади, монийлик дини тарафдорлари эса қаттиқ таъқиб остига олинадилар. Монийлик динидагилар оммавий тарзда Ўрта Осиё ва жанубий Туркистонга кўчиб ўтадилар ва янги жойда ўрнашиб қолдилар. Маълум монийлик дини турк қабилалари орасида ҳам кенг тарқалган, уйғур хони эса милоднинг VIII асрида монийликни ўз давлатининг ҳукмрон динига айлантиради. Айнан Шарқий Туркистонда монийлик динига оид жумладан, туркий тилда ёзилган кўплаб асарлар топилган.

Монийлик дини айниқса, Чағониёнда кучли мавқени эгаллаган Чағониён шоҳи 719 йили Хитой ҳукмдори ҳузурига монийлик таълимоти бўйича устод (буюк мошо)ни элчи ва дин тарғиботчиси сифатида йўллайди. "Бу киши катта тажрибага эга бўлган мунажжим ҳамда теран донишманд эрур " ва жавоб бера олмайдиган бирорта савол мавжуд эмас", — деб ёзиб юборади Чағониён шоҳи. Шоҳ шунингдек, бу устозга ўз дини ақидаларига кўра тоат-ибодат қиладиган бир ибодатхона қуриб олиши учун имконият берилишини ҳам сўраган.

Буларнинг ҳаммаси Чағониёнда монийлик нафақат расмий тан олинган дин, балки ҳукмрон дин ҳам бўлганлигидан далолат беради. Бу борада Афросиёбда қазиб очилган бинолардан бирининг деворидаги расм — безак тагида ёзилган суғдча лавҳа диққатга сазовордир (бу лавҳа Лившиц томонидан ўқилган). Унда Самарқанд шоҳи Варҳумон ҳузурига Чағониён шоҳи Туронтош номидан элчилар юборилганлиги ҳақида ҳикоя қилинади. Жумладан, Суғд пойтахти (Самарқанд)га келган чағониёнликлар Самарқанд аҳолиси орасида ўз диний эътиқодларини жорий этмайдилар ва тарғиб қилмайдилар, дейилган. Бунда монийлик назарда тутилган бўлса ажаб эмас.

Шундай қилиб, икки далил — қабрларда вафот этганлар жони учун гўштлик овқат қўйилмаганлиги ҳамда Чағониёнда сўзсиз монийлик мавжуд бўлганлиги ҳақидаги далиллар археологлар томонидан очилган қабристонда қайд этилади.

Монийчиларда, хусусан монийлик дини мустаҳкамланган жойлар— Ўрта Осиё ва Шарқий Туркистонда узил-кесил, таркиб топган дафн маросимлари мавжуд бўлмаган кўринади. Бу дин ихлосмандлари мазкур вилоятларда олдиндан мавжуд бўлиб келган дафн удумларига ўз динлари талаблари асосида бирмунча ўзгартиришлар кирита олганлар, холос. Бу динга янгидан қабул қилинганлар эса дафн маросимларига маҳаллий, илгаридан шу жойларда қўлланиб келинган урф-одатлар ва эътиқодларни сингдириб борганлар.

Бу жиҳатдан Чағониённинг илк ўрта аср дафн маросимларида ёрқин ифодаланган, яъни маросимларга муайян янгилик киритилгани ҳолда, айни пайтда уларда қадимги дафн удумлари ҳам ёрқин намоён бўлиб туради. Хусусан, Биттепа қабристонидан чиққан кўпгина суяклардаги оғиз, юрак ва қўл ўрнидан кумуш тангалар топилди. Бу Ўрта Осиёда милоддан олдинги асрлардаёқ қўлланган жуда қадимги одат бўлиб, уни ўша пайтда келиб қолган юнонлар олиб келган бўлиши мумкин. Археологлар тилида бу одат "Хорун оболи" (танга пули) ёки "Хорунга тўлов" номини олган. Бу ном қадимий афсонавий шахс номи бўлиб, у ўлганлар жонини ер ости Стикс дарёсидан нариги дунё — Аид дунёсига олиб ўтган. Юнон манбаларига кўра, жони нариги дунёга ўтказиб қўйилганлиги учун Хорунга икки обол (кумуш танга), кўпинча бир обол тўлаш керак бўларкан ва у ўликнинг тишлари орасига жойлаштиртиб қўйилган.

Бу одатнинг бошқа бир мазмун-моҳияти ҳам эҳтимолга жуда яқин. Хусусан, Биттепа қабристонида бир нечта танга юрак ўрнида топилганлиги баъзи халқларда мавжуд одат, яъни ўликнинг қабридан чиқишига халақит бериш мақсадида унинг юраги устига тош қўйиш одати билан боғлиқ дейиш мумкин. Баъзи бир тангалар гўрнинг турли жойида ётарди. Бу ҳолатни бошқача дафн маросимига тегишли ашё деб ҳисоблаш лозим бўлади. Яъни марҳумнинг гўё нариги дунёда яшаш зарур учун бўладиган одатдаги нарсалар, деб қарамоқ тўғрироқ бўлади. Шунингдек   бу ҳолат ер юзида яшовчи кишиларнинг ўлганлардан улардан қўрқганлари эвазига берган тўловларини билдириши ҳам эҳтимолдан ҳоли эмас.

Этнографлар Ўрта Осиё халқлари орасида яқин вақтларгача урф-одатлар билан боғлиқ турли хил ақидалар бўлганлигини аниқлаганлар. Янги қурилаётган уй мустаҳкам бўлиши учун унинг пойдеворига танга қўйишган, аслида эса бу одат — ер руҳига садақа қилишдан иборат энг қадимги  замонлардан келаётган ақидаларнинг акс-садосидир, янги турмуш қураётганларга бахт-саодат тилаб бошидан танга сочишган. Тангалар қудратли ғайри табиий мавжудот устидан ҳукмронлик қилишга қодир мўъжизакор тумор ҳам ҳисобланган. Улар кўпинча маржонлар шодасидан бало-қазолардан асрайдиган нарса вазифасини ўтаган. Кумуш танганинг мўъжизакор кучига бўлган ишонч туфайли, идишга сув солиб, унга кумуш танга ташлаб қўйиш одати келиб чиққан. Бу сувдан болага ичирилса, у турли иллатлардан халос бўлади, деб билганлар. Кўп жойларда ҳозир ҳам "Ҳорунга тўлов" удумининг қолдиғи тариқасида мозоротга пул ажратиб бериш одати сақланиб қолганлигини кўриш мумкин. Танга даволовчи сеҳр сифатида ҳам фойдаланилган. Оғриқни тўхтатиш ёки камайтиш учун кумуш тангани касал жойга сурса кифоя этган.
Кўпгина урф-одатлар жуда қадим замонларда пайдо бўлиб, авлоддан-авлодга ўтиб бораркан, ўзининг дастлабки моҳиятини йўқотган, мозийдаги мазмунининг ташқи кўринишинигина сақланиб қолган холос. Бироқ уларни ўрганиш Ўрта Осиёнинг қадимги ва илк ўрта асрлардаги қабрларда танга қўйиш удумининг туб моҳиятини тушунишга беради, бу маъно ниҳоятда хилма-хил бўлган.

 ЧАҒОНИЁН АТАМАСИНИНГ ТАРИХИЙ АСОСЛАРИ
Ер – бу топонимлар ёрдамида инсоният тарихи битилган китобдир.
Н.Н.Надеждин
Чағониён атамаси этимологияси хусусида турли хил қарашлар мавжуд бўлиб, баъзи маълумотларда “Чағониён” сўзи “Чахон-руд”, “Қизил сув” сўзидан иборат дейилса, бошқа манбаларда “Саканиён” (саклар юрти)сўзидан олинган деган маълумотлар мавжуд. Шунингдек, Деновга обу-ҳаёт бериб келаётган Сурхондарёси-аслида Сурхи-об, яъни – қизил сув маъноси билан луғатда акс эттирилган. 

Г.А.Пугаченкованинг “Холчаён” китобида Л.С.Бретанцки, С.Б.Певзнерларнинг Денов яқинида Шағаниён деб номланган қандайдир йирик шаҳар ўрнини топишга муваффақ бўлгани айтилади ва у “Сағаниён-Чағаниён” номи билан этимологияси талқинида изоҳланган. Ёзув  алифбоси бўйича олганда, араблар давридан шу ном билан аталсада лекин бу ном жуда ҳам олдинги манбаларда “Саг”деган негиз асосида Саклар номига ҳам бориб тақалиши қайд этилади.

Ча\ониён-Сурхон дарёсининг ю=ори ва ырта о=ими щавзасидаги =адимги вилоят ва унинг пойтахти номидир. Кыщна Ча\ониён шащри щозирги Денов шащридан 6 км жануби-шар=да, +изилсувнинг Сурхондарёга =уйилиш жойидаги Будрачтепа харобаси ырнида былган.

Тарихий манбаларда Ча\ониён илк бор 630 йилда тилга олинади. Хитой сайёщи Сюань Цзянь уни Чиго-ян-на, араблар Са\ониён (араб тилида «чим» щарфининг йы=лиги боис сыз бошидаги биринчи щарф арабча «сод» щарфи билан алмаштирилган), форслар ва турклар Ча\ониён деб аташган. Хитой сайёщи Сюань Цзянь 631 йилда Ча\он шащрида 5 та бутпарастлик хонаси ва кучли кощинлар борлигини ёзиб =олдиради. Милодий VII аср II ярмида Самар=анд щукмдори Вархуман саройига Ча\ониён щукмдори Туронтош номидан элчи келганлиги Афросиёб саройи деворидаги ёзувда акс эттирилган.

Ча\ониён номининг этимологияси ща=ида турли фикрлар мавжуд. Н.А.Маев уни Саганиан (Саканиан) деб атайди. И.Марквартнинг фикрига кыра, мы\улча цагаан (о=) сызидан олинган. Унинг фикрини В.В.Бартольд ноты\ри деб билади, аммо унинг ызи бирон-бир фикрни келтирмайди. 

Академик В.В.Бартольднинг фикрида Ча\ониён сызининг келиб чи=иши арабча маънони билдириб, Са\онийон-Окснинг ю=ори щавзасидаги вилоят, вилоятнинг бош шащри Ча\ониёний, Ча\оний деган маъноларни билдиради, деб изощлайди. Унинг фикрича, Ча\ониёндан о=иб ытадиган дарёнинг номи Ча\онруд (щозирги Сурхон) номи мащаллий щукмдорларнинг нисбаи олийлари Ча\онхудодлар сызидан келиб чи==ан деган изощни беради. Академик В.В.Бартольднинг маълумотларида Ча\ониён маркази Термиздан тырт кунлик йыл ёки йигирма тырт фарсах ва +увадион (щозирги +абадиён)дан 3 кунлик узо=ликда жойлашган. Академик В.В.Бартольднинг тад=и=отларида Термиз ва Ча\ониён орали\ида бир неча шащарлар ща=ида маълумот берилади. Термиздан 1 кунлик ёки 6 фарсах масофада жойлашган Сармангон ёки Чормангон шащри щозирги Жар=ыр\ондан 5 км. жанубда мавжуд былган. Ушбу шащар =олди\и харобалари щозир баландлиги 40 аршин ва диаметри 2 саржин былган пиши= \иштдан =урилган минора са=ланиб =олган. Шунингдек олим яна бир шащар-Щошимгирд (бу шащар Термиздан Темир Дарвоза томон 1 кунлик масофада жойлашган) билан бирга алощида вилоят таркибига кирган. Сармангондан 1 кунлик йыл ёки 6 фарсах масофада жойлашган Дарзанги шащрида ащоли гавжум былиб, шащарда савдо-соти= ва ты=имачилик кенг тара==ий этганлиги ща=ида академик В.В.Бартольд маълумот беради.  Шунингдек, щозирги Бандихонсой ёки +ум=ыр\ондан 6 ча=ирим \арбдаги Кыкжар ёнидаги Баранги =ишло\и ща=ида щам академик В.В.Бартольд маълумот келтиради.

Э.В.Ртвеладзе ва А.Сагдуллаевларнинг таъкидлашича, Ча\ониён номининг асосида =адимги «ча\они» сызи ётади. Форсча -он =ышимчаси кечро= келиб =ышилган. Эщтимол, «ча\они» сызи яхши ырганилмаган ба=трия тилининг бирон-бир лащжасига мансубдир.
Г.А.Пугаченкованинг фикри ди==атга сазовордир. Унинг ёзишича, бу сызнинг ызаги саг =адимги сакларга бориб та=алади. Улар мил. ав. II-I асрларда Ба=трия ва ундан жанубга силжиган йирик кычманчи =абила иттифо=лари эдилар. Саклар номи Сакистон (щозирги Сеистон) номида акс этган. Эътиборли томони, Шопур 1 (милодий III аср) давридан бошлаб, шащзодаларга «са\оншощ» унвони берилган. Эщтимол мил. ав. II асрда силжиб бориш жараёнида сакларнинг бирон-бир =абилавий гурущи Сурхон водийсида =олиб аста-секинлик билан ытро=лашиб борган. Уларнинг номи вилоятнинг (Са\ониён), дарёнинг (Са\онруд) аталишига, кейинчалик мащаллий щукмдорлар унвони (са\=анхудот)га айланишига асос былган дейиш мумкин. 

Т.Нафасовнинг изощлашича, номнинг асоси «ча\он». Сурхондарё ырта асрларда Ча\онруд (Ча\он вилояти дарёси) деб аталган. -и, -ён аффикслари эроний тилларга хос =ышимча, -и аффикси ырин, жой (вилоят ё шащар)га мансубликни билдиради, ён аффикси кишилар жамоаси, гурущини ифодалайди. Ча\-са\ эса сак этнонимининг товуш варианти, -он аффикси кыпликни билдиради. Ча\он-са\он-«саклар». Ча\ониён-«саклар шащри» (вилоят). Бу сыз вилоятга нисбатан =ылланилган.

Цагаан сызининг энг =адимги формаси сага былган. «Сак» сызи сага нинг товуш варианти. Плинийнинг маълумотига кыра, Яксартнинг нариги =ир\о\ида скиф =абилалари яшайди. Форслар уларнинг щаммасини саг (сак)лар деб аташган. Аммиан Марцеллиан Яксартнинг ырта ва =уйи о=имида сакларнинг бир =анча шащарлари, шу жумладан Саг шащри былганлигини таъкидлайди. Сакларнинг саг деб аталишига ыз даврида В.Григорьев щам эътибор берган эди.

Демак, о= хуннлар ва саклар айнан бир хал=дир. Бу хал= ызини саг, ызга хал=лар уларни сак ёки о= хуннлар деб аташган. Саг (о= хунн)лар Сурхон дарёсининг ю=ори ва ырта щавзаларида ырнашиб ыз вилоятларига асос солишади. Вилоят саг =абиласи номи билан Са\ониён аталган. Топонимдаги -он кыплик =ышимчаси (сагон>сакон-саклар), -ён топоним ясовчи =ышимча, =адимда уру\, =абила номи билан ало=адор былган жойларга нисбатан =ылланилган. Са\ониён-«сак (о= хунн)лар вилояти»дир. Кейинро= Ча\ониён деб аталган.

Г.А.Пугаченкова ва Т.Нафасовларнинг фикрлари И.Макрварт фикрига ты\ри келади, сабаби, VI аср Византия муаррихи Прокопий Кесарийский эфталийларни о= хуннлар деб атаган. Илк ырта аср эрон манбаларида =изил хион (кармир хион) ва о= хион (спет хион), щинд манбаларида =изил хуна ва о= хуна =абилалари тилга олинади. Щинд манбаларидаги хуна =абиласи бу эфталийлардир. Прокопий Кесарийский эфталийларнинг хунн хал=ларидан бири эканлиги, аммо бош=а хуннлардан терисининг о=лиги ва бош=а жищатлари билан ажралиб туришини =айд этади.

 «Сакониён-Моворауннащрнинг тыртинчи ва бешинчи и=лимига мансуб щудуддир, Термиздан шимолда, Кеш ва Самар=анддан жанубда жойлашган. Сакониённи баъзан Ча\ониён щам деб аташади». Сакониёнга тобе ащоли яшайдиган жойларда =ишло=лар кыпчиликни ташкил этган. Щудуди кенг марказ сифатида тан олинган. Сакониён-саклар, массагетлар, скифлар =абиласи яшаган, тарихи =адим-=адимларга бориб та=аладиган щудуд. Машщур =адимги Юнон олими Геродотнинг «Тарих» номли асарида Сакониён ты\рисида ани= маълумотлар берилган. Чағониён амирлиги сархаддари кенг бўлиб, унинг худудларига ғарбдан Бойсуну Дарбанд, шимолдан Хисору Душанбе, жанубдан Жарқўрғондан юқори туманлар, шарқдан Боботоғ этакларигача чўзилган заминлар кирган. Умумвоҳа Чағониён номи билан юритилган, қадимда Сурхон дарёси бўлса Чағонруд дейилган, Чағониён ва Чағонруд кўхна Сак элати номи ила ҳамохангликлар касб этади, яъни дарё атамаси Саконруд-Шаконруднинг талаффуздаги ўзгаришлари натижасидир. Бу эса Чағониён (Сакониён-Шакониён ёхуд Чағон-Сакон-Шакон-Чакон)га ҳам тўкис тааллуқлидир, зеро , бу ном айримлар айтганидек Чағона сўзи (қизил ёки мусиқа асбоби)га мутлақо алоқадор эмас. Сакларнинг Бақтрия билан алоқаси қадимдан мавжуд эканлиги маълум, чунончи Аҳамонийлар давриданоқ, балким ундан ҳам илгари Сак ва бохтарларнинг қўшинлари ягона лашкарга бириктирилиб Эрон-Юнон урушларида қатнашган. Чағониённинг қадимги маркази хозирги Қизилсув (Сангардак)нинг Сурхонга қуйиладиган чап сохилада харобага айланган Будрачтепа ўрнида бўлган, кейинроқ бу марказ ҳозирги Деновга кўчган. Воҳа ҳам ва унинг маркази ҳам Чағониён дейилган, араб манбаларида Чағониён Сағониён тарзида битилган, бу эса араб тилида "ч" товушнинг йўқлиги туфайли руй берган ходисадир.

ЧАҒОНИЁН ИЛК ЎРТА АСРЛАР ДАВРИДА
Ҳаққоний тарихни билмасдан туриб эса 

ўзликни англаш мумкин эмас.
И.А.Каримов.
Чағониён Аҳамонийлар, Бақтрия, Грек-Бақтрия, Кушон империяси, Сосонийлар, Хионийлар, Эфталитлар таркибида бўлиб, VII асрдан бошлаб Турк хоқонлиги даврида ҳам мустақил сиёсат юритган ривожланган давлат сифатида машҳур бўлган. Маданият, кулолчилик, ҳунармандчилик билан бирга чорвачилик ва деҳқончилиги тараққий топган ва ўз пул бирлигига эга бўлган. 

Президентимиз И.А.Каримов “Туркистон” газетаси мухбири берган саволларига берган жавобларида қайд этганларидек, “Инсоният тарихида даврлар, жараёнлар чархпалак каби айланиб, қайтарилиб туради. Фақат бу холатлар янги тарихий босқичда янгича шаклда рўй беради”. Ушбу фикрни тарихий жиҳатдан таққослаганда Г.А.Пугаченкованинг “Холчаён”, Э.В.Ртвеладзенинг “Чағониёнга саёҳат”, Баходир Турғуновнинг “Қадимий Чағониён тупроғига маданият излари”, Омонулла Бердиевнинг “XIV-XV асрлар ёзма манбаларда Чағониён тарихига оид маълумотлар”, Абдуназар Хидиров раҳбарлигида чоп этилган “Чағониён” китобида Чағониён сўзининг тарихий асослари илмий ва адабий-бадиий жиҳатдан таҳлил этилган.
Милоднинг I-IV асрларида ҳукмронлик қилган Кушон империяси даврида Сурхондарё воҳаси иқтисодий, маданий жиҳатдан тараққий этади. Аммо III асрнинг иккинчи ярмида салтанатда юз берган кучли тўқнашувлар империяни ҳалокат ёқасига олиб келади. Кушон салтанати Эрон сосонийлари қўшинлари томонидан мағлубиятга учрагач, унинг ерларида босқинчиларга қарам вилоят ташкил этилади. Бу ерлар асосан Бақтрия-Тохаристон ҳудудларига тўғри келади, вилоятни эса сосоний шаҳзодалар идора қила бошлаганлар.
Тохаристонда тохарлар иқтисодий ва маданий ҳаётга кўп аралашмай маҳаллий сулолалардан солиқ олиш хисобига яшаганлар. Бу ерда 1 миллионга яқин аҳоли яшаб,  мамлакатда сунъий  суғориш,  ҳунармандчилик, қурувчилик, тўқимачилик анча ривожланган. Буюк ипак йўлининг ривожланиши натижасида Жанубий Европа, Кичик Осиё, Ҳиндистон билан боғлайдиган савдо-сотиқ йўллари янада фаоллашди. Тохаристон билан Хитой ўртасида иқтисодий-савдо алоқалари анча тараққий этди ва ушбу ҳудудда иқгисодий-маданий ҳаёт анча юксалди. Хитой сайёҳи Чжан Цяннинг тахминан мил. авв. 128 йил маълумотига қараганда, юэчжийлар Тохаристонда тинч ҳаёт кечиришиб, улар хунларга қарши урушга қатнашишга рози бўлмайдилар. Тохарлар милодий I-IV асрларда донг таратган Кушонлар империясининг ташкил топишида алоҳида ҳисса қўшганлар.
IV асрнинг 60-70-йилларида Шопур II Марказий Осиё ерларига шимолдан кириб келган хионийлар билан кураш олиб боради ва иккинчи маротаба енгилади. Милодий 380 йилда хион қабилаларининг ҳаракати туфайли Шимолий Тохаристонда хион қабилаларининг мустақил вилояти вужудга келади. Шарқий Тохаристонда эса эфталийлар уюшмасидан иборат бирлик ташкил топади. Мамлакатимиз тарихида алоҳида ўрин тутган Эфталийлар давлати ижтимоий-иқтисодий жиҳатдан ривожланган давлатлар қаторида ажралиб турган. Эфталийлар сиёсий ҳукмронлиги V аср ва VI асрнинг иккинчи ярмига қадар мавжуд бўлган. Эфталийлар ҳақида хитой, ҳинд, форс, арман, сурия, лотин тарихий манбалари маълумот беради. Хитой манбаларида эфталийлар ида, ияда, идан, идян атамалари билан, сурия ва лотин манбаларида эптал, абдал; арман манбаларида идал, тетал, хептал; араб ва форс манбаларида ҳайтал, йафтал, ҳатал; ҳинд манбаларида ҳуна каби номлар билан қайд этилган. Хитой манбаларида эфталийларнинг юэчжий ё уйғур қабилаларига тегишли эканлиги таъкидлаб ўтилади. Византиялик тарихчи Прокопий эфталийлар хуннлардандир, таналари эса оқ, деб маълумот беради. Паҳлавий ёзувида битилган «Баҳман-Яшт»даги манбада Эрондаги подшохлик ва олий ҳокимият эроний бўлмаган қулваччаларга, яъни хион, турк, ҳафтал (эфтал), тибетликлар қўлига ўтади. Шунингдек, «Баҳман-Яшт»да лўнда қилиб эфталийлар эроний эмас, деб ёзиб қўйилган. Хитой манбаларида Идан  (эфталийлар)  сулоласи  Хан  сулоласи давридан маълум катта юэчжий авлодидир. Даҳя (Бақтрия) бу Ту хо ла (Тохаристон) демакдир. Бу ерлик ҳукмдорларнинг номи Иэде (Эфтал, эфталан, эфталит) бўлиб, бу ном билан давлат номи аталган. Эфтал авлодлари мамлакатни мустаҳкамлаш учун бир қатор мухим ислоҳотлар ўтказиб, ўзларининг ҳукмрон мавқеларини анча мустаҳкамлаб олдилар. Тахминан 457 йили Вахшунвар (Ахшунвар) бошлиқ эфталийлар Чағониён (Сурхондарё вилоятининг Термиздан юқори қисмлари), Тохаристон, Бадахшонда ўз ҳокимиятларини ўрнатдилар. Рим тарихчиси Прокопий (VI аср)нинг ёзма манбаларида «Эфталийлар давлатни қонунлар асосида бошқарадилар», деб таъкидлайди. Чунки давлатни маъмурий-сиёсий жиҳатдан бошқариш учун мукаммал қонунчилик ҳамда қаттиққўл сиёсий бошқарув тизими мавжуд бўлган. Эфталийлар даврида минтақада сўғдча, хоразмча, бухороча, карошти (кхароштхи), эфталийча ёзувлар маданий жараёнга ўз ҳиссасини қўшган. Эфталий ёзуви ҳақида чинлик Сюан Цзан қуйидагича маълумот келтиради: «Ёзувларидаги асосий ҳарфлар сони йигирма бешта бўлиб, улар ёрдамида иборалар, сўзлар ясайдилар. Саҳифага хатни энига туширадилар, чапдан ўнга қараб ўқийдилар».
Сосонийлар Эрони Тохаристон ерларини яна қайтариб олиш учун ҳарбий ҳаракатлар олиб боради. Хусусан, Ёздигард II даврида бу ҳаракатлар янада кучаяди. Арман тарихчиси Егише Варданетнинг ёзишича, сосонийлар шоҳи хоинийлар билан икки йил кураш олиб бориб, уларни бўйсундира олмаган. Шарқий Тохаристондаги бой берилган ерларни қайтариб олиш учун эфталийлар билан сосонийлар ўртасидаги тўқнашувлар V асрнинг 30-йилларидаёқ содир бўлган эди. Арман тарихчиси Варданетнинг ёзишича, V асрнинг 50-йилларида эфталийлар иттифоқининг кучайиб кетиши натижасида, улар жанубдаги ерларга қараб силжий бошлаганлар. Тахминан 457 йилда Вахшунвар бошчилигидаги эфталийлар Чағониён, Тохаристон, Бадахшонда ўз ҳокимиятини ўрнатадилар.
Солноманавис ад Диноварий (вафоти 952) нинг "Китоб ал ахбор"да битишича, сосоний Хусрав I Анушервон (хукмронлиги 531-579) қўшинлари Эфталит давлатининг Тохаристон, Қобулистон ва Чағониён вилоятларини босиб олади. Эфталийлар VI асрнинг биринчи ярмида Марказий Осиёнинг бу катга қисмини бирлаштирган кучли давлат тузади. Қисқа вақтга бўлса-да, ўз давлатининг асосий ўзагини ташкил этган Тохаристон ерларини сосонийлар Эронига қарамлиқдан сақлаб қола олади. 563 - 567 йилларда Турк ҳоқонлигининг ҳужуми туфайли эфталийлар мағлубиятга учрайди, аммо эфталийлар ҳукмронлиги Чағониёнда сақланиб қолади. Шикаст топган Эфталитларнинг қолган-қўтган қисми Чағониёнга чекинади ва асли эфталит бўлган Чағониён ҳокими Фагонишни ўзларига йўлбошчи қилиб кўтарадилар. 571 йили Чағониён Хусрав I Анушервон ихтиёрига ўтади, бу ходиса икки хил изоҳланади: Фагониш гуё туркий хоқонларга қарши курашда Анушервонга таянмоқчи бўлган ёки турк хоқони Истамий билан Анушервон шартномасига биноан Чағониён Сосонийларга тегади. Чағониён Эфталитлар давлати таркибида етмиш йил турди, хатто, Чағониён хокими эфталитлар уюшмасининг раҳномосига айланди, кўринадики, Чағониён Сосонийлар ва Эфталитлар давлати таркибида кўп жиҳатдан мустақил бўлган. Чағониёнда VII асрга келиб сулола алмашуви рўй берди, Эфталитлар ўрнига Турк хоқонлиги сулоласи устуворлиги кучайди. Чағониённи идора қилган эски Чағон худотлар сулоласи ўз мавқеини сақлаб қолган холда Турк хоқонларига суяндилар, туркий қабилаларнинг Чағониёнга кириб келиши 589 йилдан бошланади.
Хусрав I Анушервон эгаллаган ўша вақтдаги барча Бақтрия вилоятлари орасида ад-Диноварий фақат Тохаристон ва Чағониённи кўрсатиб ўтади. Ўзбекистон жанубининг эфталийларга бўйсунганлигини Перуз тангаларига тақлидан ясалган эфталий тангаларининг Денов, Хайрободнинг барча ҳудудидан топилганлиги ҳам тасдиқлайди. Бирмунча кейинроқ, аниқроғи VII-VIII асрлар биринчи ярмида Чағониёнда Чочнинг туркий ҳокими ва Марказий Осиёнинг бошқа вилоятлари ҳукмдорлари тангаларига тақлидан зарб қилинган бу тангаларнинг олд томонида ҳукмдор ва унинг рафиқасининг тасвири, орқа томонида эса юқори ва пастки учлари илгаксимон ромб шаклидаги тамға бўлган. Сосонийлар зарб қилган тангаларга тақлидан яратилган оддий тангалар билан Чочнинг туркий ҳукмдорлари тангаларига тақлид қилиб, зарб этилган мазкур тангаларнинг бир-биридан кескин фарқ қилишига асосланиб, Чағониёнда VII асрнинт биринчи ярмида ҳукмдор сулолалар алмашуви содир бўлган ва олдин ҳукм суриб келган эфталийлар сулоласи ўрнига бу ерда ҳокимиятга туркий сулола келган. Аммо чағонхудотларнинг эски сулоласи ўз мавқеларини сақлаб қолган ҳолда сосонийларга эмас, балки 589 йилда Тохаристонга кириб келган туркларга мослашиб олган. Чунки турклар бир неча марта Тохаристонга бостириб келган. Қоон Тун Ёбғу даврида (618-630) Тохаристон узил-кесил туркларга қарам бўлади. Туркий қабилалар Тохаристонга,  айниқса унинг шимолий қисмига кўплаб кириб борганлар. Мазкур жараёнлар юз берган вақтда Сурхон воҳаси Тохаристоннинг шимоли-ғарбий қисмини ташкил этган. Чағониён шахри хақида илк бор хитой тарихчи сайёхи Сюан Цзян хабар беради, бу 630 йиллар атрофига тўғри келади, Сюан ўз кундалигида ушбуларни битиб қолдирган: " Чағониён шаҳри 10 ли (бу 3 км га тўғри келади) масофада ўраб олинган ва Тирмиз шахридан икки марта кичик, лекин Қабодиён марказий шахри билан тенг". X асрга келиб муаррих ал Истахрий (849-934) маълумотлари шуни кўрсатадики, эндиликда, Чағониён шахри ўз майдони жиҳатидан Тирмиздан катта, бироқ Тирмиз ўз ахолиси ва бойлигига кўра Чағониёндан устунроқ. Қисқаси "Чағониён шахри охирги уч юз йил ичида шимолий Тохаристоннинг энг юксак маданияти ривожланган, илм-фан равнақ топган марказий шахарларидан бири сифатида барча сарчашмаларда улуғланади.

Тарихчилардан ал Истахрий ("Китоб ал масолик вал мамолик"-
"Мамалакатлар масаласи китоби",933) ва ал Муқаддасий (946-1000,
"Ахсан ат такосим фи маърифат ал иқлим"-"Иқлимларнинг туғри ва илмий тақсимоти",985) ларнинг ёзишича : "Чағониён шахрида қўрғон бўлиб, унда чиройли ва катта бозор бор, бозор ўртасида хушбичим масжид қад кўтариб туради, масжидда махсус пишиқ ғиштли хоналар мавжуд. Шахардаги хар бир хонадан сув билан таъминланган, суғориш ишлари яхши йўлга қуйилганидан шахар атрофи қалин кўкламзор билан қопланган, турли анвойи ўсимликлар билан ўралган, ўтнинг баландлигидан отлар кўринмайди, қишда бу ерда қуш овланади. Шаҳар ахли асли мусулмон бўлиб, улар ўта меҳмондўст халқдир...". Манбаларда гоҳо дарё номини Чағониён ҳам дейишган, чунончи Ёкут Ҳамавий (1179-1229) "Муъжам ал булдон" ("Шаҳарлар луғати")да Тирмиз ҳақида гапирар экан: "Тирмиз-Амударёнинг шарқий томонига жойлашган катта шахар. Унинг хокими турадиган жой ас Сағониёнга ёпишган". Матнда келтирилган ас Сағониён аслида Чағониён бўлиб, демак қадимда Сурхон (Чағонруд-Сагонруд) баъзан воҳа номи каби Чағониён деб юритилган экан. Буни Хофизи Абру (1362-1431) ҳам тасдиқлайди: "Тирмиз - Жайхун канори буйидаги шахар... Экинзорлари Чағониён (Сурхон) сувидан ичади". Аммо дарё аксар холда Чағонруд номи ила аталишини "Худуд ал-олам" китоби исботлайди: "Чағонруд Чағониёндан оқади ва Тирмиз ёнида Жайхунга қуйилади". Чағониён кўхна замин, у турли замонларда турфа номларда аталди, чунончи, Бақтрия, Юнон-Бақтрия, Кушон, Тохаристон, Чағониён ва нихоят хозирги атамаси Сурхондарё номини олган. Бақтрия деган юртда Бубакен, Габоз, Парейтакен номли вилоятлар борлиги тарихда рақам этилган ва Рустам ҳамда Алпомиш туркум достонларнинг яратилиши, тарқалиши холатлари ҳам Сурхон замини билан боғлиқ эканлиги анча мухимдир. 

Хитой манбаларида (Сюан Цзян, Хой-Чао тафсилотларида, VII-VIII асрлар) Шимоли-ғарбий Тохаристон ерларида Чағониён мулклиги мавжудлиги тилга олиб ўтилади. Чағониён эса Чағонруд (Қизилдарё) дарёсининг юқори ҳавзасидаги ерларни, Ҳисор ва Боботоғ тоғ олди майдонларини ўз таркибига олган. Мулкчиликнинг марказий шаҳри Будрачтепа ўринда жойлашган. 

Чағониён қайд этилган антик давр маълумотлари бизгача етиб келмаган. Бу вилоят дастлаб араблар истилосидан олдинги вақтга оид тарихий манбаларда эслатилади. VII аср Хитой солномасида шундай дейилади: «Чинган-йен-на  бу мамлакат машриқдан мағрибга 400 ли ва шимолдан жанубга 500 ли га яқин майдонда ястанган. Пойтахти айланаси тахминан 10 ли. Шарқ томонда Хво-ло-мо деган жойга бориб туташади». 10 ли тахминан 5 км га тенг. Бу фикр Чағониённинг анъанавий маркази Далварзинтепа тўғрисида қайд этилган. Чағониён жанубда Термиз вилоятига туташган. Шимолда эса Хво-ло-мо  Хварамо вилояти жойлашган, араб муаллифлари асарларида Хорун ёки Охарун деб қайд этилган. Ибн Хурдодбеҳ ва Қудама (IX аср) Чағониёндан 6 (ёки 3) фарсах узоқлиқда Навандак, ундан 7 фарсах масофада Хамоварон номли жойлар бўлганлигини ёзадилар.
Чағониён мулки Тохаристон (бу ном хозирги Афғонистон Ислом Давлатидаги Тахор вилояти номида сақланиб қолган) таркибидаги энг йирик ва энг кучли ўлка эди, боиси бу ўлканинг ўзига хос анъаналари ҳамда ажойиб сулолавий тарихи мавжуддир. Бу худудда катта-катта қишлоқлар ва ўлкан шахарлар қад кўтара бошлади, бу юрт ўзида зарб қилинган хусусий тангаларига эга эди. 

Чағониёнда VI-VII асрлар шохлар салтанати (бу ходиса сосонийлар билан боғлиқ) юз берган, сўнгра VII асрнинг 2- чорагидан туркий хоқонликка тобин Ябғу ҳамда Шодилар устуворлиги руй берган. VIII асрдан бошлаб Чағонхудотлар хукмронлиги ўз фаолиятини бошлайди ва шу Чағон худотлар хукумати қачонгача чўзилганлиги номаълум қолиб келмокда. Ҳар холда Чағонхудотларнинг хукмронлиги араб истилосидан сўнг барҳам топган кўринади.
Турк хоқони (қоон, когон, хоқон, хон) Тун Ябғу (Ябу-жабу, хукмдор, бек 618-680) даврида Тохаристонни бошқариш унинг ўғли Тарду Шоди зиммасига юклатилади. Чағонхудотлар тарихий даврда, келажакда Чағониённинг йирик давлат сифатида танилишида ўз ҳиссаларини қўшгани шубҳасиз.

VII аср ўрталарида Хуросонни истило қилишни тугаллаган араблар Тохаристон ерларига ҳам ҳарбий ҳаракатларини бошлайдилар. 
651 йили араб қўшин бошлиғи билан Чағониён шохи яккама-якка жанг қилганлиги қайд этилади. Бу ходиса ва воқеалардан шу нарса аниқки, Чағониён шохи, демак, бутун бошли араб босқинига қарши харакатнинг раҳнамоси бўлган. 652 йил бошида Хуросон ноиби Абдуллоҳ ибн Амир Чағониённи эгаллашга муваффақ бўлади. Араблар томонидан олиб борилган бу ҳарбий ҳаракатлар вақтинчалик муваффақиятлар бўлиб, ҳали улар кенг миқёсдаги ҳаракатлар учун ҳозирлик кўрмоқда эдилар.  Арабларнинг Чағониёнга кейинги хужуми 667 йилда рўй берган эди. Мавароуннахр ерларига онда-сонда хужум қилиб, талон-тарожлик юришларини амалга ошириб турган араблар Сурхон воҳасига кириб келди ва Чағониённи эгаллаб олди. Дастлаб Аслам ибн Абу Амр ал-Қифорий, кейин эса VIII асрнинг биринчи ярмида Қутайба ибн Муслим янги дин — исломни ёйиш мақсадида Чағониённи эгаллаб олади. Аммо Чағониён давлатини бошқарув тизими маҳаллий арбоблар, яъни Чағонхудотлар қўлида қолади. Чағониёнликлар арабларни дўстона қабул қилади, фотиҳларга ҳарбий истеҳком, ҳарбий соҳада уларни доимо қўллаб-қувватлаб туради.
Чағониён жуда катта, мустаҳкам ва мустақил давлат сифатида шакллана борди. Давлатни ҳар доим ҳукмронлик авлоддан-авлодга ўтувчи сулола бошқариб турган. Ана шундай ҳукмдорлар сирасига Тиш сулоласи ҳам мансубдир. Чағониёнда туркий қабилалар сулоласи мустаҳкамланиб борди, Чағониён хукмрони Тиш Узоқ Шарқ манбаларда (718-719)ларида Тохаристон ябғуси, яъни бош хукмрони тарзида тилга олинишининг ўзи жиддий воқеадир. Ана шу Тиш -Чағониён Чағонхудоти ўз қўшнилари Шуман ва Ахарун хумрон (Қоратоғ дарёси ва Хисор воҳаси ўлка)ларини бўйсундириш учун Қутайба лашкарларини мададга чақиртиради. Ўрта Осиёнинг бошқа минтақаларига юриш қилган араб қўшинларига биринчи галда Чағониён худотлари ҳарбий кўмак берар эди. Тохаристон ерларининг майда-майда мулкликларга бўлингани ва улар ўртасида доимий адоват мавжудлигидан усталик билан араблар истило қилишда фойдаланадилар. 704 йили чағонхудот Тиш Талиқон (Афғонистоннинг Тохар вилояти) шаҳрига олтин калит ва совға-саломлар билан ташриф буюриб, қўшни Шумон, Аҳарун мулкликларига қарши курашларда араблардан ёрдам сўраган. Чағониён ҳукмдорлари арабларнинг ҳарбий юришларида иштирок этган. Масалан, 706 ва 709 йилларда Қутайба ибн Муслимнинг Бухоро ва Пайканд юришлари, 737 йилги Асад бинни Абдуллохнинг Хуттал (Хаптал-Эфтал) ҳамда Турк ҳоқонлигига қарши юришларида Чағонхудот шахсан ҳамрох бўлган. Дарвоқе, араблар 719 йили Амударё бўйи вилоятларига етиб келган вақтда, туркча «ябғу» унвонли Тиш исмли Чағониён ҳукмдори Тохаристон қўшинларига бош бўлиб турган.
Тиш сулоласи Чағониён билан бирга Тоҳаристоннинг ҳам ҳукмдори бўлган. Тиш сулоласи даврида мустақил ички ва ташқи сиёсат олиб борилган. Ўзларининг тангаларини зарб эттирган. Чағониёнликлар бошқа давлатлар билан дипломатик ва диний алоқалар ҳам ўрнатишган. Хутталнинг Хутлон (ҳозирда Хатлон) шаклини шоир Мунжиқ Тирмизий бир байтида тилга олиб ўтади:
Бародарон маро з-ин сипас сиях макунед, 

Ба мадхи хожаи Хутлон ба жашнхо хома. 

мазмуни:

Байрамда Хутлон хожаси мадхига қўлимга қалам олсам,

Оғайнилар, бундан буён мени қораламанг.
Қолаверса, VII асрнинг 70-йилларида бошланган Муқанна раҳнамолигидаги оқ кийимлилар харакатига Чағонхудотлар рўйхушлик билдиришмади, балки уларга қарши сиёсат юритишди.
Қутайбанинг Чағониёнга кириб келиши билан умуман Чағониён янги ислом дини таъсирига берилиб кетди, деб бўлмайди, балки асл бошқарув хали-хануз Чағонхудотлар ихтиёрида эди ва улар хукумати оз эмас, кўп эмас юз йилга яқин турган. 
Чағониён хукмронлари узоқ ва яқин бошқа хукуматлар билан диний, сулолавий ҳамда иқтисодий алоқаларни яхши йўлга кўйди, оқибатда, савдо-сотиқ ишлари анча ривож топди. Айниқса, Афросиёб саройи харобалари топилиб очилгандан кейин Самарқанд шохи Вархуман саройи деворларида битилган битиклар ўқилгач, шу нарса аниқландики, VII асрнинг 2- ярмида Самарқандга (650-670 йиллар) Чағониён давлатидан элчилар ташриф буюрган. Чағониён давлати элчиларига девонхона бошлиғи, яъни дапирпат (дабир-ёзувчи-котиб) рахбарлик қилган ва Самарқанд шохи Вархуманга совға-саломлар билан биргаликда келин ҳам олиб келган. Чағонхудотларнинг хукмронлиги даврида 719 йилда Чағонхудот Тиш (Тиштрия-Сириус, авестача, энг равшан юлдуз)тарафидан Чин (Хитой)га монийлик дини пешвоси Мо-Жо бошчилигидаги элчилар жўнатилган. Сурхон воҳаси зардуштийлик ва буддавийлик динларининг маскани бўлиши баробарида бу ерда, демак, Монийлик дини ҳам ривож топган ва расм бўлган.
ЧАҒОНИЁННИНГ ИЖТИМОИЙ-ИҚТИСОДИЙ ВА СИЁСИЙ-МАДАНИЙ ҲАЁТИ (IX-XV АСРЛАР)
Маънавият, маърифатни тарғиб қилиш ҳар бир зиёлининг виждон ишидир. Маърифатчи фидоий бўлмоғи зарур.
И.А.Каримов.
Араб истилосининг емирилиши билан Тирмиз ва Чағониён аста-аста Тохирийлар ҳамда Сомонийлар давлати тасарруфида бўлди. IX асрнинг 2-ярмидан бошлаб Чағониёнда тарихда номаълум бўлган амирлар сулоласи хукмронлик қилган, аммо X асрдан эътиборан бу заминда Мухтожийлар сулоласи устуворлиги сезиларли даражада ошиб боради. Бу юрт Х-ХП асрлар мобайнида Қорахонийлар, Ғазнавийлар ва Салжуқийлар қаромоғига кирганлиги тарихдан маълум.

Чағониён Тохаристонда нисбатан йирик ва қудратли вилоятлардан саналган ва унинг авлоддан-авлодга ўтиб келган ўз хукмрон сулоласи Тохаристон ҳукмдори бўлади. Чағониён ҳудудида кўплаб қишлоқлар, йирик шаҳарлар бўлган, улар ўз пулини зарб қилиб чиқарган. Бу вилоят шохлари бошқа давлатлар билан дипломатик, диний ва сулолавий алоқалар ўрнатганлар. Тарихий манбалар ва қўлёзмаларда «чағонхудотлар» ҳукмронлигига қачон барҳам берилганлиги хусусида аниқ маълумот йўқ. Тарихчиларнинг фикрича, бу воқеа IX асрнинг биринчи ярмида содир бўлган, негаки чағонхудотлар тўғрисидаги ёзма манбалар VIII асрнинг охирларида учрайди.

IX асрда Чағониёнда ҳукмронлик Муҳтожийлар сулоласига ўтган. IX аср охирларида Чағониён Исмоил Сомоний (892—907 йилларда ҳукмдор) асос солган забардаст Сомонийлар давлати таркибига киритилди. Сомонийлар давлатининг чекка қисмлари бўлмиш Чағониён ва Хоразм ҳукмдорлари Исмоил Сомонийга ўлпон эмас, балки пешкаш йўллаб турган. Бу билан улар ўз мустақил сиёсатини сақлаб қолган. Айни жиҳат Чағониён ҳукмдори Ал-Муҳтожийнинг нақадар кучли мавқега эга эканлигидан далолат беради. Сомонийлар давлати барҳам топгач, XI асрда Чағониён Ғазнавийлар давлати ва Қорахонийлар давлати тасарруфида қолади. Ғазнавийлар ва қорахонийлар бир-бири билан муттасил ўзаро уруш олиб борган. Бундан Чағониён ҳукумдорлари Тоҳир Чағоний, Абу Саид Музаффар ва Фахруддавла Аҳмад ибн Муҳаммадлар усталик билан фойдаланганлар. Баъзан ҳийла ишлатиб, ҳар иккала давлат ҳукмдорларига чап бериб, аҳолини қирғинбарот урушдан сақлаб қолишга эришишган.

Чағониённинг ўрта асрлар даври шаҳарсозлик маданиятини ўрганишда археологлар М. Массон, Э. Ртвеладзе, Ш. Пидаевлар томонидан ўтказилган қазишма ишлари жуда муҳимдир. Чағониённинг марказий шаҳри Чағониён 6 квадрат километрга тенг майдонни эгаллаган. Шаҳар X-XI асрнинг биринчи яримида Сангардак (Қизилсув)нинг ҳар иккала қирғоғини эгаллаган. Араб тарихчиси Истахрийнинг маълумотига кўра, «Сағониён  Чағониён Термиздан майдони жиҳатидан катта, лекин Термиз аҳолиси сони ва бойлиги билан Чағониёндан устун». 

IX аср охиридан -XIII асрнинг 20 йилларига қадар Чағониён сомонийлар, қорахонийлар, ғазнавийлар, салжуқийлар, қарлуқлар, груйлар ва хоразмшоҳлар давлатларига бўйсунган. Бу даврда Чағониёнда шимолий Тохристоннинг бошқа ҳудудларидаги каби ислом маданиятининг шаклланиши ва ривожланиш жараёни бошланди. Натижада ислом дини, араб тили ва ёзувининг кенг тарқалиши, мусулмон дунёси мамлакатларига хос меъморий иншоотларининг, жумладан, мадраса, масжид, карвонсарой, мақбара ва бошқа турдаги маданий намуналарнинг юзага келишига асос солди. Чағониёнинг марказий шаҳри Чағониён (Қизилсувнинг Сурхондарёсига қуйилиш жойидаги Будрач ёдгорлиги) 6 квадрат километр майдонни эгаллаган. Бу шаҳар ўзининг равнақига эришган даврида, яъни X-XI асрнинг биринчи ярмида Қизилсувнинг иккала қирғоғини эгаллаган. Чағониён атрофидаги Ғармалисой қишлоғи ҳудудида кулолчилик устахоналаридан топилган мис идишлар хазинаси Чағониёнда мисгарликнинг тараққиётидан дарак беради. Х1 асрга оид (оғирлиги 300 килограммга яқин) бу хазина турли идишлардан, жумладан, катта кичик қозонлар, ҳавонча, шамдон ва кўзалардан иборат. Бу ноёб намуналар Сурхондарё архерология музейида сақланмоқда. 
Чағониёнда содир бўлган барча ижтимоий-иқтисодий жараёнлар Араб халифалиги таркибида бўлгани сабабли мусулмон дунёси мамлакатлари билан узвий боғлиқ ҳолда кечган. 806-810 йилларда Аббосийларга қарши кўтарилган Рафи ибн Лайс қўзғолонини бостиришда Чағониён халқлари иштирок этишган. IX асрдаги Чағониённинг сиёсий ҳаёти ҳақида маълумотлар кам сакланган. 821 йилдан бошлаб бу ўлкалар ҳам Тоҳирийлар давлати таркибида бўлган. Буни Абдуллоҳ ибн Тоҳир даврида ёзилган солиқ рўйхатида Чағониённинг ҳам учрашидан билиш мумкин. Бунда Чағониён араб халифаси хазинасига йилига 48.500 дирҳам тўлаб турган.
Йирик олим, қомусий билим эгаси Абу Жаъфар Муҳаммад ибн Жарир ат-Табарий «Тарих ар-расул вал-мулук» («Пайғамбарлар ва подшолар тарихи»), IX аср-нинг иккинчи ярми ва X асрнинг биринчи чорагида яшаган сайёҳ ва географ олим Абу Исҳоқ Иброҳим ибн Муҳаммад ал-Форсий ал-Истахрий (850-934) «Масолик ул-мамолик» («Мамлакатларга олиб борадиган йўллар ҳақида») асарларида кўп мамлакатлар қатори Мовароуннаҳр, хусусан, Чағониён вилоятининг чегаралари, иқлими, маъмурий бўлиниши, аҳолиси ва унинг машғулоти, машҳур кишилари, савдо-сотиқ масалалари ҳақида маълумот берган. 
X аср охирида яшаган Ал-Муқаддасий (Абу Абдуллоҳ Муҳаммад ибн Аҳмад ибн Абу Бакр ал-Муқаддасий) ўзининг «Аҳсан ат-тақосим фи маърифат ал-ақолим» («Иқлимларни ўрганиш учун яхши қўлланма») номли асарини ёзиб қолдирган. Муаллиф, Ал-Муқаддасий, шунингдек, юқоридаги фикрларни тасдиқлаб, Сағониён шаҳри Рамиуга, унинг вилояти эса Фаластинга ўхшашлигини, унинг пишиқ ғиштдан терилган баланд устунли, равоқсиз масжиди бозорнинг ўртасида жойлашганлигини, шаҳарнинг ҳар бир маҳалла ва уй-хонадонларига сопол сув қувурлари ўтказилганлигани таъкидлайди.
X асрнинг кўзга кўринган йирик олими Истахрийнинг шогирди сайёҳ географ Ибн Ҳавқал (Абулқосим ибн Ҳавқал ан-Насибий) устозининг илтимосига кўра «Китоб ул-масолик»нинг хатоларини тузатиб, унга хариталар илова қилади. Ибн Ҳавқал ўзининг «Китоб сурат ал-ард» («Ернинг шакли») номли асарининг Мовароуннаҳр қисмига тарихий воқеаларни киритиб, китобнинг қимматини оширишга эришади. Сағониён Амударёга Термиз шахридан пастроқда қўшилишини тасвирлаган Ибн Ҳавқал ўз асарида Истахрий қўллаган «қалъа» атамасини ишлатмайди, балки фақат кўҳандиз  эски қўрғон ҳақида маълумот келтиради.
Тарихчи Гардизийнинг ёзишича, 1025 йили Султон Маҳмуд Ғазнавий катта қўшин билан Балх шахрига келган. Бу ерда Мовароуннаҳрдан келган одамлар Бухоро ва Самарқанд ҳокими Али Тегин устидан амирга шикоят қиладилар. Мовароуннахрни кўриш ниятида бўлган Маҳмуд Ғазнавий бундан фойдаланмоқчи бўлади. Маҳмуд Ғазнавий истиқболига атроф вилоятларнинг амирлари пешвоз чиқади, булар орасида Чағониён амири ҳам бор эди, афсуски, унинг номи эслатилмаган. Худди шу даврда Чағониён амирлиги ҳукмрон сулолалар қорахонийлар ва ғазнавийлар ўртасидаги ўзаро кураш вазиятини тўғри баҳолаб, ўз мустақиллигини сақлаб қолган. Чағониён қудратли ғазнавийлар давлатига қўшни бўлса-да, унинг амирлари Музаффар қия ва Фахр ад-Давла Аҳмад ибн Муҳаммад ўзларини қорахонийлар вассали деб ҳисоблаганлар. Чағониён давлатининг сиёсий ҳаётини ўша даврда зарб этилган ва археолог олимлар томонидан қазиб топилган тангалар орқали англаш мумкин. Мавжуд тангалар шундан далолат берадики, 1025-1027 йилларда Чағониён қорахонийлар давлати таркибида бўлган, 1027-1039 йилларда эса мустақил давлат сифатида фаолият юритган. Аммо 1038-1039 йиллар ва 1042-1043 йилларда Чағониён ўз мустақиллигидан махрум бўлиб, уни қорахоний Бўри Тагин идора қилган. Бироқ Чағониён 1031 йиллар, афтидан, 1041 йилларгача ҳали Ғазнавийлар тасарруфида бўлган кўринади. Буни муаррих Абулфазл Байҳақий ўзининг «Масъуд тарихи» номли асарида тўкис ёритган, унда 1031 йилнинг 15- 18 апрель воқеалари ҳикоя этилади. XI асрнинг 30-йиллари Чағониён ғазнавийлар ихтиёрида эканлиги анча ойдинлашади, чунки Термизга ташриф буюрган Султон Масъуд хузурига Чағониён амири ҳам келган эди.
Чағониён 1056 йиддан эътиборан Салжуқийлар давлати таркибига қўшиб олинади, 1063 йилга келиб Чағониённи тўла бўйсундириш учун салжуқийлар султони Алп Арслон ҳарбий юриш уюштиришга мажбур бўлади. Ибн ал-Асир берган маълумотларга қараганда, салжуқийларга буйсунишни истамаган Чағониён ҳокими Мусо салжуқийлар қўшинининг Чағониён шаҳрига яқинлашиб келаётганини билгандан сўнг, оз сонли жасур кишилардан иборат кичик тўда билан Сина қишлоғидаги баланд тоғда жойлашган Қизқўрғон қалъасига ўрнашиб олиб, қаршилик кўрсата бошлайди. Аммо катта қўшинга эга бўлган Алп Арслон қалъани қўлга олиб, Мусони қатл этади ва бутун вилоятни ўз давлати таркибига қўшиб олади.
1056 йилдан Чағониён салжуқийлар ҳукмронлиги тасарруфига олинади. Чағониён ҳукмдори Муса салжуқийлар ҳукмдори султон Али Арслонга бўйсунмаганлиги, мустақил сиёсат юритишга интилганлиги сабабли салжуқийлар 1063 йилда катта ҳарбий қўшин билан Чағониёнга юриш қилиб, қирғинбарот урушда ғалаба қозониб, Чағониённи забт этади.

Чағониённи 1065 йили Алп Арслон укаси Илёсга иқто сифатида инъом этади. 
XII
асрнинг иккинчи ярмида Салжуқийлар давлати қулагач,
Чағониён турклар қабиласи қарлуқлар қўлида қолади. Аммо бу
узоқ давом этмайди. 1206 йилда Термиз ва Чағониён Муҳаммад
Хоразмшоҳ томонидан босиб олингач, Чағониён энди Хоразмшоҳлар
давлати тасарруфига ўтади. 

Хуллас, XIII аср бошларига қадар Чағониён навбатма-навбат қорлуқлар, гурийлар, қорахонийлар қўл остида бўлади. 1206 йилда Гурийлар давлати таркибида бўлган Чағониён ҳам унинг улкан давлати таркибига киради. Чағониён Хоразмшохлар давлатида мухим ўрин эгаллаган. Чағониёнда кумуш дирҳам пулларнинг зарб этилиши шундан далолат беради.
Хоразмшоҳ Термиз саййидларига, Чағониён диний уламоларига ҳурмат ва эътибор билан қарайди. У ҳаттоки термизлик Саййид Аъло-ул-мулкни мусулмонларнинг янги халифаси мақомига кўтаради.

Марказий Осиё сарҳадларида мўғул қўшинларининг пайдо бўлиши билан вазият тубдан издан чиқади ва 1220 йилнинг кузида мўғул қўшинлари Чағониён ерларини эгаллаш учун юриш бошлайди. Чағониён ҳудудини назорат қилиш Чиғатойнинг невараси Есун Тува ихтиёрига берилади.
XIII
асрда мўғуллар истилоси оқибатида Чағониён
Мовароуннаҳрда мўғул давлатининг асосчиси Чиғатой ва унинг набираси Есун Тува қўлига ўтади ҳамда Чағониён замини Есун Тува авлодларининг мулки деб эълон қилинади. Мазкур мулк авлоддан-авлодга ўтиб келган. Есун Туванинг Чағониёнга ҳукмронлик қилган охирги авлоди эса Барак хондир. Чағониён мўғуллар даврида инқирозга учради. Бутун шаҳар вайрон этилиб, аҳоли турли томонларга яшаш илинжида тарқалиб кетди. Чағониён шаҳри аҳолисининг
бир қисми Қизилсув дарёсидан 6 километр юқорига жойлашди. Аҳоли янги жойлашган ҳудудни Деҳай-и-нав (яъни янги махалла) деб атади. Деҳай-и-нав билан Чағониён давлати орасидаги масофа саккиз километр атрофида. Босқинчи мўғулларнинг талон- торожи оқибатида Чағониён давлати марказидан ном-нишон ҳам қолмаган. Деҳай-и-нав бора-бора тилга мослашиб Деновга айланиб кетганки, бу ҳол Мовароуннаҳрда кўп такрорланади.

Халқ   озодлик   йўлида   астойдил   курашса,   албатта,   ўз   ниятига етади.   1370-1405   йиллар   мобойнида   Чағониён   Соҳибирон   Амир Темўрнинг қудратли давлати тасарруфида бўлган. Бу даврда Деҳай-и-нав анча ривож топди. Деҳқончилик, чорвачилик билан бирга ҳунармандчилик ривожланди.  Пишиқ  ғишт ишлаб  чиқариш йўлга қўйилди. Амир Темур вафотидан кейин эса Чағониён (бу даврга келиб бу ўлка Ҳисори Шодмон деб атала бошлаган эди) Амир Темўрнинг невараси Халил султон, 1409 йилдан эса Соҳибқироннинг ўғли Шоҳрух мирзо (1409—1447) бошқарувида бўлган.

XV асрнинг ўрталарида Ҳисори Шодмонни забт этиш учун аёвсиз кураш кетади. Натижада Хусравшоҳ Тожикистон, ўзбекистоннинг жанубий қисми ва Афғонистоннинг шимолини Ҳиндукуш тоғигача эгаллаб олади. Хусравшоҳ даврида Чағониён ва Термиз ҳудудлари унинг биродари Боқи Чағониёний ҳокимияти таъсирида бўлди.
1504—1505 йиллар давомида Чағониён ҳудуди Шайбонийлар давлатининг асосчиси Муҳаммад Шайбонийхон ихтиёрида бўлади. Муҳаммад Шайбоний ўлимидан кейин (1510) Чағониён қисқа вақт темурийзода Заҳириддин Муҳаммад Бобур қўлида бўлади. 1512 йилда Бобур Моварауннаҳрдан чиқиб кетгач, Чағониён тағин Шайбоний султонлар авлодлари қўлида қолади.

1512 йилдан 1747 йилгача Чағониён Убайдулла султон, Жонибек султон авлодлари ҳукмронлигида бўлади.

Маълумки, 1512 йилда Эрон шоҳи Исмоил Сафавийнинг амрига мувофиқ Нажми соний бошлиқ 80 минг Қизилбошлар Амударёдан ўтиб Мовароуннаҳрга хужум қилади ҳамда шаҳарларни бирин-кетин ишғол қила бошлайди. Убайдулла султон ҳам, Жонибек султон ҳам қўрқиб Бухородан қочадилар. Кейинчалик Мир Араб тарзида машҳур бўлган Амир Абдуллоҳ Яманий тўхтатиб «Эй фарзанд! Сизга нима бўлди? Ахир, Оллоҳ таоло сизга буюк инъом ато этибди. Икки дунё бахтига муяссар бўляпсиз. Наҳот, бу бахтни қўлдан бой берсангиз? Асло қўрқманг, бу жанг дину диёнат, ватан ҳимояси учун, халқ учундир. Сиз, иншооллоҳ, ғолиб бўлажаксиз!» дейди. Убайдуллахон «Ҳазрат, ахир унинг 80 минг навкари бор. Менинг ҳолим сизга аён. Қандай қилиб мен у билан жанг этишим мумкин?» деб эътироз билдирганда Амир Абдуллоҳ Яманий: «Оллоҳ таоло Қуръони каримда деганки, «Кўпинча кичик қўшинлар катта қўшинлар устидан ғалаба қилади. Ғалаба берувчи Оллоҳдир!» дейди. Улар гаплашиб турганларида Нажми соний қўшинлари Термиз, Қаршини эгаллаб, аҳолини қатл этмоқда деган машъум хабар келади. Убайдуллахон йиғлайди: «Ҳазратим бу ваҳшийларга қандай қилиб баробар бўлмоқ мумкин?» дейди ноумидлик билан. Амир Абдуллоҳ шунда: «Эй фарзанд! Қизилбошларнинг бу зулми ўзларига зиёндир. Зулмки чўққига чиқдими, завол топиши муқаррардир. Демак, Нажми сонийнинг ўлимига яқин қолибди! –ғалаба сизга муборак бўлсин», дея башорат қилади. Убайдуллахон ва Жонибек султонлар кам сонли аскар билан Нажми соний лашкарини 1512 йили Ғиждувонда бутунлай тор-мор этди.
Тарихий маълумотларда XV аср охири XVI аср бошларига келиб Чағониёнга хаёт Шахристондан Работга кўчган. Чағониённинг яна бир маркази Наванд ҳисобланган. Чағаниён ва Наванд шаҳарларида тангалар забт этилиб, улар Амур Темур ва Темурийлар давлати ҳудудида муомалада бўлган дирхам (мис тангалар) қайтадан забт этилган. Мис тангалар Амир Темур, Шохрух, Улуғбек, Абу Саид Мирзо номидан, шунингдек, маҳаллий амирлар томонидан забт этилган. Дирхам мис тангалар бўлиб, улар алоҳида аҳамиятга эгадир. XVI аср охирида Чағониён (Будрач)нинг батамом инқирозга юз тутиши натижасида янги шаҳар Қизилсувнинг юқори хавзасида Деҳ-и-нав (Денов) шаклланган. 
ЧАҒОНИЁН АМИРЛАРИ
Тарих сабоқлари инсонни ҳушёрликка ўргатади, иродасини мустҳкамлайди.
И.А.Каримов.
Чағониёнда X аср охири  XI асрнинг биринчи чорагида амирлар сулоласи ҳукмронлик қилади ҳамда бу сулолага Амир ал-Муҳтож асос солганлиги боис сулола унинг номи билан муҳтожийлар сулоласи деб юритилади. Ал-Муҳтожнинг исми шарифи Амир ал-Муҳтож Чағоний шаклида битилган. Афтидан, муҳтожийлар сулоласи сомонийларга оилавий яқин бўлган, Исмоил Сомоний (ҳукмронлиги 892-907 йиллар)нинг ўзи ҳам муҳтожийлар хонадонини қўллаб-қувватлаган. 
Чунки Исмоил Сомоний манбаларининг гувоҳлик беришича Тирмиз атрофидаги Сомон қишлоғидан яшаган, шу туфайли Тирмиз шаҳри маълум муддат шаҳри Сомон деб номланган.
Чағониён амирлигининг Сомонийлар салтанати (875-999) даги нуфузи ғоятда катта бўлиб, бу сулоладан чиққан амирлар Хуросон ноиблигини бажарган. Чунончи, Чағонийлар сулоласининг вакили Абу Бакр 930-939 йиллар Чағониённи бошқарган ва айни замонда у 933 йилдан эътиборан Хуросон ноиби бўлиб, Сомонийлар салтанатининг тенг ярми унинг тасарруфида бўлиб, катта хуқуқ, ўлкан имтиёз ноиб ихтиёрида бўлган. Чағонийлар сулоласининг асосчиси Мухтож Чағоний ҳисобланади, бироқ у амирлик қилган давр саналари хозирга қадар ноаниқ қолиб келмоқда. Худди шу сулолага мансуб Тохир Чағонийнинг исми-шарифи "Ашъори ҳамасрони Рудакий" да тўлиқ келтирилади: Амир Абу Яхё Тохир ибн Абул Аббос Фазл ибн Абу Бакр Муҳаммад ибн Абу Саид Музаффар ибн Мухтож Чағоний. Ана шу орқали Абу Бакрнинг исми Муҳаммад экани ва Абу Саид Музаффар унинг падари бузрукворидир. Айни пайтда сулола асосчиси Мухтож Чағоний амир Абу Бакр Муҳаммаднинг бобосидир. Абу Бакр Муҳаммад 930 йили Чағониёнда хукмронликни бошлаган бўлса, табиийки, унгача Чағониённи унинг отаси Абу Саид Музаффар ҳамда бобоси Мухтож Чағоний бошқарган ва улар хукмронлиги саналарини 890 ва 930 йиллар орасидан излаш маъқул. Демак сулоланинг ибтидоси 890 йиллар билан боғлиқ ва бу сулола хукмронлиги XI асрнинг 30 йилларигача давом этган. Зеро, Чағонийлар сулоласининг охирги вакилларидан бири Фахр уд Давла 1010-1018 йиллар Чағониёнда амирлик қилган.

Абу Бакр Муҳаммаддан сўнг Чағониён амирлиги машхур Абу Али Чағонийга тааллуқли, у Абул Аббос, яъни Тохир Чағонийнинг отаси билан ака-ука. Хулоса, Абу Али ва Абул Аббослар Абу Бакрнинг ўғлонлари ва Чағониён амирлиги Абу Алига ота мерос. Абу Али Чағониённи 940-952 йиллар давомида бошқаради ва 945 йилгача Хуросон ноиблигини бажаради, боиси 945 йилга келиб амир Нух ибн Наср (943-954) уни Хуросон ноиблигидан четлатади. Окибатда 947 йилги машъум воқеа Насрнинг Бухородан Самарқандга қувилиши содир бўлади, Абу Али бўлса маълум муддат Бухорони Насрнинг амакиси Иброхим ибн Ахмад қўлида сақланишини таъминлаб турган.
Абу Алининг Нух ибн Насрга қарши исён кўтариши кўп жиҳатлари билан унинг Хуросон ноиблигидан четлатилишига бориб тақалади.

Нух ибн Наср , нихоят 952 йилга келиб Абу Али Чағонийни қайта Хуросон  ноиблигига  тайинлашга   мажбур   бўлади.   Абу   Али  ўз навбатида Чағониён амирлигини ўғли Абу Мансур Насрга топширади ва ўзи, асосан, Хуросон ноиблиги билан машғул бўлади, Абу Али 955 йили Хуросонда тарқалган вабо касалидан вафот этади. Абу Али Чағоний ва Нух ибн Наср можароларига мабодо қайтсак, шу нарса ойдинлашадики:   Нух   даврига   келиб   мамлакатда   алғов-далғов ходисалар кучайиб кетади. Нухдан норози бўлган қўшин ва қўшин бошлиқлари ўртасида  пала-партишлик  сезиларли  тус  олади,  шу кезларда Чағониён амири ва Хуросон ноиби Абу Али амир Нух ибн Насрга қарши исён кўтаради. Ана шу исёндан фойдаланган Нухнинг амакиси Иброхим ибн Ахмад Бухорони эгаллаган ва Абу Али қўшинлари ёрдамида Сомонийлар тахтига эга бўлади. Аммо Иброхим ибн Ахмад тахтда узоқ туролмайди, сабаби, Абу Али қўшинлари шахар ахлининг маълум норозиликлари туфайли Бухорони ташлаб чиқиб кетадилар. Шундан сўнг Нух Бухорога қайтади, (унгача Нух Самарқандда бир оз турган эди.), тахтни қайта қўлга киритиб, исёнчи қариндош-уруғларини  жазолашга  хукми  олий  беради.  Абу  Али Чағонийнинг марказий хокимият билан кураши ва низолари давом эттаверади, хатто икки ўртада тузилган битим ва шартномаларда Нух Чағониён  хокими Абу Алига кўп масалаларда ён босишга мажбур бўлган эди. Бу келишмовчиликлар Нух вафотидан сўнг унинг ўғли Абдималик (954-961) замонида ҳам ўз асоратини йўқотмаган.

Наршахий матнини шарҳлашга ўтсак, маълумотда ғализлик бор. Масалан, Абу Али Исфахоний эмас, балки Чағонийдир, унинг Нишопур амири бўлгани аниқ эмас, лекин у Хуросон ноиби эди. Тўғри, Хуросон ноибларининг Нишопур амири дейилишига боис, ўша кезларда Хуросон минтақасининг маъмурий маркази Нишопур эди ҳамда Хуросон ноиби ва Нишопур амири атамалари синоним сифатида ишлатилган. Абу Али Чағоний ҳатто Наср ибн Аҳмад ҳукмронлиги (914- 943)нинг охирги йиллари ҳам Хуросон ноиби бўлган кўринади. Дарҳақиқат, Абу Али билан Нуҳ ибн Наср (943-954) ёки Абдумалик (954-961) ўртасидаги зиддиятлар ундан ҳам олдинроқ бошланганини тахмин этиш мумкин. Чунки Абу Алининг отаси Абу Бакр 939 йили оламдан ўтади, у 930-939 йиллар оралиғида Чағониён ҳокими эди. Абу Бакр 933 йилдан бошлаб Наср ибн Аҳмад (914-943)нинғ хоҳиш-иродаси билан Хуросон ноиби вазифасини ҳам бажара бошлайди. Абу Бакр вафоти (939)дан сўнг Чағониён ҳокимлиги ва Хуросон ноиблига унинг ўғли Абу Али Чағоний зиммасига юкланди. Худди шу воқеалар Наср ибн Аҳмад (914-943) даврида рўй берган ва Абу Али Чағоний 945 йилга келиб, яъни Нуҳ ибн Наср (943-954) замонида Хуросон ноиблигидан четлатилди. Демак, Абу Алининг исёни, норозиликлари, асосан, Нуҳ ибн Наср замонига тўғри келади. Ана шу ўзаро келишмовчиликлар 945 йилдан 952 йилгача ва ҳатто ундан кейин ҳам давом этганини маълум эмас. Абу Али Чағоний 952 йили қайта Хуросон ноиблигига тайинланади, бу Абу Алининг Сомонийлар салтанати сиёсий майдонида устувор мақомга эгалигини намойиш этади. Бундан ташқари, Абу Алининг сиёсий майдондаги обрўйи Абдумалик амирлиги йиллари (954-961) ҳам давом этган.
Абу Али Чағоний 945 йилда Хуросон ноиблигидан четлатилган вақтда Абу Али ўз  иниси Абул Аббос  Фазлни Жабал вилояти (Тус,  Рай,  Ширвон томонлар)га ҳоким этиб тайинлайди. Жабал арабча тоғ демакдир, бу минтақалар ҳозирда Кўҳ(тоғ)истон (Доғистонни эсланг) дейилади. Герадотнинг гувоҳлигича, қадимда бу заминда Паретакен қабилалари яшаган. Шундай қилиб, яна Абул Аббосга қайтсак, у ўз оғаси Абу Али ҳукмига тескари Жабалга бормай, Бухорога боргани ва Нуҳ ибн Наср унга Шош ҳокимлигини берган. Нуҳ ибн Наср оға-иниларнинг ўзаро ихтилофлардан ўз манфаати йўлида фойдаланишга ҳаракат қилган. Бу воқеалардан сўнг Нуҳ ибн Наср ва Абу Али ихтилофлари ғоят жиддийлашади, Абу Али 946 йили Насрга қарши жангга киради, биринчи галда Хуросон ноиблигига янги тайинланган Нишопурдан Иброҳим бинни  Симжурийни ҳайдаб  юборади. Кейин катта қўшин билан Амударёдан ўтиб Бухорони босади, Наср Самарқандга қочади, Абу Али эса Амир Насрнинг амакиси Иброҳим ибн Аҳмад номига хутба ўқитади. Абу Али 946 йилнинг декабридан 947 йилнинг мартигача Бухорода туради, аммо Бухоро аҳолисининг норозилиги сабаб у Чағониёнга қайтишга мажбур бўлади. Ниҳояси кўринмаган бу курашлар 948  йилнинг декабрь ойида сулҳ тузиш билан тўхтайди, сулҳга кўра Чағониён ҳокимлиги Абу Алига қолади. Бунинг эвазига Абу Али Чағонийнинг ўғли Абул Музаффар Абдуллоҳ ибн Аҳмад гаровга олинади, Бухорода Абул Музаффар ҳурмат билан қаршиланади. Бу орада Абу Али ва Амир Нуҳ ибн Наср (943-954) муносабатлари анча яхшиланди. Ана шу воқеалар Гардизийнинг «Зайнул ахбор» асарида ҳам келтирилади, гаровга олинган Абул  Музаффар  Бухорода бахтсиз тасодиф туфайли отдан йиқилиб ўлади. Бу бахтсиз ҳодиса муносабати билан Абул Музаффарнинг жасади Чағониёнга олиб келиниб, дафн этилади. Абул Музаффар вафотидан икки ой ўтгач, Хуросон сипоҳсолорлиги қайта Абу Алига тегади, Чағониён амирлиги Абу Алининг ўғли Абу Мансур Наср ибн Ахмадга 952 йилда берилади. 
Воқеалардан аёнки, Нуҳ ибн Наср иложсиз Абу Алини такрор Хуросон ноиблигига тиклайди, Абу Али Хуросон мулкида тартиб-интизом ўрнатади. Абу Али туфайли Сомонийлар давлатига қарши ҳаракатлар қилаётган Бувайҳийлар билан тинчлик битими амалга оширилади. Негадир битим янги ҳукмрон Абдумаликни (954-961) қониқтирмайди ва у Абу Алини Хуросон ноиблигидан олади. Натижада Абу Али ғазабланиб Бувайҳийлар кўмагида Абдумаликка қарши ғалаён кўтаради ва ўз номини хутбага қўштиради. Абдумалик 954 йили Абу Алига қарши йирик қўшин юборади, лашкарга Хуросон ноиблигига энди тайинланган Бакр бинни Малик бош эди. Бу орада Абу Али Хуросонда тарқалган вабо касалидан 955 йили ўлади, сомонийлар ва бувайхийлар ўртасида сулҳ тузилгач, Абу Али жасади Чағониёнга олиб келинади ҳамда дафн этилади. Бувайҳийлар сулоласига Эрон шохлари наслидан бўлган Бувайҳ исмли кимса асос солган, у 930 йили сомонийларга бўйсунишдан бўйин товлаб, уларга қарши жанглар олиб боради.
Абу Али Чағонийнинг ўғли Абу Мансур Наср Чағониённи 952 йилдан 976 йилгача бошқаради, кейин Чағониёнда Абул қосим ал-Ҳасан ибн Аҳмад ҳукмронлиги бошланади. Абул қосим ал-Ҳасан асли Абу Мансур Насрнинг инисидир, у тахминан 976 йилдан 986 йилгача Чағониёнда амирлик қилган. 986-987 йилларда Чағониённи Гузгон (ҳозирги Жузжон) амири Абул Хорис бошқаради, шундан сўнг Чағониён амирлари тахтига Тоҳир Чағоний келади ва у 987-992 йилларда ҳукмрон бўлади. Шу тариқа 992-1010 йиллар Абул Музаффар Чағоний ва 1010-1018 йиллар Фахр ад-Давла Аҳмад бинни Муҳаммад ҳукмронлиги юз беради.
ЧАҒОНРУД - ПАҲЛАВОНЛАР ЮРТИ
Албатта, ҳар бир миллат ўз аждодларини эслаш, уларнинг ҳурматини жойига қўйишга интилади.
А.И.Каримов
Юнон муаррихларидан Аристобул, Клитарх, Птолемей Лаг ва қисман Каллисфен солномаларида (уларнинг барчаси Искандар ҳарбий юришларининг иштирокчилари ва лашкарбошилари) қадим Бақтриянинг саховатли, серунум, гўзал гўшаларидан саналмиш Парейтакен сингари вилоятлари ҳақида хабарлар берилади. Парейтакен-Шеробод воҳаси, Габоз, Бойсун воҳаси, Бубакен эса Боботоғ (Бобохон, Бобокон, Бобокен) этакларида жойлашган сўлим воҳа эканлиги аллақачон ўз исботини топган. Парейтакен тоғли ўлка маъносига эга, боиси поурата, парвата кўҳна санс-критчада тоғ демакдир. Чунончи, Кўҳитанг этакларидаги қишлоқларнинг бир туркум номда яқин-яқинларгача Даҳпаркент (гоҳо Даҳпарикент) деб аталиши бунинг жонли гувоҳидир. Зеро, Парейтакен ва Даҳпаркент таркибида «пар» бирикмаси мавжудлиги бунинг тўкис исботи (Паркана, Фарғона ва Паркент ҳам шундан)дир. «Бу юртда мил. авв. VIII-VII асрларда «қадимги Бақтрия подшолиги» ташкил топди. Ўзбекистон ҳудудидаги энг қадимги шаҳар шу юртда шаклланди. Бу юрт зардуштийлик динининг илк маконидир». 
Қадимги Сурхон дарёсининг Чағонруд, умум воҳани эса Чағониён деб юритишган, ушбу атама кўчманчи Саклар номи ила чамбарчаслиги касб этади.
Саклар Рустами достон туркумига оид ривояту нақлларнинг дастлабки ижодкоридир, сўнгроқ бу нақлларни улардан сўғдийлар ўзлаштирган. Сакларнинг қадим Бақтрия худудларига келиши милоддан аввалги XI асрларга бориб тақалади, улар Юнон-Бақтрия давлатини махв этганлар. Бироқ бу заминга Кушонларнинг келиши муносабати билан саклар Сейистонга бориб жойлашади. Сакларнинг каттагина гуруҳи хисобланмиш амюргийлар Бақтрия замини билан бундан бурун ҳам боғлиқ бўлганлиги тарихдан маълум. Сейистоннинг туб ахолиси жангари бўлмаган ва "Рустами Достон" ривоятларини фақатгина жанговар рухдаги элат яратиши мумкин эди.

Гохо уларни Испака - Спака - Сабака -Сак тарзида шарҳлаб,
нечундир ўта ғайри илмий фаразлар илгари сурилади. Жумладан "Авеста"да Спаа бирикмаси учрайди, бу эса аспа отнинг бузилган шакли, чунки кейинги сузда олд "а" унлисининг тушиши руй берган. 

Чағонруд ва Чағониённинг "Алпомиш" га дахли бўлмаганидек, Рустам ривоятларининг сарчашмалари ҳам айнан шу замин билан боғлиқлиги янада мароқлигидир. Фирдавсий "Шохнома"сида Рустамнинг Барзу билан жанги хикоя қилинади, ниҳоят Рустам рақиби Барзунинг ўз невараси эканини билади. Демак Барзу пахлавон Сухробнинг ўғли экан, Барзу номи Алп Банзи Буйра (Алпомиш) га анча уйқаш, Барзу-Банзининг Шеруя исмли онаси бўлиб, бу аёл асли   Бойсун элатидан.

Демак нафақат Алпомиш туркум достонларнинг, балки "Рустам" достони силсиласининг пайдо бўлиши ва шаклланиши Сурхон воҳаси замини ила узвий боғлиқлиги бор деса бўлади. Тўғри Рустамнинг ватани Сейистон ва унинг яна бир сўлим гўшаси Зобулистон дейилса-да, у хақда ривоят-афсоналарнинг илк куртаклари Сурхон заминида йўғрилган. Халқда шундай ривоят юради, Рустам ва унинг ўғли Сухроб ўртасидаги жанг, айнан, Сурхон сохилларида рўй беради. Ота-бола бир-бирини танимайди, Рустам курашда бехос ўғли Сухробни қаттиқ ярадор қилиб ўлдириб қўяди. Ота ўз ўғлини таниб қолгач, унинг оху-фиғонига, аламига олам бардош беролмайди, аммо вақт ўтган эди. Сухробнинг қонлари дарёга қуйилади ва шундан буён дарё Сурхоб - қизил сув (қон сув) деб аталиб кетган. Бу ривоят, бироқ ҳар бир ривоят замирида хақиқат мавжуд. Ҳа, Чағонруд -дархақиқат паҳлавонлар юрти.
"Бахр ал асрор" ("Сирлар денгизи") асарининг муаллифи Махмуд ибн Вали (XVII аср) Чағониён ҳақида ажойиб фикрлар баён этади: "Сағониён - Мовароуннахрнинг катта вилоятларидан ... Тирмизнинг шимолида, Кеш ва Самарқанднинг жанубида жойлашган. Жайхунга қуйиладиган кўпчилик дарёлар шу вилоят ичидан оқади, уни Чағониён ҳам дейишади. Хозирда у Хисор номи билан машҳур, чунки унинг маркази Хисори Шодмон шахридир. Хисори Шодмон шундай бир мустахкам қалъаки, у тоғнинг энг баландида курилган, уни Тахмурас бино қилган экан".

Тахмурас - эроний Пешдодийлар сулоласидан чиққан иккинчи шох, "Авесто"да Тахмурупай тарзида учрайди, кейинчалик Тахмурас, Тахмрус, Тахмрас, Таҳамтан, Тахмтан шаклини олади. Биз юқорида "Рустами достон", Рустам ва унинг ўғли Сухроб билан боғлиқ фикрлар айтдик, Рустам номи "Авесто" да йўқ, фаразларга кўра Тахмурас шу Рустам эмиш. Тахмурас исми таркибидаги Тахм қисми қадимий пахлавийчада: катта - ўлкан- улуғ - кучли - кувватли, Рас ёки Рус ( Тахмрас - Тахмрус) қисми: қад - қомат - тан - жусса маъноларини англатади. Тахмрас -Тахмрус аста - секин парфиён ва сўғдий тилларида Растахм - Рустахм бўлиб кетган, бу "Бахман яшт"даги Ротастахмнинг айнан ўзидир. Демак Тахмрус - ўлкан қоматли, алп қоматли, Рустахм (энг сўнгги шакли Рустам) - қомати ўлкан, қомати алп дегани экан, худди Оби сурх (сув қизил) - Сурхоб ( Сурхон - қизил сув) дек ўзгариш содир бўлган. 

Қадимги Сурхондарёни Чағонруд, умумвоҳани эса Чағониён деб юритишган. Ушбу атама, Г.А Пугаченкованинг фикрича, кўчманчи саклар номи ила чамбарчаслик касб этади. Чағонруд асли Саконруд ёки Шаконруднинг, Чағониён бўлса, Сакониён ва Шакониён атамаларининг талаффуздаги ўзгаришлари натижасидир. Инглиз олими И.Маркварт эса Чағон сўзи мўғулча Цаган (оқ) сўзидан келиб чиққан, деган фаразни илгари суради. Чунончи, воҳамизнинг севимли шоири, устоз Низомжон Парда Амударёнинг Оқдарё деб аталган манбага дуч келганини ҳикоя қилади. Академик Э.В.Ртвеладзенинг гумонича, Чағон сўзига кўплик «он» қўшимчаси кейинги асрларда илова этилган. Башарти Чағон сўзининг ўзаги Чағ бўлса, у ҳолда Чағониён атамасига бира-тўла иккита кўплик «он» қўшимчаси тирқалган бўлиб чиқади.
«Авесто»да ана шу саклар Тур деб битилади ва улар кўчманчи бўлгани айтилади, Тўрнинг Турк сўзига алоқаси бор-йўқлиги ҳозирча баҳсли. Айрим фаразларга кўра Турк сўзидаги «к» товуши, эҳтимол, авесточа ёки бақтарча  «лар» кўплик қўшимчасини ифода этган. Бу хил ҳодисани тожик (тази, тазик, този, тозик) сўзидаги «к» товуши мисолида ҳам яққол кўрса бўлади. Энг қадимги замонларда сакларни, тарихчи Полибийнинг ёзишича, «Аспасиак» дейишган. Улар Окс (Амударё) ва Танаис (Дон) дарёлари оралиғида яшаган, лекин кўпчилик Танаисни Искандар юришларигача Сирдарё деб тушунган, Сирдарё эса, Аристобул таъкидлаганидек, Яксарт деб аталган. Аспасиак таркибидаги аспа, асп  от; саик, саак, сак чавандоз маъносини англатади, худди шу чавандоз турларни, Герадотнинг хабарича, эронийлар сак, юнонлар скиф деб атаган. Сак сўзи шу каби қудратли, эпчил, чаққон, жасур, азамат, мард маъноларига эга эканлиги кўплаб манбаларда ўз таъкидини топган. Чағониён ҳудудида қадимдан кучли, қувватли пахлавонлар вояга етиб, юртни ори ва виждони учун мардлик-жасурлик кўрсатганлар.
АДАБИЁТ ВА ШЕЪРИЯТ.
Фан жамият тараққиётини олға силжитувчи куч, восита бўлмоғи лозим.

И.А.Каримов
Чағониёнда X-XI асрларда илм-фан анча юксалади, бу даврда етишиб чиққан олиму фозиллар юртимиз илми ривожига ҳамда фан равнақига чексиз ҳисса қўшганлар. Улар нафақат ўз она заминида, балки дунёнинг турли чеккаларида ҳам илм ривожи йўлида хизмат қиладилар. Абу Бакр ас-Сағоний (IX аср), Аҳмад ас-Сағоний (X аср), Абу Ҳамид ас-Сағоний (X аср) ва бошқалар айни Чағониён илмий муҳитида нашъу намо топган олимлар сирасига киради.
Абу Бакр ас-Сағоний. Бу алломаи замон ҳақида маълумотлар жуда кам, тахаллусидан унинг Чағониёндан эканини маълум. Манбаларда Абу Бакр ас-Сағоний хусусида билдирилган фикрлар кўпроқ буюк муҳаддис Абу Довуд Сулаймон (817-888) билан боғлиқ ҳолда баён этилади. Чунки Абу Бакр ас-Сағоний буюк муҳаддис Абу Довуд Сулаймоннинг «Сунан» китоби ҳақида сўз юритиб, ушбуларни нақл қилган экан: «Довуд алайҳиссалом учун темир Оллоҳ таоло томонидан мумдай юмшатилган бўлса, ҳадис ҳам Абу Довуд Сулаймон учун худди шу хилда қулай ҳолга келтирилган эмиш». Афсуски, бу фикрлар ас-Сағонийнинг қайси асаридан олингани ноаниқ, аммо шунинг ўзи алломанинг IX-X асрларда яшаб ўтгани ва етук олим, айниқса, муҳаддисшунос эканини англашга кифоя қилади.
Аҳмад ибн Муҳаммад ас-Сағоний асли чағониёнлик, шу ерда таваллуд топиб, илк билимини ўз она юрти Чағониёнда олади. Сўнгра у ўқишини ўша даврнинг улкан масканлари ҳисобланмиш йирик шаҳарлар Бухоро ва Самарқандда давом эттиради. Аҳмад ас-Сағоний 998 йилдан бошлаб ўз илмий фаолиятини Абу Сахл Куҳий раҳбарлигидаги Бағдод обсерваторияси билан боғлайди. У йирик мунажжим ва жўғрофий олим бўлиши баробарида, Берунийнинг айтишича, ўз устози Абу Сахлдан кейин буюк юлдузшунос сифатида эътироф топган экан.
Абу Ҳамид Устурлобий ас-Сағоний  етук мунажжим, фалакиёт илмида бетаққос олим, устурлоб (осмонни кузатадиган) асбоби ихтирочиси. Абу Ҳамид ас-Сағоний 980-990 йилларда оламдан ўтган, демак, алломанинг туғилган замони X аср бошлари билан белгиланади. Беруний ўзининг «Ал осор ал-боқия» асарида Аҳмад Сағоний ва Ҳамид Сағонийлар ҳақида илиқ фикрлар изҳор этади.
Сағоний (Чағоний)  луғатшунос олим, таржимаи ҳоли аниқ эмас, исми-шарифи Разиуддин (баъзан Ра-зийиддин) Абул Фазл ал-Ҳасан ибн Муҳаммад ибн ал-Ҳасан ал-Чағоний эканлиги маълум. Манбаларда олимнинг 1181 йили Лоҳурда туғилгани ва 1252 йили Маккада вафот этганлиги қайд этилган. У кўп йиллар Лоҳурда Бағдод халифаларининг яловочи сифатида фаолият юритади, умрининг охирги йиллари Бағдодга қайтади, ниҳоят Маккада ҳаж сафарида бўлади ва ўша ерда оламдан ўтади. Тахаллусидан ота-боболари асли чағониёнлик экани муқаррар бўлган бу олим форс-тожик луғатшунослигининг асосчиларидан, у араб лек-сикогорафияси ривожига муносиб хисса қўшган олимлардан. Кейинги аср форс-тожик луғатшунослигидаги янги йўналишлар кўп жиҳатлари билан Сағоний илмий фаолияти анъналарига бориб тақалади. Сағонийнинг ўн икки жилдлик «Мажмаъ ал-баҳрайн» («Икки денгиз  мажмуи») ва йигирма  жилдлик «Ал-убоб уззоҳир  ва-л лубоб ул  фохир» («Юксак тўлқин ва очиқ ўзаклар»)  хамда  бир неча жилдни ўз ичига  олувчи  «Ат-такмила  ва-з зайл  ва с-сила» («Тўлдирувчи, қўшимча ва изоҳлар») номли луғатга доир  илмий  китоблари мавжуд. Сағоний асарларидан  Фирозободий (XIV  аср ) ўзининг  «Ал-қомус» луғатини яратишда самарали истифо этган бўлса, Юсуф Мағрибий ва бошқа қатор мероси таъсирининг  натижаси ўлароқ ривож топди.

Абу  Али  Ҳусайн  ибн Аҳмад ас-Салломий.  У  тахминан  Х асрда  яшаб  ижод  этган, умуман, Х аср  алломаси. Чағаниён  амирлари  саройида мулозимлик қилган шоирлардан  бири, у   йирик  олим  ҳамдир. Ас-Салломий дастлаб фаолиятини Абу Бакр Муҳаммад Чағоний (930- 939)га хизмат қилишдан бошлайди, сўнгра хизматни Абу Али Аҳмад Чағоний (939-952) қошида давом эттиради. Ҳам шоир, ҳам олим Салломий ҳақида манбаларда битилган мавжуд хабар ва маълумотлар анча узуқ-юлуқ ва зиддиятли жиҳатларга эга. Ас-Саолибий (961- 1038)нинг ахборотича, ас-Салломий Нишопурдан бир оз нарида жойлашган Байҳақ вилоятидан. Ас-Салломий машҳур олим ва истеъдодли шоиргина бўлиб қолмай, балки ўз даврининг етук котиби ҳам эди. Ўтмишда котиблик санъати кенг ривож топган бўлиб, котиблик жуда улкан қадрланарди. Айни замонда котиб ва хаттот даврининг сўз санъаткори ҳам ҳисобланган, чунки шоҳларнинг шоҳларга мактубларини улар амалга оширганлар. Бу ўта масъулиятли иш бўлиб, мактубда эътиборсизлик билан ишлатилган ҳар қандай сўз ёмон оқибатларга олиб келиши муқаррар бўлганидек, ҳар қандай яхши сўз, яхши ибора, яхши ифода муносабатлардаги ғуборларни тарқатишга ёрдам ҳам берар эди.
Ас-Салломий Чағониён амирлари Абу Бакр (930- 939) ва Абу Али (939-952) саройида мактублар девонини бошқарган. Абу Али унинг тарихдан яхшигина хабардорлигини сезгач, унга Хуросон тарихини рақам қилишни топширади. Бу асар «Китоб ат-тарих фи-ах-бор вулот Хуросон» («Хуросон ҳукмронлари тарихи ҳақида китоб») деб аталиб, 955 йилда ёзиб тугалланган, таассуфки, асар бизнинг замонгача етиб келмаган. Аммо ас-Салломийнинг зикр этилган асари кейинги аср тарихчиларининг кўплари учун муҳим манба сифатида хизмат қилган. Булар ичида ас-Саолибийнинг «Ятимат ад-дахр» («Замона ягоналари», 1017), Гардизийнинг «Зайнул ахбор» («Хабарлар зийнати», 1050), Ибн Асирнинг (1160-1234) «Ал-комил фит тарих» («Му-каммал тарих») ва яна кўплаб бошқа тарихий асарлар ас-Салломий асаридан фойдаланиб яратилган.
Етук билим соҳиби ас-Салломий яна қатор ажойиб асарларнинг муаллифидир, жумладан, «Китоб ва натф ва аз-зарф» («Ҳикматли сўзлардан намуналар»), «Китоб ал-мисбоҳ» («Чироқ ҳақида китоб») ва «Китоб ас-сор» («Тасдиқ ҳақида китоб») шулар жумласидандир, лекин бу асарлар ҳам бизнинг замонгача етиб келмаган. Ас-Салломийдек даврининг етук тарихчиси, машҳур хушнависи, иқтидорли шоири Чағониён амирлари саройида тарбия топганлиги муҳим жиҳатларга эга.
Абул қосим Али ибн Муҳаммад ал-Искофий. Етук хаттот, йирик хушнавис ва тенги йўқ сўз устаси ал-Искофий аслида Нишопур шаҳридан. У ижодий фаолиятини Абу Али Чағоний хизматида бошлайди. Ал-Искофий шоир ва ўз даврининг фозил кишиси эди, унинг ҳақида тарих китоблари саҳифасида кўплаб латифанамо воқеалар ҳикоя қилинади. Ал-Искофий чиройли ёзиш санъатини мукаммал эгаллагани сабабли Абу Али Чағонийнинг мактублар девонида раҳбарлик қилади. Ўзаро муносабатлардаги маълум беқарорликлар туфайли Абу Али Чағоний ва Бухоро амири Нуҳ ибн Наср Сомоний қўшинлари 947 йили Журжон (асли Гургон)да тўқнашадилар. Жангда Абу Али Чағоний енгилади, бунга сабаб Абу Али томонида турган айрим лашкарбошиларнинг сотқинлиги ва беқарорлиги оқибатида бу машъум воқеа рўй беради. Абу Алининг кўп одамлари асирга олинади, шулар орасида ал-Искофий ҳам бор эди. Шундан эътиборан буюк хаттот Искофий фаолияти Нуҳ ибн Наср (943-954) ва Абдумалик (954- 961) билан боғланади ва у Бухорода яшай бошлайди. Истеъдодли шоир ва бемонанд сўз санъаткори ал-Искофий 955-956 йилларда вафот этади.
Тохарий. Шоир X аср бошларида яшаган, у Чағониён шоирларининг сардафтари ҳисобланади, унинг тахаллуси қадимги Тохаристон (ҳозирги Сурхон ва Ҳисор воҳалари) номидан олинган. Аммо айрим манбаларда шоир тахаллуси Таховий шаклида ҳам учрайди. Аксар олимлар шоир тахаллусининг Тохарий шаклини тўғри дейишиб, айни шу шаклни мақбул билишади, «Фарҳанғи Сурурй»да ҳам шу хилдадир. 
Фотимийлар ижтимоий тенглик ғояларини илгари сурган бир оқим ва уларнинг тарафдорлари кўп бўлган. Аммо улар қаттиқ жазоларга мустаҳиқ этилган, шу ҳаракатнинг вакили сифатида Рудакийнинг кўзларига мил тортилган. Шундан Маъруфийнинг Бухорога ташрифини 935-940 йиллар оралиғидан излаш лозим, зеро, Рудакий ва Маъруфий учрашуви айни Рудакийнинг аламли йилларига тўғри келиши ҳақиқатга яқин туради. Маъруфий амир Нуҳ ибн Наср (943-954) даврида ва ҳатто Абдумалик (954-961) замонида ҳам Бухорода бўлган кўринади. Маъруфий маълум фурсат Сейистонда ҳам бўлган, унинг Чағониёндалик кезлари, албатта, Бухорога ташрифидан олдин рўй берган. Унинг Чағониёнда бўлиши 925-935 йилларга тўғри келишини тахмин этиш мумкин. Ана шу 925-935 йиллар Чағониён тахтида Абу Саид Музаффар ибн Муҳтож Чағоний (тахминан 920-930) ва Абу Бакр Муҳаммад ибн Абу Саид Музаффар (930-939)лар ҳукмрон эдилар. Маъруфийнинг таваллуд ва вафоти саналари ноаниқ, ундан 92 мисра шеър сақланиб қолган. Шоир шеърларидан айрим парчалар Умар ар-Родуёний (XI аср)нинг «Таржимонул балоға», Шамси қайснинг «Ал-Мўъжам» (1233) асарларидан ва бошқа тазкира ҳамда баёзлардан жой олган. Хулоса шуки, Маъруфий кейинги умри ва ижодини батамом Бухоро билан боғлаганлиги аён бўлади. У X аср бошларида туғилиб, шу асрнинг 70-йиллари оламдан ўтган бўлиши эҳтимол.
Маъруфийнинг айрим шеърлари ўз вақгида араб тилига ҳам таржима қилинган. Бу биринчи галда Маъруфийнинг шоир сифатидаги эътирофини исботласа, бошқа бир томондан унинг Бухоро адабий муҳитидаги нуфузини тайин этишда қўл келади. Маъруфийдан арабчага таржима қилинган шеърлар Саолибийнинг «Яти-мат ад-дахр» асарига киритилишининг ўзи катта гапдир, чунки ҳар қандай шоирнинг шеъри ҳам таржима қилинавермаганидек, «Яти-мат ад-даҳр» сингари тўпламларга ҳам киритилавермаган. Шундай таржималардан бири Ибн ал-Муаммал деган шоир томонидан амалга оширилган. Унинг мазмуни қуйидагича:
Бўлмаса менга сендан саховат,

Туҳфанг умиди қалбда қабоҳат.

Сен ҳам менга ўхшаш одамсан, 
Бил: Одам зотига бош эгмасман.
Шоир ва ижодкорлар зикрида гап кетар экан, шуни таассуф ила айтиш жоизки, Муҳтож Чағоний (тахминан 900-920), Абу Саид Музаффар (тахминан 920-930), Абу Бакр Муҳаммад (930-939) ҳукмронлиги кезлари Чағониёнда яшаб ижод этган шоирлардан кимлар борлиги акс этувчи манбалар мавжуд эмас, бунинг учун эса кўплаб қадимий манба ва сарчашмаларни эринмай ўрганиб чиқиш зарур. Аммо Абу Али Чағоний даврида Чағониёнда яшаб ижод этган шоирлардан айримларини биламиз. қуйида шундай шоирлардан бир нечтасининг ҳаёт йўли ҳақида фикр юритилади.
Абул Ҳусайн Муҳаммад бинни Муҳаммад ал Муродий Бухорий. «Яти-мат ад-даҳр» муаллифи ас-Саолибийнинг ёзишича, Муродийнинг Абу Алига бағишлаб ёзган қасидалари бор. Абу Али Чағоний 947 йили Бухорони забт этганда кўплаб шоирлар унга бағишлаб қасидалар битган, шулар қаторида Муродий қасидалари ҳам мавжуд. Бироқ Муродийнинг вафоти тахминан 940 йилларда рўй берган ва у Рудакийнинг энг севимли шогирдларидан бири эди.  
Муродий араб ва форс-тожик тилида ижод этган, шоирнинг шеърлар девони эларо машҳуру манзур бўлган. Муродий ижод бисотига тааллукли форс-тожик тилидаги шеърлардан бизнинг давримизгача айрим намуналаргина етиб келган. Шоир ўз шеърларида ахлоқий-таълимий,  маърифий-маънавий ғояларни мажассамлаштирган.
Аҳмад Дақиқий (930-977). Абу Мансур Муҳаммад ибни Аҳмад Дақиқий нуфузи жиҳатидан форс-тожик адабиётида буюк Рудакийдан кейин иккинчи ўринда туради ва бу фанда аллақачон ўз исботини топган. Дақиқий ҳақида Беруний (973-1048) «Ал-осор ал-боқия» (1000), Муҳаммад Авфий (1170-1233) «Лубоб ул-албоб» (1221), Абдураҳмон Жомий (1414-1492) «Баҳористон», Лутф Алибек Озар «Оташкада» (XVIII аср) асарларида ва бошқаларнинг китобларида маълумотлар битиб қолдирилган. Беруний шоирни балхлик, Авфий туслик, Лутф Алибек самарқандлик дейди ва бу баҳслар кейинги асрларда ҳам давом этади ҳамда шоир гоҳ Бухородан, гоҳ Марвдан, гоҳ Ҳиротдан дейилади. Беруний бошқаларга нисбатан Дақиқий замонига яқин яшаган, шунинг учун шоирнинг асли балхлик эканига шубҳа қилмаса ҳам бўлади. Авфийнинг «Лубоб ул-албоб» тазкираси Дақиқий давридан 250 йил кейин яратилганига эътиборни жалб этмоқ лозим.
Беруний шоирни Абу Али Муҳаммад ибн Ахмад Балхий тарзида, Авфий эса Абу Мансур Муҳаммад ибн Аҳмад Дақиқий шаклида тилга олиб ўтади. Ҳар икки ҳолатда ҳам Муҳаммад ибн Аҳмад, яъни исми-шариф бир хил, фақат куня (Абу Али ва Абу Мансур)лар ва тахаллус (Балхий ва Дақиқий)лар турлича. Беруний тилга олган шоир Дақиқий экани В. В. Бартольд, Н. О. Осмонов, И. В. Брагинский, Б. Ф. Лившиц, Э. В. Ртвеладзелар тарафидан тасдиқланган. Зеро, «Шоҳнома»ни илк бор назм инжусига айлантирган шоир Дақиқийлиги ҳаммага маълум, демак, Беруний эслатган шоир Дақиқийдан бўлак ҳеч ким эмас.
Энди Дақиқийнинг Абу Али ва Абу Мансур куняларига келсак. Шоир тахминан 950 йилларда Чағониёнга келади ва Абу Али вафотидан сўнг ҳам шу ерда бўлиб хизматни давом эттиради. Агар Дақиқийнинг 970 йилгача Чағониёнда бўлгани тахмин этилса, у ҳолда шоир қарийб 20 йил чағонийлар хизматида бўлган. Ана шу узоқ йиллик қадрдонлик эвазига Дақиқий ўз ҳомийлари Абу Али Аҳмад Чағоний ва Абу Мансур Наср Чағоний (ота-бола)ларнинг кунясини ўзига куня тариқасида қабул қилади.
Дақиқий узоқ йиллар Чағониёндек гўзал воҳа бағрида яшади, шу заминда ижоди камол топди, довруғи элга ёйилди, мухлислари кўпайди. Шоир Тус, Ҳирот, Самарқанд каби шаҳарларда бўлади, аждодлар тарихини ўрганди, тасаввурини бойитади, катта таассуротлар олади. Ниҳоят, Бухорога боради, бу тахминан 970 йилга мос тушади, ўлкада бу пайтлар сомоний Мансур ибн Нуҳ (962-976) ҳукмрон эди. Бу даврда Чағониён саройида оташнафас шоирлар етишиб чиққан. Тарихий манбаларда қайд этилишича, Абулқосим Фирдавсийнинг «Шоҳнома»сидаги дастлабки минг байт Чағониёнда туғилиб, ижод этган шоир Абу Мансур Муҳаммад Дақиқий қаламига мансуб. Дақиқий ўз қули томонидан ўлдирилади. Бу ҳақда Фирдавсий уни таърифлаб ёзади.

Белин боғламиш шоири навжавон, 
Ёувда ажойиб ва равшан равон. 
Назмига тизибдир чунонам сухан,
 Ки ундан севинмиш дили анжуман.
Тоҳир Чағоний (вафоти 992 йил). Чағониён амири ва ўз даврининг кўзга кўринган давлат арбоби, истеъдодли шоир Тоҳир Чағоний ҳаётини, ижодини ўрганиш, аввало, Чағониён адабий муҳити билан боғлиқ X аср охирларига оид кўплаб жумбоқларни ҳал этишда қўл келиши билан ғоят муҳим. Тоҳир Чағонийнинг таваллуд йили аниқ эмас, вафот йили бир қадар аниқланган, аммо бу борада айрим баҳсу мунозаралар мавжуд. Чунончи, Муҳаммад Қазвиний (1877-1949) аниқ санани айтмай, манбага ишора қилмай, Тоҳир ўз амакиваччаси Абу Мансур Наср (952-976) ўрнига амир бўлганини таъкидлайди ва Тоҳирнинг вафоти санасини 987-988 йиллар дейди. Е. Э. Бертельс ҳам айнан шу фикрда, фақат унинг айтишича, Тоҳирдан сўнг Чағониён тахтига Фахр ад-Давла Музаффар Аҳмад бинни Муҳаммад чиққан. Афғон олими Муҳаммад Муҳсин бўлса Тоҳирни 992 йилда ҳалок бўлган ва бу ҳалокат амакиваччаси Абул Музаффар бинни Муҳаммад билан Чағониён тахти учун жангда содир этилган деган ақидани илгари суради. Тоҳир Чағоний ҳукмронлиги даврида Чағониёнда адабий муҳит учун маълум имкониятлар яратилгани тарихий манбаларда эътироф этилади. Мисол учун «Ашъори ҳамасрони Рўдакий»да Тоҳир замони адабий муҳити доираси намояндалари сифатида Маъруфий, Дақиқий, Мунжик, Лабибий сингарилар эслатилади. Юқорида эслатилгани каби Маъруфий ва Дақиқийлар Тоҳир Чағоний давридан анча илгари Чағониёнда бўлган, чунончи, Маъруфий 925-935 йиллари, Дақиқий 950-970 йиллари Чағониёнда эдилар. Бу Тоҳир давридан қарийб 40-60 йил илгари содир бўлган воқеалардир. Энди Мунжик ва Лабибийга келсак, Мунжик, дарҳақиқат, Тоҳир замонида Чағониёнда эди ва у билан Бадеъий бирга бўлган ҳамда ҳар иккисининг Тоҳирга бағишланган қасидалари бор, Лабибий бўлса Абул Музаффар даврида Чағониёнда бўлган.
Жуллуғ Фаррухий - шоирнинг асл исми Абулҳасан Али ибн Жулуғ Фаррухий 890 йилда туғилган. Низомий Арузий Самарқандий ўзининг “Мажмаъун наводир” (“Нодир хикматлар”) асарида уни сеистонлик, Халаф ибн Бонуга қарашли ғулом Жулуғнинг ўғли дейди. Давлатшоҳ Самарқандий эса “Тазкират уш шуаро” асарида: “Устод Фаррухий (асли) термизлик бўлиб, Унсурийнинг шогирдидир”, -дейди. 

Тарихий мнбаларда, Фаррухийнинг отаси Сеистон хокими Халаф ибн Аҳмад саройда хизмат қилган. Ҳаётига оид маълумотлар жуда кам. 1003 йили мамлакат Султон Маҳмуд ғазнавий томонидан забт этилгач, Фаррухий дарҳақиқат сейистонлик бир маҳаллий феодал хизматига кириб кун кечиради. Сўнгра Чағониён амири Абулмузаффар Аҳмад ибн Муҳаммад, ундан кейин ғазнавийлардан Абу Ёқуб Юсуф, Абу Аҳмад Муҳаммад ва охири Султон Маҳмуд саройида хизмат қилган. Чағониён амири Абулмузаффар Чағонийнинг ижодкорларга ҳомийлик кўрсатиши, тарбият қилишни эшитиб, тақдирини синаб кўрган карвон билан сафарга отланади.

Либос карвони билан жўнадим Сеистондан 

Либосим ипи дилим, матоси эса жондан…

Деб, ажойиб қасида ёзади. Унинг қасидасидан васф аъло даражада адо этилган, мадҳия гўзалликдан бенеазир эди. Фаррухий Термиз шаҳрида тўхтаб, дам олиб, баҳор фаслида Чағониёнга келди.  Ўшанда амир отларга тамға босадиган жой – доғгоҳда эди. Амирнинг 18 минг бияси бор бўлиб, ҳар йили доғга чиқиб, тойларни тамғалатарди. Абулмузаффар Чағониённинг вазири амид Асад саройида қолган бўлиб, зиёфат неъматларини ҳозирларди. Фаррухий унинг ҳузурига кириб, қасидаларини ўқиб беради ва амирга бағишланган қасидасини кўрсатади. Хожа амид Асад фозил киши эди, унга Фаррухий шеърлари ёқади. Бироқ унинг либоси орқа-олди йиртилгани, бошида катта сеистоний салла, оёғида эски ковуши, оёқ қўли кирлиги кўриб, бундай шеърларни у ёзганига ишонқирамайди. Фаррухийни синаб кўраш мақсадида: “Амир ҳозир боғдоҳда мен унинг ҳузирига бормоқчиман. Сени ҳам ўзим билан доғгоҳга олиб кетаман. Доғгоҳ шундай чиройли жойки, сен унда сабзалар оламидаги бошқа дунёни кўрасан, ҳамма ёқда чайлалар, юлдуз каби чироқлар. Чодирларнинг ҳар биридан руд овозлари келади, дўстлар жам бўлиб, шароб ичишади ва базму ишрат қуришади. Амирнинг доғгоҳи олдида ҳар бири осмонга ўралгудек гулхан ёқилган бўлади. Бу ерда тойчоқ-шароб, бир қўлида каманд. Шароб ичиб, одамларга инъом қилади. Шу ҳолга мослаб қасида ёз, доғгоҳни васф қил, сўнг сени ҳам ўзим билан бирга амирнинг ҳузурига олиб кетаман!” – дейди.

Фаррухий тунда чиқиб кетиб, ажойиб бир қасида ёзиб, тонг саҳарда хожа амид Асад ҳузурига келади. Унинг бошловчи байти будир:

Кўк ҳарирдан юзига ёпгач рўмолин сабзавор,

Етти хил ранг парнаёни бошига солди кўҳсор.

Хожа амид Асад қасидани эшитиб, ҳайратга қолади. У Фаррухийни отга миндириб, амир олдига олиб кеди. “Эй олампаноҳ, сизга бир шоирни олиб келдим. Дақиқий юзини тупроқ ниқоби билан яширгандан буён ҳеч ким бундай кишини кўрмаган!” дейди-да, бўлган воқеани айтиб беради. Амир Фаррухийнинг ўз ҳузурига киришга рухсат этади. Фаррухий унинг ҳузурига кириб таъзим қилади, амир қўлини чўзиб ўтириш учун жой кўрсатади, ҳол-аҳвол сўраб, эъзозлайди, илтифотлар кўрсатади. Фаррухийнинг кўнглида умид учқунларини ёндиради. Шоир бир неча қадаҳ айлангач, сеистонга ёзган қасидани ўқиб амирни лол қолдиради. Амир маст бўлгач, Фаррухий унга доғгоҳ ҳақидаги қасидасини ўқиб беради. Қаттиқ ҳайратга тушган амир шоирга қараб: “Минг тойчоқ олиб келишган… Сен сеистонийсан, чапдаст кишисан, қанча тута олсанг, тут, бари сеники бўлади!” – дейди. 

Амид Асад “Эй олампаноҳ, сабр қил, ҳали бундан ҳам яҳшироғини эшитасан!” – дейди. Фаррухий тойчоқларни тута олмай чарчаб, ўрда ёнидаги варона работга дуч келиб, ухлаб қолади. Чарчаган тойчоқлар ўзларини работ ичига уришади. Эрталар работга турган тойчоқларни санашса улар қирқ иккита бўлади, амир работдаги тойчоқлардан ҳабар топиб роҳат қилиб кулади, сўнг таажжубланиб дейди: “Толейи кулиб боққан киши экан! Уни ҳамда тойчоқларни эҳтиёт қилинглар! Уйғониши билан менга ҳабар беринглар!”. Подшоҳнинг амри бажарилади. Амир Фаррухийни меҳмон қилиб, тойчоқларни ва Фаррухийни ўзини одамларига топширади. Амир Фаррухийга ясатилган от, иккита чодир, учта хачир, бешта қул, кийиш учун либос ва тўшаш учун гилам инъом қилади. Унинг хизматида Фаррухийнинг ишларини юришиб кетади ва аъло даражага етади. 

Фаррухий хижрий 425 (мелодий 1037) йилда Ғазнада вафот этган. Шоирнинг девони сақланиб қолган. 281 та шеърий асарни мужассам этган бу девон 1932 ва 1957 йилларда Техронда чоп этилган.  

Фаррухийнинг бой адабий  мерос  Шарқ  мумтоз  шеъриятининг ранг-баранг  жанрлари намунаси сифатида эътиборга молик бўлганидек, илмий асарлари адабиёт тарихини ўрганишда дастуриламалдир. Шоир тахминан 1037/38 йилда вафот этган. Жами 281 мустақил асарни қамровчи девони Теҳронда 1932 ва 1957 йилларда нашр этилган. Улуғ олим Рашидиддин Ватвот «Мутанаббий Арабистонда қандай бўлган эрса, Фаррухий ҳам Ажамда шу тариқададир. Ҳар иккала фозил ҳам сўзни содда қилиб айтганлар» дея унга юксак баҳо берган. 

Абу Али Ас Салломий Абу Али Хусаин Ибн Аҳмад Ас Салломий Чағониён амирлари – Муҳтожийлар сулоласи вакиллари Абу Бакр ибн Мухтож ва унинг ўғли Абу Али Чағоний хизматида узоқ вақт бўлганлиги, гарчи кўпроқ Хуросоннинг ўша давридаги пойтахти Нишопурда яшасада, Чағониёнга келиб турганлиги ва бу ер ҳаёти билан доимий боғланганлиги учун тазкирага киритилди. 

Абу Али Ас Салломий ўз даврининг машҳур олими ва шоири бўлиб, аслида Нишопурдан 12 фарсах наридаги  Байхақ вилоятидан эди. Француз олими Барьбе де Менар уни Боғдод, яъни Дор ус-саломдан келиб чиққан деб тахмин қилади, эҳтимол Бувайхийларнинг Раидаги вазири олим ва шоирлар хомийси машҳур Мухаммад Ас Салломийнинг отасидир, дейди.

Ас Салломий истеъдодли котиб ва бир қанча асарлар муаллифи эди. унинг таржимаи холига оид маълумотлар йўқ. Ас Саллобийнинг ёзишича, 933 йил Ас Салломий 930 йилда Хуросон ҳокими этиб тайинланган. Абу Бакр Муҳаммад Ибн Мухтож хизматига киради. 939 йилда бу волий вафот этгач ўрнига бўлган унинг ўғли Абу Али Чағоний саройида фаолият юритади. 

Ас Салломий “Аҳбор вулоти Хуросон” (Хуросон ҳокимлари ҳақида ахборот), “Натф аз зарф” (Хикматли сўзлардан намуналар), “Китоб ал мисбоқ” (Чироқ ҳақида китоб) каби асарлар яратган. Афсуски, бу асарларни фақат номигина етиб келган. Академик В.В.Бартольд Хуросон ва Мовароуннаҳр ҳақида батафсил ахборотлар берувчи асарлар муаллифлари Гардизий ва Ибн Ал Асир учун асосий манба Ас Салломийнинг “Аҳбор вулоти Хуросон” асари бўлганлигини таъкидлайди. Ас Саллобийнинг “Йатимат ад даҳр” асарида муаллифлар хусусида Ас Салломий қаламига мансуб икки байт шеъри келтирилган. Унинг ўзбекча таржимаси қуйидагича:

Битганини кишилар ўқишига ишонган,

Таҳрир этар юза бора, орттирмоқ-чун обрў-шаън

Шунда унинг каломи топажакдир эътибор,

Аммо уят сўзлардан қочмоғи эрур даркор.

Абул Қосим Али Ибн Муҳаммад Ал Искофий. Ал Искофий Чағониён амири  ва кейинроқ Хуросон волийси бўлган Абу Али чағоний хизматида бўлганлиги ва ҳаёти маълум даражада Чағониён билан боғлиқлиги бу ерда бир қанча муддат яшаганлиги боис тазкирага киритилди. Абул Қосим Али ибн Муҳаммад Ал Искофий ан Найсабурий тахминларга қараганда, тахаллусига кўра Нишопурда туғилиб ўсган шу ерда машҳур Ҳасан ибн Меҳржон деган кишидан таълим олган. Сўнг анча вақт қандайдир девонда котиблик қилиб, юксак маҳорат эгаси бўлиб етишди. Ас Саолибий “Йатимат ад дахр” да уни “Хуросоннинг тили, ғурури, кўзи ва ягона кишиси эди. у котиблик ва балоғатда Хуросонда бирдан бир киши бўлиб, илм ва  санъатда тенги йўқ эди”, - деб таърифлайди.

Шоирнинг биринчи нисбаси “Искофий” унинг аждодлари  Ироқдаги Исҳоф шаҳридан эканлигидан далолат беради. Агар лақаб бўлса, отаси этикдўзлик, косиблик билан шуғулланганлигини билдиради. Арабча искоф (косиб сўзи шундан олинган) этикдўз демакдир. 

Ал Искофий умрининг гуллаган даврида Абу Али Чағоний хизматига кирди. Абу Али унга тўла ишонч билдириб, истеъдодини қадрлаб, ёзишмалар девонига бошлиқ қилиб тайинлади. Шоирнинг хатлари тезда Бухоро амири Ал Ҳамид Ал Нуҳ ибн Наср (943-954 й) диққатни тортди. Амир Ал Искофийни ўз хизматига юборишни сўраб, Абу Али Чағонийга фармон юборади аммо шиор розилик бермай, узоқ вақт яшириниб юрди. Сомонийлар давлатининг жанубидаги ҳукмдори Абу Али қудратнинг ўсиб кетишидан қўрққан Ал Ҳамид Нуҳ ибн Наср уни волийликдан бўшатди. Бундан ғазабланган Абу Али Чағоний 947 йил январда Бухорода юриш қилиб уни босиб олди. Амир Самарқандга қочди. Абу Али Бухоро тахтига Нуҳнинг амикиси Иброҳим ибн Аҳмдни ўтказди. Аммо Абу Исҳоқ Иброҳим ибн Аҳмад Ибн Исмоил Ас Самоний номигагина подшоҳ эди ва ҳукуматни амлада Абу Али Чағоний бошқарди. Натижада Бухоро аҳолиси норози бўлди. Оқибатда Абу Али Чағоний ва Абу Исҳоқ Иброҳим Ибн Аҳмад Чағониёнга қайтадилар. Девон бошлиғи Ал Искофий улар билан бирга эди албатта. Шоир ҳам бир қанча муддат Чағониёнда яшади. 

947 йил ноябрда яна Абу Али Чағоний ва Нуҳ ибн Наср ўртасида Ҳаржанг яқинида жанг бўлиб, Чағониён лашкарбошиларидан Исмоил ибн ал Ҳасан ад Даьий хоинлиги туфайли Абу Али енгилди. Ал Искофий Амирга асирликка тушади. Бир қанча вақт махбусликда сақланган шоир 948 йилда Нух ибн Наср девон бошлиғи Абу Абдуллоҳ Килаҳга ёрдамчи бўлди. Абдумалик ибн Нуҳ (954-961 й) даврида ҳам шоир ёзишмалар девонига бошлиқ этиб тайинланди. Аммо шоир тез орада қаттиқ касалликка чалиниб вафот этди. У тахминларга кўра 955-956 йилларда ҳаётдан кўз юмган бўлса керак. Унинг вафотига бағишлаб, кўп шоирлар марсиялар ёзган. Улар ичида Ал Хузаймий, Ал Абувайдийнинг қасида марсияси алоҳида ажралиб туради. Рисолалар девонини кўраяпсизми, 

Ал Искофий йўқлиги боис, унинг қалим ва дафтарлари бекор қолди.

Бу худди қўриқлаб турган таянчи қолмаган чегар шаҳри ва тузалиши мумкин бўлмаган майиб кабидир.

Ал Искофий шоир сифатида машҳур бўлган. Бироқ унинг “Йатимат ад Дахр”га кирган 21 байт шеърий парчалари сақланиб қолган бўлиб, уларнинг кўпчилиги девон бошлиғи Абу Абдуллоҳ Килаҳга қаратилган хажвий мисралардир. 

Килаҳ оёғидаги бот касаллиги туфайли ишга замбилда келган. Бу Ал Искофий хажвлари учун мавзу эди:

“Эх замбилда хамма жихозларини олиб юрувчи, 

Оллоҳ менга бу замбилни тобут қилиб кўрсатгунча умр беради, деб ўйлайсанми?” 

Ал Искофий атир қуядиган кумуш идишчани шундай таърифлайди:

Ташимда гўзаллик барқ уриб турар, 

Ичимдан хушбўй хид тошар-гупирар.

Ярмимда танамнинг насибаси, чин,

Ярмимда атирнинг руҳи яширин.

Разиуддин Чағоний. Разиуддин Абул фазил Ал Ҳасан ибн Муҳаммад ибн ал Ҳасан ал Чағонийнинг ота-боболари Чағониёндан бўлган. Улар кейинроқ Лохурга кўчишган. Эҳтимол 1220 йилда Чингизхон бошлиқ мўғул қўшингларининг бутун Ўрта Осиё ҳудудига бостириб киргани бунга сабаб бўлган бўлса, ҳар холда улар жанубга кетишга мажбур бўлишган.

Баъзи маълумотларга кўра, Разиуддин 1181 йилда Лохурда туғилган. Ғазнада тахсил олган. Бизнингча у Чағониёнда туғилиб ўсган ва шу боисдан ҳам ушбу тахаллусни қўллаган. Унинг Ҳиндистонда яшгани айримларда аллома Лохурда туғилган деган хулосага келишига асос бўлган.

Разиуддин бир неча вақт Маккада яшайди. 1218 йилда Боғдодга келади. Бу ерда 2 йил истиқомат қилди. Унинг билим доираси жуда кенглигини синаб кўрган халифа ан Носир Хиндистонга вакил қилиб юборди. Разиуддин Чағоний халифалар аз Зоҳир ва ал Мустнасир давриларида ҳам бу маъсулиятли вазифани давом эттирган кўринади. 1236 йилдагин боғдодга қайтиб келди. Шундан сўнг мадрасаларга дарс беради ва илм фан билан машҳур бўлади, ижодкор 1252 йилда Маккада вафот этди. 

Разиуддин Чағоний форс-тожик луғатшунослигининг асосчиларидандир. У хусусан араб лексикографикаси ривожига хисса қўшди. У 12 жилдли “Мажмаъ ал бахраин” ва 20 жилдли “Ал убобу аз зохир ва ал лубобу ал фохир” номли луғат китобларини тузди. Айниқса унинг “Ал убобу аз зохир ва ал лубобу ал фохир” (тўлқинлар зохири ва қалблар фахри) номли араб тили луғати катта шухрат қозонди. XIV асрда яшаб ижод қилган Ферузободий ўзининг “Ал қомус” луғатини яратишда Разиуддин Чағоний асаридан фойдаланди. 

Разиуддин Чағоний 1252 йилда  Боғдодда вафот этган дган фикрлар ҳам мавжуд. Чағонийдан қолган меросдан “Ал убобу аз зохир ва ал лубобу ал фохир” китобининг 4-томи Ўзбекистон Фанлар Академияси Шарқшунослик институтида 3244-рақам остида сақланмоқда. У 13-14-15-16 ва 17 жузълардан иборат. Бу жузъларни Ал Ҳасан ибн Абулқосим ибн Муҳаммад Ал Ҳусайний кўчирган. Алломанинг “Мажмаъ ул бахраин” (икки денгиз мажмуи) асарини бир нусхаси эса Қозон император университети кутубхонасида сақланаётганлиги ҳхусусида 1854 йилда И.Ф.Котвальд ёзган. Кейинроқ бу қўлёзмани Ленинградга олиб кетилгани маълум. Чағонийнинг “Ат таклима ва з-зайл ва с-сила” (тўлдирув қўшимча ва улоқлар) китоби, аруз ҳақидаги рисоласи ва шеърлари ҳам бор. Умуман ўзбек совет энсиклопедияси 1977 йил 9-том 556 бетда ёзилишича алломаниннг 30 дан ортиқ асари бизгача етиб келган. 

Бадеъий Балхий. Абу Муҳаммад Бадеъ бинни Махмуд Балхий Чағониёнда яшаб ижод қилган. Амир ва шоир Тохир Чағонийнинг мулозимларидан бири бўлиб, Бадеъ Балхий таржимаи холи туғилган ва вафот этган йиллари ҳақида маълумотлар сақланиб қолмаган. Тахалусига қараганда Балхда туғилиб ўсган. Х аср охирларида Тохир Чағоний хизматида бўлган. Унинг асарлари ҳам деярли сақланиб қолмаган. “Мажмаъ ул фусахо” муаллифи Ризоқилихон Хидоят (Х1Х аср) “Роҳат ул инсон” асарини Бадеъийни деган. Саид Насифий бу фикр нотўғри деган, унинг фикрича асарнинг тили, услуби, Х асрга эмас Х1 асрга тўғри келган. Балхийнинг қасидасидан парча ва шеърларидан намуналар, Муҳаммад Авфий “Лубоб ул албоб” сақланиб қолган. Шиорнинг 48 мисра шеъри ва у ҳақидаги қисқача маълумот “Ашъори хамасрони рўдаки” (Рўдакий асрдошларининг шеърлари тўпламида келтирилган.)

Қасидадан парча

Хаво билан олам кўрсатди жамол,

Пок дарё сувидан, эмас қирмиз-ол.

Парвардин булути гулдуросидан 

Гуллар сипоҳлари қўзғалди дарҳол

Дала-боғ кўркидан ҳайратда либос,

Қушлар нағмасидан руд овози лол.

Гарчи ман қилинган май ичмоқ, лекин

Сен ичгин, жоиздур, бу – мавсуми гул

Саидлар ёди ила олам мунаввар 

Руҳларни тиклаган Абул Яҳё-ул

Ҳамиша номига офариндур жуфт

Хамиша арзи-ла омонликда мол 

Ҳожа Алоуддин Аттор. Ҳақиқий исми шарифи Муҳамад ибн Муҳаммад Ал Бухорий бўлган Хўжа Алоуддин Аттор XIV  асрнинг ўрталарида Бухоро ҳудудида туғилиб ўсган. Ота боболари Хоразмдан келиб Бухорога турғун бўлиб қолишган. Алоуддин Аттор мадрасада таҳсил олган. У Бахоуддин Нақшбанднинг энг биринчи халифаси ва куёвидир. 1390 йилда Баҳоуддин Нақшбанд вафот этгач Нақшбандия тариқатининг бу йирик намояндаси Бухородан Самарқандга келади. Шу вақтда Чағониён Мавороуннаҳрнинг обод ва маданий манзилгоҳолардан бўлиб, бу ерда янги қишлоқ, Деҳнов шакллани бошлаган эди. Кейинчалик бу жой шаҳарга ва беклик марказига айланди. Хўжа Алоуддин Аттор умрининг охирги 10 йилини Деҳновда ўтказди. Нақшбандия тариқатини тарғиб қилди ва мурид, мухлислар орттирди. Бахоуддин Нақшбанд хаоифаларидан Хўжа Муҳаммад Порсо (1348-1420 й) Хўжа Алоуддин Аттор ҳақида “Мақомоти шайх Алоуддин Аттор” номли рисола ёзиб, у кишининг ўгитларини жамлаганлар. Маълум бўлишига Алоуддин Аттор хижрий 798 йил милодий 1396 йилнинг июн ойларида Бахоуддин Нақшбанд қабрини зиёрат қилгани Бухорога келган. Бахоуддин Нақшбанднинг иккинчи халифалари Хўжа Мухаммад Порсо ўзининг “Рисолаи қудсия” асарини бевосита Хўжа Алоуддин Аттор таклифлари билан ёзишга киришганини айтади. Хўжа Алоуддин Аттор хижрий 802 йил 20 ражаб (мелодий 1400 йилнинг 18 мартида) вафот этган. қабрлари Денов яқинидаги Шайх Аттор Валий қабристонидадир. Бу қабристонда хўжанинг ўғри Ҳасан Аттори ва невараси Юсуф Атторлар ҳам дафн этилган. Алишер Навоий фармони билан Хусаин Бойқаро замонида тузилган “Мажмуаи мурсолот” (хатлар мажмуи) деб номланган тўпламга эса Алоуддин Атторнинг набираси Хўжа Муҳаммад ибн хўжа Хасаннинг ҳам учта хати киритилган. Бу альбом Ўзбекистон Фанлар Академиясит Шарқшунослик институти хазинасида 2178 рақами билан сақланиб қолган.   

Хўжа Ёқуб Чархий. Низомиддин Ёқуб ибн Усмон ибн Муҳаммад ал Ғазнавий – Чархий бу тазкирага шунинг учун  киритилдики, у Чағониёнга келиб, бир неча йил шу ерда яшаб, ижод қилган. Қабри ҳам Сурхондарё ҳудудига анча яқин ерда.

Мавлоно Ёқуб Чархий аслида Ғазна яқинидаги Чарх қишлоғида туғилиб ўсган. Шу боис ҳам Ғазнавий – Чархий нисбасини қабул қилган. Бахоуддин Муҳаммад Нақшбанднинг /718/1318-731/1389/ змондоши ва шогирди бўлган бу инсоннинг туғилган йили номаълум, тарихий маълумотларда XIV асрнинг иккинчи ярмида туғилган. Ёқуб Чархий Темурийлар даврида Бухорога келиб, А.Темур даврида илм-фан, маданият маракази бўлган Самарқанд ва Бухорода таҳсил олиш учун ташриф буюрган. Ёқуб Чархий улуғ авлиё ва шайх Бахоуддин Нақшбанднинг энг иқтидорли ва содиқ муршидларидан бири бўлиб қолди. Кейинроқ нақшбандия тариқатининг пирларидан, рахнамоларидан бири даражасига кўтарилди. 

Ёқуб Чархий 14 аср охирларида – 1390 йилдан сўнг, яъни устози – пири Бахоуддин Нақшбанд вафот этгач, яқин дўсти ва айни вақтда устозларидан бири бўлган Аловиддин Атторнинг даъватига биноан Чағониёнга келади. Чунки хазрат бахоуддин Нақшбанд муриди ва шогирди Ёқуб Чархийнинг тарбиясини биринчи халифасига топширган эди. 

Ёқуб Чархий 1400 йилда Хўжа Аловиддин Аттор вафот этгандан кейин ҳам бир неча йил Деновда яшайди. Сўнг Хисорнинг Халғату қишлоғида кўчиб ўтади. 1432-1433 йилларда келгусида машҳур шайх бўлиб етишган Хўжа Аҳрор Валий ўзига пир излаб, Чағониёнга келганида, у Ҳавғатуда эди. 

Ёқуб Чархийнинг Жалолиддин Румий “Маснавийи маънавий”сига ёзган шархи – “Рилосаи унсия” ва Қуръонга шархи “Тафсири Чархий” асарлари мавжуд. Бундан ташқари, алломанинг “Мухтасар дар баёни силсилаи нақшбандия” рисоласи ҳам бор.

Ўзбекистон Фанлар академияси шарқшунослик институтида “Тафсири Чархий”нинг иккита нисхаси сақланмоқда. 2905/1-рақамли биринчи нусхада 49 та суранинг тафсири берилган. Яъни фотиҳа сурасидан бошланиб, Ан-Нос сурасигача оятлар шархланади. Асар 1227/1812 йилда хаттот Муҳаммад Шариф Мунший Бухорий томонидан кўчирилиб, китобаат қилинган. 

Иккинчи нусха эса шу институт жамғармасида 8563-рақами остида сақланмоқда. Асар 1260/1844 йилда хаттот Мирзахўжа бин Абдулла Хўжа Хевақий томонидан настаълиқ хатида кўчирилиб, китобаат қилинган.

МАНБАЛАРДА ЧАҒОНИЁН
Маҳмуд ибн Валининг “Бахр-ул асрор” асарида Чағониён 

Чағониённинг шаҳар ва қишлоқлари, улардаги аҳолининг урф-одатлари, ўзига хос томонлари, табиат ажойиботлари ва бошқалари хусусида фикр билдириб, бу ўлканинг музофот, қишлоқ ва аҳоли истиқомат қиладиган жойлари кўп.  Катта аъмолларидан бири Деҳинов бўлиб, қадимда аталган ва унинг дастлабки  пойтахти бўлган. Деҳинов ҳозир ҳам ўзининг мустаҳкам қалъасига, ажойиб бозорига, катта мадрасаси, ҳонақоҳига эга йирик шаҳардир...

... Сағониённинг бошқа шаҳарларидан бири Шаҳри Сафо бўлиб, қандайлиги номидан ҳам билиниб турибди. У мустаҳкам қалъага эга бўлиб, унга ҳукмдорлар келиб туришади. Яхши иқлими ва текисликлари билан ажралиб туради... 

... Сағониённинг ажойиботларидан бири Хисори Шодмон яқинда бир тоғ бўлиб, унга одам чиққан пайтида дарҳол ҳаво бузилиб, ёмғир ёға бошлайди. 

... Халқи аралаш. Туб чағониёнликлар анча  ўқимишли ва дарвешваш кишилардир. Жасурликлари ва мардликлари ўртача, бу ерда ҳарорат одатдагидан бир даража паст бўлади. Чиройли чеҳрали ва қадди-қомади келишган кишилар кам.  Ҳозирги Сағониён аҳолисининг катта қисми кўчманчи ўзбеклар ташкил этади. Маҳмуд ибн Вали Чағониёнда дафн этилган Алловуддин Аттор, Хисори Шодмондаги мавлоно Ёқуб Чархий қабрлари, бу юртнинг Жоуз, Тўпаланг, Сешанба татар, Душанбе қора мир, Халғату каби эътиборга молик жойлари, халқнинг деҳқончилик ва соҳибкорлик билан шуғулланиши хусусида ҳам фикрлар берилган.  
Тўпловчи Абдиназар Хидиров
Низомий Арузий Самарқандийнинг "Нодир ҳикоятлар"
асари ҳақида
Низомий Арузий XI асрнинг охирларида Самарқандда таваллус топган. Балоғат ёшида Ғур шаҳри маликлари хизматида бўлади ва ўзининг "Мажмаъун наводир" ("Чаҳор мақола") асарини XII аср ўрталарида шу ерда уларга атаб ёзади.

Китобнинг бошланишида унинг кимга бағишланганлиги, тўрт фасл ва бир ҳикоятда дунёнинг тузилиши, ер доираси, модда алмашинуви, сезги, билиш, тафаккур ҳақида таълимотлар берилади. Шундан сўнг тўртта мақола берилади. Биринчи мақолада дабирлик тўғрисида, иккинчи мақолада шеър илми ва шоирлар борасида, учинчи мақоладги юлдуз илми ва мунажжимлар хусусида, тўртинчи мақолада тиббий илм ҳамда табиблик ҳақида фикр юритилади. Бу таълимотлар ҳикоятлар билаи мустаҳкамланади.

"Мажмаъун наводир" ("Нодир ҳикоятлар")нинг тўртта қўлёзмга нусхасидан иккитаси Лондондаги Британия музейида, бири Теҳронда ва биттаси Истамбулда сақланади. Асар биринчи бор 1985 йил ўзбек тилига таржима қилиниб, нашр эттирилган.

Китобнинг иккинчи мақоласидаги тўртинчи ҳикоят бевосита Чағониён билан алоқадор. Қуйида ушбу ҳикоятни ўзбекча нашр этилган нусхадан олиб китобхонлар эътиборига ҳавола этмоқдамиз.

Низомий Арузий САМАРҚАНДИЙ
«НОДИР ҲИКОЯТЛАР» дан
(Иккинчи мақола, тўртинчи ҳикоят)
Фаррухий сеистонлик бўлиб, Халиф ибн Бонуга қарашли ғулом Жулуғнинг ўғли эди. Истеъдоди юксак даражада бўлиб, шеърни яхши ёзарди. Чанг ҳам чаларди. У Сеистон деҳқонларидан бирининг мулкида ишлар, деҳқон эса унга ҳар йили беш манликдан икки юз қайл ғалла, юз дирҳам Нуҳий кумуш пул берар эди. Бу нарсалар унинг сарф-харажатларини қоплаб турарди.

Фаррухий Халаф яқинларидан бирига уйлангач, харжи ошади ва бўйнига олахуржун тушиб, фақирлашиб қолади. Сеистонда эса унинг амиридан ўзга амир йўқ эди. Шунда Фаррухий деҳқонга: "Менинг сарфу харажатим кўпайди, деҳқон лутфу карам қилиб, ғаллани уч юз қайлга, кумуш пулни бир юз эллик дирҳамга оширса, шунда менинг харажатимни қоплайди",— деб илтимоснома ёзади. Деҳон эса илтимосноманинг орқасига "Хоҳласанг, аввалича ҳақ беравераман, ундан оширишга имкониятим йўқ!"— деб ёзиб юборади.

Фаррухий буни эшитиб ғамга ботади. У келиб-кетувчилардан оламнинг бошқа ерларидан бирорта мўьтабар кишининг бор ёки йўқлиги ҳақида суриштира бошлайди. Агар бўлса, ўша кишининг ҳузурига бормоқчи бўлади. Охири Чағониёнда амир Абулмузаффар Чағоний борлиги, у бундай тоифадаги одамларни тарбият қилиши ва бу хилдаги кишиларга ҳадя ҳамда қимматбаҳо совғалар инъом этиши, ҳозирги пайтда аср подшолари ва замон амирлари ичида бу соҳада унга тенг келадигани йўқлиги ҳақида хабар топади. Фаррухий бир қасида ёзадида, ўша томонга қараб равона бўлади:

Либос карвони билан жўнадим Сеистондан, 
Либосим ипи дилим, матоси эса жондан...

Ҳақиқатан ҳам, бу шундай қасида эдики, унда шеър васфи ниҳоятда чиройли адо этилган, мадҳиянинг ўзи эса гўзалликда тенгсиздир!

Шундай қилиб, у йўл ҳозирлигини кўргач, Чағониёнга қараб жўнайди. Чағонийлар саройига етиб келган вақгида баҳор фасли бўлиб, амир доғгоҳда эди. Эшитишимча, унинг ўн саккиз минг бияси бўлиб, ҳар бир биянинг орқасида тойчоғи бор эди. Амир ҳар йили доғгоҳга чиқар ва тойчоқларни тамғалатар эди.

Амирнинг кадхудоси амид Асад саройда қолган бўлиб, амирга олиб бориш учун зиёфат неъматларини ҳозирлар эди. Фаррухий унинг ҳузурига кириб, қасидаларини ўқиб беради ва амирга ёзган қасидасини кўрсатади. Хожа амид Асад фозил киши эди ва шоирларни ёқтирарди. Фаррухийнинг шеърлари латиф, ёқимли, чиройли ва устодона ёзилганини, аммо унинг ўзи беўхшов, либосининг орқа-олди йиртилган, бошида катта сеистоний салла, ковуши эски, оёғи кир, шеъри эса юксакликда еттинчи осмонда эканини кўриб, мазкур шеърларни сеистоний ёзганига ишонмади. Уни синаб кўриш мақсадида: "Амир ҳозир доғгоҳда, мен унинг ҳузурига бормоқчиман, сени ҳам ўзим билан бирга доғгоҳга олиб кетаман. Доғгоҳ шундай чиройли жойки, сен унда сабзалар оламидаги бошқа дунёни кўрасан, ҳамма ёқда чайлалар, юлдуз каби чирокдар. Чодирларнинг ҳар биридан руд овозлари келади, дўстлар жам бўлиб, шароб ичишади ва базму ишрат қуришади. Амирнинг доғгоҳи олдида ҳар бири осмонга ўрлагудек гулхан ёқилган бўлади. Бу ерда тойчоқларга тамға босишади. Подшонинг эса бир қўлида шароб, бир қўлида каманд. Шароб ичиб, одамларга от инъом қилади. Шу ҳолга мослаб қасида ёз, доғгоҳни васф қил, сўнг сени ҳам ўзим билан бирга; амирнинг ҳузурига олиб кетаман!"— дейди.

Фаррухий чиқиб кетади ва тунда ажойиб бир қасида ёзиб, тон саҳарда ҳожа амид Асад ҳузурига келади. Ўша қасида мана будир:
Кўк ҳарирдан юзига ёпгач рўмолни сабзазор, 
Етти хил ранг парнаёни бошга солди кўҳсор.

Ер оҳунинг нофидек мушкларни сочди бекиёс, 
Тол тўтининг парридек баргини ёзди беғубор.

Кеча тонг чоғи баҳорнинг ҳидини ёйди сабо,

О, нечук дилкаш сабо, қандай хумор ҳидли баҳор!
Боғда гўёки гўзаллар чеҳрасидек бир ҳусн, 
Елни гўё этагида майдаланган мушки бор!
Наъматак бағрида гўё марваридлар асрамиш, 
Арғувоннинг сирғасида ҳам Бадахшон лаъли бор.

Ул атиргул шохига чиққач қизил май жомлари, 
Барча эл чўзди қўлин узмоқ учун айлаб қарор.

Боғ товус либоси кийган, дов-дарахтлар жилвада, 
Суви дур рангли булут ҳам сочадур дурлар қатор.
Ўйлагайсан, шаҳриёрнинг доғгоҳидан боғлар, 
Рангли хилъатлар тўқиб олмиш ўзига сервиқор.
Шунчалик яшнарки энди шаҳриёр доғгоҳлари, 
Они кўриб жумла олам лол қолур беихтиёр.
Сабзазорда сабза, осмон ичра осмон кўргасен, 
Чодир ичра чодиру кумуш ҳисор ичра ҳисор.

Қайда бўлса сабза шод суҳбат қурар ёр ёри-ла,  
Қайда бўлса хайма дўстлар ухлагай мастонавор.
Сабзазорда уста мутрибларни чангин ноласи, 
Хаймаларда соқиларнинг бонги доим барқарор.
Ишқ элида бўлса-ю, зебо элида ишвалар, 
Мутриб аҳлида тараннум, хоб эли масту хумор.
Хисрави шоҳбахтни хайма чодирини олдида, 
Тамғалашга бир оловни ёқтилар ҳуршидвор.
Қад кўтарди ул олов гўё ипак байроқ каби, 
Тоза зардек сап-сариғу ёш йигитдек кучга ёр.

Тамғалар гўё анорнинг донасидек ялтираб, 
Ўт аро маржон тизими шаклида тургай қатор.
Уйқу недир билмаган қанча ғуломлар сафма-саф, 
Тамға недир кўрмаган отлар турар ҳар ён қатор.
Бахтиёр хусрав дашт ичра учқур отнинг устида, 
Қўлида каманд била турмоқда чун Исфандиёр.
Ул каманд гўё гўзаллар зулфи янглиғ қўнғироқ 
Ё қадимий ошинолар аҳдидек кўп устивор.
Мири одил Булмузаффар шоҳким дўстлар билан,
 Шодмону хушҳолу комрону бахтиёр.
Қайси бир отни каманд ичра туширса тамғаси, 
Ўшал отнинг елкаси-ю, юз устида топти қарор.
Бир томондан тамға босиб, ҳам зиёрат аҳлига 
Ҳамда шоирларга қилгай бебаҳо отлар нисор!

Хожа амид Асад бу қасидани эшитиб ҳайрон қолади. Негаки, бунга ўхшаган қасидани асло эшитмаган эди. У барча ишини йиғиштириб, Фаррухийни отга миндиради-да, амир сари равона бўлади. Кун ботиш олдида амирнинг ҳузурига етиб келиб, унга: "Эй олампаноҳ, сенга бир шоирни олиб келдим. Дақиқий юзини тупроқ ниқоби билан яширгандан буён ҳеч ким бундай кишини кўрмаган!" — дейди-да, бўлган воқеани айтиб беради.

Амир Фаррухийни ўз ҳузурига киришига рухсат этади. Фаррухий унинг ҳузурига кириб таъзим қилади, амир қўлини чўзиб, ўтириш учун жой кўрсатади, ҳол-аҳвол сўраб, эъзозлайди, илтифотлар кўрсатади. Фаррухийнинг кўнглида умид учқунларини ёндиради. Қадаҳ ўртада бир неча бор айлангач, Фаррухий ўрнидан туриб, ҳазин, аммо ёқимли овоз билан бу қасидани ўқийди:

Либос карвони билан жўнадим Сеистондан...
У қасидани ўқиб бўлгач, шеърни яхши тушунадиган ва ўзи ҳам шеър ёзиб юрадиган амир бу қасидага лол қолганини айтади. Амид Асад: "Эй олампаноҳ, сабр қил, ҳали бундан ҳам яхшироғини эшитасан", — дейди.

Шундан сўнг Фаррухий то амир маст бўлмагунча ҳеч нарса демай, жим ўтиради. Кейин ўрнидан туриб, доғгоҳ ҳақидаги қасидасини ўқиб беради. Амир қаттиқ ҳайратга тушади ва шу ҳайрат ичида Фаррухийга қараб дейди: "Минг тойчоқ олиб келишган, ҳаммасининг юзи оқ, оёқлари ҳам оқ, ҳаммаси Хатлон зотидан. Сенга ихтиёр бердим, сен сеистонийсан, чапдаст кишисан, қанча тута олсанг тут, бари ўзингники бўлади!"

Шароб Фаррухийга қаттиқ таъсир қилган ва уни тамоман элитган эди. У ташқарига чиқади, бошидан салласини олиб, ўзини от уюри ичра уради. Бир гала тойчоқларни олдига солиб, дашт томон қувиб кетади. У ўнгу сўлга югурар, тойчоқларни тинимсиз қувар, аммо бирортасини ҳам тута олмас эди. Охири ўрда ёнидаги вайрона работга дуч келади. Тойчоқлар работ ичига ўзларини уришади. Фаррухий қаттиқ чарчагани учун боши остига салласини қўйиб, работнинг йўлагида қаттиқ уйқуга кетади.

Тойчоқларни санашса, улар қирқ иккита экан. Буни амирга хабар қиладилар. Амир роҳат қилиб кулади, сўнг таажжубланиб дейди: "Толеи кулган киши экан! Уни ҳамда тойчоқларни эҳтиёт қилинглар. Уйғониши билан менга хабар қилинглар!" Подшонинг амрини бажарадилар.

Эртаси қуёш чиқиши билан Фаррухий уйқудан туради. Амир ундан оддинроқ уйғониб, бомдод намозини ўқиб бўлган эди. У Фаррухийни қабул қилиб, меҳрибонликлар кўрсатади. Тойчоқларни эса унинг одамларига топширади. Амир Фаррухийга ясатилган от, иккита чодир, учта хачир, бешта қул, кийиш учун либос ва тўшаш учун гилам инъом қилади. Унинг хизматида Фаррухийнинг ишлари юришиб кетади ва аъло даражага етади. Сўнгра у Яминуд Давла Маҳмуднинг хизматига боради. Султон Маҳмуд унинг шон-шавкатини кўргач, ҳурмат назари билан боқад шон-шавкат шу даражага етказадики, уни йигирмата кумуш камарли ғулом отда кузатиб юрадиган бўлади.

Форсийдан Маҳмуд Ҳасаний таржимаси
"Ҳудуд-ул-олам" ҳақида
"Китоб ҳудуд-ул-олам мин ал-машриқ илал-мағриб" асари 982 йил ёзилган, бироқ муаллифи номаълум. Бу китоб Ғузғон (Шимолий Афғонистондаги тарихий вилоят) ҳокими Абулҳорис Муҳаммад ибн Аҳмадга туҳфа этилган.

"Ҳудуд-ул-олам" форс тилида ёзилган муҳим географик манба. Унда Ернинг умумий тавсифи, денгизлар, кўллар, дарёлар, тоғлар ва ўлкалар ҳақида географик маълумот берилган. Унинг ягона қўлёзмаси асосида бир нечта нашрлари ва инглиз тилига таржимаси (1937) мавжуд.
Чағониён вилояти ҳақидаги қуйидаги лавҳалар унинг форсий матнидан таржима қилинди.
"Ҳудуд-ул-олам"дан
Тоғлар ва улардаги маъданлар ҳақида сўз (в. 5а)
Искўк денгизи яқинидаги Тўғузғуз чегарасидан бир тоғ бошланади; у давом этиб, Тўхсиённинг охиригача ва Халлуқ чегараси бошланишигача боради. Ундан бир тизма ажралиб, хирхиз қавмларидан бир (жойлашган) ноҳияга қайтади ва уни Тўлас тоғи дейишади. Хирхиз ноҳиясига қайтгач, ул тизмада асл оҳу (мушк), хуту, санжаб ва самур каби ҳайвонлар бор.

Ҳиндистондан бошланган тоғнинг бир шохи шимол томонга давом этади, Жошт ҳудудида тугайди. Бу тоғ шимолда Бўлур, Самарқандоқ, Шакон ва Вахондан ўтади, жанубда эса чўлгача боради... Шимоли-ғарбда Мовароуннаҳрдаги Бутамон ҳудудида (в. 6б) ўтади ва Сурўшана ҳудудигача давом этади. Бу тоғ Шакнон, Вахон ва Жошт ҳудудида сон-саноқсиз тармоқларга бўлиниб кетади. Шу билан бирга, Вахон ва Жошт оралиғида кўплаб тизмалар ҳосил қилади ва улар Хатлон ҳудудида турли томонга тарқалиб кетади. У ерда кумуш ва олтин конлари бор Хатлон  тармоқларидан бир тизма Бутамон ҳудудидаги бир тизма билан қўшилади, сўнгра улардан кўп тармоқлар тарқалиб, Чағониён ҳудудига ўтади ва ўша ёқда тармоқланиб кетади. Асосий тизма Бутамонга етадиган икки тизмага ажралади ва улар Сурўшана ҳудудига етганда иккаласи яна туташади.

Бутамон ҳудудида бир тизма ажралиб чиқади. Бутамон Дарёжаси билан Чағониён оралиғидан ўтиб, Самарқанд ва Суғд ҳудудига боради ва Бухоро ҳудудигача етади. Бу тизмалар озроқ, айримлари кўпроқ тармоқларга бўлинган.

Дарёлар ҳақида сўз (в. 86)
(в. 9а) Яна бири Жайҳун дарёси. Вахон чегарасидан оқиб келади; Булўр ноҳияти, Шакнон, Вахон ҳудудларидан ўтади. (Сўнгра) Хатлон, Тухористон, Балх, Чағониён, Хуросон ва Мовароуннаҳр ҳудудларига оқиб келади. (Охирида) Хоразм ҳудудидан ўтиб, Хоразм денгизига қуйилади.

Яна бири Чағонруддир. Бу дарё Чағониёндан оқиб ўтиб, Термид ҳудудида Жайҳунга қуйилади.

Мовароуннаҳр ноҳияти ва ундаги шаҳарлар ҳақида сўз (в. 25а)
Тирмид — хуррам шаҳар, Жайҳун дарёси бўйида жойлашган, унинг куҳандизи (ҳам) дарё бўйида. Бу шаҳар Хатлон ва Чағониённинг пойтахтидир. Унда яхши совун, яшил бўйра ва елпиғич ишлаб чиқарилади.
Хошимгирд — шаҳарча, қўй ва (бошқа) чорваси кўп.

Жарманкон — экинзорлари ва оқар сувлари мўл (бир) шаҳарча.

Чағониён — (бир) хароб ноҳия, (бироқ) катта ноҳия, экинзорлари кўп. Деҳқонлари эринчоқ, дарвешлар жойи, лекин ноз-неъматлари кўп. Одамлари жанговар ва ботир. Бу ноҳиятнинг ҳавоси соғлом, ери ҳосилдор ва сувлари яхши. У ерда йилқи боқилади, чакмон, гилам-тўшак ва кўплаб заъфарон тайёрланади. Бу ноҳиятнинг подшоси мухторият (ҳуқуқига эга) ҳокимлардан ҳисобланади ва уни Чағониён амири дейдилар.

Дорзанги3 — шаҳарча, айланасига хандақ билан ўраб олинган, Чағониён ҳудудида. У ерда пайтава, гилам ва жун шолча тайёрланади.
Чағониён4 — катта шаҳар, тоғ этагида жойлашган, ушбу ноҳиятнинг бош ва марказий шаҳри. Оқар сувли ва хуш ҳаволи бир жой, одамлари дарвеш.

Босанд — аҳолиси кўп (бир) шаҳарча, Бухоро, Самарқандга борадиган йўлда. Мустаҳкам жой, одамлари жанговар.

Зайнур — экинзорлари кўп, (бироқ) аҳолиси кам (бир) шаҳарча.

Нужон — шаҳарча, мустаҳкам қўрғони бор.
Дигар (Ригар) — шаҳарча, Ниҳом (Ниҳон) дарёси яқинида жойлашган, ҳавоси хуш ва ноз-неъмати кўп.
Вишгирд—йирик шаҳарча, тоғ ва саҳро оралиғида, Чағониён билан Хатлон ўртасида жойлашган. 

Мовароуннаҳр ҳудудидаги ноҳиятлар ва уларнинг шаҳарлари ҳақида сўз
Жошт — тоғ ва дараларда жойлашган ноҳият, Бутамон ва Хатлон оралиғида. Рустолари ва экинзорлари кўп. Бу ноҳиятнинг улуғларини Жошт деҳқонлари дейишади.

Ва (яна) бир одамлар борким, уларни кумижликлар дейишади. Улар Хатлон ва Чағониён ҳудудида яшайдилар. Улар ботир, жағтовар ва қароқчисифат одамлар; ишлари кўпинча қўй ўғирлаш ва (одамларни) қул (қилиб сотишдир). Уларнинг қишлоқлари ва рустолари кўп, бироқ битта ҳам шаҳри йўқ. Чағониёндагилари Шумон5 ва Бушгирд оралиғида (жойлашган) Сайлокон деб (аталувчи) ноҳиятда яшайди. Хатлон ҳудудидагилари Намлиёт ва Мунк оралиғида, тоғ этакларидаги даштларда яшайди; оқар сувлари бор, яхши жой. Ҳар бир гуруҳ ўз ноҳиятининг амирига бўйсунади, Хатлон ва Чағониён амирлари улардан ёрдам сўраб ҳам туришади.

Ганжина турклари — кичик гуруҳ, Хатлон ва Чағониён оралиғидаги тоғда6, бир дарада яшайди. Жуда мустаҳкам жой. Улар карвон таловчилар, сурбет ва чинакам қароқчилардир. (в. 25б) Қароқчилик қилиш учун ўз ноҳиятларидан ўттиз ва қирқ фарсанг узоққача боришади. Уларнинг Хатлон ҳамда Чағониён амири билан алоқалари бор.

Форсийдан Омонулло Бўриев таржимаси
Изоҳлар

1
Искўк денгизи — Иссиқкўл кўли.
2
Тўлас тоғи — Қирғизистон тизмаси ва Талас Олатови тизмаси.
1 Дорзанги — Жарқўрғон яқинида бўлган.

4
Чағониён — Денов шаҳридан 6 км жанубда — Сангардак (Қизилсув) дарёсининг Сурхон дарёси (Чағонруд)га қуйилиш ерида, Будрач манзилгоҳи.

5
Шумон — Бу ерда тахминан Кофирниҳон дарёсининг юқори ҳавзаси назарда тутилган

6
... тоғда — Боботоғ тизмаси.
Гардизий ва унинг "Зайн ул-ахбор"асари
Машҳур муаррих Абусаид Абдулҳай ибн Заҳҳок ибн Маҳмуд Гардизий XI асрда яшаб ўтган. Унинг ҳаёти ва фаолиятига оид маълумотлари кам сақланиб қолган. Нисбасидан унинг ҳозирги Афғонистоннинг шарқий тарафида жойлашган Гардиз қасабасида туғилгани англашилади. У кўпроқ Ғазна шаҳрида истиқомот қилган ва ўзининг "Зайн ул-ахбор" ("Хабарлар безаги") асарини ғазнавийлар сулоласидан бўлган ҳукмдор Абдурашид ибн Султон Маҳмуд даврида (440/1049—444/1053) ёзган.

"Зайн ул-ахбор" асари тарихий, жуғрофий ва этнографик маълумотларга бой бўлган қимматли манбадир. Форс тилида битилган мазкур асар бизгача фақат икки қўлёзма нусхада етиб келган бўлиб, улар Англия кутубхоналарида сақланмоқда. Ўн тўққиз бобдан иборат бўлган китобнинг дастлабки етти бобида бир қатор шарқ мамлакатларининг энг қадимги даврлардан 1041 йилгача бўлган тарихи ёритилган. Қолган бобларда мусулмонлар, юнонлар, ҳиндлар, яҳудийлар ва зардуштийларнинг йил ҳисоблари, байрамлари, илму фанлари ва ҳоказолар баён қилинган. Шунингдек, алоҳида бир боб туркий қавмлар тавсифига бағишланган.

"Зайн ул-ахбор" форс тилида бир неча бор қисқартирилган ҳолда нашр қилиниб, ниҳоят 1968 йилда афғон олими Абдулҳай Ҳабибий томонидан Теҳронда асарнинг тўла нашри амалга оширилди. Асарнинг айрим қисмлари баъзи ғарб тилларига ўгирилган. Туркий қабилалар ҳақидаги боб академик В.В.Бартольд томонидан рус тилига таржима қилинган. Хуросон тарихига бағишланган бўлимнинг А.К.Арендс томонидан рус тилига қилинган таржимаси Л.Епифанова томонидан нашрга тайёрланиб, 1991 йилда нашр этилди.

"Зайн ул-ахбор"да Чағониён вилояти ва унинг атрофида рўй берган айрим тарихий воқеалар ҳақида ҳам маълумотлар бор. Ўз даври сиёсий ҳаётида катта ўрин тутган саркарда ва давлат арбоби амир Абу Али Аҳмад ибн Абу Бакр Муҳаммад Чағоний ҳақидаги маълумотлар, айниқса, диққатга сазовордир.

Асарнинг Хуросон ва Мовароуннаҳр тарихига бағишланган бўлимининг мазкур ҳукмдорлар даври тавсифланган фаслларининг тегишли қисмлари Абдулҳай Ҳабибий нашридан ўзбек тилига таржима қилинди. Таржима матни орасида келтирилган қавс ичидаги рақамлар асл матннинг саҳифаларига ишорадир.

Абусаид ГАРДИЗИЙ
"ЗАЙН УЛ-АХБОР"дан
Мақтовли (амир) Абу Муҳаммад Нуҳ ибн Наср (даври)
(155)... Шундан сўнг Абу Али Чағоний мақтовли амир (Нуҳ ибн Наср)нинг амакиси Иброҳим ва аъёнлар билан Нишопурга келди. Иброҳим ибн Симжур ва Мансур ибн Қоратегин ўз тобелари билан кетиб, Марвга — Нуҳ ҳузурига боришди. Абу Али 335 йилнинг рабиъ ул-аввал ойида Нишопурдан чиқиб Сарахсга келди. У ердан Марвга қараб юрди. У Ойқон қишлоғига етганида, Нуҳнинг сарҳанглари ва мулозимларидан кўплаб мактублар келди. Улар Абу Али тарафга ўтишга мойил эдилар. Абу Али Марвдан бир фарсанг масофадаги Синг қишлоғига келиб тушди. Нуҳ Бухоро тарафга кетди ва Абу Али Марвга кириб, бир қанча вақт у ерда бўлди. Сўнгра у Бухоро тарафга юрди ва Жайҳундан кечиб ўтди. (156) Нуҳ Самарқандга кетди ва Абу Али хутбани Иброҳим ибн Аҳмад номига ўқиттирди ва бир неча муддат у ерда (Бухорода) бўлди. Шундан сўнг Бухоро халқи Абу Алини барча яқин кишилари билан йўқотмоққа қасд қилишди. Бу хабар Абу Алига етгач, у эртаси куни (шаҳардан) чиқди ва ўзининг барча одамларига ҳам ташқарига чиқишни буюрди. Улар ўзларининг кийим-кечак ва буюмларини кўтариб ташқари чиқишди ва шаҳарга ўт қўймоқчи бўлишди. Шу сабабли шаҳар катталари ташқари чиқиб, Абу Алидан шафоат сўрашди ва уни Аллоҳ таоло номи билан қўрқитишди. Абу Али шаҳар аҳолисининг ўзига нисбатан ишончи йўқлигини кўргач, у ерга Абу Жаъфарни қўйиб, баъзи одамларни девондаги турли вазифаларга тайинлаб, ўзи Раҳнаҳамуй йўлидан чиқиб, гўёким Самарқандга кетаётгандек қилиб кўрсатди. Аммо у Нахшобга борди. Сўнгра барча сарҳанг ва тобеларини орқага қайтариб, ўзи Чағониёнга кетди.

Абу Али кетган заҳоти Иброҳим ва Абу Жаъфар Муҳаммад ибн Наср бир одамни Нуҳ ҳузурига юбориб, ундан омонлик сўрашди. Нуҳ уларнинг узрини қабул қилиб, омонлик ваъда қилди ва ўзи 335 йилнинг рамазон ойида Бухорога қайтиб келди. Худди шу йили Мути халифалик тахтига ўтирди. Мақтовли амир Хуросон сипоҳсоларлигини Мансур ибн Қоратегинга берди ва Мансур Бухородан Марвга келди. Аҳмад ибн Муҳаммад ибн Али ал-Қазвиний Марвда эди. У Мансурга пешвоз чиқиб, унга хизмат қилди. Мансур у ердан Нишопурга келди. Абу Али эса Чағониёнда турарди. Сўнгроқ Абу Алига "Амир Нуҳ лашкар тўплади ва сенинг устингга бостириб бормоқчи", — деган хабар келди. Абу Али эҳтиёткорлик юзасидан Балхга келди ва бир қанча вақт у ерда бўлди. Шундан сўнг у лашкар билан Бухоро томонга юрди ва мақтовли амир ўзининг бор сипоҳи билан унга қарши борди. Улар 336 йилнинг рамазон ойида Хартангда бир-бирларига етишдилар ва намозгардан олдинроқдан то кун ботгунча жанг қилишди. Нуҳ ва унинг сарҳанглари Бухорога қайтишди. Абу Али одамларидан Исмоил ибн Абулҳасан ва бошқа бир неча кишини асрга олишди. Абу Исҳоқ Рўзғоний дайламликлардан катта бир гуруҳи билан келиб омонлик сўради. Абу Али Чағониёнга чекинди. Бобжур хожиб жангда ҳалок бўлди. Али ибн Аҳмад ибн Абдуллоҳни Самарқанд атрофларида қўлга олишди. Аҳмад ибн ал-Ҳусайнни эса Нахшобда ушлашди. Уларни туяларга миндириб, кундуз куни (157) Бухорога олиб келишди, ҳар бирига юз қамчи уриб, кишанга солишди ва (мол-мулкларини) мусодара этишди. Абул Аббос Муҳаммад ибн Аҳмад ўша пайтда ўлди, аммо Аҳмад ибн ал-Ҳусайний узоқ муддатдан сўнг озодликка эришди.

Шундан сўнг Абу Али Хутталон амиридан ёрдам сўради ва ўзи лашкар тўплаб Термизга келди ва Жайҳундан кечиб ўтди. У Балхга келди ва у ердан Гузгононга борди. Шу тариқа у Самангонга бориб, Хутталон амири билан бирлашмоқчи эди. Абу Али Тоҳаристонга етганида Бухоро лашкари Чағониёнга келиб, Дари Оҳанинни куйдиргани ва ўзининг бутун мулкларини вайрон қилгани ҳақидаги хабар унга етди. У дарҳол Мила йўлидан дарёни кечиб ўтди ва лашкарини ҳар тарафга тарқатиб, Бухоро сипоҳининг йўлини тўсди. Уларнинг аҳволи танг бўлиб, (отлар учун) ем-хашак йўли бекилди. (Абу Али) Камканон қишлоғига етганда, 336 йилнинг рабиъ ул-аввал ойида ўша жойда жанг қилишди. Бу қишлоқ Чағониёндан икки фарсанг масофада жойлашган. Мақтовли амирнинг лашкари Абу Али устидан ғалаба қозондилар ва у Чағониёндан ўн икки фарсанг масофадаги Шумон тарафга кетди. Бухоро лашкари Чағониёнга кириб, шаҳарни талон-тарож қилиб, Абу Алининг кўшклари ва уйларини ғорат этдилар. Шундан сўнг Абу Алига кумижийлар", Жошт амири Жаъфар ибн Шамоянқуво ва Илоқ лашкари мададга келди. Улар бир кунда Вошгирдга етиб келишди. Хутталон амири Аҳмад ибн Жаъфар ҳам ўзининг йирик сарҳанги Бажкамни катта лашкар билан юборди. Бухоро лашкарининг йўли тўсилиб, ҳазратнинг улар билан хабарлашуви имконсиз бўлиб қолди. Шунинг учун улар сулҳ исташди ва (иккала тараф) шу қарорга келишди: Абу Али ўз ўғли Абулмузаффар Абдуллоҳ ибн Аҳмадни гаров тариқасида Бухорога жўнатди. Худди шундай қилишди ва бу воқеа 337 йилнинг жумоди ул-охир ойида бўлди. Абулмузаффар Бухорога етиб келганида мақтовли амир шаҳарни безатиб, уни иззат-икром билан шаҳарга олиб киришни ва саройга жойлаштиришни буюрди. Амир уни ўзининг хос дастурхонига чақирди ва унга чопон ва кулоҳ кийгизишди.

(158) Чағониён вилояти ноҳияларидан бири бўлган Босандда15 бир сохта пайғамбар пайдо бўлди ва у Дари Оҳанинга келди. Унинг номи Маҳди бўлиб, пайғамбарлик даъвосини қилди. 322 йилда у ошқора даъват қила бошлади. Кўплаб одамлар унинг олдига бориб атрофига тўпланишди. Бу Маҳди (камарига) қилич осиб олган бўлиб, ким унга хилоф бўлса, шу қилич билан унга ҳамла қиларди. У бир фирибгар одам бўлиб, турли хил макр-ҳийлаларни биларди. Чунончи, қўлини ҳовуздаги сувга тиқар ва тортиб олганида ҳовучи динорга тўла бўларди. Ёки унинг дастурхонидан кўп сонли жамоат овқат ер, аммо таом асло камаймасди. Унинг жомидан бутун жамоат сув ичар, аммо у жом бўшаб қолмасди. Унинг хос қавмига мансуб одамларнинг ҳар бири кунига бир дона хурмо ер ва бу уларга кифоя қиларди. Бу хабар вилоятларга тарқалгач, жоҳил омма орасидан кўп одамлар унга томон интилишди. Бухородан Абу Али Чағонийга "Ул сохта пайғамбарнинг ишини бир ёқли қилиш чорасини кўр",— деган мазмунда мактуб келди. Абу Али Абу Талҳа Жаъфар ибн Мардоншоҳни (унга қарши) юборди. Варди қишлоғида бўлган Маҳди тоққа чиқиб кетди. Жанг қилиб, уни қўлга олиб, тоғдан пастга туширишди ва бошини кесиб, тўрвага солиб Абу Алига юборишди. Абу Али ўша пайтда Шумонда эди. У кесик бошни (Маҳдига) рағбат билдирган барча одамларга кўрсатишни буюрди ва сўнгра Бухорога жўнатди.

Абулмузаффар ҳамон Бухорода эди. Бир куни отга миниб юрганида от қоқилиб, у отнинг устидан учиб тушди ва боши бир тошга тегиб, мияси отилиб чиқиб ўлди. Мақтовли амир ғоят ғусса чеқди ва уни қимматбаҳо кафанга ўраб, жасади солинган тобутни Чағониёнга жўнатди. Шунингдек, мақтовли амир Наср шаробдорни таъзия учун Абу Али ҳузурига юборди. Абулмузаффарниннг вафотидан сўнг икки ой ўтгач, Мансур ибн Қоратегин Нишопурда ўлди. Мақтовли амир Хуросон сипоҳсоларлигини Абу Али Чағонийга бериб, унга ёрлиқ ва байроқ юборди. Чағониён ва Термизни унинг ўғли Наср ибн Аҳмадга берди. Абу Али 340 йилнинг зулҳижжа ойида Нишопурга келди. 341 йилда Хуросоннинг барча ишларини тартибга солди. 342 йилда Райга юриш қилди ва бу шаҳарда Ҳасан Буйани қамал қилди. Вушмагир ибн Зиёр Ҳасан Буйага мадад юборди, аммо улар бир иш қила олмадилар. Ўша вақтда Райда отлар орасида ўлат пайдо бўлди ва отлар қирилиб, озайиб қолди. Сўнгра баъзи кишилар икки ўртада воситачи бўлиб сулҳ тузишди. Ҳасан Буйа ҳар йили икки юз минг динор тўлайдиган ва Абу Али қайтиб кетадиган бўлди. Ҳасан Буйа бу хирожга гаров тариқасида Аббос ибн Довудни Абу Али ҳузурига жўнатди ва Абу Али Нишопурга қайтиб кетди. Мақтовли амир "Абу Али Ҳасан Буйа (тарафи)га мойил бўлмаганмикан", — деб шубҳа қилди. Абу Али (159) одам юбориб аҳволни маълум қилди. Аммо мақтовли амир ғазабидан тушмади. Шундан сўнг, Абу Али Чағоний Нишопур шайхлари, шоҳид кишилар ва аъёнларни ўз узрини айтиш, барча аҳволни маълум қилиб, мақтовли амир шубҳаланаётган нарсада ўзининг бегуноҳлигини билдириш учун Бухорога жўнатди. Аммо Нишопурдан жўнатилган ишончли вакиллар Бухорога етгунича бўлмай, мақтовли амир касалга чалинди ва аҳволи тобора оғирлашиб, 343 йилнинг рабиъ ул-аввал ойида ўша касалликдан вафот қилди.

Тўғри йўлдан борувчи (амир) Абдул Фаворис Абдулмалик ибн Нуҳ (даври)
Нуҳ ибн Насрнинг тўрт ўғли бор эди: Абдулмалик, Аҳмад, Наср ва Абдулазиз. Тўнғич ўғли Абдулмалик бўлиб, у 343 йилнинг рабиъ ул-охир ойида тахтга ўтирди. У Абу Мансур Муҳаммад ибн Узайрни ўзига вазир қилиб тайинлаб, (Хуросон) сипоҳсоларлигини Абусаид Бакр ибн Маликка берди. У 343 йилнинг шаъбон ойида Нишопурга келиб, ишларни яхши йўлга қўйиб, адолатпарварлик қилди. Сўнгроқ (Халифа) Мути Хуросонни Абу Али Чағонийга бергани ҳақида хабар келди. Бакр ибн Молик бу хабардан ғазабланиб, лашкар билан юриш қилиб, Гуйон рустосидаги Озодвор қишлоғига келди. У ерда ўз аъёнлари билан уруш режасини тузди. Лашкарбошилар отлар учун ем-хашак ва лашкарга озуқа йўқлиги, шу сабабли лашкар жанг қила олмаслигини маълум қилишди. Шундан сўнг Бакр ибн Молик тўғри йўлдан борувчи амир Абдумалик ибн Нуҳга нома ёзиб, унга аҳволни маълум қилди ва маблағ сўради. Тўғри йўлдан борувчи амир Исмоил ибн Тағённи қайтариб жўнатди, аммо зарур маблағни юбормади. Бу хабар Хуросонга етганда, у ерда тартибсизликлар бошланди. Шу сабабли Ҳасан Буйа Абулфатҳ ибн ал-Амидни Исфаҳонга жанг қилиш учун жўнатди. У Моконнинг ўғлини қўлга олиб, Аргон қалъасига жўнатди. Исфаҳоннинг ушбу ишғол қилиниши 344 йилнинг рабиъ ул-аввал ойида содир бўлди. Ҳасан Буйа Гургон тарафга юриш қилди. Бунинг хабари Бакр ибн Моликка етди. Ҳасан Ферузон Жожарм чегарасига етди. Абдулмалик ибн Нуҳ бу хабарларни эшитгач, лашкар жам қилиб, Озодвор тарафга Бакр ибн Моликка жўнатди. Ҳасан Буйа ва Абу Али Бакр билан жанг қилмасдан Табаристонга қайтиб кетишди. Абусаид Бакр ибн Молик Абулҳасан Муҳаммад ибн Иброҳим ибн Симжўрни чақириб, Нишопурга шиҳна21 қилди. Ҳасан Буйа ва Абу Али Чағониёнийдан22 Али ибн ал-Марзбонга мактуб келди. Улар Абусаид Бакр ибн Молик билан сулҳ тузишни исташарди. Ҳасан (160) Рай, Кур ва Жабалдан ҳар йили икки юз минг динор ва бошқа ҳадялар юбориб туриш ва Табаристон важидан Вушмагир билан низолашмаслик мажбурияти олди. Али ибн ал-Марзбон воситачи бўлди ва шу асосда сулҳ тузилди. Ҳасан сулҳ (шартда кўрсатилган) пул ва ҳадяларни юборди ва хунрезлик тўхтатилиб, адоватлар барҳам топди. Хуросон ишлари яхшиланди. Халифа Мути Ҳасан ибн Буйага мактуб йўллаб, ушбу сулҳ ва ярашни маъқулламади. Абу Али касал бўлиб, 344 йилнинг ражаб ойи охирида вафот қилди. Унинг жасадини тобутга солиб Чағониёнга элтишди...
Изоҳлар
1. Нуҳ ибн Наср—сомонийлар сулоласига мансуб ҳукмдор бўлиб, 331 — 343 (942—954) йилларда ҳукмдорлик қилган.
2. Абу Жаъфар Муҳаммад ибн Наср ибн Аҳмад— сомоний ҳукмдор Нуҳ ибн Насрнинг биродари бўлган.
3. Абдулҳай Ҳабибий Ибн Ҳавқал маълумотларига таяниб, "Раҳнаҳамуй Бухородарво-заларидан бири бўлса керак", — деб изоҳ берган.
4. Нахшаб ёки Нақшоб — Қарши яқинидаги қадимий шаҳар бўлиб, баъзи даврларда Насаф деб ҳам аталади.
5. Мути — аббосийлар сулоласига мансуб халифа бўлиб, 335 (947)— 363 (974) йиллар-да ҳукм сурган.
6. Хартанг Самарқанд яқинидаги қишлоқ бўлиб, улуғ муҳаддис Абу Абдуллоҳ Муҳам-мад ибн Исмоил ал-Бухорий қабри шу қишлоқдадир.
7. Хутталон ёки Хатлон — Амударёнинг юқори оқимида Вахш ва Панж дарёлари оралиғида жойлашган вилоят.
8. Гузгонон — ҳозирги Афғонистондаги Жузжон вилоятидир.
9. Мила ёки Работи Мила — Амударёдан кечиб ўтиладиган манзиллардан бири бўлиб, дарёнинг чап қирғоғида жойлашган.
10. Ҳозирги Ҳисор вилояти ва Душанба туманини ўз ичига олган ҳудуд илк ўрта асрларда Шумон деб аталган.
11. Абдулҳай Ҳабибий "Кумижийлар Кофарниҳон дарёси сув ҳавзасининг тоғлик қисмидаги Кумуз вилоятида яшовчи халқдир", деб изоҳ берган. Шунингдек, у "Ҳудуд ул-олам" китобида қуйидаги маълумот борлигини айтиб ўтган: "Бир жамоа одамлар бўлиб, уларни кумижийлар дейишади ва улар Хутталон ва Чағониён ҳудудида яшашади. Чағониён ва Хутталон амирлари зарур бўлганда улардан (ҳарбий) мадад сўрашади".
12. Жошт — Хуросоннинг шимоли-шарқий қисми чеккасида жойлашган манзил.
13. Илоқ — ҳозирги Ҳисор водийсининг шарқий чеккаси, Тожикистон ҳудудида.
14. Вошгирд— Кофарниҳон ва Вахш дарёлари оралиғидаги вилоятдир. Ҳозирги Файзобод шаҳри ҳам илк ўрта асрларда Вошгирд деб атаган.
15. Босанд — Чағониёндан Бухоро ва Самарқандга борадиган йўлда жойлашган катта қишлоқбўлган. Ҳозирги Бойсун тахмин қилинади.
16. Рукнуддавла Ҳасан ибн Буйа — Эрондаги буйийлар сулоласига мансуб бўлиб, 335 (947) — 366 (977) йилларда ҳукмронлик қилган.
17. Вушмагир ибн Зиёр — Журжон вилоятида ҳукм сурган зиёрийлар сулоласига мансуб ҳукмдор.
18. Абдулмалик ибн Нуҳ — сомонийлар сулоласига мансуб бўлиб, 343 (954) — 350 (961)-йилларда ҳукмронлик қилган.
19. Аббосийлар сулоласига мансуб халифалар турли мақсадларни кузлаб ислом ўлкаларидаги амир ва саркардаларга айрим вилоятларни "бағишлаб" ёрлиқ жўнатишарди. Аммо кўпинча ёрлиқни олган киши ўзига "берилган" вилоятни рақибларига қарши курашиб, уларни енгсагина қўлга кирита оларди.
20. Гуйон рустоси — Хуросондаги Жувайн тумани (ўрта аср манбаларида Эрондаги айрим жой номлари турлича, яъни форсий ва арабий шаклларида ёзилган. Масалан, Гўргон — Журжон, Гузгонон — Жузжон, Гуйон — Жувайн ва ҳоказо).
21.Шиҳна — қалъа ҳокими.
22. Абу Алининг нисбаси матнда кўпроқ Чағоний, баъзи ўринларда Чағониёний тарзида ёзилган.
Ибн ал-Асир ва унинг "Китоб ал-комил-фи-т-тарих" асари
XII аср охири ва XIII аср бошларида яшаб ижод этган араб муаррихи Ибн алАсир Ўрта Осиё ва шарқ мамлакатлари тарихига оид асарлар муаллифидир.
Унинг тўлиқ номи — Иззуддин Абу-л Ҳасан Али ибн Абу-л-Карам Муҳаммад ибн Абу-л-Карим ибн Абу-л Воҳид аш-Шайбоний бўлиб, Ибн ал-Асир номи билан машҳур бўлган. Ибн ал-Асир 1160 йилда туғилиб, 1233 йилда вафот этган. Ҳозирча бизга унинг 10 та асар ёзиб қолдиргани маълум. Унинг мазкур "Китоб ал-комил фи-тарих" асари 12 жилддан иборат ва у исломгача вақтдан мўғуллар истилосигача бўлган даврни ўз ичига олади.

Асарда фақат сиёсий воқеаларгина эмас, балки турли даврларда хукмрон бўлган табақалар ва уларнинг намояндалари, халқлар маданияти, фан-адабиёт намояндалари ҳақида ҳам маълумотлар берилган. Асар араб тилидан бир неча халқлар тилларига, жумладан, эски ўзбек тилига ҳам таржима қилинган. Таржима Хива хони Муҳаммад Раҳимхон (1844 — 1910) даврида бажарилган бўлиб, унда 15 нафар хоразмлик арабшунос олимлар қатнашган. Мазкур таржиманинг бир неча нусхаси Ўзбекистон Республикаси Фанлар академияси Абу Райҳон Беруний номли Шарқшунослик институтида мавжуд.
Қуйида асарнинг Сағониён (Чағониён) тарихига оид қисми эски ўзбек тилидан ҳозирги ўзбек тилига табдил қилиниб олинди. Унга асарнинг Шарқшунослик институтида сақланаётган 2 жилдлик нусхаси (№ 824—825) асос бўлди.
Ибн ал-АСИР
"КИТОБ АЛ-КОМИЛ ФИ-Т-ТАРИХ"дан

Ҳижрийнинг тўрт юз эллик олтинчи йилида Хутталон вилоятининг амири Султон Алп Арслонга бўйсунмай хирож божини бермади ва унинг одамлари хирож йиғишини ман этди. Мазкур Султон (Алп Арслон) бундан хабардор бўлиб, ўз қароргоҳидан чиқиб, Хутталон вилоятига етиб келди. Кўрдиким, қалъаси маҳкам ва баланд бўлиб, тоғ устида экан. Кўп кунлар у ерда бўлиб, кураш олиб борди, аммо (қалъани) забт эта олмади.

Шундан кейин бир кун Султоннинг ўзи пиёда тоғ устига чиқд. Унинг изидан барча лашкарлари ҳам тоққа чиқиб, ҳаммалари бир ерга тўпландилар. Аммо қалъанинг амири қалъа деворларининг энг баланд ерига чиқиб, ён-арофдан хабардор бўлган ҳолда барча лашкарларини жангга илҳомлантириб ўтирар эди. (Шу вақтда) Султон лашкарлари томондан отилган бир ўқ мазкур амирга тегиб, ҳаётининг қалъасига раҳна солди, яъни ўлдирди. Шундан сўнг Хутталон амирининг давлатини Султон (Алп Арслон) эгаллади.
Мазкур Султоннинг Ябғу ибн Микоил деган бир амакиси Ҳиротнинг волийси эди. У ҳам хирож божини тўлашдан бош тортди ва Султон юборган мулозимларнинг хирож йиғишини ман этди ва деди: "Ҳирот мамлакати менга тегишлидир". Алп Арслон буни эшитиб, кўп лашкар билан Ҳирот томонга йўл олди. У Ҳирот ахлига гўё қиёмат кунини ошкор қилди. Охири, Ябғу ҳолдан тойиб, қалъадан чиқди ва Султонга кўп узрлар айтиб, эъзоз ва икромини бажо келтирди.

Шундан сўнг Султон (Алп Арслон) Ҳиротдан чиқиб, Чағониён томонга йўл олди. Чағониён амирининг исми Мусо эди. (У) Султонга кўп номуносиб ишларни қилган эди. Шунинг учун Султон Чағониёнга борди. Мусо кўп лашкар билан бир тоғнинг устига чиқди. Султон ҳам у тоғ томонга борди ва икки тараф лашкарлари бир-бирлари билан тўқнашдилар. Жанг бошланди, кўп кишилар ҳалок бўлди. Султоннинг лашкарлари ғолиб келиб, Чағониённи ҳам эгаллади. Шу вақтда баҳодирлардан бири Мусони тутиб асир этди ва Султоннинг ҳузурига келтирди. Шу зумда Султон уни қатлга буюрди. Мусо кўп узр сўраб ва ёлбориб, ўзи учун беҳисоб ва бисёр молу давлат бермоқчи бўлди. Султон деди: "Эй Мусо, бу савдогарликнинг вақти эмасдирким, молни ўртага солурсен". (Султон) Мусонинг вилоятини ҳам эгаллаб, Марв томонига равона бўлди ва бир неча (вақт) у ерда яшаб, сўнгра Нишопур томонга йўл олди".

Бория Ваҳобова табдили.
Ҳофизи Абру ва унинг асарлари
Шиҳобиддин Абдуллоҳ ибн Лутфуллоҳ ибн Абдурашид Ҳаравий (вафоти 1430 йил) ўз даврининг таниқли олимларидан бўлиб, дастлаб Амир Темур хизматида котиб, кейинчалик Шоҳрух саройида асосий тарихчи эди. Иккита йирик асар ёзиб қолдирган:
1. Тарихий-географик асар ("География").
2. Тарихий асар — "Мажмаи таворихи султония" (бошқа номи "Зубдат ат-таворихи Бойсунғурий").
Қуйида биз Ҳофизи Абрунинг "География"сидан Термиз ва Чағониён вилоятига оид маълумотларни форсий тилидан ўзбек тилига таржима қилдик.

Ҳофизи АБРУ
"ГЕОГРАФИЯ"дан
(Мовароуннаҳр тавсифи)
Мовароуннаҳрнинг бирбиридан гўзал тўртта (йирик) шаҳри бор.
Н а з м
Мовароуннаҳр мамлакати бўйлаб 
Тўртта шаҳар бор, бирбиридан гўзал. 
Аввал Бухоро — илм ва фазилат манбаи, 
Рум ва Чин диёрларига ҳам донғи кетган. 
Улуғ Самарқанд шаҳри — салтанат макони,
 Шуҳратидан шаҳарлар ичра нигинли тож кабидир. 
Ундан сўнг Термиз — сахийлар ва авлиёлар маскани, 
(Кўркам) сув бўйлари зилол дарёларнинг рашкини

келтиради. Хўжанд шаҳри ул мамлакатда кайфсафо жойи, Обод мавзе ва суфийлр ватани эрур.

Термиз. Жайҳун (дарёси) бўйида жойлашган шаҳар, қўрғони (қуҳандиз) бор, (илгарилари) шаҳристони ва рабази ҳам бўлган экан. Бозор ва жумъа масжид шаҳристонда жойлашган. (Шаҳар) аҳолисининг уйлари лойдан қурилган; (аҳолиси) Жайҳун (дарёси)дан сув ичади, экинларни эса чағониён дарёси (суви)да суғорадилар.

Термиз шаҳрининг қурилиши ҳақида сўз кетганда, унинг асосчиси Искандар (Александр Македонский) бўлган экан, дейдилар. У шимол томондаги (мамлакатларга) юриш қилиб, Жайҳун дарёси бўйига етиб келганида, шу ерни қурилиш учун маъқул кўрган ва ушбу шаҳарни бунёд этган экан. Янги кечув аста-секин обод шаҳарга айланди.

(Термизнинг) боғлари кўп, мевалари мўл-кўл, аҳолиси тижорат билан ҳам шуғулланади.

Бурдоғуй — Жайҳун бўйида, Термизга туташ бўлган мавзе. Баъзилар, унга Термиздан анча олдин асос солинган, дейишади. Айримлар эса, уни ҳам Искандар қурган, дейдилар. "Бурдоғуй" юнонча сўз бўлиб, "меҳмонхона" деган маънони англатади ва бу ном ҳам Искандар замонида қўйилган, деган фикрни айтганлар. Қадимда зиммасига Жайҳуннинг кечувидан ўтишни таъминлш юкланган кемачиларнинг бошлиқлари шу Бурдоғуйда турганлар.

Бурдоғуй султонлар ушбу дарёдан ўтадиган кечув бўлган, Қадимги подшоҳлар ул мавзенинг аҳолисини дарёнинг гузарини қўриқлаб туриш учун рағбатлантириб, уларга тархонлик берганлар. Шу сабабдан, у ерда аҳоли кўпайган, бойбадавлат зодагонлар истиқомат қилгг.н. У ерга бирор мусофир келиб қолса, уни яхши кутиб олганлар . Тез орада, ул жойнинг халқи ўз олижаноблиги билан машҳур бўлди. Бирор йўловчи ўша ердан ўтиб қолса, Бурдоғуй одамлари ҳар бири уни ўз уйига олиб боришга ҳаракат қилар экан ва ҳатто бирбирлари билан талашишарканлар. (Шу боис) Термиз аҳолиси билан Бурдоғуй аҳолиси ўртасида кўпинча жанжал бўлиб турган. Бурдоғуй атрофида жангал (тўқайзор) кўп ва у жангалда шер бор. Ўша яқинўртада Колиф деган бошқа бир кечув ҳам бор.
Форсийдан Омонулло Бўриев таржимаси 
Шарафиддин Али Яздий ва унинг "Зафарнома" асари
Шарафиддин Али Яздийнинг "Зафарнома" асари XV асрнинг нодир ёзма манбаларидан биридир. У Амир Темур салтанати тарихини ўз ичига олади ва ушбу мавзуга бағишланган бошқа ёзма манбалардан тарихий кечинмалар баёнининг изчиллиги ва батафсиллиги билан фарқ қилади.

"Зафарнома" Шоҳрухнинг ўғли Иброҳим Султон ташаббуси билан тузилган: дастлаб, бахши ва муншилар томонидан Темур ҳақида туркий ҳамда форсий тиллардаги маълумотлар тўпланган. Ҳар бир воқеа лозим топилганда мушоҳидлардан сўраб текширилган. Али Яздий олдига эса асарни жонли ҳамда тушунарли ёзиш, шунингдек, ҳужжатларга қатъий риоя қилиш талаби қўйилган.

Шу сабадан бўлса керак, "Зафарнома" ёзилганидан то ҳанузгача алоҳида эътиборда бўлиб келади. Кейинги асрларда унинг бир қанча назмий ва насрий нусхалари тузилди, турли (француз, инглиз, итальян, ўзбек) тилларга қисқа таржима қилинди, нашр этилди (Калкутта, 1887 — 1888; Теҳрон, 1958; Тошкент, 1972).

Қуйида "Зафарнома"дан Термиз ва Чағониён тарихига оид маълумотлар терматаржима қилинди. Таржима учун асарнинг ЎзФА Шарқшунослик институтида сақланаётган (№ 4472), А. Ўринбоев томонидан нашр этилган (1972) фотофаксимил нусха асос қилиб олинди.

Шарафиддин Али ЯЗДИЙ
 "ЗАФАРНОМА"дан

Амир Ҳусайннинг амир Баён Сулдуз билан жанг қилмоққа черик тортгани ва амирлардан мадад сўрагани ҳақида сўз. (в.97а)
Амир Қазағаннинг невараси амир Ҳусайн зудликда Кобулдан отланиб, амир Баён Сулдуз билан жанг тараддудига тушди, лашкарни тузиш ва қуроллантиришга киришди ҳамда элчи юбориб, ҳазрат Соҳибқирон, амир Боязид жалойир ва амир Хизр Ясавурийдан ёрдам сўради. Улар кенгашиб олганларидан сўнг, ушбуни тўғри топдилар: ҳазрат Соҳибқирон ва амир Ясавурий (икковлари) амир Ҳусайннинг илтимосини қондирадиган бўлдилар. Амир Боязид эса Жата амирларида туҳмат ва ёмонлик қилмоққа мажол қолмасин, деган мақсадда, Туғлуқ Темурхон томон юрмоқни маъқул деб топди. Амир Боязид ушбу режага кўра йўлга чиқди. Хўжанд вилоятига етганида, Туғлуқ Темурхоннинг барча лашкарлари билан яна қайтиб келганлиги ва Чу суви бўйида ўз уғруқи1 билан бирикканлиги хабарини эшитгач, мўлжалланган ўйидан қайтди ва ўша ерда тўхтаб турди.Бошқа томонда эса, ҳазрат Соҳибқирон ва амир Хизр тартибга келтирилган лашкар билан амир Ҳусайнга ёрдамга жўнадилар...

Улар Дари Оҳанин2 деб аталадиган Қаҳалқадан ўтиб, амир Ҳусайн қошиға етдилар ва биргалашиб ҲисориШодмон3 томон юрдилар. Чунки амир Баён Сулдуз ўша ерда эди, уларга қаршилик кўрсатишни ўз имконяти даражасида кўрмагач, қочмоқни ихтиёр қилди ва Бадахшон томон юзланди. Улар кетмакет таъқиб қилиб бордилар. Бадахшонга етганларида, ул жойнинг волийси қочди ва мамалакат амир Ҳусайннинг қўл остига ўтди. 

Ҳазрат Соҳибқироннинг амир Хизр Ясавурий билан жанг қилганлиги ҳақида сўз (в. 99 б.)
Ҳазрат Соҳибқирон Термиз атрофига етиб борди. (У ерда) шайх Али Журжурий жасорат оёғини ўз чегарасидан ташқарига қўйиб, қўшиб тортиб чиқди. (Улар) Ангор мавзеида тўқнашдилар; қўшинлар бир-бирига етган заҳоти душманлар мағлуб бўлди. Зафарпаноҳ мавкабнинг довюраклари биринчи ҳамладаёқ уларни қочирдилар ва то Кўҳна Тер мизгача қувлаб, тўзитиб-тарқатиб юбордилар. Ул жангдан ғолиб қайтгач, кўҳна Термизни ҳумоюн қўнмоқ хаймагоҳи этдилар.

Ҳазрат Соҳибқироннинг амир Ҳусайн билан жанг қилмоққа черик тортгани ҳақида сўз.
Етти юз олтмиш еттинчи (1365) йилнинг кузида, яъни от йили ҳазрат Соҳибқирон сон-саноқсиз лашкар тузди... Уларни олиб Амир Ҳусайн билан урушмоққа отланди. Амир Сайфиддинни катта бир гуруҳ билан манғлой тайинлаб олдинда жўнатди.

Амир Ҳусайн (ўз вақтида) Шер-Баҳромни ҳийла ва алдов ила йўлдан оздириб, макр тузоғига илинтирганлиги ҳамда ўзига муте ва қарам қилиб олганлиги сабабли, ҳазрат Соҳибқиронни ҳам ўша услубда бўҳтон би лан ўйнатиш мумкин, деган хаёлга борди, минг афсус.

Шу пайтда, у Малик баҳодир ва унинг ўғли Абдуллоҳни аҳднома ила ул Ҳазрат қошиға жўнатди ва фириб берувчи сўзлардан иборат пайғом юборди, яъни: "Шу пайтгача зурур умумий масалаларни бир биримиз билан иттифоқда ғолиблик тўпини рақиблар ва тенглашувчи лар майдонидан юлиб олдик. Маъқул улдурки, бундан кейин ҳам ўша удум сақланса ва ушбу аҳдномага тўла-тўкис ишониб, ҳеч бир дағдаға хаёлга келтирилмаса".

Ғолиб лашкар Қаҳалқадан ўтиб Бойсун уларнинг Хумоюн қўним гоҳи бўлиб турган чоғда (элчилар) Малик баҳодир ва Абдуллоҳ етиб келдилар. Амир Ҳусайннинг аҳдномаси ва пайғомини арзаға етказдилар ҳамда сулҳ ва ярашмоқдан сўз қотдилар. Саодатли Соҳибқирон фурсат безаб турган давлат илҳоми билан, Мисра: Сенинг аҳдингга сабо ели ҳам суяна олмас, (деган мазмунни) англаб етди. (Шу сабабдан), ул аҳдномага эътибор бермади ва айтилган сўзларга қулоқ тутмади.

Ҳазрат Соҳибқироннинг Амир Ҳусайн устига черик тортгани ва парвардигор иноятининг қўллови билан зафар қозонганлиги ҳақида сўз
(135 6—136 б-варақлар)
Амир Ҳусайн ўз аҳду паймонини бузишни ўйлаб яна душманлш қасдида айёрлик ноғорасини нифоқ палоси тагида чертаётганлиги ҳамда фурсат кутиб ўз муродига ҳийла билан етишиш орзусида эканлиги турли далил ва белгилардан равшан бўлди. Ҳазрат Соҳибқирон шариат қонуни асосида жорий этилган фитна қилувчини даф қилиш вожиблиги ҳукмидан келиб чиқиб, унинг ишини бир ёқли қилишга киришмоқни зуруратдан деб топди ва бу ишни у кўзлаган мақсадига киришишига имкон туғилмасдан олдинроқ амалга оширмоқчи бўлди. Бироқ, аъло ҳазрат ҳиммати ишнинг асосини ожизлик ва иложсизлик ташкил этган ҳийла ва иккиюзламачилик билан бошланишига йўл қўймас эди. (Шу сабабдан) таваккалнинг орқасини тангри иноятининг кўмаги ила мустаҳкамлаб, ҳиммат юзини Амир Ҳусайнни йўқ қилмоққа қаратди ва мардонавор мухолифат эълон қилиб, сипоҳ йиғишга фармон берди. Ҳинду-Қарқара қипчоқни Сайҳун сувидан ўтиб, Ўтрорга қочиб кетган Шайх Муҳаммад Баён сулдузни олиб келиш учун жўнатди.

Ҳазрат (Соҳибқирон) паноҳи бўлмиш сипоҳ қазодек кескин фармонга мувофиқ, осмон билан тенглашувчи даргоҳга йиғилгач, қўл ва манғлойни тартибга келтириб, амир Мусони қўлни бошқаришга тайинлади. Ўзи эса, саодатли вақтсоатда ва энг бахтли толеъда Кешдан йўлга чиқиб, бир гуруҳ баҳодирлар билан олдинда борарди. . .
Хузорга етиб келганларида амир Мусо, унга хос бўлган одатга кўра, ўринсиз ваҳимага тушди ва аҳдпаймонни бузиб, қочиб Самарқанд томон қайтиб кетди. Ҳазрат Соҳибқирон унинг бу қилмишига эътибор бермади ва Суюрғатмиш ўғлонни амир Муайяд, Ҳусайн барлос ва яна бир қанча баҳодирлар билан қўшиб манғлой расми ила олдинда жўнатди. Қўлни эса, (ўзининг) ҳумоюн улуғворлигининг нурлари ила порлоқ этиб равона бўлди.

Манғлой Қаҳалқадан ўтиб Термизга етиб боргач, Амир Ҳусайннинг Ҳиндушоҳ ва Халил бошлаб олиб келган лашкари, уларнинг қорасини кўриш биланоқ қочмоққа юзландилар ва Омўя сувидан ўтиб Балх томон йўл олдилар. Осмоний тасдиққа эга бўлмиш ҳазрат соҳибқирон Термиздан уч фарсах наридаги Буё мавзеига келиб қўнди.

Маккайи муаззаманинг буюк шарифларидан бири, ўз асрида ер юзи сайидларининг пешвоси, зоти шарифи Тоҳа ва Ёсин сараланган шодасининг воситаси4
Байт:
                                Тонг қуёшию, тун ҳилоли эрур
Аср дури, бизнинг забаржадимиздур5.
бўлмиш нақблар пешвоси, муртазойи аъзам, улуғлиги сифат ва унвонларини6 келтиришга ҳожатсиз олийжаноб Сайид Барака7 ҳеч қандай ваъда, олдиндан келишувсиз, кутилмаганда ул ҳумоюн манзилда пешвоз чиқди ҳамда салтанат ва подшоҳлик белгиларини англатувчи ноғора ва 'алам (байроқ) келтириб ҳазрат Соҳибқиронга совға қилди.

Ҳазрат Соҳибқирон кунданкунга ортиб бораётган давлатининг бошланишида юз берган бу кутилмаган учрашувдан, энг юксак даражадаги омонлик ва иқбол учун,— фотиҳа (сураси) Китоб (Қуръон) нинг онасидир, — деган сўзлар ишоратига кўра, қатъий ва аниқ (қарорга) келди. У дўстлик ва ҳимоя изловчи қўлини, — эй Аҳли Байт, Аллоҳ сизлардан гуноҳни кетказишни ва сизларни бутунлай поклашни истайди, холос — деган (оят) давлатининг байроқлари этагига мустаҳкам қилиб, улкан набийлик дарахти шохининг қутлуғ ташрифини улуғлаш ва таъзимлар ила кутиб олди. Ул Ҳазратнинг чин нияти ва пок истаги туфайли, уларнинг ўрталарида дўстлик муносабати пайдо бўлди. (Шундан сўнг) баракатли улуғ зот бутун ҳаёти давомида, ўзи келганлиги хушхабарини етказган давлат мисоли, ҳазрат (Соҳибқирон)нинг суҳбати ва мажлисини ўз ихтиёри ила ихтиёр айлади ва ҳеч қачон ул ишни тарк этмади. Вафотларидан сўнг эса, икковлари бир гумбаз остида ором топмишлар ва ҳазрат Соҳибқироннинг самимий юзи худди ўшандай унинг томонга қараган...

Ҳазрат Соҳибқироннинг Термиз ва Балх томонга лашкар юборгэнлиги ҳақида сўз (1436 — 144 а-варақлар)
Илгаридан қазо Зиндаҳашим учун оқибат рақами ва имзосини қисмати саҳифасига чекканлиги учун, шунча кўрсатган марҳаматларга қарамасдан, яна девғурур васваса уни тинчтотувлик йўлидан оздирди. У жасорат оёғини бўйсунмоқлик йўналишидан четга қўйди, калтафаҳмлигидан орзу жиловини хаёл қўлига топширди. Қизиғи шундаки, Хонзода Абулмаол, ҳаёт минг хил тил билан

Байт:

Зинҳор бундай қилмағил, пушаймон бўлурсан 
Деб, қайтақайта етказган бўлса ҳам, барибир унга 
(Зиндаҳашимга) қўшилди...

(Иккаласи) бирлашиб Балх ва Термиз улусини таладилар. Улар томондан пайдо бўлган ушбу хато хабарининг нурлари олий Ҳазратлари ёрқин кўнгли сайҳонлигига тушгач, Хитой-баҳодир ва Арғуншоҳ Бўрдолиғийни бир миқдор лашкар билан илғор тарзда жўнатди...

(Бу лашкарга), уларнинг фитна-фасодини бостириб, мардлик ва жасорат кўрсатсинлар; парвардигорнинг омонати бўлмиш раият аҳволи этагини ситамкор зўравонларнинг тиканидан асрасинлар, деб буюрди.

Амирлар зафарпаноҳ сипоҳ билан Термизга етиб келганларида, ул томондаги аҳоли Омўя сувига кемалардан кўприк боғлаган эдилар. (Бироқ) бир гуруҳ душманлар тунда қочиб кўприкдан ўтган ва кўприкни нариги томондан бузган эди. Ғанимлар ғолиб лашкарнинг қорасини кўришлари билан юзлари сарғайиб, қўрқувга тушиб қоча бошладилар. Жон ваҳимасига тушиб (отлар) жиловини кўприк томон бурдилар ва тунда бўлган аҳволдан ғофил ҳолда кўприкка қараб (от) сурдилар. Кўприкнинг ўртасига етиб борганларида, унинг нариги қисми бузилиб ётганини кўрдилар. Ғолиб лашкар баҳодирлари уларнинг ортидан етиб келиб, (тангри) кўмак берган қўллари билан ўқ ёғдиришга киришдилар ва ул куни битганлар учун

Б а й т :

Ортдан ўқ, олдинда денгиз (каби) сув,
 Ажал келар елиб, жонларда қўрқув. 
На шафқатдан умид, йўқ истак жангга. 
На қолишга мадор, на йўл қочишга
бор эди. Уларнинг анчаси қилич зарбидан йўқ бўлдилар, кўплари сувга ағдарилиб, жондан жудо бўлдилар. Фақат бир оз киши, аниқроғи ўндан бир қисмидан ҳам озроғигина не азоблар билан қирғоққача етиб олдилар. Зиндаҳашим қочиб Шибурғонга кириб борди ва уни маҳкамлаб, ҳимоя (учун) орқасини ўз тасаввурида (гўёки) қўрғон деворига суяди.

Ҳазрат Соҳибқироннинг (Ҳиндистон) юришидан қайтиб,
Жайҳундан ўтганлиги ва муҳтарам (хотунлар) ҳамда фарзандларнинг
ҳумоюн учрашувдан шодхурсанд бўлганликлари ҳақида сўз
(345а — 345б-варақлар)
Йигирма биринчи ражаб (29 март 1399 йил) якшанба куни чошгоҳда денгиздай ҳимматли Соҳибқирон кемада дарёдан ўтди. У ерда салтанат ва жаҳондорлик осмонининг авлодлари амирзода Улуғбек, амирзода Иброҳим Султон, олий иффат (соҳибаси) бекаси Султон, улуғлик ва шоншавкат чодирининг муҳтарам хонимлари — Сароймулк хоним, Тўкал хоним, Тумоноғо, бошқа шаҳзодалар, барча аъёнлар, акобир ва ашроф Самарқанд ва ўша яқин-атрофдан кутиб олиш учун келиб, аъло ҳазрат (Соҳибқирон) билан учрашиш бахтига муяссар бўлдилар...

Якшанба ва душанба кунлари Термизда бўлдилар. Душанба куни насаби сўзсиз набийлик ва пайғамбарлик оиласига мансублиги шубҳа ва гумон доғидан пок ҳамда қадри-қиймати улуғ ва шуҳрати баланд остонали қуёш юксаклигидан ҳам ортиқ бўлган Хонзода Ало ал-Мулк (Термиз сайидларидан) жаҳонгир Соҳибқирон шарафига тўй берди ва муносиб тортиқлар келтирди.

Йигирма учинчида сешанба куни мусратшиор байроқ Термиздан Жаҳоншоҳ қишлоғига кўчиб ўтди. Ойнинг йигирма тўртинчисида чоршанба куни Таракий-Гармобага осмондек даража бахш этди. Йигирма бешинчида пайшанба куни Қаҳалқадан ўтди...

Форсийдан Омонулло Бўриев таржимаси
Изоҳлар:
1
Уғруқ — лашкар ортидан захира, аслаҳа ва бошқа анжомларни олиб юрувчи қисм.
2
Дари Оҳанин — Бойсундан (Сурхондарё вилояти) ғарбда Саримас тизмасидаги тордара; узунлиги 2 км, эни 5 — 20 метр, қояларининг нисбий баландлиги 150 метр чамаси.Қадимий машҳур тоғ ўткили. Ёзма манбаларда унинг номи турлича ёзилган: форсча "Дари-Оханин" (Темир Дарвоза), қадимги туркий тилда: "Темир қапуғ" ("қапуғ"—дарвоза), арабча "Бобулҳадид" (Темир дарвоза), мўғулча "Қаҳлаға" ёки "Қаҳлақа" ("қалға", "халға" —дарвоза). Қадимда дара ёнида шу номдаги аҳоли маскани, қўрғон ҳам бўлган, уни Бузғала хона ҳам деганлар. Бойсун тумани ҳудудида.

1 ҲисориШодмон — вилоят ва шаҳар, қадимги номи Шумон (асс ;ан ҳозирги Ҳисор водийси), маркази шу вилоятдаги Ҳисор қўрғони ёнида бўлган.

4 ТоҳаЁсин — Қуръони каримдаги "Тоҳа" ва "Ёсин" сураларининг номи. Ривоятга кўра, бу сураларнинг номи Муҳаммад пайғамбар (с.а.в) исмларидан олинган: "тоҳа" сўзи "Тоҳир" исмидаги "т" ҳарфига ва "Ёсин" сўзи "сайид" сўзидаги "ё" ҳарфига ишора тарзида берилган.

5
Забаржад — очяшил қимматбаҳо тош. Бу байт матнда араб тилида берилган ва ундаги "қуёш" (шамс) ва "тун" (лайл) сўзлари Қуръони каримнинг "Шамс" сурасига ишорадир; байтнинг иккинчи мисрасида муаллиф Сайид Баракани ўз асри одамлари ичида "дур" ва олимлари ичида "забаржад" деб атайди.

6
Унвон (даража) — тасаввуфда маълум босқичга кўтарилиш, суфийлик даражасига
эришиш.

7
Сайид Барака (вафоти 1404 йил)— Термиз сайидларидан, Амир Темўрнинг учта асо сий пиридан бири.
"Бобурнома"да Чағониён хусусида
Заҳириддин Муҳаммад Бобур (1483 — 1530) асарлари ичида энг йириги унинг "Бобурнома"си саналади.
Шоҳ ва замонасининг зукко олими, шижоатли саркарда ва ажойиб шоир, тақцир халқимиз ва Ватанимиз тарихида ниҳоятда алғовли воқеалар гирдобида пишитган инсон, Мовароуннуҳрда Темурийларнинг сўнгги салтанатдори ҳамда Ҳиндистонда Бобурийлар сулоласи салтанатининг ўрнатувчиси бўлмиш Заҳириддин Муҳаммад Бобўрнинг мазкур асари тарихий ҳаққонийлиги, жуғрофий теранлиги, воқеалар баёнининг тўғри талқин этилиши билан ниҳоятда қимматлидир.
"Бобурнома"да бошқа жойлар сингари "Чағониён" вилояти, шаҳри, унинг айрим кентлари, аҳолиси, ҳокимликлари, баъзи тарихий воқеалар ҳақида, унга яқин қўшни вилоятлар тўғрисида ҳам тўхталади. Уларнинг асосийларини эътиборингйзга ҳавола этамиз. Маълумотлар Заҳириддин Муҳаммад Бобўрнинг "Бобурнома" асари (нашрга тайёрловчи Порсо Шамсиев. Тошкент — 1966 йил) китобидан олинди.

Заҳириддин Муҳаммад БОБУР
«БОБУРНОМА»дан Вақоеи санаи тисъа миа (тўққиз юзинчи (1494 — 1495) йил воқеалари)
Манга Султон Маҳмуд мирзодин Абдулқуддусбек отлиқэлчи келди. Улуғ ўғли Султон Масъуд мирзоға оғаси султон Аҳмад мирзонинг Оқбегим отлиқ иккинчи қизини тўй ва ойин била олғон. Сочиқни келтурди: олтундин ва кумушдин бодомлар ва писталар қилиб эдилар (25  бет).

Масофлари: (Султон Маҳмуд мирзо — тўпловчи) икки қатла масоф урушти. Ҳар икки қатла Султон Ҳусайн мирзо била, бир мартаба Астрободта мағлуб бўлди. Икки қатла Андихуд навоҳисида Чакман деган ерда ҳам мағлуб бўлди. Икки қатла Бадахшоннинг жануб жониби Кофиристонга бориб ғазот қилди. Бу жиҳатдин фармонининг тўғрисида Султон Маҳмуд ғозий битирлар эди.

Вилояти: Султон Абусаид мирзо Астрободни бериб эди. Ироқ воқеасида Хуросонга келди. Ул фурсат Қанбар Алибек Ҳисор ҳокими Султон Абусаид мирзониннг ҳукми била Ҳиндистон черикини чериклаб, Ироққа мирзонинг сўнгича борадур эди, Хуросонга етиб эди, Султон Маҳмуд мирзога мулҳақ бўлди. Султон Ҳусайн мирзонинг овозасини эшитгач, Хуросон эли ҳужум қилиб, Султон Маҳмуд мирзони Хуросондин чиқордилар, Самарқандға Султон Аҳмад мирзонинг қошиға келди. Неча ойдин сўнг Аҳмад Муштоқ бошлиғ Сайид Бадр ва Хисравшоҳ ва яна баъзи йигитлар султон Маҳмуд мирзони олиб қочиб, Ҳисорға — Қанбар Алибек қошиға келдилар. Андин бери Қаҳқа била Кўҳтан тоғининг жануб тарафидаги вилоёт, мисли: Термиз ва Чағониён ва Ҳисор ва Хатлон ва Қундуз ва Бадахшон Ҳиндикуш тоғигача Султон Маҳмуд мирзонинг тасарруфида эди. Оғаси Султон Аҳмад мирзо ўлгандин сўнг анинг вилоёти дағи мунинг тасарруфида бўлди. (26—27бетлар).

Авлоди: Беш ўғил, ўн бир қиз эди. Бори ўғлонларидан улуғ Султон Масъуд мирзо эди. Онаси Мир Бузург Тирмизийнинг қизи эди (27бет).
... Тарих тўққиз юз ўнда Аму дарёси ёқасида Боқи Чағониёний манга келиб мулозимат қилди. Бу бегимлар (Султон Маҳмуд мирзонинг беш қизи — тўпловчи) оналари билан Термизта эдилар. Булар ҳам Боқи Чағониёнийнинг кўчи била келиб қўшилдилар... (27—28бетлар).

Вақоеи санаи иҳдо тисъа миа (тўққиз юз биринчи (1495 —1496) йил воқеалари). Султон Ҳусайн мирзо Хуросондин Ҳисор устига черик тортиб, қиш Термиз тўғриси келди. Султон Масъуд мирзо ҳам черик йиғиб, Термизға муқобалада келиб ўлтирди. Хисравшоҳ ўзи Қундузни маҳкам қилиб, иниси Валини черикка юборди. Қишнинг аксарини сув ёқасида ўткардилар, ўта олмадилар. Султон Ҳусайн мирзо кордон ва соҳиб тажриба подшоҳ эди. Қундуз сари сув юқори боқа кўчти... Вали Хисравшоҳким, бу кечган кишининг устиға бормоқни ҳарчанд саъй қилди, Султон Масъуд мирзонинг бедиллигидин ё Боқи Чағониёнийнингким, Валининг зидди эди, саъйидин бу кечғон кишининг устига бормади. Бузулғон йусинлуқ Ҳисор сари ёндилар.

Султон Ҳусайн мирзо сув кечиб, Бадиуззамон мирзони ва Иброҳим Ҳусайн мирзо ва Муҳаммад Валибек ва Зуннун арғунни Хисравшоҳ устига юборди. Ўзи Ҳисор устига келди. Ёвуқетканда хабардор бўлдилар.

Султон Масъуд мирзо Ҳисорда турмоқнинг маслаҳатини топмай, Камруд руди юқори Сиратоғ йўли била иниси Бойсунғур мирзо қошига, Самарқандга борди. Вали ҳам Хатлон сари тортти. Ҳисор қўрғонини Боқи Чағониёний ва Маҳмуд Барлос ва Султон Аҳмад Кўчбекнинг отаси беркиттилар ... (33бет).

Вақоеи санаи салос ва тисъа миа (тўққиз юз учинчи (1497—1498) йил воқеалари) ...

Ушбу йил Хисравшоҳ Бойсунғур мирзо била черик тортиб, Чағониён келиб, макр ва фириб била олди. Султон Масъуд мирзога элчи юбордиким, келинг, Самарқанд устиға юрулинг. Самарқанд муяссар бўлса, бир мирзо Самарқандта ўлтургай, яна бир мирзо Ҳисорда.

Султон Масъуд мирзонинг бек ва ичкиси ва йигитяланги озурда бўлуб эдилар. Бу жиҳаттанким, Шайх Абдулло Барлос Бойсунғур мирзо қошидин султон Масъуд мирзо қошигаким борди, чун мирзога қойин ота эди, асру улуғ роият топти. Бовужудким, Ҳисор вилояти мукаккар ва мухтасар вилоятдур, улуфасини минг туман фулус қилиб, Хатлон вилоятини дардаст берди. Хатлон вилоятида Султон Масъуд мирзонинг хейли бекларининг ва ичкиларинингтани бор эрди. Барчани мутасарриф бўлди. Ўзи ва ўғлонлари куллий ва жузъий эжик ихтиёрини олдилар. Озурда бўлғонлар қочибқочиб Бойсунғур мирзога кела бошладилар.

Фирибомиз сўзлар билан Султон Масъуд мирзони ғофил қилиб, Чағониёндин илғаб, Нақора вақтида Ҳисор қўрғонини қабай олдилар (53 бет).

... Иттифоқоти ҳасанадин Султон Масъуд мирзоким, Ҳисорни олдуруб, Султон Ҳусайн мирзога келадур эди, ушбу кун етишди. Астрободқа борғон черик ҳам келиб, ушбу кун мирзога мулҳақ бўлди. Рубору бўлғоч, ўқуруша ҳам олмади. Бадиуззамон мирзо била Шоҳрух мирзо қочти.

Султон Ҳусайн мирзо Султон Масъуд мирзони яхши кўриб, куёвликка юкундируб, иноят ва шафқат мақомида бўлиб эдиким, Хисравшоҳнинг иниси Боқи Чағониёнийким, мундин бурунроқ келиб, Султон Ҳусайн мирзо мулозиматида булур эди, ангизе била Хуросонка турмай, бир баҳона била чиқиб, Султон Ҳусайн мирзодин берухсат Хисравшоҳға борди. Хисравшоҳ Ҳисордин Бойсунғур мирзони тилаб келтурди. Ушбу фурсатта Улуғбек мирзонинг ўғли Мироншоҳ мирзо отаси била ёғиқиб, ҳазорага кириб, ҳазорада ҳам беэътиқодликлар қилиб, ҳазорада Тура олмай, ул ҳам Хисравшоҳ қошига келуб эди. (54бет) ...

Бу Манеъ ҳаракаттин сўнг Бойсунғур мирзони подшоҳ қилиб, Ҳисорға рухсат берди. Мироншоҳ мирзоға Саид Комилни кўмак қўшиб, Бомиён сари йиборди (55бет) ...

Вақоеи санаи ситта ва тисъа миа (тўққиз юз олтинчи (1500—1501) йил воқеалари).Самарқандни ўзбек олғоч, Кешдин Ҳисор сари мутаважжиҳ бўлдук. Муҳаммад Мазид тархон бошлиқ Самарқанд беклари кўч ва ахду аёллари била бизнинг била тебрадилар. Чағониённинг Чилту ўлангига тушганда, Муҳаммад Мазид тархон бошлиқ Самарқанд беклари айрилиб бориб, Хисравшоҳқа навкар бўлдилар.

Биз шаҳар ва вилояттин маҳрум, борур тураримиз номаълум. Бовужудким Хисравшоҳ не миқцор бизнинг хонвадага ҳайфлар ўтказиб эди, чора тополмай, заруратин анинг вилоятининг ичи бирлаўқ ўттук. Бир хиёл қилиб эдиким, Қоратегин ва Алай била ўтуб, кичик хон дадамгаким, Олачахон булғай, борилгай, ул муяссар бўлмади. Камруд била юққори юруб, Сира тоқ добонидин ошмоқ бўлдук. Навандок навоҳисига етганда, Хисравшоҳнинг навкари бир тўққиз от ва бир тўққиз парча келтурди. Камруд оғзига тушганда, Шерали чўҳра қочуб Хисравшоҳ қошиға борди. Тонгласиға Кўчбек айрилиб Ҳисор борди. Камруд дирасиға кириб юққори боқа юрудук. Танги ва учма йўлларда тунд ва тез кўталларда қалин от ва тева қолди. Учтўрт ора қўнуб, Сира тоқ кўталига еттук, кўтал ва не нав кўтал, харгиз мундоқ баланд ва танг кўтал кўрулган эмас... (73  бет).

Вақоеи санаи тисъа ва тисъа миа (тўққиз юз тўққизинчи (1503— 1504) йил воқеалари). Муҳаррам ойида Фарғона вилоятидин Хуросон азимати била Илоқ яйлоғигаким, Ҳисор вилоятининг яйлоғларидандур, келиб туштум. Ушбу юртта йигирма уч ёшнинг ибтидосида юзимга устара қўйдум. Мени умидворлик била ирашиб юрудургонлар икки юздин кўпроқ, уч юздин озроқ хбўлгай эди... (109бет).

Илоқтин учтўрт кўч била Ҳисор навоҳисига Хожа Имод деган ерга келиб тушулди. Бу юрта Муҳиб Али қўрчи Хисравшоҳдин элчиликка келди. Хисравшоҳким, карам ва саховат била машҳур эди, икки навбат муруримиз анинг вилоятидин воқеа бўлди, адно кишиларга қилғон инсониятни бизга қилмади (109бет)...

Қабодиёнга етганда, Хисравшоҳнинг иниси Боқи Чағониёнийким, Чағониён ва Шаҳрисафо ва Термиз анда эди, Хатиб Қаршийни   йибориб, давлатхоҳлик изҳори қилиб, бизга қўшулмоқ бўлди. Аму суйини Уёч гузаридин ўтганда келиб мулозимат қилди. Боқининг истидосидин Тирмиз тўғрисига келиб, кўчларини Амудин бебоқи кўчуруб, ўзимизга қўшуб, Қоҳмард ва Бомиён саригаким, ул фурсатта бу ерлар ўғли Аҳмад Қосимгаким, Хисравшоҳнинг хоҳарзодасидир, тааллуқэди, мутаважжиҳ бўлдукким, Қоҳмарднинг Ажар отлиқ дара қўрғонида уйэлни беркитиб, яна, бир маслаҳат рўй берса, анга қараб амал қилғайбиз (109 — 110бетлар)...
ХЎЖА АҲРОР ВАЛИ ЧАҒОНИЁНДА

Мамлакатимиз тарихшунослигида мукаммал ўрганилган олим-шоирлар, давлат ва дин арбоблари, авлиё-шайхлардан ҳисобланган Абдураҳмон Жомий, Алишер Навоий, Заҳириддин Муҳаммад Бобур, Сўфи Оллоёр ва бошқа забардаст ижодкорлар қаторида Хўжа Аҳрор Вали ҳаёти ва фаолияти ҳам тарихий манбаларда акс этган.

Хўжа Аҳрор ҳаётининг 1480-1490 йиллардаги фаолияти ҳақида унинг энг яқин сафдоши Маҳаммад Қози Шошийнинг (вафоти 1515 йил) аллома ҳаёти ва фаолияти ҳақида ҳикоя қилувчи “Силсилат ул орифин ва тазкират ус сиддиқин” асарида ёзилишича, Хўжа Аҳрор 806 хижрий йилнинг рамазон ойида, яъни 1404 мелодий йилнинг март ойида Шош-Тошкент шаҳрида дунёга келган. Унинг бобокалони Муҳаммад Боғдодий Х асрда Абубакр Қаффол Шошийнинг шухратини эшитиб, Боғдоддан Шошга келиб, шу ерда турғун бўлиб қолган. Хўжа Аҳрор она томонидан Муҳаммад пайғамбар авлодларига бориб тақалади. Унинг она томондан бобоси Шайх Хованди Таҳур (Шайзонтаур)дир. Муҳаммад Қозининг юқоридаги асарида ва тарихчи олим Бўрибой Аҳмедовнинг “Амир Темур” тарихий романида таъкидланишича, Шайх Хованд Таҳур насаби жиҳатидан асли Термиз саййидларидан бўлиб, “Хованд” сўзи Термиз саййидларининг наслий унвони “Худованд” сўзининг қисқартирилган шаклидир. Хўжа Аҳрорнинг онаси 1359 йилда Тошкентда вафот этган Шайх Хованд Таҳурнинг ўғли-Хожа Довуднинг қизидир.

Хўжа Аҳрор дастлаб Тошкентда, сўнгра эса тоғаси Хўжа Иброҳим билан Самарқандга келиб, бу ердаги мадраса бирмунча вақт таҳсил олади. Аммо ўқишини давом эттиришга соғлиги имкон бермай, мустақил таҳсил олишга ўтиб, Тошкентга қайтади.

Хўжа Аҳрорнинг она томонидан катта бобоси шайх Умар Боғистоний улуғ авлиё, аллома Баҳовиддин Нақшбанднинг ҳурмат-эҳтиромига сазовор бўлганди. У ўғли, Шайх Хованди Таҳурга: “Таҳур, мулла бўлма, шайх бўлма, сўфи бўлма, мусулмон бўл!” деган экан. Хўш, бунда қандай хикмат бор? Мулла, сўфи, шайх мусулмон эмасми? Унда мусулмон ким? Хўжа Убайдуллога ана шу муаммонинг ечими тинчлик бермайди. У бу ҳикмат мағзини чақиш, ўзига маънавий раҳнамо-пирни топиш умидида 1428 илда Ҳиротга йўл олади.  Бу ерда 5 йил бўлиб, етук шайхлар Баховиддин Умар ва Зайниддин Хавофийлар суҳбатларида қатнашади. Улардан шайх Баҳовиддин Умарга кўпроқ мурожаат қиларди. Чунки шайх ўзининг камтарлиги, халқ билан самимий мулоқоти билан ажралиб турарди. Хўжа Убайдулло шайхдан кўп нарсани ўрганди. Аммо уларни пир-муршид сифатида қабул қила олмади. Чунки умр мазмунини белгилайдиган юқоридаги сўзлар мағзини жавоб ололмаган эди. 

1932 йилда у пир-муршид ва юқоридаги саволга жавоб излаб, Чағониёнга келди. 

Чунки XIV аср охири ва XV асрда Чағониён нақшбандия тариқатининг марказларидан бири бўлиб, 1390 йилда Баҳовуддин Нақшбанд вафот этгач, у кишининг севимли шогирди, биринчи халифа ва куёви Аловиддин Аттор қандайдир сабабларга кўра, Деновга кўчиб келади ва шу ерда муқим яшаб қолади. У Чағониёнда нақшбандия тариқатини тарғиб қилди, шогирдлар тайёрлади. Нақшбандия таълимоти хусусидаги бир қанча китоблар Аловиддин Аттор раҳнамолигида ёзилди. Жумладан, Баҳовуддин Нақшбанднинг иккинчи халифаси Хўжа Муҳаммад Порсо (1348-1420) “Мақомоти шайх Аловиддин Аттор” рисоласини ёзди. У “Рисолаи Қудсия” номли асарида бу китобини ҳам бевосита Хўжа Аловиддин Аттор таклифи билан ёзишга киришганини айтади. Шунингдек, Салоҳ ибн Муборак ҳам ўзининг Баҳовуддин Нақшбанд ҳақидаги “Анис ат толибин” асарини Аловиддин Аттор топшириғи билан ёзилганини, у киши рухсат этган ҳикоялар китобга киритилгнлигини таъкидлайди.

Хўжа Аловиддин Атторнинг фарзандлари Хасан ибн Аловиддин Аттор ҳам оталари каби кучли жазб қувватига эга бўлганлар. Хасан Аттор Хиротда борганлигида, Амир Темурнинг ўғли Шоҳруҳ шайхни шахсан кутиб олиб, бедов от  совға қилиб, у киши минаётганда, от жиловини ўзи тутиб туради. Алишер Навоий ташаббуси билан нақшбандия тариқати улуғларининг мактабларидан тузилган “Мажмуаи мурсолот” (“Хатлар мажмуи”)да Хўжа Аҳрор Валининг мактублари билан бир қаторда Аловиддин Атторнинг набираси –Хўжа Муҳаммад ибн Ҳасаннинг ҳам 3 хати киритилганлиги диққатга сазовордир.

Чағониёнга кўчиб келиб, яшаб қолган Аловиддин Аттор издоши мавлоно Ёқуб Чархийни ҳам ўз ҳузурига чорлайди. Чунки Баҳовуддин Нақшбанд истеъдодли шогирдлари тарбиясини Аловиддин Атторга топширган эдилар. Ҳар холда, Аловиддин Аттор умрлари охирлашганини сезган бўлсалар керак. У киши 1400 йилнинг 18 мартида вафот этадилар. Қабрлари Денов шаҳри яқинидаги Шайх Аттори Вали қабристонидадир. Бу ерда у кишининг ўғли Ҳасан Аттор ҳам дафн этилгандир.

Мавлоно Ёқуб ибн Усмон Муҳаммад Ғазнавий устози Аловиддин Аттор вафотидан кейин ҳам бир неча йил Деновда яшаб қолди, шогирдлар тарбияси билан шуғулланди. Сўнг эса Ҳисорнинг шу ерга яқин Халғату қишлоғига кўчиб ўтди. 

Хўжа Убайдулло Чағониёнга келиб, Ёқуб Чархийдан Нақшбандия тариқати асосларини ўрганди. Шайхнинг “Махтасар дар баёни силсилаи нақшбандия” номли асарини мутоала қилди. Хўжа Аҳрор мавлоно Ёқуб Чархий сиймосида ўзи интилган маънавий пирни кўриб, уни муршид сифатида тан олди. Чунки катта бобоси айтган сўзлар мағзини Ёқуб Чархий билан суҳбатларда чиққан, муаммога жавоб топган эди. Яъни мусулмон бўлмоқ-бу, фуқаро, халқ манфаатлари учун яшамоқ эканлигини кашф қилган эди. Таъкидлаш жоизки, кейинроқ яъни, 1451-1452 йилларда Самарқандга бутунлай кўчиб келган Хўжа Аҳрор Валийнинг ҳаёт дастури ана шу таълимот асосида тузилди. У буни қуйидагича ифодалаган эди: “Агар биз шайхликни бўйнимизга олсак эди, унда биронта шайх мурид топа олмасди. Аммо бизга бошқа маъсулият, яъни мусулмонларни золимлар зулмидан ҳимоя қилиш вазифаси юклатилган. Ана шуни амалга ошириш ва мусулмонлар манфаатини ҳимоя қилиш мақсадида подшолар билан мулоқотда бўлиб туриш, уларнинг ишончини қозониш лозим. Агар машойихлар ўз вақтларини аяб, бу ишга эътибор қилмаган бўлсалар, биз фуқаро учун вақтимизни аямаймиз”.  Демак, Хўжа Аҳрор нақшбандларнинг, одамларга ижтимоий жиҳатдан фойдали инсон бўлиш ҳақиқий мусулмончилик ва гўзал аҳлоқдир, деган ақидаларини ўз ҳаётининг асосий мазмуни деб билди. 

МУҚАДДАС ЗИЁРАТГОҲЛАР
Ўзбекистоннинг жанубий ҳудуди ҳисобланган Сурхондарё жаҳон цивилизацияси тарихида ўзининг муносиб ҳиссаси билан ажралиб туриб, буюк алломалар, олимлар ҳамда меҳнаткаш халқи билан жаҳонга танилган. Аждодларимиз ўзларининг ҳаёт тажрибаларида муносиб ҳурматга сазавор бўлган шахсларни номларини абадийлаштиришга, уларни амалга оширган ишларни ибрат сифатида келажак авлодга қолдиришга ҳаракат қилган. Муносиб шахсларнинг вафоти муносабати билан уларни тарихини ўрганиш мақсадида, улар дафн этилган қабристонларни обод қилиш, диний-диёнатли инсонларни ҳаёт тажрибасини оммалаштириш, дунёвий ва диний соҳада амалга ошириган илмларни мукаммал ўрганиш мақсадида қабрларни муқаддаслаштирган. Муқаддаслаштирилган қабрлар турли ҳолатда табиат ва жамият юз берган воқеа-ҳодисалар, ирим-сиримлар, урф-одатлар, анъаналар, маросимлар, номаълум воқейликни туб моҳиятини, мазмунини англаб ета олмаслиги туфайли юзага келган. Шуни алоҳида таъкидлаш керакки, муқаддас зиёратгоҳлар халқимизнинг босиб ўтган тарихини чуқурроқ ўрганишни зиёратгоҳлар туфайли халқни ватанпарварликка, инсонпарварликка, ёшларни миллатни, ватанни севишга уни муқаддас тупроғини кўз қорачиғидай ҳимоя қилишга тарбиялайди. Юқорида фикрларга асосланиб, Денов туманида зиёратгоҳлар билан боғлиқ диний эътиқодларнинг шаклланиши ва у билан боғлиқ тарихий жараёнларни ўрганиш муҳим аҳамиятга эгадир.

Денов туманидаги муқаддас зиёратгоҳларни тарихий-географик жойлашувини ўрганиш ва илмий таҳлил этиш туфайли зиёратгоҳларни тарихан келиб чиқишини сабаблари, уни юзага келтирган ижтимоий-иқтисодий  ва маданий ҳаётдаги натижаларни таҳлил этиш алоҳида аҳамиятга эгадир. Чунки, муқаддас зиёратгоҳларни пайдо бўлишида географик муҳит алоҳида аҳамиятга эга бўлиб, ўтмиш аждодларимиз улуғ алломаларни, авлиёларни, динни дунёвий аҳамиятини ўрганишда уни муқаддаслаштиришда ҳудудни иқлимига, тупроғининг тозалигига, ернинг баланд жойлашишига, табиатнинг турли дарахатлар, доривор ўсимликлар билан боғлиқлигига алоҳида эътибор берилган. Муқаддас зиёратгоҳда дафн этилган шахсларнинг халқ олдидаги хизматлари, тинчликни сақлаш, халқларни чет эл босқинчиларидан ҳимоя қилиш ва ғалабани таъминлашдаги кароматлари, турли хил касалликлар, офатларни олдини олишдаги ҳаракатлари халқ томонидан беқиёс тан олингандан кейингина уларни вафотидан кейин халқ учун муқаддас ҳисобланган ёки тоза кўркам ҳисобланган жойларгагина дафн этилган. Денов туманининг ўзига хос қадимий, тарихий обидалари қадимшунослар томонидан мукаммал ўрганилиб, муқаддас зиёратгоҳларни ҳудудини, географик жойлашувини, архитектураси, меъморчилигини илмий ўрганиш масаласида бир қатор натижаларга эришилди. Денов тумани олтита зиёратгоҳ мавжуд бўлиб, улардан энг каттаси мовароуннаҳрлик мутасаввиф олим, авлиё Баҳоуддин Нақшбанднинг халифаси ва куёви Алоуддин Аттор Валий дафн этилган (вафоти 1400 йил 18 март). Қабрнинг тепасида катта айлана тош борлиги сабабли (тожик тилида «санги гирдак» – «айлана тош, юмалоқ тош» маъносини билдиради) Сангардак деб номланувчи тоғда «илғор, пешқадам Хўжа» маъносини билдирувчи Хўжаи Илғор, тоғнинг 100 метр тепалигидан оппоқ сув тушадиган қадимий Шарра мозор, тоғ остида Хўжаи хубон (яхшилар Хўжаси) зиёратгоҳлари бор. Шунингдек, халқ томонидан ҳурмат билан зиёрат қилинадиган, аммо шахси номаълум бўлган Ҳазрати Султон зиёратгоҳи Хайробод манзилгоҳида, Кўппак ота зиёратгоҳи Ғалаба маҳалласи ҳудудида жойлашган.

Хўжа Алоуддин Аттор валий XV асрга оид зиёратгоҳ бўлиб, Денов туманида жойлашган, «Шайх Аттори валий» ёки «Остона бова» номи билан машҳур. Зиёратгоҳ катта қабристонга айланиб, Хўжа Алоуддин Аттор қабри муқаддас зиёратгоҳ ҳисобланади. У кишининг ўғиллари шайх Ҳасан Аттори валий ва неваралари Хожа Юсуф Аттор ҳам шу ерга дафн этилган.

Денов туманидаги Ҳайробод манзилгоҳидаги Ҳазрати Султон зиёратгоҳи, Ғалаба маҳалласидаги Кўппак ота, Сангардак тоғининг тепасидаги Хўжаи Илғор, 100 метрли тоғдан тушадиган шаршара ёнидаги Шарра Мозор зиёратгоҳи ва у ердаги тошлар билан ишлов берилган зиёратчилар билан гавжум бўладиган Биби Сора она, тошли қабрдан иборат ислом йўлида курашган етти хўжалардан бири Хўжаи Ҳубон (яхшилар Хўжаси) каби зиёратгоҳлар ҳам мавжудир.

Оқ Остона бобо мақбараси X-XI асрларга оид бўлиб, бу мақбара квадрат шаклида: ташқаридан 9x8,7 м. ва ичкаридан 3,65x5,80 метрни ташкил этиб, тузилиш шаклидан кубга ўхшаб, ўқсимон гумбаз билан сайқалланган. XV асрдаги таъмирлаш ишларида жануби-шарқий девор қайта таъмирланиб, қолган уч тарафи хом ғишт билан терилиб, унинг уч бурчагидан (шарқийсидан ташқари) минорачалар чиқарилиб, гумбаз ости қисмлари қайта тикланган. Дастлабки кириш қисми шимоли-шарқий томонда жойлашиб, бу ерда минора бўлган. Кейинчалик кириш жойи жануби-шарқий томондан очилиб, сағанали бино минораси панжара орқали ёритилган. Ёруғлик ўтувчи дераза жануби-ғарбий қисмдан очилган. Бинонинг олд томони шаклдор нақш билан безатилган, кенг вертикал жуфт ғиштлардан ҳам безак берилган.

Иморат квадрат пишиқ 23-24x3,5 см, 26x4,5; 22,5x4 см ҳажмли ғишт ва 10х10х66 см лой қоришмасидан терилиб, гумбазнинг биринчи айланаси ва пастки қисми деворлари махсус катта ҳажмдаги 45-50 см ғишт билан бунёд этилган. Архитектура ёдгорлигидаги ўзига хослик мақбаранинг пайдо бўлиш санасини аниқлашга ёрдам бериб, пишиқ ғишт билан ишланган ёдгорликлар Марказий Осиёнинг X-XI аср охирларидаги қурилиш услубига хосдир. Мақбара ичида йирик ҳажмдаги ганч билан сувалган сағана бўлиб, у кечроқ пайдо бўлган. 

Халилхоннинг қизи Ҳамротош Денов тумани Ҳазарбоғ жамоа хўжалигига қарашли Чим қишлоғида яшайди. Сўфи Оллоёрнинг авлодлари узоқ умр кўришган. Эшонхўжа, Хўжа Эшон, Рустамхон, Азизхонлар 90-йил умр кўришган. 

Денов туманида мовароуннаҳрлик муттасаввиф олим, авлиё, Баҳоуддин Нақшбанднинг халифаси ва куёви Алоуддин Аттор Валий (ваф. 1400 й.) зиёратгоҳи бўлиб, ҳозирги кунда бу ерда валий авлодлари яшайди.

Хожа Алоуддин Аттор XIV асрнинг 90-йилларида Бухородан Деновда келиб, Нақшбандия тариқатини давом эттиради ва унинг ёзма меросидан ўрин олишига катта ҳисса қўшган. Масалан, Хўжа Муҳаммад Порсо «Рисолаи қудсия» ва Салоҳ ибн Муборак «Анис ат-толибин» асарларини Алоуддин Атторнинг кўрсатмасига биноан ёзган. Умрининг охиригача шу ерда яшаб, 1400 йилда вафот этган, қабри ҳозирги Денов тумани яқинидаги машҳур зиёратгоҳдир.

Нақшбандия тариқатининг яна бир йирик вакили Мавлоно Яъқуб Чархий Хожа Алоуддин Атторнинг таклифига биноан Чағаниёнга келиб Деновда истиқомат қилган. Сўнгра Хисор водийсига бориб умрининг охириги кунларини ўша ерда ўтказиб, Хожа Алоуддин Атторнинг халифаси бўлиб, 1450 йилда вафот этган. Қабри Тожикистон Республикаси Оржонекидзеобод туманидаги Халғату қишлоғида бўлиб, бу жой Ҳазрати Мавлоно қабристони номи билан машҳур.

Йирик сўфий, олим Нақшбандия тариқатининг улуғ намоёндаси Хожа Аҳрор Валий (1404-1490) Ҳиротдан Яъқуб Чархий ҳузурига Хисор водийсига бориб, Нақшбандия тариқати асосларини ўрганиб, у ердан Самарқандга қайтаётганда Чағаниёнда маълум вақт яшаган.
Сафар чоғида Деновда бўлиб, Алоуддин Атторнинг набираси Хожа Муҳаммад Аттор билан учрашган, Хожа Аҳрор Валийнинг қабрлари Самарқандда бўлиб, у ер ҳам катта зиёратгоҳга айланган. 

Нақшбандия тариқатининг вакиллари Хожа Алоуддин Аттор, Яъқуб Чархий, Хожа Аҳрор Валийнинг муборак қадамлари Сурхон заминига текканлигини аниқлашимиз муҳим аҳамият касб этади.

Хожа Алоуддин Аттор вафотидан кейин XV аср давомида Чағаниёнда у кишининг авлодлари Нақшбандия тариқатини давом эттирганлар. Жумладан, ўғли Хожа Хасан Аттор Мовароуннаҳр ва Хуросон тасаввуф аҳли наздида машҳур бўлган. Ҳусайн Воиз Кошифий ўзининг «Рашоҳат айн ал-ҳаёт» асарида у кишини «отасининг валийлик дарахти самараси эди», деб таърифлайди.

Денов туманидаги Хожа Алоуддин Аттор зиёратгоҳи (XV аср) Денов тумани Охунбобоев жамоа хўжалиги Намозгоҳ маҳалласи тасарруфига кирган бўлиб, зиёратгоҳ шайхини туман имоми тайинлайди. Шайх Пошшоев Отахон (1978 й.т.) Алоуддин Аттор авлодидандир. 1940 йилдан боболари Ҳамидхон, Пошшохон, Муҳаммадихон, Саидхон эшонлар зиёратгоҳга шайхлик қилиб келишган. Силсилаи шарифда 17-ўринда турадиган Хожа Алоуддин Аттор зиёратгоҳи Денов шаҳридаги энг табаррук гўша ҳисобланади. Хожа Алоуддин Аттор бирор бир ёзма маълумот қолдирмаган бўлса-да, Нақшбандия тариқатининг йирик тарғиботчиси ва намоёндасидир. Бутун Сурхон халқи шундай табаррук зотнинг шу воҳада яшаб ижод қилганлиги ва шу ерда абадий макон топганлигидан фахрланади.

Шайх зиёратга келганлар учун Хожа Алоуддин Аттор ҳақларига Қуръон тиловат қилади.

Абу Ҳурайра яъни Оқ остона бобо зиёратгоҳи Денов тумани Холчаён қишлоғидаги Чимилдиқ тепада жойлашган бўлиб, 1941 йилда атрофи қаровсиз қолганлиги учун қандай бўлса шу холича бир кечада Сурхон дарёсининг ўнг қирғоғидан чап қирғоғидаги тўқайзорга кўчиб ўтган экан. Бу жой ҳозир Узун тумани Серхаракат маҳалласидаги Оқ остона қишлоғидир.

Денов туманидаги Хожа Алоуддин Аттор зиёратгоҳида аввал фақатгина валийнинг сағанаси бўлиб, атрофи қабристон бўлиб, ҳозиргача Остона бува қабристони деб аталади. Силсилаи шарифда 17-ўринда турадиган Хожа Алоуддин Аттор ҳазратлари қабрини обод, руҳини шод этиш Денов туман ҳокими Абдулҳаким Эшмуратов томонидан ўртага ташланган ва бу таклиф туман фидоийлари томонидан қўллаб-қувватланган.

Дастлаб, шайх қабрлари атрофидаги пастқам, ғарибгина иморатлар бузиб олиниб, кўркам иморат учун жой ҳозирланиб, ҳоким ўз қўли билан мақбара жойлашувини чизиб берган. Анвар Бойқулов бошчилигидаги қурувчилар томонидан ўрганилиб ҳашар йўли билан қурилиш ишлари бошлаб юборилган.

Пардоз ишларига Самарқанддан малакали усталар таклиф қилиниб, ушбу мақбарани бунёд этишда деновлик тадбиркорлар, саховатталаб инсонлар ўз ҳиссаларини қўшишган. Жумладан: ЭПО-5, Лочин-Д, Денов қурилиш, Хайрабод ва Денов пахта тозалаш ҳиссадорлик жамиятларнинг хизматлари каттадир.

Ушбу мақбарани тиклашда Жўрақул Турсунов ўз жамғармасидан 500 минг сўм, Н. Мирзаев номли МЧЖ 500 минг, 200 минг сўмлик қурилиш ашёлари, Ҳазарбоғ ширкат хўжалиги 500 минг, Й. Охунбобоев ширкат хўжалиги 200 минг сўм пул, 1,5 тонна буғдой, Шуҳрат Ҳусанов 100 минг сўм, Дунёдон МЧЖ 100 минг сўм, Юнус Ўроқов 60 минг сўм, Жовли Тўраев 60 минг сўм, Ўзбекистон Қаҳрамони Аҳмад Нарзуллаев 2 тонна цемент, Баҳром Дилов 1,5 тонна ғалла, Холбиби Эргашева 5 минг сўм, Муҳаббат Аҳмаджонова 9 минг сўм, Бобоқул Салимов 6 минг сўм миқдорида ўзларининг жамғармасидан маблағ ўтказдилар.

Хожа Алоуддин Аттор қабрини обод қилишда туман ҳокимининг биринчи ўринбосари Хурсан Ҳолиқов раҳбарлигидаги қурилиш, саноат ва транспорт ташкилоти раҳбарлари, хусусан, «Нуриддин» ғишт ишлаб чиқариш корхонаси, У. Худойбердиев, А.Бойқулов бошлиқ қурилиш ва бошқа бир қанча ташкилотлар самимий ёрдамларини аямадилар.

Денов жомеъ масжиди имом-хатиби Абдулазизхон Мажидхон ўғли, туман дин вакиллари олиб борилаётган ишларнинг барчасига бош-қош бўлиб турдилар.

Денов туманида ана шундай буюк алломалар етишиб чиққан. Шу билан бирга воҳага улуғ авлиёю валийларнинг қадами теккан ва уларнинг руҳи шу ерда абадий қўним топган. 

ЧАҒОНИЁННИНГ ШАҲАР ВА ҚИШЛОҚЛАРИ.
 Сурхондарё вилоятининг ўрта асрларда мавжуд бўлган шаҳарлари ва қароргоҳлари кам ўрганилган. Қазишма ишларини олиб бориш йўли билан илк ўрта асрларга доир бир қанча ёдгорликлар (Болаликтепа, Зангтепа, Жумалоқтепа, Чаёнтепа, Яхшибойтепа) тадқиқ этилди, ривожланган ва сўнгги ўрта асрлар даври ёдгорликларида, деярли қазиш ишлари олиб борилган эмас. Кўҳна Термиз шаҳристони Сурхондарё водийсидаги бир нечта кичик-кичик қароргоҳ (Мунчоқтепа, Сополлитепа, Гўрмалитепа) қазилмаси бундан мустасно. Кейинги йилларда Ўзбекистон Санъатшунослик экспедицияси Чағониён вилояти маркази бўлмиш Будрач қазишмасига киришди.

Сурхондарё вилоятидаги ўрта асрларга доир шаҳар ва қишлоқларни муфассал баён этишга, ҳозирча археологик маълумотлар етарли эмас ва умумий таъриф бериш билан чекланишга тўғри келади.

Илк ўрта асрларда аҳоли яшаш жойларини икки йирик гуруҳга бўлиш мумкин: янги яшаш жойларда барпо этилган ва эски Кушон қароргоҳларида мавжуд бўлган яшаш жойлар. Катталиги, жойлашиш хусусиятлари ва жойлашиш ўрни жиҳатидан янгидан барпо этилган қароргоҳлар гуруҳи иккинчисига қараганда кўпчиликни ташкил этади.

Илк ўрта асрларда бу жойларда йирик шаҳарлар билан бир қаторда, кичик шаҳарчалар ҳам мавжуд эди: Термиз, Будрач – Чағониён, Новандак, Каттатепа ва бошқалар. Кушон давридаги кичик шаҳар қишлоқларнинг сонини нисбатан ҳисоблаганда, бир кичик шаҳарга олтита-саккизта қишлоқ тўғри келган деса бўлади. Илк ўрта асрлар даври ҳам тахминан шундай нисбатга тўғри келади. Бу тасодиф бўлмай, балки Бақтрия—Тоҳаристондаги тарихий босқичларда, қишлоқ жуда кўп бўлган.

Сурхондарё вилоятида, археологик кузатиш маълумотларига қараганда, VIII асрнинг биринчи ярмида араблар истилоси янги давр бошлаб берди. Бироқ бу жойларда бирмунча қароргоҳлар ташлаб кетган. Бу ҳолатга ўша даврдаги бошқа муҳим сиёсий воқеалар ҳам сабаб бўлган. Масалан, 775 йили Муқанна лашкарбошиси Сарихама Чағониёнга бостириб кириб ҳамма ёқни вайрон қилади, унинг шаҳар ва қишлоқларини бир ой давомида талайди. Сиёсий вазият барқарорлашуви ҳамда VIII асрда Тоҳаристоннинг араб халифалиги таркибига кири вилоятда маданиятнинг умумий тарзда юксалишига, IX — X асрлар Тоҳарийлар ва Сомонийлар давлати таркибида эса янада тараққий этишга имкон яратди.

Ривожланган ўрта асрлар даврида (X—XII асрлар) Термиз, Чағониён, Новандак шаҳарлари ва қишлоқлар юксалади, янги қароргоҳлар барпо этилади, қисман ташлаб кетилган кушонлар даври манзилгоҳлари қайта жонланади. Тоғли туманларда металл қазиб олиш ва ишлаш билан боғлиқ жойлар таркиб топади. Айниқса, Шеробод, Термиз ҳудудлари, Юқори Сурхон сойлиги — Чағониён вилоятининг ҳудуди кенг кўламда ўзлаштирилади. Мақдисий (X аср) маълумотига қараганда, фақатгина Чағониён вилоятининг ўзидаёқ 16000 турар жой бўлган. Араб-форс географлари ва тарихчилар фақат иккита йирик шаҳарни ва бир нечта шаҳарчани эслатиб ўтганлар, қолган қароргоҳларни қишлоқ ҳисоблайдилар. Бу ҳол қишлоқ аҳолиси аксариятни ташкил этилганлигидан далолат беради. Танга топилдиқларнинг жойлашиш ўрнига қараганда, қишлоқ аҳолиси товар-пул муносабатларида фаол иштирок этган. Аҳоли зичлиги туфайли суғориш тармоқлари кенгайтирилган ва янги ариқлар очилган.

Деҳқончиликнинг асосий йўналиши ғаллачилик бўлган, заъфарон (шафран) ҳам етиштирилган. Пахтачилик ҳам кенг ёйилган. Шаҳарлар атрофи боғ-роғ ва полиз экинлари, токзорлар билан банд бўлган. Чорвачилик яхши ривожланган эди. Мақдисий Чағониён шаҳрида нон арзонлигини, гўшт эса кўп миқдорда сотилишини таъкидлайди. Чорвачиликка ихтисослашган марказлар мавжуд бўлган, айниқса, зотдор отлар кўплаб боқилган. "Чаҳор мақола"да кўрсатилишича, Чағониён амирининг "ўн саккиз минг қулунли бияси" бор экан. Чағониён амирининг Ғазнавийлар султони Масъудга инъом этган туҳфалари орасида зотдор отлар ҳам эслатиб ўтилади.

Чорвачилик, хусусан қўйчилик, шунингдек пахтачилик ривожи туфайли тўқимачилик ҳунармандчилиги тараққий этади. Ёзма манбаларда Чағониён вилоятининг маҳсулотлари орасида жун кийим-кечаклар, гилам ва шолчалар эслатиб ўтилади. Бандихонсойнинг Сурхондарёга қуйилиш ерида жойлашган Дарзанги шаҳарчаси тўқимачиликнинг маркази бўлган. Бу ерда иссиқ кийимлар, жулжабдуқ, гилам ва шолча тайёрланган.

Тўқимачилик билан бирга, кулолчилик ҳам яхши йўлга қўйилган эди. Бу соҳа билан хумдонлари бўлган Чағониён ва Термиз сингари йирик шаҳарлардагина эмас, балки Гўрмалатепа каби кичиккичик шаҳарларда ҳам шуғулланганлар. Ривожланган ўрта асрларда Ўрта Осиёда кўплаб ишлаб чиқарилган сирланган сопол бу ер учун ҳам хос эди. Чағониён ва Термизнинг сирланган сополлари ўзининг юксак сифатли шакли ва нақшинкорлиги билан ажралиб турган.

Қурилишда пишиқ ғишт кўп ишлатилган, демак, ғишт пишириш тармоғи ҳам яхши ривожланган. Бироқ шуни қайд этиш жоизки, Сурхондарё вилоятида ривожланган ўрта аср даврида турар жойлар учун ҳам, сиғиниш бинолари учун ҳам олдингидек квадрат шаклидаги хом ғишт кўпроқ ишлатилиб келинган.

Ҳунармандчиликнинг бошқа соҳаларида шиша ишлаб чиқариш, чилангарлик ва металл буюмлар ишлаб чиқариш нисбатан яхши тараққий этган эди. Термиз, Будрач шаҳристонидан ва Ғормалитепадан топилган тошқоллар, шиша бўлакчалари, дераза ойнаси синиқлари шип ишлаб чиқариш, айниқса, темирчилик ва чилангарлик ривожланганини тасдиқлайди. Темир рудаси эритилган жойлар қолдиқлари Кўҳитан Бойсунтоғ ва Боботоғда талай миқдорда топилди. Қуйма темир шу ердан шаҳарларга олиб борилган ва у ерда қайта ишланган. Термизда Чиланганлар даҳаси саккиз гектарга яқин майдонни эгаллаган, худди шундай даҳа Будрачда ҳам бўлган.

Ўрта асрларда Сурхондарё водийсидаги энг йирик шаҳар Чағониён бўлган. Бу шаҳар ёзма манбаларда дастлаб 630 йилда қайд этилган Сюан Цзяннинг ёзишича, Чағониён вилоятининг маркази, яъни Чағониён шаҳри айланаси 10 ли бўлган, ал-Истахрий (X аср) Чағониён шаҳри ҳақида, у Термиз шаҳридан аҳоли сони ва бойлик жиҳатдан кейин, турса ҳам, лекин майдони катга, деб ёзган эди.

Бинобарин, тахминан уч юз йилдан кўпроқ давр мобайнида Чағониён шимолий Тоҳаристонда энг йирик шаҳар бўлиб қолди. Ҳозир вақтда Чағониён шаҳрининг ўрни Деновдан олти километр жанубда Сангардакдарё-Қизилсувнинг Сурхондарёга қуйилиш жойи яқинида жойлашган Будрач шаҳри харобалари эканлиги аниқланди. Буни ёзма манбалар хабарлари ҳамда археологиктопографик изланишлар натижалари тасдиқлайди. Айни пайтда, жуда кўп қисми ҳайдалиб, экин майдони бўлиб кетган Будрач аслида девор билан ўралган, жануб ғарбга бирмунча кенгайиб борган тўртбурчаксимон шаҳар бўлган. Ўлчат жануби-ғарбий йўналиш бўйлаб 850 метр, шимоли-шарқий йўналиш бўйлаб 600 метр, шимоли-ғарб ва жануби-шарқ томонга эса 700 метр ни ташкил этади. Шу ердаги Оқмозортепа, Дунётепа ва Заҳартепа ҳам қадимий шаҳар атрофи билан қўшилиб тўрт квадрат километрдан ортиқроқ бўлган. Бундан ташқари, шаҳарга яқин жойларда қишлоқлар жойлашган ва уларнинг ўрни ҳозир тепалар шаклида мавжуддир (Қорақизтепа, Култепа, Чағоноқтепа). Чағоноқтепа топоними киши диққатини ўзига тортади, чунки бу "кичик Чағониён", деган маънони англатади.

Шаҳарнинг дастлаб Г.А.Пугаченкова тавсифлаган ривожланиш жараёнига ҳозир бирмунча аниқликлар киритиш мумкин. Кушонлар даврида Дунётепа ўрнида дастлабки қароргоҳ юзага келади. Илк ўрта аср бу ерда Дунётепанинг бутун ҳудудини, шунингдек, шаҳарнинг ўзининг – шаҳристоннинг кўпчилик қисмини эгаллаган йирик шаҳар мавжуд бўлган. Будрач шаҳристони томонлари жами узунлиги 3 километрга яқин. Шундай қилиб, Сюань Цзянинг тавсифи олдин тахмин қилинган эски Далварзинтепага эмас, балки Чағониённинг янги маркази — Будрач тааллуқли бўлиб чиқади.

X — XII асрларда Чағониён шаҳри янада ривожланади ва кенгайди. Оқмозортепа ободонлашади, шаҳристон тўла қурилиб бўлинади. Шаҳристондан 700 — 800 метрлар чамаси шимолишада катта қабристон юзага келади, ҳозир ҳам бу жойни Мозор дейишади. Шаҳарда турли хил касбкорлар, меъморчилик ва қурилиш ишлари, савдо ва пул муомаласи кенг кўламда ривож топган, баъзи йиллар бу ерда мис ва кумуш тангалар ҳам зарб этилган. Чағониён X асрда, Муҳтожийлар сулоласи ҳукмронлиги даврида Сурхондарёнинг маъмурий марказига айланади. Ўша даврда шаҳар майдони Термиз ва Шимолий Тоҳаристондаги бошқа шаҳарлар майдонларидан ошиб, тўрт квадрат километрни ташкил этди. Ал-Истахрий ва ал-Муқаддасий ёзишларига кўра, Сағониён (Чағониён) шаҳрида қалъа, катта чиройли бозор, бозор ўртасида пишиқ ғиштдан қурилган муҳташам масжид бўлган. Ҳар бир ҳовлига оқар сув ўтказилган, сувнинг мўлкўллиги туфайли, шаҳар атрофи экинзор билан қопланган эди, қишда бу ерларда қуш ови ўтказилган, ўт-ўланлар шунчалик баланд ўсганки, отни ҳам кўмиб кетган. Шаҳар аҳолиси динга ихлосмандлиги ҳамда меҳмоннавозлиги билан ажралиб турган, аммо аҳоли орасида уламолар кам, фақиҳлар эса умуман бўлмаган экан.

Чағониён шаҳри йирик маданий марказ ҳам бўлган. Шу шаҳарда Муҳтожийлар саройида машҳур шоирлар Дақиқий ва Фаррухий ўз ижодий фаолиятларини бошлаганлар. Араб ва Форс ёзма манбаларида Сурхондарё вилояти ҳудудида, асосан Чағониёнда яна бир қанча аҳоли масканлари эслатиб ўтилган. Археологик тадқиқотлар натижасида улардан баъзилари ҳозирги вақтда аниқланган.

Сармангон ёки Чорманган В.В.Бартольд фикрига кўра, Жарқўрғондан жанубда, Минора қишлоғи ҳудудида бўлган. Бироқ унинг ҳажмини аниқлаш имкони бўлмади.

Дарзанги Чағониёнга қарашли, аҳолиси кўп, бозори ва масжиди бор катта турар жой. Сармангондан олти фарсах, Термиздан ўн икки фарсах масофада жойлашган. В.В.Бартольд фикрича, Дарзанги қароргоҳи Кўкжар (Бандихонсой)нинг Сурхондарёга қуйилиш жойи яқинида бўлган. Термиздан 62 км масофада Жолойир қишлоғи ёнида ўрта асрларга доир йирик аҳоли маскани қолдиғи топилди, бу жой Дарзанги бўлиши мумкин. Бу ердан топилган сополлар асосида изоҳланадиган бўлса, турар жой 50 гектарга яқин майдонни эгаллаган бўлиб, унда илк ўрта аср давридан XIII асргача одам яшаган, зотан, асосий ҳаёт қайнаган даври IX — XII асрларга тўғри келади.

Баранги. Ибн Хордодбек ва Қудома маълумотларига қараганда, бу жой Дарзанги билан Чағониён оралиғида бўлган. Термиздан 19 фарсах (тахминан 95100 км). Мазкур жой Шўрчидан 7 — 8 километр шимоли-шарқда, Сурхондарёнинг чап соҳилида жойлашган, Ғормалитепа ана шу Баранги бўлган. Бу жойда аҳоли яшаган давр VI — XII асрлар белгиланади.
Басанд. Истахрий фикрига кўра, бу боғлари кўп қишлоқ бўлган. Чағониён шаҳридан икки кунлик масофада, Бухоро ва Самарқанддан Чағониёнга келадиган йўлда жойлашган. "Ҳудуд-ул-олам"да бу аҳолиси жанговор бир қўрғон бўлганлиги айтилади. Ҳозирги Бойсун шаҳарчасига тўғри келади, мазкур жойдан топилган сополлар IX — XII асрлар оиддир.
Сангардак. Истахрий ва Муқаддасий ёзишига кўра, Сангардак турар жойи Чағониён шаҳридан бир кунлик йўл масофада жойлашган. В.В.Бартольд Сангардакнинг ўрнини Сангардакдарё — Қизилсувнинг қуйилиш жойи яқинида бўлган, деб тахмин қилган. Аммо археологик маълумотларга қараганда, Сангардакдарё — Қизилсувнинг қуйилиш жойидаги шаҳар Чағониёнга тўғри келади. Сангардак турур жойини Будрач 20 километр масофада жойлашган ҳозирги Юрчи қишлоғи ўрнида бўлган дейиш мумкин. Бу ердан X —XI асрга доир сополлар топилгаган.
Қумғанон. Гардизийнинг ёзишича, Қумғанон турар жойи Чағониён шаҳридан икки фарсах масофада жойлашган. Эҳтимол, бу Деновдан шимоли-шарқда, тўрт километр узоқликдаги ҳозирги Жартақтепа бўлса керак. Сополларга кўра, IX — XIV асрларда обод бўлган.

Буроб. Чағониён шаҳридан бир манзил ёки тўрт фарсах (20-24 км.) масофада жойлашган. "Ҳудуд ул-олам"да кўрсатилишича, мустаҳкам қўрғони бўлган йирик шаҳар ҳисобланган. Буробга, тўғрироғи Чимқўрғонтепа тўғри келади (биз олдин тахмин қилганимиздек Йўлдошгантепа эмас). Чимқўрғонтепа тўғри тўртбурчак шаклида, ўлчами молдан жанубга 350 метр, ғарбдан шарққа 200 метр, жануби-ғарбий бурчагида—ўлчами шимолий ва шарқий томонларида 125 метр ва жанубий томонларида 80—90 метр, баландлиги 7— 8 метр келадиган мустаҳкам қалъа жойлашган. Бурчакларида  буржлари бўлган. Асосий қароргоҳ девор билан ўралган бўлиб, унинг қолдиқлари бир бир неча жойда сақланиб қолган. Топилган сополларга қараганда, бу турар жой XIII асрларда обод бўлган.
Зинвар. Истаҳрийнинг ёзишича, бу шаҳарча бўлиб, Чағониёндан бир кунлик йўлда, Муқаддасийнинг ёзишига кўра эса, уч кунлик масофада жойлашган. Истаҳрий маълумотига асослансак, бу жойда Деновдан шимоли-шарқда, қадимги Будрач шаҳридан 20 километрча масофадаги Оққўрғонтепага тўғри келади.

Ҳозирги вақтда Оққўрғон икки қисм — квадрат шаклидаги (50х50 метр) қалъа ва унга туташ турар жойдан иборат. Бу жойдан чиққан сополлар ва тангаларга қараганда, манзилгоҳда ҳаёт жуда узоқ давр - илк ўрта асрлардан то сўнгги ўрта асрларгача давом этган.

Риқдашт. Юқорида кўрсатилган манбаларга қараганда, пойтахтдан 6 фарсах (30 км) масофада жойлашган. Узундан 2 км шимолий-ғарбда, Қорасувнинг чап соҳилидаги Ғўрозтепага тўғри келади. Бу топилган сополларга кўра, V — VI асрлардан то XII — XIII асрларгача обод бўлган.

Новандак. Дастлаб Ибн Хурдодбеҳ ва Қудама саёҳатномаларида Чағониёндан Ҳамиравонга боришдаги манзилгоҳ сифатида эслатилади. Бу ҳақда Бобурномада ҳам маълумот бор. Бизнингча, бу жой ҳозирги Узундан уч километрча шимолишарқда жойлашган Нованактепа ёки Кофирқалъа шаҳар харобаларига тўғри келади.
Хошимгирд. Ёзма манбалар маълумотларига қараганда, Темирдарвозадан бир кунлик йўлда жойлашган. М.Е.Массон уни Навшаҳар яқинида, деб ҳисоблайди, бироқ улар Темирдарвоза йўлидан бирмунча четда... эҳтимол, Ҳошимгирд Ангорга яқин, Каптархона атрофида бўлса кеарак, чунки бу масофа жиҳатдан ҳам ва бу жойдаги ўрта асрларга оид археологик ёдгорликлар маежудлиги ҳам шунга мувофиқ келади.

Темирдарвоза. Темирдарвоза борасида энг қадимий маълумотни Сюан Цзян (630 й.) ёзиб қолдирган. Унинг сўзига қараганда, "Шундай номланадиган ўтиш жойи чап ва ўнгдан тоғлар билан қисиб келган. Бу тоғлар ҳаддан зиёд баланд. Йўл эса ниҳоятда тор... Ҳар икки томондан даҳшатли, темир рангли қоялар савлат тўкиб турибди. Бу жойда икки қопқали ёғоч дарвоза ўрнатилган бўлиб, у темир билан қопланган ҳамда унга кўпгина қўнғироқчалар осилган. Ўтиш йўлини тўсадиган ана шу дарвоза туфайли, у Темирдарвоза, деб аталади".
Темирдарвоза Темир Қопиғ номи билан VIII асрдаги туркий битикларда (турк ҳоқонлари) Бумин ва Истеми-Қоон даврида (VI аср) туркларнинг юришлари бориб етган энг чекка жой сифатида бир неча бор эслатилади. Арабфорс географик адабиётда дастлаб, бу жойни ал-Йаъқубий (IX аср) "Дари Оҳанин" номи билан эслатган.

Темирдарвоза ва унинг теваракатрофини дастлаб 1969 йил археологик нуқтаи назардан текширилган. Бу ўткил Қашқадарё ва Сурхондарё вилоятлари чегарасига яқин Саримас тизмасида, Дарбанд қишлоғидан тахминан 9—10 километр шимоли-ғарбда ва Термиздан 150— 160 километрча масофада жойлашган. Бевосита ўткилнинг ўзида археологик ёдгорликлар қайд этилмади. Ўткилнинг бошланишида жанубий томонида X — XII асрларга доир сопол парчалари топилди. Бироқ Темирдарвозадан 10 км масофада жойлашган Шўроб қишлоғи яқинидаги Оқтепа деган жойда сополлар топилди ва улар бу жойда илк ва ривожланган ўрта асрларда обод бўлганлигини кўрсатади. Асосий қўрғон Дарбанд қишлоғи ўрнида бўлганлиги ҳақиқатга кўпроқ тўғри келади, бу жойдан VI — XII асрларга оид сополлар топилди. Бундан ташқари, Дарбандда қўрғон мавжуд бўлиши муҳим стратегик аҳамият ҳам касб этган. Бир томондан, у Сурхондарё водийсига борадиган йўлни тўсиб турса, иккинчи томондан қадимги даврда ва ўрта асрларда Суғд билан Тоҳаристонни боғлаб турган. Сурхондарё вилоятининг сўнгги ўрта асрлардаги (XIII — XVII асрлар) шаҳарлари ва бошқа манзилгоҳлари кам ўрганилган; бу ерларда археологик қазишмалар олиб борилмаган, улар ҳақида ёзмг мотлар ҳам ниҳоятда оз.

Сурхондарё вилоятининг (Термиздан кейинги) иккинчи йирик шаҳри — Чағониённинг мўғуллар босқинидан кейинги даврдан тарихи янада камроқ маълум. В.В.Бартольд XIV асрда Чағониён шаҳри бўлмаган бўлса керак, уни Бобўрнинг эслатиши адабий анъаналар днб ҳисоблайди. Аммо Ўзбекистон Санъатшунослик институти экспидициясининг археологик тадқиқотларида Будрдач — Чағониён шаҳри майдони сўзсиз қисқарган бўлса ҳам, бу даврда мавжуд бўлганлиги исботланди ва кўп миқдорда топилган кумуш ва мис тангалар (XIV аср) бу ерда жуда қизғин ҳаёт давом этганлигидан далолат беради. XV асрларда Чағониён ҳали нисбатан йирик шаҳар бўлиб, унда XV-XVI аср бошида ўзининг мис тангалари зарб этилган. Аммо танга топилмалардан маълум бўладики, бу борада асосий шаҳар деярли ҳароб ҳолга келиб, ҳаёт шаҳар атрофида гавжумлашади.

XVI аср Чағониён шаҳрининг сўнгги даври ҳисобланади, кейин у мавжуд бўлмаган. Вилоят маркази Қизилсув дарёси бўйлаб юқоридаги Деҳинав (ҳозирги Денов) қишлоғига кўчади. Денов дастлаб XIV асрда эслатилган. XVII аср бошларида Денов мустаҳкам қўрғони, ажойиб бозори, катта мадрасаси ва хонақоси бўлган йирик шаҳарга айланди. У ерда нақшбандия тариқатининг энг таниқли намояндаларидан бири Алоуддин Аттор дафн этилган.
Сурхондарё вилоятидаги сўнгги ўрта асрларда мавжуд бўлган бошқа шаҳарлар ва қишлоқлар тақдири тўғрисида фанда ҳали маълумот йўқ. Бу даврга доир ёзма манбаларда фақат Новандак эслатиб ўтилади. Унда XV асрнинг иккинчи ярмида мис танга зарб этилган. XV — XVI да Вахшивор катта қишлоқ бўлган.

Басанд дастлаб XVII аср бошида Бойсун шаклида эслатилади. XVIII аср бошида қўнғирот уруғидан Шералихон Шерободга асос солади ва у кейинчалик шарқий Бухоронинг йирик шаҳарларидан бирига айланди. 1758 йили Муҳаммад Раҳимхоннинг Ҳисорга юриши тавсифида Ҳисор вилоятига кираверишда Миршоди қишлоғи эслатилади.

ДЕНОВ ТУМАНИДАГИ АРХЕОЛОГИК ЁДГОРЛИКЛАР

Айланматепа — Деновдан 2,5 километр жанубда. Қизилсувнинг чап соҳилида жойлашган. Қатор кетган яланғоч тепаликлар тизмаси шаклида бўлиб, тепаликларда ва далада сополлар ва пишиқ ғишт парчалари учрайди. Сўнгги ўрта асрларга оид.

 Оққўрғон — Деновдан шимолишарқда. Шу номдаги қишлоқда жойлашган. Икки қисмдан — арк ҳамда унга туташ манзилгоҳдан иборат. Жанубишарқий бурчақца айлана асосида кад қўтарган минора бўлган. Аркнинг нариги томонида ҳам аҳоли турар жойи бўлиб, у жой ҳозир шудгор қилиб ҳайдаб ташланган. Бу ердан чиққан сополларга қараганда, бу жой V — XVIII  асрларга оид.
Номсиз тепа — Денов шоҳбекатидан 0,5 километр жанубиғарбда жойлашган. Шимолишарқий қисми кўп даржада бузилиб кетган. Кесма жойлар 52x26x10 (12) сантиметрли тўғри тўртбурчакли хом ғиштдан қаланган. 1,5—2 метрли девор билиниб турибди. Бу манзилгоҳ VI — VIII асрларга оид.
Номсиз тепа — олдинги тепаликдан жанубишарқда бир километр масофада ёқилғи қуйиш шохобчаси яқинида. Тепалик атрофида ҳайдалган ерда 500 метр радиусда сополлар учрайди. Бу жой ривожланган ва сўнгги ўрта асрларга тегишли.
Номсиз манзилгоҳ — ундан 700—800 метрлар жунубиғарбда, Жарсувнинг чап соҳилида жойлашган. Ҳажми аниқ эмас. Сув ювган жарликда иккита хум ва 23x23x4 сантиметрли пишиқ ғиштдан терилган иншоот девори қолдиғи топилган. XI — XIV асрларга оид.
Номсиз тепа — Деновнинг шимолий қисмида. Қизилсувнинг чап қирғоғида, водопровод минораси ёнида. Сопол пишитиш хумдони мавжудлиги аниқланган. Ривожланган ва сўнгги ўрта асрларга оид.
Номсиз тепа — Денов шарқий чегарасида. Илк ўрта асрларга оид.
Номсиз тепа — Деновнинг шимолишарқий чеккасида. Илк ўрта асрларга оид.
Номсиз тепа — Қулоғлитепадан 0,5 километр жанубиғарбда. Илк ўрта асрларга оид.
Номсиз тепа — Пахтакураш қишлоғида. Бир вақтлардаги жуда катта тепалиқдан деворнинг баландлиги 5,9 метр, узунлиги 3,5 метр, қалинлиги 1,1 метрли кичкина қисми сақланган. Девор 130х 55x43 сантиметрли пахта уруви ва 50x25x10 сантиметрли хом ғиштдан икки теруви билан қўшилган ҳолда тикланган. Илк ўрта асрларига оид.
Номсиз тепа — Кизилсувнинг ўнг соҳилида, Қорахон қишлоғида жойлашган. Топилган сополлага кўра, илк ўрта асрларга оид.
Номсиз тепа — Хўжасоат қишлоғи ўрнида. Ҳажми аниқ эмас. Қишлоқнинг турли жойларида сополлар, пишиқ ғишт учрайди. Пишиқ ғиштдан қурилган бино қолдиғи баландлиги 90 сантиметр, қорин қисми айланаси диаметри 31 сантиметрли хум топилган.
Номсиз тепа —"Ғалаба" ширкат хўжалиги ҳудудида, темир йўл бўйида. Илк ўрта асрларга оид.
Номсиз тепа — Ҳазарбоғ каналининг ўнг томонида жойлашган. Илк ўрта асрларга оид.
Номсиз тепа — Сина қишлоғига борадиган сойликнинг бошланишидан икки километр шарқда жойлашган. Топилган сополга кўра XI — XVIII асрларга оид.
Номсиз тепа — Деновдан шимолишарқда. Тентак ариқнинг ўнг ёнида жойлашган. Ўрта асрга оид.
Номсиз тепа — Сурхон дарёсининг ўнг соҳилида. Серҳаракат қишлоғида. Илк ўрта асрларга оид.
Номсиз тепа — Юрчи қишлоғи ўрнида. Ривожланган ўрта асрларга оид.
Номсиз тепа — Чорва қишлоғи ёнида. Қароргоҳ илк ўрта асрда яшаган.
Номсиз тепа — Холчаёнга бориш йўлида. Қорасув ариғининг ўнг соҳилида. Илк ўрта асрга тааллукли. Унинг шимолида (100 метрлар ма софада) афтидан жуда қадимги даврга тегишли яна бир тепалик мавжуд.
Говурғон — текширилмаган. Маҳаллий аҳоли маълумотига қараганда, Боботоғда — Чагам қишлоғи ёнида жойлашган. Сирланган сопол ва пишиқ ғишт учрайди.
Ғўрғактепа — (биринчи бўлиб Г.А.Пугаченкова қайд этган). Топилган сополга кўра ўрта асрларга оид.
Жартепа — Хайробод ариғининг чап соҳилида. Янгиқишлоқ яқинида жойлашган XIV — XV асрларга оид.
Жартактепа — Деновдан шимолишарқда 4 километр масофада Сурхон дарёсининг ўнг соҳилида жойлашган. Манзилгоҳ шимолишарқий бурчагида кичкина арк унинг ғарбий—жанубиғарбий томонидги асосий манзилгоҳ ўрнашган. Маданий қатлам қалинлиги 8— 9 мертга боради.
Жовмозортепа — Сурхон дарёсининг чап соҳилида. Ўланқул қишлоғининг шимолишарқий чеккасида жойлашган. Бу тепа квадрат (80х80 метр) асосда, баландлиги 8 метр бўлган. Тепалик марказида 24х24х4 сантиметрли ғиштдан қурилган қандайдир иншоот бўлган. Илк ва ривожланган ўрта асрларга тўғри келади.
Қозоқтепа — Деновдан шимолишарқда. Сурхон дарёсининг ўи соҳилида жойлашган. Квадрат (60x60 метр) асосда, баландлиги 10 метргача бўлган. Топилган сопол ва тангаларга кўра X — XII асрларга оид.
Конахонтепа — Сурхон дарёсининг чап соҳилида. МаданиятТурмуш қишлоғи ёнида жойлашган. Баландлиги 10 метр, тўғри тўртбурчак (53x22 метр) асосида. Бурчакларида айлана асосли миноралар бўлганлиги билиниб турибди. Илк ва ривожланган ўрта асрларга тўғри келади
Каттатепа — Қизилсувнинг ўнг томонида. Қизилжар кишлоғи яқинида жойлашган. Тўғри тўртбурчак (60x75 метр) асосида. Топилган сополларга кўра, бу жой илк ўрта асрга тўғри келади. Ундан 700 метрлар шимолда айлана асосда, диаметри 30 метр, баландлиги 2— 3 метр бўлган жуда қадим замонларга оид тепалик мавжуд.
Каттатепа — Пахтакураш қишлоғи ёнида. Денов педагогика коллежидан бир километр шимолиғарбда жойлашган. Дўнглик устида ва атрофида илк ўрта асрларга оид айрим сопол парчалари учрайди.
Қоровултепа (иккинчи номи Чағоноқтепа) — Қизилсув кўпригидан (кўз касаллиги диспансери томондаги кўприк назарда тутилса керак.) 100 метр шимолишарқда. Қизилсувнинг чап соҳилида жойлашган. Топилган сополларга кўра, Кушонлар давридан то сўнгги ўрта асрларгача бўлган даврга тўғри келади.
Қулоғлитепа — Термиз — Душанбе йўлининг шимолишарқида жойлашган. Шаҳристон шимолиғарб томонида қалъа бўлган. Қалъа шаҳарнинг ўзидан 30 метрларгача бўлган бўш майдон билан ажратилган. Шаҳарнинг жанубиғарбий ва жанубишарқий бурчакларида ярим доирали бўртиқлар сезилиб турибди. Булар минора ўрни бўлганлиги аён. Шимолиғарбий томонида унча катта бўлмаган қабристон мавжуд. Ғишт ҳажмидан ҳамда топилган сополлардан келиб чиқиб, шаҳристонда ҳаёт асосан илк ўрта асрларда қайнаган, деган хулоса чиқариш мумкин. Зотан бу жойдан топилган ашёлар орасида сўнгги ўрта асрларга оидлари ҳам учрайди.
Қизқўрғон — Сина қишлоғидан 3 километр шимолиғарбда. Обидаранинг чап соҳилида жойлашган. Баландлиги дарё юзасидан 400 метр бўлган бу табиий дўнглик уч томондан ярим доира бўйлаб қирқиб туширилгандек жарлик ҳосил қилган. Унинг устида 50x50 метр асосда қўрғон ҳосил қилинган бўлиб, бу қўрғондан айни юмалоқ дўнглик сақланиб қолган. Бу жойдан топилган сополларга кўра, қўрғон ривожланган ўрта асрларга тўғри келади.
Қўрғонча — Сангардак дарёсининг чап соҳилида. Отқамар қишлоғи яқинида жойлашган. Топилган сополларга кўра, бу жой XVIII — XIX асрларга тўғри келади.
Мозортепа —Деновнинг ғарб томонида жойлашган. Унинг шимолиғарбий томонида 50 метрлар чамасида яна бир тепалик мавжуд. Ҳар икки тепалик атрофи далаларида сопол ва пишиқ ғишт парчалари учрайди. Булар X—XV асрларга оид.
Марказтепа — Қизилсувнинг ўнг соҳилида. Деновдан шимолиғарбда жойлашган. Тўғри тўртбурчакли (90x50) асосидаги жанубиғарбдан шимолишарққа йўналтирилган тепалик. Топилган сополларга кўра, илк ўрта асрларга тўғри келади, лекин бу ерда ривожланган ўрта асрларда ҳам кишилар яшашган.
Ноғоратепа — Деновдан шимолиғарбда, Даҳана қишлоғига яқин жойлашган (айни пайтда Қ.Каримов номли ширкат хўжалигига насос билан сув чиқариш баланд нуқтасига айланган). Топилган сополларга кўра, X — XII асрларга оид.
Номозгоҳтепа — Номозгоҳ қишлоғида жойлашган. Тепанинг жанубиғарбий қисмида, ҳовлининг ортида ҳовли юзасидан 4 — 5 метр, дала юзасидан эса 12 — 14 метргача баландликда кўтарма мавжуд. Бу қисм, эҳтимол, яшаш жой қурилишлари бўлса керак. Номозгоҳтепанинг тузилишида иккита асосий қисимни ажратиш мумкин: 1) қалъа деворлари ва миноралари билан, ҳовли жой ва яшаш жой яхлитликлари билан ва эҳтимолки, истеҳком иморатлари билан ўраб мустаҳкамланган марказий қисм; 2) марказий қисмнинг уч томонида жойлашган, атрофи ўралмаган очиқ манзилгоҳ. Сополларга қараганда, манзилгоҳ илк ўрта асрларга тааллукли. Кўрғон атрофида кейинги давр мусулмон усулида кўмилган қабрлар мавжуд.

Пистамозортепа — Сурхон дарёсининг ўнг соҳилида, шу номли қишлоқнинг шимолишарқий чеккасида жойлашган. Ундан шимолиғарбга томон 250 метрлар узокликда тўғри тўртбурчак таг асосда яна бир тепалик мавжуд. Тепаликнинг жанубиғарбий қисмида қурол ғилофлари, 24x24x3,5 сантиметрли пишиқ ғиштлар топилган. Топилган сополга кўра, бу манзилгоҳ V — XII — XIV асрларга тўғри келади.
Сартепа — Кичик Вахшивор қишлоғининг марказида. Вахшиворсойнинг чап соҳили иккинчи поғонасида жойлашган. Манзилгоҳнинг катта қисми, ўтмишда мавжуд бўлган кўп қисми бузилиб кетган. Эҳтимолларга кўра, Сартепа йирик манзилгоҳ истеҳкоми бўлиб, бу манзилгоҳ ҳозирги кунда қишлоқ қурилишлари билан банд этилган. Мазкур жойдан топилган сополлар кўрсатишича, қадимий манзилгоҳ асосий яшаган давр XI — XIV асрларга тўғри келади. Шунингдек, бундан кейинги даврлар сополлари ҳам учрайди. Тўқ қизил ангобли нақшинкор идишлар синиқлари, шунингдек ёзувли сополлар шу жойга хос бўлган ашёлар намуналидир. Бу жойдан темир тошқоллари топилган, тепалик кесмасидан маданий қатлами жуда чуқурга тушиб боради (1012 метр). Тепаликнинг жар бўлиб тушган 12 метр чуқурлигида хум синиқлари ва тўсин куюклари кўриниб турибди.
Сурнайтепа — Сурхон дарёсининг ўнг соҳилида жойлашган. Манзилгоҳнинг кўпгина кисми бузилиб кетган. Тепалик атрофида 200 метрдан ортиқ жойгача сополлар учрайди. Сополларга кўра, қароргоҳ X — XII асрларга оид.
Тешиктепа — Хўжаҳалқа қишлоғи ёнида, Қизилсувнинг ўнг соҳилида жойлашган. Топилган сополларга кўра, манзилгоҳ V — XVIII асрларга оид.
Турмалактепа — Қизилсувнинг ўнг соҳилида. Хўжаҳалқа қишлоғи ёнида. Деновдан 12 километр жанубиғарбда жойлашган.
Файзова — Қароргоҳ Сурхон дарёсининг чап соҳилида. Файзова қишлоғи ҳудудида жойлашган. Тангалар ва сополларга кўра XIV — XVI асрларга тааллукди.
Ҳасантепа — Янгиобод қишлоғи ёнида. Деновдан 5 километр жанубда жойлашган. Шарқий бурчагида айлана асосида минора бўлган. Тепанинг шимолишарқий қисмида кесик жойда кенглиги 105—108 сантиметр қилиб 70 сантиметрли девор пахсалари урилиб, 8 сантиметрли лой сувоқ билан бирбиридан ажратилган. Тепаликнинг жанубишарқий бурчаги қуббасимон иморатнинг қалинлиги 1,5 метр, баландлиги 1,7 метрли қолдиғи билан тўсилган. Бу манзилгоҳ илк ўрта асрларга тўғри келади.
Ҳосилоттепа — Сурхон дарёсининг ўнг соҳилида. Пистамозортепадан 2 километр жанубишарқда жойлашган. Илк ўрта асрларга оид.
Чангилбува — Сурхондарё ва Тўпаланг оралиғида. Деновдан бир километр жанубишарқда. Ҳайтол ариғининг ўнг ёнида жойлашган. Илк ва ривожланган ўрта асрларга оид.
Чорхонатепа — Деновнинг жанубишарқий чеккасида. Ундан 30 метрлар шимолда яна бир тепалик жойлашган. Бу жойлардан топилган сополларга қараганда, Кушонлар даврига ва илк ўрта асрларга оид.
Чимқўрғон — Эшонқишлоқ ёнида жойлашган. Кўп қисми бузилиб кетган. Уч қисмдан иборат, жанубишарқий бурчакда тўғри тўртбурчак асосида жанубга томон бирмунча оғган ҳолда шимолий ва шарқий равоғи 125 метр ҳамда ғарбий ва жанубий равоғи 80 — 90 метр ўлчамдаги қалъа мавжуд бўлган. Қалъа баландлиги 6—7 метр. Шимолишарқий ва шимолиғарбий бурчакларида айлана асосда минора. Қалъанинг ғарб томонида шаҳристоннинг асосий қисми жойлашган. Шимолидан жанубга томон энг кўп узунлиги 350 метр, ғарбдан шарққа томон энг кўп узунлиги 200 метр. Девордан ташқарида 50 метрлар узоқликда айлана асосда, баландлиги 6 метргача бўлган дўнглик жойлашган. Топилган сополларга кўра, шаҳристон V—VIII асрларга оид.
Чордингак — Ҳайробод ариғининг ўнг томонида, ундан 500 метр узоқликда ва Будрач шаҳристонининг шимолиғарбида 2 километр 800 метр масофада жойлашган. Маҳаллий аҳоли сўзига қараганда, бу ёдгорликнинг яқин атрофида яна учта худди шундай ёдгорлик мавжуд бўлган. Шу муносабат билан бу жой Чордингак (тўрт минора) аталган.
Ёдгорлик ғўласимон яхлит минорадан иборат бўлиб, афтидан, айлана асосида қад кўтарган. Бутунисига 48x24x10 сантиметрли тўғри гўртбурчакли хом ғиштдан қаланган. Миноранинг шимолий томонида баландлиги 11,5 метр, жануб томонда 2,7 метр қисми сақланган, минора ҳажми шимолдан жанубга йўналиши бўйлаб 14,5 метр, ғарбдан шарққа уст ёйилма ғишт термаси очилганлигидан келиб чиқиб, минора айлана асосида қад кўтарган, унинг диаметри тахминан 14,5—15,5 метрга тенг бўлган, деган хулосага келиш мумкин. Минора яхлит йирик иншоотнинг бир бўлаги бўлганлигини тасаввур этиш мумкин. Поғонадор кириш йўли, афтидан, жануб томонда жойлашган бўлса керак. Бу жойнинг тузилиши хусусиятларига ҳамда бирмунча шу хилдаги иншоотлардан келиб чиқиб, бу топилган ёдгорлик ибодатхона бўлса керак. VII аср бошида СюаньЦзян эслатиб ўтган "Чағониённинг бешта будда ибодатхонаси"дан бири шу ерда бўлгандир.

Юнустепа — Холчаёндан шимолда жойлашган. 22x22x3,5 сантиметр пишиқ ғиштдан қалама қолдиғи ҳамда XVI аср биринчи ярми зарб этилган танга топилган.
Юрчи қўрғони — Юрчи кичик шаҳарчаси марказида. Квадрат (50x50 метр) асосида, баландлиги 6 метргача келадиган, тўрт бурчагида минораси бўлган қалъа ва унга шимол томондан туташ бўлган 130x1 метрли ҳажмдаги манзилгоҳдан иборат. Топилган сополларга кўра, X XIX асрларга оид.

Яримтепа — Қизилсувнинг ўнг томонида. Хўжаҳалқа қишлоғи ёнида. X — XII асрларга оид. 

БУХОРО АМИРЛИГИ ДАВРИДА ДЕНОВ БЕКЛИГИ
Денов номи ҳақида тарихий фикрлар

Тарих – бу ўтмишни бугунгача сақланиб келаётган хотираси
Хикматдан

Шаҳар қадимдан ахоли яшаб келган вохалардан бири бўлиб, унинг номи тожикча – ‘’дехи” ва “нав” сўзларидан келиб чиккан. Асли маъноси “янги қишлоқ” демакдир. Дех-и-нав Шарофиддин Али Яздийнинг “Зафарнома” (ХУ аср) асарида хамда Истахрий, Мақсидий асарларида қайд этилиб “дех+и+нав” янги қишлоқ, янги қурилган шаҳар деган маъно берган. Қуйи қисми Қизилсув бўйида жойлашган, маркази Будрач номи билан кенг танилган. Тарихчи олим В.А.Лившиц «Чағон» сўзини “ён” сўзи билан изоҳлаб «яккажой», “гўзал жой”, маъноси билан таққослайди.
    Археологик топилмалар Деҳнав (халқ тилида Денов гоҳо Дейнов)  қалъасининг XVI асрга оидлигини, унинг мустаҳкам қўрғондан иборат бўлганини тасдиқлайди. Деҳи-нав (Янги қишлоқ) қалъаси қурилиши жиҳатидан мураккаб меъморлик обидаси ҳисобланади, унинг чор атрофида ҳимоя иншооти сифатида махсус чуқур хандаклар қазилган. Шарқшунос Бартольднинг таъкидлашича, Деновнинг номи Амир Темур замонасидаги ёзма манбалар ҳам учраб, “Денов” сўзининг луғавий маъноси “Янги қишлоқ” деган мазмунни беради.

Денов сўзи форсча Деҳ+и+нав сўзларидан таркиб топган Н.А.Маевнинг изоҳлашича Денов “Янги манзил” ёки “янги шаҳар” деган маънони билдиради. Денов номини изоҳлашнинг иккинч варианти деҳ сўзи форсча “қишлоқ” маъносини билдириб, сўз охирида нав ёки нов деб ўқилади ва талаффуз этилади. Нов сўзи эроний тилларда, хусусан афғон тилида “жар, жарлик, водий, ува, сой, сойлик”; нава – “тоғ оралигидаги йўл” “сув ўтказгич”, “тарнов, водий, шиддатли, тўхтовсиз оқим” маъносини билдиради. Таниқли атамашунос Т.Нафасовнинг “Ўзбекистон топонимларининг изоҳли луғати” (Тошкент, 1989 йил) китобида, ново-суғориш ёки сувни бир жойдан иккинчи жойга ўтказиш мақсадида ёғоч ёки қувур ариқ, қувур ёки ичи ковак қилиб йўнилган ёғоч орқали ўтказиладиган ариқ, сув йўли демакдир. Денов қўрғони ва унга яқин археологик ёдгорликларнинг жар устида барпо этилганлиги назарда тутилса, топонимнинг “жар устидаги қишлоқ”; деҳ – “қишлоқ”, нав – “жар” маъносида ишлатилсада, илмий манбалар Деновни – “янги қишлоқ”, “янги манзилгоҳ” маъносида изоҳлаб, Чағониён ўрнида шаклланган янги манзилгоҳ сифатида қайд этилади. 

Мовароуннаҳрлик машҳур сайёҳ, аллома, муаррих ва адиб Маҳмуд ибн Валининг «Баҳр ул-асрор» (Сирлар уммони) деган асарида Денов шаҳрини XVII аср охирларида аҳоли яшайдиган Денов ўтмишдоши ҳақида шундай қайдлар келтирилган: «Сакониён — Мовароуннаҳрнинг тўртинчи ва бешинчи иқлимига мансуб ҳудуддир, Термиздан шимолда, Кеш ва Самарқанддан жанубда жойлашган» Сакониённи баъзан Чағониён деб ҳам аташади. Сакониёнга тобеъ аҳоли яшайдиган жойларда қишлоқлар кўпчиликни ташкил этган. Ҳудуди кенг, Диҳнав эса маркази сифатида тан олинган. Диҳнав мустаҳкам қаъла, тўкин бозор, катта мадраса ва хонақодан иборат. Диҳнав нақшбандия тариқатининг давомчиси, Баҳоуддин Нақшбанднинг куёви ва халифаси, Амир Саййид Шариф, Низомиддин Хомуш  ва Мавлоно Яъқуб Чархийларнинг устози Алоуддин Аттор Валий яшаган ва дафн этилган жой бўлганлиги билан ҳам муборак гўшадир».
БУХОРО АМИРЛИГИДА ДЕНОВ БЕКЛИГИНИНГ ТАШКИЛ ТОПИШИ

Инсон учун тарихдан жудо бўлиш – ҳаётдан жудо бўлиш демакдир

И.А.Каримов

Деновнинг XVI-XVII асрлардаги ижтимоий-иқтисодий ва сиёсий-маданий ҳаёти мураккаб ҳамда зиддиятли тарихий воқеа-ҳодисалар билан боғлиқ бўлиб, унинг Бухоро амирлиги ҳудудига қўшиб олиниши, тарихий воқеа-ҳодисалар билан боғлиқ эканлиги, қуйидаги тарихий манбаларда акс этганлигини билиш мумкин. Деновдаги XVI-XVII асрдаги сиёсий аҳвол жуда мураккаб бўлиб,  Шайбонийлар истилоси арафасида Чағониёнга қўшни бўлган Балхда Султон Ҳусайн ўғли Бадиуззамон ҳокимлик қилиб, худди шу даврда Ҳисор ва Бадахшон вилояти ҳокими Хусравшоҳ жуда кучли ва бой бўлган ўз вилоятининг кучига етарли баҳо бера олмайди. Шайбонийхон вафотидан сўнг, 1511 йилнинг январ - 1512 йилнинг феврал ойларида Шайбоний султонлар Вахшдаги Пули Сангинда Бобурийлар томонидан мағлубиятга учрайди. Бунинг натижасида Чағониён, Ҳисори Шодмон ва Қубодиён Бобурийлар қўл остига ўтади. Аммо орадан кўп вақт ўтмай, 1513 йилда Бобурийлар лашкари Шайбонийлар сулоласидан бўлмиш Убайдуллохон томонидан қувиб чиқарилади.     Ўз даври сиёсий майдонида йирик мавқе ва мақомга эга Абдуллахон 1584 йили Амударёнинг ўнг қирғоғидаги ерларни инъом этади. Бухоро тахтини 1601 йили эгаллаган Жоний(Аштаохоний)лар Чағониён юртида ўз ҳукмронлигини ўрнатиб, унга Шайбоний Жонибек Султон авлоди Муҳаммад Салим Султон ҳоким этиб тайинланиб, у Чағониёндаги қаршиликларни бостириб, бу ерларни Жонийлар давлатига тобе қилади.  1602 йил баҳорида Боқи муҳаммад Чағаниённи жонийлар давлатига тобе қилди. 

Деҳнав XVII-XVIII асрларда Бухоро амирлиги таркибидаги ривожланган шаҳарлар ичида карвон савдосининг марказларидан бири бўлган. Шаҳарда ҳунармандчиликнинг юздан ортиқ тури айниқса, кун-чарм тайёрлаш, этикдўзлик, тўқувчилик, зардўзлик, қандолатчилик, ўйинчоқсозлик ва бошқалар яхши ривожланган эди. Денов Сурхондарё воҳасидаги энг қулай географик ҳудудда жойлашган бўлиб, аҳолиси ўта меҳнаткаш, тупроғи ҳосилдор, иқлими деҳқончилик қилиш учун энг қулай, булоқлари ва дарёлари сувларга сероб бу минтақа сарҳадлари Ҳисор тоғ қўлтиқларигача чўзилган иқтисодий ва стратегик аҳамиятга эга бўлган маскан эди. 

Топографик Л.Ф. Костенконинг ёзишича, «Денов Ҳисор ўлкасининг маҳаллий аҳоли марказлари билан боғланадиган қулай ҳудудда жойлашиб, Сурхон воҳасининг юқори оқимидаги бутун аҳоли яшайдиган марказларни боғлайдиган бой маданий тараққиётга эга бўлган ҳосилдор тупроқли жой эди. Шарқшунос олим Д.Н.Логофетнинг ёзишича, «Денов Ҳисор ўлкасидаги энг йирик муҳим аҳамиятга эга бўлган машҳур шаҳарлардан биридир. Энг муҳими у чегара қалъаси сифатида бутун воҳанинг Жанубдаги ҳимоя таянчи бўлса, иккинчидан савдо шаҳри сифатида улуғвор аҳамият касб этар эди. Учинчидан Денов шаҳри айни замонда Ҳисор ўлкасининг беклик маркази сифатида фаолият кўрсатар эди. XVI асрда Денов бошқарув ва маданий марказ сифатида танилиб бир қатор меъморий иншоотлар, бир қатор муҳташам бинолар, масжид ва хонокохга оид қурилишлар амалга оширилиб, таълиму таҳсил маркази ўлароқ хос мадрасалар фаолият кўрсата бошлагани тарихдан маълум. Денов беги қалъадаги махсус қўрғонда яшаб, шаҳарни идора қилган. Мазкур қўрғон XV асрда қурилиб, XIX асрга келиб Қизил сув унинг кун ботиш тарафи қисмини ювиб кетиши туфайли емирилиб кетган. Денов қўрғони асосан халқни бошқариш ва турли солиқларни йиғиш маркази ҳисобланиб, халқ бошига кўплаб кулфатлар келтирган бекнинг бошқарув идораси ҳисобланган.  Қалъанинг диаметри (умумий айланаси) 110 м бўлиб, у қалин деворлар билан ўралган, буларнинг барчасини қалъа қолдиқлари ўрнида ўтказилган археологик тадқиқотлар тўкис исботлайди. XVII аср ёзма манбаларида Денов мустаҳкам қалъадан иборат, гавжум бозорли, катта мадраса ва хонақоли шаҳар туси олганлиги қайд этилади. Навандак, шахри Сафо, Жавзи, Тўфалон, Вахшивор, Басанд (XVII асрдан Бойсун), Миршоди Деновнинг йирик манзилгоҳлари ҳисобланган. Юқоридагилардан хулоса шуки, Денов XVI-XVII аср ўрталарида Бухоро амирлигининг Ҳисор ҳокимлиги мулки ҳисобланиб, 1869 йил Бухоро амирлиги ва Ҳисор ҳокимлиги ўртасида қонли жангдан кейин Денов қалъаси ҳужум билан Амир қўшинлари томонидан босиб олинади. Денов Бухоро амирлигининг энг чекка ўлкаси ва беклиги эди, шарқшунос Н.А.Маевнинг ёзишича «Денов эндиликда Бухоро хонлигининг чегара шаҳри бўлиб, уни Бухоро амирининг энг яқин қариндоши бошқарадиган бўлади». Бухоро қўшинлари томонидан Деновнинг истило қилиниши ва уни талон-тарож қилинганлиги ҳақида Н.А.Маев қуйидагича ёзади: «Йирик катта мудофаа девори билан ўраб олинган Денов ярим хароба вайрона бўлган шаҳарга айланган. Бироқ Деновда Бухоро амирлиги катта қўшин йўқотган. Шаҳар аҳолиси Бухоро қўшинлари шаҳарга бостириб киргандан кейин ҳам бир кун қаттиқ қаршилик кўрсатишган. Деновга саёҳатга келган кишиларнинг таъкидлашича, Денов Осиёга хос архитектура қурилишлари ва бозори шарқона усулда бўлиб, кўчаларида кичик чойхоналар жойлашган, ҳар қадамда гўшт сотилади. Шаҳарда Абдулкарим томонидан қурилган иккита мадраса фаолият кўрсатган». Шарқшунос Д.Н.Лагофетнинг ёзишича: «Денов Ҳисор ўлкасидаги энг йирик шаҳар бўлиб, у аста-секин ўз қаддини тиклаб борган.  Денов қалъаси қайта тикланмай, баланд деворлар билан тўсилган шаҳар аҳолиси дарё бўйлаб, Қизил сув ёқалаб Сурхондарё томонига қараб силжиб борган». Шарқшунос Б.Н.Литвиновнинг ёзишича: «Денов аҳоли кўп яшайдиган йирик шаҳар бўлиб, унда катта мадраса ва масжид фаолият кўрсатган, бу мадрасаларга Самарқанддан келиб таълим олишган». 

Сурхон воҳасидаги сиёсий ҳаёт XVIII асрнинг биринчи ярмидан бошлаб, манғитлар сулоласи билан борлиқ ҳолда кечади. Бу давр тарихчиси Муҳаммад Вафо маълумотларига қараганда, манғитлар сулоласи асосчиси Муҳаммад Раҳимхон Деновга 1757 йилнинг рамазон ойида  юриш қилди. Бу юриш Денов аҳолисининг хон зулмига қарши қўтарилган исёни сабаб бўлган эди. Қўзғолонни Раҳимхон 40 минг кишилик қўшин билан шафқатсизларча бостириб, қўзғолон раҳбари Омон Боқийни қозиққа ўтқазиб, қийнаб ўлдирди.
  Денов беклиги 1758 йилда Бухоро амирлиги маъмурий бошқарув тизими асосида ташкил этилиб, унга бек раҳбар этиб тайинланиб, бекка қуйидаги ҳуқуқлар берилди: 

 Бек-амир томонидан маълум бир ҳудудга тайинланган мансабдор бўлиб, Бек ўзига топширган ҳудудда маъмурий, суд, миршаблик ва молия ишларини ўз қўлида сақлаб турган. Турли жиноий ишларни кўриб чиқиш ва жазо бериш (ўлим жазосидан ташқари) бекнинг ихтиёрида бўлган. Бек ўзига топширилган ҳудудни назорат қилиш ва қўриқлаш учун бир неча ўнтадан бир неча юзга яқин сарбозга эга бўлган. Турли босқинчи тўдалар ва деҳқонларнинг норозилик чиқишлари шу қўшин ёрдамида ёки амир юборган сарбозлар ёрдамида бостирилган.

   Беклар маъмурий тузилишни  қуйидагича бошқарган. Бек, беклик ёки вилоятлар ижрочиси, Бекни  дастурхончи-иқтисодчиси , 2 та закотчи, солиқ хизматчилари, бири бек саройида резидент, иккинчиси эса айланиб юрувчи. Навкар бажарувчи ва миршаб хизматчиси жумладан тунда навбатчилик қилувчи. Доруға-ҳосил йиғиш ва солиқ тўплаш чораларини бажарувчи. Сув билан боғлиқ ишлар эса миробга тааллуқли ходим. Амлакдорлар-мироб ёки оқсоқол томонидан бошқарилган.
Амлакдор-ҳар бир беклик амлакдорларга бўлиниб, улар тепасида амлакдор турган ва у бекка бўйсунган. Амлакдорнинг вазифаси ўз туманидаги аҳолидан турли-таман солиқ ва йиғимлар тўплашдан иборат бўлган. Амлакдор етиштирган ҳосил миқдорини аниқлаш ва солиқни белгилаш вақтида ёки турли воқеалар юз бериб қолганда ўз қароргоҳидан четга чиқа олган. Бошқа пайтларда доимо ўз жойида бўлиши шарт бўлган. Амлакдор етиштирилган ҳосилдан солиқ ундириб олгандан сўнг, уни бек ихтиёрига юборган. Масалан, Денов беклиги Хайрабод амлакдори 6290 танга хирож, 9400 танга кафсан йиғиб олиб бек хазинасига юборган. Амлакдор ўз туманида бош миршаб вазифасини ҳам бажариб, гуноҳкорларни калтаклаш ёки жарима солиш билан жазолаган. Ўта хавфли жиноятчиларни бек ҳузурига жўнатган. Амлакдорга ўз навбатида амин ва оқсоқол бўйсунган.

Амин-амлакдор ёрдамчиси бўлиб, у солиқ йиғишда ва аҳолини назорат остида сақлаб туришда амлакдорга ёрдам берган. Амин вазифасига маҳаллий майда мансабдорлар тайинланган.  Бухоро аминлари бошқа мансабдорлар орасида кўп нарсадан хабардор шахс ҳисобланган. Эжаевнинг айтишича, улардан аҳолининг турмуши, йўллар, довонлар, дарё кечувчилар ҳақида аниқ маълумотлар олиш мумкин бўлган.

Оқсақол – ҳар-бир қишлоқда бўлиб, бу вазифага аҳоли ўртасида катта обрўга эга бўлган одамни сайлаш орқали тайинланган. Оқсоқолликка сайлаш ҳар йили ўтказилиб, агар аҳолига олдинги оқсоқол маъқул келмаган бўлса, янгисини сайлашган. Оқсоқоллар солиқ йиғиш давридап кўпинча деҳқонлар тарафини олиб, закотчи томонидан қилинган инсофсизликларига қарши курашган.

XIX аср бошларида Денов ҳудуди  ҳам ўзаро ички низолар ва қонли урушлар тез-тез учрайдиган ҳодисаларга айланиб қолган эди. Аҳмад Донишнинг ёзишича, «Амир Ҳайдар ҳукмдорлиги даврида ҳар 3-6 ойда узлуксиз  ўзаро урушлар бўлиб турарди.  XIX асрнинг бошларида Денов беклигидаги шаҳар ва қишлоқлар таланиб, вайрон этилар, чорва моллар ва одамлар ҳайдаб олиб кетилар, сув ва қишлоқ хўжалиги вайрон қилиниб, издан чиқарилар эди. Бу низо-жанжаллар бек ва амалдорлар ўртасидаги келишмовчиликка бориб, катта жанжалларга айланиб кетарди. 
Денов беклигида ерга эгалик ҳақи бошқа бекликлар каби амир ёрлиқларида кўрсатилган ҳужжат асосида олиб борилиш билан бирга, ушбу бекликлардаги ерлар ҳосилдор, географик ҳудуди қулай иқлим шароитига эга бўлганлиги учун ҳам амирнинг назорат вакиллари солиқ олиш жараёнига жиддий эътибор билан қарар эдилар. Амирлик назоратида бўлган танҳо ер эгалиги (ўрта асрларда иқтаъ, суюрғол деб аталган)га карвонсаройлар, тегирмонлардан келадиган даромадлар кирган. 

XYIII аср охири ва XIX аср мобайнида Бухоро амирлигининг шарқида жойлашган Денов беклигида ўзига хос солиқлар тартиботи шаклланган бўлиб, Бухоро амирига мунтазам тарзда солиқ тўловларини тўлаш билан бир қаторда ўз зиммаларидаги бошқа мажбуриятларини ҳам адо этганлар. Беклик йиғиб олинган солиқларни пул ва маҳсулот ҳисобида Амир хазинасига топширган. Товар пул муносабатларининг ривожланиши амирликда солиқ тизимини тез-тез ўзгаришига олиб келган. Бекликлар ихтиёридаги ернинг энг катта қисми Бекка, Қозига, Амлокдор ва йирик бойларга ҳамда иш бошқарувчиларга қарашли мулк ерларидан иборат бўлган. Бундан ташқари  бекликларда амирга тегишли ерлар ҳам мавжуд бўлган. 


XIX асрнинг биринчи ярмига келиб, бекликлар солиқни натурал (маҳсулот) ҳолида эмас, пул билан йиғиб топширганлар. Бекликларда хусусий мулк ерлари-ёрлиқли мулк ва атойи мулк турларига бўлинган. Ёрлиқли мулк ерлари деб, феодалларга, уломоларга, амлокдор ва бошқаларга инъом қилиниб, уларнинг шахсий мулкига ўтган давлат ерларига айтилган.

      Атойи мулк ерлари бошқа хил йўллар билан эгалланган ерлар бўлиб, бу ерлардан ҳам ер солиғи ундирилган. Аммо солиқни ер эгаси эмас балки ижарадор тўлаган. Бекликларда солиқ ва мажбуриятларнинг 25 дан ортиқ тури бўлган. Бекликда қўйидаги ер эгалари солиқ тўлашдан озод қилинган:

Бекнинг оила аъзолари 

Навкарлар, сарбозлар, юзбошилар

Қози, оқсоқоллар, руҳонийлар
Васийлари бўлмаган 13 ёшга кирмаган етимлар. 

Бекликда ерсиз деҳқонлар ҳам жуда кўпчиликни ташкил этиб, улар 3 гуруҳга бўлинган.

Корранда-буларнинг ўзларида ерлари ва ишлаб чиқариш қуроллари бўлмай, 30-20, 30-40 банат ва ундан ортиқ ери бўлган заминдорларнинг ерларини ижарага олиб, шу ер ҳисобидан амирга тўланадиган солиқни ер эгаси билан баб-баравар тўлаш шарти билан ишлаганлар.

Ердан олинган ҳосилнинг 4/1 қисмини олиб ишловчилар Чорикорлар деб аталган. 

Бундан ташқари бекликларда вақф ерларида ишловчи ижарадорлар ҳам бўлган.

        XIX асрда бекликларда турли хил солиқлар ниҳоят даражада кўп  бўлиб, амирлик белгилангандан ташқари Беклар ҳам ўз лавозимлари ва ҳуқуқларидан фойдаланиб, халқни қўшимча солиқларга мажбурий тарзда тортган. Солиқда кўрсатилган маҳсулотлардан ҳақ олиш доимий ўзгариб турган. 

   Бухоро амирлиги Қушбеги маҳкамасининг ҳужжатларида Денов беклиги солиқ ҳаражатлари йиғилган ҳосилга нисбатан 15 фоиз миқдорида белгиланган. 
1885 йилда Денов бекликда Бухоро Қушбегиси ҳужжатларида кўрсатилгандан ортиқча солиқ олинган. Айниқса, боғ солиғи, мева солиғи каби солиқлар ҳам бўлган. Масалан, 1 таноб ер 18 тангага баҳоланган. Бунинг натижасида зулмга ва ортиқча солиққа қарши Денов беклигида халқ ғалаёнлари 1885-1886 йилларида бўлиб ўтди. Деҳқонлар закот ва чорвадан олинадиган солиққа норозилик билдирдилар. 1868 йили Бухоро амири Музаффархон ушбу қўзғолонни шафқатсизларча бостирди. Деновда Бухоро амирлигига қарши қўзғолонга йирик амалдорлар, амин, оқсоқоллар ҳам иштирок этиб, ушбу қўзғолонга Дўстмуҳммад, Назар Муҳаммад (Назармат), Туманбоши, Сафархожи, Ёрмуҳаммад (Ёрмат) оқсоқоллар Абдурахмон девонбегилар раҳбарлик қилишди. Чунки ушбу раҳбарлар Бухоро амирининг ҳаддан ташқари оғир зулмига ва солиғига қарши чиқиб, солиқларни камайтиришни ҳалқни азоб-уқубатдан қутқаришни истаб, қўзғолонга раҳбарлик қилган эди.  Турли хил солиқлар ҳаддан зиёд кучайиб, маҳаллий амалдорларнинг халққа жабр-зулм қилиши кучайиб борди. Бухоро амирлиги Қушбеги маҳкамасининг ҳужжатларида Денов беклиги солиқ харажатлари ҳосил йиғимига нисбатан 15 фоиз юқори белгиланганлиги Денов беклигида Х1Х асрнинг 80-йилларидаги солиқ турлари Қушбеги ҳужжатларида алоҳида белгиланган бўлса-да, солиқларга беклар томонидан маълум ўзгартишлар киритилар экан. Булар боғ солиғи, мева солиғи бўлиб, 1 таноб ер 18 танга миқдорида белгилаб қўйилган. 
Денов бекликларида Х1Х асрнинг 2-ярмида ўтин пули, қамиш пули, сув пули, чўп пули, тўй пули, даллол пули, муроб пули, амина пули каби турли хилда солиқ турлари бўлган. Бундан ташқари сўйиш пули, яъни 1 қўй 20 танга, 2 эчки 28 танга ҳажмида белгиланган экан. Шунингдек маҳаллий бой оқсоқоллар меҳмон рамзи учун муштак солиғи ҳар бир деҳқон олган ҳосилдан 1 чора (2 кг) ҳосил солиғи берганлар. Шарқий Бухоро бекликларида мактаб пули алоҳида ажратилиб, ота-оналар фарзандларининг ўқиши учун ўқитувчиларга Қушбеги ҳужжатлари асосида 15-20 танга тўлаши қайд этилган. Ўз навбатида бекликларни ижтимоий-иқтисодий ва ҳарбий мудофаа қобилиятларини мустаҳкамлаш учун турли хил солиқлар йиғиб олинар эди. Масалан, ариқ пули, тегирмон пули, майса пули, андоз пули ва ҳашар йиғими буларга мисол бўла олади. Солиқлар ичида харажат пули амирлик ва беклик ишларига жалб қилинган, яъни суғориш иншоотларини қайта таъмирлаш ишига 1-2 танга ҳисобида солиқ тўланган. Йўлларни таъмирлаш, сув қирғоқларини таъмирлаш учун 11 танга ҳисобида солиқ олинган. Бекликлар ҳисобида ҳар бир ҳовли йўлдан фойдаланганлиги, юк ташиганлиги, кўмир ёққанлиги, ун ташиганлиги ва бошқа хил ишлар учун белгиланган солиқлар тўлаб борган. 

Сурхондарёнинг шимолий-шарқий ҳудудига эса XVI аср охирига келиб Чағаниён (Будрач)нинг батамом тушкунликка юз тутиши оқибатида янги шаҳар Қизилсувнинг юқори ҳавзасида Дех-н-нау (Денов) шаклланди. XVII аср ёзма манбаларида Денов мустаҳкам қалъадан иборат, гавжум бозорли, катта мадраса ва хонақоҳли шаҳар тусини олган. Жавзи, Туфалон, Вахшувор, Кулгатулар Чағаниённинг йирик манзилгоҳларидан ҳисобланган. 1758 йилда Бухоро амири Муҳаммад Раҳимхоннинг Ҳисорга томон юриши баёнида Чағаниённинг муҳим маданий марказларидан бири сифатида Миршоди тилга олинади. Самарқанд ва Нахшаб (Қарши)дан Чағаниёнга Бойсун орқали иккита савдо йўли ўтган. Чағаниёндан сотувга қўшни мамлакатларга қоракўл терилар, заргарлик буюмлари, от ва туялар, қишлоқ хўжалик маҳсулотларидан гуруч, ғалла, каноп чиқарилган.

XIX аср охирида рус шарқшуноси Н.А.Маевнинг ёзишича, Сурхон воҳасининг Шодибойдан тортиб то Деновга қадар бир қарич ҳам бўш турган ерини кўрмаган. Денов атрофидаги ям-яшил майдонларни кўриб хайрон қолади. Денов беклигидан Бухоро амирлигига катта миқдорда ғалла, жун, қўйлар суруви жўнатилганлигини таъкидлайди. 

     XIX асрда Бухоро амирлиги Чағаниён ҳудудини тўлиқ истило қилиб, Денов, Юрчи бекликлари ташкил этиб, маъмурий бошқарув тизимини мустаҳкамлаб олди. Бироқ Денов беклиги мунтазам тарзда Амир сиёсатига қарши мустақиллик урушлари олиб борди.

  Амир Шоҳмурод Денов шаҳрида мадрасалар қуриб, ёшларни Қуръон тиловат қилишга, илм олишга чорлаб, ўз номидан бу ўлкаларда хайр-садақалар ўтказди. Ўзаро урушлар натижасида вайронга айланган Денов қалъаларини тиклаш, мадраса ва масжидларни таъмирлаш ишларига маълум миқдорда  йиғилган солиқ ҳисобида маблағлар ажратди. Денов марказидаги бош масжидларда ўз тарафдорларини йиғиб, ёрлиқлар орқали дарвешлар жамиятини тузиб, одамларни оддий, самимий, камтарона яшашга, дин йўлида боришга, ахлоқсизлик, қаллоблик, ўғирликнинг олдини олишга чақирди. Ўз навбатида ўша даврдаги бу чақириқ муҳим аҳамиятга эга бўлиб, ягона давлат атрофига бирлашмаган, ўзаро низо-жанжаллар марказига айланиб, ижтимоий-маданий тараққиёт ривожига салбий таъсир кўрсатган Сурхон ҳудуди учун ниҳоятда зарур эди. Шунинг учун Амир Шоҳмурод халқ орасида «Амири масъум» («Бегуноҳ амир») тахаллусини олиб катта обрўга эга бўлди. Қайд этиш зарурки, Амир Шоҳмуроднинг қатъий ҳаракати туфайли Сурхондарё ҳудуди Афғонлар ҳужумидан ва талон-тарож этилишидан батамом халос бўлди.

    Бухоро амирлигининг маъмурий-ҳудудий тузилиши ва идора этилиши шарқона тизимда бўлиб, якка ҳукмронлик ғояси  эътиқод рамзи қилиб олинган эди. Амирлик пойтахти бўлган Бухоро шаҳри алоҳида маъмурий ҳудуд ҳисобланиб, унинг атрофидаги туманлар билан бирга қушбеги калон идора қилган. Қушбеги қўл остидаги Денов беклигини назоратидан иш юритувчи амирга ҳисобот тарзда ёзма билдириб турган. Амирлик бошқариш давлат аппарати маъмурий, молия, суд, миршаблик ва ҳарбий идоралардан иборат бўлган. Уларнинг ҳар бирига амир томонидан олий даражали мансабдорлар тайинланган ва уларга катта ҳуқуқлар бериб қўйилган эди. 

Рус олими А.Губаревич-Радобыльскийнинг маълумотларига қараганда, амирликнинг 20000 минг кв. верст суғориладиган ерлари бор эди. Аҳолисининг сони 250 минг киши бўлиб, қишлоқ хўжалигида банд ҳар бир эркакка (300-400 минг) 4-5 десятинадан ер тўғри келган. Амирликда ер танқислиги ниҳоятда юқори даражага етиб Бухоро амирлиги таркибидаги Денов беклиги иқтисодиётида хам қишлоқ хўжалиги етакчи ўринни эгаллаган ва амирлиқда қишлоқ хўжалиги маълум даражада бўлса-да, ривожланган бекликлар саналган. Буни қуйидаги жадвалда кўришимиз мумкин (ҳосилдорлик минг ботмон ҳисобида):

	
	
	
	
	
	
	Донли
Экинларнинг буғдойга нисбати

	

	Бекликлар

	аҳоли сони (минг киши)

	Буғдой (минг бот-мон*)

	Арпа (минг ботмон)

	Бошқа донли экинлар

	Уруғ

	
	ортиқ – кам -


	Денов

	50

	60

	35

	20

	30

	100

	25



      Бухоро амирлигида қишлоқ хўжалиги ва чорвачиликнинг ривожланиши натижасида чорва маҳсулотларининг нархи ҳам унчалик юқори бўлмаган. Масалан, чорва моллари сотиладиган энг катга бозор Миршодига Бухоро амирлигининг турли жойларидан ва Жануби-Шарқий Тожикистондан моллар келтирилган. Миршоди мол бозорида Марказий Осиёнинг барча тарафларидан келган савдогарларни учратиш мумкин эди. Миршоди бозорида чорва моллари қуйидаги нархда сотилган: қўй - 20,30 танга, эчки - 15,20 танга, йирик шохли мол (қорамол) - 40,100 танга, от - 120,150 танга, яхши боқилган соғлом туя - 250, 300 танга. Бухоро амирлигидаги арзон нарх туфайли Юрчи, Денов савдо йўлларида 8 минг туягача бўлган карвон билан савдогарлар юришган. 

Бу даврда бекликларда деҳқончилик, чорвачилик билан бирга ҳунармандчилик ҳам ривожланади. Масалан, Денов беклигида ҳунармандчиликнинг 120 дан ортиқ тури, айниқса чармсозлик, этикдўзлик, тўқувчилик, зардўзлик, қандолатчилик, ўйинчоқсозлик, миллий-маиший соҳаларда ривожланиш кўзга ташланади. Бундан ташқари воҳадаги учала бекликда ҳам кулолчиликда Темурийлар давридаги анъаналар давом этган. Тоза оч-сариқ лойдан ясалган лаган ва косалар оқ ва зангори бўёқларга бўялган. Аср охирида рангдор идишлар тўқ зангори бўёқда безалиб, нақшлар асосан гириҳ ва ислимий шакллардан тартиб топган. XVIII аср охирларидан бошлаб кулолчилиқда маҳсулотлар сифати пасайиб борганлиги кузатилади.

Чоризм истилосигача бўлган даврда Чағониённинг шаҳар ва қишлоқлари ҳаётида маълум ижобий ўзгаришлар кўзга ташланади. 

Сўнгги ўрта асрларда ҳам Чағониёнда меъморчилик қурилишлари давом этади. Бу давр меъморчилигида маҳобатли иншоотлар қуришга интилиш ғояси кўзга ташланади. 

Деновнинг беклик давридаги ижтимоий-иқтисодий, маданий ҳаётига доир тарихий воқеалар шарқшунос олимлар томонидан илмий таҳлил этиб борилган. Д.Н.Логофет «Денов шаҳрида 3 минг аҳоли яшаган»,-деб кўрсатади. В.И.Масальскийнинг ёзишича, «Деновда 6 мингдан 10 мингача аҳоли истиқомат қилган». Бухорода узоқ вақт яшаган ва тадқиқотлар олиб борган А.Губаревич-Радобыльский ва С.Н.Гулишамбаровнинг қайд этишича, Денов шаҳрида Х1Х асрнинг 70-йилларида 7 минг киши истиқомат қилган. Умуман, Денов беклигида Х1Х аср бошларида 48 минг 400 киши истиқомат қилиб, унинг маркази Денов шаҳрида эса 6 минг аҳоли яшаган. Бухоро амирлигида қишлоқ хўжалиги асосан ривожланган бўлиб, бутун иқтисодий тизим мамлакат ички бозорини таъминлашга мослаштирилиб, қишлоқ хўжалик маҳсулотларини қайта ишловчи саноат ривожланмаган, қайта ишловчи замонавий технология яратилган эмас эди. Бу соҳа билан амирлик умуман қизиқмас ҳамда қўллаб-қувватланмас эди. Бухоро амирлигида чорвачилик ривожланган бўлсада, чорва моллари сони-салмоғи кўп бўлсада, бироқ чорвачилик соҳасида жун, терини қайта ишловчи соҳа анча паст ривожланиб, янги технология деярли ривожланмаган эди. Чорвачилик соҳасида майда ҳунармандчилик, касб-корлик анча секин ривожланган. Қадимги ишлаб чиқариш усули ҳукмрон бўлиб, тараққиётга тўсқинлик қилиш орқада қолган. Бухоро амирлигида ҳунармандчилик миллий талаблар даражасида бўлиб, маҳаллий ҳунармандлар ўз маҳсулотларини ишлаб чиқаришда оддий косибчилик эътиқодларига амал қилар эди. Темирчилик устахоналари ўзларини маҳсулот билан таъминлаш, конларда руда, чет эллардан заргарлик учун маҳсулот олиб келишни ўз зиммаларига олган, амирлик томонидан ҳеч қандай моддий-маънавий қўллаб-қувватлашга эга эмас эдилар. Шуни алоҳида қайд этиш керакки, ҳунармандлар оғир шароитга қарамай, миллий урф-одатларга мос буюмлар тайёрлаб, ўзининг мустаҳкамлиги, нафис, гўзаллиги, бозор талабларига хос бўлиши билан ажралиб турар, уста ва шогирдлар ҳурмат эътибори улуғ ва синовлардан ўтиш туфайли эришилар эди. Миллий урф-одатларга эътибор асосида тикилган кийимлари, гиламлар, тақинчоқлар жаҳон бозорларида ўз харидорларини топиб, ўз мавқеига эга бўлган. Шарқий Бухоро ҳудудига кирган Денов бекликдаги аҳвол ижтимоий-иқтисодий, маданий аҳволни ўрганиш даражаси диққат марказда бўлди. Айниқса бекликлардаги халқнинг турмуш даражаси, оғир турмуш тарзига оид манбалар ҳақида батафсил манбалар берилди. Денов бекликдаги деҳқонлар аҳволи, солиқ турлари, маҳаллий амалдорларни ўз бошимчалиги ҳақида кенг материаллар топилди. Халқнинг оғир турмуш, иқтисодий ночорликка қарши кураш, халқ қўзғалонлар, унинг натижалари ҳақида фикрлар тарихий манбалар асосида баён этилди. 

   XIX аср бошларида Бухоро амирлигида феодал муносабатлар ҳукм суриб, ўрта аср қолоқлигидан ҳали-ҳали бурилмаган эди. Жумладан Шарқий Бухоро бекликлари Деновда ҳам ўзаро ички низолар ва қонли урушлар те-тез учрайдиган ҳодисаларга айланиб қолган эди. Аҳмад Донишнинг ёзишича, «Амр Ҳайдар ҳукмдорлиги даврида ҳар 3-6 ойда узлуксиз  ўзаро урушлар бўлиб турарди. Оғир солиқлар жафо чеккан халқ бек ва Бухоро амирига қарши тинимсиз қўзғолонлар кўтарган. Халқ қўзғолонини бостириш мақсадида Бухоро амири Музаффархон Деновга қўшин юбориб, ҳаракат шафқатсизларча бостирган.
 XIX асрнинг бошларида Денов бекликдаги шаҳар ва қишлоқлар таланиб, вайрон этилар, чорва молар ва одамлар ҳайдаб олиб кетилар, сув ва қишлоқ хўжалиги вайрон қилиниб, издан чиқарилар эди. Бу низо-жанжаллар беклар ўртасидаги келишмовчиликка бориб, катта жанжалларга айланиб кетарди. Шунга қарамай бекликларда ҳаёт ўз оқими давом этаверарди. Денов бекликнинг асосий бойлиги ер бўлиб, у амир ёки саройлари, бек, амлакдор, оқсоқол вақф ерларидан иборат бўлган. Бекликдаги амир ерлари мулки султоний бўлиб, Денов беклигини Хайрабод, Тўп, Юрчи қишлоқларида бу мулклар мавжуд эди. Хусусий ерлар «мулк», масжид, мадраса ёки мозорларга назр-ниёз қилинган ерлар «вақф» деб аталган. Амир ерлари П.П.Ивановнинг ёзишича, «... амлоки пошоҳи ёки амлоки султоний» деб аталган.

Денов беклигида халқнинг турмуш даражасини яхшилаш, маданий савияни кўтариш, халқнинг саводхонлигини юксалтириш, маорифни ривожлантириб, мактаблар очиш, даволаш муассасаларини қуриш, миллий ҳис-туйғуларни акс эттирувчи кутубхоналарни ташкил этиш, талантли ёшларни ўқитиш каби савобли ишларга амир ҳамда беклар умуман эътибор бермаслиги туфайли ижтимоий-иқтисодий ва маданий тараққиёт анча турғунлик ҳолатида эди. Инсонпарварлик, хайр-саховат, эҳсонлар ўтказиш, фақат халқнинг ташаббуси, зиёлиларнинг шиор ва ташаббуси билан амалга оширилгандир. Шу туфайли Денов беклигида ҳам бошқа бекликлар каби кўчаларда, бозор, мадраса, масжидлар ёнида ўнлаб қашшоқ, оч-яланғоч, махов, турли хил атрофдаги талончилар кўпчиликни ташкил этган. Шарқнинг энг даҳшатли касалликларидан бири «Махов» Бухоро амири ва бекларни ҳеч қандай безовта қилмас, касалликларни, очликни олдини олиш борасида деярли амалий ишлар қилинмас эди. Касалликлар ва уларнинг кўринишига кўникиб қолишган беклик ҳокимияти раҳбарлари Бухоро амири топшириғи билан «Махов» касалларни махсус қишлоқларга йиғиб, касалларга ҳеч қандай ёрдам берилмаслиги туфайли ўша қишлоқда жон берган. 

Денов аҳолиси ўртасида кенг тарқалган касалликларнинг олдини олиш, халқнинг соғлигини сақлаб, ишончига сазовор бўлиш мақсадида инглизлар, Ҳиндистон орқали Денов ва Юрчи бекликларида ўзларининг жамиятлари орқали амалий ёрдам кўрсатишга киришди. Чунки маҳаллий аҳоли орасида чечак касаллиги кенг тарқалиб, аҳолини чекка қарши эмлаш ишлари амалга оширилди. 1880-1895 йилларда аҳоли орасида ўтказилган эмлаш натижасида чечак касаллиги анча камайиб, маҳаллий аҳолиси орасида чечакка қарши эмлашни ўрганиб олган вакиллар ҳам етишиб чиқди. Англиядан келтирилган чечакка қарши дорилар Афғонистон савдогорлари орқали олиб келинган.

     Сурхон воҳасидаги бекликлар деҳқончилик қилиш учун қулай жойда жойлашган бўлиб, камдан-кам ҳолларда қурғоқчилик кузатилиб, умуман ёғингарчилик кўп бўлиб, бекликлар ҳудудигаги Сурхондарё, Тўпаланг, Сангардак, Қизилсув дарёлари деҳқончилик учун қулай бўлиб, доимий тарзда сув таъминотига эга бўлган. Деновда қишлоқ хўжалигида ишлатиладиган меҳнат қуроллари омоч, панжхона, мола, кетмон, белкурак, ўроқ, кочкорд, ходи, симхоладан иборат бўлган. Ушбу меҳнат қуролларининг барчаси маҳаллий ҳунармандлар томонидан тайёрланган. Деҳқонлар ўз қишлоқларидаги темирчи усталарга ёки шаҳардаги темирчи усталарга керакли асбобни буюртма бериб, ясатганлар. Бундан ташқари ҳунармандлар, эгар-жабдуқлар, ароба, тақа, тегирмон тошлари, турмушда кенг қўлланиладиган кулолчилик ва кўпчилик маҳсулотларининг эҳтиёжларини қондирганлар 

      XIX аср Деновда қишлоқ хўжалиги маълум маънода ривожланиб, қадимий деҳқончилик анъаналари сақланиб қолган эди. Деновда донли экинлар: буғдой, арпа, жўхори, беда экинларидан пиёз, шолғом, сабзи, ловия, полиз экинларидан: қовун, тарвуз эқилган. Боғбонлар шафтоли, ўрик, олча, нок, ёнғоқ, бодом, анор, анжир, тут, узум етиштирганлар. Қуритилган мевалар амирликнинг ташқи бозорга чиқарадиган асосий маҳсулотлардан бўлиб, 1887 йилда 20000 пуд қуритилган мева четга сотилган.

Амирликдаги энг ҳосилдор ерлар Денов беклигида жойлашган бўлиб, ҳосилдор ерларни ўзлаштириши умуман беклик Денов беклигида якка тартибда ишловчи усталар «устои худбоф» деб аталиб, унинг билан биргаликда керакли маҳсулот ишлаб чиқарган. Уста ўз меҳнат фаолияти даврида кўплаб шогирдлар уларни уста даражасига етказган. Устои Худбофлар ўз дўконлари ва тайёрлаган маҳсулотларининг хўжайини ҳисобланиб, бирон-бир кишига қарам бўлмаганлар. Халфа шогирдликдан юқори даражага кўтарилган ҳунарманд бўлиб, ўз устаси қўлида меҳнат қилган. Унинг шогирддан фарқи шундаки, у биринчи навбатда анча эркин бўлган, иккинчидан уста билан келишувга мувофиқ иш ҳақи олган. Халфа истаган пайтида ўз устасидан кетиб ишлаши ёки бошқа устага ёлланиши мумкин бўлган. Халфа устанинг энг ишончли ёрдамчиси ҳисобланиб, у билан бирга тенг миқдорда меҳнат қилган. 

Денов беклигида дарёлар фақат суғориш аҳамиятига эга бўлиб, мамлакатнинг бойлиги суғоришга сарфланиб, заруридан ортиғи Амударёга бориб тушган. Денов беклиги тоғлар ўрмонсиз бўлиб, асосан қир-адирларда кўчманчи қабилалар истиқомат қилиб, чорвачилик кенг ривожланган, чорва маҳсулотлари асосан қишлоқ хўжалик маҳсулотлари билан алмаштирилган. Бекликдаги амир ерлари деҳқонларга ижарага беришган. Расман бу ерларни сотиш, совға қилиш, гаровга қўйиш, вақфга айлантириш мумкин эмас эди. Лекин аслида ерлар сотилар ва сотиб олинар эди. Кўпинча бундай ерлар катта мансабдорлар ёки Жўйбори шайх томонидан сотиб олинган. Денов беклиги амлок шаклидаги ерлар миқдори қанча бўлганлиги ҳақида маълумотлар йўқ, чунки унинг ҳисоби бекликда аниқ олиб борилмаган. 1920 йилги ҳужжат маълумотларида 5010 та амлок тоифасига кирувчи ерлар бўлиб, шундан 32 таси Деновда бўлган. Амлок ерлар деҳқонлар томонидан очилган қўриқ ерлар, ҳукмдор ғазабига учраган амалдорларнинг мулклари, ворислари бўлмаган кишилар вафот қилгандан сўнг улардан қолган ерлар ҳисобига тўлдириб турилган. А.А.Семенов фикрича хирож олинадиган ерлардан кўра амлок ерлардан олинадиган солиқ жуда оғир бўлиб, у етиштирилган ҳосилнинг 40-50 фоизини ташкил этган. Бу эса амлок ерларида ишлаётган деҳқонларнинг хонавайрон бўлишига, норозилик чиқишларига сабаб бўлиб, тез-тез амир ва бек номига норозилик аризаларини ёзилишига олиб келинар эди.

   Бекликларда хусусий ер эгалиги мулки ҳур ёки ҳолис деб аталиб, бундай ерлар амирга маълум бир хизмат кўрсатган ёки жонларда алоҳида жасорат кўрсатган шахсларга берилиб, мулк эгаларига махсус ёрлиғлар инъом қилинган. Масалан Денов беклигидаги Шўрчи, Хўжасоат, Қарлуқ, Хайрабод, Боботоғ, Узун қишлоқларида 120 батмон ерлар шу тариқа бўлинган.  Чунки ҳар бир мулки ҳур ёки мулки ҳосил ерлар  амир назоратида туриб, мунтазам тарзда текширувдан ўтказилиб турган. Бекликлардаги мулки ушр ёки даҳях ерлардан солиқ ҳосилнинг 10 қисми миқдорида олинган. Дахяк солиғидан келадиган пуллар, асосан хайрия мақсадларида фойдаланилган. Ундан мадраса талабларига маош Бек қароргоҳида Қуръон тиловат қиладиган қориларга хизмат ҳақи берилган. Деновдаги Саид-Оталиқ мадрасага мулки ушр солиғини тўлаш назорати қози ихтиёрида бўлган. Мулки хирож ерлар 1920 йилда бекликлардаги жами ерларнинг 15 фоизини ташкил этган.

Денов беклигидаги вақф ерлар қабристон, масжид, мадраса, хонақо каби муассасаларга васият қилиб қолдириш ёки хайр-эҳсон қилиш орқали вужудга келган. Вақф ерлардан келадиган даромад мутавали қарамоғига келиб тушиб, у вақфга боришда томонлар ўртасида тузилган ҳужжат шартларига кўра тақсимланган. Вақф ерларни сотиш, гаровга қўйиш, расман ман қилинган бўлса ҳам, лекин улар турли баҳоналар билан сотилган ва сотиб олинган. Денов қозилик текширишида Денов беклигида 20 ботмон ер яширинча вақф ерлари сотилганлиги аниқланди. Денов беклигида 21,2 фоиз ерлар вақф ерларини ташкил этган. Денов беклиги ҳокимият бошқарувида ўз сиёсий мавқеини мустаҳкамлашда, маъмурий-иқтисодий бошқарув тизимидаги йўл қўйган хато-камчиликларни яширишда ва бошқа ишларни амалга оширишда диний уламоларнинг кучидан кенг фойдаланар эди. Шунинг учун қозилар бекларнинг сиёсий ҳокимиятини мустаҳкамлашда, қайта тайинлаш, тафтиш ишлари амалга оширилаётганда алоҳида ҳимояни ўз зиммаларига олар эдилар.

Денов бекликда ерга эгалик ҳақи бошқа бекликлар каби амир ёрлиқларида кўрсатилган ҳужжат асосида олиб борилиш билан бирга, ушбу бекликлардаги ерлар ҳосилдор, географик ҳудуди қулай иқлим шароитига эга бўлганлиги учун ҳам амирнинг назорат вакиллари солиқ олиш жараёнига жиддий эътибор билан қарар эдилар. Амирлик назоратида бўлган танҳо ер эгалиги (ўрта асрларда иқтаъ, суюрғол деб аталган)га карвонсаройлар, тегирмонлардан келадиган даромадлар кирган. XIX асрнинг иккинчи ярмидан бошлаб танҳо маълум бир хизмат учун вақтинчалик бериладиган бўлди. Баъзида у маошга ёки қўшимча равишда берилган. Денов карвонсаройлари, тегирмонлари алоҳида нуфузга эга бўлиб, беклар томонидан назорат қилиб турилган. Бекликда граждан ёки ҳарбий кишилар янги мансабга тайинланганда, улар амирдан танҳо инъом қилишни сўраб мурожаат қилишган. Бунда албатта, олинадиган улфа миқдори кўрсатилган. Денов бекликда асосий деҳқончилик экинлари бошоқли экинлар бўлиб, дон маҳаллий аҳоли ҳам эҳтиёжини қондириш билан бирга ташқи бозорга ҳам катта миқдорда чиқарилган бу бекликларда лалми деҳқончилик ҳам маълум миқдорда ривожланиб, дончилик алоҳида эътибор беришиб, об-ҳаво қулай келган даврда ҳиссадорлик анча юқори даражада бўлар эди. Денов беклигида ўртача бир таноб ерга 2-2,5 пуд ғалла сочиб 33 пудгача, арпанинг 2 пудидан 25 пудгача бир десятина ердан 300 пудгача ҳосил олинган. Денов беклигини Ҳазарбоғ Юрчи, Холчаён, Хўжасоат қишлоқларида техника экинларидан зиғир, кунжут, каноп, тамаки, беда экишиб, аҳоли эҳтиёжини қондиришга сарфланган. Маҳаллий ҳунармандлар томонидан тайёрланган тегирмонларда донли экинлардан ун тайёрласалар, техник экинлардан мойжувозлар ёрдамида мой олишган. Ҳунармандлар томонидан тайёрланган тегирмон ва мойжувозлар қарийиб ҳар бир қишлоқда бўлиб, ўша худудда яшайдиган аҳолига хизмат кўрсатган. Иккита ун тегирмонида бир кеча-кундузда 1500 пудгача ун тайёрланган. 

Денов қишлоқларида аҳоли турли хил касб-ҳунар билан шуғулланиб бориш натижасида темир буюмларга бўлган эҳтиёж кўп бўлганлиги туфайли шаҳарда ўнга яқин темирчилик устахоналари мавжуд бўлган. Денов беклигида тоғли ҳудудлар кўп бўлганлиги, бекликни ҳимоя қилишга бўлган талаб натижада қурол-яроқ ишлаб чиқаришга бўлган эҳтиёж кўп бўлган. Қурол-яроқсозлик устахоналар қилич, найза, қолқон, пичоқ, сувлиқ, тақол ва турли хил катта-кичик қуроллар, майда буюмлар ишлаб чиқарилган. Юрчи ва Денов бекликларида мавжуд темир, тошкўмир рудаларидан фойдаланиб, оддий босқон кучи билан тайёрланаётган меҳнат буюмлари оғир меҳнат эвазига яратилсада, ташқаридан келтирилаётган сифатли қурол-яроқсозлик, игнасозлик, михсозлик каби темирчилик буюмлари маҳаллий усталар томонидан тайёрланган меҳнат маҳсулотларини сиқиб чиқара бошлади. Аграр соҳага мослашган Денов беклигида кўпроқ қишлоқ хўжалигида ишлатиладиган меҳнат қуроллари, тепкили бел, кетмон, ўроқ, омоч, сўқа тишли омоч, арра, қайчи, шоха ва бошқа меҳнат қуроллари тайёрланган. Қишлоқдаги усталар ҳам оддий меҳнат қуроллари тайёрлашни ўзлаштириб олганлар. Тоғли ҳудудлар бўлган Юрчи ва Денов ҳудудларида темирчи усталар синчли уйларни қуришда ёғочдан уй қуриш (чўбкор)ни жуда яхши ўзлаштириб олганлар. Усталарнинг доимий иш қуроли бўлган болта, арра, теша, пойтеша, омбир, катта қалпоқли михлар мунтазам тарзда устахоналарда тайёрланган. Юрчи беклигида мисгарлар ўзлари тайёрлаган мис офтобалари  билан танилган бўлиб, офтобалар бўғзига, жумраги атрофига наққошли, ўйма гуллар, безаклар ишланган. Денов бекликида қопқоғи очиладиган чиройли туфдонлар тайёрланиб, дастилуй-туфдон деб аталган. Гўзал ва нафис мис буюмлари нақшлигининг мураккблиги ҳамда хилма-хиллиги билан ажралиб туриб, мисгар наққош катталиги 12-24 вершок бўлган, палов ейишга мўлжалланганлаган лаганни тайёрлаш учун бозордан 8 сўмдан 12 сўмгача бўлган материални сотиб олиб, ундан 3-3,5 ҳафта давомида юқорида айтилган лаганни тайёрлай олган ва унинг бозор нархи 30 сўмдан 50 сўмгача бўлган. Мис офтоба тайёрлаш учун мискар 2 сўмлик материал сарфлаб, уни ясашга 2 кун, нақшлашга бир ҳафта вақт сарфланган. Денов ҳудудида металлни қайта ишлаш соҳаларидан бири заргарлик санъати кенг ривожланган. 

Бой-амалдорлар махсус узуклар тайёрлатиб, қўлларига тақиб юрган. Ушбу узукларга алоҳида муҳр туширилиб, ўз исмларини ёздириб қўйишган. Масалан Денов қозиси, Юрчи меросхўри деган ном исм билан қўшиб ёзилган. Муҳр тайёрлайдиган усталар алоҳида рўйхатда бўлиб, бу соҳа усталари ҳар бир ишга масъулият ва эътибор билан қараганлар. Бу соҳа усталарини иш қуроллари тарози, бута, ўчоқ, сандон, болға, отишгирак, қайчи, омбир, шиканжа, даҳандом, зирдам, омбири дамаштез, сувон, муҳрақаламдан иборат бўлган. Мукаммал заргарлик санъатини эгаллаган усталар, буюмлар тайёрлаш учун зарур бўлган металл, тилла, кумуш, мис шунингдек тошлар, қизил-ёқут, лаъл, ёқут, зумрад, рангли тошлар - феруза, сердолик, ложувард, денгиз инъомлари бўлган - дур, маржон, садафларни танлаш, ишлатиш ҳар бир тақинчоққа нафис ишлов беришни дид билан ўрганганлар. XVIII-XX аср бошларида Ҳиндистон, Эрон, Мисрдан сунъий тошлар олиб келиниб, тилло ва кумушлар аралаштирилиб, «қимматбаҳо» тошлар тайёрланган. 
Халқ ҳунармандлари томонидан ишлаб чиқилган маҳсулотлар ички ва ташқи бозорларни имконият даражасида таъминлаши талаб даражасида бўлсада, лекин уларнинг турмуш даражаси анча паст ва ачинарли аҳволда бўлган. Чунки маҳаллий бекликлар, иш бошқарувчилар ҳунармандчиликнинг ривожланишига моддий-маънавий жиҳатдан амалий ёрдам бермаганлар. Солиқ ва мажбуриятларни ўз вақтида тўлаб туришга қарамасдан қўшимча солиқларга, ноқонуний мажбуриятларни бажаришга жалб этилган. ХIХ асрнинг 80-90 йилларида Россия мустамлакачилик сиёсатини жанубий Сурхон ҳудудида ўрнатиш натижасида Денов беклиги ҳудудларига Россиядан келтирилган арзон ва сифатли маҳсулотларнинг кириб келиши маҳаллий ҳунармандчилик тизимига жиддий салбий таъсир кўрсатди. Маҳаллий ҳунармандлар томонидан ишлаб чиқарилган маҳсулотлар анча паст баҳоларда сотиб олиниб, ҳунарманд меҳнати ниҳоятда қадрсизланган эди. Фақатгина бек ихтиёрида бўлган ҳунармандларгина турли хил ортиқча солиқ, йиғим ва ҳашарлардан озод қилинган эди. Бухоро амрилигидаги йирик шаҳарлар ўзларини ҳунармандчилик маҳсулотларини ишлаб чиқиши билан алоҳида нуфузга эга бўлиб, айрим маҳсулотлари билан ажралиб турган. Юрчи-Денов беклигидаги ҳунармандлар ёғоч, кийим, зеби-зийнат буюмлари ишлаб чиқариш билан ажралиб турган. XIX аср ўрталарида Денов беклигидан 75000 танга закот йиғиб олинган. Ушбу закотнинг маълум миқдори ҳунармандлар ҳиссасига тўғри келган. Ҳунармандлар маҳсулоти миллий ифтихоримиз бўлган анъанавий кийимларда алоҳида ўз аксини топиб, миллий каштачилик санъати ниҳоят даражада ривожланиб, ҳар бир ҳудуд ўзининг зардўзлик ва каштачилик анъанаси билан ажралиб турган. Чопонлар одамларнинг ёшига, хизмат вазифаси, лавозимига қараб бичилган. Чопон табиий иқлимга хос тўқилиб,  Денов чопонлари  ўзининг тўқилиши, матоси, астар ҳамда нақш безаги билан ажралиб турган. 

Деновда тўн, желак, бахмал чопон каби умумий номлар билан айтилсада, халқ орасида астарли чопон, тўқима чопон кенг тарқалган. Чопон кийим бўлиш билан бирга, ёпинғич, кўрпа, панагоҳ, озиқ-овқат сақловчи, хазина каби вазифаларни ҳам бажарган.

Халқ моддий маданияти ривожида, миллий уйғунлик, ҳис-туйғуларнининг янада мукаммал ривожланишида алоҳида ҳисса қўшган ҳунармандчилик муҳим аҳамиятга эга бўлган. Ҳунармандчилик устахоналарида тайёрланган болға, болғача, омбир, омбирча, қайчи, болта, кесгич, кетмон, белкурак, занжир, эгар-жабдуқ, нуқта, айл, тақа, ўроқ, арава ва бошқа буюмлар халқ турмуши учун зарур бўлган эҳтиёжларни таъминлаган. Деновда асосан темирчилик кенг тарқалиб, мисгарлик, чўянгарлик, заргарлик, ёғочсозлик, нақшкорлик, зардўзлик, ўйинчоқсозлик, мусиқа асбоблари ишлаб чиқариш ҳам йўлга қўйилган. Ҳунармандчиликнинг ривожланишида ижодий дунёқараш, халқ урф-одатларига эътиқод, табиат гўзаллигига мос санъат буюмларини яратиш ҳунарманд-усталарни доимий иш жараёни бўлиб қолган. Шу туфайли ҳунармандчилик маҳаллий аҳоли турмушида катта ўрин тутиб, халқнинг ижтимоий-иқтисодий аҳволини ўсишида муҳим ўрин тутган. Ҳунармандлар ўз шогирдаларини тайёрлашда, касб-маҳоратга бўлган қизиқиши, меҳнатга чидамлилиги, сабр-тоқати, касбни ўзлаштиришга бўлган маҳоратини ҳисобга олган. Шогирдлар ҳунарни эгаллаши, мурккаб касбларни ўзлаштиришдаги маҳорати, буюм тайёрлаш учун зарур бўлган маҳсулотни танлаши, касб сирларини сақлаши, меҳнат қуролларини тайёрлаш, ишлатиш, қайси касбни мукаммал ўзлаштириб олганлиги билан синовдан  ўтган. Шогирдлар танлаши жараёнида оилавий шажара, яқин қариндош-уруғ, шунингдек уддаброн етарли қобилиятга эга бўлган бегона кишилар танлаб олинган. Шогирд касбни етарли даражада ўрганиб олганидан сўнг ўз устаси ёнида халфа вазифасида қолиб ишлаши ёки мустақил равишда дўкон очиб фаолият кўрсатишга рухсат берилган. 

Шарқий Бухоро ҳудудидаги йирик қишлоқларда ҳам ҳунармандчилик ривожланиб, ҳар бир ҳунарманд устани ўз устози, пири бўлиб, шу пирга сиғиниб худодан марҳамат, ризқ-насиба, касбга барака тилаб, садақа ўтказиб турганлар. Денов беклигида ҳунармандлар қуроллар пири Саййид Амир Кулол, чармгарлар пири Али пайғамбар, рангезлар пири ҳазрати Жаброил, косиблар пири Бобои Шавқи Порадўз, буюм ва матога нақш берувчи наққошлар пири Ҳазрати Баҳоуддин нақшбандларга сиғиниб, ушбу пирлар арвоҳига бағишлаб маросимлар- «арвоҳи пир» ўтказиб турганлар. 
Маҳаллий бекларнинг оғир зулмига қарши фақат халқ харакати эмас, балки зиёлилар ҳам норозилик ҳаракатларини олиб бориб, Деновда 1905 йил бек ва уни зулмига қарши кураш олиб бордилар. Ушбу халқ ҳаракати 1907 йил “Туркестанский ведомостей” газетасида акс этиб, халқни курашга чақирувчи варақалар Денов шаҳридаги масжидларнинг деворига ёпиштирилган ҳақида ёзади. 1902-1908 йилларда Деновда Қосимбек оталиқ беклик қилиб, у Бухоро амири Музаффар лашкарларидан қолган шаҳар харобаларини тиклаш, шаҳарни обод қилиш ва маълум маънода маданий-маиший бинолар қуриш билан шуғулланди. 1908 йилдан 1920 йилнинг 12 сентябригача Деновга Сувонқул бек бўлиб, Деновда ҳунармандчилик, илм-фан ва ишлаб чиқариш тараққий этиб, халқ осойишта турмуш кечирди. 1920 йилда Бухоро амири Саид Олимхон Бухорони ташлаб қочгандан кейин Сувонқулбек ҳам Денов ҳокимлигидан воз кечиб Ҳисор томонга қочиб кетди. 
1920-йилгача Деновга Сувонқул беклик лавозимида фаолият кўрсатган даврда шаҳарда аҳоли асосан савдо билан шуғулланиб, 7 та карвон сарой, 3 та мактаб ва бир нечта масжидлар Деновда фаолият кўрсатиб, Денов-Термиз, Самарқанд, Бухоро ва Ҳисор шаҳарлари билан мунтазам савдо-сотиқ алоқаларини йўлга қўйди. 
ХАЙРОБОД

Хайробод хисор тоғ тизмаларидан бошланиб, Сурхондарёга қуйиладиган Қизилсув ва Тентаксой дарё оралиғидаги 35 чақирим масофанинг ўртасидаги ғоят серунум ҳудудда жойлашган. илмий адабиётларда қайд этилишича, топоним форсча харабад сўзи билан алоқадор бўлиб, “майхона, кўнгил очиш жойи” ёки “сўфийларнинг нола қиладиган, сиғинадиган жойи” деган маънони билдиради деб ёзади таниқли олимлар Дўсимов З, Эгамов Х. “Жой номларининг қисқача изоҳли луғати” (Тошкент, 1977 йил) ҳамда С.П.Толстовнинг “Қадимги Хоразм маданиятини излаб” (Тошкент, 1964 йилги асарларда). Шунингдек, таниқли атамашунос олим Т.Нафасовнинг “Қишлоғингиз нега шундай аталган?” (Тошкент, 1989 йил)ги рисоласида Ҳайрободни хайр-саҳоватли қишлоқ деб изоҳлайди. Денов туманидаги Хайробод қишлоқ ёнида Чордўнгак қадимги манзилгоҳи 4 та манзилдан иборат бўлиб, Чордўнгак, (чор-тожикча “тўрт”, дўнг-туркча “тепалик”, -ак-кичрайтириш маъносида яъни, “тўрттепача”) деб изоҳланади. Ҳозирги вақтда ушбу тепаликдан биттаси сақланиб қолиб аҳоли уни қўриқчилар минораси ёки мажид қолдиғи сифатида изоҳлашади. Археолог олимларнинг изоҳлашича Чордўнгак манзилгоҳида VII аср бошида Сюань Цзян томонидан қайд этилган Чағониённинг 5 та будда монастрларидан бири жойлашган. Хайрабод номи қадимги шаҳар, қўрғон харобалари  ўрнида ёки уларнинг ёнида вужудга келган кичикроқ аҳоли марказига нисбатан изоҳланган. Атроф одамлари фақат дарё қирғоқларида экин экишиб, қадимги манзилгоҳ Х1Х асрда яна қайта  аҳоли яшайдиган манзилгоҳ сифатида тикланди. Хайробод аҳолиси манзилгоҳни обод қилишга жиддий киришди. Хайрободни обод қилишда потос уруғидан мулла Дўстқобил Кўса ўғли бошчилигидаги аҳоли Сангардак дарёсини сув олиб, қишлоққа асос солдилар. Мулла Дўстқобил меҳнатсеварлиги ва ишбилармонлиги туфайли ушбу обод қилинган жойни “хайрли, обод бўладиган жой” деб таърифлаб, Хайрободни яна қайта тикладилар. ХХ аср бошларида Қуйи Хайробод, Юқори Хайробод, Ўрта Хайробод қишлоқлари пайдо бўлди. Хайробод Денов районида ташкил топган Ғалаба колхози ва Хазарбоғ совхозининг 2-, 3-, 4-, 5-бўлимларини ўз ичига олиб Хайробод темир йўл станцияси атрофида марказий манзилгоҳ шаклланди. Сурхондарёсига келиб қуйиладиган Тўпаланг, Хўжаипок, Сандардак, Қизилсув дарёлари оқимида жойлашган қишлоқлар жўйборийларга бўйсунган. Жўйборийлар чегараланишида қабила, уруғларнинг жойлашишини инобатга олиб, жўйборийларга амлакдорлар раҳбарлик қилишган. Амлакдорлар ҳар бир қишлоқ раҳбарлигини бир ёки бир неча оқсоқолга топширишган. Амлакдорлар ишини назорат қилувчи даҳбоши, мирзабоши, чўроғаси, жебачи, қоровулбеги, мироҳўр, тўқсабо, эшағабоши каби амлакдорлар бўлиб, уларни амри ёрлиқ билан тайинланилган. Бу амалдорларга талха (ўзлари назорат қиладиган қишлоқлар чегарасидан мансабга қараб ер) тайинлашган. Амлакдорлар ҳосилдан солиқ тўламаган, шунингдек, қози, эшон, муфтий, имом каби бек томонидан тайинланадиган диний шариат хизматчилари ҳам беклик томнидан маош ёки талха олганлар. Улар ҳам деҳқончилик маҳсулотларидан, чорвадан закот тўламаганлар. Натижада бекликка йиғиладиган солиқнинг асосий оғирлиги деҳқонлар зиммасига тушган. Денов беклигида деҳқонларга солиқлар қуйидагича белгиланган: суғориладиган ерлар ҳосилидан еттидан бир ва лалмикор баҳор экинларидан ўндан бир хисса олинган. Ғалла бозор баҳосида пулга ҳисобланиб ундирилган. Бундан ташқари қишлоқ имоми, домласи, дарғаси, эшони, оқсоқоли, сартароши ҳосилдан кафсан ҳам олишган. Деҳқон ўз майдонидаги ҳосилни юқоридаги олиқ-солиқлардан қутилмасдан йиғиб олиш ҳуқуқига эга эмас эди. деҳқоннинг чош қилиб  тайёрлаган ғалласини амлакдор дарғаси тўрт жойдан мухрлаб қўйган. Агар мухр бузилса, деҳқоннинг моли таловда, жони азобга қолар эди. кўпчилик деҳқонлар солиқлардан қутилиш учун қарз кўтаришар, сигир, қўй-эчкисини арзон баҳога сотар эдилар. Бунга ҳам иложи етмаган кишиларнинг ҳосили баъзан қишга қолиб, қор тагида исроф бўлган. 

Совет ҳокимияти йилларида Хайробод қишлоғи ҳудуди Хидиршо жўйборсига бўйсунган. Унга хозирги Шўрчи туманидаги Дуғоба маҳалласидан Тошмурод Тўқсабо амлакдорлик қилган. Қўзичоғли қишлоиғадан Йўлдош Мироҳўр, Хўжахалқи қишлоғидан  Маматмурод Қоровулбеги, Чуқур қишлоғидан Маматраҳим Қоровулбегилар амлакдорга ёрдамчи бўлишган. Денов шаҳри яқиндаги Қўзичоқли қишлоғида Қулмамат Қурбон хожи ўғли Денов беклигида жебачи бўлиб хизмат қилган. Мулла Қулмамат Қурбон хожи ўғли Бухоро амири хизматида  бўлиб, Хисор беги Абулқосимбий 1915 йил вафот этгач, унинг дафн этиш учун Бухоро шаҳрига олиб борган. Чунки Абулқосимбий манғит уруғидан бўлиб, Денов беги Сувонқул билан биргаликда Абулқосимбийнинг жасадини Булғор (чарм) га тикиб мумёлаган жасадни  Бухорога олиб борган. Бухородан қайтишда мулла Қулмамат Қурбон хожи ўғли вафот этган. 

Денов беклигидаги қашшоқлик ва оғир солиқдан норози бўлган ҳамда амир ва бекларнинг ўзбошимчалиги, аграр феодал деҳқончилик услубининг тарқоқлиги халқнинг сабр косасини тўлдирганлиги туфайли Денов беклигида халқ ғалаёнлари бўлиб турган. Хайробод ҳудудидаги Хидиршо жўй борисида 2 марта халқ қўзғолони кўтарилган. Жумладан, 1914 йил қурғоқчилик келганлиги сабабли кўп жойларда ғалла жуда кам ҳосил берди. Бироқ Денов беги ўз мўлжалидаги солиқни ундиришга қаттиқ киришиб, халқни қўлидаги озгина қишлоқ хўжалик маҳсулотларини тортиб олишга ҳаракат қилганлиги туфайли Куюк қишлоғли Мулла Мирзо ва Шайтон қишлоқли Эргаш оқсоқоллар Хидиршо жўйбориси деҳқонларининг вакили сифатида халқ аҳволини баён қилиб, солиқни бир қисмини ўтишини илтимос қилишди. Ушбу илтимосномани бек қабул қилмагач, улар аризани Бухоро амирига жўнатадилар. Бироқ Денов бегининг чопари халқ вакилларидан олдинроқ Бухорога бориб, амирга воқеани баён этади. Амир халқ вакилларини зиндонга солиб Эргаш оқсоқолни кўп қийновларга солади. 

1916 йил Денов беклигида халқ ғалаёнлари кўтарилиб, ушбу харакатга Қўзичоқли қишлоғидан Бегмал ўғли Алимнинг солдатликка нотўғри олиши сабаб бўлади.

БУХОРО АМИРЛИГИ ДАВРИДА ДЕНОВДА АДАБИЙ МУҲИТ

Жамият тараққиётининг асоси, уни муқаррар ҳалокатдан қутқариб қоладиган ягона куч маърифатдир.

И.А.Каримов

АБДУЛЛА САНГАРДАКИЙ
Абдулла Сангардакий Х1Х асрнинг иккинчи ярми ва ХХ аср бошларида яшаб, ижод қилган қалам аҳлиларидан биридир. У Сариосиё туманидаги анчагина машҳур Тоғ қишлоғи – Сангардакда, аниқроғи унинг боғча деб аталадиган кичик қишлоғида туғилиб вояга еткан. Маълумки, Сангардак каттагина аҳоли истиқомат жойи бўлиб, у боғча, чанглоқ, дуғоба, хуаки, тиғиз каби қишлоқчалар мажмуидан иборатдир. Қишлоқда асосан ўзбекларнинг қатағон уруғи ва тожиклар неча неча асрлардан буён ёнма ён яшаб қуда анда бўлиб келишган. Сангардак ўзининг сунбулали шаршараси (авваллари у Шарик Мозор деб аталган), боғ-роғлари ва саводхон кишилари, мулла-шоирлари, тоғ тепасидаги зиёратгоҳи, сермева боғ-роғлари билан машҳур бўлган. Бухоро, Самарқанд, Денов ва Ҳисор мадрасаларида ўқиган талабалар шу ерлик муллаваччалардан бу қишлоқ таърифи-ю зиёратгоҳ жойларини эшитиб:

Ажаб жой аст Сангардак саёҳат карданат лозим,

Азизи пеши рўятро зиёрат лозим.

Таржимаси:

Сангардак ажойиб жойдир, саёҳат қилмоқлик лозим,

Рўпарасида азизлар, зиёрат қилмоқлик лозим,

деб битганлар.

Абдулла Сангардакий Х1Х аср ўртасиларда ана шу юртда ҳунарманд-косиб оиласида туғилди. Унинг отаси Зарбоф лақаби билан аташган. Чунки у келин-куёвлар учун зарбоф либослар, отлар учун заррин ёпинчиқлар тайёрлар экан. Онасини Зарзар она дейишган. У қизлар сочига заррин широзлар, ёқа ва кашталар тайёрлаган.

Абдулла Сангардакийнинг болалиги қийинчилик билан ўтган бўлсада, яхши хат-савод чиқарди. Қишлоқда мактаб йўқлиги туфайли Сангардакдан 26 километр узоқликдаги мадрасада ўқиди. Яхши шоир, билимдон мулла, отаси каби ҳунарманд зарбоф бўлиб вояга етди. У яхши овчи ҳам эди. Абдулла Сангардакий байрам кунларида, турли айёмларда ўз ғазаллари, хусусан, ҳазил шеърлари билан кишилар кўнглига завқ-шавқ бахш этган, уларни эзгу ишларга руҳлантирган. У қишлоқдаги иккита катта кўприк қурилишига бош-қош бўлганлигини ривоят қилишади.

Абдулла Сангардакийнинг эл оқсоқоли, маслаҳатгўйи бўлганлигини ҳам таъкидлашади. Тоғ йўлини қабристон орқали ўтказишга мажбур бўлиб, Абдулла Сангардакийдан маслаҳат сўраганлар. У киши бундай иш тутишни маъқул топмаган. Шунда Раҳимқул деган бобо: “Мана, мен бошлаб бераман”, -деб кетмон кўтариб, йўл қуришни бошлаганларга етакчилик қилган ва икки кундан сўнг вафот этган.

Абдулла Сангардакий турли гиёҳлар билан кишиларни даволаган, ёшларни ўқитган, шеъриятни ошно қилган. У диний ва дунёвий адабиётларни яхши билган, моҳир ҳаттот бўлган. Абдулла Сангардакийнинг “Муҳимот ул муслимийн” асарини ғоятда гўзал ҳуснихат билан кўчирганлиги маълум. У Собир Сайқалий Ҳисорий, Манжумий, Каломий, Абдушукур Сиддиқ Синагий, Абдулҳаким Дарбандий, Ҳолмўмин Панжобий каби шоирлар билан бир даврда яшаб, ижод қилди, бошқа бир шоир Абдулла Ғарибий уни ўзига устоз ҳисоблади.

Абдулла Сангардакий мактабларида ўқитиладиган форсийча “Чор китоб”ни ўзбекча ёзди ва уни “Чор китоби туркий” деб номлади.

СОБИР САЙҚАЛИЙ ХИСОРИЙ

Собир Сайқалий – Муҳаммад Собир Хожи ўғли Хисорий Х1Х асрда яшаб, ижод этган шоирлардан биридир. У ўз назми муқаддимасидан шахсини “Хожи ўғли” деб кўрсатган. Собир Сайқалий билимдон инсон, яхши шоир, мохир хаттот сифатида танилган. Уни Масехо Бойсуний каби ўз овозига достон ва ажойиб шеърларига эга ижодкор сифатида билишган ҳамда Бухоро, Самарқанд, Қўқонда тузилган бир неча тазкираларга киритишган. Жумладан, Малавий Хўқандий шоир Собир Сайқалий тўғрисида қуйидагиларни айтган: Шоир Сайқалий мухаббати олиболардандир. Бу зўр қобилиятга эга бўлмиш зот кўринишда қотма, чўққисоқол, қорамтир пўстли. Ориқ гавдали бўлиб, бир кўзлари кўр эканлар, кўринишида бу фазлу-фазойил соҳиби шиорнинг қиёфаси ақли даражасига мос бўлмагани тўғрисида кўп латифалар содир бўлар эмиш. Жумладан бир куни шоирнинг ёзган асарлари орқали мухаббат этмиш бир киши узоқдан Хисорга зиёрат учун келади. Ниҳоят маҳалласига бориб сўраб. Бир кишидан мана шу  тор кўчадан бориб, ариқчадан ўтиб, чап томондаги боғчанинг ҳовлининг олдига тўхтаб, чақиринг деган жавоб олади. Кўрсатма бўйича борса бир арриқ қорача гавдали бир кўзи кўр кишига учрайди. Сайқалий эканлигига ишонмай салом беради. Ҳайрон бўлиб турганда назар солиб-қараб, шоир эканлигини фахмлайди. Бир бузуқ деворни лой билан тузатиб турган экан. Қўли лой бўлган ҳолда “кимни истайсиз?” деб сўрайди. Шоир Мавлоно Сайқалийни ахтариб келган эдим-дегач. Нима қилар эдингиз – деган. Ул бир кўрсак дейди. Сайқалий дархол қўлини ариқда ювиб, артиб келиб шоирга узатиб “ўшал сиз истаган ва айтган кўр сак (кўр ит) бизда деб лутф сўзлаб кулиб сўрашади. Шоирни ховлисига хурсандлик ила қабул этадур”. 

Филология фанлари номзоди Сайфиддин Сайфулло ва Вашингтон университети аспиранти Довут Хунзикерлар Собир Сайқалийнинг 1322 хижрий (1904-милодий) йилда Тошкентда араб алифбосида босилган “Равзат уш шухадо”сини тадбил қилиб, нашрга тайёрладилар. (Сино журнали. 2003 йил 10-сон 22-бет). Собир Сайқалийнинг “Равзат уш шухадо” (Қиссаи Сайқалий)си туркий қиссалар ичида бадиий баркамоллиги, таъсирчанлиги билан ажралиб туради. 

Собир Сайқалийнинг  9000 байтдан иборат маснавийси маҳорат билан ёзилганлиги учун ҳам катта шухрат қозониб, қайта-қайта Тошкент, Қозон ва бошқа шаҳарларда литография усулида босилган ва кўчирилган. 

Собир Сайқалий китоби икки қисмдан иборат бўлиб, биринчи қисми Хамду наът Пайғамбарлар қиссаси, жумладан Муҳаммад алайҳис саломнинг имомлар билан муносабатлари. Имом Ҳасан ва Имом Ҳусайн тақдирларидан башорат. Биби Хадича ва Биби Фотима билан боғлиқ воқеалар Хазрат Али ва Муовия ўртасидаги зиддиятлар Хазрат Алининг шахид бўлиши кабилардан иборат. Иккинчи қисмида эса Имом Хасаннинг шахид бўлиши ва имом Хусаиннинг фитнага учраши карбало даштида ахли байт билан 70 кишининг қатл этилиши юксак маҳорат билан тасвирланади. Собир Сайқалий Х1Х асрнинг 80-йилларида Денов деҳқонларининг амирнинг ҳаддан зиёд солиқларига қарши кўтарилган қўзғолони гувоҳи бўлади.

Айрим маълумотларга кўра Собир Сайқалий Денов туманидаги Сина қишлоғида яшаган. Бир оёғи оқсоқ бўлган. Шу қишлоқда қариндош уруғлари, авлодлари борлиги айтилади. Шу қишлоқлик муаллима ва шоира Гулбаҳор Каримова Собир Сайқалийнинг бир китоби ўз қўлида сақланаётганлигини билдиради. 

КАЛОМИЙ

Каломий Х1Х асрда Сурхондарёда яшаб ижод қилган шоирлардан биридир. Унинг ҳаёти ва ижоди тўлиқ исми шарифи хусусидаги маълумотлар қўлимизда йўқ. Х1Х асрнинг иккинчи ярми Каломий ижодининг гуллаган даври бўлган. Айни пайтда у Амир Музаффар ва 1885 йилда тахтга ўтирган. Унинг ўғли Абдулахадхон ҳамда уларнинг бек ва амалдорлари томонидан халққа қилинган жабр-зулмни ўз кўзи билан кўрди. Бундан алам тортган ва изтироб чеккан шоир қуйидагиларни ёзади:

Адл бисотида топиб золим жо,

Турди хаё манзилида беҳаё.

Кибру ғазаб қувалади инсофни,

Бузди хамоқат сухан саррофни.

1887 йилда кучайиб кетган жабру-зулм, амир амалдорларнинг бебошликларига қарши Денов, Шўрчи, Шерободда кўтарилган қўзғолонлар шавқатсизлик билан бостирилади. Амир сиёсатидан норози бўлган Каломий қуйидагиларни битади:

Сиёсатдин бўлди замона охир,

Зулм бир – ла бўлди хамиша амир

Нажот йўлини топа олмаган, замона адолатсизликларидан, жабру-зулмидан довдираган Каломий Худога муроаат қилиб, ундан имдод, кўмак сўрайди:

Кўнглимда туман минг орзуйи мушкул,

Жонимда хама дарди оламдир хосил

Эй карами Оллоҳ, карами умидим сенсан

Сен икки жаҳон мушкулин осон этгин.

АБДУМАННОН ОХУНЖОН

Абдуманнон Охунжон Хуфор қишлоғининг қозиси Охунжоннинг ўғли эди. У тахминан 1829 йилда Хуфор қишлоғида таваллуд топган. Абдуманнон Бухоро мадрасасида таҳсил олди: тариху риозиёт, хандаса, фикҳни дунёвий илмларни, хаттотликни ўрганди. Кўплаб олиму фузалолар билан кўришди. Хусусан юртга қайтгандан сўнг Чағониёнда (хозирги Денов туманида) яшаётган ва Жунуний тахаллуси билан ижод қилаётган Саид Қаландар Қандахорий билан яқиндан танишди. Мулла Абдуманнон китобларни кўчириш, ижод қилиш билан бир қаторда фарзандлари тарбияси билан ҳам жиддий шуғулланади. Унинг ўғиллари мулла Аҳмад, мулла Абдуборий, мулла Қаландар, мулла Абдуҳамид ҳам ўз даврининг ўқимишли кишилари бўлиб етишадилар. Уларнинг барчаси илон чаққанда турли яралар тошганда ва бошқа касалликларда кишиларни муваффақиятли даволаганлар. Мулла Абдуманнон жуда хушхат бўлиб, умрининг катта қисмини китобаат қилиш билан ўтказади. У Жунинийнинг 500 сахифали девонини настаълиқ хати билан ғоят гўзал қилиб кўчиради. “Сияр” китобини икки нусхага кўчириб, бир нусхасини Саржўй хокимига совға қилади. Мулла Абдуманнон Охунжон улуғ шоир Сўфи Оллоёрнинг “Маслак ул муттақийн” асарига ҳам шарх ёзган. Ҳозирда китобнинг бир нусхаси шоирнинг набираси Мулла Саидалининг “Сияр” эса Имомалининг қўлида сақланади. Шоир 1909 йилда 70 ёшида ваот этган. Унинг Хуфордаги қабри қишлоқ аҳлининг зиёратгоҳига айланган. Қишлоқ жамеъ масжиди ҳам мулла Абдуманнон номига қўйилган. Абдуманнон Охунжон Чормағиз деган жойига тепани жарликка томон суриб, ариқ қазиб катта боғ ташкил қилди. Хозирда унинг 8 нафар невара ва чеваралари бу ерда боғдорлик билан шуғулланмоқда. 

БИБИ МУЛЛА МАЛИКА

Биби Мулла Малика Х1Х асрнинг иккинчи ярми ва ХХ аср бошларида ҳозирги Денов туманининг Сина қишлоғида яшаб ижод қилган шоирадир. Биби Мулла Маликанинг ота-онаси зиёли кишилар бўлиб, ёшлигида қизларининг саводхон бўлишига, эътиборни қаратишган. 5 ёшли Маликани Биби Мулла Хожарга ўқиш, ёзишни ўрганиш учун топширади. Малика 15 ёшигача Саъдий, Хофиз, Бедил, Навоий, Сўфи Оллоёр ва бошқаларнинг асарлари билан яқиндан танишди. Қуръонни қайта-қайта ўқиб, тушурди. Чор китоб билан ошно бўлди. Мулла Маликани амакисининг ўғли Мулла Каримга турмушга берадилар. Улар 17 та фарзанд кўришган, 3 қиз ва 14 ўғил. Фарзандларининг 2 таси Хайрулла ва Қамбариддинлар илму-фанга эътиқод қилмаганлари учун саводсиз қолишган. Бошқа барча фарзандлари саводхон бўлди. Болаларни ўқитиш кишиларни даволаш ва бошқа ишлар билан шуғулланишган. Мулла Малика жуда покдомон. Башоратчилик салоҳиятига эга диёнатли аёл бўлган. У узоқ яшаб 90 ёшида вафот этган. турмуш ўртоғи Мулла Карим эса 98 ёш умр кўрган. Мулла Маликанинг невара-чеваралари ҳозирда ҳам Сина қишлоғида истиқомат қилишади. Жумладан тожик тилида ижод қилувчи шоира Гулбаҳор хожи Каримова шоиранинг неварасидир. 

МУЛЛА САТТОР

Мулла Саттор шоир Х1Х асрнинг иккинчи ярми ХХ аср бошларида ҳозирги Денов туманини тоғли Сина қишлоғида яшаб ижод қилган. Унинг биринчи хотини Биби Мулла Тўти ҳам таниқли отин ва шоира бўлган.

 Мулла Саттор Биби мулла Тўтидан 8 нафар фарзанд кўради. Мулла Саттор ғоят билимли, салоҳиятли, ҳозиржавоб ва таъби хажвга мойил инсон бўлган, у форс-тожик ва ўзбек тилларида ғазал, рубоий, мухаммас ва шеъриятнинг бошқа жанрларида кичик асарлар яратган. Шоирнинг Сатторнинг ўз шеърларидан 2 та девон тузганлиги ҳақида маълумотлар бор. Мулла Саттор 54 ёшида Сина қишлоғида вафот этган. унинг фарзандлари, неваралари шу қишоқда истиқомат қилишади. 

БИБИ МУЛЛА ТЎТИ

Биби Мулла Тўти Х1Х асрнинг охирида таваллуд топган. У Мулла Маликанинг қизи бўлиб, ёшлигидан отаси мулла Карим ва шоира онаси Тўтининг саводхон бўлишига эътиборини қаратишган. Мулла Тўти Фирдавсий, Саъдий, Хофиз, Хайём, Навоий, Бедил, Сўфи Оллоёр. Машҳар шеъриятини яхши ўрганади. Қуръони Каримни чор китобни ўқиб тушинади. 

Сўнг уни тоғасининг ўғли Мула Саттор шоирга турмушга узатадилар улар 8 нафар фарзанд кўришади. Аммо уларнинг 5 нафари вафот этади. Мулла тўтининг ўнлаб шеърлари бевақт вафот этган фарзандларига марсияларда кундошлик азобидан, эрининг бевафолигидан, замона адолатсизлигидан зорланиш оҳангидаги шеърлардан иборатдир. У 60 ёшида вафот этади. Ҳозирда унинг ўғиллари Абдулла 80 ёшда, Нарзи 75 ёшда, Қизи Халима эса 70 ёшдадир. Уларнинг барчаси Сина қишлоғида истиқомат қилишмоқда. Мулла тўтининг шеърларидан оз қисми сақланиб қолган. Қуйида унинг эридан шикоят қилиб ёзган тожикча парчани келтириб ўтамиз. 

Мени куйдирдинг илоҳи, жонинг куйсин

Янгиладинг дил дардини, хонумонинг куйсин

Оташларда ёниб, ўртанмоқда дил 

Эрта қиёматда тил забонинг куйсин. 

ОЛИС ЮЛДУЗЛАР ШУЪЛАЛАРИ

Хўжа Муҳаммад Даштинаботий – улуғ шайх ва алломалардан башорат ва каромат соҳибларидан бўлган. Қачон яшаб ўтганлиги номаълум. 

Мулла Абдунаби Ал Хисорий – Х1Х асрнинг таниқли хаттотларидан бўлган. У киши муаллифи номаълум “Холли луғоти Навоий” асарини хижрий 1268 йилда кўчирган. Бу китоб Ўзбекистон Республикаси Фанлар Академияси Шарқшунослик институти жамғармасида 708-рақам остида сақланмоқда. 

Мавлоно Иброхим Хисорий – XVII-XVIII асрларда яшаган олим ва хаттот бўлган. Дастлаб Хиндистондаги бир қанча мадрасалар дарс бериб, сўнгра Бухорога қайтган, бу ердаги Ялангтўш ва Жўйбор мадрасаларида дарс берган.

Мирзо Фатхулло – Х1Х асрда Сангардакда яшаб ижод қилган. Таниқли хаттотлардан биридир. У хижрий 1290 йилда форс-тожик шоири Шайх Фаридиддин Атторнинг “Мантиқ ут тайр” асарини кўчирган ва китобаат қилдирган. 

Абдушукур ибн Муҳаммад Сиддиқ Синагий – Х1Х асрда яшаб ижод қилган хаттотлардандир. У ҳозирги Денов туманининг Сина қишлоғидан бўлган. У “Чор китоби форсий” ва “Мухимот ул муслимийн” асарларини кўчирган. Деновлик илмий тадқиқотчи Абдусалим Норбоевнинг маълумотига қараганда у “Муқимот ул муслимийн” асарини хижрий 1307 йилда кўчирганда ўзи ёзган достонни ҳам киритган. 

Абдушукур ибн Муҳаммад Сиддиқ Синагий – Хисор мадрасасида ўқиган ва хаттотлик қилган. Унинг Қози Бойсунлик Мулла Абдуқаюм Хожи Мулла Абдузариф учун Бедил ва Амирий девонлари гўзал хуснихат билан кўчирганлиги маълум.

Биби Мулла Нарзиой – Х1Х асрда Сина қишлоғида яшаб ижод қилган. Ундан анчагина шеър, ғазаллар қолган. 

Биби Мулла Майрам – Х1Х  арсда Сина қишлоғида яшаб ижод қилган лирик шоира бўлган.

Шиор Абдусамад – Х1Х асрда яшаган сўфий шоир. Унинг тасаввуф йўналишидаги шеър, достонларда мавжудлиги ва улар Ҳисор, Денов мадрасаларида дарслик сифатида ўқитилганни ҳақида маълумот бор.

 САЙЙИД ОТАЛИҚ МАДРАСАСИ
Вилоят ва шаҳардаги маънавият ва маърифат даргоҳи бўлмиш иморатлар ҳамма жойда бўлгани деновликларнинг ҳам фахри, халқ тарихий хотирасининг ажралмас тарихи ҳисобланади. Негаки тарихий обидаларда нафақат тарихий шахслар, айни маҳалда халқнинг маърифатга интилиши, олам, борлиқ, ҳаёт ва Яратгувчи билишга тиришиши ҳам ўз ифодасини топади. Халқимизнинг асрлар оша маърифатли ва маънавиятли яшаб келгани, энг яхши ва хушсурат қадриятларини китоблар ва бошқа воситалар орқали етказгани, пишиқ ғишт ва ислимий нақшлардан меъморий достонлар битгани наинки олам аҳлига танилган қадимий пойтахт ва илм-фан марказларида, қолаверса кичик шаҳарлар ва ҳатто қишлоқларимизда ҳам яққол сезилиб туради. Ўзбекистондек меъморий дурдоналар заминида покиза гавҳар бўлмиш Сурхон воҳаси тарихий ва табиий обидалари силсиласида Деновнинг ҳам фахрланса арзигулик архитектура ғазаллари битилган. Саййид оталиқ мадрасаси ҳақида шундай дейиш мумкин.
Денов Соҳибқирон Амир Темур ва темурийлар даврида, кейинчалик шайбонийхонлар ҳукмдорлиги даврида жадал суръатлар билан ривожланди. Айниқса, Муҳаммад Шайбонийхон даврида Денов вилоят марказига айланди. Шаҳар марказида тарихда «қўш мадраса» сифатида ном қолдирган иккита иншоот (мадраса ва хонақо) қурилган. Биринчиси — сақланган мадраса биноси, дейдиларки, Аҳмад Муҳаммад Бухорий томонидан қуриб битказилган. Иккинчиси — хонақо биноси 1929—1934 йилларда бузиб ташланган. Сабаби: ғиштлари бошқа биноларни тиклашга ишлатиб юборилган. Оқибатда хонақо ғиштлари халқ таълим бўлими, прокуратура, меҳмонхона, милиция биноси, райком, темирйўл поликниникаси, мактаб биносини қуришга ишлатилган. Маълум қисми бозордан темир йўлгача масофада йўлакча сифатида териб чиқилган. Негаки Денов ботқоқлик, зах ерлардан ҳисобланади.

Ҳозирда сақланиб қолган мадраса эса Саййид оталиқ деб аталади.

Мадраса биноси қачон қурилганлиги тўғрисида манбага асосланган аниқ ва қатъий бир маълумот мавжуд бўлмаса-да, ўзбекистон Республикаси Маданият ишлари вазирлиги тарихий обидаларни таъмирлаш илмий бош бошқармасига қарашли лойиҳа институти олимларининг изланишларидан ҳамда маҳаллий ҳужжатлар, аҳоли билан олиб борилган суҳбатлардан олинган маълумотлар ва чиқарилган хулосаларни баҳам кўрмоқчимиз. 

Мовароуннаҳрлик мутасаввуф олим ва авлиё Баҳоуддин Нақшбанднинг иккита асосий халфаси бўлган. Улардан бири Шайх Алоуддин Аттор Валий, иккинчиси эса Хожа Муҳаммад Порсо ал-Бухорийдир. Нақшбандия тариқатини ривожлантиришда ҳар иккала халфанинг ҳам ўз улуши бор.

Муҳаммад Форсоний «Мақомоти Шайх Алоуддин Аттор» маноқибида ёзишича, Шайх Алоуддин Аттор Валий Баҳоуддин Нақшбандийнинг куёви экан. Баҳоуддин Нақшбанд вафотидан (1389 йил) кейин нақшбандия тариқатини Ҳисори Шодмон вилоятига ёйиш мақсадида Деновга келиб қолган. Шайх Алоуддин Аттор Валийнинг минтақамиз маънавияти ва маърифатидаги катта хизмати аллома ва авлиё Баҳоуддин Нақшбанд ҳақида ўзи билган ва бошқаларнинг хотираларини ёздириб, китоб ҳолига келтиришга бош бўлганлигидир. Шайх Алоуддин Аттор ҳижрий 802 йил 20 ражаб ойида (милодий 1400 йил 18 мартда) Деновда вафот этган. Қабри ҳам шу ерда. Бу ер ҳозир «Шайх Аттор Валий» ёки «Остонабова» қабристони деб юритилади. Чунки Шайх Аттор Валий тириклик вақтида «Кимки мени яхши кўрса, остонамдан жой олсин» деган эканлар. Шундай қилиб, ҳозирда Деновдаги энг катта қабристон «Остонабова» деб аталади. Маҳалллй аҳоли марҳумларидан қанчадан-қанчаси Шайх Аттор Валий остонасидан мангу жой олиб ётибди. Қабристонга Шайх Алоуддин Атторнинг кейинги авлодлари ҳам дафн этилган. Жумладан, ул зотнинг ўғли Шайх Ҳасан Аттор Валий ва невараси Хожа Юсуф Аттор.

Шайх Алоуддин Аттор Хожа Баҳоуддин Нақшбанднинг асҳобларидан бўлмиш Нақшбандия тариқати давомчиси Мавлоно Яъқуб Чархий билан жуда яқин дўст бўлган. Баҳоуддин Нақшбанд вафотидан сўнг Мавлоно Яъқуб Чархий маълум муддат Бадахшонда истиқомат қилиб турган пайтда Шайх Алоуддин Аттор мактуб йўллаб, у кишини ўз ҳузурига келишга чорлайди. Мавлоно Яъқуб Чархий дўстининг илтимосини қабул қилиб, Деновга келади ва то Шайх Алоуддин вафот этгунга қадар ўша ерда яшайди, сўнгра Ҳисор вилоятига ўтиб Ҳалғату қишлоғида ватан қилиб қолади. Шундай қилиб, Нақшбандия тариқатининг буюк вакили Мавлоно Яъқуб Чархий ҳам Деновга пойиқадами теккан элда азиз авлиёлардандир.

Муҳаммад Дорошукуҳнинг «Сафинат ул-авлиё» (XVII аср) асарида Хожа Баҳоуддин Нақшбанд Мавлоно Яъқуб Чархийни муридликка қабул қилгач, уни Шайх Алоуддин Атторга топширгани ва Хожа Баҳоуддин Нақшбанд вафотидан сўнг Алоуддин Аттор суҳбатида камол мартабасига етганлиги қайд этилган.

Салоҳ ибн Муборак ал-Бухорийнинг «Анис ат-толибийн» асарида ёзилганига кўра Баҳоуддин Нақшбанд вафотидан кейин муршидлик ўрнига Шайх Алоуддин Аттор ўтирганлиги ва унинг ҳузурига мухлислар кела бошлаганлиги таъкидлаб ўтилган. Умуман, Хожа Баҳоуддин Нақшбанд тириклигидаёқ кўп мухлисларни Алоуддин Аттор ҳузурига юборар экан.

Шу тариқа, Шайх Алоуддин Аттор Нақшбандия тариқатида муршид, қутбуззамон бўлганлиги, ўз ҳижрати билан Деновни файзли айланганлиги ойдинлашади. Шайх Алоуддин Аттор Деновда жами 22 йил яшаган.

Шунингдек, Хожа Аҳрор Валий ҳам маълум муддат Чағониёнда бўлган. Али Сафийнинг «Рашаҳот» асарида шундай ҳикоят келтирилган.

Хожа Аҳрор Валий шундай ҳикоя қилганди экан: «Ҳирот шаҳрига борган дафъамда Чилдухтарон деган жойга етган эдим. Бири-биридан озода кийинган ва чиройли савдогарлар сарой эшигида туришган экан, ўзимча улар нақшбандия йўлида зикр айтишаётганини фаҳмладим. «Бу тариқат сизларга кимдан ва қайси азиз-авлиёдан етишдики, нечукким бозор одамлари ва савдогарларнинг тариқати бўлсин?» дея сўрадим. Бир киши дарров ошқора жавоб берди: «Ҳалғатуда бир азиз инсон бордир. Хожа Баҳоуддин Нақшбанднинг муридларидандир. Ул кишини ҳазрати Мавлоно Яъқуб Чархий дейдилар. Бу нисбат бизга ул кишидан етишган». Шундан кейин Мавлононинг фазилатлари ва хулқ-атвори ҳақида ҳикоя қилиб беришди ва кўп муболаға қилишди. Гўёки келган жойимдан Мавлоно ҳузурига қайтиб кетсам дердим. Ҳирот шаҳрига яқин келганимда бу шаҳар ҳавасини хотиримдан чиқарайин деган хаёл ҳам ўтди. Мавлоно Яъқуб Чархий хизматига тезроқ борайин дедим. Аммо Ҳиротга бордим ва шаҳарда тўрт йил турдим. Шайх Баҳоуддин Умар мени ёнида сақлаб қолишга кўп саъй-ҳаракат қилди. Тўрт йилдан сўнг Ҳалғату томонга йўлга тушдим. Чағониён вилоятига етганимда заифлик ва касалликка йўлиқдим. Йигирма кунча иситмалаб ётдим. Теваракдаги баъзи одамлар Мавлоно устидан ғийбат ва шикоят қилишарди. Бемор бўлиб ётган муддатда ғийбатларни эшита-эшита ниятимдан қайтмоққа ҳам чоқландим. Пировардида ўз-ўзимга: «Бу қадар узоқ масофани босиб ўтдингми, демак, суҳбат айламасдан қайтиб кетсанг, яхши эмас». Эртанги куни етиб борганимда Мавлоно мени қўпол сўзлар билан қаршилаб, жўшқин ғазабланиб тергади. Хотиримдан ғазаби сабаби ғийбатга қулоқ осганим ва ўз табиатидаги нуқсондандир деган фикр кечди. Ошқора айтмаса-да, наздимда, «Бир кишининг келишини икки ой олдин билмасам, осон эмасдир!» деяётгандек эди. Шунда аниқ билдимки, Мавлоно ғазабининг сабаби ғийбатга қулоқ осганим ва хизматдаги нуқсонларим экан. Бир соатдан сўнг лутф билан муомала қилди ва кўп иноят ҳамда илтифот этди.  Шундан кейин Хожа Баҳоуддин Нақшбанд ва ул зот суҳбатига қандай етишгани ҳақида сўзлаб берди. Кейин: «Кел, қўл бергин!» деди. Табиатим ва борлиғим Мавлононинг қўлини олишни хоҳламади. Шу сабабдан Мавлоно пешонасидаги оқликни касалликка, табиатимдаги нафратга йўйди ва қўлини шошилинч тортиб олди. Бирдан либоси ва ранги-рўйи ўзгариб кетиб, бошқа тусда товланиб, бир шаклда намоён бўлдики, бошим ҳушимдан учиб, Мавлоно Яъқуб Чархийнинг этагига ёпишсам дердим! Мавлоно эса қўлини узатиб: «Ҳазрати Баҳоуддин, қўлимни олинг!» деди. Тўхтовсиз Мавлононинг қўлини олдим. Хожагон тариқатидан сонни тоқ айтишдан таълим берганидан сўнг Мавлоно менга: «Хожа Баҳоуддин ҳазратларидан бизга етишгани шу экан. Агар Сиз жазаба йўли билан толибларни тарбия этгансиз, ихтиёр ўзингиздадир!» деди.

Келтирилган нақлдан Денов шаҳри ва теграсидаги ҳудудлар Нақшбандия валийлари марказига айлангани яққол англашилади.

Элда нақл қилинишича, Шайх Алоуддин Атторнинг икки ўғли бўлган. Улар Хожа Ҳасан ва Хожа Ҳусанлардир. Хожа Ҳусан деган ўғли урушда ҳалок бўлган. Деновдаги Саййид оталиқ мадрасаси ўғли Хожа Ҳасан ва невараси Хожа Юсуф томонидан 26 йил давомида қурилган, Шайх, Алоуддин Атторга бағишланган ёдгорликдир деб ёзади «Денов таронаси» номли китобида муаллиф Н.Исмоилов (1995 йил).

Ана шу нақлий маълумот юзасидан узоқ мунозара, баҳс, фикр алмашиш бўлган. Сабаби юқоридаги фикр илгари сурилса, Деновдаги Саййид оталиқ мадрасаси биноси қурилиши XV аср ўрталарига, бинобарин, 1440—1450 йилларга, яъни Хожа Ҳасан ва Хожа Юсуф яшаган даврга тўғри келади. Бунинг ҳақиқатдан йироқлигини қуйидагича изоҳлаш мумкин.

Мамлакат марказидаги, яъни доруссалтана Бухородаги Мир Араб мадрасаси 1536 йилда қуриб битказилган. Мамлакатнинг чеккасида, катталиги жиҳатидан марказда қурилган биноларга ўхшаш қурилиш иншоотларини қуриш мумкин эмас эди. Чунки Бухоро амири йирик мадрасаларни мамлакат чеккасига қуришга рухсат бермас эди. Иккинчидан, XV асрда қурилган тарихий обидалар шаклан, архитектураси жиҳатидан ҳам XVI—XVII аср обидаларидан кескин фарқ қилади. Саййид оталиқ мадрасаси биносининг тарҳи XV аср тарихий бинолари кўринишига мутлақо ўхшамайди. Шу сабабдан биз юқоридаги фикрларнинг тўғри чиқишига ишонишга қанчалик ҳаракат қилмайлик, далиллар бошқа исботга ишора этади.

Мадрасанинг юқорида нақл этилган тарихи асоссиздир. Шунингдек, маҳаллий аҳоли орасида мадраса биноси XIX асрнинг ўрталарида Абдулкарим додхоҳ ҳукмронлик қилган даврда қурдирилган фикр ҳам мавжуд. Бу фикрлар умуман асоссизлиги Маҳмуд ибн Валининг XVII асрда ёзилган  «Баҳр ул-олам» китобида Деновда иккита мадраса биноси мавжуд эканлиги қайд этилиши билан ҳам исботланади (Н.А.Маевнинг «Ҳисор водийси ҳақида очерклар (1879 йил) китобида ҳам шу фикр тасдиқланади).

Биз тўхталмоқчи бўлган асосий фикр қуйидагича. 1988 йил июл ойида архитектор Т.Ф.Жукова «Ўзбекистон архитектураси ва қурилиши» журналида қуйидагиларни чоп этганди: «Деновдаги мадраса биноси XVII аср тарихий обидасидир. Бу мадрасанинг қурилиши Бухоро жўйборий хожалари билан боғлиқ. Жўйборий хожаларига Бухоро хонлари доимо катта илтифот кўрсатиб келишган. Улар жўйборий шайхларига ерлар, пул, қимматбаҳо совғалар бериб, иложи борича улар билан қариндошлик ришталарини боғлашга ҳаракат қилгани маълум. Ана шундайлардан бири аштархонийлардан Имомқулихон (1611—1642 йилларда ҳукмдор) Бухоро тахтига ўтиргач, синглисини Тожиддин Хожа Ҳасан Жўйборийга никоҳлаб беради ва унга инъом сифатида Бухородаги Пирмаст ва Ҳисордаги Денов ерларини муҳрлаб тортиқ этади. Шунингдек, 20 минг танга, бир қанча туя, от уюрлари инъом этади. Ҳукмдор инъом этган ерлар жўйборийлар томонидан мустақил бошқарилган ва бу ер эгаларига «оталиқ» мақоми берилган. Тожиддин Хожа Ҳасан Жўйборий ўз маблағи эвазига Деновда иккита мадраса қурдиради. Тожиддин пайғамбарзодалар авлодига мансуб бўлганлиги туфайли эл орасида саййид унвонига эга эди. Шу сабабдан мадраса унинг номи билан Саййид оталиқ номи билан аталган ва у 1612—1628 йиллар давомида қуриб битказилган».

Мадраса қурилишига Деновнинг маркази танланганлиги ҳам бежиз эмас. Бу жой ўзининг об-ҳавоси, суви билан бошқа жойларга нисбатан ҳар томонлама қулай эди. Мадрасанинг ғиштлари Заҳартепа қишлоғи тупроғидан олинган, ғиштлари ўша жойда мавжуд бўлган катта ғишт пишириладиган хумдонларда пиширилган. Мадраса пойдеворининг чуқурлиги 5,5 метр бўлиб, унга бир неча қатор қамиш тўшалиб пишган ғиштлар билан алоҳида усулда териб чиқилган. Мадраса биносини, юқорида айтиб ўтганимиздек, уста Аҳмад Муҳаммад Бухорий қурган. У 114 хужрадан иборат Қуръони каримда ҳам 114 сура бор. Мадраса хужралари сони Қуръони карим суралари сонига қиёс қилингани билан ҳам диққатга сазовордир.

Тожиддин Хожа Ҳасан Жўйборий Нақшбандия тариқатини мукаммал билган, унга ихлоси баланд шайхлардан эди. Шу сабабли Денов замини унга инъом қилингач, маҳаллий халқ орасида Нақшбандия тариқатини ёйиш мақсадида мадраса қурган бўлиши эҳтимолдан йироқ эмас. Маҳаллий халқ мадраса қурилишини Нақшбандия тариқати билан боғлаши асосида Шайх Алоуддин Аттор Валий варианти келиб чиққан. Дарҳақиқат, Аштархонийлар давлатида ҳам худди Шайбонийлар давлатидаги каби пойтахт Бухоро яқинидаги Жўйбор қишлоғидан чиққан Жўйбор хожалари катта таъсирга эга эди. Шайх Муҳаммад Ислом (1493—1563) ва унинг авлодларидан Хожа Саъд (1531—1585) ҳамда Тожиддин Хожа Ҳасан (1574—1646) каби йирик Жўйбор хожаларининг Бухоро, Самарқанд, Карши, Маврдан ташқари вилоятларда ҳам катта ер майдонлари бўлиб, бу мулклар мерос тариқасида авлоддан авлодга ўтган ва барча солиқлардан озод этилган.

Саййид оталиқ мажмуаси қурилган кезларда Бухоро хонлигини Имомқули Баҳодирхон бошқарган, ўзидан олдинги ҳукмдорлардан фарқли ўлароқ, мамлакатда ҳукм сураётган феодал урушларга чек қўйишга ва марказий ҳокимиятни мустаҳкамлашга эришган эди. Имомқулихон Балх ва Хоразмни Бухоро хонлигига бирлаштиролмаган бўлса-да, қозоқлар, қалмиқлар, мўгулларга қарши муваффақиятли курашиб, хонлик ҳудудини шимоли-шарққа кенгайтирган эди. Умуман, тарихчилар Имомқулихон даврида мамлакатда осойишталик ва фаровонлик бўлди, шаҳарлар ва қишлоқлар равнақ топди, дея эътироф этишади. Табиийки, Сурхон воҳасининг баракали минтақаси бўлмиш Ҳисор ва унинг маркази Деновда ҳам маърифий ва маданий ҳаёт изга тушган, мадраса қуришга эҳтиёж туғилган эди.

Саййид оталиқ мадрасаси «қўш» шаклида қурилган. Архитектурада «қўш» деб, икки бино фасадининг бир-бирига қарама-қарши қурилишига айтилади. Деновда мадраса ва хонақо фасадлари бир-бирига қарама-қарши қурилган, уларнинг кўндаланг ўқи иккала иншоот ўртасидан ўтган. Ўртадан ўтган йўл эса Деновбеги қўрғонига элтар эди. XVI асрда Бухородаги Абдуллахон ва Модарихон, Улуғбек (1420) ва Абдулазизхон, Домла Турсунжон ва Муҳаммадёр оталиқ мадраса ва хонақолари бир-бирига қарама-қарши қурилган, кўндаланг ўқлари икки бино ўртасидан ўтган йўл бўлган.

Яна бу шуниси билан эътиборлики, XVI—XVII асрларда қурилган бинолар ўртасидан ўтган йўл албатта бирор эътиборли ёки мўътабар жойга олиб борган. Масалан, айтиб ўтилган Домла Турсунжон ва Муҳаммадёр оталиқ мадрасаси ва хонақоси орасидан ўтган йўл Бухоро Аркига, Хивадаги Қутлуғмурод иноқ ва Оллоқулихон мадрасалари орасидан ўтган йўл маҳобатли майдон ташкил этиб, Хиванинг Полвондарвозага чиқиш жойига, Дўқонда Мадалихон ва Султон Муродбек мадрасалари орасидан ўтган йўл ғишт кўприкка олиб чиққан (бу иншоотлар асосан XVIII—XIX асрларда қурилгани туфайли      «қўш     усули»      XVI—XVII     асрлардан     кейин     ҳам сақланганини кузатамиз). Деновдаги Саййид оталиқ мадрасаси ва хонақоси орасидан ўтган йўл Денов беги қўрғонига олиб бориши бу тарихий обида XVI—XIX асрлар удуми асосида қурилганлигидан далолатдир.

Бу фикрни Ўзбекистон Республикаси Маданият ишлари вазирлигига қарашли тарихий обидаларни илмий ўрганиш ва лойиҳалаш институти ходимлари ҳам маъқуллайдилар. Деновдаги мадраса ва хонақо қурилишининг асосий характерли томони шундаки, мадраса шимолдан жанубга йўналтирилган. Бу ҳолатда, биринчидан, мадраса ичидаги масжиднинг қибла томони (меҳроби) ташқи деворга тақалади, иккинчидан, шу ҳолатда жойлаштирилса, иқтисодий жиҳатдан камхаражат, шу билан бирга, ҳужралар сонини кўпайтириш мумкин. Ҳужраларнинг асосий қисми (80 фоизи) кириш ва дераза томонлари қиблага йўналтирилган. Бу эса, ўз навбатида, ислом амалларини бажаришда дуруст шароит яратиб беради. Бинонинг бундай ечими XV—XVI асрларга хос бўлиб Бухородаги Улуғбек, Кўкалдош, Абдуллахон мадрасалари айнан шу услубда қурилган.

Саййид оталиқ мадрасасида аввал саккизқиррали устун билан ёпилган айвонга кирасиз, сўнгра чап ва ўнг тарафда «П» шаклда ёпилган гумбазли масжид ва миёнсарой (дарсхонага) ўтасиз. 114 та ҳужранинг ҳар бирида ўт ёқиш учун оловхона, иккинчи қаватида ҳар бир ҳужрада кўчага қараган балкон ва аркдан иборат безак берилган. Бундай ҳолатни Бухородаги Кўкалдош (1578 йил), Абдуллахон ва Модарихон (1580-йиллар), Бозори Гўсфанд (1670-йиллар), Хива ва Қўқондаги мадрасалар қурилишида ҳам учратиш мумкин.

Саййид оталиқ мадрасаси XVII асрнинг бошларида қурилганлигини архитектура нуқтаи назаридан исботловчи далиллар талайгина. XVI—XVII асрларда қурилган биноларга ўхшаш тарихий обидалар кейинчалик қурилмаган. Кейинги қурилган тарихий обидалар XVI—XVII асрлар обидаларидан сезиларли фарқ қилади, баъзиларида эса умуман ўхшашлик аломатлари йўқ. Юқорида айтиб ўтилганларга асосланиб, Саййид оталиқ мадрасаси 1612—1628 йиллар давомида Тожиддин Хожа Ҳасан Жўйборий бошчилигида қурилган деб ишонч билан айта оламиз. Жумладан, хонақони ҳам мадрасани бунёд этган уста барпо қилган дейимиз мумкин. Саййид оталиқ мадрасаси Чор Россия зулми, кейинчалик совет ҳокимияти даврида қурилиш ашёлари бошқа мақсадларда ишлатилганлиги сабабли кўп зиён кўрди. Миллий истиқлолчиларга қарши кураш вақтида мадраса биносидан қизил аскарлар штаб ва зиндон сифатида фойдаланишган. Сафдошлардан қайси бири вафот этган бўлса, мадраса тепасида дафн этиб ёдгорлик ўрнатишган. Хонақо биноси тамомила бузиб ташланган, халқ назаридан узоқлаштириш мақсадида атайин мадраса атрофи дўконлар билан тўсиб олиниб, ёпиқ ҳолатда сақланган. ДОСААФ идораси, дорихона, архив сифатида фойдаланишган. Кўчиб келиб жой тополмаган Европа халқлари вакилларини оиласи билан ҳужраларга жойлаштирганлар. Улар ҳужралар ичида олов ёқиб, таом пиширишган. Оқибатда ҳужралар деворлари қоп-қора кукунга бурканиб, деворлар яроқсиз ҳолга келиб қолган. Кейинчалик колхоз машиналари учун гараж, рассомлар устахонаси сифатида фойдаланилган. Олд пештоқ нураб кетган, орқа пештоқнинг ярми нураган, ҳовли, ҳужралар ичида ахлатга тўла бир аҳволда бўлган. Ўртадаги ҳовуз, жумладан, Денов беги қўрғони билан туташтирувчи ерости йўли (лаҳм) кўмиб ташланган. Мадраса ҳовлиси ички сатҳи 1 метргача кўтарилиб, асфальт ётқизилган. Бу ўз навбатида зах кўтарилишига, деворлар зах таъсирида ўпирилиб тушишини тезлаштирган. Хонақо биноси бузилгач, бозор ўрни ўзгартирилиб қўрғонга борадиган йўл ёпилиб, уй-жойлар қуриб ташланди. Бу билан XVI—XVII аср шаҳарсозлик услуби бузилди, мадраса ва Денов беги қўрғони бир-биридан ажратилди. Маҳобатли Регистон шаклидаги ансамбль шу тариқа йўқ қилинди. Хуллас, Мустақиллик йилларигача мадраса биноси ана шундай ўта аянчли аҳволда эди. Ўзбекистон мустақиллик эришгач, 1997 йилда «Олтин мерос» халқаро хайрия жамғармаси қошида «Саййид оталиқ» маданият маркази очилди. Марказ мадрасани асл ҳолига қайтариш борасида ишлар олиб бормоқда. Мадраса биноси, унинг олд қисмидаги ҳудуд ободонлаштирилди. Ҳозирда бу жой Денов тумани ҳокимининг қарорига асосан Регистон майдони деб юритилади. Мадраса биноси таъмирдан чиққач, бу ерда тарих-этнография музейи очиш режалаштирилган. Мустақиллик йилларида халқимиз тарихий хотирасини тиклаш ва эъзозлаш баробарида ана шу тарих ва тарихий хотирани яратишга майдон бўлган гўшалар, жумладан, Денов тарихини кенг материаллар асосида ўрганишни, бизгача етиб келган осори атиқларни авайлаб асрашни ҳар биримиз зиммамизга юклайди. Ватан остонадан бошланар экан, демак, Саййид оталиқ мадрасаси тезроқ таъмирлаб, маърифат ва маънавият даргоҳига айлантириш зарур.

ДЕНОВДА СОВЕТ ХОКИМИЯТИНИНГ ЎРНАТИЛИШИ
Фақат бахс, мунозара, таҳлил меваси бўлган хулосаларгина бизга тўғри йўл кўрсатиш мумкин.
И.А.Каримов
Советлар сиёсатининг Сурхон воҳасига кириб келиши кескин кураш шароитида амалга ошди, маҳаллий халқнинг асосий қисми бу янги ҳокимиятни норозилик билан кутиб олди. Бухоро амирлиги даврида катта ҳарбий,  иқтисодий, сиёсий мавқега эга бўлган Сурхон воҳасини советлар ҳукумати ўз қўлида маҳкам сақлаб қолишга жиддий киришди. У оддий меҳнаткаш халқни зудлик билан ўз томонига ағдариб олиш мақсадида халққа бепул, ўйлаганидан ортиқча мол-мулк ваъда қилиб, ишлаб чиқариш қуролига эга бўлмаган, ҳуқуқий тушунчаси йўқ, сиёсий билимларни етарли эгаллаб олмаган халқни ўз сиёсати чегарасига киритиб олади. Натижада совет ҳукумати миллий хусусиятларни  чуқур ўрганиб,  ички зиддиятлардан фойдаланишга,  қариндош-уруғларни, миллий этник гуруҳларни бир-бирига қарама-қарши қўйишга ҳаракат қилади. Бундан сиёсий манфаатлар йўлида усталик билан фойдаланади. Миллатнинг фахри бўлган олиму фозиллар, йирик маҳаллий бойлар,  ўткир зеҳнли дин вакиллари,  маҳаллий халқ ўртасида ишбилармон, иш бошқарувчиликда катта обрўга эга бўлган нуфузли одамларни сиёсий ҳаёт йўналишидан олиб ташлаш ва йўқотишга жиддий киришди. Бу сиёсат туфайли 1920 йилларда воҳанинг минглаб аҳолиси қаттиқ сиқув остига олиниб, бир қисми қатағонлик сиёсати билан сургун қилиниб, иккинчи қисми эса қириб ташланди. Халқнинг асосий қисми эса қуруқ ваъдалар таъсири остида советларнинг нотўғри сиёсатига эргашиб кетди. Илм-маърифат ва маданий покликка даъват этувчи ислом динига ҳам кескин зарба берилади. Жумладан, Деновдаги 2 та ўрта таълим мадрасалари ёпиб ташланди ва талабалар қаттиқ сиқувга олинди. Узоқ асрлар давомида яратилган қимматбаҳо ва нодир китоблар, қўлёзмалар, ноёб миллий санъат обидалари йўқ қилинди. Бухоро инқилобидан кейин 1920 йил 2 сентябрда Амир Душанбега қочиб, Деновда тўхтаб, 12 сентябрда Денов беги Сувонқулбек Ҳисор тоғига яширинди. Натижада Деновда ҳокимиятсизлик пайдо бўлиб, 1921 йил 12 февраль куни Деновга Виноградов бошлиқ 81-отлиқ қизил аскарлар кириб келиб, Совет ҳокимияти ўрнатди. Ушбу қизил армия қисмларига Совет ҳокимиятининг тарафдорларидан Ҳамроқул Ҳаққулов раҳбарлигида ёрдам бериб, Совет ҳокимияти тузиш ва сақлаб қолиш мақсадида 14 кишидан иборат халқ милицияси  фаолият кўратди. 

Совет ҳукуматининг сиёсатдан норози бўлган маҳаллий аҳоли миллий озодлик ҳаракатларини олиб бориб, халқ ҳаракатига раҳбарлик қилаётган Иброҳимбек бошлиқ истиқлолчиларга амалий ёрдам берди. 1921 йилнинг август ойида истиқлолчилар Совет ҳукуматини ва унинг тарафдорларига қаттиқ зарба бериб, Совет ҳукуматини Деновдаги талончилик, зўравонлик ҳаркатига қаршилик кўрсатиб, хўрланган, жабрланган, талон-тарож қилинган халқни ҳимоя қилишга бирлашдилар. Бироқ халқ ҳаркати кучли мустаҳкам армияга эга бўлмаганлиги туфайли қизил армия қўшинлари туфайли қонга ботирилиб, халқ ҳаракатининг раҳбарларининг кўпчилиги Ҳисор ва Боботоғ ерларига чиқиб курашни давом эттирдилар. Бироқ халқ ҳаракатини бостириш мақсадида Юрчида Саидмурод бошлиқ 35 кишидан иборат инқилобий қўмита тузилиб, миллий озодлик ҳаракатини аёвсиз тарзда бостириш мақсадида қирғин сиёсатини уюштирди. Деновда ва Юрчида халқ ҳаркатига Сайдуллабек раҳбарлик қилиб, у Турк подшосининг куёви Анвор подшо раҳбарлигидаги Сурхон воҳасидаги халқ ҳаракатларига иштирок этиб, Денов ва Юрчида Совет ҳокимиятини ағдариб ташлади. 

Ҳокимиятни ўз қўлига олган Сайдуллабек Совет ҳокимиятининг мунтазам ҳарбий қисми бўлган В.Лихарев командирлик қилган 61-отлиқ полкига қарши Юрчи ҳудудида жанглар олиб бориб, Денов, Юрчи ва Миршоди қишлоқларини озод қилди. Шунингдек, Иброҳимбек раҳбарлигидаги миллий озодлик ҳаракатига қўшилиб, Боботоғ ҳудудларини ҳам қизил аскарлардан озод қилди. Бироқ, кучларнинг тенг эмаслиги туфайли жангларда мағлубиятга учраб Афғонистонга чекинди. Деновда Совет ҳукуматига қарши миллий озодлик ҳаракатлари давом этиб, Фарғонадан 500 кишилик Кўршермат раҳбарлигида халқ ҳаракати қўшинлари Деновда келиб, миллий озодлик ҳаракатини давом эттирди. Фуқаролар уруши туфайли Деновда халқ хўрликка, зорликка бардош бера олмай, очлик, қашшоқлик туфайли кўплаб кишилар ҳалок бўлди. Денов истиқомат қилган қўзғолончилар Совет ҳукумати томонидан шавқатсизларча бостирилди.

 1922 йилнинг июнь ойида қизил армиянинг мунтазам қисмлари бўлган Павлов раҳбарлигидаги 11-отлиқ полки Термиздан Деновга келиб, Деновда яна Совет ҳокимияти ўрнатиб, миллий озодлик ҳаракатини шафқатсизларча бостирди. Натижада кўплаб халқ ҳаркатини раҳбарлари қириб ташланди, қамоққа олиниб, судсиз отиб ташланди. Бироқ, совет ҳукуматининг босқинчилик, талончилик сиёсатига қарши халқ ҳаракати мунтазам давом этиб, Алимардонбек бошлиқ озодлик ҳаракати курашини давом эттирди. Улар қизил армия қўшинларини Деновдан чиқиб кетишини талаб қилди. Бироқ, ўзаро келишмовчилик туфайли Алимардонбек ҳарбий жиҳатдан устун бўлган қизил армия бригада командири Кошубига хат ёзиб, 260 от, 134 милтиқ, 34 револьвер, 7 минг ўқ топшириб, асир тушмоқчи эканликларини билдириб, уни ҳийла йўли билан қўлга туширишни режалаштирди. Бироқ, қизил армия командири ушбу хийлани сезиб, Алимардонбекка қарши кучли зарба бериб, уни чекинишга мажбур қилди. Алимардонбек ва Содиқ қўрбоши  раҳбарлигида ҳаракат давом этиб борди. 

Совет ҳукуматининг босқинчилик ва талончилик сиёсатига қарши Ҳайит қўрбоши бошлиқ халқ ҳаракати Денов ва унинг атрофидаги фаолият кўрсатиб, 1926 йил Сариосиё районидаги Бешкапа қишлоғида тенгсиз жангларда мағлубиятга учраб асирга тушди. Большевиклар халқ ҳаракати раҳбарларидан қаттиқ ўч олиб Ҳайит қўрбоши ва унинг аскарларини Юрчида суд қилиниб, уларни ҳарбий трибунал олий жазога ҳукм қилиниб, ҳукм Денов қўрғонида ижро этилди.

Миллий озодлик ҳаракати раҳбарлик қилаётган Иброҳимбек 1931 йил март ойида Деновга келиб, уни қўллаб қувватлаган халқ ҳаракатини иштирокчилари билан биргаликда Совет ҳокимияти ағдариб ташлаш мақсадида кураш олиб борди. Бироқ, Деновда Совет ҳокимияти мустаҳкамланган пиёда ва отлиқ қўшинлари ва милиция қисмлари жиддий қаршилик кўрсатиб, Иброҳимбекни Денов шаҳрига киришига жиддий қаршилик кўрсатди. 1931 йилда май ойига келиб, қаттиқ талофатлар натижасида Иброҳимбек Кўканбек билан биргаликда Кафирниҳон дарёсининг чап томонидаги Ишкобод қишлоғига чекинди. Иброҳимбек билан Кўканбек, Қораҳон ва Муқум раҳбарлигидаги мунтазам қизил армия қўшинларига жиддий қаршилик кўрсатди. Кучлар тенг бўлмаганлиги туфайли Иброҳимбек чекинди. Кўканбек эса асирга олиниб, Деновга олиб келинди ва отиб ташланди. Шу тариқа Деновда олиб борилган қаттиқ террор ва қирғин туфайли Совет ҳокимияти мустаҳкамланди ҳамда ҳар қандай халқ ҳаракатини аёвсиз тарзда қириб ташлади.

Совет ҳукумати миллий озодлик ҳаркатини бостириш билан биргаликда оддий халқ орасида сиёсий ҳокимиятни мустаҳкамлаш масаласида турли ижтимоий-маданий тадбирлар ташкил этиб, турли жамоат ташкилотларини ташкиллаштириб, ёшларни совет ҳукумати сиёсатига ишонтириш мақсадида амалий ишларни ўтказди. Деновда Раҳмон Эшмонов раҳбарлигида 1923 йили комсомол ёшлар ташкилотини тузиб, оддий халқ вакилларини артел уюшмаларига жалб этди.  Махсус “Камбағаллар ғурури” уюшмасини шакллантириб, Деновдаги бойлар ва уларнинг мол-мулкини, ерини мусодара қилиб, совет ҳукумати ихтиёрига комсомоллар ёрдами билан ўтказа бошлади. Деновдаги энг йирик ер эгалари Муллабоқи, Раҳмоноқсоқол, Ҳамробой, Бобокалон, Маҳман оқсоқол бойларнинг мол-мулкини мусодара қилиб, уларни совет ҳукумати душмани деб отиб  ташлади. Деновда 1925 йилда ер-сув ислоҳотидан кейин дастлабки артеллар тузилиб, Раҳмон Эшмоновни унга бошлиқ этиб тайинлади. Ташкил топган ушбу артел ихтиёрига 40 гектар ер ажратилиб, дастлабки йилда ҳар гектар ердан 3 центнердан ҳосил олинди. Шуни алоҳида қайд этиш керакки, деҳқончилик тажрибаси  бўлмаган ва ҳосилни экиш ва парвариш қилишдан хабарсиз бўлган мутахассисларни қишлоқ хўжалигига жалб этилиши натижасида ҳосилдорлик кескин тушиб кетиши билан бир қаторда камбағал халқни совет ҳукумати турли йўллар билан қишлоқ хўжалик ишларига жалб этишга сафарбар этди. Энг ачинарлиси аёлларни ажриқ теришга, эркакларни эса қўш хайдашга жалб этиб, жамоа бўлиб овқатланиш, иш ҳақи ўрнига буғдой ёки бепул атала едириш билан ишларга жалб этди. Совет ҳукумати марказнинг топшириғини бажариш мақсадида бутун экин майдонларга пахта экиш ҳамда янги ерларни ўзлаштириш, тўқайзор, қамишзор ҳосилсиз ерларни ўзлаштиришга жиддий киришди.

Умуман 1925 йилдан бошлаб Деновда махсус ёрдамчи хўжаликлар тузилиб, махсус сиёсий бўлинма кучи билан хўжаликлар ихтиёрида бўлган мол-мулкни тортиб олиш, хусусий ва шахсий қорамолларни, от-эшак ва бошқа хайвонларни махсус рўйхатдан ўтказиб, жамоа хўжаликлари ихтиёрига мажбурий ўтказиш билан шуғулланди. Хусусий ва шахсий хўжаликлар ихтиёрида мол-мулклар судсиз-сўроқсиз жамоа хўжаликлари омборхоналарига қамалди. Ушбу даврда махсус сиёсий бўлинмага алоҳида хуқуқлар берилиб, совет ҳукумати душмани деб эълон қилинган ёки ушбу сиёсатдан норози бўлган кишиларни оммавий тарз қамоққа олиш ҳуқуқи берилди. Натижада кўплаб Деновликлар ушбу сиёсатнинг қурбонига айланиб, бутун мол-мулкидан ажралиш билан бирга асосий ватанпарвар қисми қириб ташланди. Совет ҳукумати сиёсатидан норози бўлган, мол-мулкини ҳимоя қилган аҳоли эса Сибирга сургун қилиниб, мол-мулки тортиб олиниб, қатағон қилинди. Ўзига  тўқ савдо ва саноат аҳолиси эса ватангадо бўлиб, чет элларга мухожирликда яшади. Фақатгина совет ҳокимияти мақсади ва манфаатларини туб моҳиятига тушиниб етмаган аҳолигина маъмурий буйруқбозлик сиёсатининг таъсирига тушиб қолди. 1920-1930 йилларда совет ҳукуматининг ушбу сиёсатидан норози бўлган Деновликлар Шариф, Хоним, Оллоназар раҳбарлигида норозилик ҳаракатларини олиб бориб, Совет турмуш тарзига қарши кураш олиб бордилар.

Совет ҳукумати дастлабки йилларидаёқ қишлоқ хўжалигини ривожлантириш ва хом-ашё манбаларини марказга етказиб бериш мақсадида тракторлар, қишлоқ хўжалик асбоб-ускунларини Деновга олиб келиб, 1928 йилда дастлаб икки трактор олиб келинди. Ушбу тракторларга техник хизмат кўрсатиш маркази очилиб, у 1937 йилда трактор таъмирлаш устахонасига айлантирилиб, етарли маблағ ва асбоб-ускуналар билан таъминланди. Тракторлар иш унумининг қишлоқ хўжалигида жалб этилиши натижасида қайта таъмирлаш устахонаси 1937 йилда 32 минг сўмлик хизмат кўрсатиб, 1941 йилгача 672.5 минг сўмлик хизмат кўрсатди. 
Денов вилоятимизнинг йирик саноат шаҳри ҳисобланиб, шаҳарда темир йўл қурилиши 1925 йилда амалга оширилиб, 248 километрлик Термиз-Душанбе темир йўли қурилиши учун 3 млн сўм пул ажратилди. 1928 йилда ботқоқ ва тўқайзор ўрнида ҳозирги Денов темир йўл станцияси қурилиши бошланиши билан бирга Денов пахта тозлаш заводини қурилиши ҳам амалга оширилди. 

ҚУЛОҚЛАШТИРИШ СИЁСАТИНИНГ АМАЛГА ОШИРИЛИШИ.
Тўғри тарих тўғри тарбияни тўғри йўлга солиб туради.
Хикматдан

Ўзбекистоннинг советлар даври тарихида кам ўрганилган мавзулардан бири колхозлаштириш, қулоқ қилиш ва сургун этиш ва улар билан боғлиқ деҳқонларнинг аянчли қисмати, умуман миллий қишлоқлар фожеаси масаласидир. Ўз замонида бу мавзу ўрганиш учун ман этилган эди. Қулоқлар «қишлоқ буржуазияси», «аксилинқилобчилар», «халқ душманлари», «социализм душманлари», «колхоз душманлари» деган хақоратомуз, салбий, ёмон отлиқ номлар билан аталиб келингани хаммага маълум. Ўзбекистон истиқлоли айни тарихимизнинг ана шу ачинарли, аламли саҳифасини ёритишга имкон яратди. Бунда Президент Ислом Каримовнинг 1999 йил 12 майидаги фармойишига мувофиқ Ўзбекистон Республикаси Вазирлар Маҳкамасининг 1999 йил 22 июлдаги «Ватан ва халқ озодлиги йўлида қурбон бўлган фидойилар хотирасини абадийлаштириш тўғрисида»ги қарори катта имконият уфқларини очиб берди. Қарорда мустамлакачилик даврида қатағон қилинган фидойи ватандошларимизни номма-ном аниқлаш, шахид бўлган юртдошларимиз номини абадии сақлаш ва келгуси авлолдарга етказиш мақсадида кўп жилдлик «Қатағон қурбонлари» хотира китобини яратиш, шунингдек, хориждаги турли архив, музей, кутубхона ва бошқа имлий-маърифий муассасалар, мутахассислар билан алоқа ўрнатиш, ватандошларимиз хаёти, фаолиятига оид чет эллардаги мавжуд манбаларни излаб топиш ва ўрганиш мақсадида илмий экспедициялар ташкил этишдек улуғвор, илҳомбахш вазифалар белгилаб берилди. Мустакиллик йилларида халқнинг ҳаққоний тарихи, маънавияти, миллий мафкурасини ўрганишга алоҳида эътибор берилди.
Ўз-ўзидан равшанки, ўзбек тарихшунослиги олдига ҳаётнинг ўзи тарихимизнинг «оқ доғлари» ҳисобланмиш колхозлаштириш ва у билан бевосита боглиқ бўлган «қулоқлар» тарихини тадқиқ этишни кўндаланг вазифа қилиб қўйди. Ноҳакдан қулоқ сифатида сургун этилган, қатағон қилинган, ўзга юртларда шаҳид, кетган, кафансиз, жанозасиз кўмилган юртдошларимизни номма-ном аниқлаш, уларнинг бегона юртларда ва ўз зимамиздаги мислсиз оғир, фожеали ҳаёт ва фаолиятини, пахтачилдикдаги оғир мехнатини, бунёдкорликларини, иккинчи жаҳон урушидаги иштирокларини, ниҳоят, фожеали қисматини чуқур ўрганиш тарих фани олдидаги долзарб вазифалардан бири бўлиб  қолди.
1927 йил Денов туманидаги Қайғма қишлоғидан ўзига туқ Худоёр ўғли Файзулланинг 80 таноп ери, ун тегирмони, ёғ тегирмони, 2 таноп узумзор, Деновлик бой Рўзибек ўғли Ҳамзани 25 таноп ер, 4 оти, 4 хўкизи, 15 қорамоли, 500 қўйи,   бой Ўтаган ўғли Хўжақулнинг 100 таноп ери, ун тегирмони, 6 сигири, 5 доим ишчиси тортиб олиниб, ўзлари Сибирга сургун қилинди. 1927-1928 йилларда Сурхондарё округи қишлоқ хўжалиги соҳасида 6 та кооператив улгуржи жамият, 12 та ишлаб чиқариш кичик корхона, 8 та мелиоратив, 15 кредит, 4 машина, 10 пахтачиликка асосланган жамоа хўжаликлари мавжуд эди. 1929 йил бошида Сурхондарё округида жами 69 та колхоз бўлиб, шундан 15 колхоз Деновда ташкил этилган эди. Деновда 1929 йил 1 ноябрда 4,8 фоиз хўжаликлар коллективлаштирилган бўлса, 1930 йил 25 февралга келиб бу кўрсаткич 82,8 фоизни ташкил эт​ган.
1930 йилда Сурхондарё округида 23650 деҳқон хўжалигини бирлаштирган 261 та колхоз бўлган, бу эса коллективлаштиришнинг 49,2 фоизини ташкил этган. Коллективлаштириш Деновда 59,4 фоизни ташкил қилган. ВКП(б) МК Ўрта Осиё бюроси Ижроия Комиссияси ва Ўзбекистон ВКП(б) МК 1930 йил 26 январда Ўзбекистондан 18 районни, жумладан, Денов районида ёппасига коллективлаштириш деб эълон қилинди. Денов районининг деярли ҳаммаси 1930 йил баҳоригача ҳам коллективлаштириш учун тайёр бўлган эмас. ОГПУнинг Ўрта Осиёдаги доимий вакиллигининг 1930 йил 21  февраль кунига берган 2-сонли тезкор маълумотида Сурхондарёдаги ёппасига коллективлаштириладиган Денов районида аҳоли мутлақо тайёр бўлмагани, тушунтириш ишлари фақат 15 февралдан бошлангани, колхозлар тўғрисида тушунтириш беришларини талаб қилиб чиққан ўртаҳоллар қамоққа олинганлиги қайд этилган. 

Колхозга кирганлар орасидан ҳам қулоқ унсурларини топиш ва уларни олдиндан рўйхатга олиб, юқоридан қулоқларни сургун қилиш ҳақида кўрсатма келиши биланоқ бу рўйхатдагиларни мол-мулки мусодара қилиниб, ўзлари сургун қилиб юборилган. Бу рўйхат Денов райони колхозлари бўйича қўйидагича бўлган: Кенагас қишлоғидаги «Қизил Шарқ» колхозидан 2, Юрчи қишлоғидаги  «Қизил маслаҳат» колхозидан 5, Бокати қишлоғидаги «Хурсанд» колхозидан 2,  Чўнтош қишлоғида​ги «Қизил деҳқон» колхозидан 4, Денов қишлоғидаги «Бурнашев» колхозидан 3 хўжалик жой олган.
«Озод» колхози аъзоси Жума Эрназаровга ману​фактура сотиш билан шуғулланади, доимий равищда 3—4 ишчига эга, колхозга киришидан аввал унинг қўлида Юнус Хакимов ишлаган, ҳозирда 1 от, 2 хўкиз,3 сигир, 80 қўйи ва 1 ёғ жувози бор, деган айб қўйилган. Шу колхоздан Аскар Авлиёевга эшон бўлгани, ер ислоҳоти туфайли тугатилгани, Қодир Исмоиловнинг мол-мулк хуқуқлари махрум қилиниб, ўғли, отаси имом бўлган, деган айб қўйилган. «Қизил маслахат» колхози аъзоси Жўра Мелибоевга савдогар, Нормуминга савдогар, чойхонаси бор, «Қизил деҳқон» колхози аъзоси Бобомурод Хожиназаровга амир даврида 5 йил давомида оқсоқол бўлган, 1929 йил қулоқ қилинган, сайлов ҳуқуқидан махрум этилган, 1 от, 2 хўкиз, 3 сигир, 1 ёғ жувози бор, деган айб қўйилган. «Намуна» колхозидан Мулла Жума Эргашев, Мулла Холиқ Шокиров, Ортиқ Омонов, Мулла Кўчқор Нурматовлар имом бўлганлари учун қулоқлар рўйхатига киритилган. «Бурнашев» колхозидан Мусабой гуруч бозорида даллоллик қилгани, Абдураим Рахмонов эшон бўлгани учун рўйхатга киритилган.

Денов районида давлатга ғал​ла топшириш жараёнида ҳам кўплаб деҳқон хўжаликлари қулоққа тортилган. Район ижроқумлари хузурида ғалла «учлик»лари ташкил бўлган. Бу «учлик»лар ғалла топширмаган ёки кам топширганларни қулоққа тортган, судга берган, қамоқ жазосига, бадарға қилишга хукм этган. Денов район ижрокуми қошидаги ғалла «учлиги» бу соҳада жуда ҳам кескин фаолият кўрсатган.

Денов район партия комитети котиби Хаитов, марказқум вакили Федёровларнинг Тошкентга, Марказкумга йўллаган телеграммасида 15 октябргача 25794 центнер ғалла тайёрлангани, шундан колхозлар 5914 центнерни, 885 қулоқ томонидан шартнома бўйича 13422 центнер ғалла топширилгани, ўтган йили 31000 цент​нер ғалла топширилгани, 12 қулоқ қамоққа олингани ва судга берилгани, учта қишлоқ совети тарқатилиб, судга берилгани хабар қилинган.

Денов райони Жиннибулоқ советидан Жаҳонгир Рўзибеков, Хамро Рўзибековларга қулоқлар сифатида 1931 йили район молия бўлими томонидан 10 000 сўм солиқ солинади. Аммо улар солиқни тўламай қўшни Тожикистон ССРга қочиб кетишади. Улар ўзларига қарашли қўйларини Тожикистонга олиб ўтаолмай, уларни Боботоғ худудида қолдирадилар. Маълум вақт ўтгач, улар Тожикистонда вафот этиб, 300 бош қўйлари, эчки, от ва эшаклари Хамид Давлатов ва Қурбон Эшмуродовларда қолади. Район молия бўлимидан вакил Руфин қўйлар турган жойга бориб акт тузиб, қўйларни ҳайдаб олиб келади.

Денов райони «Фрунзе» колхози комсомол ячейкаси Денов МТС сиёсий бўлими томонидан тақдим этилган Қоракўл Қаршиев тўғрисидаги материални кўриб чиқди. Каракул Қаршиев 16 ботмон ерга эга бўлиб, уни Худойназарга ижарага берган, 100 бош қўйи бўлиб, уларни батрак ёллаб боқтирган, 6 сигири, 2 хўкизи, 15 мой чиқарадиган жувози бўлиб, ёлланма меҳнатдан фойдаланган. У колхозга кириш олдидан 2 хўкизини сотиб юборган. Қулоқ Иброгимовдан гўшт топширишни талаб қилмай, унинг ўрнига Миришкор қишлоғидаги бир камбағалдан ундирмоқчи бўлган, Бухоро амирлигида хизмат қилган. Самарқандга ўқишга юборилган, ўқишни тугатмай уйга қайтиб келган, 1928 йили партияга кирган. Йиғилиш уни партиядан учириб, колхоз раиси Минглиевга Каракул Қаршиевни котиблик лавозимидан олиб ташлашга ва колхоздан ҳайдашга қарор қилади. Шу қарор асос қилиниб у тез орада қулоқда тортилади, мол-мулки мусодара этилади.

Сурхондарё округи Денов райони Хидиршо қишлоқ кенгашига қарашли Сайдақ қишлоғидан қулоқ қилинган Холмурод Аллаевнинг уйи тинтув қилиниб, 1 дона тўшак, 2 дона кўрпа, 1 сигир, 1 от, 1 байтал от, 1 хўкиз, яъни 356 сўмлик буюм, мулк олиб чиқиб кетилган Денов райони Норкўли қишлоқ кенгаши 1932 йил 14 майдаги йиғилишида қулоқ хўжаликлари рўйхатини қайтадан кўриб Абдуллоҳ Тожимирзахўжаевни қулоқ сифатида рўйхатда қолдиришга қарор қилади. Чунки у бола-чақаси билан ишлаган 2 обжувози, 4 ёлланма ишчиси бўлган, 1929 йили 701 сўм, 1930 йили 861 сўм қишлоқ хўжалиги солиғи солинган. 1930 йилга қадар 2 от, 4 хўкиз, 5 сигир, 30,5 ботмондан ортиқ ери бўлган, қулоқликка тортилганида бу мол-мулк мусодара қилинган.

Йулдош Имом ўғли — Янгиқишлоқдан, ўзи қамоқда, 1928—1929 йилларда 1 от, 2 хўкиз, 3 жувозхонага, 60 ботмон ерга эга бўлган, 1929 йилгача ўз ерида батракларни ишлатиб келган.

Бури ибн Ёқуб ўғли — 1929 йилгача 1 от, 1 тегирмон, 20,5 ботмон ерга эга бўлган, 5 та батракни ишлатган, икки нафар хотини, 1 ўғли бор, ҳозирда 3 бош хўкизга эга.

Жўра Эрматов — Деҳқонобод қишлоғидан, 1928 йилгача 1 от, 2 хўкиз, 6 сигир, 30 ботмон ерга эга бўлган, бир батракни ишлатиб келган, 1929 йили солиққа тортилган, 35 ботмон ерни яширган, батраклар орасида ҳукуматга қарши фикрлар айтган.

Тўрақул Тожибоев — Норқули қишлоғидан, 1930 йилгача жувози бўлган, Қорабой Йулчибоев,  Назаркул, Ўрин, Иброхимқул Исабоевлар уйида ишлаганлар. Унинг хўжалигида 1 сигир, 8 бош қўй бўлган, Ботирбой Бобохонов — «Қизил деҳқон» колхози раиси, 11 ботмон ери, 2 бош сигири, 2 оти, 2 хўкизи, 1
мойжувози бўлган. 1931 йилда 971 сўм 07 тийин, 1932 йили 1000 сўм солиқ тўлаган. «Қизил деҳқон» колхози раислигида қулоқлар оиласи билан алоқада бўлган. Хотини Нафиса биби 30 ёшда, 3 фарзанди, 1 ўғил, 2 қизи, 4 та уйи бор, Тиллақобил Юсуф Наби ўғли — Қавм қишлоғидан, 57 ёшда, 1930 йилгача 1 моли, 10 ботмон ери бўлган, батрак Эргаш Холмирзани ишлатган. Колхозда ҳукуматга қарши ташвиқот олиб борган, 2 сигири, 4 хўкизи, 2 оти, 3—4 ёлланган хизматкори, мойжувози бор, Шербой Деҳқон ўғли — «Қизил деҳқон» колхозининг собиқ аъзоси, ерга эга бўлганга қадар колхозлаштиришга қарши ташвиқот олиб борган. Колхознинг икки отини сотиб юборган. 1930 йилда уйида 2 батрак меҳнатидан фойдаланиб, уларни яшириб юрган. 1930 йилда 2 оти, 2 сигири бўлган, ҳозирда ҳам 2 та сиги​ри, 15 ботмон ери, мойжувози бор. Хотини Ёрқиной 37 ёшда, икки фарзанди, икки уйи бор. 

Эшмат Хўжамбердиев — 1927 йилда қулоққа тортилган, кейинчалик озод бўлган, яна қайта текшириб тегишли муассасалар орқали қулоқ қилиш ва улар​ни юқоридагиларга асосланиб қулоқлар сафига тортиш ҳамда бошқа жойларга жўнатилиши талаб қилинган. Бир вақтнинг ўзида ҳам коллективлаштириш, ҳам қулоқ қилиш, ҳам баҳорги экишни ўтказиш бўйича, сиёсий кампания ниҳоятда оғир кечган. Бу кампанияни олиб бораётганларнинг ўзлари ҳам қийналишган. ҳолдан тойган, хатто улар юқори ташкилотлар томонидан ҳар хил айблар қўйилиб қатағон қилинганлар. Масалан, 1930 йилги сиёсий кампанияда биргина Денов районидаги қишлоқ кенгаши ходимларидан 24 киши қатағон қилинди. Босмачиликда иштирок этгани ва улар билан сўнгги йиллардаги алоқаси учун «Сина» қишлоқ кенгаши раиси Сайд Алимардонов,  котиби Муҳитдин Умаров ўз вазифасига совуққонлик билан қарагани учун, Вахшивар қишлоқ кенгаши раиси, бир батракни ўлдириш масаласи бўйича «Зардакўл» қишлоқ кенгаши раиси Холиқ Имомов, котиби Шоймардон Авазов вазифасига совуққон бўлгани учун, «Хайробод» қишлоқ кенгаши раиси Исмон Боймуродов синфий йўлни бузгани учун, «Тортувли» қишлоқ кенгаши раиси Сайд Аминов пахта бўйича зараркунандалиги учун, «Кенагас» қишлоқ кенгаши ра​иси Назар Холназаров синфий йўлни бузгани учун «Омбарсой» қишлоқ кенгаши раиси Шукур Алиевлар қатағон қилинган. ОГПУнинг Ўрта Осиёдаги доимий вакиллигининг Москвага йўллаган 30-сонли махфий маълумотномада 1931 йил 16 мартгача Денов районида қулоқ хўжаликларини тугатиш жараёни қуйидагича берилган. Деновда сўнгги ойларда хисобга олинган қулоқларнинг 50 фоизига яқини қочиб кетган. Бой, антисоветчиларнинг юқори табақаларини қамоққа олиш 13 мартда бошланган. 3 та қишлоқ кенгаши бўйича 14 март куни 19 киши қамоққа олинган. Узоқда жойлашган бошқа жабҳалардан маълумот келиб тушмади. Операцияга Ўзбекистон ГПУси раиси ўртоқ Дорофеевнинг шахсан ўзи раҳбарлик қилмоқда. Сурхондарёнинг чегара жойларидаги районларни ёппасига коллективлаштириш районлари деб эълон қилмасдан биринчи тоифадаги бой-раҳбарларни қулоққа тортиб, уларни мажбурий тартибда деҳқончилик қилиш учун колхоз массивларидан ташқарига кўчиришга қарор қилинади. Советларга қарши бўлган биринчи тоифадаги бойларнинг юқори қатлами ГПУ томонидан тугатилгани ҳам қайд этилган. Иккинчи тоифадаги бой хўжаликлар ва бошқаларни колхоз массивидан ташқарига кўчириш зарурлиги кўрсатилди. Ҳар бир район ва округ бўйича қулоқларни тугатиш ва тугатишни охиригача етказишда қулоққа тортиладиган хўжаликлар барча деҳқон хўжаликларининг умумий миқдорига нисбатан 2-3 фоиздан ошиб кетмаслиги ҳам уқтирилди.

 ОГПУ махфий сиёсий булимининг 1931 йил 3 апрелдаги маълумотида 1-тоифали қулоқларни тугатиш Денов районида амалга оширилиб, 214 та қулоқ хўжалиги тугатилганлиги қайд қилинган. 

Денов райони: Тушунтирув ишлари пассивлагидан қулоқларни сургун қилиш чоғида колхозчилар томонидан қулоқлари ҳимоя қилиб чиқиш ҳодисалари рўй берди.

1931 йил 24 августда Сурхондарёнинг Деновдан 25 оила (128 одам) сургун қилиш учун тайёрлаб қўйилган. 27 август куни Термиз станциясида эшелонга 100 оила (482 одам) ортилиб олиб кетилган.

Исмоилов Мурза Сафо, 1882 йилда Деновда туғилган, чаласавод, партиясиз, Хлебороб хуторида деҳқон, 1932 йил 4 октябрда 3 йил қамоқ жазога ҳукм қилинган, 1990 йили реабилитация қилинган.

Сурхондарё округи бўйича тугатилган хўжаликлар мусодара қилинган ерлар, иш ҳайвонлари, қишлоқ хўжалик буюмлари ҳамда тортиб олинган меҳнатсиз фойдаланилаётган ем-ҳашак миқдорни кўриш мумкин. Денов районидан қулоқ хўжалиги сифатида 59 катта ер эгаси, 16 руҳоний, 30 амалдор, 2 савдогар, 4 судхўр жами 111 хўжалик тугатилиб, 2074,01 га суғорма ер, 40,25 га лалмикор ер, иш ҳайвонларда 156 от, 229 хўкиз қишлоқ хўжалик буюмлардан 122 омоч, 93 кетмон, 130 сихмола, 27 катта ер эгаси, 11850 пуд сомон, 1520 пуд беда, 2863 пуд арпа тортиб олинди. Ана шу тадбирларга нисбатан жойларда деҳқонларнинг қишлоқ аҳолисининг оммавий қаршилик ҳаракати кенг қулоч отди. Сурхондарё округида 1928 йил 7 та, 1929 йил 29 та, 1930 йилда 18 та, жами 54 қаршилик кўрсатиш ҳодисалари бўлган.
ВКП (б) МК Ўрта Осиё бюроси ижроия комиссияси ва Ўз КП (б) МК Денов районини ёппасига жамоалаштириш районлари қаторига киритади. Аммо колхозлаштириш 1929 йил 1 октябрида Денов туманида, 4,8 фоизни ташкил этган бўлса, 1930 йил 25 февралига келиб эса, Денов районида 82,8 фоизни ташкил этганди. Бу деган сўз колхозлаштириш зўравонлик, куч ишлатиш орқали амалга оширилганлигидан далолат берарди.
Денов райони тушинтирув ишлари ночорлигидан қулоқларни сургун қилиш колхозчилар томонидан қулоқларни ҳимоя қилиб чиқиш ҳодисалари рўй беради.
1932 йил майда Сурхондарё округининг Денов районидан 90 хўжалик (412 киши) қулоққа тортилиб сургун қилинган.
Денов райони Холчаён қишлоғида баобрўли Қорамиёхон Эшонникидаги йиғинда ер ислоҳоти тўғрисида ўзаро фикр билдирилиб, жумладан: “Агар совет ҳокимияти бизларга 40 танобдан ер қолдирмас экан, у ҳолда биз ўз мулкимизни сотиб юбориб Афғонистонга кўчиб кетамиз” дейилган. Деновда кўплаб юртдошларимиз совет мустамлакачилигининг қаҳру-ғазабидан, таъзйиқ-таъқибидан, зулму-зўравонлигидан, қатағону-терроридан безиб, ноиложликдан уй-жойини, мол-мулкини, от-ўловини, қавми-қариндошларини, маҳалла куйини ташлаб муҳожирликка кетганлари ҳақида   ҳам маълумотлар келтирилган, улардан айримларини келтирамиз.
Денов райони Юрчи қишлоғида маҳаллий савдогар ҳам қишлоқлари орасида Афғонистоннинг Тошкентдаги консули ЎзССРдан кетишни ҳохлаганлар ва Афғонистон фуқаролигини қабул қилган ҳар бир киши учун 600 сўмдан пул бермоқда, деган гап тарқатаётгани ҳам ўша юқоридаги шархда қайд этилган. Афғонистонга муҳожир бўлиб чиқиб кетиш холати Сурхондарё окрутида бошлангани, ҳозирча бевосита муҳожирликка чиқиб кетаётганлар рўйхатга олинмагани ўша махфий хужжатда акс этган. Шунингдек, Туркманистондан четга чиқиб кетиш ҳаракати нафақат бойларда, ҳатто бошқа ижтимоий қатламларда ҳам жиддий тус олгани, жамоалаштиришдан, умумлаштириш тўғрисидаги гаплардан қўрқиб кетганларнинг хорижга чиқиб кетиш ҳаракатлари кенг тус олгани қайд этилган.
Денов райони Сангардак қишлоғидан Ражабов Норбой, аёли Тожиниёз (1889 йил), шу районнинг Шўрчи қишлоғидан Абдураҳмонов Саттор Шоймуротович оиласи (Шоймуротова Онархон (1882 йил) ҳам «Савай»да сургун муддатини ўтагандан кейин озод этилиб, ўз юртига кетишга рухсат олган. 1930 йилда Россияга сургун қилинган Ўзбекистонликлар махсус ташкил этилган 19 та совхозда яшаб, ўша совхозларнинг бири «Хазарбоғ» номи билан аталган. Денов районидан сургун қилинганлар «Хазарбоғ» меҳнат лагерида қишлоқ ташкил этиб, ўша ерда яшаганлар. Ушбу қишлоққа Сурхондарёдан ва жумладан Деновдан борганлар 1931 йилдан «қулоқ»лар сифатида жойлаштирилган. Булар асосан пахтачиликда меҳнат қилганлар. Асосий меҳнат қуроллари кетмон ва примитив қуроллардан иборат бўлган. Кўчирилганлар мислсиз оғир шароитида яшаб меҳнат қилганлар. Ўша сургун қилинганлардан бир қанчаси ҳозирда шу жойда яшамоқда. Жумладан Пирим Ҳасановнинг хонадони 1931 йил октябрида «Хазарбоғ» меҳнат қишлоғига кўчириб келиб яшаб, акалари сантехник, таркторчи, ишчи бўлиб ишлаганлари, ўзининг бригадир сифатида катта қийинчиликлар билан пахта етиштиргани ҳақида сўзлаб берди. Айниқса, дастлабки пайтларда 100 хўжаликнинг ертўлага жойлашгани, уларнинг кўпчилиги бу оғир қийинчиликларга дош бера олмасдан ўлиб кетганлиги ҳақида афсус билан гапирди. Пирим Ҳасановнинг ҳаёт йўли фақат азоб-уқубатлардангина иборат бўлмади. Россияда ташкил этилган «Ҳазарбоғ» хўжалиги 1937-1939 йилларда Москвадаги кўргазмада қатнашиб, Бутуниттифоқ халқ хўжалик кенгашининг   мукофотига сазовор бўлиб, ушбу сургун қилинганлар 1950-1952 йилларда оқланди ва уларнинг кўпчилиги кейинчалик шу ерда истиқомат қилиб қолди.
1920-1930 йилларда “Қулоқ”, “Ёт унсур”, “Муштум зўр”, “Халқ душмани”, “Саботажчи” каби тамғалар билан ўз қишлоқларидан мутлақо бегона юртларга бадарға қилинди, қамалди ва отилди. Шўро давлатининг сўнгги йилларида талвасага туша бошлаган мустабид тузум корчанонлари миллатни оёқ ости қилиш, ёмон отлиққа чиқариш ва шу боҳона навбатдаги қатағонликни уюштириш ўйлаб топган “Пахта иши”, “Ўзбек иши”, фожеаларнинг оччиқ асоратлари халқимиз хотирасидан ўчган йўқ. Минглаб бегуноҳ кишилар қамоққа ташланди. Собиқ марказдан юборилган қаттол терговчилар ўзлари тўқиб чиқарган қайдномаларга бегуноҳ одамларни мажбуран иқрор қилдириш учун уларнинг оила аъзолари-аёллари, қизлари, ўғиллари, ака-укаларини ҳам қамоққа ташлаб, ойлаб, йиллаб қийноққа солишди.
ДЕНОВ ИККИНЧИ ЖАҲОН УРУШИ ЙИЛЛАРИДА
Иккинчи жаҳон урушнинг бошланиши Сурхон воҳасида яшаётган тинчликпарвар кишиларнинг ҳам қалбларини ларзага солди, уларда фашизмга нисбатан қаҳр-ғазаб ва нафрат ҳисси уйғонди. Урушнинг совуқ хабари эшитилган дамларданоқ воҳа меҳнаткашлари ҳам ушбу бошланган урушни қораловчи, фашизм билан бўладиган жангга доимо тайёр эканлигини билдирувчи ва айни вақтда ишлаб чиқаришда янги ғалабаларга эришиб фашизм устидан қозонилган ғалабани яқинлаштиришга ундовчи намойишлар ўтказа бошладилар.
Денов тумани «Ҳазарбоғ» давлат хўжалиги 4-бўлим тракторчиси Отабек Рахмонов ўзини фронтга жўнатишларини сўраб ҳарбий комиссариатга ёзган аризасида: «Мен техникани бошқаришни биламан, автомашинада ишлашим мумкин. Уйда ота-онам ва хотиним бор. Уларнинг ҳаммаси меҳнатга лаёқатли, мени фронтга жўнатишларингизни сўрайман. Қасамёд қилиб айтаманки, ишончни оклайман, фашистларни беомон савалайман», деб ёзган эди. Ўша жанговар йилларда Сурхондарё вилоятига ҳам ўнга яқин саноат корхоналари эвакуация қилинди. Кўчириб келтирилган саноат корхоналари асосан вилоятнинг Термиз шахри ва Денов туманларида жойлаштирилди. Жумладан, Павлоград, Чертков, Приколотенск, Чернянский, Ставропольский ёғ корхоналари Денов туманида жойлаштирилди. Бироқ, шу нарсани алоҳида қайд этиш лозимки, саноат корхоналарининг вилоятга кўчириб келтирилиши ва ишга туширилишида жиддий қийинчиликларга дуч келинди. Бу қийинчиликлар биринчи навбатда малакали техник ходимларнинг ва моддий ресурсларнинг етишмаслиги натижасида юзага келди. Жумладан, Украинанинг Павлоград вилоятидан келтирилган ўсимлик мойи ишлаб чиқаришга мослашган асбоб-ускуналар Денов пахта тозалаш заводи сушилкаси биносида жойлаштирилди. Шу билан Денов ёғ-экстракция заводи қурилишига пойдевор қўйилди. Завод совет ҳукумати мудофаа қўмитаси режасига биноан 1944 йилда ишга туширилиши ва 60 минг тонна чигитни қайта ишлаши лозим эди. Лекин мавжуд вазиятдан тўғри ва унумли фойдаланган завод аҳли қурилиш-монтаж ишларини жадал суръатларда бошлаб юборди. Айниқса, П. Морозова ва И. Васильенко бригадаси ишчилари кечани-кеча, кундузни-кундуз демасдан меҳнат қиддилар. Натижа кутилгандан ҳам зиёда бўлиб, завод 1943 йил январь ойига келиб ўзининг биринчи маҳсулотини бера бошлади. 1943 йилнинг IV чорагида завод тўлиқ ишга тушди, бироқ мазут бўлмаганлиги сабабли у шелуха ёқилиб иситилар эди. Завод ҳар бир сменада уч юз, тўрт юз килограммгача мой ишлаб чиқара бошлади. Шу йиллар мобайнида йилига 979 тонна ўсимлик мойи ишлаб чиқарди, чигитни ишлаш 10769 тоннага, чигитдан олинадиган мой эса 11 фоизга етди.
1942 йилнинг иккинчи ярмига келиб, уруш майдонларидан вилоятга кўчиб келтирилаётган аҳолининг сони ортиб борди, масалан, 1943 йилда Денов туманида 966 киши кўчириб келтирилди. Кўчиб келтирилган аҳолининг 121 нафари эркаклар, 437 нафари хотин-қизлар, 208 нафари 1 ёшдан 8 ёшгача бўлган болалар, 200 нафари эса 8 ёшдан 16 ёшгача бўлган ўспиринлар эди. Жумладан, Польша фуқароларидан 575 киши Денов туманига қўчириб келтирилди, бўлаётган урушда жангчиларни озиқ-овқат маҳсулотлари билан таъминлаш ва уларнинг соғликлари ҳақида қайғуриш ҳам фронт ортидаги барча меҳнаткашларнинг бош вазифаларидан бири, “фашист газандаларини қираётган ҳимоячиларимизнинг соғлиғини сақлаш учун қўлимиздан келган ёрдамимизни берайлик. Деновдаги мой заводларига мой, сут ва бринза топширингиз. Сизнинг ўз эҳтиёжингиздан орттириб берадиган маҳсулотларингиз жангчиларнинг соғлиғини мустаҳкамласин. Уларнинг ғалаба қозониш соатларини янада яқинлаштирсин”, дейилган эди. Денов ёғ заводи ишчилари чақириғидан рухланган жамоа ва давлат хўжаликлари чорвадорлари: «Фронт учун янада кўпроқ сут ва ёғ берамиз» шиори остида кўплаб сут ва чорва маҳсулотларини Деновдаги ёғ заводларига топшира бошладилар. 
Деновдаги Сталин номли тикувчилик артели қошида Қўчқор Турдиев номидаги янги саноат корхонаси ишга туширилди, саноат артели терига ва пиллага ишлов беришга ихтисослаштирилди. Уруш туфайли Деновда пахта етиштириш камайди. Уруш йилларининг турли-туман қийинчиликлари, очлик ва юпунликлари ҳамда йўқотишларга  қарамасдан Деновнинг меҳнатсевар аҳли Марказнинг амри-фармонлари билангина эмас, балки ўзларининг қалб даъватлари,  душманга нафрати ва чексиз фидоийлиги билан ишлаб чиқаришда катта матонат ва жасорат намуналарини кўрсатдилар. Етиштирилаётган пахтадан юқори ҳосил олишга эришган илғор пахта усталари мавжуд қийинчиликларни ўзларининг сабр-бардоши  ва матонати, жасоратли меҳнати ва шижоаткорона ҳаракатлари билан енгиб пахта ҳосилдорлигини йилдан йилга ошириб бордилар. Деновнинг ана шундай уста пахтакорларининг номларини келтириб ўтиш мумкин. Жумладан, Денов қишлоқ кенгашига қарашли Й.Охунбобоев номли жамоа хўжалиги звено бошлиғи Анорбиби Шукурова звеносида етиштирилган ҳосилнинг ҳар бир гектар ердан 80 центнердан пахта олинди. Денов қишлоқ хўжалиги ишчи ва хизматчилари уруш йилларида олиб борган жанговар қурулишларида ҳам фаол иштирок этдилар, бу даврда Қоратоғ, Ҳазарбоғ, Занг ва Илонсой каби каналлар қазилиб ишга туширилди.  Ана шундай қурулишлардан бири 1940 йилда бошланган Душанбе - Қоратоғ канали қурулишидир, канал қурулиши 1941 йил 21 январдан бошлаб оммавий тус олди. Ушбу канал қурулишида вилоятнинг 33 нафар меҳнаткаш халқи иштирок этди, Деновдан канал қазишга сафарбар қилинганлар ўзаро ер қазиш ишларини жадаллик бидан давом эттириб бордилар. Канал қурулишида иштирок этаётган Денов тумани Денов қишлоқ кенгашига қарашли «Ихтиёр» жамоа хўжалиги аъзоси Қўчқор Олимов ҳар куни 2 кубометр ер қазиш ўрнига 7-8 кубометр ер қазиб, кунлик ер қазиш режасини 350-400 фоизга бажарди. Шунингдек туманнинг Тортувли қишлоқ кенгашига қарашли «Қизил деҳқон» жамоа хўжалиги аъзоси Шариф Ҳусанов, Вахшивор қишлоқ кенгашига қарашли И. В. Сталин номли жамоа хўжалиги аъзоси Қобилов ва Абдуллаевлар кунига 2 кубометр ўрнига 6-7 кубометр ер қазиб, 150-160 замбилғалтак тупроқ ҳам ташидилар. Деновликлар Қоратоғ, Занг, Илонсой ва Ҳазарбоғ каналлари қурилишида фаол иштирок этди. Канал қурувчиларининг тинимсиз меҳнатлари эвазига 1942 йилнинг август ойида каналнинг 80 км узунлидаги бир қисми қуриб битказилди, каналнинг Ўзбекистон қисмида 2 млн. 829 минг кубометрлик ер ишлари бажарилди. Канал қурулиши Деновдаги мавжуд экин майдонларини сув билан таъминлабгина қолмасдан, балки янги 35 минг гектарга яқин ерга сув чиқариш имконини ҳам берди. Иккинчи жаҳон урушининг зарбдор қурилишларидан бири бўлган Душанбе-Қоратоғ канали қурилишида донг таратган деновлик Б.Сатторова ва Ж.Ҳасанова каби шижоатли аёллар Ўзбекистон ҳукумати Олий Кенгашининг фахрий ёрлиқлари билан мукофотландилар. Уруш йилларидаги жанговар қурилишлардан яна бири бу Фарҳод гидроэлектростанцияси қурилишидир. ВКП(б) Марказий Қўмитаси ва  СССР Халқ Комиссарлари советининг 1942 йил 18 ноябрда чиқарган «Ўзбекистон  ССЖда бешта электростанция қуриш ҳақида»ги қарорига биноан қурилаётган Фарҳод гидроэлектростанциясида Денов туманининг азамат қурувчилари 599,3 минг меҳнат куни ишладилар. 

    Фашистлар Германиясининг СССРга бостириб кириши барча тинчликсевар халқлар қаторида деновликларнинг ҳам қалбида фашизмга бўлган нафрат алангасини авж олдирди. Урушнинг биринчи куниданоқ Денов элининг азаматлари қўлига қурол олиб фашизм билан бўладиган қонли жангларга отландилар. Ҳарбий комиссариатларга ўзларининг фронтга юборишларини сўраб ёзилган аризалар сони кундан-кунга орта борди. Урушнинг дастлабки ойларида Деновдан кўнгилли бўлиб фронтга кетиш истагини билдирган ватанпарварлар сони икки минг кишидан ошиб кетди. 
УРУШ ҚАҲРАМОНЛАРИ

Волков Михаил Ермолович, 1913 йили Куйбишев вилоятининг Сьзран шаҳрида туғилган. Унинг оиласи Сурхондарё вилоятининг Денов туманига кўчиб келиб, 1935 йили Денов туман ҳарбий комиссариати томонидан армия сафига жўнатилди. У ҳарбий билим юртига ўқиб, катта лейтенант бўлди ва сапёрлар взводига командирлик қилди. 1944 йил 25 июнда катта лейтенант Михаил Волков раҳбарлик қилган сапёрлар гуруҳи Толовенчиць Козирик туманига келиб душман томонидан миналаштирилиб кетилган барча жойларга талофатсиз тозаладилар.

Душман Днепр бўйидаги ўтмиш мумкин бўлган жойларни миналаштириб кетган эди. М.Е.Волков раҳбарлигидаги сапёрлар гуруҳи барча мина тўсиқларини ва улар яшириб кетган миналарни олиб ташлади. Кўпларини талофатсиз портлатиб юборганлиги, бу иш жуда катта жасорат кўрсатганлиги учун М.Е.Волковга 1945 йили Совет Иттифоқи Қахрамони унвони берилди. Жасур жангчи М.Е.Волков бундан ташқари Ленин ордени, Қизил Юлдуз ордени ва бир қанча медаллар билан мукофотланланган.

М.Е.Волков уруш тамом бўлгач, Александровск-Сахалинский шаҳрига бориб яшади ва меҳнат қилди. 1957 йили вафот этди.

Колодий Иван Михайлович, 1912 йили Қарағанда вилоятининг Норинск туманида Киев қишлоғида туғилган. У саводсизликни тугатиш мактабида ўқиб савод чиқарган. Денов шаҳрига кўчиб келгандан сўнг  мева-сабзавот кўчатхонасида ишлади. Денов тумани ҳарбий комиссариати томонидан армияга чақирилди.

1942 йили Марказий фронт 65-Армиянинг 69-дивизиясига қарашли 118-артиллерия полкида радиотелеграфчи бўлиб хизмат қилди. У жуда кўп шиддатли воқеаларни бошидан ўтказди. Масалан, 1943 йили Чернигов вилоятининг Радул тумани ёнида Днепр дарёсидан кечиб ўта бошлади. Дарёнинг нари қирғоғига оз қолганда Колодий тушган қайиқни душман снаряди парчалаб юборди. Колодий бир қанча жойидан яраланиб, радиостанцияси билан дарёга чўка бошлади. Аммо оғриққа чидам, бор кучи билан ҳаракат қилиб қирғоққага бир амаллаб сузиб борди ва дархол радиостанцияни ишга солиб, батерия билан алоқа боғлади ва буруқни етказа бошлади.

Колодий кўп қони тўкилди, бир нача бор ҳушидан ҳам кетди, бироқ жанг майдонини ташлаб кетмади. У берган маълумотлар асосида душманнинг 16 та ўқ очиш нуқтаси янчиб ташланди, ёвнинг 20 га яқин қарши хужуми даф этилди. Душманнинг 60 аскари ер тишлади.

1943 йили еврейтор И.М.Колодийга Совет Иттифоқи Қаҳрамони унвони берилди. Урушдан сўнг у Пермга ҳарбий денгиз авиатехника билим юртига кириб ўқиб, тамомлади ва Киров шаҳрида Досааф туман қўмитаси раиси бўлиб ишлади.

1954 йил вафот этди.

И.М.Калодий радиостанция ва автомати Москвадаги Марказий Қуролли кучлар музейида, унинг расми Сурхондарё ўлкашунослик музейида кўргазмага қўйилган.

Сурхондарё вилоятининг Сариосиё туманидаги ёшлар уйига ва Денов шаҳридаги кўчаларнинг бирига унинг номи берилган. 

Денов тумани Денов қишлоқ кенгашига қарашли «Қизил тўлқин» жамоа хўжалиги аъзоси Эшман Жумановнинг ўғли Нурбобо Эшмановга йўллаган мактубида эса ота ўғлига қарата: «Меҳрибон ўғлим Нурбобо! Бошинг тошдан бўлсин, душманни ҳеч аямай қириб ташла, у маккор қонхўрларга сира ҳам раҳм-шафқат қилмасдан Она-Ватан у учун қўлингдан келган қаҳрамонликни дариғ тутма, армияда темирдек мустаҳкам интизомли бўлгин, ишингни ҳалоллик билан бажаргин, мен сендай қаҳрамон ўғлим билан элу халқ олдида фахрланаман. Сендан ҳамма вақт рози ва хушнуд бўламан», деб топшириқ берган эди. Фронтда душман билан жон олиб, жон бераётган жангчилар ҳамда фронт ортида ўзларининг мардонавор меҳнати билан душман мағлубиятига замин ҳозирлаётган меҳнаткаш халқ ўртасидаги боғланиш бир бирига мададкор бўлишлик жангчиларга ҳам фронт ортидагиларга ҳам моддий ва маънавий жиҳатдан мадад бўлди. 

Москва учун ҳаёт-мамот жанглари олиб борилаётган кезларда бутун ўзбек халқи ўзбекистонлик жангчиларга хат билан мурожаат қилди. Хатда шундай сатрлар бор эди: «Агар сиз душманни тезроқ тор-мор келтирмасангиз каллакесар немислар мўйсафид ота-боболаримизнинг мўътабар соқолларидан ушлаб, уларни хўрлаши аниқ гап... Сочлари оқ оналаримизнинг топталишини томоша қилишга рози бўлган ўғилнинг кўзлари кўр бўлишга лойиқдир. Севикли қизларимизнинг ҳусни бўлган қирқ кокилига ёпишиб уларни зўрлашларига рози бўлиш мумкинми ахир?.. Бутун фронтга қарата ёзилган бу хатни ҳаммаларингиз ўқиб эшитингиз. Хатимизнинг дуои саломи ҳам, хотимаси ҳам, ўзбек халқининг сиздан қатъий талаби ҳам битта - душман йўлини тўсингиз, уни улоқтириб ташлангиз ва тезроқ тор-мор қилиб ташлангиз. Душмандан муқаддас қасос олингиз!».


Бу хат жангчилардаги фашист газандаларига қарши ғазаб алангаларини янада авж олдириб юборди, деновлик қасоскорлар ҳам манфур ёвга қарши арслондек ташланиб, душман устига ажал уруғини ёғдирдилар. Жумладан урушдан аввал Денов тумани маориф бўлими мудири бўлиб ишлаган  Худойқул Алланазаров душманга қақшатқич зарба берганлиги сабабли «Жасурлиги учун» медали билан тақдирланди. 

   Фашизмга қарши курашда жон фидо қилган яна  бир қаҳрамон жангчи деновлик  Олломурод Назаровдир. У урушга Денов тумани Вахшивор қишлоқ кенгашида чақирилган, фронтда 194-ўқчи дивизия таркибидаги 616-ўқчи полкида ўқчи сифатида олиб борилган жангда душман қароргоҳига  биринчи бўлиб, бостириб кириб, 12 гитлерчини ер тишлатади. 26 август куни Брянск шаҳри йўналишида олиб борилган жангда ва Мормал аҳоли манзили учун олиб борилган жангда кетма-кет икки марта яраланди. 194-ўқчи дивизия командирларининг 1944 йил 13 июндаги 127 Н русумли буйруғига биноан Олламурод Назаров  III даражали «Шуҳрат» ордени билан мукофотланди. У 1945 йилнинг 15 феврал куни душман билан олиб борилган жанглардан бирида қаҳрамонларча ҳалок бўлди. Марҳум жангчининг жасади Польшанинг Усхановск уездидаги Горнтник қишлоғида дафн қилинган.

Деновлик Омон Солиев ёвуз душманга қарши 87-гвардиячи ўқчи дивизия таркибидаги 1378-полкда ўқчи сифатида жанг қилган. Севастопол яқинидаги 144,4 ва Безимянная тепаликларга ҳужум қилган 1944 йил 9 май куни душман минамёт ва пулемётлардан шиддатли ўқ очиб турганлигига қарамай гетлерчилар траншеясига биринчи бўлиб бостириб борди. Граната ирғитиб душманнинг бир пулемёт нуқтасини, автоматдан ўт очиб 8 солдатини яксон қилди, енгил ярадор бўлганига қармай жанг майдонидан кетмади. 87-гвардияси ўқчи дивизия командирларининг 1944  йилнинг 18 майидаги 033 Н русмли буйруғи билан Омон Солиев III даражали «Шуҳрат» ордени билан мукофотлаган. Омон Солиев ярадор бўлиб, 1945 йил 25 январ куни госпиталда вафот этган, жасади Литвиянинг Либава районининг Кали Кестечкасидаги алоҳида уйдан 150 метр шимоли-ғарб томондаги ўрмон чеккасида дафн қилинган. 
Иккинчи жаҳон уруши йилларида минглаб деновликлар қўлларига қурол олиб душман билан бўладиган ҳаёт-мамот жангларида қатнашиб алоҳида қаҳрамонлик кўрсатдилар. Улар ҳар дақиқада душманга зарба бериб, душман устидан қозониладиган ғалаба онларини яқинлаштиришда муносиб ҳисса қўшдилар. «Шуҳрат» орденининг яна бир тўла нишондори Александр Илларионовеч Ткачёвдир.  У 1907 йилда туғилган. Чкалов вилоятининг Бузулук районидаги  Нижно-Троицкой  қишлоғида армия сафига чақирилиб, Термиз шаҳрида хизмат қилди ва 1943 йилда шу ердан  фронтга йўл олди. Уруш йилларида  кўрсатган жасорати учун А.И.Ткачёв «Шуҳрат» орденининг тўла соҳиби бўлди. Армия сафидан 1946 йилда қайтган А.И.Ткачёв Денов шаҳридаги ўрмон хўжалигида ҳисобчи бўлиб иш бошлади. У умрининг охирги йилларигача Денов шаҳридаги қишлоқ хўжалиги бошқармасида ҳисобчи сифатида фаолият кўрсатди.  1976 йил 19 майда вафот этди.

Сандомир плацдармини эгаллаган 395-ўқчи дивизия жангчилари ҳал қилувчи ҳужумга ҳозирлик кўраётган кунлар эди. Гитлерчилар шу районда, айниқса, Властовдаги  қанд заводида жуда мустаҳкам мудофаага эга эдилар.  Завод атрофига миналар ўрнатилиб, бир неча қатор чангал сим тўсиқ билан ўралган танкларга қарши чуқурлар қазилиб, ДОТ ва ДЗОТ ларга пулемётлар ўрнатиб, завод ҳудуди мустаҳкам қалъага айлантирилган эди. Капитан Афонин командир бўлган рота олдига қанд заводини ишғол қилиш вазифаси қўйилди. Ҳал қилувчи ҳужум олдидан бўлинмага келган мадад кучда ўн саккиз-йигирма ёшли йигитлар бўлиб, уларнинг биринчи марта жангга тушишлари эди. Аммо уруш туфайли ота-онасидан, қариндош-уруғларидан жудо бўлган бу ёшларда ёвуз душманга бўлган нафрат ва ғазаб кучли эди. Зимистон бўлганлигидан заводни аранг кўриш мумкин эди, қаттиқ совуқ, изғирин учираётган қор учқунлари юзга игна бўлиб санчилади. Завод рўпарасидаги уйларда ўрнашиб олган фашистлар у ерда узоқ туриша олмади, старшина Ткачёв жангчиларга тушунтира бошлади, уларни тезда тавбасига таянтирамиз.  Аммо қанд заводини ишғол қилиш осон иш эмас, ҳаммамиз гранаталар ва автомат билан қуролланамиз. Бизга артиллерия ва авиация ҳам мадад беради, ҳозир тайёргарликни охирига етказиб, яхшилаб дам олинг. Жангчилар автомат дискаларини ўқ билан тўлдириб, гранаталарни текшириб бўлиб, дам олиш учун чўзилишди. - Қани энди уйқу келса? Эрталабки жанг масъулиятидан кўзга уйқу келмасди. Хусусан, старшина Ткачёв мижжа қоқмади. Уни уч марта батальон штабига чақиришди, ҳамкорликда ҳаракат қилиш сигналлари, жанг схемаси билан танишишди, сапёрлар билан учрашиб, мина қўйилган жойни қаеридан йўлак очилишини билиб қайтди. Батальон штабидан қайтган Ткачёв траншеянинг у бошидан бу бошига бориб келди. Соатига қараб қўйди. «Яқинда ҳужум бошлаймиз», кўнглидан ўтказди у. Шу пайт «тўғри фикр юритаяпсан», дегандек артиллерия тайёргарлиги бошланиб кетди. Ҳали тонг отмаган бўлса ҳам, ҳамма ёқ ҳудди кундузгидек ёп-ёруғ эди. Гитлерчилар мудафааси ўт ичида қолган эди. Аммо артиллерия ўз ҳаракатини бўшаштирмади. Мина ва снарядлар ёнига бомбалар ҳам ёғила бошлади. 

Кўпдан кутилган дақиқалар етиб келди. 

-Орқамдан, олға!-бу траншеядан биринчи бўлиб чиққан старшина Ткачёвнинг даъвати эди. Взвод командири билан орқама-орқа юқорига чиқиб олган жангчилар дадил олға ташландилар. Ткачёв душман траншеясига биринчи бўлиб бостириб борди, гитлерчилар билан юзма-юз жанг бошланиб кетди. Артиллерия қанд заводи деворларини қулатиб, йўл очди. Аммо унгача бўлган бир неча ўн метр масофа хатарли  эди. Шунга қарамай траншеядаги гитлерчиларни гумдон қилган Ткачёв взводи жангчилари билан завод ҳудудига кириб борди. ДОТларга яқинлашиб бориб, гранаталарни ишга солдилар, кўп ўтмай ДОТларни аланга қоплади. Қанд заводи ишғол қилинди. Улар жангни давом эттириб, Власов қишлоғини ҳам душмандан тозаладилар. Эрталабки жангда взвод жангчилари йигирма саккизта гитлерчини қириб ташлашди. Қанд заводини ишғол қилишда кўрсатган жасорати учун взвод жангчилари орден билан мукофотланди.  

  1923 йилда Бошқирдистоннинг Болтачевск районидаги Нижний Коркин қишлоғида туғилган. 1929 йилда Сурхондарё вилоятининг Денов шаҳрига кўчиб келди. Рифқат ўрта мактабни тамомлагач, 1939 йилда Бухородаги ўқитувчилар тайёрлаш институтига ўқишга кирди. 1940 йилда отаси вафот этгач, ўқишни давом эттира олмади. Ўқитувчилар тайёрлаш институтининг биринчи курсини тамомлаган Рифқат 1940 йил сентябр ойидан 1942 йил май ойигача ўқитувчилик қилди. 

1942 йил 14 май куни армия сафига чақирилган Рифқат  урушнинг охирига қадар фронтда бўлди.  1945 йил октябрь ойида армия сафидан бўшаб Денов шаҳрига қайтиб келди. 
Иккинчи жаҳон уруши даврида Деновлик Зиё Мардонақулов 1941 йил октбяр ойида урушга юборилиб, 1942 йил январ ойида 2 ойлик ҳарбий тайёргарликдан сўнг, уруш ҳаракатларига иштирок этиб, умумқўшинлар таркибига тўп отувчи ҳарбий хизматда бўлди. 1943 йил Курск остонасидаги жангларда иштирок этиб, ярадор бўлди ва 35 кун даволаниб, яна уруш ҳаракатларига иштирок этди. Ленингард шаҳрини қамалдан озод қилишга иштирок этиб, кўрсатган мардлиги ва жасурлиги учун “Қизил юлдуз”, “Ватан жасорати” орден ва медалларига сазовор бўлди. 1944 йил ноябр ойида оғир жароҳатланганлиги туфайли комиссия хулосасига мувофиқ Денов шаҳрига қайтариб юборилди. Иккинчи жаҳон уруши иштирокчиси З.Мардонақулов 48 йил меҳнат қилиб, унинг жаҳонда тинчликни мустаҳкамлаш соҳасидаги хизматлари ҳисобга олиниб,  “Жасорат” ордени билан мукофотланди. З.Мардонақулов 2009 йил 20 май куни 88 ёшида вафот этиб, марҳумнинг босиб ўтган машаққатли ҳаёти ва жасорати ёшлар хотирасида чуқур из қолдирди.   

Уруш бошланиши билан воҳанинг кўплаб йигитлари фронтга отланиб, узоқ Россиянинг шаҳар ва қишлоқларида, Белоруссия ва Украинанинг ўрмон ва далаларида душман билан кураш бошладилар. Ўша алангали йилларда фронтда жанг қилаётган жангчининг ва фронт ортида мардонавор меҳнат қилаётган ишчи ва хизматчи, зиёли ва калхозчининг ҳам бутун фикри-зикри душман устидан қозониладиган ғалабага қаратилган бўлиб, ҳар бир киши ғалабага ўзининг ҳиссасини қўшишни истарди. Бу эса жангчиларга иссиқ кийимлар, озиқ-овқат маҳсулотлари, ҳарбий техника қурилиши ва мудофаа фондларига пул ўтказиш орқали амалга ошириларди.


Душманнинг қутириб ҳужум қилиши натижасида иқтисодиётда оғир вазият юзага келди, аввало бу ҳол озиқ-овқат ва кийим-кечак маҳсулотларининг етишмаслигида сезилди. Жангчиларни озиқ-овқат ва кейим-кечак билан таъминлаш куннинг долзарб мавзусига айланди. Уруш давридаги оғир вазиятда ўзини озодлик учун масъул деб билган ҳар бир шахс бор куч ва имкониятларини ишга солган ҳолда мардонавор меҳнат қилиб имкон қадар кўпроқ маҳсулот етиштиришга ҳаракат қила бошлади. Чунки ўша даврда ҳар бир ортиқча ишлаб чиқарилган маҳсулот душманга зарба деган ақида устун ақидага айланганди. Фронт ортидаги кексаю-ёш, аёлу эркак фронтда жанг қилаётган жангчиларга нима биландир ёрдам беришни ўз олдига бош вазифа қилиб қўйган эди. Ана шу муносабат билан жойларда жангчиларга иссиқ кийимлар ва совғалар қабул қилувчи манзиллар ташкил қилинди. Ушбу хайрли ишда бажонидил қатнашишни истаган воҳанинг ҳар бир меҳри дарё сахий  инсонлари ўзларининг бор имкониятларини ишга солиб бисотидаги бор нарсани жангчиларга жўнатдилар. Ҳаттоки аёллар кун бўйи меҳнат қилиш билан бирга кечалари жангчиларга иссиқ кийимлар тикдилар. Бу хайрли ишдан бирорта киши четда қолган эмас, ҳар ким қудратига яраша мурувват кўрсатди. Бундан ташқари Деновнинг бир қанча саноат корхоналарида ҳам жангчиларга иссиқ кийимлар, идиш-товоқлар ва бошқа хил маҳсулотлар етказиб беришда Деновнинг мурувватли саҳий инсонларининг ниҳоятда беқиёс хизмати каттадир. Фашизм билан бўлаётган урушда мудофаа ишларини ташкил этиш умумҳалқ ҳаракатига айланиб борди. Ҳар бир тинчликсевар инсон нима биландир  мудофаага ўз ҳиссасини қўшиши лозим эканлигини дилдан ҳис этиб турди. Чунки озодлик, ва эл осойишталиги ҳар қандай нарсадан устун туриши ўша жанговар йилларда исбот этилди. Қўлига қурол олишга қурби етган ҳар бир инсон душман билан бўладиган жангга отланди. Душман билан бевосита жанг қилиш имконига эга бўлмаган фронт ортидаги меҳнаткаш халқ эса жангчиларга моддий ва маънавий жиҳатдан кўмакдош бўлиб турди. Улар ҳарбий солиқлар, ҳарбий заёмлар ва мудофаа жамғармаларига кўплаб моддий ресурслар ва маблағлар билан ёрдам бериб турдилар. Уруш бошланган дастлабки ойлардаёқ мудофаа жамғармалари ташкил этилди, ушбу мудофаа жамғармалари фашизм устидан қозонилган тарихий ғалабада ўзига хос ўрин тутди. Озодлик учун қилинаётган барча ҳаракатлар ва ташаббуслар кишиларни янада жипслашишга, фронтга мудофаа жамғармаларига кўпроқ ёрдам уюштиришга ундарди. Денов туманидаги Денов қишлоқ кенгашига қарашли «Кенгаш» жамоа хўжалиги аъзолари эса 3000 сўм нақд пул ва 5000 сўмлик заём облигациясини  айнан ана шу мақсад йўлида сарфлади. Мудофаа жамғармаларини бойитишда «гектарчи»ларнинг ҳам алоҳида ўрни бор, жумладан биргина Денов тумани «Ўланқул» қишлоқ кенгашидаги Жданов номли жамоа хўжалиги аъзолари мудофаа эҳтиёжи учун 1  гектар ерга мош, 1 гектар ерга полиз экинлари, Й.Охунбобоев номли жамоа хўжалиги 1 гектар ерга мош экди. Шунингдек, «Комсомол» жамоа хўжалиги аъзолари мудофаа жамғармаси учун 1 гектар буғдой, 1  гектар арпа ва 1  гектар мош экдилар. Денов қишлоқ кенгашига қарашли 15 жамоа хўжалигининг ҳар бири 1-2 гектардан мудофаа гектарлари ташкил қилган бўлса, туманнинг «Юрчи» қишлоқ кенгашига қарашли 5 жамоа хўжалиги аъзоларининг ҳар бири эса 2-3 гектардан мудофаа гектарлари ташкил қилдилар.

Денов тумани марказидаги Ленин номли кўча 30-уйда истиқомат қилувчи А. Некрасова, М. Кротова ва бошқа уй бекалари мудофаа эҳтиёжи учун 1000 сўмлик заёмга ёзилдилар, М. Кротованинг 10 ёшли қизи Нинел эса мудофаа жамғармасига 10 сўм пул топширди. Мудофаа жамғармасига маблағ йиғиб топшириш ишида Денов халқ таълими ходимлари ва мактаб ўқувчиларининг ҳам алоҳида ҳиссаси бор. Жумладан Денов туманининг 22 ўқитувчиси 1065 сўм нақд пул ва 1000 сўм заём облигациясини мудофаа жамғармасига топширдилар. 1942 йилнинг январь ойигача бўлган вақт давомида Денов маорифчилари мудофаа фондларига 40 сўм пул ва 180 минг сўм заём облигациялари тўплаб топширди. Устозлари ҳимматидан ўрнак олган Деновнинг ўқувчи ёшлари ҳам имкон қадар мудофаа жамғармасига ёрдам уюштира бошладилар. 

Немис-фашист босқинчиларининг ҳиёнаткорона ҳужуми оқибатида ниҳоятда кўплаб ҳудудлар аҳолиси жуда қийин аҳволда қолди. Гитлерчилар Латвияни, Белоруссиянинг бир қисмини ва Украинанинг ўнг соҳил қисмини босиб олиб, РСФСРнинг ғарбий вилоятлари чегараларига яқинлашиб қолганди. Душман Ленинград, Москва ва Киевга хавф сола бошлади, 1941 йилнинг ёз ва куз фаслларида уч  томонда: шимоли-ғарб, ғарб ва жануби-ғарб томонларда оғир қонли жанглар бўлди. 

Деновдаги М. Тўрахўжаев номидаги жамоа хўжалиги аъзолари эса ленинградликларга ёрдам сифатида 55060 сўм пул, 5 бош қора мол, 30 бош қўй-эчки ва 45 центнер гуруч тўплаб жўнатдилар. 1942 йилнинг апрель ва май ойларида Ленинград ҳимоячилари ҳузурига биринчи ўзбек делегацияси борди. Ушбу делегация аъзолари ўзлари билан шаҳар ҳимоячилари эҳтиёжи учун 15 вагон озиқ-овқат маҳсулотлари олиб бордилар. Ленинград ҳимоячиларига юборилган моддий ёрдамда Денов меҳнат аҳлининг ҳам ўзига хос ҳиссаси бор эди.   Жумладан, Денов меҳнаткашлари Ленинград ҳимоячилари эҳтиёжи учун 43360 сўм пул, 852 бош қора мол, 703414 кг гўшт, 8500 литр вино ва 5 центнер шакар юборди.  

Денов аҳли Ленинград ҳимоячиларига ёрдам уюштириш ҳаракатини кундан-кунга қизитиб юбориб, шаҳарнинг душман асоратига тушиб қолишидан сақлашда ўзларининг муносиб ҳиссаларини қўшиб бордилар. Жумладан,  Денов туманининг Тортувли қишлоқ кенгашига қарашли Ворошилов номли жамоа хўжалиги аъзоси А.Турдиев қамалда қолиб азоб чекаётган оч ва юпун ленинградликларга ёрдам сифатида бир сигир, бир ярим минг сўм пул билан ёрдам берган бўлса, Денов қишлоқ кенгашига қарашли «Агроном» жамоа хўжалиги раиси Ш.Муродова бир сигир, 1000 сўм пулини ленинградликларга ёрдам жамғармасига ўтказди. Деновлик ўқитувчи Шойназаров эса бир бош қўй, бир бош эчки ва 500 сўм пул билан кўмаклашди. Умуман, деновликлар қисқа вақт давомида ленинградликликларга 178771 сўм пул, 1700 центнер ғалла, 34 69 кг гўшт, 62 кг қуруқ мева, 180 кг ҳўл мева, 87 кг асал, 102 кг картошка ва 122 дона тухум билан ёрдам уюштирдилар. 

Сурхондарёликлар ўзлари боқиб олган болаларни озиқ-овқат, кийим-кечак, иссиқ кўрпа ва адёллар билан таъминлаш билан бирга, ўқитиш, ишга жойлаш каби ғамхўрликларни ҳам амалга оширишди. Вилоят ижроия қўмитаси “Эвакуация қилинганларни жойлаштириш ва яшаш шароитини яхшилашга доир” масалаларни кўриб, уй-жой қуриш учун Денов туманига 82 минг сўм маблағ ажратди.

Ўзбек халқи меҳмонга уйининг тўрини, қалбининг қўрини, дастурхондаги барча нозу неъматларини инъом этадиган халқлиги билан ҳам жаҳонга машҳурдир. Сурхондарё вилояти шаҳар, туман ва барча хўжаликлари меҳнаткашларининг кўрсатган жасорати бунинг исботи ҳисобланади.

Денов шаҳридаги Ломоносов номли ўрта мактаб, қатор ташкилот, идоралар ҳарбий касалхоналарга, эвакуация қилинган ташкилотларга бўшатиб берилди. Бу ерларда эвакуация қилинган болаларга 4500 дан ортиқ турли хил совғалар ташкил қилиниб, бадиий ҳаваскорлик тўгараклари фаолият кўрсатди. Деновда болалар уйи, янги мактаблар қурилиб ишга туширилиб, Денов  туманига эвакуация қилинганлардан 260 нафар катта ёшдаги кишилар, 120 нафар 1 ёшдан 8 ёшгача бўлган болалар келтирилди. 

1943 йилнинг 9 январигача бўлган маълумотларга қараганда, Денов туманига кўчириб келтирилган 309 нафар кишидан 278 нафари ишга яроқли бўлиб 31 нафари ишга қобилиятсиз бўлган. Буларнинг барча уй-жой ва иш билан таъмин этилган. Шулардан 84 нафари жамоа хўжаликларга ва бошқа ишларга жойлаштирилди.

Умуман эвакуация қилинганлардан 510 нафари баҳоли қудрат Денов тумани хўжаликларида меҳнат қилган. 1941-45 йиллар ичида Сурхондарё вилояти 20709 нафар эвакуация қилинган аҳолини ўз бағрига олди, шундан 4436 нафари ҳарбий хизматчиларнинг оила аъзоси эди.

Шу йилларда тарих ўзбек халқининг “одам одамга дўст, ўртоқ, ака-ука ва қардош” деган нақлини яна бир бор исботлади. Бу биргина Сурхон воҳаси халқи мисолида ҳам бор бўй басти билан намоён бўлган ҳақиқатдир.

СОВЕТ ХОКИМИЯТИ ЙИЛЛАРИДА ДЕНОВДА САНОАТ
Мамлакатда тоталитар тизимнинг мустаҳкамланиши, ғоявий-мафкуравий ёндошув асосида иқтисодиётнинг объектив қонуниятларининг инкор этилиши иқтисодиётни ривожланишига, шу жумладан ишлаб чиқаришни ўсишига салбий таъсир қилиб, уларнинг тангликка етакловчи омилларини зўрайиб боришига шароит туғдирди. Мулкка нисбатан давлат монополиясининг ўрнатилиши, цивилизациялашган товар-пул муносабатларидан фойдаланмаслик, унинг ўрнига бошқарувнинг маъмурий-тақсимлаш тизимининг ҳукмронлик қилиши ҳалқнинг бунёдкорлик хислатларини равнақ топишига, партия-давлат тизимининг чексиз ҳукмронлиги кишан солди; СССРда ижтимоий-иқтисодий жиҳатдан ривожланиш суръатининг сусайиши ҳақида била туриб сукут сақланди ва бу даврдаги кўрсаткичлар иложи борича кўзбўямачилик ва қўшиб ёзиш орқали бўрттирилди. Ўзини ўзи мақташ, ёлғон-яшиқ йўллар билан эришилган ғалабалар ҳақидаги рапортлар, қабул қилинган қарорлар устидан тегишли назоратнинг йўқлиги халқ хўжалигида хўжасизлик ҳамда сарф-харажати кўп иқтисодиётни шакллантирди. Шунингдек, ижтимоий ҳаётнинг барча жабҳаларида порахўрлик, тамагирлик, чайқовчилик, ўғрилик ва протекционизм каби иллатлар ҳукм сурди.

Совет ҳокимияти йилларида Ўзбекистон иқтисоди заиф бўлгани ҳолда, ўз еридаги бойликни ўзи тасарруф этиш ҳуқуқидан ҳам маҳрум эди. Ўзбекистоннинг ер ости бойликлари умумиттифоқ мулки деб қараларди, ҳатто «...олтин, қимматбаҳо ва рангли металлар, стратегик аҳамиятга эга материаллар, жаҳон бозорида ўта харидоргир бўлган бошқа қимматбаҳо маҳсулотларни ишлаб чиқариш ва сотишдан келадиган фойда Ўзбекистон хазинасига тушмас эди». Фақат совет даврининг сўнгги 15 йил ичида  «... Ўзбекистондан камида 35 миллиард долларлик бойлик – пахта ва олтин Марказ эҳтиёжи учун олиб чиқиб кетилган». Улар Ўзбекистоннинг миллий манфаатларига хизмат қилмас эди.

Республикамизнинг жанубида жойлашган ҳамда ўзига хос геосиёсий мавқеига эга бўлган Денов туманида енгил ва озиқ-овқат саноатиниг барпо этилиши ва уларнинг янги ускуналар билан жиҳозланиши ва таъмирланиши совет ҳокимияти даврида фақат Марказнинг манфаатлари асосида олиб борилди. Денов шаҳри пахта тозалаш заводи 1932 йилда ишга туширилиб, дастлаб, заводдаги барча ускуналарни битта дезел ёрдамида ҳаракатга келтирилиб, ундан электр токи олиниб, завод дастлабки ишга тушган йилда 4064 тонна  тола, 97 тонна момиқ жами бўлиб, 4 миллион 994 минг сўмлик (эски ҳисобда) маҳсулот ишлаб чиқарди. Шунинг 325 нафари маҳаллий миллат вакиллари заводда ишлаб, ундан 37 нафар хотин қизларни ташкил этган эди.

Сурхондарё вилоятида озиқ-овқат саноати корхоналари асосан Денов туманида жойлашган бўлиб, Денов ёғ-экстракция заводи 1943 йилда ишга туширилиб, аҳолини ёғ ва ёғ маҳсулотларига бўлган талаб ва эҳтиёжларини қондиришга хизмат қилди.

Денов ёғ-экстракт заводи иккинчи жаҳон уруши йилларида 1943 йил қурилиб, Украинанинг Кировогород областидаги ўсимлик ёғи ишлаб чиқарадиган заводининг баъзи агрегатлари олиб келиниб, Денов пахта тозалаш заводи ҳудудида ўрнатилди. Ускуна ва агрегатлар кам бўлиб, “Баку-Волф” 15 босмадаги қозон, гидронасос, 5 валиклик валсофка, суткасига минг тонна чигитни майдалаш қувватига эга бўлган битта шелешетин, бир чанг ютгич машина, 2 та сепаратор, 1 та 30 килограммгача юкни ўлчайдиган тарози, қўл билан суриладиган кичкина вагонетка, ҳамда бак-бутун заводнинг асосий техник воситаси ҳисобланган. Мазут бўлмаганлиги туфайли бу қозонни шелуха ёқиб иситилиб, бир кеча кундузда 30-40 килограмм ёғ ишлаб чиқарилди. Мутахассислар асосан руслар бўлиб, Котов директор, Вакин бош инженер, Стараженко бош мехайник лавозимида ишлаб, заводга маҳаллий ишчилар қабул қилиниб, махсулот ишлаб чиқаришни кўпайтиришга ҳаракат қилинди. 1944 йилда 948 тонна ёғ ишлаб чиқарилиб, 11 минг тонна чигит қайта ишланди. Технологик жараёнларнинг такомиллшиши туфайли ёғ ишлаб чиқариш хажми йил сайин ортиб бораверди. Масалан 1950 йилга келиб,  заводда 2992 тонна ёғ ишлаб чиқарилган бўлса, 1953 йилга келиб, эса бу кўрсатгич 3907 тоннани ташкил этди. 

1960 йилда Германия Демократик Республикасидан “ФП” маркази 5 та  6 чангли  буғ қозонни келтирилиб, янги экстракция агрегати ўрнатилиши туфайли илгари кунжара таркибига 15 фоиз ёғ қолаётган бўлса, бу кўрсатгич 1 фоизга туширилди. 1974 йил заводнинг иккинчи навбати ишга туширилди. 1973 йили 21 минг 884 тонна ёғ ишлаб чиқирилган бўлса, 1979 йили 37 минг 705 тонна ёғ ишлаб чиқарилди. 

Заводда С.Исаев, Человечкова, А.Костарина,  Юля Яндревская сингари илғор ишчилар фаолият кўрсатиб, жами 750 нафар ишчи хизматчи меҳнат қилиб, шундан 21 нафар киши олий маълумотли мтахассислардир. Энг муҳими завод лойиҳа қувватига эришиб, 1982 йилда бир кеча кундузда 800 тонна чигит қайта ишлади.

Собиқ Иттифоқ даврида бу ерда пахтачиликни ривожлантириш ва шу асосда пахта тозалаш заводларини қуриш амалга оширилди. Чунончи, иккинчи жаҳон урушига қадар Денов, Ҳайрабод пахта тозалаш заводлари қурилди.  Пахтачиликни ривожлантиришга эътибор қаратилганлиги туфайли қишлоқ хўжалигининг моддий-техник базаси мустахкамлана бошлади. Совет ҳокимияти йилларида Ўзбекистонда кўплаб тўқимачилик корхоналари ташкил этилиб, етиштириладиган пахта толасини кўпроқ қайта ишлаш мақсадида ип газламалар ишлаб чиқариш корхонаси жанубий ҳудудларнинг шаҳарлари ва туманларининг марказларида йигирув, тўқув  фабрикалари ишга туширилди. Етиштирилган пахта хосилини нес-нобуд қилмай фабрикаларда қайта ишлаш учун пахта тозалаш заводларининг қувватини ошириш яъни уларни замонавий жиҳатдан қайта жихозлаш ва янги ўзлаштирилган чўл районларида янги пахта тозалаш заводларини қуриш лозим эди. 
Айниқса, Деновнинг саноат тизимида ҳам жиддий ўзгаришлар юз берди, 1970 йилда Денов консерва заводи ишга туширилиб, 1976 йилда Денов пиво заводи билан консерва заводи бирлаштирилди. 1984 йилга келиб Денов шаҳридаги саноат, қурилиш, автотранспорт корхоналари, ташкилот, муассасалар сони 100 дан ошиб кетди. Айни пайтда мавжуд корхоналар бирин-кетин қайта таъмирланди, янги цех ёки бўлимлар ташкил этилди. Денов ёғ заводи шу йилларда бутунлай қайта таъмирланди. 
Сурхондарё вилояти вино-ароқ саноати корхоналари учун хом-ашё манбаи Денов тумани бўлиб, 1936 йилда Денов вино-ароқ ишлаб чиқариш корхонаси қуриб ишга туширилиб, 1970 йилда у қайта техник жиҳатдан таъмирланиб, мазкур корхонага қарашли Хўжасоат, Вахшивор, Ром совхоз, сўнгра Сариосиё, Бойсун, Жарқўрғон, Қизириқ вино тайёрлов корхоналари фаолият кўрсатди. 1981 йилда корхонада ароқ ишлаб чиқариш цехи, 1985 йилда янги вино қуйиш цехи ташкил этилди. 

Денов сут заводи Термиз сут корхонасининг филиали бўлиб, 1953 йилдан мустақил корхонага айланиб, 1970-1985 йилларда техник жиҳатдан қайта таъмирланиши натижасида корхонада бир кеча кундузда 30 тонна сутни қайта ишлаш қувватига эга бўлиб, унда сут-қатиқ маҳсулотлари, пишлоқ ва музқаймоқ ишлаб чиқарадиган цехлар фаолият кўрсатди. Шунингдек, корхонада 10 тонна сариёғ сақловчи музлатгич ҳам ўрнатилди. 1965 йилда Денов агросаноат пиво-консерва корхонаси қуриб ишга туширилиб, 1971 йилда бу корхонада сут ва музқаймоқ, пиво, яхна ичимликлар, консерва, қуруқ мева, колбаса, вино ва қандолат маҳсулотлари ишлаб чиқарилади. Корхона вилоят бўйича ишлаб чиқарилган ялпи саноат маҳсулотининг 59 фоизини, асосий ишлаб чиқариш фондларининг 29.6 фоизини ва саноат ишлаб чиқариш ходимларининг 53,6 фоиз ўзига жамлаган эди.

1970-йиллар бошларида Сурхондарё вилоятида енгил ва озиқ-овқат саноати корхоналарини кўпайтиришга алоҳида эътибор берилди ва улар зиммасига катта хажмдаги ишларни бажариш вазифалари юклатилди.

1970-1980 йилларга келиб, Сурхондарё вилоятида 60 та саноат корхонаси ишга туширилди, шу жумладан 7 та пахта заводи Деновда ёғ экстракцияси, ром ва пиво заводлари қурилиб ишга туширилди.
1976-1980 йилларда Денов пахта тозалаш заводи катта тараққиёти янада юксалиб, маҳсулот ишлаб чиқариш ҳажми 6 марта ўсиб, қўл меҳнати 86 фоизга механизациялаштирилди. 1980 йилда ялпи маҳсулот ишлаб чиқариш 44.6 миллион сўмни ташкил этиб, қарииб 24 минг тонна тола ишлаб чиқарилди. Заводда меҳнат қилаётган ишча хизматчилари жами 497 нафарини ташкил этиб, заводнинг қуввати кескин ошиб, унинг қиёфаси замонавий таъмирланиб, ишчиларга қулай меҳнат шароити яратилди. Заводнинг барча майдони асфальтланиб, ошхона, хаммом, тиббиёт маркази, кулб ишчиларга хизмат қилди. 

Шаҳар қурилиш ташкилотлари 1982 йилда  12 млн 634 минг сўмлик иш бажариб, режадан ташқари 64 минг сўмлик иш амалга ошириб, ўз кучлари билан 9658,4 сўмлик ишлари бажариб, 1981 йилга нисбатан 1.4 фоиз ўсишига эришди. Денов автотранспортчилар зўр уюшқоқлик билан меҳнат қилиб, улар 3387 минг тонна халқ хўжалиги юкларини ташиб, бу борадаги режани 113.6 фоизга бажарди. 

1976-1980 йилларда Деновдаги пиво-консерва корхонасида ялпи маҳсулот ҳажми 185 миллион сўмни ташкил этиб, режада белгиланганига нисбатан 6 миллион 441 минг сўмликдан кўп маҳсулот ишлаб чиқарилиб, режадан ташқари 8 миллион 915 минг сўмлик маҳсулот реализация қилинди.

Пиво-консерва заводида маҳсулот сифати ошиб, унинг ассортименти кенгайди “30 фоизли томат пастаси”, қовун шарбати, қовун джими, консерваланган анзур маҳсулотлари ишлаб чиқарилиб, 1980 йил 40 турдаги маҳсулотлар ишлаб чиқарилди.

Деновдаги пахта титиш фабрикасида 1976-1980 йилларда режадагига нисбатан 589 тонна кўп момиқ ишлаб чиқарилиб, халқ эхтиёжига оид товарлар ишлаб чиқариш 160 минг сўмга кўпайди. Шаҳарда саноат маҳсулотлари ишлаб чиқариш 5 миллон 983 минг сўмга кўпайиб, режадан ташқари 1963 тонна  тола, 145 тонна мол ёғи ва бошқа маҳсулотлар ишлаб чиқарилди. Ушбу йилларда режага қўшимча равишда 7 миллион 836 минг сўмлик саноат маҳсулотлари реализация қилиниб, саноат корхоналарида 400 га яқин ишлаб чиқариш илғорлари фаолият кўрсатиб, уларнинг меҳнати туфайли Денов саноат корхоналарида ишлаб чиқарилаётган 9 номдаги саноат маҳсулотлари юқори сифатли тамғага эга бўлди. Деновда 1984 йилда 100 дан ортиқ саноат корхона, ташкилот ва муассасаси мавжуд бўлиб, 102 миллион сўмлик маҳсулот ишлаб чиқарди. Шаҳардаги 8 та йирик саноат корхонаси, қарииб 34.1 миллион сўмлик қурилиш-монтаж ишлари бажарган 7 та қурилиш ташкилоти, 141.5 миллион тонна километр хажмда юк айланмаси бажарадиган 7 та автомобиль хўжалиги, йилига 19.9 миллион пассажир қувватига эга бўлган автобус таксомотор парки, қарииб 56 миллион сўмлик чакана савдо айланмаси бўлган давлат ва кооператив савдо ташкилотлари, аҳолига 1.5 миллион сўмлик хизмат кўрсатадиган маиший хизмат корхоналари мавжуд. Деновда 1984 йилда республикалараро хизмат кўрсатадиган “Пром энергомонтаж” бошқармаси, “Сурхонгидросторй” трести, Тўпаланг сув ҳавзаси қурилиши бошқармаси каби йирик ташкилотлар жойлашган.

Шаҳаримизнинг ёғ-экстракт заводи, пахта тозалаш заводи ва саноат марказларининг маҳсулотлари мамлакатимизнинг кўпгина жойларига ҳамда қатор чет мамлакатларига жўнатилади.

1984 йил 22 тадан ортиқ йирик корхона ва ташкилотда ёрдамчи хўжаликлар ташкил этилиб, уларда мингга яқин қорамол, 1.5 мингдан кўпроқ қуй-эчки, 2 минг чўчқа ва 8 минг парранда боқилган.

Совет ҳокимияти йилларида Денов туманида янги пахта тозалаш заводлари қуриш билан биргаликда мавжудларини янги техника ва технология билан қайта жиҳозлаш ишлари ҳам олиб борилди. Хусусан оғир қўл меҳнатини енгиллаштириш яъни механизациялаштириш ишига алоҳида эътибор қаратилди.
Пахта толасини тойлаш ва тақсимлаш ишлари, уни машинага ортиш ва тушириш Денов ва Хайрабод пахта заводларида пахта хом-ашёсини пневматик транспортга ҳамда пахта толасини бўлишга узатиш ишлари механизациялаштирилди. Бунинг натижасида бир йиллик умумий иш хақи 35200 сўм бўлган 32 кишини бошқа ишга ўтказиш имконияти яратилди. 1970 йилда пахта тозалаш заводларида 78 хил машина ва жиҳозлар ўрнатилди, бу ишларнинг амалга оширилиши натижасида ҳар бир пахта тозалаш заводи 48,6 минг сўм иқтисодий самарага эришди. 

1970 йилларнинг охири ва 1980 йилларнинг бошида Денов шаҳрида 32 та саноати корхонаси қайта таъмирланди, янги цех ёки бўлимлар ташкил қилинди. 1982 йили унда мазут учун бак ўрнатилиб, 3 дона очиқ прессни ўрнига ёпиқ пресс ўрнатилди. 1984 йилда эса Германия Демократик Республикасидан (ГДР) келтирилган “ФП” маркали пресс, 5 та олти чангли буғ қозонлари, 5 та чигитни эзиб шулуха ва мағизига ажратадиган шелумтел, чигитни тозалайдиган кучли “ЧСП” маркали ускуна ва магнит ўрнатилди. Шунингдек прессдан чиққан кунжарани таркибидаги 10-15 фоиз ёғни олиш учун қўшимча ГДР дан келтирилган янги экстракция ускуналари билан қуролланган цех туфайли кунжара таркибида 1 фоиз қадар ёғ қоладиган бўлди. 1976 йили ёғ заводига янги ускуналар олиш ва ўрнатиш учун 107 минг сўм сарф қилинди. 1982 йили Деновда экстракцион цех қурилди. 1970-1980 йилларда ҳам заводда жиҳозлаш, янги ускуналар ўрнатиш ва цехлар очиш борасида, кўпгина ишлар қилинди. 1984 йил июлда ёғ заводи қайта таъмирланиши натижасида бир кеча кундузда 800 тонна чигитни қайта  ишлаш, 134 тонна ёғ ишлаб чиқариш қувватига эга бўлди. 1985 йилда оқлаш цехи қуриб ишга туширилиши туфайли, бир кеча кундузга ёғни оқлашни 320 тоннага кўпайтирди. 1988 йилда заводда янги узлуксиз ишлайдиган ёғни оқлайдиган 2-линия цех иш бошлади. 

1980-1989 йилларда Деновда енгил ва озиқ-овқат саноатида бир қанча янги объектлар ишга туширилди. Шу билан бирга, Деновда саноат соҳасидаги капитал қурилишда бир қанча жиддий хато ва камчиликларга йўл қўйилди. Бир қанча объектлар ишга туширилмади, натижада 1980-1989 йилларда капитал қўйилмалар режаси 82.9 фоизга бажарилди. СМУ-3, УНР-703, СМУ-2 ва 150-қурилиш трести жамоалари қониқарсиз ишлаб, уларнинг раҳбарлари қурилиш майдонларида юз бераётган хўжасизлик ва ташмачилликка, ишни сифатсиз бажарилишига етарли эътибор қилинмади. 1986-1989 йилларда Денов ёғ-экстракция заводининг қайта таъмирлаш ишлари тинимсиз ва ўз вақтида техника асосида янгиланиб борилиб, 1990 йилда заводнинг бош корпусида йирик ВС-900-I в типидаги 4 та мослама, ВС-900-2 типидаги 6 та мослама бош бинонинг 2 қисмида “Пурифатор” типидаги мосламалар ўрнатилиб, сепаратор бўлими қайта техник жиҳозланди. 

Денов пахта тозалаш заводларининг раҳбарлари айби билан КЛ маркали 2 конденсатор, Хайробод пахта заводларида эса 3-та М.С. маркали сушилкалар ўрнатилмай қолди. Деновда пахта тозалаш заводларида ҳам техник ва технологик жиҳозларни ўрнатиш суст олиб борилиб, 1980-1985 йилларда қуйидаги жиҳозлар ўрнатилмади. Масалан, 30 ВП маркали уч секцияли тола тозаловчи, 150 минг тонна тайёр маҳсулотни темир йул вагонига ва автомашинага ортиш ишнинг механизациялаштирувчи асбоб-ускуналар, пахта пунктларини бўлувчи махсус маркали машиналарнинг ўрнатилмаслиги туфайли ишлаб чиқаришга салбий таъсир кўрсатди. Деновда пахта тозалаш заводларида янги техника ва технологияни ишлаб чиқаришга жорий этишда катта камчиликларга йўл қўйилди. 1985 йилда ишлаб чиқаришда янги техника ва технологиядан фойдаланмаслик эвазига 386 минг сўмлик иқтисодий зарар кўрилди. Режалаштирилган 13745 минг сўмлик маҳсулот ишлаб чиқилмади. 9366 тонна пахта толаси, 55 тонна линт ишлаб чиқарилмади. Маҳсулот таннархи 902 минг сўмга камайиб, меҳнат унумдорлиги 23,4 фоизга пасайди. 102,7 минг киловатт-соат электр энергияси, 39,5 кв. метрли 62 минг сўмлик ўров материаллари,  35,6 минг сўмлик, 707 минг сўмлик  2010 тонна пахта хом ашёси исроф бўлди. 

1970-йилларда Денов сут корхонасида ҳам маҳсулот сифатини яхшилашга, унинг таннархини камайтиришга ёрдам берувчи янгиликлар ишлаб чиқаришга жорий этилиб борди. Масалан, Денов сут корхонасида, 1975 йилда қўл меҳнатини янгилаштиришга ёрдам берувчи янги техниканинг жорий этилиши туфайли-қўл меҳнати 5 фоизга қисқартирилди. Бунинг натижасида корхонанинг ҳар бир ишчиси хисобига маҳсулот ишлаб чиқариш 20 сўмга ўсди, режага қўшимча 10 минг сўм иқтисодий самарага эришилди.
Денов сут корхонасида эса юқоридаги ишларнинг амалга оширилиши натижасида режадан ташқари 120 минг сўмлик маҳсулот ишлаб чиқаришга эришилди.
Денов вино заводида янги жиҳозларни ўрнатилмаганлиги туфайли 1975 йилда ароқ цехида 44 минг сўмлик янги жиҳозлар ўрнатилмади, 2,5 минг тонна узумни қайта ишловчи янги вино пункти ўз вақтида қайта таъмирланмаганлиги туфайли 64,1 минг сўмлик зарар кўрди, 7 минг хажмдаги 15 дона темир бетон резервлари, 800 минг дал сиғимдаги 15 дона дуб дан ясалган янги вино сақловчи идишлар ўрнатилмади.
Худди шу даврда Денов сут заводида эса ишлаб чиқаришга янги методларни жорий этилмаслиги туфайли 15 минг сўм, янги техника жиҳозлари ўрнатилмаслиги туфайли корхона 2,5 минг сўмлик иқтисодий зарар кўрди.
Денов қандолатчилик ва макарон фабрикасида янги технологияни ишлаб чиқаришга жорий этилмаслиги натижасида маҳсулот ишлаб чиқариш йилига ўртача 1,0 минг тоннадан ошмади.
1985-1989 йилларда Денов вино маҳсулотлари ишлаб чиқариш корхоналарида, янги техникалар ишлаб чиқаришга жорий этиш масаласига эътибор берилмади. Масалан, Денов пиво заводида пиво қуювчи автоматик линия ишга туширилмаганлиги туфайли соатига 24000 бутилка пиво қўйиш ишлари бажарилмади.

Денов ёғ-экстракция заводидан ташқари пахта тозалаш, авторемонт, вино, сут заводлари ва бошқа корхоналар ҳам қайта таъмирланди. Умуман 1985 йилга келиб шаҳар саноат корхоналарида 38 та цех қайта таъмирланди ва жиҳозланди, 18 та қўшимча янги цех ўрнатилди. Натижада саноат корхоналарини ишлаб чиқариш қуввати 2,3 баравар ўсди. Фақатгина янги ўрнатилган саноат ускуналари ҳисобига 3 миллион сўм фойда олинди. Бу корхоналардан кейинги йилларда ҳам янги техникадан фойдаланиш ишлари яхши йўлга қўйилди. Фақат 1989 йилда вино заводидаги вино цехида янги бутилка қуйгач, 2 та аппарат, пахта заводида чигит тозалайдиган 2 та барабан ўрнатилди, авторемонт заводида аккумлятор зарядлайдиган цех қайта таъмирланди, сут заводи эса АКС-2 типидаги янги машина билан жиҳозланди. 

Деновда озиқ-овқат саноати корхоналарида ҳам муҳим ўзгаришлар рўй берди. Деновда пахта етиштиришнинг ўсиб бориши натижасида чигитни тўлиқ қайта ишлаш зарурати натижасида янги корхонага эҳтиёж туғилди. 1985 йилда вилоятда қайта ишланмаган чигит 90 минг тоннани, 1990 йил эса 106 минг тоннани ташкил этди. Деновда пахта тозалаш заводи цехи қурилиб, янги корхона бир кеча кундузда 300 тонна чигит ишлаб чиқариш қувватига эга бўлиб, кунига 200 тонна чигитни чеккадан ташиб келишнинг олинди.
Денов пахта тозалаш заводида пахтани қайта ишлайдиган валикли цех базасида янги завод қад кўтарди. Аррали завод янги замонавий техника билан жиҳозланди. Машиналари ўрнига қудратли меҳнат апаратлари ўрнатилиб, заводда эса "ХДВМ" аппаратлари "ДА" машиналари билан алмаштирилиб, технология жараёнлари такомиллаштирилди ҳамда қурилиш барабанлари янгиланди. Бу техникавий тадбирлар меҳнат унумдорлигини 80 фоиз ошириш имконини берди, таъмирлангунча 1,5-2 тонна пахта тозаланган бўлса, кейинчалик бу рақам 4,5-5 тоннага етди. 

1990 йил Денов корхоналарда 103 та жиҳоз ўрнатилиши туфайли, 474 минг сўм иқтисодий самара олинди, шундан 226,6 минг сўми янги жиҳозлар сотиб олишга ва ўрнатишга сарфланди. Бироқ янги жиҳозларни ўрнатишда маълум камчиликлар ҳам юз берди. Масалан, КЛ-маркали 2 конденсатор, ТТ маркали тўртта тунел оғувчи, 2 РОВ-маркали 1-генератор, 10 та 2ДВ - маркали валикли жинларнинг олинмаганлиги, натижасида 4 йўналиш бўйича янги жиҳозлар ўрнатилмади. Шунингдек, 5 КВ маркали 6 конденсатор, УВ 7П-1200 маркали 10 та ушловчи, 9 В1 М маркали 25 жин, ЛП-1 маркали жиҳозлар ўрнатилмади ва ишга туширилмади. 362 минг сўмлик 68 номдаги янги техника олинмаслиги натижасида бирлашма 230 минг сўмлик иқтисодий зарар кўрди. Умуман олганда корхонада 307,3 минг сўмлик янги технология ишлаб чиқаришга жорий этилмади. 

1974 йилда Денов пахта тозалаш заводининг кунига 40 тонна пахтани қайта ишлаш қувватига эга бўлган иккинчи қисми махсулот бера бошлади. 1979-1980 йиллардан бошлаб заводнинг учинчи қисмини қуриш ишлари бошланди. Бу вақтда келиб заводнинг бир кунда ишлаб чиқариш 110 тоннани ташкил қилди. 1973 йилда эса маҳаллий саноат корхонасида янги цех қурилди ва 2 та цех тўла таъмирланди. Натижада корхонада маҳсулот ишлаб чиқариш 2 марта ошди. Денов пахта тозалаш заводининг илғор ишчиси А.Муҳаммадиев 1974 йили 3 марта мусобақа ғолиби бўлди. Пахта тозалаш заводи 1974 йилда 27 миллион 830 минг сўмлик маҳсулот ишлаб чиқарди. Деновдаги маҳаллий саноат корхонаси 1974 йилда 164 минг 600 сўм қилиб бажарилди. 

Ўзбекистонда Совет ҳокимияти йилларида озиқ-овқат саноатини янада ривожлантириш ва ушбу соҳани замонавий жиҳозлар билан таъминлаш учун жиддий ҳаракатлар амалга оширилмай, фан ва техника натижаларидан озиқ-овқат саноатини ривожлантиришда амалий ишлар кенг жорий этилмади. Оқибатда, озиқ-овқат саноат корхоналарини жадал ривожланишига, корхоналарнинг эркин рақобатига шароит яратилмади. Озиқ-овқат саноатини ривожлантириш ва қишлоқ хўжалилик зиддиятлар ва қийинчиликлар, шу жумладан хўжасизлик ўрнини совет ҳукумати чет элдан озиқ-овқат ва ғалла сотиб олиш йўли билан тўлдиришга ҳаракат қилди. Совет ҳокимияти йилларида гўшт, балиқ, ёғ, қанд, шакар, ғаллани чет элдан сотиб олиш 10 баробарга ошди. Совет ҳукумати қишлоқ хўжалиги тушкунлигини олдини олиш мақсадида махсус озиқ-овқат режасини ишлаб чиқди. Қайта қуриш йилларида Ўзбекистонда озиқ-овқат корхоналари ўзининг ишлаб чиқариш имкониятларини тўлиқ ишга тушира олмади. Меҳнат унумдорлиги ошириш, замонавий техника билан таъминлаш ишлаб чиқариш самарадорлигини ошириш масаласида жиддий ўзгаришлар бўлмади. Қайта қуриш йилларида халқ хўжалигида озиқ-овқат саноатини техник жиҳатдан замонавий жиҳозлаш, хўжалик механизмини жорий этиш, ишлаб чиқариш кучларини ҳар томонлама ривожлантириш масаласига эътибор берилмади. Озиқ овқат саноатини молиявий қўллаб-қувватлаш, иқтисодий эркинлик бериш, маҳаллий шароитни ҳисобга олган ҳолда, хом ашё маҳсулотларини тайёр озиқ-овқат саноат маҳсулоти сифатида ишлаб чиқиш имкониятига йўл берилмади. Ўзбекистонда жумладан жанубий ҳудудларда аҳоли жон бошига озиқ-овқат саноат маҳсулотларини ишлаб чиқариш деярли талаб даражасини атиги 45 фоизини таъминлади, холос. Озиқ-овқат саноатини замонавий асосда қуриш маҳсулот ишлаб чиқаришни механизациялаш ва автоматлаштириш ишлари фақат режада кўрсатилган рақамларга асосланиб, халқнинг талаб эҳтиёжлари асосида маҳсулотнинг тури, сифатини кўпайтиришга эътибор берилмади. Деновда агросаноатни ривожлантириш масаласида режалар, кўрсатмалар, лойиҳалар ишлаб чиқилган бўлсада, амалда агросаноат комплексларини қуриб ишга тушириш масалалари суст олиб борилди. Қишлоқ хўжалик маҳсулотларини қайта ишлайдиган саноат корхоналарини қуриш, ишга тушириш суст олиб борилиши натижасида олиб келинган саноат ускуналари занглаб, ўз вақтида ишга туширилмаганлиги туфайли ишлаб чиқариш қувватини йўқотди. Ишга туширилган озиқ-овқат саноати маҳсулотларини ўз вақтида  хом ашё манбалар билан таъминланмаганлиги, тайёр маҳсулотларни жиҳозлайдиган, сақлайдиган ускуналарнинг ўз вақтида етказиб берилмаслиги натижасида маҳсулотнинг сифати ва самараси халқ эҳтиёжларини қондира олмади. Деновда озиқ-овқат маҳсулотлари учун зарур бўлган шартли банкалар, консерва ёпадиган ускуналар, маҳсулотни сақлайдиган омборлар, уни транспорт асосида ташиш ишлари ўз вақтида ташкил этилмаганлиги туфайли тайёр маҳсулотларни сифатли ишлаб чиқариш имконияти бўлмади. Энг муҳими озиқ-овқат маҳсулотларни ривожлантириш учун зарур худудий фондлар, маҳаллий бюджет ҳисобига ўтказилмади, ҳамда қўшимча иқтисодий рағбатлантириш, озиқ-овқат саноат корхоналарни қуришга бўлган масофа, транспорт ҳаражати ҳисобга олинмади. Ҳар бир ҳудуднинг озиқ-овқат саноатининг ривожлатиришдаги имкониятлари ҳисобга олинмаган ҳолда озиқ-овқат саноат корхоналарини қуриш режа асосида маҳсулот топшириш, ишлаб чиқилган маҳсулотларни марказга жўнатиш, тўридан тўғри маъмурий- буйруқбозлик асосида амалга оширилди. Шуни алоҳида таъкидлаш керакки, озиқ- овқат саноат корхоналарини қуришда табиий шароит иқлими, географик жойлашув, аҳолининг сони ва талаб даражаси, ишчи кучини ҳисобга олиш, ижтимоий турмуш даражаси ва хом ашё билан таъминлашдаги оралиқ масофалар ҳисобга олинмади. Натижада озиқ-овқат саноат корхоналарини ишчи кучи, мухандис техник ходимлар ва хизматчилар билан таъминлаш, уларни уй-жой ижтимоий маиший жиҳатдан ҳимоя қилиш доимий тарзда муаммоли масала бўлиб келди.

Шунингдек енгил ва озиқ-овқат махсулотлари ишлаб чиқариш Деновда саноат корхонларида ҳам янги технологияни жорий этиш, янги саноат корхоналарининг қурилиши ва қайта таъмирланиши натижасида маълум силжишлар юз берди. 

1980 йилларда гўшт-сут саноати тармоқларида маҳсулот ишлаб чиқариш ҳажмининг камайишига тармоқда хом ашё ресурслари таъминотидаги узилишлар, иккинчидан, корхонага хом-ашё етказиб берувчи хўжалик субъектлари ўртасида хуқуқий-иқтисодий даражасини пастлиги сабаб бўлди.

Денов вино-ароқ заводи 1990 йилда Сурхондарё вилоятида ишлаб чиқариладиган спиртли ичимликларни 13.5 фоизини ишлаб чиқариб, вино-ароқ саноатида ишлайдиган ходимларининг 37.7 фоизини ўзига жалб этган эди.  Завод бир кеча кундузда 4000 дкл. вино, 2000 дкл ароқ ишлаб чиқариш қувватига эга бўлиб, корхона “Ўзмевасабзавотузумсаноат холдинг” компанияси тасарруфида фаолият кўрсатди. 

1990 йилда ароқ-вино корхонаси таркибида янги кичик корхоналар ташкил этилди. Жумладан, Денов тумани “Ҳазорбоғ” жамоа хўжалигида ароқ маҳсулотлари ишлаб чиқарувчи “Орзу” кичик корхонаси (фирма) қуриб ишга туширилди. Мазкур корхона 1990 йилда тармоқ жами ялпи саноат маҳсулотларининг 26.2 фоизини ишлаб чиқарди. Тармоққа қарашли корхоналарда сифатли “Кагор”, “Алеатика” русумли вино ва “Денов”, “Орзу” каби ароқ маҳсулотлари ишлаб чиқарилди.

Консерва саноати жанубий ҳудудларда озиқ-овқат саноатининг тармоқ  корхонаси Денов туманида жойлашган. Жумладан, Денов консерва заводида 1990 йилда Венгрия технологияси асосида томат пастаси ишлаб чиқарган “R-16 Ланг” линияси ўрнатилди. Натижада, унинг лойиҳадаги қуввати 12 млн. шартли банкага етказилди. Шунингдек, корхона бир кеча кундузда 30 тонна пиво ишлаб чиқариш, 24 минг дона шиша чанқоқбости ичимликлар, бир кеча кундузда 500 кг колбаса маҳсулотлари, бир кеча кундузда 1.5 тонна нон ва кондитер маҳсулотлари, бир йилда 5 минг дал вино ишлаб чиқариш лойиҳавий қувватига эга. Денов консерва саноати ялпи маҳсулотнинг 27.9 фоизини, асосий саноат ишлаб чиқариш фондларининг 18,6 фоизи ва ишчи ходимларининг 29.3 фоиз вилоят бўйича ўзида жамлаган эди. 

1974 йилда Сурхондарё вилоятида Денов ёғ-экстракция заводининг ишга туширилиши натижасида заводда бир кунда 800 тонна чигитни қайта ишлаш, 134 тонна мой ишлаб чиқариш қувватига эга бўлди. Завод 3 йил давомида тўлиқ қайта жиҳозланиши туфайли бир кунда 160 тонна ўсимлик ёғи ишлаб чиқариш имконига эга бўлди. 1975 йилга келиб янги рафинация, яъни оқлаш цехи қурилиб ишга туширилди, бу эса кунига оқлашни 320 тоннага етказди. 

1975 йил 179318 чигитни қайта ишлаб, натижада 31676 тонна мой ишлаб чиқариб, завод қуввати йилдан-йилга ошиб борди.

1982 йил Денов ёғ-экстракция заводида ялпи махсулот ишлаб чиқариш 102,2 фоизга бажарилиб, 639 минг сўм махсулот ишлаб чиқарилди. Лекин ўсимлик ёғи ишлаб чиқариш 96,7 фоизга бажарилиб,  режага 1297 тонна ёғ етмади. Ўз навбатида техник носозлик туфайли, хом-ашёни ўз вақтида етказиб бермаслиги туфайли 1983 йил режа топшириқлар тўлиқ бажарилмади. Бу эса заводнинг иқтисодий кўрсатгичларига салбий таъсир кўрсатди. Ялпи махсулот ишлаб чиқариш 97 фоизга бажарилди.

Маҳсулот ишлаб чиқариш режаси 97,6 фоизга бажарилиб, яъни 693 минг сўм махсулот сотишга чиқарилмади. Оқланган мой чиқариш 1762 тоннани ташкил этиб, бу сохада режа 101,6 фоизга бажарилди. Тинимсиз изланишлар ва олиб борилган ишлар ҳамда қийинчиликларнинг бартараф этилиши туфайли, 1981-1985 йилларда режалар муваффақиятли бажариб борилди. Ёғ-экстаркция заводи бўйича ишлаб чиқариш асосини меҳнат интизомини мустаҳкамлаш, қолоқларсиз ишлаш, техника хавфсизлигининг олдини олиш борасида ҳам анча ишлар амалга оширилди. 

1985 йил йил заводда ялпи махсулот ишлаб чиқариш 105,2 фоизга бажарилди ва 1666 минг сўмлик ортиқча махсулот ишлаб чиқарилди. Махсулот  чиқариш эса 106,2 фоизга етказилиб 1938 минг сўмлик махсулот ортиқча етказиб берилди. 1985 йилга 1844 тонна оқланган ёғ ишлаб чиқилиб, бу соҳадаги режа эса 103,6 фоизга адо этилди. 

Вилоятдаги озиқ-овқат саноат корхоналари 1990 йилда 1800 млн сўмлик молиявий зарар билан чиқди. Деновда 2 та йирик озиқ-овқат саноат корхонаси ёғ-экстракция заводи, ароқ-вино заводи зарар кўрувчи саноат корхоналари жой олди. 

1980 йилларда Денов саноати корхоналарининг турли тармоқларида ишчилар сони анчагина кўпайди. 1973 йилда уларда 2839 та ишчи ишлаган бўлса, 1983 йилга келиб улар сони деярли 2 баробар ошди. Ишчиларнинг масалакасини оширишда ҳам анчагина ишлар қилинди. Ишчи кадрлар тайёрлаш ва малакасини оширишда Деновликларга Тошкент, Самарқанд ва бошқа шаҳарлар катта ёрдам берди. Фақат 1980-1985 йилларда 150 ишчи ўз малакасини турли курсларда оширди. Шу йилларда 300 га яқин малакали ишчи тайёрланди. Айрим йирик корхоналар бўйича ишчи ходимларни тайёрлаш ва ўсиш жараёни қуйидагича бўлди. 1985 йилда пахта тозалаш заводида 380 та ишчи ишлаган бўлса, 1986 йилда уларнинг сони 507 тага етди. 1985-1989 йилларда завод ишчиларидан 47 киши Самарқанд, Тошкент ва Қўқон шаҳрларида ўз малакасини оширди. 1985-1987 йилларда керамика-бадиий буюмлар ишлаб чиқарадиган завод ишчилари 150 га етди, улардан 65 таси хотин-қизлар эди.

Мутахассис ва ишчи хизматчиларнинг етишмаслиги натижасида юзага келган иқтисодий танглик холатини Деновдаги барча енгил саноат корхоналарида кўришимиз мумкин. 
Шуни таъкидлаш лозимки, мавжуд билим юртларида ҳам асосан қурувчи ва механизатор кадрлар тайёрланган.
Аммо кадрларни танлаш ва жой-жойига қўйишда ҳам маълум бир хато ва камчиликларга йўл қўйилди. Масалан; трестдаги айрим корхоналарда олий ва ўрта махсус маълумотли мутахассиларни ишчилар ўрнида ишлатиш холлари ҳам бўлган. Масалан, Деновда 2, Хайробод 4 малакали мутахассислар ишчи ўрнида ишлатилган.
Корхоналар учун зарур бўлган ишчи ва мутахассислар, кадрлар тайёрлашнинг турли хил воситалари ёрдамида тайёрланди ва шу даврда маълум бир ютуқларга ҳам эришилди. Аммо саноат корхоналари учун тайёрланаётган ишчи кадрларнинг катта қисми бевосита корхоналарнинг ўзида тайёрланиши, улар малакасининг пастлиги туфайли замонавий ускуналарнинг техник ва технологик сир-асрорларидан бехабар қолишларига сабаб бўлди. 1970-йилларда кадрлар малакасининг сустлиги туфайли Денов ёғ заводида технологик жиҳозларнинг ҳаракатсиз туриб қолишлари, бу корхоналарда технологик режимларнинг бузилиши оқибатида хом-ашё ва материалларни унумсиз сарфлаш холатлари пайдо бўлди. 

1970 йилда Денов ҳудудларда саноат корхоналари колхоз ва совхозларда оталиқ ёрдамини янада такомиллаштириш жараёнлари давом эттириб, қишлоққа оталиқ ёрдами кўрсатилди. Натижада саноат корхоналарида мавжуд имкониятларни ҳисобга олиб, қишлоққа амалий ёрдам бериш, яъни мактабларни, болалар боғчаларини, ёшлар дам олиш оромгоҳларини, маданият ва истироҳат хиёбонларини таъмирлашга амалий ёрдам берилди. Енгил ва озиқ овқат саноат корхоналарини хўжаликларга оталиқ ёрдами кўрсатиш харакати туфайли Денов ёғ-экстракция заводида ҳам анча амалий ишлар бажарилди. 1974 йилда “Октябрь 50 йиллиги”, “Денов”, “Ром”, “Хазарбоғ” совхозларига ем-озуқаси тайёрлаб бериш, қайта таъмирлаш устахонасидаги станокларни янгиси билан алмаштириш, эскиларини қайта таъмирлаш, қишқи мавсумга тайёрланиш ишларига қатнашиб, ўз хисобларидан пул ажратиб 3 та мактабни қайта таъмирлаб, бердилар ва  ушбу ишларга ишчи-хизматчиларни сафарбар этдилар.

Шунингдек колхозлардаги сигирларни механизация асосида соғадиган, суғориш учун насос станцияларини ҳам қайта таъмирладилар. 1974-1975 йилларда кўкаламлаштириш ишлари фаол олиб борилиб, Денов ёғ–экстракция завод ҳудудига жами 3 минг туп турли кўчатлар ўтказилди ва шаҳар кўчаларига ишчи-хизматчилар кучи билан 10 минг тўп турли хил кўчатлар ўтказилиб, оммавий шанбаликларга фаол иштирок этилди. Бу завод билан шаҳар об-ҳавосини ифлосланиши олдини олиш учун қилинган муҳим тадбирлардан бири бўлди.

Денов пахта тозалаш заводи, 1971-1975 йиллар режасини 4,5 йилда бажарди. Режадан ташқари 11500 тонна биринчи нав тола, 1610 тонна линт ишлаб чиқарди. Корхона 13-миллион 277 минг сўмлик маҳсулот реализация қилди. 
Мусобақанинг якунлари куни. ҳар хафтада ҳар ойда якунланмасдан, балки йил чоракларида, йилнинг охирида аниқланар эди. Йил охирида бутун бир корхонадан куни билан 10-15 киши илғор саналиб рағбатлантирилар, қолганлари эса қолоқлардек қолишарди. Бундай тартиб табиийки мусобақа қатнашчиларининг рақобатчиликка қизиқишини анча сусайтиришга сабаб бўлган. Юқорида таъкидлаганимиздек мусобақада ғолиб деб топилганлари моддий рағбатлантириш, қолганлари эса ишлаб чиқариш режаларини бажарилишига боғлиқ тарзда мукофатланардилар.

Лекин юқори идоралар томонидан илгаригидек меҳнат мусобақасидан ишлаб чиқаришини ривожлантириш учун асосий омил сифатида фойдаланишни тавсия қилишда давом этилди.

Шундай ёндошувлар оқибатида чинакам аҳамиятли, қимматли, ташаббускор бир оз вақт мобайнида фаол, тарғибот қилиниб, бир қатор корхоналарда татбиқ этилсада, тез орада эътиборсизлик холлари кўпайди.

Бундай ҳоллар Денов пахта тозлаш заводлари Денов озиқ-овқат корхоналари ва бошқа жамоаларда ҳам тез-тез кўзга ташланиб турди. Бу даврда ўрта ва йирик корхоналарда меҳнаткашларнинг меҳнат фаоллиги билан ҳосил қилинган ташаббуслар ўрганилмаган, умумлаштирилмаган ва бошқа жамоалар эътиборига ҳавола этилмаган. Лекин бу ташаббуслар билан чиққан ишчилар ўзларининг корхоналарида мусобақага янгича тус беришига харакат қилганлигини кўрсатувчи далиллар жуда кўп. Айниқса бу даврда пахта тозалаш саноатида илғор ташаббусларни қўллаб-қувватлаган холда иш олиб борилди. Хусусан Денов саноат корхоналари қолоқларсиз сифатли ишлаш ташаббусига қўшилган ҳолда меҳнат қилдилар. 

Совет ҳукумати енгил ва озиқ-овқат саноати ишчи-ходимларига зарур бўлган маиший хизмат кўрсатиш биноларни қуриш, хизмат турларни кўпайтиришга эътибор бермади. Айниқса 1970-йилларнинг бошида Деновда ушбу масала ниҳоятда ачинарли ҳолда бўлиб, пойафзал, кийим тикиш, таъмирлаш, соатсозлик, расмхона, радио-телеведения устахоналари кам бўлиб, енгил ва озиқ-овқат саноати ишчи-ходимлари эҳтиёжларини қондиришга етарли эмас эди. Енгил ва озиқ-овқат саноати ишчи-ходимлари учун зарур бўлган таъмирлаш, қайта жиҳозлаш, оёқ ва кийимлар тикиш, радио-техник хизмат, металл буюмларга ишлов бериш, сандиқ, уй-рўзғор буюмларини тайёрлаш бўйича мутахассис тайёрлайдиган ўрта махсус ўқув юртлари йўқ эди. Мавжуд мутахассисларни тайёрлаш, қайта малакасини ошириш, иш жой билан таъминлаш, янги иш ўринларини яратиш, зарур хом-ашё, асбоб-ускуналар билан таъминлашга умуман эътибор йўқ эди. Бу эса енгил ва озиқ-овқат саноати ишчи-ходимлари турмуш-тарзига салбий таъсир этди. 

Совет ҳукумати ишчи ва техник ходимлар учун маиший-хизмат турларни ривожлантириш, янги имкониятларни яратиш бўйича арзимас маблағлар ажратар эди. Ушбу ажратилган маблағлар енгил ва озиқ-овқат саноати ишчи-ходимлари жон бошига ҳисоблаганда ниҳоятда кам фоизни ташкил қилар эди. Деновда маиший-хизматнинг асосий тури ҳисобланган расмхона, соч-соқол олиш, аёллар сочини турмаклаш, ҳаммом, кийимларни кимёвий усулда ювиш, мебелларни тайёрлаш, қайта таъмирлаш, радио-телевидения устахоналари, уй-жойларни, шахсий транспортларни қайта таъмирлаш соҳаси 1970-йилларда янгидан пайдо бўлиб, ушбу соҳага ажратилган маблағлар ниҳоятда кам эди. 

Саноат корхоналарининг кўплаб қурилиши маданий-маиший соҳадаги ютуқларни кўпайтириши шаҳар аҳолисининг ўсишига маълум даражада таъсир кўрсатди. 1951 йил 20 октябрда Денов район миқёсидаги шаҳарга айлантирилган вақтида 14 минг аҳолиси бўлган бўлса, 1967 йилда 30 мингга, 1973 йилда эса 40 мингга етди. Шаҳардаги комплекс қурилишининг ўсиши саноат қурилиш ташкилотларининг кенгайиши аҳолини яшаш шароитини бир мунча яхшилади. 1973 йилга келиб Денов шаҳрида 45,2 минг киши яшаган. Аҳолининг ўсиши шаҳарни иқтисодий маданий ўсишига ҳар томонлама таъсир кўрсатди.

СОВЕТ ҲОКИМИЯТИ ЙИЛЛАРИДА ДЕНОВДА ҚИШЛОҚ ХЎЖАЛИГИ
Вилоят қишлоқ хўжалиги ривожланишида Денов туманининг алоҳида ўрни бўлиб, қишлоқ хўжаликни ривожланиш тарихи алоҳида аҳамиятга эгадир. Совет ҳукумати дастлабки йилларда қишлоқ хўжалигининг Марказ манфаатларига мослаштириш мақсадида бир қатор ижтимоий-сиёсий тадбирларни амалга оширди. 

Туркистон Марказий ижроия қўмитаси РКП(б) Х съездининг қарорларига ҳамда Бутун Россия марказий ижроия комитети Президиумининг 1921 йил 15 мартида чиқарилган “Разверсткани натура солиғи билан алмаштириш тўғрисида”ги қарорига амал қилиб, 1921 йил 20 апрелда “Озиқ-овқат, ем-хашак ва хом ашё разверсткасини натура солиғи билан алмаштириш тўғрисида” қарор қабул қилинди. Озиқ-овқат солиғи қабул қилишни ташкил этиш ҳамда ўз вақтида ғалла топширишни ўзгартириш мақсадида 1921 йилнинг августида Туркистон Коммунистик партия Марказий Комитети туманларга 686 коммунистни юборди. Улар маҳаллий партия ва совет идораларига, шунингдек, камбағал деҳқонларни Совет ҳокимиятини ҳимоя қилишга, қўллаб-қувватлашга чақирувчи оммавий шиорларни қўллаб, совет ҳокимиятини асли сиёсатини моҳиятини халқдан яшириб, оммавий-сиёсий иш олиб бордилар. Деновда катта ер эгалари, савдогарларга қарши кураш олиб бориб, уларнинг мол-мулкларини тортиб олиб, жамоа хўжаликларини тузишга жиддий киришди.

1925-1926 йилларда Деновдаги Анбарсой қишлоғида Қўшчи союзи тузилиб, унга Қурбон Мўминов, Назар Эшниёзов ва бошқалар аъзо бўлиб кирдилар. Ушбу хўжалик ихтиёрида қишлоқ Совети ҳам тузилиб, Хўжаназар Темиров раис, Шукур Алиев, Сафар Хидиров, Шукур Қобилов, Қурбон Мўминов, Абдурасул Мамарасуловлар аъзо бўлиб кирди. 1927 йилда Денов қишлоқларида ер-сув ислоҳоти ўтказилиб, махсус комиссия тузилиб, уларга маҳаллий бойларнинг ерларини мусодара қилиб, камбағалларга бўлиб бериш ва бир қисмига чигит экиш топшириғи берилди. Маҳаллий аҳоли совет ҳукуматининг ушбу талончилик сиёсатига қарши кураш олиб бориб, Анбарсой қишлоғида ер-сув ислоҳоти синфий кураш тусида олиб борилди. Қишлоқ бойлар маҳаллий халқнинг тинч турмушини бузаётган совет ҳукуматига қарши курашга чақирди. Бироқ совет ҳукумати қаршилик ҳаркатини шавқатсизларча бостириб, Деновдаги ҳарбий гарнизонни Анбарсойга кўчириб халқ харакатини шавқатсизларча бостирди.

Деновдаги “8-Март” колхози ҳудудидаги “Шайтон” ва Анбарсой қишлоқларидан ташқари, Ҳужум номли қишлоқ аҳолиси жиддий қаршилик кўрсатди. Бу қишлоқ аҳолиси 1930 йилгача “Ҳазорбоғ” савхозининг (ҳозирги 1-бўлим) ҳудудида истиқомат қилиб, 1930 йил 8 Март куни Анбарсой қишлоғи Жамоа хўжалиги тузиш учун йиғилдилар. Йиғилишда туман ижроия қўмитаси раисининг ўринбосари Қурбон Жўрабов, Сурхондарё округидан келган вакил Ҳамро Исмоилов  ва туман хотин-қизлар советининг раисаси Жарқин  Эшмуродовалар қатнашдилар. Йиғилиш кун тартибига икки масала қўйилиб, хотин-қизлар озодлиги, иккинчиси, жамоа хўжалиги тузиш эди. Биринчи масалада хотин-қизларга Совет ҳокимияти эрк берганлигини гапириб, уларни паранжи ташлашга даъват этиб фикр билдирди. Шунингдек, ушбу йиғилишда “Қўшчи” ташкилотининг аъзоси Назар Эшниёзов хотини Сулувни ўртага бошлаб чиқди ва паранжисини ташлаттирди. Шундан сўнг Анбарсой қишлоғида Анор Даминова, Зулойхо Холмуродова, Обод қишлоғидан Иқлим Очилдиева, Турсун Қурбонова сингари хотин-қизлар бирин-кетин паранжиларни ўтга ташладилар. Шу куни жамоа хўжалиги тузилиб, унга “8-Март” номи берилади ва Шаймардон Тўраев раис этиб тайинланади.

Анбарсой қишлоқ совети битта жамоа хўжалиги бўлиб бирлашган куниёқ К.Ҳакимов, Қ.Мўминов, Б.Эшниёзов, М.Бобохонов, А.Саидов, Ш.Қобилов ва бошқалар бутун оилалари билан унга аъзо бўлиб киришди. Улар хўкизлари, отлари ва ғалла уруғларини жамоага топширди. Жамоа хўжалигига ўшанда 250 киши аъзо бўлган, улар хўжаликда 80 та хўкиз, 30 та от, 5 тонна уруғлик топширди. 1930 йилги хўжалик йилида 8 бригада тузилиб, иш бошлади.

Иккинчи жаҳон уруши тугагандан сўнг Ўзбекистонда тинч давр талабига биноан халқ хўжалигини тиклаш ишлари бошланди. Бутун иқтисодиётни, шу жумладан, саноатни қисқа вақт ичида давр эҳтиёжларини қониқтирувчи маҳсулотлар ишлаб чиқаришга ўтказиш учун аввало бир қатор етакчи тармоқларнинг бир томонламалигини бартараф этиш зарур эди. Ўзбекистон меҳнаткашлари олдида турган энг муҳим вазифалардан бири қишлоқ хўжалиги ва у билан боғлиқ саноат тармоқларини ривожлантиришдан иборат эди. Уруш бевосита республика ҳудудида бўлиб ўтмаган бўлса-да, лекин жуда катга зарар келтирди, айниқса, пахтачиликка катта зиён етди. 1946-1950 йиллар ичида Денов, Хайробод пахта тозалаш заводлари ҳам қайта таъмирланиб, янги замонавий жиҳозлар билан қуроллантирилди. Денов пахта тозалаш заводига 590 от кучига тенг бўлган «Болдуин» маркали дизель, генератор,  электромоторлар,  эски «ТЕМ» маркали линтерлар ўрнига янги «ХЛМ» маркали линтерлар, беш барабанли тозалагич ва чигитни узатувчи транспортёрлар ўрнатилди. Денов пахта тозалаш заводида лаборатория, эстакадо, тош ушловчи, ток берувчи двигателлар, момиқ тозалагич ускуналари ўрнатилмади. Албатта, бу ишларнинг бажарилмаганлиги корхоналарнинг нормал суръатда ишлашига салбий таъсир қўрсатди. Шу йиллар давомида Денов пахта тозалаш заводининг электр токига бўлган талаби қондирилмади. Урушдан кейинги йилларда қишлоқ хўжалигини ривожлантириш ниҳоятда оғир кечди, чунки техника таъминотининг танглиги, мавжуд техниканинг урушга сафарбар этилганлиги, ишчи кучининг етишмаслиги, қишлоқ хўжалигини биладиган малакали мутахассисларнинг йўқлиги бунга сабаб бўлди. Деҳқончилик учун уруғликнинг камлиги, жамоа хўжаликларининг иқтисодий жиҳатдан заифлиги қишлоқ хўжалигини тезда ўнглаб олишга имкон бермади. Пахта етиштиришнинг урушдан аввалги даражасини жадал тиклаш ва уни янада кўпайтириш вазифасига катта эътибор берилди ҳамда пахтачиликка Денов қишлоқ хўжалигининг ҳал қилувчи тармоғи деб қаралди. Буйруқбозлик-маъмуриятчилик тизими ходимларни танлашнинг номенклатура тамойили ҳукмрон бўлган бир шароитда эса, бу ҳол манфаатлари мансабпарастликка, шуҳратга, шахсий қулайлик ва фароғатга эришишга қаратилган шахсларнинг хизмат зиналаридан кўпинча юқори кўтарилишига олиб келди. Бу даврда Сталин ва Берия назорат қилган зулмкор восита мустабид тартибини мустаҳкамлашда алоҳида ўрин эгаллар эди. Одил фикрловчи ходимларни таъқиблаш, улар устидан чақимчилик қилиш ва уларни назорат остига олиш билан шуғулланувчи тизим пухта ишларди. қишлоқ хўжалигини тиклаш ва янада ривожлантиришнинг асосий йўналишлари учун турли касбдаги малакали кадрларни тайёрлаш ва аграр корхоналарни юқори малакали мутахассислар билан таъминлашдан иборат кенг қўламдаги дастўрни амалга ошириш зарур эди. Денов раҳбарияти қишлоққа оммавий касбдаги механизатор ва техник кадрларни, қишлоқ хўжалик меҳнати учун малакали ходимларни кўпайтиришга асосий эътиборини қаратди. Бу вазифанинг мухимлигига сабаб шу эдики, уруш натижасида колхозчилар ва аграр ишчиларнинг кадрлар таркиби анча янгиланган эди. Жумладан, малакали механизаторларни ва ишчиларни тайёрлаш учун зарур моддий база йўқ эди, механизаторлар тайёрловчи кўпчилик мактаблар эски биноларда жойлаштирилган эди. Турли ашёлар, кўргазмали қўлланмалар, зарур ўқув асбоб-ускуналари, махсус адабиётлар етишмасди. Аслида барча ўқув юртларида ўқитувчилар таркиби тўддирилмаган эди, штатда турган ходимларнинг касбий даражаси эса кўпинча паст бўларди. Масалан, Ҳазарбоғ (Денов) мактаблари педагогларининг 60фоиз махсус маълумотга ва педагогик малакага эга эмас эди. 1946-1948 йилларда Деновда ирригация-мелиорация ишларига катта эътибор берилиб, Денов-Юрчи ботқоқлигида мелиорация ишларининг олиб борилиши, Душанбе-Қоратоғ, Ҳазарбоғ каналларини қайта таъмирлаш 40 минг гектарга яқин ерларнинг сув таъминотини яхшилаш ва 7 минг гектарга яқин янги ерларни ўзлаштириш имконини берди. Натижада 1948 йилнинг ўзида пахтадан 185 млн. сўм даромад олинди. Тўртинчи беш йиллик даври колхоз тизимини мустаҳкамлашга уринишлар билан тарихда ўрин олди.
Урушдан кейинги йилларда Денов туманининг пахта етиштиришнинг кўпайиб бориши янги пахта тозалаш заводи қурилишини тақозо қилди. 1950-йилларнинг иккинчи ярмида пахта етиштиришни йилдан-йилга ошиб бориши сабабли Денов пахтасини қайта ишлаётган Денов ва Хайробод пахта тозалаш заводларининг қуввати етишмаётганлиги очиқ сезила бошланди. 1960 йилда вилоятнинг шимолий туманларида  148,3 минг тонна пахта етиштирилди. Денов, Хайробод, Узун пахта тозалаш заводлари етиштирилган пахтанинг 134,7 минг тоннасини қайта ишлади. 
Совет ҳокимияти  йилларида қишлоқ хўжалиги йўналишида хусусий ерга эгалик қилиш таъқиқланиб, бой-бадавлат турмуш кечирувчи қишлоқ аҳолисининг мол-мулки тортиб олиниб, мажбурий тарзда давлат ихтиёрига ўтказилди. Натижада совет ҳокимияти йилларида шахсий томорқа хўжаликлари ва чорвага бўлган қизиқиш сусайиб, 1960 йиллардан бошлаб,  қишлоқ аҳлига томорқа ва чорванинг кераги бўлмай, унинг эҳтиёжига тегишли маҳсулотларни давлат ўз омборидан етказиб беради деган сиёсат ўзини оқламади. Ушбу сиёсат туфайли қишлоқларда томорқа майдонлари 2-3 баробар қисқариб, чорва сони кескин камайиб кетди.  Натижада қишлоқ аҳолиси ердан ва сувдан маълум даражада маҳрум бўлиб, хусусий ёрдамчи хўжаликлар аслида моддий фаровонликниг омили эканлиги инкор қилинди. Совет ҳукуматининг қишлоқда ўтказган бир томонлама сиёсати туфайли яйлов-ўтлоқлар, полиз-боғлар майдони кескин камайиб, пахтага бўшатилиб берилиши оқибатида озиқ-овқат маҳсулотларини етказиш, мўл-кўлчиликни таъминлаш издан чиқиб кетди ва дастурхондаги файз-барака кўтарилди. Қишлоқларда турар жой танқислиги юзага келиб, қишлоқ аҳолисининг сабзавотга, гўшт-ёғга, сут-қаймоққа эҳтиёжи сезилиб, ердан фойдаланишда қийинчиликлар келиб чиқди.
1976-1980 йиллар Деновда 5900 гектар майдонда ерларнинг мелеоратив ҳолатини яхшиланиб, Шакар қамиши совхозида 400 гектар майдонда дренаж ўрнатилди. 

Денов туманида 1974 йилда 8 та каналдан сув экин учун олиниб, бу каналлар Ҳазарбоғ, Ҳайрабод, Булунғур, Оқлар, Отқамар, Деновариқ ва Янгиариқ суғориш тармоқлари бўлиб, барча хўжаликларни сув билан таъминлаган. 

Деновдаги хўжаликлар асосан икки қишлоқ хўжалик ҳудудига бўлиниб, биринчи ҳудудга Денов–Юрчи ботқоқликлари ўрнида бунёд этилган хўжаликлар Жданов номли, Калилин номли, А.Навоий номли, Ульянов номли, Охунбобоев номли колхозлар кирган. Иккинчи ҳудудга “8-Март”, Социализм, Ғалаба, Куйбинев номли, Собир Раҳимов номли колхозлар ва Ҳазорбоғ хўжаликлари кирган.

Район сув хўжалиги равнақида Чилмироб каналининг қурилиб ишга туширилиши ғоят катта аҳамиятга эга бўлиб, районни ички резервларидан фойдаланиш имкониятини яратди. 1970-1974 йилларда 2 миллион куб метр тупроқ ишлари бажарилиб, каналнинг денгиз сатхидан 700 метр баландликда, Бойсун тоғининг шарқидаги ўркачли адирлар ёнбағридан ястаниб ётган паст-баланд ландшафтли ерлардан ўтди, Чилмиробнинг нақадар мураккаб замонавий сув иншооти эканлиги ва у алоҳида аҳамият касб этиши тўлароқ аён бўлди. Каналнинг узунлиги 38 километр бўлиб, ўз йўлида ўнга яқин сойларни кесиб ўтди. Шулардан Ҳайдандара, Вахшиворсой, Синасой, Илонсой, Қуруқсой каби баҳорда тошиб оқадиган энг асов 8 та селхонада ҳир бирининг узунлиги 50-60 метрлик дюкерлар қурилди. Канал бошидаги 6 километрлик масофа ва бош иншоот бунёд этиш учун эса жуда катта тупроқ ишлари амалага оширилди. Канал ўзанида ҳар бирининг баландлиги 4-5 қаватли бинога тенг келадиган 50 та тепалик кесиб ўтилиб, айни пайтда канал устидан ўтадиган селларни бартараф этиш учун қатор муҳофаза ишлар қилиниб, бундай мураккаб иншоотни селлар хавфидан холос қилмай туриб муваффақиятга эришиб бўлмаслиги намоён бўлди

Чилмироб канали қурилиши Денов райони меҳнаткашларининг ажойиб меҳнат жасорати, уюшқоқлик ва фидокорлик намунаси бўлиб, каналнинг қурилиши, маълумки, юқори зона колхозлари Ҳазорбоғ каналидан сув ичар эди. Биргина Социализм колхози мазкур каналдан сувни тўрт босқичда насослар ёрдамида тортиб оларди. Колхоз фақатгина ёқилғи ва энергия учун йилига 40-45 минг сўм маблағ сарфлар эди. 1967-1974 йиллар мобайнида қарийб 700 минг сўм маблағ насосларга сарф қилинди.

Чилмироб канали ишга тушиши туфайли 28 та насосга эҳтиёж қолмади. Чунки ушбу канал электр энергияси кучи билан сув чиқариб, С.Раҳимов, “Социализм”, Куйбишев номли колхозларда 150-200 гектар ерлар ўзлаштирилди. Шунингдек, Карл Маркс номли совхоз ҳудудида 1000 гектар ер ўзлаштирилди. Ушбу ўзлаштирилган ерларга узумзор майдонлари пайдо бўлиши туфайли Хўжасоат қишлоғида 20 минг тонна узумни қайта ишлайдиган вино заводи қурилди. Чилмироб каналини ишга тушиши туфайли 1975 йилда 35 минг тонна узум етиштириш имконияти пайдо бўлди.  

Денов туманида 1964 йил об-ҳаво шароитининг ноқулай бўлишига қарамай, туманда қишлоқ хўжалик меҳнаткашлари пахтачилик ва бошқа қишлоқ хўжалик тармоқларини ривожлантиришда самарали меҳнат қилдилар. Пахта, дон, сабзавот, полз экинлари. Узумчиликни ривожлантиришга алоҳида эътибор берди. Денов ишлаб чиқариш бошқармаси бўйича ҳосилдорлик ўрта ҳисоб билан 33 центнерни ташкил этди. “8-МАРТ” колхози 38.3 центнердан, “Ғалаба” колхози 35.1 центнердан, Генерал С.Раҳимов номли колхоз 36.2 центнердан ҳосил олдилар. 

Денов туманида 1965 йилда  пахта етиштириш анча ортиб, чорвачилик, сабзавотчилик ва полизчилик, боғдорчилик ва узумчиликни ривожлантиришга эътибор кам берилди. 1960-1965 йилларда сув хўжалигини ривожланишига етарли маблағлар ажратилмади. Янги ерларни қишлоқ хўжалигига киритиш режалари бажарилмади ҳамда катта-катта майдонларнинг мелиорация ҳолати яхшиланмади. Деҳқончилик маданиятини юксалтириш ва тупроқни унумдоргини ошириш учун зарур тадбирлар етарли даражада амалга оширилмади. Бедачиликка жиддий путур етказилди ва кўп жойда алмашлаб экишнинг бузулишига йўл қўйилди. 

1965 йилда туман хўжаликларида техникадан қониқарсиз фойдаланиш, минерал ўғитлардан самарали фойдаланмаганлиги, меҳнат ва меҳнатга ҳақ тўлаш яхши уюштирилмаганлиги, иқтисодий масалаларга ва махсулотнинг тан нархини камайтиришга жиддий эътибор берилмаганлиги туфайли колхозлар ва совхозлар иқтисодий жиҳатдан заиф ривожланди. 

Денов туманида 1965 йил сув-деҳқончилик билан шуғулланадиган хўжаликларнинг пахта етиштиришдаги ҳолатини ҳисобга олиб, сув ресурсларидан фойдаланиш сифатидани паст эканлиги аниқланди. Натижада ирригация тизимини такомиллаштириш ва ҳаракат коэффиценти 0.5 ошмаслигини ҳисобга олиб, суғориш манбаларига тўпланган сувни айрим далаларга етиб бормаслиги натижасида сувни исроф бўлишига олиб келинди. Энг муҳим масала ариқ каналларни бетонлаштириш имкониятининг йўқлиги ва сувнинг исроф бўлишига олиб келаётганлиги қайд этилди. Денов каналидан секундика 3 кубометр, “Октябр-2” каналидан 0.6 кубометр сув исроф бўлганлиги аниқланди. Натижада каналларни бетонлаштириш, бетон шпорларини тайёрлаш ишлари туманда бошланиб, 7,2 минг кубометр бетон ишлари 1965 йилда амалга оширилди. Ҳайробод, Тожихон каналларнинг усти бетон билан қопланди.

1965-1970 йилларда туманда давлатга дон, гўшт, сут ва бошқа қишлоқ хўжалик маҳсулотларни соитиш режалари бажарилмаслиги туфайли, қишлоқ хўжалигида сарфланадиган капитал маблағлардан унумли фойдаланилмаганлиги, колхоз ва совхозларни тракторлар, қишлоқ хўжалик машиналари, транспорт воситалари, ер қазиш техникаси ва минерал ўғитлар билан таъминлаш қониқарсиз даражада эди. Айниқса, қишлоқ хўжалик соҳасида раҳбар ходимлар ва мутахассисларга ҳақ тўлаш паст даражада эди, колхозларнинг собиқ аъзоларини нафақа билан таъминлаш ҳал этилмаган эди.

Денов районида 1974 йилда қишлоқ хўжалик маҳсулотларини кўпайтириш учун амалий ишлар бажарилсада, бироқ қишлоқ аҳолисига маиший хизмат кўрсатиш даражаси ҳали талаб даражасида эмас эди. Қишлоқ аҳолисига маиший хизмат кўрсатиш соҳасига замонавий хизмат бинолари, турлари ташкил этилмаганди. Хатто Денов шаҳридаги Гулистон манзилгоҳида маиший хизмат нуқталари ташкил эталмаганди. Аҳолига хизмат кўрсатувчи устахоналар, санитария хизмати, деярли йўқ эди. Районда аҳолини сут ва сут маҳсулотлари билан таъминлаш ниҳоятда паст даражада эди, ичимлик сувлари, медицина хизмати оддий таъминотга эга бўлиб, юқумли касалликларни олдини олишга жавоб бермас эди. 

Денов районида ерларнинг мелиоратив ҳолатини яхшилар, суғоирш тармоқларини тартибга келтириш, янги ерларни ўзлаштириш, сув тошқинига қарши эҳтиёт чораларини амалга ошириш масаласида 1971-1975 йилларда бир қатор амалий ишлар бажарилди. Районда кўплаб ирригация иншоотлари қурилди, ерларнинг мелиорация ҳолати яхшиланиб, 1581 гектар ерга сув чиқарилди. 500 гектар майдон сув таъминоти ва 1700 гектар ернинг мелиоратив холати яхшиланди. 72 километр канал ва ариқларга бетон ётқизилди, селга қарши 24 минг кубометр бетон ишлари бажарилди. Суғориладиган ерларнинг сув ва шамол эррозияси натижасида қишлоқ хўжалик айланмасидан чиқиб кетишга қарши чоралар кўрилди. Сурхон, Қизилсув дарёларининг қирғоқларида 15 минг кубометр бетон ётқизилди. 50 минг кубометр хажмда тош ва симтўр сепоялар ташланди. Қизилжар, Анбарсой, Қуруқсой каби сой ва ариқларга кўплаб дамбалар қўйилди. Натижада 100 лаб гектар янги ерлар ўзлаштирилиб, К,Маркс номли совхоз, С.Раҳимов, Социализм колхозларнинг адир ёнбағирларида зинапоя шаклида узумзорлар ташкил этилди. Денов туманида пахта ҳосилдорлиги гектар бошида 40 центнерга етказилиб, давлатга 77.4 минг тонна пахта, 4419 тонна ғалла, 185,4 тонна пилла, 6507 тона узум. 15415 тонна сабзавот, 1099 тонна полиз ва бошқа кўплаб деҳқончилик ҳамда чорвачилик маҳсулотлари етказиб берилди. 

Денов районида 1976 йилда қишлоқ хўжалигини ривожлантириш меҳнаткашларни моддий ва маънавий турмуш даражасини яхшилашда эришилаётган мувоффақиятлар деҳқонларнинг тинимсиз меҳнати эвазига амалга оширилганлиги таҳлил этилади. Қишлоқ хўжалигида деҳқонларни мушкулини осон қиладиган техника, ирригация тармоқлари учун қувур, электр ускуналари, насос ва цементлар таъминоти бир оз яхшиланди. Денов тумани пахтакорлари 1975 йилда 77.3 минг тонна пахта етиштириб, гектаридан 40.1 центнер пахта топширдилар. Денов туманида “Социализм”, Охунбобов номли колхозда гектаридан 42.5-44.5 центнердан пахта етиштирди. Райондаги Хазарбоғ совхози 3.500 гектар пахта майдонидан 15 минг тонна пахта етиштириб, гектаридан 43 центнердан ҳосил олди. 

Денов районида ғаллачилик ва дон маҳсулотлари етиштириш ошиб, Хазарбоғ совхозининг маккажўхоричилик бригадаси Рўзи Норматов ҳар гектар ердан 85 центнердан, Жданов номли колхознинг Ёқуб Шобердиев 80 центнердан ҳосил етиштирди. 

Денов районида 1977 йилда  озиқ-овқат маҳсулотларини етказиш аҳолини ноз-неъматлар билан таъминлаш масаласида ижобий ютуқларга эришилиб, 1529,9 минг шартли банка консерваси, 75.7 тонна мол ёғи, 388.7 тонна сут-қатиқ, 4.2 минг диколитр вино, 13.3 минг диколитр совуқ ичимлик, 4.8 минг диколитр пиво каби маҳсулотлар аҳоли эҳтиёжи учун етказиб берилди. Чорвачилик маҳсулотларини қайта ишлашда Денов сут заводи, ёғ-экстрак заводи, нон заводи жамоаси алоҳида хизмат кўрсатди. Денов районида эл дастурхонига 4294 тонна нон, 500 тоннадан зиёд қандолатчилик маҳсулотлари, хилма-хил ичимлик ва ширинликлар етказиб берилди.

1977 йил Денов райони қишлоқ хўжалик маҳсулотлари етказиш режадан ташқари районда 450 тонна пахта толаси, 300 тонна момиқ, 400 тонна ўсимлик мойи, 10 тонна мол ёғи, 105 тонна сут-қатиқ маҳсулотлари, 20 минг диколитр пиво, алкаоголсиз ичимликлар, 115 минг диколитр вино, 300 минг шартли банка мева ва сабзавот консервалари, аҳоли эҳтиёжи учун етказиб берилди. 

1980 йил Денов тумани қишлоқ хўжалиги меҳнаткашлари деҳқончилик маҳсулотларини етиштиришда маълум ютуқларга эришди. Туманда пахта, дон, картошка, сабзавот ва полиз маҳсулотлари ишлаб чиқариш ўсди. Шунингдек, туманда чорва моллари туёғини кўпайтириш, қорамоллар, чўчқалар, қўй ва эчкилар сони ошиб, маҳсулот ишлаб чиқариш 1975 йилга нисбатан 2,5 бараварга ошди.

Денов туманида деҳқончилик ва чорвачилик маҳсулотларни етиштириш ва тайёрлаш бўйича маълум ютуқларга эришилди. 1980 йилда пахта майдонларидан ўрта ҳисобда 36.4 центнердан ҳосил олинди. Энг муҳими туманда илғор ғаллачилик, маккажўхоричилик ва шоличилик бригадалари иттифоқ бўйича танилди. Райондаги “Ғалаба” колхозидан Соат Эгамбердиев, Ленин номли совхоздан Ашур Аллаёров, бошлиқ маккажўхоричилик бригадаларида дон ҳосилдорлиги 120 центнерга етказилди. Районда алмашиниб экишни жорий етиш натижасида чорвачилик учун озуқа-беда, пичан хосилдорлиги ошиб, чорвачилик маҳсулотларини етиштириш кўпайди. 

Денов районида 1980 йилда  қишлоқ хўжалик соҳасида янги ерларни ўзлаштириш, ерни мелиоратив ҳолатини яхшилаш, ариқ ва зовурларни тозалаш ҳамда қишлоқ хўжалигида сифат ва самарадорликни ошириш соҳасида ижобий ишлар амалга оширилди. Денов районида 1976-1980 йилларда 7227 гектар янгги ер ўзлаштирилиб, 2850 гектар майдоннинг мелиоратив холати яхшиланди. 17292 гектар майдон капитал планировка қилинди. 12250 гектар майдонда сув таъминоти яхшиланди. Қишлоқ аҳолиси учун 27862 квадрат метр турар жой бинолари қуриб ишга туширилди.
СОВЕТ ҲОКИМИЯТИ ЙИЛЛАРИДА ХАЛҚ ТАЪЛИМИ

Деновда биринчи мактаб Юрчи қўрғонида 1925 йилда ташкил этилган бўлиб, мактабнинг илк ташкилотчилари Иброҳим Юсуфий ва Норбўта Назаровлар бўлишган. 

Шундай қилиб тумандаги биринчи мактабнинг биринчи ўқувчилари 9 нафар бўлиб, улар Бозор Жалолов, Бобоназар Саидов, Болта Саидов, Рахмат Пардаев, Ортиқ Мирзаев, Абдулла Самадов ва бошқалар бўлган.
1924 йилда вилоятда 5 та янги типдаги мактабга 400 ўқувчи тортилган ва уларга 67 ўқитувчи дарс берган. У вақтда меҳнат умумий таълим мактаблари ташкил этишга эътибор берилган. Бироқ бино, ўзбек тилидаги дарсликлар, миллий педагогик ходимларнинг етишмаслиги каби катта қийинчиликлар бўлган.

1925 йилга келиб Юрчида биринчи янги типдаги мактаб ишга тушиб, унда 26 нафари бола билим олган ва 2 киши дарс берган. Улардан бири М.Галуллин бўлган. Маҳаллий миллатдаги ўқитувчилар тайёрлаш мақсадида 1926 йилда Термиз шаҳрида педагогика билим юрти, 1927 йилда қисқа ва узоқ муддатли педагогик курслар ташкил этилиб, ўқитувчи кадрлар тайёрланиши натижасида 1926-1927 ўқув йилида Анбарсой, Юрчи, Хайрабод қишлоқ советларида мактаб ташкил этилади. 1927 йилда саводсизликни тугатиш курсларида 100 дан ортиқ катта ёшдаги кишиларнинг саводи чиқарилди. 1929 йилда Анбарсой, Денов, собиқ Куйбишев қишлоқ советларида 4 та янги мактаб биноси қурилди. Денов туманида дастлаб маориф ишини йўлга қўйишда Н.Назаров, Ж.Ортиқов, М.Таллиуллина, Назаров, Х.Самадов, С.Қулматов, Н.Мамадиёров, Д.Ҳусанов, Ш.Улуғов, У.Алимов ва бошқаларни хизмати алоҳида аҳамиятга эга.

1926-1927 ўқув йилида мактаб хонаси 4 та бўлиб, ўқувчилар сони 27 нафарга етиб, ўқувчиларга ўқитувчи Нуриев, Исломов дарс берган.

1928 йилга келиб, мактабда Файзулин, Тилаков, Самадов, Холматов, Минулиналар ўқитувчилр ўқувчиларга таълим-барбия берган.

1926 йилда Охунбобоев номли 2-(ҳозирги 75-) мактаб, 1927 йилда “Ўшор” қишлоғида 62-мактаб, 1928 йилда “Лўпон” қишлоғида 14-мактаб, “Хайробод” қишлоғида 24-мактаб, 1929 йилда “Ҳазорбоғда” қишлоғида 27-мактаб, Денов шаҳарда Ломоносов номли 1-(ҳозирги 74)мактаб, “Сина” қишлоғида 60-мактаб, “Ҳазорбоғ” қишлоғида 25-мактаб, “Ғалаба” колхозида 23-мактаб, Киёвсув қишлоғида 59-мактаб, “Анбарсой” қишлоғида 10-мактаблар ташкил этилган.

Туманга Андижон, Фарғона, Бухоро вилоятлардан кўплаб аҳолининг кўчиб келиши натижасида мактаблар сони йилдан йилга ўсиб бориб, 1930 йилда “Боботоғ” қишлоғида 12-мактаб, “Янгиобод” қишлоғида 33-мактаб, “Сина” қишлоғида 60-мактаблар ташкил этилди.
1930-1931 ўқув йилларида мажбурий бошланғич таълим жорий этилиши, 1948-1950 ўқув йилларида мажбурий етти йиллик, 1958-1959 ўқув йили мажбурий саккиз йиллик таълимнинг жорий этилиши халқ маорифини янада ривожлантиришга асос бўлди. Маориф   ва   маданият.      Денов   шахрида   маориф   ва   маданият   алоҳида ривожланиб бориб, катта ютуқларга эришилди.

1931-1950 йилларда Денов туманида 28 та, 1951-1960 йилларда 8 та, 1961-1970 йилларда 11 та, 1971-1980 йилларда 6 та, 1981-1990 йилларда 7 та ташкил топган.

Туман халқ таълими бўлими 1929 йилда ташкил этилиб, унга дастлаб, Жума Ортиқов (1904-1995 й) 1929-1932 йилларда раҳбарлик қилди. 
Туманда энг биринчи мактабгача таълим муассасаси 1933 йилда ташкил этилган бўлиб, 4 нафар тарбиячи ва 40 нафар тарбияланувчилари бўлган.

Ўзбекистон бошқа давлатлар қаторида фан, маданият, халқ маорифи еоқасида мисли кўрилмаган тараққиёт босқичини босиб ўтмоқда. Мамлакатда 1930 йили умумий мажбурий бошланғич таълим жорий қилинди. 1940 йилдан бошлаб умумий етти йиллик таълимга ўтилди. 1959 йили мажбурий саккиз йиллик таълим амалга оширилди ва ёшларни умумий ўрта таълимга ўтказишни тугаллаш ҳамда умумий таълим мактабларини янада ривожлантириш тўғрисида ҳукумат қарори эълон қилинди. Бу қарорда халқ маорифи ходимлари олдига умумий ўрта таълимни муваффақиятли амалга ошириш, мактабнинг турмуш билан алоқасини мустақкамлаш, политехника таълимини жорий қилиш, мактабларнинг ўқув-моддий базасини яхшилаш вазифалари қўйилди. Ўқувчи ёшларни ижтимоий фойдали меҳнатга тайёрлаш вазифалари алоқида уқтирилди.

1961-1966 йилларда шахарда 920 ва 964 ўринли иккита мактаб, 300 ўринли мусиқа мактаби, спорт заллари, кутубхона қурилган бўлса, 1971-1975 йилларда 2352 ўқувчига мўлжалланган 2 та мактаб, икки қаватли кашшофлар уйи қуриб битказилди.

Агар 1940 йил шахарда 2 та олий маълумотли ўқитувчи ишлаган бўлса, 1959-1960 йилларда 42 та олий маълумотли, 1979-80 йилларда 194 олий маълумотли ўқитувчи ўқувчиларга таълим-тарбия беришган. Денов шаҳрида 1959-1960 йилларда 4 мактабда 2586 ўқувчи таълим олган бўлса, 1980-1981 йилларда 6 мактабда 6647 ўқувчи таълим-тарбия олган эди.

1964 йил шахарда Кашшофлар уйи ташкил топган даврда 15 тўгарак иш олиб борган бўлса, 1996 йилга келиб 30 тўгарак иш фаолият олиб борди. Шахарда 1955 йилда 6 кутубхона бўлиб унда 9230 нусха китоб фонди мавжуд бўлган бўлса, 1980 йил кутубхоналар сони 21 тага умумий китоб фонди 40 минг нусхага етди.

Ялпи аҳолиси саводсиз бўлган туман ҳудудида халқ маорифи қандай ривожланганлигини қуйидаги жадвалдан кўриш мумкин.

	Ўқув йили
	Мактаб сони
	Ўқитувчилар сони
	Ўкувчилар сони

	1927 йил
	2
	4
	46

	1957 йил
	48
	811
	8 600

	1977 йил
	73
	1935
	33 787

	1981-1987 йиллар
	74
	2200
	37 557

	1991-1992 йиллар
	74 88
	2981 4755
	39 325

	2003-2004 йиллар
	91
	4860
	70 168

	2006 йиллар
	91
	5126
	74 341


Халқ маорифи ўсиши билан бир қаторда мактаблар, мактабгача ва мактабдан ташқари тарбия муассасалари тармоғи кенгайди.
1943 йилда тарбияланувчилар сони 80 нафарга, 1980 йилда 140 нафарга етди.

1962-1989 йилларда шаҳар халқ таълими бўлими алоҳида фаолият кўрсатиб, унга 27 йил давомида Алексей Никифорович Плотников мудирлик қилган. Шаҳарда болалар боғчалари, мактабдан ташқари таълим муассасалари ташкил этишда А.Плотниковнинг ҳиссаси катта бўлган.
1933-1940 йилларда Денов тумани халқ таълими бўлими мудири лавозимида Тошкентлик Н.Назаров, 1950-1955 йилларда Д.Ҳусанов, 1955-1957 йилларда Х.Қамчиев, 1958-1959 йилларда Ш.Темиров, 1960 йилда Ж.Донаев, 1960-1962 йилларда Н.Давлатов, 1962 йилда Денов ва Сариосиё туманлари бирлашганлиги муносабати билан Халқ таълими бўлимлари ҳам қўшилиб унга Н.Шоймардонов мудирлик қилган. 1964-1969 йилларда Т.Эшпулатов, 1970-1975 йилларда А.Турсоатов, 1975-1987 йилларда К.Қодиров, 1987-1998 йилларда А.Жалилов, 1998-2004 йилларда М.Сапиев, 2004 йилнинг июн ойидан Ҳ.Сувонов мудирлик қилиб келмоқда. Туман халқ таълими бўлимини бошқарган Тоғай Эшпўлатов, Асад Турсоатов, Карим Қодиров Ахмад Жалилов, Мамаюсуф Сапиев, Ҳайдар Сувоновлар Денов туман халқ таълими бўлимини фақат вилоятдагина эмас, балки Республикага миқиёсига ҳам олиб танитдилар.

Айниқса, Ўзбекистонда хизмат кўрсатган ўқитувчи Карим Қодировнинг хизматлари алоҳида таҳсинга сазовор бўлиб, унинг раҳбарлик даврида туман халқ таълими бўлими 3 марта Иттифоқининг Кўчма қизил байроғини қўлга киритган эди. Сурхондарёда 2 та замонавий туман халқ таълими бўлими биноси бўлса, 1 таси Денов халқ таълимида. Вилоят ва туман халқ таълиминиш ривожланишига салмоқли ҳисса қўшган Сирожиддин Асламов, Хурсан Мирзаев, Адилбек Азизов, Бўри Фармонов, Эргаш Йўлдошев, Омонжон Йўлдошев, Музаффар Усмонов, Назиржон Тўраев, Нормурод Тўрамуродов, Ўрол Бердиев, Абдураим Ибрагимов, Султонали Имомалиевларнинг таълим- тарбия жараёнинин самарадорлигини ошириш, олимпида, спартакиада, кўрик-танловлар ва бошқа турли тадбирларнинг қизиқарли ва оммавий ўтишида раҳбарлик қилдилар.

Мактабларда ўқув-тарбия ишларини замон талаблари даражасида бўлиши, халқ хўжалигининг турли соҳаларини етук кадрлар билан таъминлашда мактаб директорларининг меҳнати алоҳида ўрин тутади.

Тумандаги 24-умумий ўрта таълим мактабида узоқ йиллар давомида директорлик қилган, “Ўзбекистонда хизмат кўрсатган ўқитувчи” унвонига сазовор бўлган, кўплаб фан докторлари, фан номзодларига йўлланма берган Сафар Қулматовнинг обрў ва ҳурмати алоҳида таҳсинга сазовор.

Ўз меҳнати билан эл эъзозлаган, кўп йиллар мактаб директор: лавозимида ишлаган Ўзбекистонда хизмат кўрсатган ўқитувчилар Аҳмад Эргашев, Муҳтарама Сафарова, Михаил Машков, Ҳайдарқулов Тўраевлар, Хуррам Ёқубов, Раим Шарипов, Мингбой Қурбонов, Жонбўта Дурманов, Тошмурод Эрназаров, Эргаш Рашидов, Бойқул Малаев, Норбадал Бобомуродов, Тўра Рахимов, Ёқуб Эргашев, Эсон Жумаев, Жума Тоғаев, Карим Худойқуловлар ҳам шулар жумласидандир.

Мактаб директори лавозимида узоқ йиллар самарали меҳнат қилган Халқ таълими аълочилари Омон Холиқов, Бекин Байдуллаев, Эркин Қобилов, Бўрон Ахмедов, Истам Саидов, Илёс Шарипов, Хуррам Ёқубов, Алим Қораев, Эргаш Рашидов, Тўхта Искандарова, Улғузи Ёқубова, Абдувохид Пардаев, Акрам Худойқулов, Мўмин Назаров, Мусо Маматов, Чори Ёқубов, Жўрақулов Донаев каби мактаб маориф ишининг жонкуяр раҳбарлари Деновда халқ таълимининг юқори сифат ва самарадорлигини таъминлаганлар.

Мактабда ўқитувчининг ўрни ва меҳнатига баҳо беришда дарс самарадорлигини, болалар билимининг чуқур ва ўз касбига фидоийлиги мутахассислиги, уларнинг турли олимпиадалар, кўрик-танловларда муваффақиятли иштироки, тўғри касб танлаши ва халқ хўжалигининг етук мутахассиси бўлиши билан белгиланади.

Ўз умрини болаларга таълим ва тарбия беришга бахшида этган “Ўзбекистонда хизмат кўрсатган ўқитувчи” унвонига сазовор бўлган Латофат Асланова, Ҳадича Холбадалова, Қўзибой Бегматов, Сора Аллаева, Муҳтарама Сафарова халқ ўқитувчилари Рахима Зикирова, Муҳаббат Нуралиева, Ўзбекистон Халқ таълими аълочилари Ханимқул Самадов, Хабарнисо Шердонова, Рахима Низиржонова, Хайринисо Сафарова, Қорабой Тошмуродов, Сулаймон Элбеков, Усмон Назаров, Нарзи Сатторов, Исомиддин Шеров, Давлат мукофоти соҳиблари В.А.Игнатенко, Йигитали Мамасолиев Деновлик муорифчиларнинг фахри саналади. Бунда кўрик-танловлар олимпиада ва бошқа тадбирларда ўқувчилари вилоят ва Республика миқёсида фахрли ўринларни эгаллаган ўқитувчи ва мураббийларни кўплаб мисол келтириш мумкин. Халқ таълимининг ривожлантиришда таълимнинг сифат ва самарадорлигини оширишда мактабдан ташқари таълим муассасаларининг ўрни катта. Халқ таълимида узоқ йиллар давомида раҳбарлик ишларида ишлаган, кўп йиллар давомида ёш техниклар марказига раҳбарлик қилган Жўра Расулов, “Биоэкосан” ўқувчилар маркази директори Қорабой Ашадов, шунингдек Маматқул Тошматов, Сидиқжон Назаров, Абдулазиз Назаров, Эргашали Обиджонов, Дўсмамат Эшқобиловларнинг хизматлари мактабдан ташқари таълим муассасалари ишини яхшилашга қаратилган. 

СОВЕТ ҲОКИМИЯТИ ЙИЛЛАРИДА ДЕНОВ ТИББИЁТ ТАРИХИ 
Деновда тиббий даволаш қадимдан юксак маънавий қадриятга эга бўлиб, инсонни даволаш учун дори-дармонлар маҳаллий гиёҳлардан тайёланиб, табобат илми беморларга шифо бериш мақсадида тинимсиз изланишлар ва тадқиқотлар олиб борган. Натижада оммавий касалликларни олдини олиш ва ички касалликларни даволаш мақсадида йиллар давомида тажрибалар мукаммаллашиб, беморларни даволаш бўйича турли усуллардан фойдаланилган. Шуни алоҳида таъкидлаш керакки, тиббиётни ривожланиши учун маҳаллий хукумрон синф вакиллари амалий жиҳатдан ёрдам бермаганлиги туфайли табиблар ўз билганларича халқни даволаб келганлар. ХХ аср бошларига келиб тиббиётнинг ривожланиши натижасида аҳоли соғлигини сақлаш масаласига бир қатор амалий ишлар бажарилди. Шуни алоҳида таъкидлаш керакки қадимги даврда беморни унинг уйида ёки табиб хонадонида даволаш одат бўлиб келган. Ёки табиб беморни кўриб, ташҳис қўйгандан кейин, бемор ўз уйига қайтиб даволанган ёки бир неча бир хилдаги бемор табиб уйида шифо олганлар.

Илк муолажа масканн ҳаммом бўлганлиги манбалардан аён. Ҳаммом ювиниш, тоза бўлишдан ташқари даволаниш жойи вазифасини ҳам ўтаган. Ҳаммомда махсус ходимлар ишлаганлар. Келганларни бутун баданини уқалаб санчиқдан, увишишдан фориғ этганлар. Бунда киши ўзини бардам сезган, кўпгина касалликлардан фориғ бўлган. Далварзинтепадан, қадимий Чағониён вайроналаридан, Холчаёндан топилган қувурлар, уларнинг йўналишлари, шунингдек, ёзма манбалар ўзимизнипг заминимизда ҳам кўплаб ҳаммомлар бўлганлигидан далолат беради. Қадимда Деновда даволашда ҳар бир маҳаллий ҳокимиятнинг ўз табиби бўлган, муллалар, қушночлар, азайимхонлар саломатлик учун иш олиб борган. Шунингдек қадимда марказлашган касалхоналар қуриш учун катта имконият ҳам, уларда хизмат қиладиган шу соҳа мутахассиси бўлган шифокорлар ҳам етишмаган. Шунга қарамай ҳозирги Ўзбскистон ҳудудида жойлашган хонлик ва амирликларда ўқимишли шифокорлар, марказлашган шифохоналар пайдо бўла бошлаган. Ёзма манбаларга, аввало Асадулла Қодировнинг «Ўрта Осиёда медицинанинг пайдо бўлиши», Қ. С. Тўлагановнинг «Совет Ўзбекистонида соғлиқни сақлашнинг ривожланиши» китобларида келтирилишича, ҳозирги Ўзбекистон ҳудудида 1914 йилда 64 та касалхона бўлиб, уларда 1028 бемор ўрни бўлган. 1918 йил мавжуд бўлган 35 та дорихонанинг 32 таси хусусий ҳисобланган. 1911 йилда «Туркестанская ведомость» газетаси ўша вақти 200 минг аҳолиси бўлган Тошкснтда 90 ўринли касалхона мавжудлигини ёзган. Совет ҳокимиятининг дастлабки йилларида шифохоналар асосан ҳарбий госпитал тариқасида очилиб, дастлаб Тошкентда 635 ўринли, кейинчалик Самарқандда 407 ўринли, Фарғонада 356 ўринли, Термизда 150 ўринли шундай шифохоналар очилганлиги ва улар аҳоли саломатлигига ҳам, оз бўлса-да, қараганлиги манбалардан маълум. Аҳоли ўртасида безгак, терлатма, иситма, сил касалликлари, юқумли касалликлар кенг тарқалганлиги тақозоси билан, аввало жаҳон цивилизацияси таъсирида Марказий Осиёда хомашё базаси яратиш учун кўп миқдорда соғлом ишчи кучи зарурати туфайли даволаш масканлари барпо этиш, шифокор ходимлар етиштириш муҳим ҳаётий зарурат бўлиб қолади. Дастлабки безгакка қарши кураш станциялари, бундай станция базасида тропик ннститут (Л. М. Исаев институти) ташкил этилганлиги, кейии сил касалликлари ва тери таносил касалликларини даволаш махсус диспансерлар иш олиб борганлиги, оналар ва болалар соғлиғини муҳофаза этиш муассасалари юзага келиши, ҳарбий госпитал лабораторияси базасида ўлка санатория — бактериология институти барпо бўлиши дастлабки даволаш ва касалликларнинг олдини олиш масканлари бўлди.

Туркистон Давлат Университетида тиббиёт факультети, Республика оналар ва болаларни ҳимоя қилиш институти иши йўлга қўйилиб, унда маҳаллий аҳоли вакиллари ўқишга жалб этилиши, санитария-маориф уйлари тиббиёт билим юртлари, Ўзбекистон Давлат медицина институти, тиббий ходимлар малакасини ошириш институтлари барпо этилганлиги, Фармацевтика институти, Самарқанд, Андижон Давлат медицина институтлари фаолияти йўлга қўйилганлиги, ҳар бир вилоятда, катта шаҳарларда шифокорлик билим юртлари ташкил этилиши – бутун Ўзбекистонда шифокор ходимларни етиштиришда, аҳоли саломатлигини муҳофаза этишда ниҳоятда улкан, жаҳоншумул аҳамиятга молик воқеалар эканлигини эътироф этмоқ айнан жоиздир. Булар юртимизнинг барча гўшасида муолажа муассасаларн барпо этиш, тиббиёт амалиётини жорий этиш» халқимиз саломатлигини сақлашни кенг кўламда йўлга қўйиш учун асосий омиллардан бўлиб хизмат қилди. Ҳар қайси касалга даво бўладаган ўсимликлар, уларни қўллаш усулларини белгилади. Бундан минг йиллардан ортиқ муқаддам Иби Сино ўсма касалликларининг ўта хавфли эканлнгини таъкидлаб, унинг жазоси жарроҳлик эканлигини кўрсатиб берди.

Турон заминда эл-улус саломатлиги йўлида жонбозлик кўрсатиб, табобат илмини юксакликка олнб чиққан Ибн Сино издошлари, хусусан, Шаҳобиддин ибн Абдулкарим, Ибн Муҳаммад Юсуфий, Абу Саҳл Масуҳий, Исмоил Журжоний, Абу Маисур Бухорий (Иби Сино устози), Нажибиддин Самарқандий, Мирсаййид Шерозий, Файзулла Табризий, Бурҳониддин Нафислар Ибн Сино ишини, амалиётини давом эттирадилар. Бундан минг йиллар муқаддам Ибн Сино жаҳон тиббий илмининг, амалиётининг пештоқига кўтарган Мовароуннаҳр тиббиёти мувозанатини ҳозир ҳам ўша мезонда сақлаб келаётган, дунё бўйича номлари машҳур бўлган, инсоният саломатлигига улкан ҳиссаларини қўшаётган Ёлқин Тўрақулов, Карим Йўлдошев, Исҳоқ Мусабоев, Рауф Абдуллаев, Ўктам Орипов, Ислом Воҳидович Зокиров, Мақсуд Ахтамов, Ўктам Каримовна Ваҳобова, Зебо Назаровна Бекназарова, Неъмат Отабоевич Ибодов, Нуриддин Мирзаев, Карим Сулаймонов, Таҳсин Ҳамидович Насриддинов, Дмитрий Рустамов, Деновлик Абдураҳмон Мамадалиев каби Ўзбекистоннинг фидойи фарзандларидан ҳақли тарзда ватанмиз фахрланади.

Деновда туманида 350 мингдан ошиқ аҳоли саломатлигини муҳофаза қилиш, уларни даволаш, юксак фаолият мавқеида сақлаш борасида минг-минглаб воҳамиз саломатлик посбонлари, улуғ Ибн Сино иши давомчилари жонбозлик кўрсатиб келмоқдалар. 1920—1924 йиллар Юрчида В. А. Лихарёв бошчилигидаги ҳарбий қисм жойлашган ва шу ҳарбий қисмда Фёдор Кузмич Косой лекпом, бўлиб, шу ерда ташкил этилган касалхонада ярадор қизил аскарларни даволаш билан бирга, маҳаллий аҳолига ҳам тиббий ёрдам кўрсата бошлайди. Денов туманида 1925 йил Юрчидаги Арчи қўрғонида биринчи врачлик амбулаторияси иш бошлаб, ушбу амбулаторияга лекпом Лабастов Афанасий Павлович, кейинчалик врач Е.  Қ. Буштаков бошчилик қилган. 1927 йил сентябрида Деновда меҳмонхона учун қурилган 6 хонали иморатга биринчи марта 25 ўринли касалхона ташкил этилиб, 21 ходим ишлаб врач Корнелий Тимофеевич Супрунюк раҳбар этиб тайинланди. Ўзбекистон Марказий ижроия Қўмитасининг 36—20-йиғилиш Қарори билан 1927 йил 13 сентябрдан Денов тумани касалхонасига Ўзбекистоннинг оқсоқоли Йўлдош ота Охунбобоев номи берилди. Шу йили Деновда врачлик амбулаторияси ҳам ташкил этилиб, бирин-кетин врачлик амбулаториялари туманнинг ҳамма йирик қишлоқларида очилди.
1928 йили Қорлуқ қишлоғида, 1928-1935 йилларда Кенагас, Сина, Файзова ва Хайрабод қишлоқларида даволаш муассасалари очилган. Дастлабки фелъдшер доялик маркази 1930-1933 йилларда, 6 жойда ташкил қилинган. Биринчи дорихона 1931 йилда Ҳазарбоғда очилган. У пайтларда аҳолига тиббий хизмат кўрсатувчи ходимлар маҳаллий аҳоли орасидан тайёрланмас эди. 1935 йилда туманда жами бўлиб 105 та тиббиёт ходими, шулардан 5 та врач, 19 та ўрта тиббиёт ходими хизмат қилган. 1935 йилда Деновда марказий дорихонаси, 15 ўринли туғруқхона, болалар боғчаси, сут тайёрлавчи ошхоналар иш бошлади. 1945 йилда 15 ўринли тери-таносил касаллигига қарши кураш диспансери туман касалхонаси таркибидан ажратилиб, алоҳида касалхона сифатида иш бошлади. 1947 йилда районда тез тиббий ёрдам хизмати район марказий касалхонаси қошида ташкил қилиниб, ҳамма чақирувлар касалхона навбатчи фельдшер ва ҳамширалари томонидан бажариладииган бўлди. Бу даврда касалхонада от-арава бўлган, ҳамма чақирувлар шу улов-арава ёрдамида бажарилган, биринчи санитар авто-улов 1950 йилда касалхонага берилди. Шундан сўнг чақирувлар автоулов ёрдамида бажарилди. 1950 йилларга қадар туман касалхонаси юқумли касалликлар билан бирга, сил касалликлари билан оғриган беморлар ва терапия бўлимида кўз касалликлари билан оғриган  беморлар  ажратилмай даволанган.

1950 йилларда туманда 150 ўринли туман касалхонаси, туман поликлиникаси, болалар маслаҳатгохи, Омборсой қишлоқ шўросида 10 ўринли, Кенагас қишлоқ шўросида 5 ўринли, Сина қишлоқ шўросида 5 ўринли, «Ҳазорбоғ»да 35 ўринли 4 та қишлоқ касалхонаси, туман санитария эпидемиология станцияси, туман тропстанцияси, шаҳар ва «Ҳазорбоғ»да дорихона, тери-таносил касаллигига қарши қурашиш диспансери, тез тиббий ёрдам хизмати, 17 фельдшер доялик марказлари аҳолига тиббий ёрдам кўрсата бошлаган. 1950—55 йилларда туманда даволаш муассасалари қурилиши билан бир вақтда, хўжаликларнинг баъзи бир маъмурий бинолари даволаш муассасаларига берилиб, янги-янги даволаш муассасалари ташкил этилиб, соғлиқни сақлаш кундан-кунга ривожлана борди. Шу даврда район касалхонасида баъзи бўлимлар ажралиб чиқиб, ихтисослашган мустақил касалхоналар ташкил этила бошланди.

1954 йилда «Ғалаба» жамоа хўжалигининг Охунбобоев қишлоғидаги хўжалик эски маъмурий биноси соғлиқни сақлашга берилиб, бу ерда 35 ўринли трахомага қарши курашиш диспансери ташкил этилди. 1954 йилда туман касалхонаси қамровида 15 ўринли сил касаллигига қарши курашиш диспансери ишлай бошлади. 1955 йили Охунбобоев номли жамоа хўжалигининг «Правда» қишлоғидаги хўжаликнинг эски маъмурий биноси соғлиқни сақлашга берилиб, шу ерда 30 ўринли сил касаллигига қарши курашиш диспансери ташкил этилди.

1951 йилда район Марказий касалхонаси қошида хўжалик ҳисобидаги дезинфекция бўлими (ОПД) ташкил этилиб, районда дезинфекция, дезинсекция, дератизация ишлари йўлга қўйилди. 1960 йилда бу бўлим мустақил дезинфекция станциясига айлантирилди. 1952—1953 йилларда Денов шаҳрида санитария-эпидемиология хизмати учун алоҳида бино қурилиб ишга туширилди. 1954 йили Давлат санитария инспекцияси бўлими тугатилиб, туман санитария эпидемиология станцияси ташкил этилади. Районда безгак касалликлари камайганлиги туфайли, 1954 йили туман тропик станцияси тугатилиб, туман санитария-эпидемиология станциясига паразитология бўлими бўлиб қўшилади.
1955 йилдан бошлаб қишлоқ врачлик бўлими ва венерологик бўлимлар тугатилиб, ўрнига фельдшер-доялик марказлари ташкил этила бошлади.
1950 йилларда тумандаги ҳамма даволаш муассасаларида деярли ўрта тиббиёт ходимлари (фельдшер, доя, ҳамширалар) ишларди: олий маълумотли шифокорлар ишлаши лозим бўлган вазифаларнинг 31 фоизида маълумотига мос шифокорлар хизмат қиларди. Аста-секинлик билан туман даволаш ташкилотлари урушдан қайтган ва Самарқанд, Тошкент, Душанбе тиббиёт олийгоҳидан келган врачлар билан тўлғазилиб борди. Бу жонкуяр шифокорлар соғлиқни сақлаш ишларида фидокорона хизмат қилдилар. Степан Митрофанович Салмин, Лидия Горбенко, Аби Гасанович Кулиев, Лидия Васильевна Антимонова, Нина Федоровна Кудинова, Пётр Арсентьевич Салмин, Надежда Петсовна Никулина, Анна Яковлевна Зарцина, Меҳри Йўлдошева, Аҳад Ҳайдаров, Ғофур Ғаниев, Қўрғон Арслонов, Қурбон Латипов, Валентин Александрович Зинин, Лидия Владимировна Давидова, Евдокия Ефремовна Макрова, Нина Кавальчук, Ҳомид Орифжонов, Пошшо Тўраевна Орифжонова ва бошқалар бўлиб, булар узоқ йиллар Денов соғлиқни сақлашда фидокорона хизмат қилишди. 1950 йил ҳалол меҳнати, кўргазган жасорати, кўпгина юқумли касалликларни тугатишда фаол қатнашганлиги учун туман касалхонаси бош врачи Г. М. Гуревич, Сина касалхонаси врачи Л. В. Антимонова, тери-таносил касалликлари диспансери фельдшери А. П. Матвеев, Пистамозор қишлоқ шўроси фельдшерлик маркази ҳамшираси П. Л. Симхович ҳам фахрий ёрлиғи билан тақдирланган. 1950 йил статистик ҳисобот бўйича туман касалхонасида терапия, хирургия, юқумли касалликлар ва туғруқ бўлими бўлиб, унда бир йилида 3702 бемор даволаниб чиққан.

Жамият тараққиёти ва халқ хўжалигини ривожлантириш учун ҳар  соҳанинг    моддий    техника  базасини яратиш, уларни мутахассислар билан таъминлаш, мутахассисларнинг ижтимоий онгини тўғри йўлга бошқариш талаб этилади. Халқ хўжалигининг ривожланиши, ўз навбатида соғлиқни сақлаш соҳасининг моддий техника базасини  яратиш ва уни   ривожлантириш  масаласини кўндаланг қилиб қўйди. Давр ва шароит тақозоси, аҳолининг кўпайганлиги, халқ хўжалигининг муайян   даражада   ривожланиши   даволаш   муассасалари қуриш, таъмирлаш,  керакли асбоб-ускуналар билан таъминлашни,    мутахассислар    тайёрлаб,    малакасини ошириш ва  аҳолига тиббий хизмат кўрсатишни такомиллаштиришни тақозо этди. Бу даврларда шаҳардаги, хўжаликлардаги кўпгина маъмурий бинолар соғлиқни сақлашга берилиб, янги касалхоналар, амбулатория, поликлиникалар, дорихоналар ташкил этила бошланди, улар учун янги-янги бинолар қурилди. Булар эса соғлиқни сақлашни ривожлантиришга муайян имкон яратди.

Денов туман соғлиқни сақлаш бўлими туман ижроия қўмитаси қошида бўлиб, фақат бошқарув вазифасини бажарар эди. 1964 йилдан бошлаб, бу туман касалхонасига бирлаштирилиб, туман марказий касалхонаси номини олди.
Шунингдек, 1950 йил соғлиқни сақлаш тизимига янги ташкилий методик кабинет ва шунга бошлиқ вазифаси таъсис этнлиб, бу вазифа туман бош шифокорининг биринчи ўринбосари ҳисобланади. Туман касалхонаси қамровида 1957—1958 йилларда умумлашган маблағ ҳисобидан юқумли касалликлар бўлими қурилиб ишга туширилди. 1963 йили тумандаги қишлоқ хўжалик маҳсулотлари етиштириш ва тайёрлаш ҳудудий бошқармаси тугатилгач, биноси соғлиқни сақлаш бўлимига берилиб, бу ерга терапия бўлими ташкил этилади, натижада туман касалхонаси 300 ўринга етказилади. Ўша пайтларда кўп тарқалган безгак ва юқумли касалликларнинг олдини олиш учун тропик станция, яъни СЭС ташкил қилинди. Маҳаллий аҳолидан етишиб чиққан олий маълумотли тиббиёт ходимлари 1960-1962 йиллардан бошлаб кела бошлаган. 1968 йилда мамлакатда Соғлиқни Сақлаш ишларини янада ривожлантиришга қаратилган Ҳукумат қарори чиқди ва даволаш муассасаларининг моддий техника базаси мустаҳкамлана бошланди. 1970 йилда Денов туман Марказий касалхонаси 250 ўринли бўлиб 12 соҳа бўйича хизмат кўрсатган. 1972 йил июнда туман марказий касалхонаси янги бинога кўчиши натижасида республикада энг катта туман касалхонасига айланди. Натижада туман марказий касалхонасида ўринлар сони 500 га етиб, туманда жуда кўп янги тиббиёт соҳалари ташкил этилиб, жарроҳлик хизмати (катталар ва болалар жарроҳлиги), урология, шикастланиш, юз-жағ стоматологияси, қулоқ-бурун-томоқ касалликлари бўлимлари, анестезиология ва реанимация хизмати, операция бўлими, шикастланиш маркази (1978 йилда): терапия хизмати—пульмонология, гастро-энтерология, эндо-кринология, кардиология соҳаларини; туғруқ хизмати—физиологик туғруқ, хатарли (патологик) туғруқ. Бўлимларини ва чақалоқлар бўлими, хотин-қизларни даволаш (гинекология) бўлимини; болалар хизмати—болаларнинг ёши ва касаллигига қараб ётқазиш, чақалоқлар касалликларини даволаш бўлимини; лаборатория хизмати— клиник, биохимик, бактериологик бўлимларни; физиотерапия хизмати— кичик частотали, юқори частотали электр токи билан даволаш, иссиқлиқ билан даволаш бўлимлари; рентгеноскопия, электрография, флюрография, томография хизмат турлари ташкил этилди. 1959 йили туман дорихонаси Саид Оталиқ мадрасасидан янги қурилган бинога кўчиб ўтиб, хўжаликларда  дорихоналар ташкил этилди. 1967   йилда   туман — тез   тиббий   ёрдам кўрсатиш бўлими алоҳида тез тиббий ёрдам масканига (станция) айлантирилиб ва етарли автоулов билан таъминланиб, тез ёрдам ишлари йўлга қўйилди. 1955 йили «Қизил Фарғона» қишлоғида хўжаликнинг эски маъмурий биносида 10 ўринли қишлоқ касалхонаси ташкил этилди. 1957 йилда «Москва» жамоа хўжалигининг эски маъмурий биносида 15 ўринли қишлоқ касалхонаси, Калинин (ҳозирги «Холчаён») жамоа хўжалигида 10 ўринли, 1958 йили Куйбишев (ҳозирги И. Тўраев) жамоа хўжалигининг «Илонсой» қишлоғида жойлашган ҳозирги «Маданият университети» биносида 10 ўринли, 1962 йили «Ғалаба» жамоа хўжалигининг меҳмонхона учун қурилган биносида 25 ўринли қишлоқ касалхоналари ташкил этилди. 1959 йилда Вахшивор қишлоқ шўросига қарашли: «Тўхтамиш» қишлоғида 10 ўринли «Вахшивор» қишлоқ касалхонаси ташкил этилди. 1976 йилда кичик касалхоналарни тугатиш ҳақидаги нотўғри қарор оқибатида бу касалхона ёпилди. Катта Вахшивор қишлоғида ҳашар усулида касалхона учун бино қурилиб, 1983 йилда 50 ўринли касалхона очилди. 1960 йили Охунбобоев номли жамоа хўжалиги марказидаги эски мактаб биноси соғлиқни сақлашга берилиб, шу ерда 15 ўринли қишлоқ касалхонаси ташкил этилди, бу ерда ҳам 1976 йили касалхона тугатилгач, 1982 йил хўжалик томонидан касалхона биноси қурилиб 150 ўринли «Оналар ва болалар» касалхонаси ташкил этилди. 1970— 1973 йилларда хўжалик раиси Асад Ҳидоятовнинг ташаббуси билан Сина қишлоғида 50 ўринли замонавий касалхона биноси қурилиб, 1973 йилда ишга туширилди. Ўзбекистон Министрлар Совети 1971 йил 20 сентябрь 457-рақам билан «Республикада қишлоқ аҳолиси соғлиғини сақлашни янада такомиллаштириш ҳақида», 1975 йилда «Кичик касалхоналарни тугатиб, қишлоқ амбулаторияларини ташкил этиш» тўғрисидаги қарорини маҳаллий партия, совет ташкилотлари, соғлиқни сақлаш вазирлиги ва ташкилотлари нотўғри тушуниб, 25—35 ўринли касалхоналар тугатилди, уларнинг ўрин сонлари марказий касалхона ёки бошқа қишлоқ касалхоналарига берилиб, касалхоналардаги ўринлар сони 50—100, 300—500 га етказилди. Натижада соғлиқни сақлашни ривожлантиришни бир неча 10 йилга орқага суриб ташлашга сабабчи бўлинди. Бу ҳаракат нотўғри эканлигини тушунган марказий касалхона маъмурияти тинимсиз ва узлуксиз тушунтириш ишларини олиб бориб, соғлиқни сақлашни ривожлантириш учун янги қурилишлар қилинишига муваффақ бўлади. Бунинг натижасида 1977 йилдан 1984 йилга қадар 10 га яқин даволаш муассасалари қуриб ишга туширилди. 1977—1979 йилларда давлат ҳисобидан силга қарши курашиш диспансери учун 2 қаватли даволаш биноси, 1978—1981 йилларда туман санитария эпидемиология станция бинолари, 1980—1981  йилларда бир кунда  300 беморни  қабул  қилиш қобилиятига эга  бўлган шаҳар болалар поликлиникаси қуриб ишга туширилди. Кўпгина бинолар туман хўжаликлари ҳисобидан, туман қурилиш ташкилотлари томонидан қурилиб ишга туширилди: 1978—1982 йиллар Охунбобоев номли хўжаликда 60 ўринли «Оналар ва болалар» касалхонаси,  1981—1982 йилларда Сурхонгидрострой қурилиш трести ҳисобидан бир кунда 300 бемор қабул қилиш қобилиятига эга бўлган шаҳар катталар поликлиникаси,1979—1982 йилларда «Катта Вахшивор» қишлоғида «ҳашар» усулида 35 ўринли қишлоқ касалхонаси биноси, 1977—1983 йилларда «Ҳазорбоғ» давлат хўжалиги ҳисобидан 100 ўринли 2 қаватли даволаш биноси ва хўжалик бинолари, 1981—1985 йилларда «8 Март» жамоа хўжалиги ҳисобидан хўжалик ҳудудида 60 ўринли қишлоқ касалхонаси биноси, туғруқхона ва хўжалик бинолари, 1983—1985 йилларда туман хўжаликлари ҳисобидан «Боботоғ» массивида «ҳашар» усулида 25 ўринли қишлоқ касалхонаси биноси шулар жумласидан. Деновда амалга оширилган ушбу тиббиёт қурилишларига таниқли тиббиёт ходими Равшан Мирзаев раҳбарлик қилиб, у Марказий касалхона бош шифокори бўлган даврда Марказий касалхона маъмуриятининг ташаббуси ва сайъи-ҳаракати, хўжаликлар раҳбарларининг амалий кўмаги амалга оширди. Шунингдек, 1980—1981 йилларда туман марказий касалхонаси ҳудудида қурилган кутубхона биноси, 1981 —1983 йилларда туман силга қарши курашиш биноси, (1979— 1983 йилларда) туман «Тез ёрдам» станцияси биноси, 1982— 1985 йилларда туман марказий касалхонаси ҳудудида меҳнат фахрийларини даволаниши учун реабилитация бўлими, марказий туман поликлиникаси бинолари таниқли тиббиёт ходими Равшан Мирзаев ташаббуси ва лойиҳалари асосида таъмирлаш учун ажратилган йиллик  маблағлар  ҳисобидан  қурилиб  ишга  туширилди.

1980-1990 йилларда туман соғлиқни сақлаш раҳбарларининг тез-тез алмашинуви ва иқтисодий қийинчиликлар сабабли қурилиш ишлари бирмунча сусайиб қолди. Шунга қарамасдан, 1984—1994 йилларда Охунбобоев номли хўжалик ҳисобидан қишлоқ врачлик амбулаторияси биноси, 1985—1989 йилларда туман марказий касалхонга таъмирлаш ҳисобидан туман стоматология поликлиникаси биноси,  1993—1994 йилларда давлат ҳисобидан туман анестезиология ва реанимация бўлими учун 2 қаватли замонавий бино қурилиб ишга туширилди. Шу давр ичида колхоз ва совхозлар ҳисобидан ўнлаб фельдшер-доялик марказлари қурилди. Аҳолига врачлик ёрдамини яқинлаштириш, соғлиқни сақлаш ишларини янада яхшилаш мақсадида 1980 йил май ойида Собир Раҳимов номли жамоа хўжалигида, 1981 йил июнь ойида «Мустақиллик», Ш. Рашидов номли жамоа хўжаликларида, Шакарқамиш давлат хўжалигида, Хайробод қўрғонида, Боботоғ даҳасида  қишлоқ  врачлик  амбулаториялари  ташкил  этилди.

1986 йилда юқумли сариқ касаллиги жуда кўпайиб кетди, шаҳар юқумли касалликлар касалхонаси бунча касални қабул қилиш имкониятига эга бўлмай қолди, тумандаги барча қишлоқ касалхокалари юқумли сариқ касалларни қабул қилишга мослаштирилиб, жамоа хўжалигидаги мактаб биносида вақтинча турғун даволов муассасаси очишга тўғри келди.
1982 йил август ойида Шоймардон Қобилов номли жамоа хўжалиги (аввалги «8 Март») болалар боғчаси— эски қишлоқ касалхонаси биносида эпидфонд ҳисобидан 100 ўринли ихтисослашган юқумли гепатит касалларини қабул қилувчи туман касалхонаси ташкил этилди, кейинчалик бу касалхона бюджет ҳисобига ўтказилиб, туман юқумли касалликлар касалхонасига айлантирилди. 1982 йил майда Охунбобоев номли жамоа хўжалигида қурилган қишлоқ касалхонаси базасида 150 ўринли «Оналар ва болалар» касалхонаси ташкил этилди.
1982 йил февраль ойида Денов туман марказий касалхонаси таркибидан Сина қишлоқ касалхонаси, Шакарқамиш, Денов, Хўжасоат қишлоқ врачлик амбулаториялари ва шу хўжаликлардаги барча фельдшер-доялик марказлари Олтинсой туманига ўтказиб берилди. 1981 йил май ойида Денов шаҳри аҳолисига тиббиёт хизматини янада яхшилаш мақсадида Сурхондарё вилоят ижроия комитетининг 1982 йил 27 июль 71-рақамли фармойишига асосан Денов шаҳри ҳудудидаги барча даволаш муассасаларни Денов шаҳарига бирлаштириб, шаҳар соғлиқни сақлаш бўлими ташкил этилиб, 1987 йили шаҳар марказий касалхонаси ташкил топди. Деновда тиббиёт муассасаларини қуриш ва ишга туширишда амалий ёрдам берган Денов автобус-таксомотор саройи директори Хуршид Азимов, «Сурхонгидрострой» трести бошлиғи Абдуназар Тўрақулов, механика-таъмирлаш заводи директори Очилди Қодиров, йўл қурилиши ва ундан фойдаланиш бошқармаси бошлиғи Искандар Маматалиев ва бошқаларни хизмати алоҳида аҳамиятга эга бўлиб, Денов тиббиёти моддий-техника базасини мустаҳкамлашда, унда шароитни яхшилашда жуда катта ёрдам кўрсатдилар. 1980 йилда тез ёрдам станцияси 8 та, шунингдек даволаш муассасалари 3 та, қишлоқ врачлик амбулаториялари ҳам саниториялари ҳам автотехника билан таъминланиб, туман даволаш муассасалари етарли моддий-техника базасига эга бўлиб, аҳоли кўп йўналишда тиббиёт хизматини олишга муваффақ бўлди. Соғлиқни сақлаш тизимида 1960 йилга қадар аҳолига тиббий хизмат кўрсатиш соҳасига Россиядан келган врачлар ҳамда Тошкент, Самарқанд, Фарғона водийсидан келган ўрта тиббиёт ходимлари асосан хизмат қилган. Маҳаллий олий маълумотли шифокорлар 1960 йилдан бошлаб туман тиббиёт хизматида ишлаб, уларга Абдуфаттоҳ Васиевич Ҳалимов, Эшқобил Омонович Худойназаров, Алимардон Хўжанов, Абдуваҳоб Ражабов, Нормурод Ҳимматов, Ойсара Гулмуҳамедовна Ҳасанова, Мунаввар Эшонқуловна Тошева, Ҳуррам Одилович Намозов, Пўлат Ҳусаинович Алимов, Ўрал Эшниёзов, Хўжа Қурбонович Хидиров, Неъмат Юсупов ва бошқалар шулар жумласидандир. Улар Денов соғлиқни сақлашнинг маҳаллий дастлабки қалдирғочлари бўлиб, турли соҳалар бўйича  етакчи мутахассислар  бўлишди.

1970 йилда Денов туман марказий касалхонаси Тошкент, Самарқанд тиббиёт олийгоҳларини тугатган шифокорларнинг мутахассислик эгаллаши учун ўқув тажриба базаси этиб белгиланди (интернатура) ва ҳар йили 50—60 шифокор мутахассисликка эга бўлиб, белгилангач ўз иш жойларига қайтишди. 1980 йилга келиб, туман етарлича олий маълумотли шифокорларга эга бўлди.

Кўпгина асосий даволаш муассасалари шаҳар ихтиёрига ўтказилгач, туманда шу даволаш муассасаларини ташкил этиш ва соғлиқни сақлаш ишини яхшилаш долзарб вазифа сифатида қўйилди. Натижада 1982 йил сентябрь ойида туман марказий касалхона қошида туман марказий поликлиникаси, 1983 йил январь ойида марказий поликлиника таркибида хўжалик ҳисобидаги тиш қўйиш (зубопротез) бўлими, 1983 йил март ойида туман марказий касалхонаси қошида 111 тоифали қон қуйиш бўлими; 1983 йил апрель ойида Оловуддин қишлоғидаги фельдшер доялик маркази ўрнида туман силга қарши курашиш диспансери, 1983 йил март ойида туман марказий дорихонаси ташкил этилди. Деновда туман ва шаҳар соғлиқни сақлаш ташкилотларининг алоҳида бўлиб ажралиши, ташкилотнинг келажакда алоҳида ривожланишига олиб келди. Шу йиллар даврида янги қуриб ишга туширилган ва ишлаб турган даволаш муассасалари кўпгина тиббий асбоб-ускуналар билан таъминланди, бу ўз навбатида янги-янги даволаш усулларини тадбиқ этиш имкониятини берди. Олдинлари туман даволаш муассасаларига тиббий асбоб ускуналарни фақат Термиз шаҳридан, баъзан Душанбе шаҳридан олиб келинар эди. 1978 йили Республика тиббиёт асбоблари ташкилотларига мурожаат этиб, Денов шаҳрида туманлараро «Медтехника ва оптика» дўкони фаолият кўрсатди. 1976 йили вилоятда биринчи бўлнб соғлиқни сақлаш жамоатчилик Кенгаши ташкил этилди. Шу туман жамоатчилик Кенгаши хизмати туфайли туман ва шаҳарда соғлиқни сақлашнинг моддий техника базаси мустаҳкамланди. Жамоатчилик ташкилоти тузилиб, ҳар бир даволаш муассасасини келишган ҳолда бир ташкилотга, шу ташкилотнинг раҳбарига бириктириб қўйилди, улар ўз навбатида тадбир тузиб, шу даволаш муассасасига корхона, ташкилот, хўжаликлар ҳисобидан оталиқ ёрдамлари уюштира бошладилар, натижада соғлиқни сақлаш ишлари кундан-кунга яхшилана борди. Туман соғлиқни сақлаш тизими ривожланишида ва тараққий этишида, тиббиёт хизматини замонавий ташкил этишда таниқли маҳаллий тиббиёт ходимлари хизматлари алоҳида аҳамиятга эгадир. Бу тиббиёт ходимлари ўзларининг билимлари, тажрибалари ва меҳнати билан халқ орасида катта хурматга сазовор бўлди. Жумладан: 

Раҳмон Омонович Муҳаммадиев — боботоғлик, Самарқандда тиббиёт олийгоҳини имтиёзли тугатгач, олийгоҳда қолиб ишлади, сўнг Москвадаги Бурденко номидаги нейрохирургия Академиясининг нейрофтальмология кафедрасига аспирантурага ўқишга кириб, шу соҳада диссертацияни ҳимоя қилди, фан номзоди унвонини олиб, бир неча йил Самарқанд тиббиёт олийгоҳида меҳнат қилиб, Сурхондарё вилоят кўз касалликлари касалхонасида ишлади. 1984—1986 йиллар Денов туман марказий касалхопаси бош шифокори ва 1986 йил ноябрдан буён вилоят кўз касалликлари касалхонасида бош шифокори бўлиб ишлади, айни пайтда тиббиёт фанлари доктори, профессор Юнус Узоқов ташкилотчи, таниқли раҳбар сифатида алоҳида хизмат қилди. Ю.Узоқов туман марказий касалхонаси бош врачи лавозимида ишлаб туман тиббиётини ривожлантиришда алоҳида хизмат қилди. Исроил Тўраевич Умиров Собир Раҳимов номли жамоа хўжалигидан Тошкент тиббиёт олийгоҳини тугатиб, ўша ерда фан номзоди унвонини олади, мазкур олийгоҳда ишламоқда. Холмурод Заҳидович Раимов — Ҳазорбоғлик, Самарқанд тиббиёт олийгоҳини тугатиб, клиник ординатурани ўтди, туман марказий касалхонаси травматология бўлимида ишлаб туриб, илмий иш билан  шуғулланди ва 1991 йили номзодлик диссертация ҳимоя қилди. Турсун Шарипович Норқобилов Олловиддин қишлоғидан, Самарқанд тиббиёт олийгоҳини тугатиб, ўша ерда диссертация ёқлаб, фан номзоди унвонини олиб, ҳозирги кунда, «Тез ёрдам» станциясида бош шифокор бўлиб ишлаб, айни пайтда илмий амалиёт билан шуғулланиб, олий тиббиёт даргоҳларда иш олиб борди. Денов тиббиёт тизимини тараққий эттиришда, шунингдек, вилоятимизга, туманимизга ишга йўлланган, унда раҳбар лавозимларида ишлаганларнинг ҳиссалари ниҳоятда улкан бўлган. Қаюм Саидмуҳамедович Тўлаганов, Илҳом Ғуломов, Аҳрор Баҳромович Ярқулов ва бошқа кўплаб дўстлар шулар жумласидандир. 
Деновда турли хил касалликларни даволаш йирик тармоғи вужудга келиб, уларда хизмат кўрсатишган кўплаб малакали шифокорлар етишиб чиқди, аҳоли юқори даражада тиббий ёрдам оладиган бўлди. 1980 йилларга келиб, туманда ётиб даволанадиган 10 та касалхона, 1295 касал ўрнига эга бўлди. Агар 1927 йилда ҳар ўн минг аҳолига ўрта ҳисобда 6,2 касалхона ўрни тўғри келган бўлса, 1980 йилда бу кўрсаткич 81,1 касалхона ўрнига етказилди. Туманда 14 амбулатория, поликлиника, 16 та дорихона, саноат корхоналарида 8 та соғломлаштириш маркази, 66 фельдшер-доялик маркази, санэпидстанция ва бошқа ташкилотлар аҳоли соғлиғини сақлаш учун хизмат қила бошлади. Шу даврда 4 та шифокор «Ўзбекистонда хизмат кўрсатгаи шифокор» деган улуғ унвонга эга бўлди, булар Анна Георгиевна Нижегородова, Нина Фёдоровна Кудинова, Евдокия Ефремовна Макрова ва Мунаввар Эшонкуловна Тошева; шунингдек, туманда шифокорлар орасида 8 нафар олий тоифали, иккита фан номзоди, 29 нафар биринчи тоифали шифокорлар халққа хизмат қилиб, йилдан-йилга аҳолига тиббиёт хизмати кўрсатиш яхшиланиб борди. Мутахассислар сонининг йилдан-йилга ошиб бориши, уларни Москва, Ленинград, Киев, Минск ва Республика малака ошириш институтларида ўз мутахассисликлари бўйича малака ошириб келишлари натижасида касалхона поликлиникаларда ихтисослаштирилган хизматларнинг сони орта борди. Жарроҳлик хизмати ривожланиб, унинг қошида тоза ва йирингли жарроҳлик, шикастбандлик (травматология), ортопедия, юз-жағ жарроҳлиги, урология, отоларингология, практология, реанимация ва анестезиология, болалар жарроҳлиги каби ихтисослаштирилган бўлим ва соҳалар вужудга келди. 1980 йилларда туман жарроҳлари ошқозон резекцияси, ўт пуфагидаги тошни олиш, ўпка ва жигардаги эхинококларни олиш, ўрта қулоқни жарроҳлик билан даволаш, бодом безларини олиш, синган суякларни жарроҳлик йўли билан даволаш ва шунга ўхшаш кўпгина мураккаб касалликларни даволайдигаи бўлдилар. Жарроҳлик ишининг ривожланишида Пётр Арсентьевич Салмин, Ғофур Аҳмедович Тошпўлатов, Ёқуб Мустафаевич Мустафин, Гелимдор Сулаймонович Мансуров, Абдисаид Ражабович Назаров, Ашур Колонович Бобоёров, Ҳасан Махманазарович Ҳакимов, Маматқул Омонович Ражабов, Қарши Менгтўраевич Қулматов, Жавло Тоғаев, Шерали Қурбонов каби шифокорлар жонбозлик кўрсатдилар. Жарроҳлик усули билан даволаш, кўз касалликлари касалхонасида ҳам ривожланиб, вилоятда биринчи бўлиб катаракта ва глаукома касалликларини микрохирургия усули билан даволаб, кўз гавҳари ўрнига сунъий гавҳар қўйишдек мураккаб, пластик операциялар амалга оширилди. Бунда Мардон Қодирович Хўжаназаровнинг хизмати катта бўлди. Жарроҳлик иши, қон қўйиш билаи узвий боғлиқ эканлигини ҳар бир шифокор яхши билади. Шунинг учун бу соҳани ривожлантириб, 1961 йилда 15—20 литр қон тайёрланган бўлса, 1980 йилга келиб, 1300 литрдан кўпроқ қон тайёрлана бошланди ва қон қуйиш бўлимини қон қуйиш ва тайёрлаш станциясига айлантиришга эришилди. Жамиятимизда аввалдан оналар ва болалар саломатлигини муҳофаза қилиш доимо олдинги ўринларга қўйилган. Хотин-қизларга тиббий ёрдам кўргазиш авваллари фақат туғруқхонада қабул қилиб, баъзи бир гинекологик беморларни даволаб келган бўлса, бу даврга келиб, она ва бола ҳаётини сақлаб қолиш мақсадида кесерово (бачадондан болани жарроҳлик йўли билан олиш) усулида операция қилиниб, турли хил гинекологик (киста, фиброма) касалларни жарроҳлик йўли билан даволаш ишлари йўлга қўйилди. Бу ишларни амалга оширишда Анна Георгиевна Нижегородова, Лилия Владимировна Довидова, Шафоат Қўзиевна Каримова, Гавҳар Ўтаевалар жонбозлик кўрсатдилар. Бизнинг халқимиз азалдан болажон халқ, шунинг учун ҳам ҳар бир хонадонда 5—10, баъзи хонадонларда 12—16 тагача бола тарбиялаётган оналар борлигининг гувоҳи бўламиз. Бола тарбиялаш оилада қанчалик қийин бўлса, уларнинг соғлиғини муҳофаза қилиш ота-она билан бирга шифокорларга ҳам катта қийинчилик, ўта масъулиятни талаб этади. Шуни эътиборга олиб, болаларни туғилган кунидан вояга етгунга қадар етарли шароит яратиш мақсадида туғруқ бўлимларида чақалоқларни назорат қилиш бўлимлари ташкил этилди, бемор бўлган чақалоқларни болалар бўлимида ташкил этилган чақалоқларни даволайдиган бўлимга ўтказиб, даволаш йўлга қўйилди. Бемор болаларни даволаш учун марказий касалхонада, барча қишлоқ касалхоналарида болалар бўлимлари, вилоятда биринчи бўлиб «Оналар ва болалар» касалхонаси ташкил этилди, болалар поликлиникаси ва қишлоқ амбулаторияларида шароит яратилиб, болаларни эмлаш ишлари йўлга қўйилди. Марказий касалхона, қишлоқ касалхона ва амбулаторияларини болалар врачлари (педиатр) билан таъминлаш асосий масала қилиб қўйилди ва асосан амалга оширилди. Болалар соғлиғини ҳимоя қилишда Тамара Ивановна Шчербакова, Валентина Алексеевна Зайцева, Фарида Эшонхоновна Ғозиева, Таскира Нурдаевна Аюпова, Ильюс Қодирович Алишев, Тожихол Ҳасановна Қулматова, Зулхумор Каримовна Ҳандалова, Каромат Отахоновна Жалилова каби жонкуяр болалар шифокорлари бу соҳада катта жонбозлик кўрсатдилар.

Аввалги пайтларда физиотерапия хоналарида ҳамширалар ишлаган бўлса, кейинчалик Муҳтарама Абдуллаевна Муҳиддинова, Галина Николаевна Виноградова каби шифокор, педагоглар бу усул билан даволашни ривожлантириб, даволаш ҳаракатлари, игна санчиб даволаш усулларини ташкил этишди. Аҳолини дори-дармонлар таъминлаш даволаш ишларини яхшилашда асосий йўналишлардан бири ҳисобланади. Бу даврда дорихоналар сони кўпайиб, ҳар бир хўжаликда дорихоналар очилди, шу билан аҳолини дори-дармон билан таъминлаш яхшиланди, одамлар дори излаб шаҳарга юрмайдиган бўлишди. Дори тайёрлашнинг сифати яхшиланди, аҳоли билан муомала маданияти юксалди. Агар 1937 йилда 2 та дорихона бўлган бўлса, 1982 йилга келиб, туманда 14 та дорихона, 66 та дорихона марказлари бўлиб, улар малакали мутахассислар билаи таъминландилар. Дорихоналар ишини яхшилашда доришунос Собир Ҳасанов, Пўлат Алимов, Мария Николаевна Линник, Мамал Саломович Хадичев, Зикир Тоирович Очиловларнинг хизмати катта. Касални даволашдан унинг олдини олиш қулай ва соғлиқни сақлашнинг асосий йўналишларидан биридир. Аҳоли соғлиғини ҳимоя қилишни асосий мақсад қилиб олинди, бунинг учун кишиларни соғлом турмуш даражасига эриштириш, умумий ва касб касалликларининг олдини олиш, иш жойларида шикастланишнинг олдини олиш, меҳнаткашларнинг яшаш шароитини яхшилаш, дам олишни таъминлаш асосан санитария-эпидемиология станцияси ходимларига, умумий даволаш муассасалари хизматчиларига юклатилган. Бу хизмати ўташ муассасаси бир неча хонали санитария-эпидеииология станциясидан, санитария, эпидемиология, паразитология, дезинфекция   бўлимлари кенг қиррали лабораторияси мавжуд бўлган йирик ташкилотга   айланди. Аҳоли яшайдиган хонадонларни, жамоатчилик ташкилотларининг тозалигини таъминлаш, даволаш, касалликларнинг олдини олиш ишларини ривожлантириш, тозалик, турмуш маданиятини яхшилаш аҳоли орасида юқумли касалликлар камайишига олиб келди. Шу йилларда олиб борилган оламшумул хизматлар туфайли чин чечак, тошмали терлатма, безгак, ҳўрозак, трахома, кўпгина замбуруғ тери касалликлари туманда 1980-1982 йилларда тугатилди. Бу касалликларнинг тугатилишида, болаларни ва аҳолини шу касалликларга қарши режали эмлаш ишларини олиб бориш асосий сабаб бўлди. Олдини олиш (профилактика) ишининг энг асосий бўғинлари аҳолига умумий санитария-гигиена ишларини ўргатиш, меҳнат шароитини яхшилаш, кишиларнинг дам олиши, овқатланиши, уларнинг зарарли одатларидан — чекиш ва ичишдан тийишдан иборатдир. Бунинг учун халқ орасида суҳбатлар олиб бориш, ҳовли санитария паспортларини ташкиллаштириш ва унда кўрсатилган қўлланмаларга амал қилдириш катта аҳамият касб этади. Бу ишларни амалга оширишда етакчи мутахассис-шифокорларимизнинг  хизматлари   беқиёсдир. Тажрибали, ташаббускор раҳбар, юқори малакали шифокорларга эга бўлган туман соғлиқни сақлаш бўлими кундан-кунга ривожланиб, доимо изланишда бўлиб, аҳолига тиббий ёрдам кўргазиш ва унинг барча кўрсаткичлари бўйича вилоятда ягона ўрини эгаллади. Туман марказий касалхонаси қошида таъмирлаш ҳисобида мослашган кичик стоматология поликлиникаси, 1984 йилда 2 қаватли замонавий реанимация ва анес-тезиология  бўлими,  1990 йили «Наврўз» жамоа хўжалиги ҳисобида 50 ўринга мослашган касалхона бинолари қурилиб ишга туширилди. Хўжаликлар бўшаган маъмурий ва болалар муассасалари биноларини соғлиқни сақлаш соҳасига топширишди. Кўпгина қўшимча биноларга эга бўлган соғлиқни сақлаш бўлими янги-янги касалхона, амбулаториялар очишга муяссар бўлди. 1985 йилда туман «Оналар ва болалар» касалхонаси территориясидаги бир неча хўжалик хоналари бўшатилиб, қўшимча хона қурилиб, вилоятда ягона мустақил игна саичиб даволаш бўлими ташкил этилди, бунда аҳоли малакали шифокор томонидан қадимий шарқ даволаш усули бўлган игна санчиб даволаш ва мануал терапия (остеохондрозни қўл ёрдамида даволаш) усулида шифо топишга мушарраф бўлдилар. III. Қобилов номли жамоа хўжалигида қурилган қишлоқ касалхонаси биносида 1985 йил июнь ойида кўп профилли туман касалхонаси ташкил этилди, ҳаёт талаби билан 1986 йил сентябрь ойида бу касалхона тўлиқ  110 ўринли туғруқхонага  айлантирилди.

1986 йил октябрь ойида «Москва» жамоа хўжалигининг маъмурий биноси таъмирланиб, 75 ўринли қишлоқ касалхонаси ташкил этилди. Қишлоқ аҳолисига тиббий ёрдамни яқинлаштириш мақсадида Қ. Каримов номли жамоа хўжалигининг Даҳана қишлоғида 1986 йил ноябрь ойида, 1987 йил апрель ойида Ш. Худойназаров номли жамоа хўжалигининг Навоий қишлоғида, 1987 йил март ойида Бандихон массивида, «Мустақиллик» хўжалигининг Откамар қишлоғида, 1990 йил март ойида «Ғалаба» жамоа хўжалигининг «Қўчакли» қишлоғида, 1993 йил август ойида Амир Темур номли жамоа хўжалигининг Жартепа қишлоғида ва 1995 йил январ ойида «Мустақиллик» жамоа хўжалигида қишлоқ врачлик амбулаториялари ташкил этилди. 1990 йил октябрь ойида Бандихондаги қишлоқ врачлик амбулаторияси ўрнига 50 ўринли «Наврўз» қишлоқ касалхонаси ташкил этилди, 1992 йил август ойида аҳолининг жуда тарқоқ яшаётгани ҳисобга олиниб, «Наврўз»   қишлоқ врачлик амбулаторияси ташкил этилди. Туман марказий поликлиникаси ҳам ўз навбатида кенгайиб, 1987 йил С. Отабоев номли жамоа хўжалигидаги меҳмонхона биносида хотин-қизлар маслаҳатгоҳи, 1989 йилда туман стоматология поликлиникаси, 1994 йилда шаҳарда жойлашган туман ички ишлар бўлими биносида туман мактаб ўсмирлар поликлиникаси ташкил этилди. Бу даврга келиб амбулатория — поликлиника хизматига катта эътибор берилиб, соғлиқни сақлашнинг биринчи звеноси фельдшер доялик марказлари, қишлоқ врачлик  амбулаториялари  ривожлана  борди. Шифокорларни аҳолига янада яқинлаштириш мақсадида, туман бош шифокори Фарида Эшонхоновна Ғозиева ташаббуси билан 1000 ва ундан ортиқ аҳолисига хизмат қиладиган фельдшер доялик марказлари ўрнига қишлоқ врачлик масканлари (хонадон шифокори) ташкил этила бошланди. Бу иш билан аҳолини узоқ масофага шифокор ёрдами учун боришдан халос этди, энди бемор шифокорни ўз уйига яқин масофада кўриб, доимо унинг назоратида бўлиш имконияти яратилди. Бу ташаббус вилоят ва республика соғлиқни сақлаш вазирлиги томонидан маъқулланди. Бугунги кунда «Ғалаба» жамоа хўжалиги Чуқур қишлоғида ташкил этилган қишлоқ шифокорлик маскани туман бўйича услубий марказ ҳисобланади. Бу ерда шифокор Муқаддас Сафарова ва фельдшер Абдураим Эшмуродовнинг хизматлари таҳсинга арзийди. Туманда 1985 йилда 11 та қишлоқ шифокорлик масканлари ташкил этилиб, қишлоқ врачлик амбулаторияларида терапевт, педиатр, акушер-гинеколог, стоматолог ва бошқа шифокорлар бўлиши таъминланди, лаборатория, физиотерапня кабинетлари ташкил этилди, шундай қилиб, қишлоқ аҳолиси малакали, кўп қиррали тиббий ёрдам олишга муяссар бўлди. Туман марказий касалхонасидаги реанимация анестезиология бўлими кенгайиб, беморлар даволаниш учун жуда катта қулайликларга эга бўлди. Янги тиббий асбоб-ускуналар билан таъминланиб, тиббий ёрдамнинг доираси кенгайди. Хотин-қизларда ҳомиладорлик билан боғлиқ бўлган касалликларнинг кўплиги ҳисобга олиниб, марказий касалхонада ҳомиладорлик пайтида учрайдиган касалликни даволайдиган янги махсус бўлим ташкил этилди. 1995 йили реанимация анестезиология бўлими ўрнида амбулатория жарроҳлик бўлими ташкил этилди, бунда бемор операция қилингач, ўз уйига жўнатилади ва жарроҳ назоратида бўлиб, уй шароитида даволанади.

Бу даврга келиб туман шифокорларининг кўп қисми малака ошириш олийгоҳларида малака ошириб, клиник ординатураларни тугатиб келдилар, халқ саломатлигини сақлаш йўлида жасоратли меҳнат намуналарини  кўрсатдилар.  Шифокор Холмурод Зоҳидович Раимов, 1988 йил Ўзбекистон травматология ва ортопедня илмий текшириш олийгоҳида; клиник ординатурани тугатгач, Денов туман марказий касалхонасининг травматология бўлимида ишлаб, шу билан бир вақтда илмий иш билан шуғулланиб, 1991 йили «Фтор ва унинг бирикмаларининг суяклар синганда, репаратив остеогенезга таъсири ва уни стимуллаш йўллари» мавзусида диссертация ёқлаб тиббиёт фанлари номзоди унвонини олишга муваффақ бўлди. Жарроҳлик соҳасида Жовли Тўраевич Тоғаев, Музрабшоҳ Амиров, Шерали Турдиев, Собир Низомович Омонов, Бобораҳмат Абдиваҳобович Ражабов, терапияда Гулмурод Каримович Ҳандалов, педиатрияда Умарали Мелибоев, акушерлик-гинекологияда Сония Маҳмудовна Фазулянова, Алижон Холмуродовач Эргашев, Равил Азизович Жабборов каби мутахассислар, кардиология бўйича Бибинор Жабборовалар ўз соҳаси бўйича халқ ҳурматига сазовор бўлдилар.

1990 йилларда туман соғлиқни сақлаш бўлими катта ютуқларга эришиб, туман бош шифокори Фарида Эшонхоновна Ғозиева ва Эшбой Турдиалиевич Меллевлар «Ўзбекистонда хизмат кўрсатган шифокор» унвонига сазовор бўлдилар. Беморни парваришлаш даволашнинг асосий қисмини ташкил этади. Парвариш қилиш деганда, шифокор топшириғини бажариш, касални озода сақлаш, хоналарни, тўшакларни, уст-бошларни тоза сақлаш, овқатланишга ёрдамлашиш, ёзилишига ёрдамлашиш, даволаш ва муолажага беморни тайёрлаш, беморнинг дам олишини ташкил қилиш ва бошқаларни тушунмоқ керак. Беморнинг тузалишига ўрта тиббиёт ходимининг роли қанчалик муҳим эканлигини тасаввур қилиш мумкин, чунки беморнинг кўп вақти навбатчи ҳамшира билан ўтади. Денов аҳолисининг соғлиғини сақлашда Иван Фёдорович Макаров, Геннадий Гильмитдинович Хайрутдинов, Таисия Гавриловна Абрамова, Любовь Фёдоровна Кудинова, Лабуда Раҳматуллина, Михаил Киколаевич Мискин, Иброҳим Раҳимов, Қаҳҳор Хонимқулов, Ризо Ҳамроев, Тўра Мушеев, Эргаш Қобилов, Тоштемир Назаров, Шодмон Нормуродоз, Шойимназар Мустафақулов, Абдулла Холмуродов, Бахтиёр Маматмуродов, Валентина Ивановна Григорьева, Сокина Ҳожимуродовна Маллаева, Раъно Тошпўлатова, Раъно Тоирова, Вера Никитична Долгополова, Гулчеҳра Мирзаева ва бошқа минглаб ўрта тиббиёт ходимларининг  беқиёс  меҳнатлари  сингган.

ДЕНОВ ШАҲРИНИНГ ИЖТИМОИЙ-ИҚТИСОДИЙ ТАРАҚҚИЁТИ

Денов шаҳри қадимий  аҳоли манзилгоҳи бўлиб, шаҳар Бухоро амирлиги даврида беклик маркази, совет ҳокимияти йилларида туман маркази сифатида ижтимоий-иқтисодий, маданий жиҳатдан тараққий этиб, вилоятда йирик саноат, маданият ва савдо маркази сифатида танилди. Денов шаҳрида ижтимоий-иқтисодий тараққиёт 1925 йил совет ҳукумати томонидан қуриб ишга туширилган 248 километрли Термиз-Душанбе темир йўли ишга тушгач, иқтисодий алоқалар янада яхшиланди. 1926 йил Денов тумани ташкил топгандан кейин шаҳарда саноат корхоналарини қурилиб ишга туширилди. 1929 йил пахта тозалаш, 1930 йил ғишт, 1932 йил мотор-ремонт, вино, 1943 йил эса ёғ-экстракция заводлари ишга туширилди. Шаҳарда янги саноат корхоналарининг қурилиши, ижтимоий-иқтисодий ва маданий ўзгаришлар, халқ маорифининг ривожланиши туфайли 1951 йил 2 октябрда Денов шаҳар ҳуқуқига эга бўлди. Денов шаҳри ташкил топгач, жиддий иқтисодий ўзгаришлар амалга оширилиб, шаҳарда 1953 йил сут заводи, 1965 йил пиво заводи, 1970 йил консерва заводи қуриб ишга туширилди. 1966-1974 йилларда Денов шаҳридаги ёғ-экстракция заводи янги ускуналар билан жиҳозланиб, янги цехлар очилиб, заводнинг янги иккинчи қисми 1974 йил ишга туширилиб, бир кеча-кундузда 800 тонна чигитни қайта ишлаб, 134 тонна мой ишлаб чиқариш қувватига эга бўлди. Деновда шаҳрида қурилиш ишларининг кўлами анча кенгайиб, Гулистон микрорайонида дорихона, оптика магазини, “Сурхонгидрострой” трестининг маъмурий биноси, босмахона, шаҳар матбуот жамияти биноси, китоб магазини, янги турар жойлар қурилди. Туман ҳокимлиги, туман халқ маорифи бўлими ва бошқа ташкилотлар янги биноларга жойлашди. Денов шаҳар қурилиш ташкилотлари томонидан 1976-1980 йилларда 67 миллион 707 минг сўмлик иш бажарилиб, қурилиш ташкилотлари ўз кучлари билан 56 миллион 690 минг сўм ўзлаштирди.

Денов шаҳрида маданий оқартув муассасалари, уй-жой, маданий-маиший, маориф-маданият билан боғлиқ қурилиш ишлари мукаммал амалга оширилиб, шаҳарда 1965 йил 10 та кўп қаватли уй-жой биноси, 1966-1972 йилларга 32 та шундай бино, 1976-1980 йилларда 23 та кўп квартирали уй-жой бинолари қуриб битказилди. Шунингдек ушбу йилларда 15 дан ортиқ маиший бинолар, 3 та катта типовой мактаблар қуриб ишга туширилди. 1970-1980 йилларда Денов шаҳрида 2 та ёзлик, 2 та қишлик кинотеатр, 11 та кино марказлари ва 80 минг нусхага яқин китобга эга бўлган кутубхона шаҳар аҳолисининг маънавий дунёқарашини шаклланишига муносиб ҳисса қўшди. Денов шаҳрида 1980 йилда кўчаларни ободонлаштириш, кўкаламзорлаштириш бўйича ишлар олиб борилиб, маиший хизмат кўрсатиш корхонаси, шаҳар маиший таъмирлаш қурилиш бошқармаси, автомобилга техник қаров, “зангори экран” ательеси, мураккаб уй жиҳозларини таъмирлаш корхонаси, “Трансэкспедиция”, химиявий тозалаш корхонаси ва бошқа корхоналар фаолият кўрсатган. Шаҳар аҳолиси маиший хизмат кўрсатиш умумий хажми реализация жиҳатидан 1975 йилга нисбатан 35.5 фоизга ўсиб, 1980 йилда шаҳар аҳолисига 1 миллион 973 минг сўмлик маиший хизмат кўрсатилди. Деновда 1984 йил 56 квартирали 2 та уй, 16 та квартирали 3 та кооператив уйи, болалар ва катта ёшдагилар учун мослаштирилган поликлиника, 5 минг литрга мўлжалланган сут корхонаси, 1176 ўринли мактаб, дорихона 110 ўринли ресторан, 110 ўринли чойхона, шаҳарнинг марказий бозорида ихтисослаштирилган савдо дўкони, сопол буюмлар ишлаб чиқариш цеҳи, ёрдамчи хўжаликлар учун 10 минг паррандага мўлжалланган 2 та товуқхона, 100 бош қорамолга мўлжалланган молхона қурилиб ишга туширилди.

Деновда 1984 йилда 420 ўринли, 1985 йилда 560 ўринли болалар боғчалари ишга туширилди. Денов ёғ-экстракт заводи пахта тозалаш заводи, Денов қурилиш бошқармаси, 20-автоколонна, Тўпаланг сув қурилиш  ҳавзаси, йўл қурилиши бошқармалари ва бошқа ташкилотлар ободонлаштириш ишларида фаоллик кўрсатиб, улар ёрдамида 6 км йўлга асфальт, 6.5 км ариқларга бетон латоклар ўрнатилиб, бундан ташқари маҳаллий бюджет ҳисобига 17 кўча қайта таъмирланди. 

Денов шаҳрида 1985 йилда 3500 хонадонга мўлжалланган янги аҳоли манзилгоҳи, ёғ-сут заводи қошида бир суткада 3 тоннага мўлжалланган ёғи олинган сут ишлаб чиқариш цехи қурилди. Ароқ-вино заводини қайта таъмирлаш ишлари, пиво-консерва заводи қошида бир суткада 500 килограмм колбаса ишлаб чиқариш цехи, ёғ-экстракт заводининг 100 ўринли профилакторияси қурилиб ишга туширилди. 1985 йилда Деновда янги мактаблар, болалар муассасалари, замонавий уй-жойлар ва маъмурий бинолар қад кўтариб, шаҳарни табиий газлаштирилиб, 360 ўринли касалхона, 60 ўринли кўз касалликлари диспансери, 5 минг хонадонли янги аҳоли маркази, 2 та болалар боғчаси, янги вокзал, 1176 ўринли иккита мактаб қурилиди. Денов аҳолисига маиший хизмат кўрсатиш уйи, Бахт уйи, 300 ўринли кинотеатр, 1000 тоннага мўлжалланган мева ва сабзавот сақлаш омборхонаси, мослаштирилган темир йўл вокзали қурилиб ишга туширилиб, шунингдек, қатор муассасалар қайта таъмирланиб, 1.5 миллион сўмлик ободонлаштириш ишлари амалга ошрилди.
Денов шаҳрида 1982 йилда маданият ва маориф соҳасида маълум натижаларга эришилиб, 10 та ўрта, саккиз йиллик ва бошланғич мактабларда шаҳар аҳолисининг 110079 нафар фарзандлари таълим-тарбия олиб, 20 та болалар боғчаси ва яслисида 3980 нафар кичкинтойлар тарбияланган.

1982 йилларида Денов шаҳарда тиббиёт хизмати йўналишида 109 нафар олий маълумотли, 279 нафар ўрта тиббиёт ходиси, 4 та соғлиқни сақлаш муассасаси аҳолига хизмат кўрсатган.

Шаҳарликлар 20 турдаги тиббиёт хизматидан баҳраманд бўлиб, бошқа маданият муассасалари фаолият кўрсатиб, 1980 йилда аҳолига кино кўрсатиш нуқталари 11 тага, кутубхоналар 13 тага, клублар 6 тага етган. 

Денов шаҳри ўзининг кўркамлиги, дилбарлиги билан республикамизнинг кўплаб санъат намояндаларини, жумладан Наби Раҳимов, Зикир Муҳаммаджонов, Роззоқ Ҳамроев сингари ўзбек санъатининг таниқли намоёндаларини жалб этган. Бундан ташқари Денов қувончли адабий ходисалар масканидир. Саид Аҳмад, Раҳмат Файзий, Нормурод Нарзуллаев, Абдулла Орипов, Шукур Холмирзаев сингари ижодкорлар шаҳар билан дастлабки дийдоргаёқ унга дил боғлаб қолган.

Денов шаҳри ўзининг бадиий зиёлисига эга бўлиб, 1980 йилда Деновлик шоир, Ёзувчилар уюшмаси аъзоси Низомжон Парданинг шеърлари ўзбек ва рус тиллари билан бир қаторда, қардош халқлар тилларида, адабиётшунос Тоштемир Турдиевнинг ўзбек халқ оғзаки ижоди ҳақидаги илмий оммабоп мақолалари мунтазам равишда республика газета ва журналларида, ёш прозиак Зоир Мамажонов ўзининг ҳикоялари билан кенг жамоатчиликка танилди. Чори Ёқубовнинг қиссаси республика ёш ижодкорлар семинарида муваффақият қозонди. Раҳима Абдуллаеванинг номи ҳам вилоят адабиёт шинавандаларига яхши таниш. Малика Маҳмудова, Ҳаловат Исқадарова, Холбиби Эргашева, Хуррам Раҳмонов, Нодира Мирзааҳмедова сингари ижодкорлар етишиб чиқди. Шуни алоҳида таъкидлаш керакки, Деновлик Аббос Малик, Мелиқул Ханжаров, Хамид Бадалов, Абдусоат Турдиев, Мухтор Мусаев каби ижодкорлар адабий муҳитга обрў-эътиборига эга бўлди.

Деновда 1980 йилларда болалар тарбиясига алоҳида эътибор берилиб, уларнинг бахтли-саодатли яшашлари учун барча шарт-шароитлар муҳайё этилиши натижасида, шаҳарда 1186 кўп болали оналар бўлиб,  улар учун Гулистон микройонида 140 ўринли боғча, “Октябрь 50 йиллиги” микрорайонида 140 ўринли боғча, “Октябрь 50 йиллиги” микрорайонида 1176 ўринли янги мактаб биноси, кўплаб синфхоналар қуриб ишга туширилди.

1980 йилда Денов шаҳри мактабларида  6344 нафар ўғил-қиз таълим олиб, боғча ва яслилар сони 20 тага етиб,  3 минг болалар тарбияланган. 

Деновда ёшларнинг жисмоний тарбиясига физкультура ва спорт ташкилотлари алоҳида эътибор бериб,1980 йилда 2 СССР спорт мастери, 10 местерликка номзод, 48 нафар 1-разрядли, 1926 нафар оммавий разрядли, 2461 ГТО нишондор спортчилар тайёрланиб, шаҳар, вилоят, республика ва иттифоқ мусобақаларига қатнашдилар. 

Денов шаҳрида ободончилиги алоҳида эътибор берилиб, 1978-1980 йиллрда 2 минг 674 ёш фуқаро пайдо бўлиб, 1980 йилда 221 янги оила шаклланди.
Шахар маданий қиёфасини такомиллашувида «Мелодия» ёш гитаристлар ансамбли, 1979 йил ташкил топган «Дўстлик» вокал-инструментал ансамбли, 1980 йил ташкил топган «Чевар» ансамблларни хизмати катта бўлди. Шахарда 1960 йил ташкил топган Халқ театрини фаолияти диққатга сазовордир. Шахарда 1951 йил 1 та, 1958 йил 2 2 та, 1989 йил 2 та қишки ва 2 та ёзги кинотеатрлар мавжуд. 1962-1964 йилларда шахарда дастлаб 750 радио нуқталар ўрнатилган бўлса, 1966-1970 йилларда 7 минг радио нукта, 1990-1996 йилларда 15 минг радио нуқталар ўрнатилди. Шахарда 1959 йилда 240 кв м, 1965 йил 11200 кв м уй-жой қуриб ишга туширилган.
МУСТАҚИЛЛИК ЙИЛЛАРИДА ДЕНОВ

ДЕНОВДА САНОАТ

Мустақиллик йилларида бозор муносабатларига ўтиш Президентимиз И.А.Каримов тақдим этган “Ўзбек модели” асосида ва бозор иқтисодиётининг умумий қонуниятларига қатъий амал қилган ҳолда ислоҳотларнинг амалга ошириш ва унинг натижалари асосида муҳим аҳамиятга эга бўлган ишлар бажарилди. Мамлакатимизда ислоҳотлар қуйидаги асосий йўналишларда яъни: мулкий ислоҳотлар, аграр ислоҳотлар, ташқи иқтисодий фаолият ислоҳотлари, ижтимоий ислоҳотлар асосида амалга оширилди. Ўзбекистонда ислоҳотларнинг асосий мақсади бозор муносабатларига ўтиш, унинг старатегик мақсадларини белгилаш тамойилларига жиддий эътибор бериб, Ўзбекистон халқлари турмуши ва фаолияти учун зарур бўлган шарт-шароитларни таъминлайдиган кучли ва мунтазам ривожланиб борувчи иқтисодий тизимни барпо этиш; республикада кўп укладли иқтисодиётни, ташаббускорлик ва тадбиркорликнинг ҳар томонлама ўсиши учун асос бўладиган хусусий мулкчиликни вужудга келтириш, унинг давлат томонидан ҳимоя қилинишини таъминлаш; корхоналар ва фуқароларга  кенг иқтисодий эркинлик бериш, уларнинг хўжалик ишларига давлат йўли билан аралашмаслик; иқтисодиётга чуқур таркибий ўзгаришлар қилиш, моддий ва табиий ресурслар ҳамда меҳнат ресурсларидан унумли фойдаланиш, рақобатбардош маҳсулотлар ишлаб чиқарилишни таъминлаш; жаҳон иқтисодиёти интеграциялашиб бориш; аҳолининг дунёқарашини ўзгартириш, уларда янгича иқтисодий тафаккўрни шакллантириш.

“Бозорга ўтиш муқаррар, деб таъкидлаган эди республикамиз Президенти И.А.Каримов. –Бу- давр амири, объектив реалликдир. Айни вақтда бозор фақат мақсад эмас, балки янги қадриятларни шакллантириш, одамлар фаровонлигининг сифат жиҳатдан тубдан юқори даражасига эришиш услуби ва воситасидир”.
 

Ўзбекистон Республикаси мустақилликнинг дастлабки йилларида Сурхондарё вилояти саноатида ҳам ижобий ўзгаришлар амалга оширила бошланди. Собиқ иттифоқ даврида тараққиёт жиҳатидан энг кам ривожланган Сурхондарё вилояти саноати ривожланиши жихатидан 1990 йилда Республикада ўнинчи ўринда турар эди. Сурхондарёда 1990 йилда жами 23 та саноат корхонаси бўлиб, саноат маҳсулотлари ишлаб чиқариш 1345 млн сўмлик маҳсулотлари ишлаб чиқариб, аҳоли жон бошига 1011, 63 сўмлик саноат маҳсулотлари етказиб берилди. Саноат маҳсулотлари ишлаб чиқариш 1,4 млн сўмга, халқ истеъмол моллари ишлаб чиқариш эса 2,1 млн сўмга камайди. Вилоят бўйича 11 корхона халқ истеъмол моллари ишлаб чиқариш даражасини кескин камайтирди. Жумладан Денов ёғ заводи 1,6 мн сўмлик, Денов вино заводи 1,8 млн сўмлик, вилоят дон маҳсулотлари бирлашмаси 1,2 млн сўмлик жами 11 ярим млн сўмлик маҳсулот ишлаб чиқарилмади.

Деновда асосий саноат корхоналарида саноат маҳсулотлари ишлаб чиқариш йилдан-йилга ошиб борди. Шунингдек пахта тозалаш, нон, қадолат, макарон, ёғ-мой, шаробчилик, мева-сабзавот, гўшт ва сут маҳсулотларини ишлаб чиқариш анча ўсди. 

Денов туманида иқтисодий ислоҳотларнинг амалга ошириш жараёнида саноат ишлаб чиқариши йилдан-йилда ошиб бормоқда.

Туманда 2003 йил пахта тозалаш заводида ишлаб чиқарилган пахта момиқининг 98,6 фоизи Давлат стандарти талабларига жавоб бериб, қўшимча 10,9 миллион сўм фойда олиб, завод 1993 йилга нисбатан ўн бир баробар ўсишга эришди. 

Вилоят пахта тозалаш заводи саноати бирлашмаси  мутахассислари тайёрланаётган тола сифатини янада ошириш мақсадида туманлардаги пахта тозалаш заводилари янги асбоб-ускуналар билан жиҳозлашни йўлга қўйдилар. Денов пахта тозалаш заводида толанинг пишиқлигини ва унинг узилиш кучини яхшилаш мақсадида толани ҳўллайдиган махсус ускуналарни ўрнатди. Натижада заводда тайёрланган толанинг пишиқлиги оширилиб, унинг узилиши йигирма фоизга  камайди.

Мустақиллик йилларида корхоналарни янги техника, технология билан жиҳозлаш билан бир қаторда кўплаб янги цеҳлар ҳам фойдаланишга топширилди. 1993 йили Денов вино, ароқ заводида янги вино қуйиш цехи ишга туширилди. 

Ёғ-мой саноати ҳам, бошқа жойларда  бўлгани сингари, Сурхондарё воҳаси иқтисодиётида етакчи ўрин тутади. Бутун Республикада 19 та ёғ-мой корхоналари бўлиб, улар бир  кеча-кундузда 11 минг 735 тонна, йилига эса 3 миллион 665 минг тонна  чигитни қайта ишлаш қувватига эгадир.

Деновдаги «Сурхонозиқ-овқатсаноати» корхоналаридан энг йириги ҳисобланган, ёғ-мой корхонасида минг нафар яқин ишчи, хизматчи ва муҳандис-техник ходимлар ишлайди. Корхонада мустақиллик йилларида иқтисодий ислоҳотлар дадиллик билан амалга ошрилиб, асосий диққат эътибор маҳсулот сифатини ошриш, унинг рақобат бардошлигини ошириш халқимизни шу  хил маҳсулотлар билан таъминлашга қаратилди. Шу мақсадда бу ерда махсус дастур ишлаб чиқилди. Унда рақобатбардош маҳсулот ишлаб чиқариш билан бирга ишчи-хизматчиларнинг моддий манфатдорлигини ошириб бориш ўз аксини топди. 2005 йилда корхонада янги пресслаш ускуналари, компрессорлар ўрнатилиши натижасида, 2005 йилда 12128 тонна қора ёғ ва 10517 тонна оҳарланган ёғ ишлаб чиқарилди. Ҳар иккала кўрсаткич бўйича ҳам  2002 йилга нисбатан 119 фоиздан ўсишга эришилди. 2002 йил октябрида бор-йўғи 380 тонна «Ўзбекистон» навли ёғ ишлаб чиқарилган бўлса, 2005 йилдаги ёғнинг салмоғи 2441 тоннани  ташкил этди ёки 6,5  баробарга  ўсиш таъминланди. 2005 йилда қадоқланган ёғ ишлаб чиқариш 208 минг шишага етказилди. Бу ҳам 2002 йилдагидан 9 минг шишага кўп деганидир. 2005 йил ичида 23383 тонна шелуха ва 31739 тонна кунжара тайёрлашга эришилди. 2002 йилнинг шу даврига нисбатан шелуха ишлаб чиқаририш 2382 тонна (111,3 фоиз)га кўпайиб, совун ишлаб чиқариш 2002 йилдаги 308 тоннадан 2005 йил ичида 442 тонна (143 фоиз)га етказилди. Халқ истеъмол моллари ишлаб чиқариш ҳажми 8 миллиард 45,5 миллион сўмни ташкил этди. Амалдаги режа бўйича салкам 4,5 миллиард сўмлик маҳсулот ишлаб чиқарилди. Бу 2002 йилнинг шу даврига нисбатан 2,8 баробар зиёддир. Ишлаб чиқаришдаги бундай ўсиш ишлаб чиқаришдаги техника жараёнларининг тобора такомиллашиб, янги асбоб-ускуналар ва технологик жиҳозлари ўрнатилиши натижасида 2005 йилда хориждан 5 минг тонна соя олиб келиниб, қайта ишланадиган бўлди. Натижада олган даромад ва соф фойда ҳам кўпайди. 2002 йил 9 миллион сўм соф фойда олинган бўлса 2005 йил ичида соф фойда 65 миллион сўмга, яъни 7,2 баробар кўпайишига эришилди. 2005 йил 1 сентябрдан бошлаб иш ҳақи миқдорини 1,5 бароварга оширишга эришилди. Агар ёғ-мой корхонасида 1991 йилда солиштирма нархларда 12818 миллион сўмликдан зиёдроқ маҳсулот ишлаб чиқарилган бўлса, 2000 йилда 1 миллиард 681,1 миллион сўмликдан кўпроқни, 2005 йил эса халқ истеъмол моллари ишлаб чиқариш ҳажми 8 миллиард 45,5 миллион сўмни ташкил этди. 

Аҳолига озиқ-овқат масулотларини етказиб бериш янада яхшилаш мақсадида янги нон корхонаси Денов шаҳрида марказида ҳам қурилиб ишга тушурилди. 

Мустақиллик йилларида Деновдада кўплаб қўшма корхоналар ташкил этилиб, 1994 йилда озиқ-овқат корхонаси Германиянинг «Кронисак» фирмаси билан ҳамкорликда салқин ичимликлар ишлаб чиқарадиган корхона қурилишини бошлади. Бу қўшма корхона қурилиб ишга туширилгач, юзлаб янги иш ўринлари юзага келди.

Хусусийлаштириш жараёнининг биринчи босқичи (1992-1993 йиллар)да туманда кичик корхоналар ташкил топиб, булар жумласига Денов туманидаги «Эрк» номли кичик корхона, 1993 йилда Денов тумани пахта тозалаш заводи қошида ёғ ишлаб чиқариш цехи ишга тушиб, бу цехлар замонавий ускуналар билан жиҳозланиб, бир кеча кундузда 5 тоннагача ёғ маҳсулот бериш қувватига эга бўлди.

Деновда «Бахтиёр» кичик корхонаси қошида 30 ўринли тикув цехи ишга тушиб, Тошкентдаги енгил саноат маҳсулотлари ишлаб чиқариш комбинатидан 30 та тикув машинаси олиб келиниб, 30 нафар хотин-қиз иш билан таъминланди. «Бахтиёр» кичик корхонаси 1994 йилда Денов тумани хўжаликлари орасидаги йўлларни таъмирлаш ишига 150 миллион сўм сарфланиб, хўжаликларга 103 миллион сўмлик янги йўл қуриб берди. 

1998 йилда Денов пахтани қайта тайёрлаш заводида чигитни туксизлантирадиган цехлар қурилиб, мазкур цехда замонавий жиҳозлар ўрнатилганлиги туфайли 500 тонна чигитни туксизлантириш қувватига эга бўлди.

Мустақиллик йилларида саноат соҳасида тадбиркорликка кенг йўл очилиб, янги замонавий кичик ва қўшма корхоналар қурилиб ишга туширилди. Натижада Деновнинг иқтисодий тараққиёти янада юксалиб, кичик ва хусусий корхоналарни ишга туширишга имкониятлар яратилди. 1994 йилда Денов озиқ-овқат комбинати Германиянинг «Кронисаг» фирмаси билан ҳамкорликда салқин ичимликлар ишлаб чиқарадиган корхона ишга туширилиб, натижада янги иш ўринлари юзага келди. 2001 йилда Деновда «Гулнора» хусусий фирмаси раҳбари Гулчеҳра Ҳайдарова мамлакатимизнинг 1998 йилги «Энг яхши тадбиркори» деб топилди. Мазкур хусусий фирма жамоаси сўзана, зардўппи, кашта, чопон, келин либослари каби 20 дан зиёд маҳсулот турларини тайёрлади. 
1997 йил январ ойида Денов туманида жами 764 та корхонлар бўлиб, шулардан давлат корхоналари 190 тани ташкил этган эди. шунингдек Деновда нодавлат корхоналари 566 тани ташкил этиб. Шундан хусусий корхоналар 164 тани ташкил этган. 

2001 йил Денов туманида саноат маҳсулотлари ишлаб чиқариш янада кўпайиб, аҳоли талаб эҳтиёжларидан келиб чиққан ҳолда 9675898 минг сўмлик маҳсулотлар ишлаб чиқариб, халқ истеъмол маҳсулотлари 19746121 сўмни ташкил этди. Шунингдек, туманда савдо маҳсулотлари ишлаб чиқариш, маиший ва пуллик хизмат кўрсатиш йўловчи ташиш, юк ташиш ва қурилиш соҳасида ҳам катта иқтисодий ўргаришларга эга бўлинди. 2001 йилда аҳолига ижтимоий хизмат кўрсатиш соҳасининг ривожланиши наижасида транспорт соҳасида катта ютуқларга эришилиб, аҳоли эҳтиёжлари учун 2326 минг тонна юк ташилиб, 29307,6 минг киши манзилларига етказилди. Айниқса туманда қурилиш соҳасида катта амалий ишлар бажарилиб, замонавий бинолар турар жой бинолари маъмурий-маданий қурилиш обэектлари ишга туширилиб, 950767 минг сўмлик ишлар бажарилди. 2001 йилда Денов туманида аҳолига маиший хизмат кўрсатиш, кундалик талаб эҳтиёжларини қондириш мақсадида жуда катта ижобий ишлар бажарилди. Аҳолига 20805447 минг сўмлик савдо, 2623268 минг сўмлик пуллик хизмат, 615528 минг сўмлик маиший хизмат соҳасидаги ишлар амалга оширилиб, аҳолининг кундалик талаб эҳтиёжлари амалга оширилди.  
2003 йил Денов туманида жами хўжалик юритувчи корхоналари сони 1660 тани ташкил этиб, шундан 247 таси давлат корхоналарини ташкил этди. Туманда 1413 та нодавлат корхоналари фаолият кўрсатиб, фермер хўжаликлар сони 485 тани ташкил этди. 2003 йил туманда саноат маҳсулотлари ишлаб чиқариш 23359564 минг сўмлик саноат маҳсулотлари ишлаб чиқарилиб, халқ истеъмол маҳсулотлари бўйича 27911439 минг сўмлик ишлар амалга оширилди. Туманда 2003 йилда аҳоли турмуш даражасини юксалтириш, маданий маиший соҳага ибратли ишларни амалга оширилиб, 3702.4 минг тонна юклар ташилиб, 36041.2 минг киши ўз манзилгоҳларига етказилди. Шунингдек туманда 2003 йилда аҳоли талаб эҳтиёжларини ҳисобга олиш мақсадида маиший хизмат соҳасида ибртли ишлар амалга оширилди. 2003 йилда Денов туман аҳолиси манфаатларини ҳисобга олган ҳолда 4039000 минг сўмлик қурилиш ишлари амалга оширилиб, 36426541 минг сўмлик аҳолига савдо хизмати кўрсатилди. Энг муҳими аҳолининг турмуш даражасини юксалтириш, замонавий турмуш тарзини яратиш мақсадида туманда аҳоли эҳтиёжларини ҳисобга олиб, 6677668 минг сўмлик пуллик хизмат, 967543.3 минг сўмлик маиший хизмат соҳасида амалий ишлар бажарилди. 
Денов тумани иқтисодий ишлаб чиқаришда саноат тармоқларини аҳамияти алоҳида бўлиб, 2004 йилда 27954.4 минг сўмлик саноат маҳсулотлари ишлаб чиқарилиб, халқ истеъмол маҳсулотларини ишлаб чиқариш 28594.9 миллион сўмни ташкил этди. Туманда қўшма корхоналар 44.2 миллион сўмлик маҳсулот ишлаб чиқариб, 21 нафар иш ўрни яратилиб, 122,8 минг АҚШ доллари ҳисобида маҳсулотлар сотувга чиқарилди. Айниқса саноат ишлаб чиқаришда Сурхон озиқ-овқат ҳиссадорлик жамияти режани 98 фиозга, Денов пахта ҳиссадорлик жамияти режани 119 фоизга, САВБ ҳиссадорлик жамияти 67 фоиз, Шароб ароқ ҳиссадорлик жамиятида 114 фоиз, Хайрабод пахта ҳиссадорлик жамияти 166 фоиз бажарди. 

Асосий саноат корхоналарида ўртача ишловчилар сони 2127 кишини ташкил этиб, саноат маҳсулотлари ишла чиқариш аҳоли жон бошида 2003 йилга нисбатан 123 фоизга ошди. Сурхон озиқ-овқат саноати ҳиссадорлик жамияти 1 ишловчига 8185 сўмлик, Денов пахта тозалаш ҳиссадорлик жамияти 20483 сўмлик, Ҳайрабод пахта тозалаш хиссадорлик жамияти 17509 сўмлик маҳсулот ишлаб чиқарди. 
Денов тумани мустақиллик йилларида йилдан йилга ривожланиб, унинг иқтисодий қудрати янада юксалиб, замонавий саноат технологиялари ишга туширилиб, маҳсулот ишлаб чиқаришнинг сифат ва самарадорлиги анча ошди. Натижада 2005 йилда Деновда аҳоли манфаатлари ва кундалик эҳтиёжларидан келиб чиққан ҳолда 32609224 минг сўмлик саноат маҳсулротлари ишлаб чиқарилган бўлса, 24200570 минг сўмлик халқ истеъмол моллари сифатли етказиб берилди. Туманда 2005 йилда замонавий маиший хизмат кўрсатиш турлари янада ривожланиб, аҳолига тез, сифатли ва манфаатли хизмат кўрсатиш ишларни амалга оширилиши туфайли 3992 минг тонна юк ташилиб, 332215 минг киши ўз манзилгоҳларига етказилди. Шуни алоҳида таъкидлаш керакки, маиший хизмат кўрсатиш соҳасида Денов туман вилоятда энг юқори натижаларга эришиб, замонавий турмуш даражаси анча юксалди. Айниқса аҳолининг манфаатларидан келиб чиққан ҳолда, 6865500 минг сўмлик қурилиш ишлари амалга оширилиб, 57065205 минг сўмлик савдо хизмати кўрсатилди. Аҳоли талаб эҳтиёжларидан келиб чиқан ҳолда, янги хизмат турлари шаклланиб, 11535516 минг сўмлик пуллик хизмат, 2230579 минг сўмлик маиший хизмат ишлари амалга оширилиб, аҳолига маиший хизмат кўрсатиш соҳасида юқори натижаларга эришилди. 
Денов туманида 2006 йилда саноат маҳсулотлари ишлаб чиқариш 8,6 фоизга, қишлоқ хўжалик маҳсулотлари ишлаб чиқариш 11,5 фоизга, савдо хизмати 29 фоизга, алоқа ва транспортлар жумладан юк ташиш хажми 13,1, йўловчи ташиш 25,7, пуллик хизмат кўрсатиш 8,8, пудрат ишлари 10,5 фоизга ўсди. 2006 йилда туман бўйича 18265.9 минг АҚШ доллари миқдорида маҳсулотлар экспорт қилиниб, янги масулотлар ишлаб чиқариш йўлга қўйилиб, халққа хизмат қилишнинг янги турлари яратилди. 

Туманда 2008 йилда 59693807 минг сўмлик саноат маҳсулотлари ишлаб чиқариб, халқ истеъмол молларини ишлаб чиқариш қиймати 48156314 минг сўмни ташкил этди. Денов иқтисодий ва маънавий жиҳатдан юксак ривожланган ҳудудга айланиб, аҳолининг кундалик турмуш даражаси  мукаммал ривожланиб, иқтисодий жиҳатдан юксалган ҳудудга айланди. 2008 йилда аҳоли манфаатларини ҳисобга олган ҳолда, 5992.2 минг тонна юк ташилиб, 65976.2 минг киши ўз манзилгоҳларига етказилди. Денов кундан кун ривожланган, обод, кўркамлашган шаҳарга айланиши билан биргаликда туман аҳолисининг маиший турмуш даражаси ва маънавий дунёқараши анча юксалди. 
2008 йилда туман аҳолиси манфаатларидан келиб чиқиб, 21679000 минг сўмлик қурилиш ишлари амалга оширилиб, 131414936.4 минг сўмлик аҳолига савдо хизмати кўрсатилди. Туман аҳолисига 2008 йилда 29131814.3 минг сўмлик пуллик хизмат кўрсатилиб, 6934128.7 минг сўмлик маиший хизмат ишлари амалга оширилди. Денов иқтисодий жиҳатдан юксалган саноат марказига айланиб, замонавий саноат технологиясини жорий этиш ҳамда маиший хизмат кўрсатиш соҳасида равнақ топган вилоятнинг йирик иқтисодий марказига айланди. 

Денов тамунида фаолият кўрсатаётган кичик бизнез субъектлари йилдан-йилга ошиб аҳолини иш билан таъминлаш, маҳсулот ишлаб чиқаришни кўпайтириш, янги иш жойларини ташкил этиш туфайли халқ эхтиёж маҳсулотларини ишлаб чиқаришни сифат ва самарадорлиги ошиб бормоқда. Фаолият кўрсатаётган кичик бизнез корхоналари давлат томонидан қонун асосида ҳимоя қилиниб, иқтисодий жиҳатдан қўллаб қувватланиб келмоқда. 

Денов туманида фаолият кўрсатаётган кичик бизнез субъектлари 1991 йилда 8 та, 1995 йилда 58 та, 2000 йилда 1296 та, 2002 йилда 1348 тани ташкил этди. Кичик бизнез субъектлари асосан саноат, қишлоқ хўжалиги, алоқа, қурилиш, савдо ва умумий овқатланиш, уй-жой, тиббиёт, тайёрлов соҳаларида фаолият кўрсатиб, аҳолига амалий хизмат кўрсатмоқда. 

Деновда қурилиш давлат ташкилотлари, жамоатчилик, ширкат, қўшма корхона, хусусий шахслар, томонидан амалга оширилиб, уни маблағ билан таъминлаш давлат томонидан амалга ошириш билан бир қаторда хусусий жамғармаларнинг маблағ билан таъминлаши ҳам йилдан-йилга ошиб борди. Деновда мустақиллик йилларда бир қатор қурилиш ташкилотлари томонидан корхоналрни кенгайтириш, янгилаш ва қайта таъмирлаш масаласида ижобий ишлар амалга оширилди. Деновда 1991 йилда вино заводининг вино қуйиш цехида 1200 декалитр қувватига эга бўлган цех, 1992 йилда 1800 тонна қандолат маҳсулотлари ишлаб чиқариладиган цех, 1993 йилда йилига 10000 тонна совун ишлаб чиқарадиган ёғ-экстракция заводи қошида цех, 1994 йилда 1200 тонна қандолат маҳсулотлари ишлаб чиқарадиган цех қуриб ишга туширилди. 
1998 йилда 0.8 тонна кунига Иссиқ нон ишлаб чиқарадиган цех маҳсулот ишлаб чиқаришга киришди. Шунингдек Денов туманида уй-жой қурилиш ишлари мукаммал олиб борилиб, 1991 йилда 85974 квадрат метр, 1995 йилда 23377 квадрат метр, 2000 йилда 100591 квадрат метр, 2002 йилда 80880 квадрат метр уй-жойлар қурилиб, фойдаланишга топширилди. Шунингдек ушбу даврга умумтаълим мактаблари, мактабгача тарбия муассасалари, касалхоналар, амбулатория-поликлиника муассасалари қуриб ишга туширилди. 

Деновда савдони ривожлантиришнинг асосий кўрсатгичлари ҳар томонлам ривожланиб, аҳолига савдо хизмати кўрсатишни маданияти юксалиб, янги савдо расталари, дўконлари, маркетлар ишга туширилиб, замонавий савдо хизмат кўрсатиш тармоқлари шаклланди. 

Энг муҳими мустақиллик йилларида чакана савдо айланмаси, товарлар захираси, умумий овқатланиш корхоналари аҳоли жон бошига хизмат кўрсатишни сифат ва самарадорлигини оширди. Денов асосан чакана савдо айланмаси бўйича озиқ-овқат, ноозиқ-овқат, спиртли ичимликлар, матлубот савдо товарлари айланмаси бўйича йирик савдо марказига айланди. Денов миқёсида умумий овқатланишни қўшган ҳолда чакана савдо айланмаси, 1991 йилда 115 млн сўмни, 1995 йилда 299 миллион сўмни, 2000 йилда 11906 млн сўмни, 2002 йилда 35800 млн сўмни ташкил этган бўлса, аҳоли жон бошига, умумий овқатланишни қўшган ҳолда чакана савдо айланмаси, 1991 йилда 749 сўмни, 1995 йилда 748 сўмни, 2000 йилда 44630 сўмни, 2002 йилда 129069 сўмни ташкил этди.  

Туман аҳолисини гўшт ва гўшт маҳсулотлари, сариёғ, ўсимлик ёғи, тухум, шакар, қандолат, чой маҳсулотлари билан таъминлаш бўйича ижобий самараларга эршилди. 

Мустақиллик йилларида Денов туманида маданий маиший ва хўжалик моллари савдосини ташкил этиш бўйича ибратли ишлар амалга оширилди. Аҳолига радио, телевизор, магнитафон, пианино, роял, фотоаппарт, соат шунингдек, кир ювиш, чанг ютгич, электр дазмол маҳсулотларини етказиб бериш ва таъминлаш бўйича ибратли ишлар амалга оширилди. Айниқса аҳолининг эҳтиёжлридан келиб чиққан ҳолда енгил автомашиналар, велосипед, мопет ва мотороллерлар, тикиш машиналари билан таъминлш соҳасида амалий ишлар бажарилди. Аҳолининг кундалик эҳтиёжи ва маиший турмуши ҳамда турар жой эҳтиёжлари учун зарур бўлган ёғочлар, эшик ва дераза ромлари, цемент, дераза ойналари, шифер, керамик плиталар, линолеум, раковеналар, жумраклар, газ плиткалар ва бошқа қурилиш маҳсулотларини етказиб бериш бўйича Деновда самарали ишлар амалга оширилди.

Савдо хизматини мукаммаллаштриш мақсадида аҳолига пуллик ва маиший хизмат кўрсатиш хажми йилдан йилга ошиб, 1991 йилда 703 млн сўм, 1995 йилда 13.8 млн сўм, 2000 йилда 1879 млн сўм, 2002 йилда 4071,9 млн сўм миқдорда хизмат ишлари амалга оширилиб, тумандаги маиший, транспорт, алоқа, уй-жой, мактабгача болалар муассасалари, маданият, жисмоний тарбия ва спорт, соғлиқни сақлаш соҳаларига пуллик ва маиший хизматлар мукаммал амалга ошириб борилди. Натижада Денов тумани аҳоли жон бошига пуллик ва маиший хизмат кўрсатиш хажми, 1991 йилда 47 сўм, 1995 йилда 76 сўм, 2000 йилда 7434,3 сўмни, 2002 йилда 14678.9 сўмни ташкил этди.

Денов туманида аҳолига маиший хизмат кўрсатиш соҳасида жуда катта ибратли ишлар амалга ошрилиб, 2004 йилда 55.4 минг квадрат метр уй-жой қурилиб, 14.2 километр тоза ичимлик сув қувурлари, 32.3 километр газ қувурлари тортиб ишга туширилди. 2006-2008 йилларда туманда давлат, хусусий, шахсий секторлар томонидан 120 минг квадрат метр уй-жой қурилиб, 35 километр тоза ичимлик сув қувурлари, 58.5 километр газ қувурлари ишга туширилиб, аҳолининг маиший турмуш даражаси яхшиланди. 

Мустақиллик йилларида Денов аҳолисига пуллик хизмат кўрсатиш янада юксалиб, талаб ва эҳтиёжлардан келиб чиққан ҳолда давлат режаси асосида амалий ишлар бажарилди. 2003 йил Денов туманида аҳолига пуллик хизмат кўрсатиш, 2002 йилга нисбатан 102,1 фоизга ўсиш бўлиб, 2004 йилда аҳоли жон бошига 26287.4 сўмлик пуллик, 5236.5 сўмлик маиший хизмат кўрсатилди. Пуллик хизмат кўрсатишнинг янги замонавий турлари жорий эитилиб, аҳолининг кундалик турмуш эҳтиёжлари инобатга олинган ҳолда туманда махсус режалар ишлаб чиқилди. Денов туманида 2006 йилда иқтисодиётнинг барча тармоқлари ривожланиб, пуллик хизмат кўрсатиш хажми 8.8 ва маиший хизмат кўрсатиш хажми 17.7 фоизга ўсди. Халқ истеъмоли ишлаб чиқариш хажми 19481.0 миллион сўмга етиб, аҳоли жон бошига 99360.0 сўмдан истеъмол моллари ишлаб чиқарилди ва 2006 йилда 41,5 квадрат метр уй-жой, 8 километр табиий газ, 15 километр ичимлик сув қуқурлари ўрнатилиб, фойдаланишга топширилди. Автотранспорт корхоналари томонидан 4685.5 минг тонна турли хилдаги халқ хўжалик моллари ўз манзилига етказилиб, аҳолига 520.6 сўмлик алоқа хизматлари кўрсатилди. 2006 йилда туманда амалдаги нархларда  17395.9 миллион сўмлик пуллик хизмат кўрсатилиб, аҳоли жон бошига пуллик хизмат кўрсатиш хажми 58625.0 сўмни ташкил қилади ва 2005 йилнинг шу даврига нисбатан 117.7 фоизга етди. Маиший хизмат кўрсатиш 17,7 фоизга ўсиб, аҳоли жон бошида 9161.3 сўмлик хизмат кўрсатилди. Солиқ ва мажбурий тўловлар прогноз режаси 20366 миллион сўм бўлиб, амалда 20881 миллион миқдорида солиқ тўловлари ундириб олиниб, режа 102 фоизга бажарилди. Тижорат банклари томонидан 2006 йилда 8193.4 миллион сўм миқдорида, шундан узоқ муддатли 4607.9 миллион сўм кредит маблағлари ажратилиб, кичик ва хусусий корхоналар учун берилган кредитлар хажми 596.0 млн сўмни, шундан узоқ муддатли кредитлар 357.0 млн сўмни ташкил этди. Ялпи қишлоқ хўжалик маҳсулотлари ишлаб чиқариш хажми 74847.2 млн сўмни ташкил қилиб, 2005 йилнинг шу даврига нисбатан 11,5 фоизга ўсди.

Денов шаҳрида 1991 йилгача қурилган уйлар мукаммал таъмирланиб, бир суткада 40 минг дона пишиқ ғишт ишлаб чиқарувчи ғишт заводи “НИГ” МЧЖ негизида Амир Темур номли СФУ ҳудудида саломатлик маркази, шаҳар марказидаги Туркистон кўчасида болалар спорт мажмуаси, ЎзДЭУ қўшма корхонасининг автосалони, “Ўздунробита” ва “Билайн” уяли алоқа телефон тармоқлари бир қанча савдо ҳамда маиший хизмат кўрсатиш шахобчалари барпо этилди. Мустақиллик йилларида Деновда капитал қурилиш соҳасида катта ижобий ишлар амалга оширилди. 2004 йилда капитал қурилиш бўйича пудрат ишларига 55207 миллион сўм маблағ ўзлаштирилиб, қурилишга 38750 миллион маблағ сарфланди. Туманда қурилиш соҳасида катта ижобий ишлар амалга оширилиб, болалар спорт мажмуаси, марказий спорт иншооти, футбол ва теннис стадионлари қуриб ишга туширилди. Генерал С.Раҳимов, Асад Ҳидоятов номли хўжаликларда замонавий спорт иншоотлари қуриб ишга туширилди. 2004-2009 йилларда туманда 4 та академик лицей ва коллеж, 3 та умумий таълим мактаби, 12 та Қишлоқ врачлик маркази ва тиббиёт масканлари қуриб ишга туширилди. Шунингдек, №31, 80, 82 мактабларда тўлиқ капитал таъмирлаш, 51 та мактабга янги филиал бинолар, 41 та мактабга қўшимча ўқув бинолари қуриб ишга туширилди. 
ДЕНОВ ҚИШЛОҚ ХЎЖАЛИГИ

Ўзбекистон мустақилликка эришгач иқтисодий ислоҳотларни дастлаб қишлоқ хўжалигини ривожлантиришдан бошлади. Ўзбекистоннинг иқтисодий жиҳатдан юксалишида қишлоқ хўжалиги соҳасини ривожланиши муҳим аҳамиятга эга эканлигини Ўзбекистон Республикаси Президенти И.А.Каримов қуйидагича таъкидлаган эди: «Бугун жамиятимиз шуни англаб олдики, ҳаётимизни яхшилаш, аҳоли турмуш тарзини кўтариш, иқтисодиётимизнинг самарадорлигини ошириш, ҳалқимизни боқиш, истиқболимизни режалаштириш, хуллас, қандай муаммо қандай масалани кўрмайлик, уларнинг аксарияти биринчи навбатда қишлоқ хўжалигига бориб тақалади. Халқимизни боқадиган озуқа берадиган-қишлоқ хўжалиги тармоғидир
. 
1990 йилда Ўзбекистон Президенти И.А.Каримов ташаббуси билан республика қишлоқ аҳолисига 108.5 минг гектар ер деҳқонларга томорқа сифатида ажратиб берилди. Ушбу имкониятлардан Сурхондарёликлар ҳам баҳраманд бўлди. 1990 йилда вилоятда томорқага муҳтож бўлган 41401 оилага 7 минг гектарга яқин ер ажратиб берилди. 1991 йилда эса бу кўрсатгич 12 минг гектарни ташкил этди. 

Қишлоқ аҳолисига томорқа бериш Денов туманда ҳам амалга оширилиб, 1991 йил 4478 кишига ер учун ариза берган бўлса, улардан 2251 кишига  292 гектар ер берилди. Мустақилликнинг дастлабки йилларига қишлоқ аҳлига берилган томорқадан деҳқонлар унумли фойдаланиб, хўжасизликка барҳам берилиб, берилган томорқанинг ҳар қаричидан унумли фойдаландилар. Тупроқ ишланади, маҳаллий ўғит билан таъминланган ҳолда ер тизими яхшиланиб, ҳосилдорлик муттасил ошиб борди. 1991 йилдан бошлаб 2-3 марта экин экилиб ҳосил кўтарилиши натижасида чорва учун ем, аҳоли учун гўшт, сут, тухум каби маҳсулотларнинг ошишига имконият яратиб, чорва зоти яхшиланиб, туёқлар сони кўпайди.

Денов халқининг меҳнаткашлиги, тиришқоқлиги, ҳар қандай машаққатга бардош бериши алоҳида аҳамиятга эга бўлиб, ердан фойдаланишда жамоа хўжалиги билан хусусий хўжалик ўртасида маҳсулот етказиб беришда фарқ анча сезилди. Бинобарин, Деновда кучли техника, жамоа меҳнати ва сув манбаларига эга бўлиш билан жамоа ва давлат хўжаликларида ҳар гектар ердан ўртача 2 минг сўм атрофидаги даромад олинса, қўл меҳнатига асосланган томорқаларда бу кўрсатгич 12 минг сўмга етди. Шуни алоҳида таъкидлаш керакки, Деновда аҳолига ер беришдан мақсад фақат қўшимча маҳсулот олиш эмас, айни чоғда ишсиз бўлиб қолган кишиларни ҳам кўпроқ иш билан таъминлаш ва турар жой қуришга имконият яратилди.

Денов тумани хўжаликларида узум ва боғдорчилик маҳсулотлари ҳам кўплаб етиштирилди. Улар етиштираётган ширин-шакар мевалар нафақат вилоятимиз, балки республикамизнинг бошқа вилоятлари меҳнаткашлари дастурхонини ҳам безаб турибди. Бундай мисолларни жуда кўплаб келтириш мумкин.

Барча миллат вакилларининг қўлни қўлга бериб меҳнат қилиши натижасида шаҳарларимиз обод ва фаровон, қишлоқларининг файзли ва кўркам бўлиб бормоқда.

1991 йил 21 декабрда қабул қилинган «Деҳқон фермер хўжаликларини янада мустаҳкамлаш ва тадбиркорлик фаолиятини давлат томонидан қўллаб қуватлаш» тўғрисидаги фармон қишлоқ хўжалиги ишлаб чиқаришини замон талаблари асосида ташкил қилишда катта аҳамиятга эга бўлди. Вазирлар Маҳкамаси 1994-1995 йилларда қишлоқда ислоҳотлар ўтказишга доир ўндан ортиқ қарорлар қабул қилди. 1996 йилда қишлоқ ва сув хўжалиги бошқармасининг қишлоқ хўжалигида ишлаб чиқариш самарадорлигини оширишга йўналтирилган янги дастурини яратиш мақсадида «Ўзбекистон Республикаси қишлоқ ва сув хўжалиги вазирлиги фаолиятини ташкил этиш масалалари тўғрисида» қарор қабул қилди. Шунга  асосан қишлоқ хўжалиги ва сув хўжалиги вазирликлари бирлаштирилди. 1996 йил 3-апрелда Президент томонидан имзоланган «Қишлоқ хўжалиги ишлаб чиқаришини давлат йўли билан қўллаб қуватлаш чора тадбирлари тўгрисидаги» фармони қишлоқда ислоҳотларни чуқурлаштиришга қаратилган қатор тадбирларни белгилаб берди. Натижада қишлоқда аграр ислоҳотлар ўтказилди. Деновда қишлоқ хўжалик маҳсулотларини ишлаб чиқариш йилдан-йилга ошиб бориб, маҳсулот ишлаб чиқаришнинг сифат ва салмоғи талаб  даражасида ўсди. Деновда 1991 йилда 51 минг 158 тонна, 1995 йилда 48 минг 099 тонна, 2000 йилда 35 минг 513 тонна, 2002 йилда 44 минг 762 тонна пахта етиштирилди.
Туманда мевачилик, боғдорчилик, полиз ва сабзавот маҳсулотларини ишлаб чиқариш йилдан-йилга ошиб, халқ эҳтиёжлари таъминлаб борилди. Деновда 1991 йилда 6 минг 236 тонна узум, 1995 йилда 7 минг 420 тонна узум, 2000 йилда 5 минг 665 тонн узум, 1991 йилда 1 минг 058 тонна кортошка, 1995 йил 93 тонна, 2000 йилда 268 тонна картошка етказиб берилди. 

1991 йилда 8 минг 641 тонна сабзавот, 1995 йилда 6 минг 565 тонна сабзавот, 2000 йилда 1 минг 075 тонна сабзавот маҳсулотлари етказиб берилди. 

1991 йил 2033 тонна полиз экинлари, 1995 йил 1783 тонна полиз экинлари, 2000 йилда 697 тонна полиз экинлари етказиб берилди. 
1995 йил Денов туманида давлат уруғчилигига алоҳида эътибор берилиб, дон экинлари майдонини кенгайиши билан бирга ғаллачиликни ривожлантиришга алоҳида эътибор берилди. Денов районида 1995 йил давлатга 22 минг 630 тонна ёки 1994 йилдан 11 минг 370 тонна кўп дон давлатга топширилди. Уруғчилик хўжаликлари туманнинг об-ҳаво, ер-сув шароитларида у ёки бу нав қандай ҳосил беришини, устунлик томонлари ва камчиликларини агротехник жиҳатдан ўрганилиб чиқилди. Денов туманидаги Ш.Худойназаров жамоа хўжалиги “СИ-4” маркали дон тозалаш машинаси орқали уруғчиликни тозалаб олиш муаммосини ҳал қилди. Натижада хўжалик бўйича ҳосилдорлик 36 центнерни, Қўшмамат Сатторов, Умбар Бобоёров бошлиқ ғалачилик бригадалари 40 центнердан ҳосил олди.  

Денов туманида қишлоқ хўжалиги ривожланиши учун қулай иқтисодий ҳудудга жойлашиб, қишлоқ хўжалик маҳсулотларини ишлаб чиқариш бўйича йирик иқтисодий марказга айланди. Туманда қишлоқ хўжалик маҳсулотларини ишлаб чиқариш бўйича йирик иқтисодий фермер хўжаликлари шаклланиб, мамлакатни қишлоқ хўжалиги маҳсулотлари билан таъминлашга етакчи ўринга эга бўлди. Субтуропик ҳудудга эга бўлган Денов туманида қишлоқ хўжалик маҳсулотларини ишлаб чиқариш учун йирик иқтисодий комплекс шакллантирилди. Денов қишлоқ хўжалик маҳсулотларини етиштириш ва қайта тайёрлаш масаласида катта тажрибага эга бўлди. Натижада Денов туманида 2001 йилда 44 минг 046 тонна пахта, 46 минг 514 тонна ғалла, 54 тонна пилла, 7 минг 622 тонна картошка, 21 минг 485 тонна сабзавот ва 2 минг 025 тонна полиз маҳсулотлари етиштирилди. Мустақиллик йилларида Деновда полизчилик ва сабзавотчилик маҳсулотларини ишлаб чиқаришга  алоҳида эътибор берилиб, ушбу соҳада йирик тажриба мактаби шакллантирилди. Таниқли пахтакорлар ва сув хўжалиги ходимлари маҳсулотларни етиштириш, тайёрлаш масаласида катта тажрибага эга бўлдилар. Туманда 2001 йилда 7 минг 595 тонна узум, 4 минг 062 тонна мева, 94 минг 338 тонна гўшт, 41 минг 722 литр сут, 36 минг 478 дона тухум етиштирилиб, халқ эҳтиёжи учун таъминлаб берилди. 2001 йилда туманда чорвачиликка алоҳида эътибор бериб, мавжуд чорва молларини сақлаш, семиртириш ҳамда сонини ошириш бўйича катта тажрибага эга бўлинди. Туманда 2001 йилда 65566 бош қорамол, 78870 бош қўй ва эчкилар, 908 бош отлар, 54674 парранда боқилди. Туманда қишлоқ хўалик ва чорвачилик соҳасида қатор ютуқларга эришилиб. Маҳсулот ишлаб чиқаришнинг сифат ва самарадорлиги ошиб, Денов йирик иқтисодий қишлоқ хўжалиги марказига айланди. Туманда йирик фермер хўжаликлари шаклланиб, туманнинг иқтисодий қудратини ошишига ҳамда аҳолини кунлик озиқ-овқатга бўлган эҳтиёжини қондиришга алоҳида эътибор берди. Туман қишлоқ хўжалиги тармоқларида ишлаб чиқарилган ялпи маҳсулот 2004 йилда 48666,7 миллион сўмни ёки 2003 йилнинг шу даврига нисбатан қиёсий нархларда 111,6 фоизни ташкил этди. Деҳқончилик маданияти қайта шаклланиб, деҳқонларнинг турмуш даражаси яхшиланиб борди. Қишлоқ хўжалигида 2004 йил катта натижаларга эришилиб, давлатга 45341 тонна пахта ҳосили топширилиб, режа 110,5 фоизга бажарилди. Туманда фермер хўжаликларининг ишлаб чиқаришда иштирок этиши ўсиб, туманда қишлоқ хўжалик корхоналари томонидан 29090 тонна, фермер хўжаликлари томонидан 15405 тонна, деҳқон хўжаликлари томонидан 7039 тонна ғалла давлатга 2004 йилда топширилди. Туманда полиз ва сабзавот маҳсулотларини етиштириш, картошка, сабзавот режаси 101 фоизга бажарилди. Хўл мева ишлаб чиқариш 135.4, узум етиштириш 228,9 фоизга ошди. Туманда 2004 йилда чорва маҳсулоталарини ишлаб чиқариш яъни гўшт, сут, тухум, жун, қоракўл тери тайёрлаш ва давлатга сотиш режаси тўлиқ бажарилди. Мустақиллик йилларида қишлоқ хўжалик соҳасига алоҳида эътибор берилиши туфайли қишлоқ хўжалик соҳасида катта муваффақиятларга эришилди. Денов туманида 2005 йилда иқтисодий ислоҳотларнинг самараси туфайли қишлоқ хўжалик ва чорвачилик маҳсулотларини алоҳида эътибор берилди. 
2005 йилда туманда 46 минг 219 тонна пахта, 65 минг 950 тонна ғалла, 53.1 тонна пилла, 12 минг 706 тонна картошка, 28 минг 237 тонна сабзавот ва 3 минг 566 тонна полиз маҳсулотлари етиштирилиб, аҳоли эҳтиёжлари учун етказиб берилди. Туманда аграр хўжалик соҳасида янги иқтисодий самарадорликни амалга ошириш туфайли маҳсулотнинг сифат ва самарадорлиги оширилиши билан бир қаторда янги турдаги полиз, узум, мева навларини яратиш ҳамда ушбу соҳада йирик умумлашган боғдорчилик хўжаликларини пайдо қилиш масаласида катта тажрибалар тўпланди. Натижада 2005 йилда олиб борилган ижобий ишлар натижасида 4 минг 888 тонна узум, 3 минг 567 тонна мева етказиб ерилди. Шуни алоҳида қайд этиш керакки, Деновда чорвачиликни ривожлантириш ва чорва молларини сонини кўпайтириш, маҳсулдорлигини ошириш соҳасида ижобий тадбирлар амалга оширилди. Айниқса, янги наслларни яратиш, чорва моллари учун озуқа таъминотини кўпайтириш ва ветеринария хизматини талаб даражасида амалга оширилиши туфайли муҳим натижаларга эришилди. Туманда 2005 йилда аҳоли эҳтиёжларидан келиб чиққан ҳолда 10 минг 511тонна гўшт, 54 минг 492 литр сут, 42 миллион 422 минг дона тухум маҳсулотлари тайёрланиб, савдо тармоқларига етказиб берилди. Чорвачилик оҳасидаги амалга оширилган ижобий ишлар, тадбирлар натижасида туманда 2005 йилда 69 минг 369 бош қорамоллар, 89 минг 719 бош қўй ва эчкилар, 1 минг 956 бош отлар, 68 минг  паррандалар боқилди. Денов туманида 1650 та фермер хўжаликлари фаолият юритиб, 2005 йилга нисбатан 10 фоиз кўп махсулот ишлаб чиқарилди. Қишлоқ хўжалиликларда етиштирилган хом-ашёни биринчи навбатда гўшт-сут, мева ва сабзавот маҳсулотларини қайта ишлашга мослашган кичик корхоналар ташкил этилиб, қишлоқларда хизмат турлари кўпайтирилиб, сервис соҳасини ривожлантиришга алоҳида эътибор берилди.

Туманда 2006 йилда 46 минг 122 тонна пахта хом ашёси ишлаб чиқарилиб, режа 112.0 фоизга бажарилиб, ғалла миқдори 66 минг 2720 тоннани ташкил қилди ва хар гектар майдондан олинган ўртача хосилдорлик 56 центнерга етди.

Мустақиллик йилларида қишлоқ хўжалик соҳасида мамлакат миқёсида тажриба  мактаби шакллантирилиб, ишбилармон, тадбиркор қишлоқ хўжалик ходимлари мамлакатни иқтисодий тараққиётига, аграр соҳани ривожланишига муносиб ҳисса қўшиб, ибратли ишларни амалга оширдилар. 
2008 йил Денов туманида қишлоқ хўжалиги маҳсулотларини ишлаб чиқаришга алоҳида эътибор берилиб, агротехника соҳасининг ривожланиши туфайли маҳсулот ишлаб чиқариш ҳажми ошиб, ўртача ҳосилдорлик йилдан йилга ошиб борди. Деновда 2008 йилда 44 минг 132 тонна пахта, 66 минг 963  тонна ғалла, 72,5 тонна пилла, 16 минг 708  тонна картошка 46 минг 925 тонна сабзавот, 7 минг 940 тонна полиз маҳсулотлари етиштирилиб, халқ эҳтиёжлари учун етказиб берилди. Денов йирик боғдорчилик, мевачилик марказига айланиб, мамлакат миқёсида ушбу йўналишда катта ютуқларга эришилди. Чунки янги узум ва мева навлари ўзининг тўйимлилиги, тез пишарлиги ҳамда сифати билан йирик деҳқончилик мараказини Деновга шаклланганлигидан далолат беради. 

2008 йилда туманда 7 минг 615 тонна узум, 13 минг 086 тонна мева маҳсулотлари аҳоли эҳтиёжлари учун етказиб берилиб, ушбу соҳада катта иқтисодий даромад олинди. Янги-янги боғдорчилик ва мевачилик ҳудудларини шаллантирилиб, алоҳида фермер хўжаликлари тузилди. Туманда халқ эҳтиёж талабларидан келиб чиқиб, чорва маҳсулотлари ишлаб чиқариш ҳамда бозор талабларидан келиб чиққан ҳолда сифатли чорва маҳсулотларни етказиб беришга алоҳида эътибор берилди. 2008 йилда туманда 12 минг 024 тонна гўшт, 63 минг 064 литр сут, 5711 минг дона тухум маҳсулотлари тайёрланиб, бозор талаблари асосида савдо тармоқларига етказиб берилди. Туманда 2008 йилга келиб, чорва билан шуғулланувчи фермер хўжаликларини ва хусусий ҳамда шахсий тармоқларда чорва молларининг сони анча ошди. Туманда 109 минг 288 бош қорамол, 144 минг 095 бош қўй ва эчки, 2 минг 704 бош отлар, 12 минг 4500 паррандалар боқилиб, туманда чорвачиликни янада юксалишига имконият яратилди.
Республикамизда аграр сиёсатда ерга эгалик қилиш ҳақидаги масала жуда долзарб масалалар бўлиб, мустақилликнинг дастлабки йиллариданоқ барча фуқаролар ва юридик шахсларга ташаббус кўрсатиш ва ишбилармонликни ривожлантириш учун, хўжалик фаолиятини қонун томонидан ман этилмаган барча турларини амалга ошириш учун кенг имкониятлар яратиш мақсадида 1998 йил 18 мартда “1998-2000 йиллардаги даврда қишлоқ хўжаликдаги иқтисодий ислоҳотларни чуқурлаштириш дастури тўғрисида”ги, 1998 йил 22-апрелда «Деҳқон ва фермер хўжаликлари фаолиятини ташкил этиш тўғрисида»ги  фармонлар, Олий Мажлиснинг янги таҳриридаги “Фермер хўжалиги тўғрисида”ги ва “Деҳқон ҳўжалиги тўғрисида”ги Ўзбекистон Республикасининг қонунлари қишлоқ ҳўжаликдаги ислоҳотларнинг иккинчи босқичида қишлоқ хўжалиги кооперативлари (ширкатлари)ни шакллантириш, мулкий пайлар ва оилавий пудрат тизимини жорий этиш асосида қишлоқда ҳақиқий мулкдорлар синфини шакллантириш, тупроқ унумдорлиги ошириш, ердан оқилона фойдаланиш ва уни муҳофаза қилиш, селекция ва уруғчиликни яхшилаш, рақобатбардош қишлоқ хўжалик маҳсулотлари ишлаб чиқаришни кўпайтириш орқали меҳнат унумдорлиги ва маҳсулдорлиги ошириш асосида қишлоқ аҳолисининг турмуш даражасини сезиларли даражада кўтаришга қаратилган. 1996 йилдан бошлаб Ўзбекситон Республикасида ҳар йили анъанавий равишда ўтказиб келинаётган «Ташаббус» кўрик танловининг аҳамияти йилдан-йилга ортиб борди. 1997 йил апрелида Термиз шаҳридаги зобитлар уйида «Ташаббус-96» кўрик танлови ва вилоят товар ишлаб чиқарувчилар ва тадбиркорлар фаолларининг йиғилиши бўлиб ўтди. «Энг яхши деҳқон фермер» Денов туманидаги Ўроқ Қодиров номли фермер хўжалиги биринчи, Қизириқ туманидан Камолхон Комилов иккинчи, Ангор туманлик Исохон Баҳромов бошлиқ деҳқон фермер хўжалиги учинчи ўринни қўлга киритди. Бу танловда Биринчи ўринни олганлар учун 6,5 миллион сўм, иккинчи ўрин учун 3 миллион сўм, 3 ўрин учун 2 миллион сўмгача имтиёзли кредит берилди. 

Сурхондарё вилоятида «Ташаббус» Республика кўрик танлови ғолиблари, вилоят тадбиркорлари ва фермерилардан Гулчеҳра Ҳайдарова Президентнинг юксак мукофоти-«Нексия» автомашинаси билан, «Ташаббус-2002» кўрик танловида эса Денов тумани «Лочин» фермер хўжалиги бошлиғи Ахмад Нарзуллоев мамлакатимиздаги энг яхши фермер деб тан олиниб,  кўрик танловининг олтин медали ва Президент совғаси-«Матиз» автомабилни қўлга киритди. Президент фармони билан 2003 йил 25 августда Аҳмад Нарзуллаев «Ўзбекистон қахрамони» деган юксак мукофотга ҳам сазовор бўлди. 

Денов қишлоқ хўжалик ташкилотлари ва фермер хўжаликлари 1991 йилда 9005 тонна дон, 1995 йилда 25617 тонна дон, 2000 йилда 25502 тонна дон, 2002 йилда 47579 тонна дон маҳсулотлари етказиб берди.

Деновда чорвачилик махсулотлари ишлаб чиқариш ва аҳолини чорва махсулотлари билан таъминлаш бўйича алоҳида имкониятларга эга бўлиб, маҳсулдорлик ошиб борди. 1991 йилда 2 минг 072 тонна гўшт, 1995 йилда 8 минг 949 тонна гўшт, 2000 йилда 9 минг 324 тонна гўшт, 2002 йилда 9 минг 505 тонна гўшт маҳсулотлари ишлаб чиқарилди. Шунингдек, 1991 йилда 9 минг 831 тонна сут, 1995 йилда 40 минг 411 литр сут, 2000 йилда 41 минг 619 литр сут, 2002 йилда 41 минг 862 литр сут маҳсулотлари аҳолига етказиб берилди.

Деновда чорва моллари сони ва салмоғи ошиб барча тоифадаги хўжаликларда қорамоллар сони 1991 йилда 16 минг 285 бош, 1995 йилда 54 минг 628 бош, 2000 йилда 65 минг 465 бош, 2002 йилда 66 минг 403 бошни ташкил этган бўлса, туманда қўй ва эчкилар сони 1991 йилда 36 минг 279 бош, 1995 йилда 60 минг 969 бош, 2000 йилда 78 минг 816 бош, 2002 йилда 80 минг 219 бошга етди. 
Шредир номидаги боғдорчилик, узумчилик ва виночилик илмий тадқиқот институтининг Жанубий Ўзбекистон мевачилик-узумчилик слекцияси бу вилоятимиздаги энг кекса илмий муассасалардан бўлиб, 1935 йили таянч марказ сифатида ташкил этилган. Мустақиллик йилларида марказ малакали илмий ходимлар ва замонавий асбоб-ускуналар билан таъминланиб, кенг кўламда илмий тадқиқот ишлари олиб борилмоқда. Илмий марказ вазифаси ҳар хил тур ва навларни интродукциялаш янги навлар яратишдан тортиб, экинлар парвариши, маҳсулотларни сақлаш ва қайта ишлаш технологияси фан ютуқларини тарғибот қилиш ва вилоят хўжаликларида амалга жорий этишгача бўлган боғдорчилик ва узумчилик соҳаларига доир кўплаб ишларни амалга оширди. Илмий марказ ходимлари барпо этган ажойиб дендро парк дунё мўъжизаларидан бири саналиб. Бундан ташқари марказ ходимлари вилоят хўжаликларида боғ-роғлар барпо этиш, мевазор ва узумзорлари кўпайтиришга амалий ёрдам бериб, Бандихон ва Қизириқ туманларида мевачилик ва боғдорчиликка мослашган экспериментал хўжалик барпо этди.

Илмий марказ олимлари субтропик мевали ўсимликларнинг янги навларини яратишда ҳам катта мувафақиятларга эришиб, анорнинг ўнта, хурмонинг ўнта, анжирнинг учта янги навини яратди. Бундан ташқари бу ерда ноёб мевали ва манзарали дарахт кўчатлари тайёрланиб, Денов шаҳри шунингдек, бутун вилоят шаҳар кўчаларининг қиёфасини ўзгартириш учун манзарали дарахтлар етказиб берди. 
МУСТАҚИЛЛИК ЙИЛЛАРИДА ХАЛҚ ТАЪЛИМИ

Мустақил Ўзбекистоннинг ижтимоий-иқтисодий, сиёсий, маънавий-мафкуравий муаммоларининг ечими, кадрлар тайёрлаш тизимининг равнақ топиши билан чамбарчас боғлиқдир. Шунингдек, бозор муносабатларига асосланган ривожланган жамият қуриш вазифасини ўзгариб турадиган бозор иқтисодиётини яхши биладиган, маркетинг, менежмент, молия, кредит ва савдо масалаларини тушунадиган, ишбилармон мутахассис-миллий кадрларга эга бўлмасдан муваффақиятли амалга ошириб бўлмайди. Республика Президенти И.А.Каримов таъкидлаганидек, «лўнда қилиб айтганда, бугунги кунда олдимизга қўйган буюк мақсадларимизга, эзгу ниятларимизга эришишимиз, жамиятимизнинг янгиланиши, ҳаётимизнинг тараққиёти ва истиқболи амалга оширилаётган ислоҳотларимиз, режаларимизнинг самараси тақдири-буларнинг барчаси, авваламбор замон талабларига жавоб берадиган юқори малакали, онгли мутахассис кадрлар тайёрлаш муаммоси билан чамбарчас боғлиқлигини барчамиз англаб етмоқдамиз»
. Маълумки таълим тизими жаҳондаги барча мамлакатлар ижтимоий-иқтисодий, ғоявий маданий ҳаётининг муҳим тармоғи ҳисобланади. Республикамизнинг миллий мустақилликни қўлга киритиши натижасида халқимизнинг маънавий-маърифий ҳаётида ҳам чуқур ўзгаришлар содир бўлиб, ёш авлодни тарбиялаш усуллари ва йўналишларида миллий имконият ва руҳиятимизга мос тамойиллар ишлаб чиқилди. Ёш авлодни тарбиялашнинг янги тизими қарор топди. Президент И.Каримов мустақилликнинг биринчи кунлариданоқ ёшлар тўғрисида тўхталиб, «Ҳар бир инсоннинг, айниқса эндигина ҳаётга қадам қўйиб келаётган ёшларнинг онгига шундай фикрни сингдириш керакки, улар ўртага қўйилган мақсадларга эришиш ўзларига боғлиқ эканлигини, яъни бу нарса уларнинг собитқадам ғайрат шижоатига, тўла-тўкис фидокорлигига ва чексиз меҳнатсеварлигига боғлиқ эканлигини англаб етишлари керак. Ҳудди шу нарса давлатимиз ва халқимиз равнақ топишининг асосий шартидир»,-деб таъкидлаган эди
.

Жамиятнинг қанчалик даражада ривожланганлиги шу жамиятда истиқомат қилаётган ёшларга берилаётган таълим – тарбиянинг қай аҳволда эканлиги билан белгиланади. Халқимиз қўлга киритган истиқлол шарофати билан республикамиз халқ таълими тизими ҳам ҳар томонлама янгиланиш жараёнини бошидан кечирди. Таълим-тарбия масканларининг миқдор ва сифати ўзгариб, умумий мактаблар билан бир қаторда махсус ихтисослашган мактаблар, лицей ва гимназиялар ташкил этилди. Мустақиллик йилларида, Сурхондарё вилоятида ёшларга таълим ва тарбия берадиган умумий таълим мактабларининг миқдори йилдан-йилга ортиб борди. Вилоятда 1991 йил 563 та мактабгача таълим муасасалари бўлиб, уларда 56490 нафар бола тарбияланган. Мавжуд боғчаларнинг 136 таси бюджет ҳисобидан фаолият кўрсатган. Ўзбекистон Республикаси Вазирлар Маҳкамасининг 1997 йил 26 сентябрдаги 453-сонли «Идорага қарашли ижтимоий соҳа объектларини жойлардаги давлат ҳокимияти органлири балансига босқичма-босқич ўтказиш тўғрисида»ги қарори асосида бошқа ташкилот корхона ва хўжаликлар ҳисобидаги болалар боғчаларини ўтказиш ҳисобига 2000 йилда халқ таълими тасарруфидаги мактабгача таълим муасасалари сони 320 тани, умуман вилоят бўйича мавжуд боғчалар сони 529 тани ташкил этди. Мазкур боғчаларга мавжуд мактабгача ёшдаги болаларнинг 11,4 фоизи, яъни 33759 нафар ўғил қизлар қамраб олинган.

Мустақиллик йилларида Денов туманида маориф соҳасида катта ижобий ишлар амалга ошириб, янги мактаблар, мактабгача тарбия муассасалари, академик лицей ва коллежлар қуриб ишга туширилиб, таъим соҳаси ҳар томонлама моддий ва маънавий жиҳатдан мустаҳкамланди. Халқ таълимида замонавий таълим бериш тизими, янги педагогик технология асосида ўқитиш жараёнлари кенг қўлланилиб, мактабларнинг китоб билан таъминлаш фондлари анча ошди. Тажрибали педагогларнинг иш фаолияти оммалаштирилиб, ўқитишни масофавий йўналишлари мукаммал ташкил этилди. Айниқса, ўқувчи ёшларни билим олиш учун зарур бўлган техник воситалар билан мактабларни таъминлашга алоҳида эътибор берилди. Денов туманида педагог мутахассисларни тайёрлашда билим юртларнинг фаолияти анча ўсди. 
Туман халқ таълимида 1991-1993 йилларда учта мактаб жорий таъмирланиб, 6 та мактаб капитал таъмирдан чиқарилди. 

Денов туманида 1991-2000 йилларда 12 та, 2001-2009 йилларда 4 та янги мактаблар ташкил топди.

Мустақиллик йилларида халқ таълимини ҳар томонлама ривожланиб, мактабларни моддий-техника базаси мустаҳкамланиб, педагог ўқитувчиларининг малакаси ошиб, янги педагогик технология асосида дарс ўтиши такомиллашиб борди. Денов туманида 2000-2003 йилларда ўқувчилар учун 40 та компьютерлашган синфлар ташкил этилиб, туман мактаблари халқаро интернет тизимига уланиб, чет элда ўқиш ва дарс бериш усулларини бевосита масофадан туриб кузатиш имконига эга бўлди. Туманда 2004 йилда мавжуд 90 мактабнинг 70 таси умумий ўрта, 20 таси тўлиқсиз ўрта мактаблар бўлиб, ушбу мактабларда 77073 нафар ўқитувчилар таълим олди. Шунингдек туман халқ таълимида 4 та иқтидорли болалар интернати, 1 та ихтисослаштирилган санаторий интернат макбати, 1 та футбол интернат мактаби фаолият кўрсатиб, 80 мингдан ортиқроқ ёшлар таълим олиш имкониятига эга бўлди. Ёш авлодни касб-ҳунарга бўлган талабини қондириш мақсадида 6 та касб-ҳунар коллежи, ёшларга касб танлаш учун хизмат қилмоқда. Айниқса халқ таълимига қарашли 62 та мактабгача таълим муассасаларида 4463 нафар ёшлар тарбияланиб, мактабдан ташқари муассасалар 7 та бўлиб, 143 та тўгаракда 7433 нафар ўқувчилар турли касблар бўйича билим олди. 2004 йилда тумандаги халқ таълим мактабларида 4951 нафар ўқитувчи меҳнат қилиб, улардан 237 нафари олий, 1052 нафари 1-тоифали, 1402 нафари 2-тоифали мутахассисларни ташкил этди. Туман халқ таълимини ривожлантиришга муносиб ҳисса қўшган фидоий ўқитувчилардан 7 нафари республика орденлари, 4 нафари медаллар билан тақдирланиб, 3 нафари Ўзбекистон халқ ўқитувчиси унвонига, 6 нафари Ўзбекистонда хизмат кўрсатган ўқитувчи унвонига, 2 нафари “Ўзбекистонга хизмат кўрсатган ёшлар мураббийси”, 251 нафари “Ўзбекистон халқ таълими аълочиси” унвонига сазовор бўлган педагоглар ҳисобланади.
Денов туманда 2005 йилда 91 та мактаб, 6 та ихтисослаштирилган мактаб-интернатлари, 10 та мактабдан ташқари таълим муассасалари ва 57 та мактабгача таълим муассасалари фаолият кўрсатди. Туман мактабларида 68 мингдан зиёд ўқувчилар таълим-тарбия олиб, уларга 5 мингга яқин ўқитувчилар таълим-тарбия берди. Ўқитувчиларнинг 2763 нафари олий, 276 нафари тугаланмаган олий, 1994 нафари эса ўрта махсус ва касбий маълумотга эга. Мустақиллик йилларида 3 ўқитувчига “Халқ ўқитувчиси”, 2 нафарига “Ўзбекистонда хизмат кўрсатган халқ таълими ходими”, 2 нафарига “Ўзбекистонда хизмат кўрсатган ёшлар мураббийси”, 2 нафарига “Меҳнат шуҳрати”   ордени,   2  нафарига   “Соғлом   авлод  учун”   1-даражали  ордени, 3 нафарига “Дўстлик” ордени, 6 нафарига “Шуҳрат” ордени берилди. Мактабдан ташқари таълим муассасаларига 10122 нафар ўқувчилар, мактабгача таълим муассасаларида 3050 нафар болалар жалб этилган.

Туманда 1991 йилда Р.Узоқова номидаги педагогика билим юртини 488 та, Ҳазорбоғ билим юртини 93 та, Денов  тиббиёт юртини 208 та битирувчилар тугатган бўлса, 1995 йилда Р.Узоқова номли билим юртини 150 та, Хазорбоғ билим юртини 137 та, тиббиёт билим юртини 300 та, 2000 йилда Р.Узоқова номли педагогика билим юртини 498 та, Хазарбоғ билим юртини 190 та, тиббиёт билим юртини 370 та мутхассислар тугатиб, ўз мутахассисликлари бўйича иш билан таъминландилар. 
Денов туманида ташкил этилган касб-ҳунар коллежлар ёшларни тарбиялашда муносиб ҳисса қўшиб, мамлакатимиз мустақиллиги, тараққиёти, ривожланиши ва маънавий жиҳатдан юксалишига алоҳида хисса қўшмоқда. Юрчи қишлоқ хўжалик касб-ҳанар колллежи тарих фани ўқитувчи Гуласал Норбоеванинг Денов тарихи бўйича “Авлиёлар назар солган юрт” мавзусида ёзган иши илмий жамоачилик томонидан юксак баҳоланди. Г.Норбоеванинг ушбу мавзусида ватан мустақиллиги, ўтмиш аждодларимизнинг меросини ўрганиш, тарихимизни холисона, мукаммал, тарихий манбалар асосида таҳлил этишга алоҳида эътибор берилган. Ушбу мавзуда Чағониён, Хисори шодмон номлари билан аталган Денов қадим ўтмишдан то хозирги кунгача бўлган тарихи, қадимги Чағониён ва Чағониёнликлар ҳақидаги манбалар Чағонён халқини босиб ўтган тарихи ҳақида укенг мулоҳазали манбалар ижодий тарзда таҳлил этилган. Ушбу “Авлиёлар назар солган юрт” мавзуси Ўзбекистон ресупблика олий ва ўрта таълим вазирлиги ўрта махсус ва касб-ҳунар бошармаси томонидан юқори даражада баҳоланиб, юқори савиядаги иш сифатида рағбатлантирилди. Деновда касб-ҳунар коллежлари ёш мутахассислар тайёрлашда алоҳида аҳамиятга эга бўлиб, Денов халқ хўжалиги учун зарур мутахасисларни етказиш билан биргаликда ёшларни касбга бўлган қизиқишини ҳар томонлам таъминлаш мақсадида қатор ижобий ишлар амалга оширилди. Республикада йирик таълим маркази сифатида машҳур бўлган Р.Узоқова номли Денов педагогика коллежи директори Мелиев Аҳрор Зиёдуллаевич раҳбарлигида замонавий ўқитиш дастурлари ишлаб чиқиш билан бир қаторда педагогика коллежини янги педагогик технология асосида иш тизимини яратиш, замонавий ўқув асбоб-ускуналар билан таъминлаш, талабаларни ватанпарвар, мукаммал касб эгалари қилиб тарбиялашда катта ижобий ишлар амалга оширилмоқда. Шунингдек Денов Хазарбоғ қишлоқ хўжалик касб-ҳунар коллежи директори Нурманов Абдуҳалил Рўзиевич раҳбарлигидаги жамоа туманда қишлоқ хўжалик соҳасида мутахассисларни таъминлаш, боғдорчилик, мевачилик ривожи учун ёш мутахассисларни етказиб бериш соҳасида Давлат таълим дастури асосида иш олиб бормоқда. Деновда маиший хизмат кўрсатиш соҳасини янада яхшилаш, ушбу соҳага мутахассисларни етказиб бериш масаласида Элбеков Шамсутдин Сулаймонович раҳбарлигидаги Денов хизмат кўрсатиш касб-ҳунар коллежининг алоҳида ўрни бор. Ушбу коллеж Деновни замонавий маиший хизмат кўрсатиш соҳасини жадал ривожлантириш учун ёш мутахассисларни таъминлаб беришга ибрат намунасини кўрсатмоқда.
Шунингдек, Деновда мактабгача тарбия муассасалари ва уларни ташкил этиш моддий техника базасини мустахкамлаш масаласида катта амалий ишлар бажарилиб, болаларни тарбиялаш жараёни замонавий моддий техника асосида жиҳозланган шароитда амалга оширилди. Туманда мактабгача тарбия муассасалари 1991 йилда 65 та бўлиб, унда 7165 та бола тарбияланган бўлса, 1995 йилда 30 та болалар муассасасида 2494 та бола тарбияланди. 2002 йилга келиб, 60 та болалар муассасаларида 4121 та болалар тарбияланди.  Энг муҳими мустақиллик йилларида Денов тумани мактабгача таълимида замонавий таълим бериш тизими ҳар томонлама ривожланди. Денов педагогика билим юртини 35 нафар талабалар битириб, мактабгача таълим мутахассислиги бўйича боғчаларга ишга келишди. Мактабгача таълим муасасаларини ўқув-услубий қўлланмалар, ўйинчоқлар, техник воситалар билан таъминлаш борасида ҳам маълум ишлар амалга оширилди. 
Шунингдек, халқ таълими вазирлиги яқинда 8 та туман учун 8 дона компьютерлардан самарали фойдаланишни йўлга қўйиш орқали ўқувчиларнинг компьютер саводхонлигини оширишга эришиш устида қатъий режа асосида иш олиб бормоқда.

Ўзбекистон Республикасининг «Таълим тўғрисида»ги Қонунини ҳаётга кенг қўлланиши натижасида янги замонавий ҳамда жаҳон талабларига мос тарзда ёшларга таълим берадиган ўқув даргоҳлари бунёд этилди. Ана шундай ўқув даргоҳларидан лицей, гимназия ва чуқурлаштирилган мактаб-интернатларнинг очилиши юқоридаги фикрларимизнинг исботидир. 1995 йилда Денов шаҳридаги М.Ломоносов номли 1-ўрта мактабда вилоятда биринчи марта марказий ўқув мактаб боғча, мактаб-гимназия синфлар ташкил этилди. Гимназия синфи ўқитувчилари билим савиялари ва иқтидорлари бўйича айниқса, бадиий тасвирий санъат, информатика ва ҳисоблаш техникаси ҳамда ингилиз тили бўйича болаларга чуқурлаштирилган билим бера бошлади. Таълим беришнинг янги шакли ҳисобланган лицейлар ташкил қилиш борасида ҳам анчагина ишлар йўлга қўйилди.

1997 йилда вилоятда халқ маориф ривожига оид муҳим амалий ишлар бажарилиб, қатор ижобий тадбирлар бажарилиши туфайли ижобий ютуқларга эришилди. 1997 йилда Денов туманида 11141 ўқувчи мактабларга, 2,6 минг болалар мактабгача таълим муассасаларига таълим олди. 

Туман халқ таълими муассасалари Республика миқёсида ўтказилаётган фан олимпиадалари, турли хил кўрик танловлар ва мусобақаларда ҳам фаол иштирок этмоқдалар. Республика фан олимпиадасида туман халқ таълими муассасалари ўқувчилари 2 та фан бўйича иштирок этиб, фахрли бешинчи ўринни эгаллашди. 

Таълим муассасаларидаги илғор тажрибаларни оммалаштириш ва амалиётга тадбиқ этиш мақсадида тумандаги кўплаб мактабларда мониторинг марказлари ташкил этилди.

1999-2000 ўқув йили якунида умумтаълим мактабларини таъмирлаш ишларига туманда маориф ва маърифатни қўллаб-қуватлаш борасида ҳомийлик ёрдами алоҳида аҳамиятга эгадир. Денов туманидаги фермер А.Нарзуллаев ўз ҳисобидан 9,5 миллион сўмга икки қаватли мактаб биносини қуриб берди. 


Шу мақсадида 2000 йилда Денов туманидаги 82 мактабда Республика миқёсида «Ўқувчиларнинг компьютер саводхонлигини ошириш» мавзусида илмий-амалий анжуман, вилоят бўйича ўқувчилараро «Компьютер-шоу» танловлари ташкил қилинди. 2000-2001 йилларда таълим муасасаларидаги таъмирга муҳтож  компьютерларини таъмирлаш бўйича ишлар олиб борилди.

Денов тумани халқ таълими бўлимига қарашли Болалар ва ўсмирлар спорт мактабида 2002 йилда спортнинг 9 тури бўйича гуруҳларда машғулотлар олиб борилди. Бу спорт турлари қуйидагилардан: Миллий кураш, эркин кураш, дзю-до, волейбол, футбол, қўл тўпи, баскетбол, теннис, стол теннисларидан иборат. Денов туманида болалар спортини ривожлантириш, соғломлаштириш, ишларига алоҳида эътибор берилди. 2006 йилда С.Рахимов номли хўжаликда Ўзбекистон Қахрамони Иброҳим Файзуллаев ташаббуси билан Болалар спорт мажмуаси қурилиб фойдаланишга топширилди. 2007 йилда шаҳарда “Соғлом авлод” болалар спорт мажмуаси қурилиб, 2009 йилда у “Ёшлар маркази”га айлантирилди.

Ўзбекистон Қахрамони, “Лочин” фермер хўжалиги раҳбари Ахмад Нарзуллаев 1999 йилда 87-мактаб биносини ва “Лочин” болалар спорт мажмуасини қуриб берди.

2001 йилда ташкил қилинган болалар шахмат мактаби ўқувчилари (мактаб директори, шахмат бўйича миллий тоифадаги ҳакам А.Азизов) эришган ютуқлар таҳсинга сазовор.

Шахмат мактаби ўқувчиси Адҳам Дониёров 2004 йилда Ўзбекистон Шахмат федерацияси кубоги (“Б” гуруҳи) эгаси, 79 шахматчи орасида 1-ўринни эгаллади, Шерали Қаршиев 2005 йилда “Олтин” медал соҳиби бўлган.

Шахмат мактаби ўқувчиси Райҳона Дониёрова 2 марта Ўзбекистон
чемпионатида кумуш медал соҳиби, 2 марта Осиё чемпионати, 1 марта
Ўзбекистон чемпиони ва Ветьнамда ўтган Жаҳон чемпионатида 6-9-ўринларни
бўлиб олди.

Деновдаги 1-Болалар, ўсмирлар спорт мактаби директори Абдухолиқ Каримовнинг ўқувчиси Шокир Мўминов Дзю-до спорт тури бўйича Жаҳон чемпионати совриндори, олимпиа ўйинлари иштирокчисидир.

Ўқувчилар техник ижодиёти маркази директори Д.Эшқобилов, Ўқувчилари ижодиёти маркази директори А.Назаровларнинг вилоят ва Республика кўрик-танловларида муносиб иштирок этишлари, турли мазмунли ва оммавий тадбирларнинг юқори савияда ташкил этди.

Туманда ёш авлодни тарбиялаш уларга таълим бериш борасида Республикага танилган таълим муассасаларидан 1-умумий ўрта таълим мактаби 1957 йилда ташкил этилган бўлиб, 1979 йилдан “Дўстлик” ордени соҳибаси, “Халқ таълими аълочиси” Хосият Қораева раҳбарлик қилган.

Мактабда 240 кв.м лимонзор, 0,50 га ўқув тажриба хўжалиги ва бошқа ёрдамчи хўжаликлар мавжуд бўлиб, Ўзбекистон Республикаси Вазирлар Маҳкамасининг 2004 йил 7 июндаги “Бюджетдан ташқари мактаб таълими жамғармасини ташкил этиш чора-тадбирлари тўғрисида”ги қарорига асосан мактабнинг бюджетдан ташқари маблағи ҳар йили 5-6 млн сўмни ташкил этади.

Мактаб “Йилнинг энг яхши мактаби” кўрик-танловига 1999-2008 йилларда иштирок этиб, Республикада фахрли 4-ўринни эгаллаб, мактабда ўз касбининг фидойи ўқитувчиларидан Хўшвақт Нурбоев, Мавлуда Маттиева, Зайниддин Мандонов, Турсунтош Ортиқовалар ўзларининг муносиб меҳнатларини маориф ривожланишига муносиб ҳисса қўшдилар. Муносиб падагогик фаолияти ва ташкилотчилиги ва раҳбарлиги туфайли Хўшвақт Нурбоевга “Ўзбекистонда хизмат кўрсатган халқ таълими ходими” унвони, 5 нафар ўқитувчиларга “Республика халқ таълими аълочиси” кўкрак-нишони берилган.

Тумандаги 24-умумий ўрта таълим мактаби битирувчилари орасида Ўзбекистон Фанлар Академиясининг Академиги Ўзбекистонда хизмат кўрсатган фан арбоби, физика-математика фанлари доктори, профессор Назар Юлдошевич Тўраев, 3 нафар фан доктори, 32 нафар фан номзодлари етишиб чиққан.

Мактаб ўқитувчиларидан Сафар Қулматов “Республикада хизмат кўрсатган халқ таълими ходими” унвони билан,  7 нафар ўқитувчи  “Халқ таълими аълочиси” нишони билан тақдирланган. Мактабнинг 18 нафар ўқитувчиси Олий тоифали, 34 нафар ўқитувчиси 1-тоифали, 42 нафар ўқитувчиси П-тоифали унвонига сазовор бўлди.

Мактабга тажрибали, фидокор, ташаббускор раҳбарлар ишлагани туфайли Республикага таниқли мактаблар қаторидан жой олган, мактаб жамоаси 2005 йилда Республика “Йил мактаби” кўрик –танловига этиб 1-ўринни эгаллади.

Денов туманида 24-ўрта мактабга И.Абдушукуров (1930-1932 й), Б.Зуфаров (1936-1938 й), С.Бахтиев (1938 й), Б.Муродов (1939-1941 й), И.Ҳасанов (1942-1943 й), Б.Рахмонов (1943-1945 й), Ш.Улуғов (1945-1946 й), С.Қулматов (1946-1974 й), О.Холиқов (1974-1985 й), М.Умарова (1985-1990 й), М.Маматов (1992-1996 й), И.Ўрозов 1996 йилдан раҳбарлик қилишган.

Тумандаги 78-мактаб директори Д.Йўлдошева 2001 йилда 58373 АҚШ доллари миқдоридаги Япония элчихонасининг беғараз ёрдам грантига сазовор бўлиб, мактабнинг ўқув-услубий, маънавий-маърифий ишларини ривожлантиришга муносиб ҳисса қўшди.

Тумандаги 4-(М.Менгнорова), 6-(А.Менгниёзов), 12-(К.Норбоев),
13-(Н.Бобоев),14-(И.Мелиқулов), 15-(Т.Бўриев), 19-(А.Валиев), 22-(М.Раупов), 27-(А.Умидов), ЗО-(А.Бўтаев), Зб-(П.Саидов), 42-(САбдиев), 43-(М.Тоғаев),
50-(И.Зияев), 55-(Н.Қурбонова), 56-(М.Холмирзаев), 57-(Х.Хомидов),
Бо-(Г.Каримова),
61-(Б.Шарипов),
64-(Н.Назаров),
74-Петров),   (Г.Худойбердиева), 78-(Д.Юлдошева), 81-(Х.Мўминов), 82-(Қ.Соатов) мактаблар ҳамда 2-, 5-, 16-, 17-ихтисослаштирилган умумтаълим мактаб-интернатлари, 67-санатория типидаги мактаб-интернати (Т.Турсунов, Э.Ҳазратқулов, М.Сапиев, А.Жумаев) жамоалари халқ таълимини ривожлантиришга муносиб ҳисса қўшдилар. Тумандаги 5-ихтисослаштирилган умумтаълим мактаб-интернати директор Э.Ҳазратқулов раҳбарлигида 2007 йилда Республика йил мактаби кўрик-танловида иштирок этиб муносиб 3-ўринга эга бўлди. Бу мактаб-интернатларнинг ўқувчилари фан олимпиадаларида туман шарафини ҳимоя қилганлар. Тумандаги 56-умумий ўрта таълим мактабда 1998 йилда Республика миқёсида меҳнат таълими бўйича тажриба-синов мактаби, 2005 йилдан буён 81-умумий ўрта таълим мактабда Республика миқёсида математика фани бўйича тажриба-синов майдончалари ташкил этди.

“Йилнинг энг яхши фан ўқитувчиси” кўрик-танловига 81-умумий ўрта таълим мактабининг математика фани ўқитувчиси “Ўзбекистонда хизмат кўрсатган халқ таълими ходими” Мамаюсуф Хўжамбердиев, 1-умумий ўрта таълим мактаб чизмачилик фани ўқитувчиси М.Маттиева, математика фани ўқитувчиси М.Тоғаева, рус тили ва адабиёти фани ўқитувчиси Н.Калонова, тарих фани ўқитувчиси З.Мандонов, кимё фани ўқитувчииси М.Зиёмуддинова, 5-умумий ўрта таълим мактаби жисмоний тарбия фани ўқитувчиси Р.Ҳакимова, 40-умумий ўрта таълим мактаб немис тили фани ўқитувчиси Р.Қобилова, 13-умумий ўрта таълим мактаб биология фани ўқитувчиси З.Каримова, Давлат 17-ихтисослаштирилган умумтаълим мактаб-интернати ҳуқушунослик фани ўқитувчиси  Д.Ёқубова,  Давлат 2-ихтисослаштирилган умумтаълим мактаб-интернати кимё фани ўқитувчиси М.Турдиева, 74-умумий ўрта таълим мактаб рус тили фани ўқитувчиси О.Петрова, 50-умумий ўрта таълим мактаб жисмоний тарбия фани ўқитувчиси С.Жўраева, шу мактаб инглиз тили фани ўқитувчиси О.Кузакова, 24-мактаб инглиз тили фани ўқитувчиси А.Алмардонов ва бошқа ўнлаб ўқитувчилар иштирок этиб, катта муваффақиятларга эришди.

Тумандан 2004 йилда 84-умумий ўрта таълим мактаб ўқувчиси Саодат Қурбонова, 2005 йилда 72-умумий ўрта таълим мактаб ўқувчиси Шахноза Турсуновалар Республика “Зулфия” номидаги Давлат мукофотини қўлга киритди. Ҳар йили ўтказиб келинаётган “Умид ниҳоллари” спорт мусобақаларига тумандаги 3-, 4-, 27-, 30-, 66-, 72-, 89-мактаб ўқувчилари ҳамда шахмат мактаби тўгарак аъзолари фаол иштирок этди. Ўзбекистон Республикаси Вазирлар Маҳкамасининг “2004-2009 йилларда мактаб таълимини ривожлантириш Давлат умуммиллий дастури” га асосан туманда 3 та мактаб биноси янгидан қурилди. 19 та мактаб биноси капитал таъмирланди, 44 та мактаб биноси капитал ва 24 та мактаб бинолари жорий таъминланди.
Туманда мактабгача таълим муассасалари фаолиятига ҳам катта эътибор берилиб, 10-(А.Ҳамраева),
12-(З.Жўраева), 14-(А.Ибрагимова), 15-Н.Холиқова, 19-(Ҳ.Мелиқулова), 21-(Х.Бозорова) 25-(Ҳ.Қиличева), 2-(М.Ражабова) мактабгача таълим муассасаларида олиб борилаётган ишлар давр талабларига тўла жавоб берди. Мамлакатимиз мактабгача таълим муассасаларида амалга оширилаётган “Учинчи минг йилликнинг боласи” Давлат дастурига асосан болаларни тарбиялашда, улар билан турли хил тадбирлар ўтказишда катта ютуқларга эришилди. Республикада ўтказилган “Севимли ўйинчоқлар” кўрик-танловида 19-мактабгача таълим муассасаси тарбиячилари фаол иштирок этган бўлса, 10-мактабгача таълим муассасаси тарбияланувчиси Раъно Абдухолиқова шахмат мусобақасида Республикада 2-ўринни эгаллади.

13-мактабгача таълим муассасаси тарбияланувчилари “Соғломжон-полвонжон” кўрик-танловида иштирок этиб, совринли мукофотни қўлга киритди. Республика спорт мусобақаларига иштирок этган ўқувчилар орасида 2008 йилда 30 та олтин, 27 та кумуш, 46 та бронза медалларининг қўлга киритиб, тумани халқ таълими бўлими барча кўрсаткичлари бўйича вилоятда 1-ўринни эгаллади.

Ўзбекистонда муаллимчилик халқ эъзозлаб ҳурмат қиладиган касбларнинг биридир. Ўқитувчининг меқнати шу билан қимматли, гўзалдирки, у одамнинг ўзини шакллантиради. Муаллимдан таълим олган киши ҳаётда тадбиркорлик ёки олим, космонавтми ёхуд пахтакорми, механизатор, шифокорми, ким бўлиб ишламасин, ўзининг биринчи муаллимини ва ўзининг мактабини миннатдорчилик ҳислари билан эслаб юради.

Мамлакатимиз Президенти И.А.Каримовнинг Фармонига кўра республикамизда «Ўқитувчилар ва мураббийлар куни»нинг умумхалқ байрами сифатида нишонланиши, таълим тўғрисидаги қонун, кадрлар тайёрлаш миллий дастури, 2006-2009 йилларда мактаб таълимини ривожлантириш давлат умумий дастурининг амалга ошираётгани халқ таълимига берилаётган эътибор натижасидир. Мактаб инсонни камолот сари бошлайдиган зиё маскандир. У қайси даврда, қачон ташкил этилишидан қатъи назар, келажак бунёдкорининг онгини чархлайди, йўлини машъалдек ёритади, шу орқали халқ ва Ватан хизматига тайёрлайди.

1991-2008 йиллар давомида болалар-ўсмирлар спорт, мактаби, ёш техниклар станцияси, Камолот уйи, болалар мусиқа мактаби ташкил этилган. Денов туманидаги 2001 йил шахмат мактаби ташкил этилиб, бюджетдаги 8 та жамоалардаги 60 та мактабгача тарбия муассасаларида 96700 бола тарбияланди.

Ўзбек ўқитувчисининг ҳаётий йўли ёш авлодни ўқитиш, саводхон қилиш ва тарбиялаш билан боғлиқ. Ўқитувчининг фаолияти самарали меҳнатида, жамоатчилик топшириқларини бажаришда, ўз билимини бойитиши ва серқирра маҳоратини такомиллаштириб боришда, кундалик турмушдаги хатти-ҳаракатларида намоён бўлади.

Илғор педагог синфдан ташқари олиб бориладиган ишларда, педагогик кенгашларда, методик бирлашмаларда, конференция ва семинарлардаги чиқишларда яққол гавдаланади.

Сурхондарё вилояти Денов шаҳри ва туманидаги 92 та ўрта мактабларни аъло баҳоларда, намунали хулқ билан муваффаққиятли тамомлаб чиқаётган шогирдларимиз халқ хўжалиги, қишлоқ хўжалиги, саноат, маориф, тиббиёт, ички ишлар, маданият, фермер хўжаликлари, тадбиркорлик ва ҳарбий соҳаларда фаолият кўрсатиб, келажаги буюк давлат мустақил Ўзбекистонимизнинг янада гуркираб юксалишида ўз билим ва малакалари билан эл орасида танилиб келмоқдалар. 

Мамлакатимизда амалга оширилаётган ижтимоий-иқтисодий тараққиётни янада жадаллаштириш, барқарор ўсиш суръатларига эришиш ҳамда аҳоли турмуш даражасини оширишда мавжуд имконият ва салоҳиятлардан самарали фойдаланишга жиддий эътибор бериб келинмоқда.
Айниқса, Мустақиллик йилларида таълим соҳасини тараққий эттиришга бу борадаги муҳим йўналишлардан бири сифатида қаралиб, мазкур соҳада туб ислоҳотларни амалга ошириш, кадрлар сифатини яхшилаш ва замонавий билимга эга бўлган мутахассисларни тайёрлаш жараёнларини такомиллаштириш масалаларига алоҳида диққат қаратилмоқда.
Мамлакатимизда таълим соҳасида босқичма-босқич, аниқ мақсадга йўналтирилган ҳолда ислоҳ қилиш бўйича узоқни кўзлаган дастурлар амалга оширилмоқда. Бунинг натижасида ёшларимизнинг энг юксак талаблар даражасида умумий таълим олиш билан бир қаторда уларнинг ўз қобилиятини рўёбга чиқариш, жамиятда муносиб ва мустаҳкам ўрин эгаллаши учун аниқ мутахассисликка эга бўлиш имконини берадиган яхлит, узлуксиз таълим тизими яратилди.

Мамлакатимиз Президенти И.А.Каримов таъкидлаганларидек, “Тарихий хотирасиз келажак йўқ “. Шунинг учун ҳам фаолият тараққиёти тарихга бориб тақалади.

Денов туманида барча соҳалар қатори халқ таълимини такомиллаштириш, ёш авлодни мамлакатимиз Мустақиллигини янада мустаҳкамлаш йўлида фидокор кадрлар қилиб тайёрлаш бўйича бир қанча ибратли ишлар амалга оширилмоқда.

ДЕНОВ МАДАНИЯТИ

Ўзбекистон Республикаси мустақилликка эришгандан кейинги долзарб муаммолардан бири жамиятга муносиб кишиларни тарбиялаш, ўзбек халқининг маънавий меросини тиклаш учун кенг имкониятлар яратишдан иборат эди. Ўзбекистон Республикаси Президенти И.А.Каримов ўзининг «Ўзбекистоннинг ўз истиқлол ва тараққиёт йўли» китобида «Ўзбекистоннинг миллий-маданий жиҳатдан ғоят рангбаранглиги, миллий ўзлигини англаш ва маънавий қайта тикланишнинг кучайиб бориши билан узвий бирликда жамиятни янгилаш, уни демократик жамиятга айлантириш учун қудратли омил бўлиб хизмат қилади ва Республиканинг жаҳон ҳамжамиятига қўшилиши учун қулай шароитларни вужудга келтиради»-деб кўрсатиб ўтган эди.

Мустақиллик йилларида вилоятда ўтмишда яшаб ижод этган кўплаб алломаларнинг ҳаётини, меросини ўрганиш, уларнинг асарларини таҳлил қилиш ва нашр эттириш мақсадида ҳам қатор ишлар олиб борилди. Мозийга янгича нуқтаи назардан эътибор ҳамда юртимиз ўтмишини ўрганишга бўлган чанқоқликнинг ошганлиги сабабли олим ва адиблар ташаббуси билан ўтмишда ўтган ўнлаб воҳадошларимизнинг номлари халққа етказилиб, нашр қилина бошланди. Ана шундай алломалардан бири Алоуддин Аттордир. 1994 йил 10 июнда Денов шаҳрида Нақшбандий йўналишининг буюк намоёндаларидан бири Баҳоуддин Нақшбанд (1318-1389 йиллар)нинг биринчи шогирди, куёви ва халифаси Хожа Алоуддин Аттор хаёти ва ижодига бағишланган илмий-назарий анжуман бўлиб ўтди. Сурхондарё вилоят телевиденияси билан биргаликда Денов шаҳрида нодавлат нотижорат телевидениялар ҳам фаолият бошлади.

Кутубхоналар ўртасида Республикада ўтказилган кўрик танловда вилоятдаги кутубхоналар мувафақиятли фахрли ўринларни эгаллаб, жумладан, 1995 йилда «Кутубхона ва маҳалла» Республика кўрик танловида 1998 йилда «Ёш кутубхоначи» номли Республика кўрик танловида Денов шаҳар болалар кутубхонаси мудираси Дилрабо Шукурова фаҳрли иккинчи ўринни эгаллади. 

Туманда бадиий хаваскорлик жамоалари “Навбаҳор” ва “Навниҳол” халқ ансамбллари ташкил топиб, туман маданиятини ҳар томонлама ривожлантириш ва тараққий эттириш мақсадида ёш талантлиларни излаб топиш, республика миқёсида тайёрлаб етказиш соҳасига кўплаб амалий ишлар қилинди. Натижада 1982-1984 йилларда “Марҳабо талантлар!” республика телефестивалида “Навбаҳор” халқ ансамбли ва якка хонанда Иномжон Собировлар танлов ғолиби бўлди. 1992 йилда Тошкентда мустақилликнинг бир йиллиги байрами муносабати билан Денов тумани бадиий хаваскорлари Тошкент Марказий майдонида иштирок этиб, 1995 йилда мустақиллигимизнинг 4 йиллиги тантаналарида, 1996 йилда “Ўзбекистон – Ватаним Маним” республика қўшиқлар танловида Денов туман бадиий жамоалари юксак мукофотга сазовор бўлдилар. 1998 йил республика кўрик танловида “Навниҳол” халқ рақс  дастаси иштирокчиси Хосила Раҳимова фахрли 3 – ўринни эгаллади. Деновда янги-янги санъат маданий ходимлари ташкил этилиб, улар тамун маданияти республика миқёсига олиб чиқишга муносиб ҳисса қўшдилар. Туман маданият бошқармасининг ташаббуси ва тинимсиз изланишлари туфайли 1999 йилда Манзура Қодирқулова республакада 2-ўринни, 2000 йилда Нигора Лутфуллаева Республикада рағбатлантирувчи ўринни, 2001 йилда Зулфия Хайдарова республикада 3-ўринни, 2002 йилда Ислом Худоёров республика кўрик танловида рағбатлантирувчи ўринни, 2003 йилда Гулмира Файзуллаева республика маданият ишлари вазирлиги тизимида ўтказилган кўрик-танловда фахрли 3-ўринни эгаллади. Бу улкан ютуқларнинг муваффақиятида ташкилотчи раҳбари туман ҳокимлиги бўлиб, мамлакатимиз маданиятини ривожлантиришда алоҳида аҳамиятга эгадир.

Шунингдек Денов туманида Хуррам Райимнинг «Ҳур халқлар шарафи шонисан диёр» номли қўшиғи Деновлик истеъдодли хонанда Кибриё Оқилова ижросида «Ўзбекистон-Ватаним маним» Республика кўрик танловида ғолиб деб топилди. Яна унинг «Интизор боқаман йўлингга» номли лирик ашуласи танловда биринчи ўринни эгаллади. Денов таниқли ижодкорлар, шоир-ёзувчилар ватани бўлиб, маданият ва санъатнинг ривожланишига муносиб хисса қўшган улуғ инсонлари билан фахрланади.  
ТУРДИЕВ ТОШТЕМИР 
Тоштемир Турдиев 1942 йил 14 февралда Денов тумани Тўхтамиш қишлоғида деҳқон оиласида таваллуд топган. Тоштемир Турдиев отадан 6 ойлигида, онадан 10 ёшида етим қолди. Тоғалари қўлида тарбия топган. 1949 йили 41-сон ўрта мактабига ўқишга бориб, 7-синф маълумотини олади, сўнгра «Хўжасоат» қишлоғидаги мактаб интернатини аъло баҳолар билан тугатиб, ўқувчилик йиллари жуда оғир кечди. Мактаб бинолари деярли кам эди. Ўқув қуроллари етишмас, дарсликлар ҳақида гапирмаса ҳам бўларди. Халқ ночор, қашшоқ аҳволда, нон етишмас, халқ урушдан чарчаган эди. 1959-1960 йилларда ҳозирги 41-сон мактабда ўзбек тили ва адабиёти фанидан дарс бера бошлайди.

1965 йилда Бухоро Давлат педагогика институтининг ўзбек тили ва адабиёти факултетини битиради. 1965-1967 йилларда Денов туманидаги собиқ «Ғалаба учун» газетасида адабий ходим, бўлим мудири, масъул котиб вазифаларида ишлади.

Тоштемир Турдиев 1968-1969 йилларда Денов туманида партия комитети биринчи секретар ёрдамчиси, 1970-1976 йилларда туман партия комитети ташкилий ишлар бўлими мудири, 1977-1978 йилларда Денов туман халқ контроли комитети раиси вазифаларида меҳнат қилади. Айни пайтда Денов туман хокимлиги етакчи мутахассиси.

Т. Турдиевнинг ижоди шеър ёзишдан бошланди. Унинг биринчи шеъри 1958 йилда «Қизил Денов» газетасида босилди. Айни пайтда у қатор сиёсий публицистик илмий ва халқ оғзаки ижодига оид китоблар муаллифидир. Тоштемир Турдиевнинг дастлабки «Ёш авлодни тарбиялашда халқ оғзаки ижоди йўли» китоби 1974 йили «Ўзбекистон» нашриётида чоп этилган. Китобда халқ оғзаки ижодининг моҳияти, ёш авлодни Ватанни севиш ва ардоқлаш руҳида тарбиялашдаги беқиёс роли ҳақида атрофлича фикр юритилади. Фактик материаллар келтирилиб,чуқур тақлил этилади. Барча асарларида шу кунларда олдимизга қўйилган вазифаларни амалга ошириш, яъни Ўзбекистон мустақиллигини ижтимоий муносабатларини такомиллаштириш, мустақил Ўзбекистонимизнинг даври кишисининг ахлоқ, таълим-тарбия принципларини барқарорлаштириш учун кишининг онги, руҳи ва характерига, туйғулари, одатлари ва қалбига таъсир ўтказувчи бутун тарбия тизими батартиб ишлаб турмоғи лозимлиги рисолада қайд этилади. Тоштемир Турдиев 1974 йилда «Ўзбек достончилигида халқ ахлоқий қарашларининг бадиий ифодаси» мавзусида номзодлик илмий ишини ёқлади.

Олим илмий ишлари ўзбек достонларида, ўзбек халқ оғзаки ижодида икки қарама- қарши ахлоқнинг ғоявий асослари, ўзбек достонларида халқнинг диний ахлоқда бўлган муносабатларининг бенуқсон акс этиши, шунингдек, достонларда дўстлик, қақрамонлик ва ватанпарварлик ғоялари каби муаммоли масалаларни илмий асосда очиб беришга ҳаракат қилган.

ОНА ҚИШЛОҒИМ
Бугун яна келдим қўйнингга, 

Меҳмон бўлиб, она қишлоғим.

 Қўлларимга нафис гулларинг,

 Даста-даста узаттинг, боғим. 

Виқор билан кўкка бўй чўзиб, 

Яшарибсан Вахшивор тоғим. 

Сенга боқсам ёнар кўзларим, 

Тўлиб-тошар илҳом булоғим. 

Сенга жонни нисор этганим, 

Биласанми. Жонажон юртим? 

Нега сенинг тошингни ўпдим, 

Тупроғингни кўзимга суртдим, 

Чунки сенинг қучоқларингда, 

Онажоним азиз хоки бор. 

Қулоқ солсам, тупроқларингда, 

Қурбон бўлган отам оҳи бор. 

Шунинг учун тошинг ўпаман,

 Тупроғингни кўзга суртаман. 

Киндик қоним тўкилган ерим, 

Сени жон ўрнида тутаман.

БИР ЙИЛ
Қачон тўйни бошлайсиз десам,

 Кутинг дейди яна бир йилга, 

Ўйлаб кўринг, ахир десам ҳам, 

Далда беринг, дейди кўнгилга. 

Битар экан қачон бир йили, 

Қандай борди бир йилга тили

БОЙБЎСИНОВ ЧОРШАНБИ ДЕҲНАВИЙ
Чоршанби Бойбўсинов (Деҳнавий) 1948 йилнинг 20 апрелида Денов туманидаги ҳозирги «Мустақиллик» фермерлар уюшмасидаги «Тошлоқ» қишлоғида деққон оиласида туғилган. Ўрта маълумотни 22-умумий ўрта таълим мактабида олган, 1966 йил тумандаги 2-ўрта мактаб қошида очилган педагогика курсида ўқиб, уни 1967 йил тугатган. 1967-1968 ўқув йилида шу мактабда ўқитувчи бўлиб ишлади.

1969-1973 йиллар Тожикистон давлат университетининг филология куллиётида тақсил олди. 1974 йилда Денов туманидаги 21-ўрта мактабда аввал она тили ва адабиёт фанидан дарс берди. 1976 йилда ўқув-тарбия ишлари бўйича директор ўринбосари, 1977 йилдан 1984 йилгача директор лавозимида ишлади. 1985 йилдан 2003 йилгача 64-сон ўрта мактабда ўқитувчилик қилди. Айни пайтда «Чағониён» газетасининг адабиёт бўлими мухаррири. Зуллисонайн шоир ва адиб. Оилали, 7 нафар фарзанднинг отаси, 16 нафар неваранинг бобоси.

Чоршанби Деҳнавийнинг «Эзгуликнинг яралиши», «Акс садо» тўплами, «Баҳор дар пеш», «Чашмасор», «Толашин зиндогй», «Шобе, ни осмон фурй рафт» каби китоблари нашр этилган.

АББОС МАЛИК (АББОСХОН ҲАСАНОВ)

Таниқли шоир, етук ижодкор Аббос Малик 1938 йилда Сурхондарё вилоятининг Денов туманидаги Юрчи қўрғонида туғилди. У 1977 йилда Термиз давлат педагогика институтининг ўзбек тили ва адабиёти факультетини битирди. Аббос Малик 13 йилдан ортиқ вақт Денов қишлоқ ижроқўми раисининг ўринбосари вазифасида ишлади. 1995 йилдан бошлаб, Бобур жамоа хўжалик раисининг маданият ишлари бўйича ўринбосари лавозимида ишлади. Таниқли ижодкор, халқимизнинг маънавий ҳаётини чуқур ўрганган, урф-одатлар, анъаналар ва эътиқодларга алоҳида эътибор берган Аббос Малик кўплаб ижодий, адабий-бадиий ишларни амалга оширди. Унинг ижод қаламига мансуб “Ҳаёт сирлари”, “Жилғалар”, “Заррадаги нур”, “Қатраларда ҳаёт жилваси” каби китоблари халқининг ижтимоий турмуш тарзи, кундалик ҳаётий воқеалари, орзу-умидлари, меҳр-муҳаббати ва севги эътиқодига бағишланган ғояларини тараннум этди. Аббос Малик ҳаётий кечилмалар, инсонпарварлик, ватанга садоқат, ўтмиш мерос, маънавий-маданиятни қадрият ғояларини ўзининг “Замондош”, “Одам одамга”, “Оқ руҳ”, “Шарофнома”, “Қодирийнинг китоблари, “Ривоят”, “Қуёш одам”, “Мен-дарахтман” каби достонлари билан халқ хурматига сазовор бўлди. Энг муҳими Аббос Малик жаҳон адабиётини мукаммал ўрганган, адабий муҳитни чуқур тушунган ижодкор сифатида рус, тожик, ёқут, белорус тилларидаги асарларни ўзбек тилига таржима қилди.  Таниқли камтарин шоир ўзининг ижодий намуналари туфайли 1981 йилда Ўзбекистон ёзувчилар уюшмасининг аъзоси бўлди. Унинг ижодида ватанга муҳаббат, Деновни маънавий дунёсини қадрлаш, Чағониён тарихига холисона муносабатда бўлиш ғояси сингдирилган.
ЎТГАНИ ЁМОН

“Тинч ўтди умр”, дейсан,                           Давр сурдинг кайф билан,

“Ўтгани ёмон”, дейман.                             Давлат билан, сарф билан. 

“Иш битди тамом”, дейсан,                       Аммо ному нишонсиз,

“Битгани ёмон”, дейман.                            Кетгани ёмон дейман!
АСЛОНОВ ОЧИЛ

Очил Аслонов 1938 йил 16 майда Сурхондарё вилояти Денов туманидаги Хазарбоғ жамоа хўжалигининг 4-бўлимида туғилди. 1955 йилда 27-ўрта мактабни аъло баҳоларда тугатиб, 1965 йилдан Хазарбоғ жамоа хўжалигида бош механик лавозимида фаолият кўрсатиб, 1973 йилда Тошкент индустриал билим юртида таълим олди. О.Аслонов меҳнат қилиш билан бир қаторда адабиётга, мусиқага айниқса шеъриятга ниҳоят даражада маъсулият билан қаради. Халқимизнинг адабий меросини ўрганиш, бадиий адабиётга меҳр билан қараш, унинг ҳаётини асосини ташкил этди. Унинг ижоди дастлаб, туман, вилоят, республика матбуотларида чоп этилиб, Сурхондарё ижод аҳлига танилиб борди. У техникани мукаммал эгаллаш ва бошқариш билан бир қаторда халқимизнинг ўтмиш тарихи, маданияти, урф-одати ва қадриятларига алоҳида эътибор берди. Унинг “Эҳтиром” шеърий тўплами 1994 йилда “Фан” нашриётида чоп этилиб, республиканинг таниқли ижод аҳлининг назарига тушишига олиб келди. 1997 йил “Дил садолари” шеърий тўплами нашр этилгач, республика адабий муҳити унга алоҳида назар билан қаради. Ижодкор, адабиётшунос, шеърий тўпламлари билан халқ назарига тушган О.Аслонов Денов табиати, халқининг меҳрибонлиги, севги ва вафо ҳамда адолат туйғуларини ўз ижод намуналарида таҳлил этди. Айниқса унинг “Сен йиғлама”, “Армон” шеърлари инсоний туйғуларни тарғиб этишда алоҳида аҳамиятга эга бўлди.  
НИЗОМЖОН ПАРДА

Низомжон Парда чинакам ватан куйчиси, унинг шеърларини ўқир экансан, беихтиёр ҳаёлга толасан: Она диёрини бунчалик меҳр билан куйлашининг боиси нима? Бу тупроқни у кўзига тўтиё қилади, ватанини бутун қалби, бутун вужуди билан юксак муҳаббат ва катта эҳтирос билан севади, ардоқлайди, куйлайди. 

Н.Парда 1937 йил 5 майда Қарши районининг Бўрибатош қишлоғида туғилди. 6-7 ёшида отаси урушга жўнаб кетди ва Белоруссия остоналаридаги жангларда ҳалок бўлди. Ёш Низом она қўлида уч гўдакнинг бири сифатида етим қолди. Йилчучук вақтлар эмасми, она-болалар элнинг подасини боқиб тирикчилик ўтказди. У аввал Андреев номли мактабда, сўнг Х.Олимжон номли мактабда таҳсил кўриб ўрта маълумотли бўлди. 4 синфда ўқиб юргандаёқ машқ қиларди, шеърларлар ёзарди. Шеърлари мактаб деворий газеталарида чиқиб турар, адабиёт ўқитувчиси Чори Хамроев уни маъқуллар-рағбатлантирар, янги – янги изланишларга ундар эди. Инсонпарвар, меҳнатсевар, табиат ва жамиятни чуқур англаган Низомжон Парда ватанни севиш, уни ардоқлаш, ёшларга ибрат бўлиш, ҳақиқат мезонларини англаб етиш ғояси билан ижод қилди. Унинг ижодида Денов табиатини ардоқлаш, тоғларга муҳаббат, боғлар, мевазорларни кўпайтириш ва асраш, табиатни онгли тарзда асраш ҳамда инсон омилини қадрлаш каби хислатлар шоир ижодининг асосини ташкил этган.
Назомжон Парданинг ўз аудиторияси, ўз мухлислари бўлиб, унинг “Тоғлар оралаб”, “Дашт армуғони”, “Камалакранг водий”, “Олтин маъбуда”, “Сурхон хирмонлари”, “Муҳаббат – муҳаббат” ва бошқа ўнлаб китоблари республика китобхонларига тарқатилди. 

Н.Парданинг уч томлик “Ҳайрат” китоби чоп этилди. Н.Парда 2007 йил “Шуҳрат” медали билан  тақдирланди. Унинг ижоди республикамизда кенг жамоатчилик томонидан хурмат билан қабул қилиниб, унинг асарларида Денов тарихини, маънавияти ва маърифатини  куйлаш, деновликларнинг қадр-қиммати, урф-одатлари, удумлари ва қадриятларини юксакликка кўтариш орзу-умиди ҳамда уни амалдаги кўриниши намоён бўлган.
ХАЛИЛОВ ИСКАНДАР МУЗАФФАРЗОДА
Искандар Халилов (Музаффарзода) 1959 йилнинг 17 июлида Денов туманидаги ҳозирги И.Тўраев номли фермерлар уюшмасининг Қизилжар маҳалласида туғилган. Аждодлари илм ва ҳаттотлик билан шуғулланиб келган Мулло Музаффар халифа хонадонида туғилган. 1966-1976 йилларда 15 мактабда ўрта маълумот олган. 1977-1978 йилларда Душанбе шаҳридаги ҳунар-техника билим юртида юқори босма нашрчилиги бўлимида таҳсил олган. 1979-1982 йилларда Душанбе шаҳридадаги бутуниттифоқ, матбаасида юқори босма нашири вазифасида меҳнат қилган. Ҳарбий хизматни 1982-1984 йилларда ўтаган. 1984-1989 йиллар Денов шаҳар босмахонасида юқори босма нашири, 1989 -1991 йилларда «Чағониён» (олдинги «Ғалаба учун») газетасида мухбир, 1991 -1993 йиллар мобайнида вилоят «Садои Сурхон» газетасида мухбир, адабий бўлим мудири вазифаларида меҳнат қилган. 1990-1995 йилларда Душанбе Давлат Педагогика олийгоҳининг тожик тили ва адабиёти факултетида сиртдан таҳсил олган. 1994-1996 йилларда «Чағониён» газетаси ҳузурида «Яратиладиган Денов ва Деновликлар тарихи» бўйича ижодий иш юритувчи, 1995-2000 йиллар мазкур газета қошидаги «Маҳорат» ижодий ишлаб чиқариш кичик корхонасида директор вазифаларида фаолият юритган. 2000 йил январ ойидан эътиборан «Денов АТР» телевидениеси бош муҳаррири вазифасида ишлаб келмоқда. У оилали, 5 нафар фарзанднинг отаси, 1 нафар неваранинг бобоси. Искандар Музаффарзода таржимон сифатида элга танилган. Асарлари йирик матбуот саҳифаларида, журналларда эълон қилинган. «Жайхун» нашриётида «Ўшор» тарихий-бадиий рисоласи чоп этилган.

ХОЛИҚОВ ХУРСАНД 
Хурсанд Холиқов 1962 йил 20 январда Денов туманидаги «Ғалаба» ширкат хўжалиги Остона қишлоғида зиёли оиласида таваллуд топиб, 1968 йили Денов туманидаги 30-сон ўрта мактабига ўқишга бориб, уни 1978 йилда аъло баҳолар билан тугатади. Хурсанд Холиқов 1978-1979 йиллари Хайрабод даҳасидаги ПМС-166 қурилиш ташкилотида ишчи бўлиб, меҳнат фаолиятини бошлайди. У ўз билими ва малакасини ошириш мақсадида 1979 йили Тошкент темир йўл транспорти институтининг мухандис тайёрлов факултетининг кундузги бўлимига ўқишга кириб, олий даргоҳни 1985 йили муваффақиятли тугатди. Хурсанд Холиқов 1985-1986 йилларда йўлланма билан Душанбе шаҳрида темир йўллар қурилиш бўлинмасида аввал муҳандис технолог, катта муҳандис, сўнгра техника-ишлаб чиқариш бўлимида бошлиқ лавозимида ишлади.

У 1986-1988 йиллари қуролли кучлар сафига чақирилиб, ўз йигитлик бурчини адо этиб, соғ-саломат она ватанига қайтиб келди. У 1988-1989 йилларда Денов туман архитектура ва шаҳарсозлик бўлимининг лойиҳалаш гуруҳида муҳандис, катта муҳандис инспектори лавозимида ишлади.

Хурсанд Холиқов 1989-1997 йиллларда туман хўжалик ҳисобидаги якка тартибда уй-жой қурилишни мувофиқлаштириш бошқармасида бошлиқ вазифасида ишлади. У 1997-2001 йиллари Денов тумани бош архитектори лавозимида, 2001 йилдан 2004 йилгача туман ҳокимининг ўринбосари, 2004 йилдан буён туман ҳокимининг биринчи ўринбосари лавозимида ишлаб келмоқда.

СЕВОЛМАСЛАР МЕНИНГДЕК
Қўлларингни бир ушлашга интизорман дилдорим,

 Йўлларингга кўз тикишга етмас менинг мадорим. 

Уйқу ётдир, ҳушим ётдир, йўқдир менинг оромим, 

Бағрим қондир, кўнглим нотинч, фироқ қилма нигорим.
Боғлар кезма, хаёл сурма, паризод йўқ сенингдек,

 Ёнимга кел, қўлингни бер, ошиқ йўқдир менингдек. 

Ҳолим хароб, бағрим кабоб, юзим гўё хазондек, 

Саргардонман ишқ йўлида, девона йўқ менингдек.
Севолмагай, сени ҳеч ким мендек Мажнун мисоли, 

Севгим менинг оташ каби муҳаббатнинг тимсоли, 

Ўзинг оҳу, кўзинг ёқут, боқишларинг иболи, 

Азоб берма, тутмасин ҳеч муҳаббатим уволи.
СИЗ ҲАҚИНГИЗДА
Сиздан ҳам нафисроқ, сиздан ҳам буюк, 

Эҳтиросли менинг орзуларим бор.

 Улар сиздек қийнамас, бироқ, 

Ҳамма гўзал нарса унга дахлдор.
Уларга етишмоқ осонмас гарчи, 

Уларни истаганча суюшим мумкин. 

Улар ноз қилмайди, санам билсангки, 

То тонг қадар уларни қучишим мумкин.
Афсуски, бу орзу сиз ҳақингизда.
МАМАЖОНОВ ЗОИР 
Зоир Мамажонов 1949 йили Сурхондарё вилояти Денов туманидаги Охунбобоев номли ширкат хўжалигининг Номозгоҳ қишлоғида деҳқон оиласида таваллуд топган. 1956 йили ҳозирги 33-сон ўрта мактабига ўқишга бориб, 10-синфни 1966 йилда аъло баҳолар билан тугатди. Зоир Мамажонов ўқувчилик йилларида ўзбек тили ва адабиётини севиб ўқир, ўзбек шоирлари ва ёзувчиларининг ҳаёти ва ижодий фаолиятини чуқур таҳлил қилар эди. У фавқулодда истеъдоди билан атрофдагиларнинг назарига тушади. Устозлари Абдураҳмон Қобилов (марҳум), Жўра Носировлардан фан сирларини чуқур ўрганди. Шу иштиёқи туфайли 1968 йил Тошкент Давлат Университетининг журналистика факултетига ҳужжат топшириб, талабаликка қабул қилиниб, Олий даргоҳни 1974 йилда муваффақиятли битириб, журналист ихтисослигини эгаллайди. Зоир Мамажонов меҳнат фаолиятини 1968 йилда собиқ «Ленин байроғи» вилоят газетасида адабий ходимликдан бошлайди. У 1969-1988 йиллари Денов туман «Ғалаба учун» газетасида бўлим мудири вазифасида ишлади, 1974 йилдан Ўзбекистон Республикаси журналистлар уюшмаси аъзоси. Ўзбекистон Республикаси Ёзувчилар уюшмаси бадиий адабиётини тарғиб қилиш борасида Сурхондарё вилояти бўйича вакили, 1988-1990 йилларда «Ғалаба учун» туман газетаси бўлим мудири, 1990 йил апрел ойидан бошлаб «Чағониён» газетаси бош муҳаррири лавозимида фаолият кўрсатиб келмоқда.

Зоир Мамажонов 1990-1994 йилларда икки бор халқ депутатлари Денов туман Кенгаши депутатлигига, вилоят Кенгаши депутатлитига сайланган. Зоир Мамажонов номи ҳикоянавис сифатида республикада машҳур. У «Гулхан атрофида ўтирганлар» номли қисса ва «Ғаним» ҳикоялар тўплами муаллифи ҳамдир.

Зоир Мамажонов фаол журналист сифатида республика вилоят вақтли матбуотида ижтимоий турмушимизга оид долзарб, публицистик мақолалари билан доимий қатнашади. Мустақиллигимиз, истиқлолимиз фидойилари мавзуларидаги чиқишлари билан эл оғзига тушган, ҳурмат топган қалам соқиби.

Зоир Мамажоновнинг ижтимоий турмушимизнинг фаол тарғиботчиси сифатида туманда, вилоятимиз ва республикамиз қаламкаш истеъдодлари орасида ўзига хос ўрни бор.

У оилали, 8 нафар фарзанднинг отаси, 14 нафар неваранинг бобоси.
НАЗАРОВ ҚУРБОНПЎЛАТ 
Қурбонпўлат Назаров 1948 йил 11 декабрда Сурхондарё вилоятининг Бойсун туманвдаги Қайроқ қишлоғида деҳқон оиласида туғилган. 1955 йили Музробод туманидаги С.Айний номли 41-сон ўрта мактабига ўкишга бориб, уни 1957 йили 2-синфни тугатди ва 1957 йнли Сурхондарё вилояти Денов туманидаги ҳозирги «Ўзбекистон» жамоа хўжалигига кўчиб келди. Шу йили 20-сон ўрта мактабининг 3-синфига ўқишга бориб, 8-синфни 1963 йили аъло баҳоларда тугатди. 1963 йил 1 сентябрдан Ўзбекистон жамоа хўжалиги марказидаги 19-сон ўрта мактабининг 9-синфига ўқишга бориб, 11 –синфни 1966 йили тугатди. Шу йили Самарқанд Давлат Университетининг рус тили ва адабиёти факултетига ҳужжат топширди ҳамда имтиҳонлардан аъло баҳоларда ўтиб талабаликка қабул қилинди. Таҳсилни Украинанинг Винница шаҳридаги Н.Островский номли педагогика институтида давом эттирди. Олий даргоҳни 1971 йилда муваффақиятли битириб, рус тили ва адабиёти фани ўқитувчиси ихтисослиги бўйича тугатиб, йўлланма билан Денов туманидаги 10-сон ўрта мактабига ишга келиб, 1976 йилгача ишлади. 1976 йил 15 августдан тумандаги 33-сон ўрта мактабига ишга ўтиб, 2005 йилгача ишлади. Шу йиллар давомида туман, вилоят газеталарида публицистик мақолалари, ҳикоя ва ҳажвиялари билан мунтазам равишда қатнашиб келди. Иккита ҳикоя ва ҳажвиялар тўплами, «Ҳалоллик» («Жайхун» нашриёти, 2000 йил), «Олпоқ нон» (Жайхун» нашриёти, 2001 йил) муаллифи. У «Ўзбекистон Республикаси Халқ таълими аълочиси» кўкрак нишони билан тақдирланган. Оилали, 3 нафар фарзанднинг отаси ва 7 нафар неваранинг бобоси. 
РАЙИМОВ ХУРРАМ 
Хуррам Райимов 1950 йил Денов шаҳрида таваллуд топган. Ҳозирги 77-умумий ўрта таълим мактабини тугатиб, Йўлдош Охунбобоев номли Республика Тиббиёт билим юртига ўқишга кириб, 1971 йил мазкур билим юртини тамомлаган. 1971 -1973 йилларда Москва шаҳрида ҳарбий хизмат бурчини адо этди. 1976 йилда Термиз Давлат педагогика институтининг ўзбек тили ва адабиёти факультетига сиртдан ўқишга кириб, 1981 йилда олий ўқув юртини муваффақиятли тамомлади. 1978 йилда шифокорлик билан биргаликда журналистика фаолиятини ҳам бошлаб, тумандаги «Ғалаба учун» ҳозирги «Чағониён» газетаси муҳарририятига ишга ўтди. У ерда мусаҳҳиҳ, адабий ходим, бўлим мудири вазифаларида фаолият юритди. 1991 йилдан 2003 йилга қадар Сурхондарё вилоят телерадиокомпанияси Денов шаҳар радиоэшиттириш муҳарририятида масъул муҳаррир вазифасида ишлади.

2003 йилдан Сурхондарё вилоят телерадиокомпанияси катта муҳаррири вазифасида ишлаб, Хуррам Райимов бадиий ижод билан шуғулланиб, «Моҳитобоним», «Бола билан капалак», «Мен кичик кашфиётчи», «Сабр дарахти», «Оқ тулпор» каби тўпламлари чоп этилди. Унинг қатор шеърлари ҳаммуаллифликда эълон қилинган китобларда киритилган. Шоир қаламига мансуб бир қатор шеърлар санъаткорлар томонидан қўшиқ қилиб кўйланмоқда. Санъаткор Кибриё Оқилова Хуррам Райимовнинг «Ҳур халқлар шарафи-шонисан диёр» сарлавҳали шеърини қўшиқ қилиб ижро этиб, «Ўзбекистон –Ватаним маним» кўрик танловининг Республика босқичи ғолиблари қаторидан ўрин олди. Бундан ташқари кўплаб маҳаллий санъаткорлар томонидан Хуррам Райимов шеърлари қўшиққа айлантирилган.

Хуррам Райимовнинг «Қалдирғоч» сарлавҳали шеъри эса биринчи синф ўқувчилари учун мўлжалланган ва Ўзбекистон Республикаси халқ таълими Вазирлиги томонидан тасдиқланган «Китобим – офтобим» ўқиш китоби дарслигига киритилган. Хуррам Райимов Ўзбекистон журналистлар уюшмаси аъзоси, Адиб Собир Термизий мукофоти совриндоридир. У оилали, 3 нафар фарзанднинг отаси.

ХОЛМУРОДОВ ЭГАМБЕРДИ 

(Эгам Дўст)
Эгамберди Холмуродов Дўсмуҳаммадович (Эгам Дўст) 1958 йили Денов туманида туғилган. 1965йил Ҳ.Ҳ.Ниёзий номли мактабнинг 1-синфига бориб, 1975 йили тугатган. 1976-1980 йилларда Термиз давлат педагогика институтида таҳсил олган.

1980-1982 йилларда тумандаги Ҳ.Олимжон номли ўрта мактабда ўқитувчилик қилди. 1982 йилдан 1993 йилгача ёш тарбияшунослар масканида ишлади. Журналистлик фаолиятини 1994 йилдан «Чағониён» газетасида бошлади. 2004 йилдан буён «Сурхон тонги» газетаси ходими, оилали, 3 ўғил, 3 қизи бор. 11 ёшидан бошлаб шеър ва ҳикоялар ёзиб, ижод намуналари туман, вилоят, республика, шунингдек қўшни республика матбуотларида мунтазам чоп этиб турилади. Тўрт фаслдан иборат «Сен мангу тириксан» деб номланган шеърий китоби А.Қодирий номли нашриётда чоп этилган. Юзлаб публицистик мақолалар фелъетон ва очерклари эълон қилинган. «Денов ва деновликлар» туркумида, «Ҳайдарқулҳожи» номли тарихий рисоласи нашр қилинди. Эгам Дўст сермаҳсул ижодкор. Ҳар хил мавзулардаги мингдан зиёд шеърлар ва қасидалар муаллифи. Шеърлари «Дил дарди – муҳаббат рамзи» китобига киритилган. Шунингдек, «Саодатли карвон» номли китобда «Қисмат» номли очерки билан иштирок этган. Бир неча тарихий ва ҳужжатли қиссалар муаллифи. Ўндан ошиқ ижодкорларнинг китобларига муҳаррирлик қилган. Бир қанча шеърларига бастакор Музаффар Наимов томонидан куй басталаниб қўшиқ қилинган ва айримлари унинг «Сурхон қўшиқлари» деб номланган китобига киритилган.

ҲАЛИМОВ ИСМАТУЛЛО 
Исматулло Ҳалимов 1949 йил 12 апрелда Денов туманидаги Сина қишлоғида деҳқон оиласида таваллуд топиб, 1955 йил 36-сон ўрта мактабга ўқишга бориб, 11-синфни 1966 йилда аъло баҳолар билан тугатади. Исматулло Ҳалимов ўқувчилик даврида ўзбек, тожик тили ва адабиётини севиб ўқир эди. Шоир, ёзувчиларнинг ҳаёти ва ижодий фаолиятларини чуқур тахлил этарди. У шоирона шуури жуда баланд, фавқулодда истеъдод эгаси бўлиб шаклланди. Исматулло Ҳалимов 1966 йили ўқитувчилар етишмаслиги сабабли туман халқ таълим буйруғи билан 16-сон мактабига ўқитувчи қилиб тайинланди. 1967 йили Душанбе Давлат Педагогика институтининг ўзбек тили ва адабиёти факултетига сиртдан ўқишга кириб, 1967-1968 йиллари Сина қишлоғидаги 36-сон ўрта мактабга келиб ишлай бошлади. Кейинчалик 5-10-синфларга ўзбек тили ва адабиёти хамда тарих ва жамиятшуносликдан дарс берган. 1972 йили олий даргоҳни муваффақиятли тугатади. Исматулло Ҳалимов 1973 йили қуролли кучлар сафига чақирилди, ўз йигитлик бурчини адо этиб, соғ-саломат она-ватанига қайтиб келди ва жонажон мактабида яна педагоглик фаолиятини давом эттиради. 1974-1975 йиллари 36-сон мактабга илмий бўлим мудир этиб тайинланади. 1978-1986 йиллари мактаб директори лавозимида ишлайди. 1986 йил Олтинсой туманидаги янги «Олтинсой тонги» газетаси ташкил этилди ва шу газетага ишга таклиф этилди. 1986 йил сентябр ойидан шу газетага ишга ўтди. 1989 йил октябр ойигача турли вазифаларда (мухбир, бўлим мудяри ва масъул котиб) ишлади. 1989 йил октябр ойидан газетада тожик саҳифаси ташкил этилиши муносабати билан, то 1991 йил «Садои Сурхон» вилоят тожик газетаси ташкил этилгунга қадар фаолият кўрсатди. 1991 йил январдан «Саҳифаи Сурхон» газетасига масъул котиб вазифасига ўтказилади. 1995 йил вилоят халқ таълими газетаси «Мураббий», ҳозирги «Маънавият гулшани» тафсис этилади ва уни шу газетага ишга таклиф этишади. У шу газетада масъул котиб бўлиб ишлайди, бу билан муҳаррир Норқул Тўраев раҳбарлигида янги газета ташкил этишга ҳисса қўшади. 1999 йил вилоят прокуратурасининг «Адолат» газетаси ташкил этилади ва шу газетада ҳам масъул котиб вазифасини бажаради. 1991 йили вилоят хотин-қизлар газетаси «Аёл ва замон» газетаси ташкил этилди ва бу газетага ҳам ишга таклиф этилди.

У бу газетанинг масъул котиблик лавозимида ишлайди. Шулар баробарида «АТР» телевидениесида тожик тилида туркум кўрсатувлар ҳам тайёрлади. 1991 йили шу телевидение қошида «ТВ хабарлар» газетасини ташкил этди. 2001 йили июнда уни Сина қишлоқ фуҳаролар йиғинига раисликка сайлашади. Айни пайтда шу вазифада ишлаб халққа хизмат қилиб келмоқда. Исматулло Ҳалимов номи шоир сифатида кўпчилликка таниш, у «Меҳр» (1994) ва «Хақи ватан» (1999 ) шеърий тўпламлар муаллифи, унинг шеъру ғазал ва публицистик мақола, очерклардан иборат.

МАҲМУД АБУЛФАЙЗ
Таниқли ижодкор, журналист, матбуот соҳасининг вакили Маҳмуд Абулфайз Денов тумани (ҳозирги Олтинсой ҳудуди)даги Чинор қишлоғида таваллуд топган. 1981 йил Тошкент давлат университетини тугатиб, ижодкор ёш истеъдодли журналист сифатида Ленин байроғи газетасида иш бошлади. Ижодкор журналист Сурхон воҳаси маънавий-маърифий ҳамда ижтимоий турмуш-тарзи билан боғлиқ тарихий воқеа-ҳодисалар ҳақида кўплаб мақолалар билан танилди. У халқимизнинг моддий ва маънавий ҳаёти, унинг ўтмиш тарихига алоҳида эътибор бериб, тарихий-бадиий ижод намуналари билан республикада таниқли ижодкор сифатида танилди. Шу туфайли 1982-1983 йилларда Ўзбекистон Ёзувчилар уюшмаси вилоят бўлимида адабий маслаҳатчи бўлиб ишлаб, халқ оғзаки ижодиёти, урф-одатлари, анъаналар ва халқ байрамлари йўналишида илмий-ижодий фаолиятини давом эттирди. Шунингдек Маҳмуд Абулфайз “Оила ва жамият” газетасида вилоят бўйича мухбир бўлиб ишлаб, оила ва жамият билан боғлиқ адабий педагогик ва психологик жараёнларга оид мавзуда мақолалар эълон қилди. Камтарин, доимий изланишда бўлган ижодкор Муҳмад Абулфайз “Сурхон тонги” газетасида бўлим мудири, “Туркистон-пресс” нодавлат ахборот агентлигида фаолият олиб бормоқда. Тинимсиз изланишлар, ижодий фаолияти даврида Маҳмуд Абулфайзнинг “Мард қолур майдон ичинда” (ҳаммуаллифликда), “Тоғлардек яшаса одам” (ҳаммуаллифликда) каби қатор публицистик мақолалари, эсселари ва китобларини нашр этилди. Ушбу ижодида Сурхон воҳаси одамлари, ўлка табиати, узоқ ва яқин ўтмишдаги унутилмас воқеаларини қаламга олиш туфайли маънавий-аҳлоқий тарбияга ижодкор сифатида ҳисса қўшди. Адабиётшунос Маҳмуд Абулфайзнинг “Бошимизда осмон бор”, “Мени йўқлаб ким келди”, “Ҳаёт манзаралари” номли тўпламлари халқимиз томонидан хурмат билан севиб ўқилади. Маҳмуд Абулфайзнинг ҳаёт фалсафасида “Ҳаёт ҳар бир қаламкаш учун сон-саноқсиз мавзулар берадиган поёнсиз манбадир. Бу манбадан ким қандай фойдаланади ва нималарни ёзиб қолдиради – бу алоҳида гап. Ана шу ранг-баранг оламда ижодкорнинг ўзи танлаган ўз мавзулари, ўзи танлаган ранглар, ўзига хос услуби бўлиши зарур. Ана шу ўзига хослик унинг битикларида бўртиб кўзга ташланади” деган ғоя мавжуд.
МЕЛИҚУЛОВ ХАНЖАР ҒОФУРОВИЧ

Мелиқул Ханжар 1942 йил Деновнинг Вахшивор қишлоғида туғилиб, отаси Йўлдошев Ғофур вафот этгандан кейин Лукка қишлоғидан Мелиев Ханжарнинг тарбиясида ўсди. 1949 йил сентябрда Лукка қишлоғидаги 7 йиллик мактабга ўқишга бориб, 1956 йилда Вахшивор қишлоғидаги ўрта мактабни 8 синфини тугатди. 1959 йил ўрта мактабни тугатиб, билим олиш ва ижод аҳли билан яқиндан танишиш мақсадида  Қарши давлат педагогика институтига сиртдан ўқишга кириб, 1968 йилда педагогика институтини тугатди. Унинг адабиётга қизиқиши ва шеър билан ижод қилишига онаси Ҳайитой Икром қизи устозлик қилди. Унинг илк шеърлари 1965 йилда район ва вилоят матбуотларида чоп этилиб, етук ижодкорлар назарига тушди. 1984 йил “Бойчечак 84” шеърий тўплами ёш гвардия нашриётида чоп этилди. 1987 йилда “Ёшлар овози” номли тўпламда шеърий туркумлари нашр этилди. Тинимсиз изланишда бўлган  Мелиқул Ханжар таниқли ижодкорлар билан мукаммал боғланиб, адабий муҳитда алоҳида хурматга сазовор бўлди. Унинг ижоди халқ ўртасида катта хурматга сазовор бўлди. Унинг бевосита ижод билан боғлиқ 1988 йилда “Қўшиқ қанотим”, 1993 йилда “Вахшивор ва Сўфи Оллоёр”, 1994 йилда “Сени излаяпман”, 1995 йилда “Сўфи Оллоёр Вахшиворда” , 2000 йилда “Гумон ва иймон” номли китоблари унга катта ижодий шухрат келтирди. Мелиқул Ханжарни моддий маданиятни чуқур билиши, маънавий маданиятни мукаммал эгаллаши, халқ урф-одатлари ва анъаналарини мулоҳаза қилиши туфайли “Дўппи тиккин мен учун” номли шеърий тўплами юзага келишига асос бўлди. Таниқли ижодкор ўзининг ижод фаолияти даврида “Етим балладаси”, “Мирзо Бобур” достони билан республика ижод аҳли танловларида игштирок этиб муносиб биринчи ўринни эгаллади. Айниқса унинг “Қиз қўрғон”, “Қирққиз”, “Фарҳод бобо”, “Ўтмишдан садо”, “Қотил”, “Наргис”, “Хиёнат”, “Муссавир”, “Мирзо Бобур”, “Маликаи Суманбар”, “Мохларойим” каби достонлари халқимиз маънавиятининг улкан асарларига айланди. Таниқли ижодкор Мелиқул Ханжарнинг маънавиятнинг ёрқин юлдузлари ҳисобланган шеърлари республиканинг таниқли санъаткорлари томонидан қўшиқ қилиб куйлаб келинмоқда. Жумладан: “Қаранг келин келяпти” шеъри республика халқ артисти Олимжон Орифжонов, Йироқдаман” ғазали Қўзибой Отажонов, “Вахшивор фарзандиман”, “Учрадим”, “Денов бу”, “Гулбахор кетмасмикан” шеърлари Абдурасул Қодиров томонидан қўшиқ қилиб куйланиб келмоқда. Ижод ахлининг таниқли вакили, камтарин инсон, шеъриятнинг ёрқин юлдузи, ватан ва халқ манфаатларини чин дилдан ҳимоя қиладиган Мелиқул Ханжар ижоди тарих саҳифаларидан ўз ўрнини топди. 
АБДУРАСУЛОВ ОМОН 

Абдурасулов Омон 1951 йилда Денов туманидаги Юрчи қишлоғида туғилиб, тумандаги 15-ўрта мактабни муваффақиятли тугатиб, 1968 йилда Самарқанд қишлоқ хўжалик институтининг Қоракўлшунослик мутахассислигига эга бўлди. 1973-1974 йилларда ҳарбий хизматда бўлиб, меҳнат фаолиятини тумандаги Ислом Тўраев номли жамоа хўжалигида зоотехник бўлиб, иш фаолиятини бошлади. 1983-2004 йилларда Сурхондарё вилоят матлубот хиссадорлик уюшмаси бошқарувида бош зоотехник, қишлоқ хўжалик маҳсулотларини тайёрлаш бўлими бошлиғи вазифаларида ишлади. Етук мутахассис, салоҳият эгаси ташкилотчи, тадбиркор О.Абдурасулов ўзига берилган маъсулиятни виждонан, камтаринлик, инсонпарварлик тамойили асосида бажарди. Шу туфайли унинг хизматлари юқори баҳоланиб, “Савдо аълочиси” нишони билан мукофотланди. О.Абдурасулов ёшлигидан ватанни севиш, халқни ҳурматлаш, урф-одатлар, анъаналарни мукаммал билиши билан биргаликда халқимиз ҳаёти, турмуш тарзи ва ёшларнинг келажакка бўлган ишончи, севги ва ва вафони акс эттирувчи ижоди билан яхши шоир, ижодкор сифатида танилди. О.Абдурасуловнинг элга манзур бўлган “Карвон ўтар”, “Ҳақ йўли”, “Амал қилиб”, “Кўнгил ҳаловати” каби шеърий тўпламлари устозлар ва адабий муҳит томонидан муносиб қабул қилинди. Айниқса унинг  “Умр довони” китоби ижодкорнинг энг юксак камол чўққиси ҳисобаланади.
САДИЕВА МАТЛУБА ТУРДИМУРОДОВНА

Садиева Матлуба Турдимуродовна 1968 йил 15 августда Сурхондарё вилояти Денов туманида туғилиб, 1985 йил 9-умумий ўрта мактабни  тугатди. Термиз давлат университети 2003 йил ўзбек тили ва адабиёти факультетини тугатган. 

1999 йилдан буён вилоят халқ таълими бошқармасининг услубиёт марказида ишлаб келмоқда. Вилоятдаги 848 та мактаб кутубхоналарини, Президентимиз И.А.Каримовнинг 2006 йил 20 июндаги “Республика аҳолисини ахборот-кутубхона билан таъминлашни ташкил этиш тўғрисида”ги 381-сонли қарори асосида ташкил этилган 85 та “Ахборот-ресурс марказ”ларини ҳамда 57 та “Етакчи кластер мактаблар”ини фаолиятини мукаммал иш юритишни ташкил этишда ўзинин ташкилотчилиги, тадбиркорлиги ҳамда меҳнатсеварлигини кўрсатди.

М.Садиева вилоят ахборот-русурс марказида ўқувчи ёшларни маънавий руҳда тарбиялаш, билимли, одобли, ватанапарвар бўлиб етишишига муносиб ҳисса қўшиб, ўзининг таълим соҳасидаги илмий-назарий, ўқув-услубий тажрибалари билан фаол қатнашиб келмоқда. Унинг ўқув-услубий, дарс жараёнларида янги педагогик технологияларни жорий этиш соҳасидаги тажрибалари вилоят мактабларига жорий этилиб, етакчи мутахассис сифатида тан олинди. Президентимиз асарларини ёшлар онгига сингдириш, мактабларда маънавий қадриятларни, моддий ва номоддий маданиятни ҳар томонлама ўрганиш ва тарғиб қилиш масаласида услубий қўлланмалар яратиб, республика олий таълим вазирлигида ижобий баҳоланиб, М.Садиеванинг ишлари оммалаштирилди. Шунингдек, М.Садиева адабий-бадиий йўналишда ижод қилиб, ўзининг қалбидаги ватанга, жамиятга, мустақилликка ва меҳр-муҳаббатга бўлган инсоний ғояларни шеър ва ҳикоялар орқали руҳий хиссиётини таҳлил этиб келмоқда. Уни ижодидаги шеърларда одоб-аҳлоқ, оила, севги ҳамда ватанпарварлик, инсонпарварлик ғоялари ўзида акс эттирган. Жумладан унинг ижоди республиканинг таниқли ижодкорлари томонидан юқори савияда баҳоланиб, матбуотда эълон қилиниб, шеърий рисолалари нашр этилди. Унинг ижодидаги қуйидаги мисралар тақдим этилди.

ЁЛВОРДИМ

Ёлғиз Оллоҳимга қилиб илтижо,

Аёлга тўкис бахт бер дуб ёлвордим.

Фарзанди ўлмасин, бағри куймасин,

Камолин кўрсин деб зор-зор ёлвордим.

ҒАНИМГА!

Гуноҳларим пойлама ғаним,

Сенинг гуноҳларинг мендан ҳам кўпроқ.

Сарҳисоб қилгувчи ёлғиз Оллоҳим,

Кимдир олдин кетар кимдир кейинроқ.

ЖАМАЛАК СОЧЛИГИМ СЕНИ СОҒИНДИМ

Беғубор йилларни қолдириб ортда,

Умр ҳам ўтаркан сувдек бир пасда, 

Ҳаёт ташвишидан чарчаган чоғда,

Жамалак сочлигим сени соғиндим.

ЭРГАШОВА ХОЛБИБИ 
Денов адабий муҳитининг серқирра ижодкорларидан бири шоира Холбиби Эргашованинг Сурхон элида кўплаб мухлислари бор. Чунки Холбибининг пўлатдай тобланган жисми, ханжардай ўткир руҳи бор. Шоира билан суҳбатлашсангиз, камтарин, камсуқум кўринган аёлнинг вужудида элнинг оғриқлари, миллатнинг дарди ётади. Ширин овозида янграётган сўзлар турли туйғулар бўлиб, руҳингизга ором беради. Қайси мавзуда гап бошламанг, албатта мулоҳаза, кенг мушоҳада билан жавоб беради.

Шоира Холбнби Эргашова 1960 йшгаинг 24 февралида Денов туманида таваллуд топди. Илк сабоқни тумандаги саккиз йиллик 11-сонли (Ҳозирги 84-умумий ўрта таълим) мактабда олади. Кейин шаҳардаги ҳозирги 77-сон ўрта мактабда ўқишни тамомлади. 1977-1979 йилларда Термиз қишлоқ хўжалик билим юртининг иқтисод бўлимини имтиёзли диплом билан тугатади. Шу йили илк меҳнат фаолиятини Денов тумани халқ таълими бўлимида иқтисодчи вазифасида бошлайди. Холбиби тез орада ўз касбининг устаси сифатида танилди. Бироқ унинг учун энг азиз бўлган ижоди ҳамиша бирга эди, бошқа бир оламга чорлар эди. Ниқоят 1988 йилда Термиз давлат университетининг фиология факултетига сиртдан ўқишга кирди. Муаллимлик фаолиятини ўзи илк бор сабоқ олган 84-сон ўрта мактабда кутубхоначиликдан бошлади. 1989 йилдан Холбиби Хўжаниёзова (Эргашова- фақат ижодий фаолиятида ишлатилган) ўзбек тили ва адабиёти муаллимаси сифатида танила бошлади. Унинг тилшунослик соҳасидаги мақолалари газета ва журналларда чоп этилди. Айниқса, «Келажак мактаби ва мен уни қандай тасаввур этаман» номли монографик илмий иши учун 1993 йилда «Ўзбекистон халқ таълими аълочиси» нишони ва Ўзбекистон Халқ таълимининг «Фахрий ёрлиқ» лари билан тақдирланди. 1993 йили иқтидорли муаллима университетни имтиёзли диплом билан якунлади. 2000 йилдан «Денов АТР» ва «Ишонч» телерадиокомпаниясида журналист бўлиб ишлай бошлади. У ўз иш тажрибалари асосида ҳуқуқий, иқтисодий, маънавий мавзулардаги кўрсатувларни маромига етказиб тайёрлади. Шунинг баробарида туман, вилоят, республика матбуотларида ўз шеърлари ва мақолалари билан мунтазам иштирок этиб турди. Холбиби жамоат ишларида ҳам фаол иштирокчига айланди. 1995-2000 йилларда Ш.Қобилов номли жамоа хўжалиги хотин-қизлар кенгаши раиси, туман ижодкор аёллар гуруҳи раҳбари, вилоят хотин-қизлар кенгаши раёсати аъзоси бўлиб фаолият юритди.
1997 йилда «Оила йилининг фаол аёли» республика кўрик-танловида иштирок этиб, иккинчи ўринни эгаллади. Унинг 1999 йилда чоп этилган «Табаррук маскан», «Вахшиворлик хазрати инсон», «Аёл сабри», «Қоядаги аёл» каби шеърий ва публицистик тўпламлари ижодий самарасидир.

МУСТАҚИЛЛИК ЙИЛЛАРИДА ТИББИЁТ
Мустақиллик йилларида ижтимоий ҳаётнинг барча йўналишларида бўлганидек, тиббиёт соҳасида ҳам туб ўзгаришлар юз берди. Республикада мустақиллик йилларида тиббиёт мутахассисларига бўлган эътибор ўсди. Собиқ Иттифоқ ҳукумати даврида Республиканинг ижтимоий соҳасига, шунингдек, соғлиқни сақлашга етарли миқдорда маблағ ажратилмаганлиги натижасида тиббиёт хизмати қониқарли холда эмас эди. Иттифоқда иқтисодий ўсиш суръатларининг пасайиши ва соғлиқни сақлаш масалаларига эътиборнинг сусайиши, давлат бюджетида соғлиқни сақлаш улушининг камайишига, унинг моддий-техник базасини янгилаш, янги дорилар ва даволаш усулларини ўзлаштириш жараёнларининг пасайишига олиб келди. Кўпгина касалхоналар, поликлиникалар, амбулаториялар ва дорихоналар ихтисослашмаган биноларда жойлашиб, асосий қисмида канализация ва иссиқ сув йўқ эди. Бу ҳолатлар айниқса, қишлоқ жойларда ниҳоятда ачинарли тарзда эди. Республикамизда соғлиқни сақлашга ажратилган маблағнинг камлиги касалхона ва поликлиникаларни замонавий техника ва асбоб-ускуналар билан таъминлаш даражасига салбий таъсир кўрсатди. 1980 йилларда шифохоналардаги ўринлар сонини оширишга зўр берилиб, ҳар бир ўринни ускуналар билан таъминлашга ўрта ҳисобда тўрт минг сўм сарфланган бўлса, бу кўрсаткич Сурхондарё вилоятида 2,0 минг сўмни ташкил этди. 

Сурхондарё воҳасида экологик аҳволнинг ниҳоят даражада ёмонлашганлигини кўплаб тарихий манбалар асосида илмий жиҳатдан таҳлил қилишга тўғри келди. Тожикистон Республикасининг Турсунзода шаҳри ҳудудида 1975 йилда ишга туширилган Алюминий заводидан чиқаётган заҳарли кимёвий моддалар аҳолининг соғлиқ ва саломатлигига жиддий салбий таъсир кўрсатганлиги аниқланди. Бироқ Собиқ Совет даврида Алюминий заводнинг заҳарли кимёвий моддалар тарқатаётганлиги, Сурхондарё вилояти шимолий туманларда аҳолининг ушбу заҳардан кўплаб касалликлар пайдо бўлиб, айниқса болаларнинг ногирон туғилаётганлиги ҳусусида кўплаб таклифлар, аризалар ва шикоятлар тушишига қарамасдан, ушбу салбий ҳолатни олдини олиш масаласида бирон бир жиддий чора кўринмаганлиги асосли тарзда тарихий жиҳатдан илмий таҳлил этилди. 
Тиббиёт соҳасида юқорида қайд этилган ҳамда бошқа нуқсон ва камчиликларга барҳам бериш мақсадида, вилоят ҳокимининг «Вилоят соғлиқни сақлаш ишларининг самарадорлигини ошириш ҳамда тиббий ёрдам сифатини яхшилаш тўғрисида»ги 1993 йил 27 февраль қарори асосида бу соҳада бир қатор долзарб вазифалар белгиланди. Унга асосан, аҳолининг соғлиғини сақлаш борасида миқдор ортидан қувиш эмас, балки тиббий хизматнинг пировард натижасига қараб ҳаракат қилиш; амбулатория-поликлиника муассасаларининг моддий-техникавий заминини мустаҳкамлаб, уларнинг нуфузини ошириш; аҳоли саломатлигини мустаҳкамлаш ва касалликларга чалинишнинг олдини олиш мақсадида, диспансеризация сифатини ҳар тарафлама яхшилаш; аҳоли ўртасида соғлом турмуш тарзини қарор топтириш мақсадида, барча мутасадди идоралар ходимларининг кўмагида тадбирлар ишлаб чиқиш; энг муҳими, бу соҳада мутахассис кадрлар тайёрлаш тизимининг сифатини ошириш каби вазифалар белгиланди.

1990 йилда Олий маълумотли врачлар Деновда 357 та, Денов шахрида 179 тани ташкил этган бўлса, 1991 йилга келиб Деновда 365 та ташкил этди.. 

Туман соғлиқни сақлаш бўлими мустақиллик йилларида ривожланиб, катта моддий техника имконияларига эга бўлди. 1991 йилда статистик ҳисобот бўйича туманда жами 158426 аҳоли бўлиб, касалхоналарда 1595 бемор ўрни бўлган. Олий маълумотли шифокорлар сони 516 (10000 кишига 20 врач), ўрта тиббиёт ходимлари сони 1375 (10000 кишига 27 ўрта маълумотли тиббий ходим) хизмат қилган.

 «Ғалаба»     қишлоқ     касалхонаси 50 ўринли,    III. Худойназаров номли қишлоқ касалхонаси — 50 ўринли,  И. Тўраев   (Куйбишев)   қишлоқ касалхонаси — 50  ўринли,  «Москва»  қишлоқ  касалхонаси
50 ўринли, Сина қишлоқ касалхонаси— 100 ўринли, Боботоғ қишлоқ касалхонаси — 25 ўринли, Наврўз қишлоқ касалхонаси — 50 ўринли, туман марказий поликлиникаси, туман стоматология поликлиникаси, туман хотин-қизлар маслаҳатгоҳи, туман силга қарши курашиш диспансери, туман санитария маориф уйи, туман санитария-эпидемиология станцияси, туман «Тез ёрдам» станцияси, туман хўжалик ҳисобидаги дезинфекция станцияси, 13 та қишлоқ врачлик амбулаторияси, 14 та дорихоналар, 72 та фельдшер доялик марказлари мустақиллик йилларида қурилиб, қайта жиҳозланиб, замонавий тиббиёт асбоб-ускуналари билан таъминланиб, тиббиёт хизмати турлари мукаммалашиб борди. 
Мустақиллик йилларида Денов соғлиқни сақлаш соҳаси ўринлар сони, шифокорлар ва ўрта тиббиёт ходимларининг сони жиҳатдан энг юқори кўрсаткичга эга бўлган.

Ўзбекистон Республикаси соғлиқни сақлаш вазирлигининг 1992 йил 30 сентябрдаги 521-рақамли «Республикада бемор ўринларини босқичма-босқич қисқартириш ҳақида»ги буйруғига асосан касалхоналарда бемор ўринлари қисқариб борди.

Шу мақсадда тумандаги ҳар бир бўлим ва касалхоналарда, қишлоқ амбулаториялари, врачлик масканлари, фельдшер доялик марказларда 410 тача каровот қўйилиб, кундузи даволаш учун шароит яратилди. Соғлиқни сақлашда баъзи бир хизматлар пуллик хизмат қилиш шароитига ўтказилди, тиш даволаш, физиотерапия, игна санчиб даволаш, лабораториянинг баъзи турлари шулар жумласидандир. 
 Денов шахарда аҳолига тиббий хизмат кўрсатишни 30 та тури мавжуд бўлиб, 3 та поликлиника, 300 ўринли беморларни қабул қилувчи касалхоналар бор эди. Даволанишни замонавий усулларидан кенг фойдаланмокда. 
1992 йил тиббиёт соҳасига бўлган эътиборниннг кучайиши натижасида вилоятдаги кўпгина касалхоналар қайта таъмирдан чиқарилди. Аҳолига бўлган тиббиёт хизматини яхшилаш мақсадида хорижий мамлакатлардан замонавий тиббиёт асбоб-ускуналари келтирилди. Япония, Филландия, Франция, АҚШ ҳамда Германиядан келтирилган тиббиёт соҳасидаги асбоб-ускуналардан фойдаланиш, биохимик анализаторлар ва бошқа замонавий аппаратуралар шифокорларга янада самарали ишлашлари учун қулай имкониятлар яратди. Шунингдек, Германиянинг «Сименс» фирмасидан келтирилган «Сераскоп СХ» модели ренгенодиагностик аппаратидан икки дона олиб келиб ўрнатилди. Энг муҳими туман аҳолисининг соғлиғини сақлаш учун сунъий буйрак, гемадиализ, сувни филтирлайдиган ва одам организми учун мос суюқлик етказиб берадиган фильтрлаш аппаратлари бир неча ўнлаб авто клавлар, кардиомонитор ва стоматалогик комплекслар қуриб фойдаланишга топширилди.

Ўрта маълумотли тиббиёт ходимларини тайёрлаш ва уларни малакасини ошириш масалаларига эътибор берилди. Бу ишларни амалга оширишда Денов тиббиёт билим юртининг хиссаси бўлди. Ўз навбатида Тошкент ва Самарқанд тиббиёт институтлари малака ошириш ва услубий ишлари 
билан ёрдам берди. 1992 йил вилоятда ўрта маълумотли тиббиёт ходимлари 13 минг 283 тани ташкил этди. Туманда бу ҳолат қуйидагича бўлди: Денов туманида 530 тани, Денов шаҳрида эса 421 тани ташкил этди.
Туман соғлиқни сақлаш бўлими бу масалада жиддий ўзгаришлар қилишни кун тартибидаги асосий масала деб тушуниб, бир қатор тадбирларни ишлаб чиқди. 1993 йили туманда соғлиқни сақлаш соҳасида катта амалий ишлар бажарилиб, 605 беморга мўлжалланган касалхона қурилиб, фойдаланишга топширилди. 100 ўринли касалхона қайта жиҳозланиб, унинг атрофида 200 минг дона турли хил гул ва мева кўчатлари экилди. Денов шаҳарида ободонлаштириш, кўкаламзорлаштириш ишлари юқори даражада олиб борилди. Туман кўз касалликлари касалхонаси айниқса иборатли ишларни бажариб, 5000 туп гул ва турли хил дарахт кўчатлари ўтқазди.

1992-1993 йилларда малакали мутахассисларни ишга қабул қилиш ва уларни моддий-маънавий жиҳатдан қўллаб-қувватлаш учун бир қатор тадбирлар ўтказилди. Туманда қуйидагича ўсиб борди. 1992 йили Деновда 406 та, Денов шаҳрида 203 тани ташкил этди. 

Агар 1991 йилда туман бўйича 1595 касалхона ўрни бўлган бўлса, 1995 йил январда 900 касалхона ўринга эга бўлади.

Тиббиёт соҳаларини хусусийлаштириш, бозор иқтисодиёти даврида номига ишлаб юрган «шифокор»лардан халос бўлиб, ўрнига малакали, ҳақиқий ишбилармон тиббиёт ходимларини олиб қолиб ишлатиш имконини берди. Бугунги кунда тумандаги барча тиббиёт ходимларининг диққат-эътиборлари аҳолини диспансер ҳисобга олишга, амбулатория поликлиника жарроҳлигини рнвожлантиришга, махсус ихтисослашган амбулатория даволаш хизмати (СҚАЛ) ва оналар-болаларга, қишлоқ аҳолисига тиббий хизматни яхшилаш мақсадида уйда ётқизиб даволаш, амбулаторияда кундузи ётқизиб даволаш, касалхонада кундузи ётқизиб даволаш каби турларни янада   ривожлантиришга  қаратилган.

Дорихоналар 1995 йилда хусусийлаштирилди ёки акционерлик жамияти тузилиб, давлат тасарруфидан чиқарилди, туман стоматология поликлиникаси ҳам хусусийлаштирилди. 1995 йилда туман аҳолисига 361 врач (ҳар 10000 кишига 20 та) ва 1571 (ҳар 10000 ки-шига  88та)   ўрта  тиббиёт  ходимлари  хизмат қилди.

Касалхоналарда беморлар учун санитария талабномаси меъёрига келтирилди. 1995 йил туман аҳолисига қуйидаги даволаш-муҳофазалаш масканлари хизмат қилмоқда. Туман марказий касалхонаси 380 ўринли; туман болалар касалхонаси — 90 ўринли, туман юқумли касалликлар касалхонаси—50 ўринли, «Ҳазарбоғ» туман касалхонаси— 70 ўринли, туман туғруқхонаси — 80 ўринли; тери-таносил касалликлари диспансери — 40 ўринли, Сина кишлоқ касалхонаси — 60 ўринли, «Ғалаба» қишлоқ касалхонаси — 20 ўринли, «Холчаён» қишлоқ касалхонаси — 20 ўринли, Ислом Тўраев қишлоқ касалхонаси — 20 ўринли, «Москва» қишлоқ касалхонаен — 20 ўринли, «Наврўз» қишлоқ касалхонаси— 20 ўринли, Боботоғ қишлоқ касалхонаси—10 ўринли, қишлоқ врачлик амбулаторияси 14 та, қишлоқ врачлик масканлари—11 та, фельдшер доялик марказлари — 69 та, дорихоналар — 14 та (шундан 12 таси акционерлик жамияти   ҳисобида   давлат   тасарруфидан   чиқарилган, 2 та хусусий), силга қарши кураш диспансери, туман саломатлик маркази, туман санитария-эпидемиология станцияси, туман «Тез ёрдам» станцияси, хўжалик ҳисобидаги дезинфекция станцияси, туман марказий поликлиникаси, туман хотин-қизлар маслаҳатгоҳи, туман болалар поликлиникаси, туман мактаб-ўсмирлар поликлиникаси, даволаш масканлари, уларнинг яратилиш, ривожланиш тарихи, уларнинг раҳбарлари, жонкуяр шифокорлари борасида баъзи жойлари такрор бўлсада, махсус тўхталмоқчимиз.

Мустақиллик йилларида тиббий хизмат соҳасида олиб борилган тадқиқотлар илмий таҳлилга эътибор бериб, қуйидаги фикрлар изоҳланди. Туманни инфратузилмасини яхшиланиши туфайли аҳолига тиббий хизматини кўрсатиш, янги замонавий билимга эга тиббиёт ходимлар хизматини ташкил этиш, касалхоналарни замонавий талаб даражасида қуриш, етарли дори-дармон, тиббиёт асбоб-ускуналари билан таъминлаш бўйича муҳим тадбирлар ишлаб чиқилди. Натижада 1995 йил вилоятда тиббий хизмат кўрсатиш яхшиланди. Даволаш масканлари сони ошиб, шифохоналардаги ўринлар сони Денов туманида 4 та касалхонада 350 ўрин бўлиб, туман аҳолисига тиббий хизмат кўрсатилди ва касалхоналар замонавий қайта таъмирланиб, янги тиббий асбоб  ускуналар билан жиҳозланди.
1995 йилга келиб туманда 900 ўринли шифохоналар, 5 та поликлиника, 14 та врачлик амбулаториялари, 69 та фелъдшерлик доялик маркази, 14 та дорихона, 2 та диспансер, ОПД, СЭС фаолият кўрсатган, бу даврларда аҳолига кўрсатилаётган тиббий хизмат сифат томонидан яхшилана бориб туман марказий касалхонасида тор мутахассисликлар бўйича касалликларни даволаш вилоят туманлари орасида олдинги ўринда эди.

Болалар жарроҳлиги, эндокрин касалликлар, жигар ва буйрак касалликларида, жарроҳлик даволаш усуллари кенг қўлланилган. Аҳоли орасида умум диспансер назорати, болалар ва беморларга патронаж хизмати яхшиланди, оналар ва болалар ўлимини камайтириш бўйича қатор тадбирлар амалга оширилди. 1995 йилда туманда 390 та врач, шулардан 2 та хизмат кўрсатган врач, 3 та тиббиёт фанлари номзоди, 9 та олий тоифали, 36 та 1-тоифали, 38 та 2-тоифали ва 22 та клиник ординатурани тугатган врачлар, 1630 та ўрта тиббиёт ходимлари хизмат қилдилар.

Республикамиз мустақилликка эришгандан кейин дастлабки ислоҳотлардан бири, аҳолига кўрсатилаётган тиббий хизматнинг сифатини ва тизимини тубдан яхшилаш мақсадида ҳукуматимизнинг қарори қабул қилинди. Бу қарорга асосан аҳолига кўрсатилаётган 5 босқичли тиббий хизмат 2 босқичга айлантирила бошланди, яъни қишлоқ врачлик пункти ва марказий касалхона тизимида тиббий хизмат кўрсатилиши йўлга қўйилди. Аҳолига кўрсатилаётган тез тиббий ёрдам такомиллаштирилиб, туман марказий касалхонаси қошида 60 ўринли шошилинч тиббий ёрдам бўлими ва унга қарашли 4 та тез ёрдам марказлари ташкил қилинди. Тиббиёт ходимлари малакаларини ошириш, шу йўналишдан бири, қишлоқ врачлик марказига умумий амалиёт врачларни қайта тайёрлаш амалга оширилиб, бу борада 26 та врач умумий амалиёт малака ошириш курсларни ўтаб келди.

Туман марказий касалхонаси раҳбарлигида олиб борилаётган соғлиқни сақлашдаги ислоҳотлари ўз натижаларини бериб, жумладан, биринчи навбатда, беморларни даволаш ташхис қўйиш ва профилактик ишлар сифат жиҳатдан яхшиланди. Беморларнинг соғайиб чиқиш муддатлари қисқарди, бунинг асосий сабаблари беморларни даволашда, янги дори-дармонлар, тиббий асбоблар қўлланилиши ҳамда тиббиёт ходимлари малакаларининг ошганлиги, уларнинг иш шароитлари яхшиланиб, моддий томондан манфаатлари  яхшиланган. Мустақиллик йилларида туман марказий касалхонаси жарроҳлик бўйича йирик операциялар, жароҳатларни даволашда янги методлар қўлланилиб, қишлоқ врачлик марказларининг текшириш аппаратлари билан жиҳозланиши даволаш, профилактика ишлари тубдан яхшиланди. Аҳолини тиббий кўрикдан ўтказиш, аниқланган касалликларни соғломлаштириш, аҳоли орасида соғлом турмуш тарзини яхшилаш бўйича комплекс тадбирлар ўтказилди. Олиб борилаётган ишлар натижасида туманда болалар ўлими, айниқса, умумий ўлим камайиб, юқумли касалликлар қайд қилиниши нисбатан озайди.

1996 йил Ўзбекистон Республикаси Вазирлар Маҳкамасининг №182-сонли қарори вилоят соғлиқни сақлаш масаласида муҳим аҳамиятга эга бўлган амалий ишлар бажарилди. Мустақиллик йилларида аҳолига сифатли ва талаб даражасида тиббий ёрдам кўрсатиш бўйича вилоят ҳокимлиги соғлиқни сақлаш ташкилот ва муассасалари томонидан бир қатор ишлар амалга оширилди. Қишлоқ инфратузилмасини ривожлантириш соҳасидаги ҳукумат қарорини бажара бориб, яхши натижаларга эришилди. 1996 йилнинг ўзида 13 та ўрнига 4 та янги типдаги қишлоқ даволаш маркази қурилди. 
Умуман туманда аҳолига хизмат кўрсатиш бўйича Соғлиқни сақлаш муассасалари 1997 йили Денов шаҳрида 4 та ташкил этган.

Бозор иқтисодиёти талабаларидан келиб чиққан ҳода тиббиёт тизимида чуқур таркибий ўзгаришлар рўй берди. Тиббий хизмат кўрсатиш асосини давлат таъминотидаги муассасалар ташкил этди. Шу билан бир қаторда, пулли тиббиёт ёки суғурта тиббиёти имкониятлари кенгайтирилди. Мустақиллик йилларида аҳолига сифатли ва талаб даражасида тиббий ёрдам кўрсатиш бўйича, вилоят ҳокимлигининг соғлиқни сақлаш ташкилот ва муассасалари томонидан бир қатор ишлар амалга оширилди. Қишлоқ инфратузилмасини ривожлантириш соҳасидаги ҳукумат қарорлари бажарилиб, тиббиёт масканларининг сони ва салмоғи ўсиб борди.  

Тумандаги касалхоналардаги ўринлар сони бўйича 1998 йилда, жами ўринлар сони ва ҳар 10 минг кишига ўртача Денов шаҳрида жами ўринлар сони 400 та, ҳар 10 минг кишига ўртача 65,9 ўринлари тўғри келган.
Илмий тадқиқотлар таҳлилига асосланиб, вилоят аҳолисини соғлиқни сақлаш, замонавий даволаш масканларни қуриш, қайта таъмирлаш, даволаш ўринларини янгилаш, хоналарни замон талаби асосида жиҳозлаш соҳасида катта амалий ишлар қилинди. Айниқса, 2000 йилга келиб янги тиббиёт асбоб-ускуналарни чет элдан олиб келиб, ўрнатиб халққа тиббиёт соҳасини янги усуллари билан хизмат кўрсатиш яхшиланди. Тумандаги даволаш муассасалари ва ўринлари сони 2000 йилда Денов шаҳрида 4 та касалхонада 470 ўрин туман аҳолисини соғлиғини сақлашга хизмат қилди.

Тожикистон алюминий заводининг таъсири туфайли Сурхондарё вилоятидаги Сариосиё, Узун, Денов, Олтинсой ва Шўрчи туманларида экологик муҳит инсон саломатлигига жиддий салбий таъсир кўрсатди. Алюминий заводи таъсир қиладиган ҳудудда 600 мингдан ортиқ аҳоли истиқомат қилади. 2005 йилнинг 6 ойи давомида (январь-июнь) 32232 та туғиш ёшидаги хотин-қизлардан 22050 нафари, яъни 67,5 фоизда турли хил экстрогенитал касалликлари аниқланди. Аниқланган касалликлалар асосий қисмини кам қонлик-27,1 фоиз, 5,3 фоизда бурак ва эндокрин тизимида, 4,3 фоизда овқат қилиш органлари касалликлари ва бошқа касалликлар билан оғриганлар 5,3 фоизни ташкил қилди. Мустақиллик йилларида, вилоятдаги шифохоналар тўлиқ қайта таъмирланиб, соғликни сақлаш тизими муассасалари ислоҳотлар заминида моддий ва маънавий имкониятларга эга бўлди. Энг муҳими вилоятда она ва бола саломатлигини ҳомоя қилишга алоҳида эътибор берилди. Давлатнинг бу сиёсати негизида «Соғлом авлод учун» деган олий мақсад шакллантирилиб, ҳомиладор аёлларга шарт-шароитлар яратилиб, аёллар ўртасидаги турли хил касалликларни олдини олишга жиддий эътибор берилди. 

Денов туманида аҳолига тиббиёт хизматини кўрсатиш мустақиллик йилларида ҳар томонлама ўсиб, янги тиббиёт муассасалари очилиб, мавжуд тиббиёт муассасалари қайта таъмирланиб, замонавий тиббиёт хизмати кўрсатиш ҳар томонлама юксалиб борди. Туманда тиббиётнинг замонавий асосда олиб бориш учун етук малакали мутахассислар тайёрлашга алоҳида эътибор берилиб, тиббиёт ходимларини малакаси оширилиб, даволашни замонавий усулларидан кенг фойдаланди. Натижада туманда соғлиқни сақлаш муассасаларини сони ва ўринлар кўпайиб, ўртача аҳолига хизмат кўрсатиш даражаси ошиб борди. Туманда шифохоналар сони 1992 йилда 13 та, 1995 йилда 14 та, 2000 йилда 18 тани ташкил этган бўлса, шифохоналардаги ўринлар сони 1992 йилда 1598 тани, 1995 йилда 900 тни, 2000 йилда 800 ўринни ташкил этди. Ўртача ҳар 10000 кишига тўғри келадиган шифохоналарда ўринлар сони 1992 йилда 101.8 тани, 1995 йил 51.2 тани, 2000 йилда 30.2 тани ташкил этди. Туманда тиббиёт муассасаларида ходимларни сонини ўсиши, тиббиёт хизматини янги турларини пайдо бўлиши мутахассисларнинг малакаси ва замонавий билим даражаси билан бевосита боғлиқ бўлди. Тиббиёт муассасалардаги ҳакимлар сони 1992 йилда 365 тани, 2000 йилда 688 тани ташкил этган бўлса, ҳар 10000 минг кишига ҳакимлар билан таъминлаш 1992 йилда 23,3 тани, 2000 йилда 25.9 тани  ташкил этди. Энг муҳими тибиёт хизмати соҳасида туманда ўрта тиббиёт ходимларининг сони йилдан йилга ошиб бориб, 1992 йилда 1464 тани, 1995 йилда 1695 тани, 2000 йилда 2358 тани, 2003 йилда 2451 та ўрта тиббиёт ходимлари аҳолига хизмат кўрсатди. 
Мустақиллик йилларида замонавий тиббий хизмат кўрсатиш янада яхшиланиб, тиббиёт масканларининг моддий техника базаси мустаҳкамланиб, малакали мутахасислар билан таъминлаш жиддий яхшиланди. 2004 йил туманда 19 та тиббиёт масканлари бўлиб, жумладан 1 та марказий касалхона, 3 та қишлоқ ҳудудий касалхонаси, 7 та қишлоқ врачлик амбулаторияси, 20 та қишлоқ врачлик маркази, 43 та фельдшер доялик марказлари мавжуд бўлиб, туманнинг 287,666 нафар аҳолисига малакали тиббий хизмат кўрсатилди. Туманда ҳар 10 минг кишига врачлар билан таъминланиш 22,6, ўрта тиббий ходимларнинг таъминланиши эса 87,6 фоизни ташкил этди. Денов туман аҳолисига 2004 йилда 51 нафар врач, шуларнинг 4 нафари тиббиёт фанлари нозоди хизмат қилиб, 2489 нафар ўрта тиббиёт ходимлари аҳолининг соғлик саломатлиги учун хизмат қилди. 2008 йил туман аҳолисига 985 ўринли 12 та шифохона, 44 та амбулатория 44 та амбулатория-поликлиника ёрдам кўрсатувчи муассасалар, шулардан 32 та қишлоқ врачлик марказилари, 2 та диспансер, 5 та поликлиника фаолият кўрсатмоқда. Ушбу тиббиёт муассасаларда 1 йилда 33-35 минг аҳоли ётиб даволанмоқда, амбулатория-поликлиника муассасаларига 1 йилга ҳар бир аҳолининг қатнови 7,0-7,1 ни ташкил қилиб, ушбу тиббиёт муассасаларида 619 та врач, 2460 та ўрта тиббиёт ходими, 1612 тозабон ва бошқа ходимлар меҳнат қилмоқиб, ҳар йили 50-55 та врач, 250-300 та ўрта тиббиёт ходими ўз мутахассислиги бўйича малака оширилди. Врачлардан 37 та олий, 254 та биринчи ва 23 таси иккинчи тоифали, ўрта тиббиёт ходимларидан 738 та олий, 911 та биринчи, 325 та иккинчи тоифали ходимлар ишлади. 2008 йилда 7 та тиббиёт фанлари номзоди аҳолига тиббий хизмат кўрсатмоқда.

Шунингдек   врач   ва   ўрта   тиббиёт   ходимлари   малакасини   ошириш   касб-махоратини ошириш масаласида режали ишлар қилинмоқда.
Туман марказий касалхонасида олиб борилаётган соғлиқни сақлашдаги ислоҳотлар ўз натижаларини бермоқда. Жумладан, биринчи навбатда, беморларни даволаш, ташҳис қўйиш ва профилакти ишлар сифат жиҳатдан яхшиланди. Беморларнинг соғайиб чиқиш муддатлари учун замонавий даволаш усуллари, янги дори-дармонлар, тиббий асбобларни қўллаш кенг амалга оширилди. Энг муҳими тиббиёт ходимлари малакаларини ошириш, уларнинг иш шароитларини яхшилаш, моддий томондан ижтимоий ҳимоя қилиш яхшиланди. Туманда жарроҳликнинг замонавий усуллари бўйича йорик операциялар, жароҳатларни даволашда янги методлар қўлланилиб, қишлоқ врачлик марказлари тўлиқ замонавий асосда жиҳозланди. Туманда аҳолини мунтазам тиббий кўрикдан ўтказиш, касалликларни олдини олиш, соғломлаштириш, соғлом турмуш тарзини яратиш бўйича туман ҳокимлиги раҳбарлигида амалий тадбирлар ўтказилди. Натижада туманда болалар ўлими кескин камайиб, юқумли касалликларни олдини олиш ижобий натижаларни берди. 
ДЕНОВ ТУМАНИ МАРКАЗИЙ КАСАЛХОНАСИ
Марказий касалхона Денов туман ва шаҳар аҳолисига малакали, махсус тиббий хизмат қиладиган, туман ва шаҳар тиббиёт шохобчаларига амалий методик ёрдам, республикадаги тиббиёт олийгоҳларида, вилоят тиббиёт билим юртларида таълим олаётган талабаларни амалий ишга ўргатувчи, врачлар малакасини оширувчи (интернатура) бир маскан, вилоят даволаш муассасаларининг тажриба алмашиш мактаби ҳам ҳисобланади.

Денов тумани марказий касалхонаси 1927 йил сентябрь ойида Деновда меҳмонхона учун қурилган 5—8 хонадан иборат мослашган бинода, 25 ўринда ташкил этилиб, унга Йўлдош Охунбобоев номи берилди.

1928—32 йилларда Деновда бош врач ва хирург бўлиб ишлаган, кейинчалик Самарқанд тиббиёт олийгоҳининг профессори Георгий Николаевич Александров 1931 йилда жарроҳлик, туғруқхона (ҳозирги шаҳар сил касалликлари касалхонаси) бўлими ташкил этди. 1930 йилларда касалхонада махсус бўлимлар ташкил этилиб, врачлар ҳам мутахассисликлари бўйича ишлади. 1932 йилда касалхона қошида 15 ўринли юқумли касалликлар, терапия, тери-таносил касаллари бўлимлари ташкил этилиб, 1937 йилда туман касалхонаси 75 ўринга эга бўлиб, 7 врач, 4 доя, 9 лекпом, 16 ҳамшира ва бошқа ходимлар ишлади.

1930 йилларда туманимиздаги «Ғалаба» жамоа хўжалиги (раиси Меҳнат Қаҳрамони Муҳаммади Келдиев) марказида (ҳозирги педагогика билим юрти)„ «Москва» жамоа хўжалиги (раиси Абдихолиқ Умаров), марказида (ҳозирги 19-сон Ҳ. Ҳ. Ниёзий номидаги мактаб) ва Сталин номли (ҳозирги С. Ота-боев номли) жамоа хўжалиги (раиси Меҳнат Қаҳрамони Бобораҳмат Юсупов) Политотдел қишлоғида мактаб интернатлар қурилди. Соғлиқни сақлаш моддий техника базасини яхшилаш мақсадида 1965 йил мактаб-интернатини касалхонага айлантирилди. 

Денов туманида марказий касалхонасининг 590 ўринли янги биноси 1972 йил ишга туширилди.

1972 йил июнда 500 ўринли Денов туман марказий касалхонаси шаҳар марказидан четда янги қурилган бинога кўчиб ўтди. Ушбу бино қурилишида таниқли тиббиёт ходими Бобораҳмат Юсуповнинг, Нина Фёдоровна Кудиноваларнинг хизмати катта бўлди. 1960 йилларда жарроҳлик хизмати учун бор-йўғи 50 ўринли бўлим фаолият кўрсатган бўлса, янги бинога ўтилгач 180 ўринли жарроҳлик соҳасидаги бўлим ташкиллаштирилиб, шундан 60 ўринли катталар жарроҳлик бўлими, шу бўлим қошида қулоқ, бурун-томоқ касаллари учун каравотлар қўйилди, 60 ўринли шикастлаганларни даволаш бўлими (шу бўлим қошида юз-жағ касалликлар, стоматология), 60 ўринли болалар жарроҳлиги бўлими (урология билан бирга) ташкил этилди.

1960-йилларда  туман  бўйича  50 ўринли туғруқ  бўлими   (шу жумладап   10 ўринли  гинекология)   хотин-қизларга хизмат қилган бўлса, янги бинога ўтилгач, 90 ўринли тиббий асбобларга эга бўлган, замонавий талабга жавоб берувчи туғруқ бўлими иа 45 ўринли гинекология  бўлими  ташкил  этилди.

1960 йилларда туман марказий касалхонаснда 45 ўринли терапия бўлими ишлаган бўлса, янги бинога кўчиб ўтилгандан кейин юрак қон томирлар касаллиги, ошқозон ичак касалликлари, буйрак ва сийдик йўллари касаллиги, нафас йўллари касалликларини даволаш учун махсус палаталарга эга бўлган терапия бўлими 100 ўринга кенгайтирилди. Олдинги 59 ўринга эга бўлган болалар бўлими янги касалхонага кўчиб ўтгач, касалликлар бўйича даволаш учун махсус хонага эга бўлган, янги туғилган болалар касаллигини даволовчи бўлимни ўз ичига олган 75 ўринли болалар бўлимига айланди. 

1960 йилларда хирургия-жарроҳлик бўлимида битта операция қилувчи хона бўлиб, унда операция қилинувчи беморга умумий оғриқсизлантириш учун наркоз ниқобли тўр (масочньй наркоз) тутилиб, беморга оғриқсизлантирувчи дорини томизиб туриб, беҳуш ҳолатига тушириб жарроҳлик ишлари бажарилар эди. Бундай пайтда юбориладиган дорининг миқдорини аниқ қилиш имконияти бўлмас, жаррроҳлик хонасида иштирок этувчи шифокорлар ҳам бемор қатори наркотик моддасидан нафас олишга мажбур бўлар эди. Янги бинога кўчиб ўтгач, 4 жарроҳлик хонасига эга бўлган жарроҳлик бўлими (операционий блок), оғриқсизлантириш ва жонлантириш бўлимлари ташкил этилди. Шунинг натижасида бир вақтнинг ўзида 3—4 беморни жарроҳлик усули билан даволаш имконияти пайдо бўлган бўлса, уларии оғриқсизлантирнш учун эса, аввалгидек ниқоб усулидан (маска) воз кечилиб, замонавий усул — интубацион наркоз беришга (беморнинг нафас йўлига махсус трубкалар қўйилиб, дорини керакли миқдорда бошқариш имкониятига эга бўлган замонавий асбоблар  ёрдамида) жарроҳлик қилишга ўтилди.

Эски касалхонада физиотерания усули бнлан даволаш бор-йўғи 2 хонада олиб борилган бўлса, энди 7— 10 хонадан иборат физиотерапия бўлими ташкил этилди, асбобларнинг турига қараб даволаш хоналари бўлиниб, беморлар учун катта қулайликлар яратилди. Эски касалхонада лаборатория хизмати 2 хонада жойлашган бўлса, эндиликда 8—10 хонада жойлашиб, клиник, биокимёвий бўлимлар ташкил қилинди. Олдин касалхонада бир хонадан иборат рентген кабинети бўлган бўлса, янги бннога кўчиб ўтилгач, рентген бўлими ташкил этилиб, унга кўпгина янги замонавий тиббий ас-боблари келтирилиб, янги текшириш усуллари (томография, электрография) рентгенология бўлими ташкил этилди. Туманда замонавий оғриқсизлантириш (интубацион наркоз) усулини, болалар жарроҳлик ишини, урология хизматини ривожлантиришда ўша даврнинг (1972—1980 йиллар) ишчан, билимдон, та-шаббускор шифокори Гелимдор Сулаймонович Мансуровнинг катта  хизматини таъкидлаш лозим.)

1981 йили терапия бўлими қошида 40 ўринли кардиология бўлими ташкил этилди. Бўлимда кардиология-реанимация хонаси ташкил қилиниб замонавий асбоб-кардиомонитор билан таъминландн. Натижада оғир юрак касалликлари (инфаркт миокарда) билан тушган беморлар шу хонага жойлаштирилиб, тезликда касаллигини аннқлаш билан бпр қаторда, зарур холларда тезлик билан ёрдам бериш ва суткалаб касалнинг юраги ҳолатини кузатиб бориш имконияти пайдо бўлди.

1985 йилда вилоятда иккинчи ўринда (вилоят онкология диспансеридан   кейин) туман марказий касхонаси қошида эндоскопия — ички органларини кўриш хонаси ташкил этилди.  

1991 —1994 йилларда туман бош шифокори, Рес-публикада хизмат кўрсатган врач Фарида Эшонхоновна Ғозиева ва жонлантириш бўлими бошлиғи Ҳасан Махманазарович  Ҳакимовнинг ташаббуси ва  тинимсиз меҳнати туфайли туман марказий касалхонаси қошида 2 қаватли жонлантириш (реанимация) бўлими қурилиб ишга туширилди. 1994 йил жонлантириш бўлими жуда катта имкониятга эга бўлган замонавий асбоб-ускуналар билан жиҳозланган янги бинога кўчиб ўтди. 1995 йилда жонлантириш бўлимининг эски жойида амбулатория-жарроҳлик бўлими, туғруқхонада хотин-ларни туғишга тайёрлаш — ҳомиладор бемор хотинларни даволайдиган махсус бўлим иши йўлга қўйилди.
Шу тариқа касалхонанинг янги бинога кўчиб ўтиши, замонавий асбоб-ускуналар билан таъминланиши, янги-янги бўлимларнинг ташкил этилиши, туман аҳолиси учун жуда катта қулайлик яратиш билан бирга, туман соғлиқни сақлашини вилоятгагина эмас, айни вақтда баъзи жиҳатлардан Республикага    танитди.

Район соғлиқни сақлаш бўлими раҳбарлари, 1964 йилдан бошлаб район марказий касалхонаси бош шифокорлари: Афанасий Павлович Лабастов (1925 йил Юрчи амбулаториясининг бошлиғи), В. Н. Черябкин (1926 йил Юрчи амбулаториясининг бошлиғи), Е. К. Буштакова ([926—1927 йилларда Юрчи амбулаториясининг бошлиғи), Георгий Николаевич Александров (1928—1932 йилларда Денов район соғликни сақлаш бошлиғи), М. А. Шаховсев (1932—1934 йиллар), Шарофат Исмоилова (1935—1936 йиллар), Степан Митрофанович Салмин (1937—1941 йиллар), Григорий Митрофанович Сагуляк (194! Йилдар), М. А. Кузьмина (1942 йиллар), Таисия Ивановна Филимонова (1943 йиллар), Умед Мўминова (3943—1944 йиллар), Борис Павловяч Генс (1944—1945 йнллар), Любовь Фёдоровка Кудинова (1946—1947 йиллар), Иван Иванович Корниенко (1948—1950 йиллар), Абу Гасанович Қуллиев (1950—3955 йиллар), Меҳри Йўлдошевна Йўлдошева (1955—1961 йиллар), Нина Фёдоровна Кудинова (3961—1976 йиллар), Равшан Шарипович Мирзаев (1970—1984 йиллар), Рустам Мелиқулович Бўриев (1984 й. VI—VIII), Раҳмон Омонович Муҳаммадиев (1984—1986 йиллар), Раиса Николаевна Кочеткова (1984 й. VIII—XI), Фарида Эшоновна Ғозиева (1986 йилдан 1994 йилгача).

Район касалхонасининг бош шифокорлари, 1964 йилдан бошлаб туман марказий касалхонаси бош шифокорининг даволаш бўйича муовинлари: Корнилей Тимофеевич Супрунюк (Денов туман касалхонасининг биринчи бош шнфокори. 1927—3928 йилларда), Георгий Николаевич Александров (1928—1932 йиллар), Галина Фёдоровна Забродина (1933—1936 йиллар), Степан Митрофанович Салмин (1937—1941 йиллар), Анна Георгиевна Нлжегородова (1941 —1948 йиллар), Степан Митрофанович Салмин (1949—1955 йиллар), Қўрғон Арслоиович Арслонов (1956—1958 йиллар), Аҳад Воҳидович Ҳайдаров (1958—1962 йиллар), Маҳмуд Комилович Маҳсудов (1962—1964 йиллар), Абу Гасанович Кулиев (1964—1966 йиллар), Урол Иброҳимович Эшниёзов (1966—1968 йиллар), Усар Юсупович Юсупов (1968—1972 йиллар), Нормурод Ҳимматов (1972—1978 йиллар), Пётр Арсентьевич Салмин (1978—1979    йилларгача).  

1992 йил январь ойида Соғлиқни сақлаш вазирлиги ташкилий-методик ишлар бўйича бош шифокор муовини вазифаси ўрнига умумий ишлар бўйича бош шифокор муовини вазифасини киритди. Вақт ўтиши билан бу хато эканлиги тан олиниб, касалхона ташкилий-методик ишлар бўйича бош врачнинг муовини вазифаси 1994 йиллар таъсис этилди.

Бош шифокорнипг  болалик  ва  оналик  бўйича  муовинлари:   Валентина  Алексеевна Зайцева (1970-1976 йиллар), Фарида Эшонхоновна Ғозиева (1976—1982 йиллар), Саодат Эшмирзаевна Қаҳҳорова (1982—1983 йиллар), Эргаш Мусаевич Бўриев (1983—1985 йиллар), Ҳайитали Мингортиқов (1985 йил), Саттор Жумаев (1985—1986 йиллар), Тамара Зокироваа Ҳакимова (1986—1987 йиллар), Зулайҳо Зуфаровна Ҳабибулина (1987—1992 йиллар), Олимжон Муллажонович Мавлонов (1992 йил II—VIII), Мамлакат Суяровна Тўдаева (1992 йилдан 1996 йилгача).

Бош шифокорнинг фуқаролар мудофааси бўйича муовинлари. Фуқаролар мудофааси ишлари бўйича аввал штаб бошлиғи вазифаси бўлиб; бу вазифада Собир Хурсандович Отамуродов, Яҳё Мустафин ва Рустам Мелиқулович Бўриевлар ишлаган. Бош шифокорнинг фуқаролар мудофааси бўйича муовини вазифаси 1984 йилда таъсис этилган. Бу вазифада Абдувоҳид Мирзалиевич Қораев 1984—1992 йилда ишлаган. 1992— 1994 йилларда А. М. Қораев бош врачнинг умумий ишлар бўйича муовини вазифасида ишлаб, шу вақтнинг ўзида фуқаролар мудофааси муовини вазифасини ҳам ўтаган. 1994 йил нюль ойидан эса бош шифокорнинг фуқаролар мудофааси бўйича бош врачнинг муовини вазифасида ишлаган.

1927 йилда ташкил этилган 25 ўринли туман касалхонасида терапия, жарроҳлик ва туғруқ бўлимлари бўлиб, бунда ҳамма касалликлар аралаш ётқизилган. Соғлиқни сақлашнинг ривожланиши натижасида аста-секин бўлимлар кенгайиб, бўлиниб, махсус бўлимлар ташкил этила борди, Туман марказий касалхонасининг асосий бўлимлари ва хизмат йўналишлари қуйидагилардан иборат.

ТЕРАПИЯ (ички касалликлар) бўлими. Мазкур бўлим дастлабки бўлимлардан бўлиб, унда ўша вақти ёшидан қатъий назар ҳамма касалликлар ётқизилган. Бу даврда тери таносил касаллиги, юқумли касалликлар, сил касалликлари билан оғриган беморлар юқумсиз ички касалликлар билан бирга ётқизилиб даволанганлар. Беморлар аралаш ётқизилиб даволанган бўлсаларда, уйда қолиб тиббий ёрдамсиз ҳалок бўлгандан кўра, шифохонага келтирилиб тиббий ёрдам олиб кўпчилиги тузалиб оиласи қучоғига қайтиши ўша даврнинг ютуғи ҳисобланган. 1932 йилда туман касалхонаси қошида қурилган бинолардан бирида 15 ўринли юқумли касалликлар бўлими ташкил этилиб, шундан 5 ўрин тери-таносил касалликларига  ажратилади.

1945 йили тери таносил касалликлари диспансери 15 ўринда ташкил этилиб алоҳида даволаш муассасасига эга бўлади.
1954 йили августида туман касалхонаси ҳудудида 15 ўринга мослашган махсус сил касалликларига қарши курашиш диспансери ташкил этилади. Шундай қилиб, фақатгина 1954 йилдан бошлаб, ички касалликлар бўлими ўз помнга мувофиқ ўз касалларини қабул қилиш имкониятига эга бўлади,

1963 йил колхоз бозори учун қурнлган колхозчилар уйи (меҳмонхока) ички касалликлар бўлимига айлантирилиб, шу соҳа ривожлана бошлади.

ДЕНОВДА ИЖТИМОИЙ ВА СПОРТ
Мустақил тараққиётимизнинг Президентимиз томонидан ишлаб чиқилган
машхур 5 та тамойилидан бири - кучли ижтимоий химоя бўлиб, бу энг эътибор
қаратадиган жиҳатдир.


Денов туман Хокимлиги ушбу тамойил ижроси ва қўлланилиши юзасидан доимий назорат ўрнатиб боргани боис аҳолининг кам таьминланган қатламини аҳволи ахшиланиб бормоқда.
Бу борада айниқса 2001-2004 йиллар «Қарияларни қадрлаш», «Оила», «Она ва бола» йилларида баракали ишлар қилинди. Мавжуд 105 та маҳалла томонидан ҳар бир оила руйхатга олиниб, турмуш тарзи ўрганилишига бунда ёлғиз қариялар, боқувчисини йўқотган оилалар, болаликдан ногирон фарзанди бор, ҳамда 2-18 ёшгача вояга етмаган болалари бор оилалар алоҳида ўрганилди.

Ўзбекистон Республикаси Президентининг 1994 йил 23 августдаги ПФ-938 Фармони, Вазирлар Махкамасининг 1994 йил 23 августдаги 343-сонли «Кам таьминланган оилаларни хисобга олиш ва давлат томонидан ижтимоий қўллаб-қувватлашни янада кучайтириш чора тадбирлари тўғрисида» қарорига асосан биргина 2004 йилнинг ўтган ойлари давомида ёрдам сўраб мурожаат қилган 829 оилага 21799,0 минг сўмлик моддий ёрдам тайинланди ва халқ банки орқали тўлиқ тўлаб берилди.

Ўзбекистон Республикаси Президентининг 1996 йил 10 декабрдаги ПФ-167 сонли Фармони, Вазирлар Махкамасининг 1996 йил 10 декабрдаги 437-сонли «Болали оилаларни давлат томонидан ижтимоий қўллаб-қувватлашни янада кучайтириш чора-тадбирлари тўғрисида»ги қарорлари ижроси бўйича мурожаат қилган 11665 оилага 535327,0 минг сўмлик 16 ёшгача болали оилалар нафақаси, 2 ёшгача болалари бўлган 3508 нафар оилага 42827,0 минг сўм нафақа тайинланиб тўлиқ тўлаб берилди.

Шунингдек, ўзгалар парваришига мухтож бўлган ёлғиз қариялардан 91 нафарига асосий озиқ овқат маҳсулотлари учун 2675,0 минг сўм тўлаб берилди ва уларнинг руйхатлари тузилиб, барча имтиёз берувчи идораларга тақдим этилди.

1,2-гурух ногирон нафақахўрларга туман дорихоналари орқали 63253 сўмлик дори-дармон бепул етказиб берилди. 2003 йил 1 апрелдан буён 2448 сўм миқдорида компенсация пули мунтазам бериб келинмоқда.
2004 ўтган ойлари давомида ижтимоий химояга мухтож нафақахурларга тўланган моддий ёрдам 20055120 сумни, корхоналар хомийлиги ҳисобига тарқатилган дори-дармон 56885 сўмлик, 50 фоизлик махсус имтиёзга эга пенсионерларга 120000 минг сўмлик имтиёзли транспорт хизмати кўрсатилди.
Хокимлик вакиллари ижтимоий таьминот бўлими билан ҳамкорликда туман хокими топшириғи билан касб-хунар коллежларига чиқишиб, кам таьминланган оила болалари ҳамда чин етимлар сонини аниқлади ва уларга ярим йилда 1259000 сўмлик моддий ёрдам кўрсатди.
Соғлиқни сақлаш бўлими томонидан 13146 нафар нафакахўр тиббий қўриқдан ўтказилиб, касал деб топилган 5953 нафари бепул даволатилди, 15 нафар турли тоифадаги ногиронларга ногиронлик арвачалари олиб берилди.
Соғлом авлод жамғармаси томонидан 11 нафарга 35 минг сўм нақд берилди. Шунингдек хомийлар хисобидан 10 нафарининг ҳар бирига 20 кг дан шакар, кийим кечак ва озиқ-овқат махсулотлари тарқатилди.

С.Отабоев ширкат хўжалиги бошқаруви томонидан (раис Зокиржон Арипов) 23 нафар уруш ногиронларига 23 кг гўшт, 46 кг гуруч, 34 кг пахта ёғи тарқатилди. Бу барча ширкат хўжаликлари томонидан ташкил этилди.

Денов туман хоким А.Эшмуратов ташаббуси билан 24 нафар пенсионер ногиронлар Ибн Сино номидаги санаторияда дам олдирилди. битта йўлланманинг нархи 90 минг сўмлиги инобатга олинса, бу тадбирга 2160000 минг сўм сарф этилди.

Шуниси эътиборга моликки хомийлик, васийликка олинган болалар холидан хабарлашиш, янги иш жойлари яратиб, айниқса аёлларни ишга жойлаштиришга алохида ёндашилди. Меҳнат бўлими ҳамкорлигида бир неча меҳнат ярмаркаси уюштирилиб, ўнлаб хотин-қизлар муқим иш жойига эга бўлишди.

Тадбиркор аёллар сони ўсиб, улар 35 нафарга етди. Шуларнинг 13 нафари банк кредитит ариза бериб, ниятларига етишди. Буларнинг барчаси туман хокими назоратида амалга оширилган ишлар экани билан аҳолида туман ҳокимига нисбатан мехр уйғотди.

Бу ишлардан кўзда тутилган мақсад биринчидан одамларни иш билан ўзини-ўзи моддий таьминланишига кўмак бериш бўлса, иккинчидан олиб ёшларнинг мазмунли ҳаёт тушунчаларини бойитишдан иборат тадбирлардир.

Моддий кўмак ижтимоий ҳимояларнинг барча тури бир мақсадга - меҳр
мурувватга, ўсиб келаётган авлоднинг маьнавий дунёқарашини бойитиш, ўзлигини англаб етишига кўмаклашиш орқали ножуя кўчаларга кириб кетишни жиловлашдан иборатдир.
СПОРТ

Денов ўз спортчилари, уларга яратилган шароит билан узоқ йиллардан буён вилоятимизнинг пешқадам туманларидан бири сифатида эътироф этиб келинади. Туманда оммавий спорт билан мунатазам шуғулланиб келаётганлар сони 31 мингдан ошади. Катта спортга йўлланма бераётган болалар спортини ривожлантиришга бўлган эътибор республика Президентининг «Ўзбекистон болалар спортини ривожлантиришга доир қўшимча чора-тадбирлар» деб номланган фармойишидан кейин айниқса ошди. Мустақиллик йилларида туманда спортнинг 11 тури буйича спорт федерациялари мунатазам ишлаб, айниқса катта теннис, футбол, волейбол, шарқона якка кураш, бокс, баскетбол, миллий кураш федерацияларида олиб борилаётган ишлар диққатга сазовор.
Туман хокимлиги ташаббуси ва бевосита қўллаб-қувватлаши билан бокс, таэквандо, каратэ, миллий кураш, волейбол, баскетбол кундан кун равнақ топиб бормоқда ва шу соха спорти бўйича вилоятда Деновликлар пешқадамлик қилишмоқда. Барча спортчилар федерация раҳбарлари умидли ёшларнинг ота-оналари билан йилига икки бор учрашилиб, спортчиларни рағбатлантириш, вилоят, республика мусобақаларида тобланишларини молиявий қўллаб-қувватлаш масаласи билан шахсан хокимнинг ўзи шуғулланиши спортчиларимизга далда ва кўмак бўлмоқда. 2002-2004 йиллар туманнинг марказий ўйингоҳи халқаро талаблар даражасида жиҳозланиб, капитал таьмирдан чиқарилди. Шахар ва туман ҳудудида 10 га яқин спорт заллари, жиҳозланиб ёшларнинг шуғулланишларига шароит яратилди ва улар билан малакали мураббийлар машғулотлар олиб боришларига имкон яратилди.

Бу борада туман ҳокимлигига яқин кўмакдошлари бўлиб ташкилот, корхона, муассаса рахбарлари иш олиб боришмоқда. 
Ўзбекистон Қахрамони Аҳмад Нарзуллаевнинг болалар спорти ривожи учун 120 млн сўмга спорт мажмуаси қуриб бериши натижасида, кўплаб тадбиркор раҳбарлар ҳам бу сохага эътибор қаратишди.

Туман МТПси бошлиғи Чори Давлатов, йўл қурилиш бошлиғи Ўрал Худойбердиев, тадбиркор Қарши Қулматовлар шахсий жамғармаларига спорт зали қуриб ишга туширишди.

Ўзбекистон Қахрамони Иброҳим Файзулаев генерал Собир Рахимов номли хўжаликда замонавий спорт мажмуаларини қуриб, ишга туширди. Туманинг барча ширкат хўжаликларида 2003-2008 йиллар давомида 15 та футбол ўйингоҳи ташкил этилиб болалар жисмоний машғулотига шароит яратиб берилди. Туманда 2 та спорт мактаби спорт қўмитаси қошида Шахмат ва футбол мактаб интернати муваффақиятли ишламоқда. Буларнинг барчасини туман ҳокимлиги қўллаб-қувватлаб, тарбияланувчиларнинг кўпчилиги спорт турлари бўйича вилоят терма жамоаси сафида иштирок этишларига замин яратди. Туман хокимлиги айниқса қишлоқ спортини ривожлантиришга катта эътибор қаратиб, хўжаликлардан етишиб чиқаётган, катта спортга қадам қўя бошлаганлар сони сезиларли купайди. Миллий кураш бўйича Халқаро тоифадаги спорт устаси Эрали Махмарасулов, Абдусаттор Нажимов боксчи Ўзбекистон чемпиони Акрам Жўрақулов, шарқона якка кураш бўйича Собир Исмоилов, шахмат бўйича халқаро спорт устаси Комил Рахматуллин, таэквандочи Ўзбекистон чемпиони Вали Азимов, каратэчи қиз Сурайё Мамажановаларнинг эришган ва қўлга киритган муваффақиятларида Денов туман ҳокимлигининг катта хиссаси бор.

Тоғли қишлоқлардан бири Синалик волейболчи қизлар жамоаси 2003 йилда республика қишлоқ спортчи қизлари орасида биринчи ўринни эгаллади. Хашар йўли билан қурилиб берилган ёпиқ турдаги спорт мажмуаси эркаклар билан бир қаторда спортчи қизларнинг ҳам севимли машғулот жойи бўлиб қолди. 2003 йилда футбол бўйича Республика биринчи лигасида қатнашиш ҳуқуқини қўлга киритган «Чағониён» футбол жамоасига истеъдодли уйинчиларни махаллий ёшлардан излаб топиб тарбиялаш масаласида жиддий эътибор берилиб, йигитларни рағбатлантириш нафақат футболчилар, хатто томошабинлар томонидан ҳам катта хурматга сазовор бўлди.
Мустақиллик йилларида ўйнаб тажриба ортирадиган маҳаллий йигитлар ор учун, Денов шаьни учун ўйнашади, балки хозир малакаси етмас, аммо ўйиндан ўйинга тажрибаси ошиб боришига ишониш мураббийларга ҳам сингдирилди. Аслида вилоят, республикамизнинг кучли жамоаларида муваффақиятли тўп сураётган ва жамоада кучли ўйинчилардан деб тан олинган Қаршининг «Насаф» жамоаси ярим ҳимояси Вали Келдиев, «Пахтакор» жамоаси хужумчиси Бахриддин Вахобов, Ўзбекистон ёшлар терма жамоаси аъзоси Фарход Усмонов, «Сурхон» жамоаси хужумчиси Жалолиддин Исоковлар илк футбол сабоғини айнан Деновда олишган.

Шу сабабли махаллий йигитлар билан ишлаш, уларни тарбиялаш, ўз техник махоратлари устида ишлаш рағбатлантирилиши зарурлиги доимо ўқтириб берилмокда. Айниқса кураш элимизнинг севимли спорт тури бўлиб, Денов азал-азалдан полвонлари билан машхур бўлиб келган.  Айтишларича яқин утмишда Қобадиён ва Хисор беклиги (Денов Хисор беклиги таркибида бўлган) сайл ва туйларда кураш уюштириб, тарафма-тараф бахслашган. Демак, спорт ўша замонлар ҳам дўстликка ҳамкорлик воситада бўлиб хизмат қилган. Шу сайллардан бирида Қабодиён беклигининг полвони Хисор беклигида  бор зўрларини барчасини мағлуб этиб бекни мулзам қилади.
Хисор беги билдирмай қўл остидаги худудда яшовчи халқ орасидан полвон излайди. Шунда кимдир Деновда буйи 2 метр келадиган бир полвон бор аммо махсус тарбия кўрмаган камбағал, оти Аннақул шу бас келмаса тағин билмадик дейишади.
Бек навбатдаги курашгача уни олиб келтириб, қорнини туйгазади, махсус жойда парвариш қила бошлайди. Ўша пайтларда кураш тушишдан олдин полвон оши деган удум бўлиб полвонлар бел олишдан олдин ошдан бир-бир татиб сўнг даврага чиқишар экан. Шунда Аннақул полвон бир қозон ошни еб қўйганини кўрган бек бу Ош полвонга ўхшайди, аттанг меҳнатим зоя кетадиган кўринади, деганини полвон эшитади. Туман ёки вилоят мусобақаси бўладими, республика биринчилигими қатьий назар тарбияланувчи ўрин оломайдими бас, на еганида халоват бор на ичганида.
«Эсиз, меҳнатларимиз, бунга неча бор, ўзингни босиб ол, шошилма, рақибингни беписанд қилма, у ҳам ютаман деб майдонга чиққан», - деб тушунтиради, оқибати ютуш мумкин бўлган жойда панд еб ўтирибди-деб фиғони фалакка чиқишини кўп бор шохиди бўлишга тўғри келган.
Денов туман ҳокимлиги ташаббуси билан деновда Хотин-кизлар кураши йўлга қўйилди, натижа чакки эмас: Аҳмад Нарзуллаев спорт мажмуасида кураш сирларини ўрганаётган курашчи қиз Дилнавоз Орзиқулова миллий кураш бўйича республикада иккинчи ўринни эгаллади. 
МАҲМАРАСУЛОВ НАБИ (ЖАББОР ПОЛВОН)

Наби Маҳмарасулов 1944 йили 15 апрелда Бойсун туманидаги Дўғоба фуқаролар  йиғинига қарашли Қайроқ қишлоғида деҳқон оиласида таваллуд топган. 

Маҳмарасуловлар оиласи 1951 йили Денов туманидаги Ўзбекистон номли жамоа хўжалигига кўчиб келиб, Наби Маҳмарасулов 1951 йил 20-сон 8 йиллик мактабига ўқишга бориб, 1958 йилда яхши баҳолар билан тугатади. Шу йили Маҳмарасуловлар оиласи Денов шаҳрига кўчиб келиб, Наби Маҳмарасулов шу йилдан бошлаб 2516-автокорхонада ишчи бўлиб ишлай бошлайди.

У 1961-1971 йиллари мазкур корхонада автомобил ҳайдовчиси бўлиб иш фаолиятини бошлаб, ўзини ғайратли, ҳаракатчан, жисмонан бақувват спортга чанқоқлиги туфайли 1971 йилда «ДИСО» Пахтакорга тренер бўлиб ишга қабул қилинади. У тренерлик даврида кураш бўйича спорт сирларини ўргатиш билан биргаликда ўзи ҳам тинмай шуғулланиб, ўз устида кўпроқ ишлайди. У туман, вилоят, республика мусобақаларида бир неча бор қатнашиб, 1-ўринларни қўлга киритиб, шу билан бир қаторда совринли мукофотлар билан тақдирланди.

Қайроқ қишлоғида не-не полвонлар курашиб ўтган. Наби Маҳмарасулов ҳам елкаси ерга тегмаган полвонлар авлодидан. Шулардан Зокир Маманазаров, Қодир Турдиев, Умар Қосимов, Пўлат Қораев, Ғойиб Маманазаров сингари полвонларнинг давомчилари сифатида Наби Маҳмарасулов (Жаббор полвон), Эрали Маҳмарасулов, Тоштемир Муҳаммадиев, Абдулла Тангриев, Давлат Чориев, Зокир Мамарасулов, Шавкат Турумовлар бугунги кунда эл назарига тушган полвонлардир. Наби Маҳмарасулов 47 йил давомида кураш тушиш билан бирга жуда кўплаб тўрнирларда қатнашган, 1970 йили у Молдовияда «Самбо» бўйича ўтказилган чемпионатда 1-ўринни қўлга киритди. Наби Маҳмарасулов 1972 йилда Грузияда ўтказилган чемпионатда 1-ўринни қўлга киритиб «Олтин медал» совриндори бўлиб, 1974 йил «Тошкент оқшоми» газетаси соврини учун бўлган мусобақада 1-ўринни қўлга киритиб, Ўзбекистон кураш спорт устаси нормативини бажарган. Наби Маҳмарасулов 1992 йил Минск шаҳрида ўтказилган «Самбо» кураши бўйича жаҳон чемпионатида «Кумуш» медал совриндори бўлган. 2005 йил Қариялар ўртасида ўтказилган курашда Наби Маҳмарасулов ҳам иштирок этиб, Халқаро кураш ассоциациясининг совринини қўлга киритади. Бу пайтда у 62 ёшда эди. Наби Маҳмарасулов 5 карра чемпионликни қўлга киритган полвон.
  БОБОМУРОДОВ ТЎРАҚУЛ
Ўзининг муруввати-ю, ҳалол меҳнати билан элнинг дуосини олиб, халққа қўлидан келганча яхшилик қилишни шиор деб билган инсонлардан бири номдор фермер, полвон Тўрақул Бобомуродовдир. Тўрақул полвон 1964 йилнинг август ойида Сурхондарё вилоятининг Шўрчи туманидаги Қоратепа қишлоғида таваллуд топиб, 1971 йили 1-синфга қабул қилиниб, илк сабоқларни ўқитувчилари Т.Юлдошев, Ҳусан Раҳматов, Қаҳҳор Шамсиддинов, Тўра Шамсиддинов, Алишер Ортиқов сингари фидойи устозлардан илм ўрганиб, 1981 йили ўрта мактабни муваффақиятли тамомлади. Тўрақул Бобомуродов ёшлигидан спортнинг кураш тури билан мунтазам шуғулланиб, туман, вилоят, республикада бўладиган кураш мусобақаларида қатнашиб фахрли ўринларни эгаллаб, совринли мукофотлар билан тақдирланди. Тўрақул полвон 1981-1983 йиллар давомида хўжаликда ишчи бўлиб ишлаб, 1983 йили Душанбе шаҳрида ҳарбий хизматни ўтаб, 1985 йилдан бошлаб Олтинсой туманидаги озиқ-овқат дўконида сотувчи бўлиб ишлади. Тўрақул полвон қаерда ким бўлиб ишламасин курашга иштиёқи сира сўнмади. 1988 йили Душанбе шаҳрида ўтган Собиқ Иттифоқ очиқ тўрнирида Дзю-до кураши бўйича 100 килограмм вазнда қатнашиб, фахрли иккинчи ўринни эгаллаб, кумуш медал совриндори бўлиб, спорт устаси унвонига сазовор бўлди.

Тўрақул Бобомуродов 1994 йилдан бошлаб Шўрчи туманидаги 39-ёқилғи қуйиш шахобчасида бош оператор, 1996 йилдан эса “Т.Қодирали” хусусий фирмасини бошқаради. 2006 йили Тўрақул полвон “Нурулло Бобомуродов” номли фермер хўжалигини ташкил этиб, 50 гектарга пахта экиб, 20 гектарига эса узум экиб, пахта ва узумдан юқори ҳосил олди. Келган даромад ҳисобидан инсонларга ёрдам қўлни чўзиб эл дуосини олиб, маҳалла ободончилиги, шунингдек, ёрдамга муҳтожларга доимий кўмак беришни қалбига тугган.

МАҲМАРАСУЛОВ ЭРАЛИ
Эрали Маҳмарасулов 1971 йил 5 январда Денов шаҳрида мамлакатга таниқли Жаббор полвон оиласида дунёга келиб, 1978-1988 йилларда Ойбек номли 3-сон ўрта мактабда ўрта маълумот олди. Эрали Маҳмарасулов ёшлик давридан спорт қўмитасига қарашли ўсмирлар спорт мактабида тарбия олиб, кураш сирларини ўрганди. Катта курашга устози Абдулло Сирожиддиновнинг маслаҳатларига таянган ҳолда катта ҳурматга сазовор бўлди. Натижада «Самбо» бўйича спорт устаси Абдулло Сирожиддиновнинг беқиёс хизматларидан туфайли кураш сирларини мукаммал ўрганди. Эрали Маҳмарасулов 1988 йили Ўзбекистон Давлат Педагогика институтининг жисмоний тарбия факултетига ўқишга кириб, талабалик йилларида ахлоқи, одоби, камтаринлиги, соддалиги билан бошқа курсдошларига ўрнак бўлиб, спортда катта ютуқларни қўлга киритди. 1991 йил болалар ва ўсмирлар бўйича Ўзбекистонда ўтказилган «Самбо» кураши бўйича бир неча марта 1-2 ўринларни эгаллаб, «Самбо» кураши бўйича ўтказилган иттифоқ чемпионатига қатнашиб, «Самбо» кураши бўйича спорт устаси номзодлигига сазовор бўлди.

Эрали Маҳмарасулов институтни 1992 йилда муваффақиятли битириб, миллий кураш ихтисослигини эгаллаб, иш фаолияти даврида болалар ва ўсмирлар спорт мактабида мураббийлик қилди.

1992 йили «Самбо» кураши бўйича жаҳон чемпионатида қатнашиб, «Кумуш медал» совриндори бўлиб, 1992 йили миллий кураш бўйича президент соврини учун курашиб бош совринни қўлга киритди. Ўзбекистон республикаси президенти И.А.Каримов ташаббуси билан миллий кураш 1993 йилда жаҳон спорти олимпиа ўйинларига киритилиши туфайли Эрали Маҳмарасулов 1997 йили Ал-Хаким ат-Термизий хотирасига бағишлаб ўтказилган халқаро кураш тўрнирида биринчи ўринни эгаллаб, «Олтин медал» совриндори бўлиб, «Нексия» автомобил машинасини қўлга киритди. Эрали Маҳмарасулов бир неча бор иттифоқ қуролли кучлар чемпионатининг чемпиони бўлиб, у Туркманистон Республикаси мутлоқ ғолиби, паҳлавон Маҳмуд, соҳибқирон Амур Темур халқаро хотира тўрнирлари совриндори. Эрали Маҳмарасулов миллий кураш бўйича Ўзбекистон, Туркманистон ҳамда жаҳон чемпиони тўрнирларининг мутлоқ ғолиби. Мамлакатимизда 1997 йилда «Йил юлдузи» деган шарафли номга сазовор бўлган 17 нафар машҳур спортчиларнинг бири. Эл тавсифига кўра, вазмин ва камгап полвонлардан. 1996 йили қўшни Афғонистоннинг Шибирғон шаҳрида жуда катта кураш бўлган. Бунга Сурхондарёдан ҳам 3 нафар полвон таклиф этилган. Ниҳоятда кескин ўтган бу курашда Эрали Маҳмарасулов Афғонистоннинг энг кучли полвони М.Каримни мағлуб этиб, бош соврин «Газ-31» Волга машинасини олган. Ҳозирги вақтда Эрали Маҳмарасулов Денов шаҳридаги СМУ қошидаги соғломлаштириш спорт мажмуасидаги ўсиб келаётган ёш авлодга спортнинг «Миллий кураш» тури бўйича мураббийлик қилиб келмоқда.

ХУДОЙНАЗАРОВ ХУРРАМ
Хуррам Худойназаров 1955 йили 17 сентябрда Денов туманидаги Ўшор қишлоғида таваллуд топиб, 1962 йил 34-сон ўрта мактабнинг 1-синфига ўқишга бориб, 1972 йили 10-синфни намунали хулқ билан тугатиб, 1972 йил Бухоро Давлат Педагогика институтининг жисмоний тарбия бўлимига ўқишга киради. Олий даргоҳнинг кундузги бўлимини 1978 йили муваффақиятли битириб, йўлланма билан Денов шаҳар спорт қўмитаси ҳузуридаги ўсмирлар спорт мактабига «Самбо» кураши мураббийси бўлиб ишга кирди.

1984 -1994 йиллар спорт мактабида директор бўлиб ишлаган. Талабалик даврида 1973 йили курашнинг Самбо бўйича республика спорт жамиятлари ўртасида 1 –ўринни қўлга киритиб, Ўзбекистон Республикасининг XVII спартакиадасида III ўринни эгаллади. Мураббийлик даврида 15 дан ортиқЎзбекистон республикасининг чемпионларини тайёрлаган, шулардан, Жума Эргашев, Эркин Нажмиддинов, Жума Бадалов, Юсуф Луқмонов, Жума Холматов, Аброр Худойназаров, Рустам Сатторовлардир. Шуни алоҳида қайд этиш керакки Денов спортининг кейинги йиллардаги муваффақиятлари чин маьнода туман хокимининг эътибори натижасидир. Юқорида қайд этганимиздек хар бир спортчи билан шахсан сухбатлашиш, унга юрт обрўси учун кўнимасини сингдириш мусобақада тажриба орттиришини молиявий қўллаб-қувватлаш ва жисмоний машғулотлар учун шароит яратишни шахсан назорат қилиб бориш туман хокимининг кундалик ишларидан бири бўлган ютуқлар десак адолатли гап айтган бўламиз.
“ЧАҒОНИЁН” ГАЗЕТАСИНИНГ МАЪНАВИЙ ЙЎЛИ
Денов туманида меҳнатда, адабий жараёнда, ободончилик ва тараққиётда қўлга киритаётган ютуқларида ҳақли равишда ижодкор зиёлилар, моҳир ва сўзамол журналистларнинг катта ҳиссаси бор.

Газетанинг севиб ўқилаётгани, мухлисларининг кўплиги ҳам унинг ҳаёт билан узвий боғлиқлиги, туман ишлаб чиқаришидаги ютуқлар, қишлоқ хўжалиги, саноат, қурилиш, айниқса ободончилик соҳасидаги ибратли ишлар, маданий ҳаёт, ижтимоий турмуш муаммолари тасвири газетанинг кундалик иш дастури бўлиб қолди. Матбуотда танқидий материаллардан тўғри хулоса қилиб, ишлаш барча ютуқлар гаровидир. Туманда эришилаётган ижобий ўзгаришлар, ёш истеъдодларнинг ижод намуналари «Чағониён» газетасида ёритилиши, республикамиз адабиёт саҳнасидан мустаҳкам ўрин эгаллаган ижодкорлар ҳақида фикр мулоҳазалар берилиши алоҳида аҳамиятга эга. Таниқли ижодкор Менгзиё Сафаровнинг «Олис қирлар ортида», «Табиат эҳроми», «Турналар баланд учади» қиссалари, ёзувчи Чори Ёқубовнинг «Эски раис», «Шердон дев» қиссалари «Чағониён» («Ғалаба учун») да чоп этилиши алоҳида аҳамиятга эгадир.
Марҳум педагог ёзувчи Ҳамид Бадалнинг «Боботоғ болалари» тўпламига кирган дидактик ҳикояларини дастлаб деновлик адабиёт мухлислари ушбу  газетада ўқиганлар.

Шу буюк устозлар изидан борган таниқли ёзувчи Тоғай Муроднинг «От кишнаган оқшом», «Отамдан қолган далалар» каби насрий асарларини “Чағониён” газетасида баён этилиши жамоатчиликнинг алоҳида хурматига сазовор бўлди.

“Чағониён” газетасининг бош муҳаррири Зойир Мамажоновнинг ўзбек халқининг севимли достони, машҳур бахши Хўшбоқ Мардонақул ўғлидан ёзиб олган «Алпомиш» достонининг «Чағониён»да босилиши халқ оғзаки ижодиётига бўлган беқиёс хурматидир.

Таниқли ижодкор ва шоир Низомжон Парданинг «Чағониён» газетасида чоп этган шеърий тўпламлари ва «Ҳайрат» деб номланган уч жилдли насрий ва шеърий асарлари тўпламини нашр этилиши, айниқса шоирнинг Мустақиллигимизнинг 10 йиллигига бағишлаб ёзган «Биз тушган кема» поэмаси барча газетхонларга манзур бўлди.

Дунё уммонида мустақил сузаётган «Ўзбекистон» кемаси дарғасининг юксак маданияти, теран шуури, қўрқмас юраги келажагимиз буюклиги тимсоли деган маъно билан асар якун топган. Буни ҳақиқий адабий жасорат деса бўлади.

Шунингдек, Аббос Малик, Хуррам Мақсадқулов, Чоршанби Деҳнавий, Очил Аслонов, Хуррам Райим, Холбиби Эргашева, Эгам Дўст, Насрулло, Искандар Музаффарзода, Исматулло Ҳалимов каби ўнлаб ёзувчи ва шоирларимиз туман доирасидагина эмас, республикамизда ҳам таниқли ижодкорлар экани «Чағониён»чилар учун фахрлидир. “Чағониён” газетасининг эл орасида катта обрўга эга бўлишига, мамлакатимизнинг ижтимоий-иқтисодий маданий ҳаётига доир мақолаларни чоп этилишида таниқли журналистларнинг хизматлари беқиёсдир.
“Чағониён” газетасининг тарихи ҳақида қуйидаги манбаларни таҳлил этиш мумкин. Қадим Деновда 24 саҳифада 9 минг нусхада ҳар ҳафтада чоп этилаётган «Чағониён» газетаси жамоатчик ғояларини ўзида акс эттириб, узоқ йиллар давомида мамлакатимизнинг ижтимоий-иқтисодий, маданий ҳаёти ҳақида кўплаб манбаларни ўзида акс эттириб, кенг мазмунли газета сифатида обрў топди.  Деновда газета илк бор лотин алифбосида «Қизил Денов» номи билан 1932 йил апрел ойида нашр этилиб, кичик бир варақ ҳажмидаги бу газета муҳаррирлигини 1932 йил август ойигача Денов туман партия қўмитасининг масъул ходимлари бажаришган. Ўзбекистон Республикаси Марказий қўмитасининг 1932 йил 12 августдаги бюро қарорига мувофиқ Ҳалимжон Боқиев газета муҳаррири этиб тайинланиб, Деновга юборилди. Муҳаррир олдида, жумладан газета олдида ниҳоятда мураккаб ва жиддий вазифа турган. Деновда газета ташкил этилиши баробарида босмахона ҳам ишга тушган. Кўримсиз, томи лойсувоқ икки хонали бинонинг бирида муҳарририят, иккинчисида эса босмахона жойлашган. Босмахонада газетани чиқариш учун ҳарфлар етишмас, уни босиш учун бор йўғи битта ускуна бўлиб, у ҳам қўлда айлантирилган. Электр йўқлигидан барча иш чироқлар ёруғида бажарилган. Бироқ шундай бўлса-да, «Қизил Денов»дан ташқари бу ерда ўша пайтларда ташкил этилган Бойсун туманининг «Ғалла фронти», Сариосиё туманининг «Сариосиё ҳақиқати» газеталари ҳам чоп этилган. Хадича Абдулина ва Мисси Холиқназаров босмахонанинг илк ишчилари бўлишган. Улар кунни-кунга, тунни-тунга улаб ишлаб, ҳарфларни битталаб қўлда териб, бири тайёр саҳифани чоп этиш учун қоғоз ташлаб турса, иккинчиси босиш ускунасини қўлда айлантириб турган. Қоғоз кесиш ҳам қўлда бажарилиб, бунинг учун ўзлари чархга ўхшаган қўлбола мослама ясаб олишган.

Газета 1934 йилгача «Қизил Денов» номи билан чиқиб турган. 1934 йилдан 1935 йилгача эса «Зарбчи колхоз» ва «Колхоз учқуни» номлари билан нашр этилган. 1935 йилдан то 1962 йилнинг июн ойига қадар газета яна «Қизил Денов» номи билан чиқарилган. 1960 йилларда қишлоқ хўжалик бошқармалари ташкил этила бошланиб, улар мавқеини ошириш бўйича бир қанча қарорлар қабул қилинган. Деновда ҳам қишлоқ хўжалик бошқармаси ташкил қилиниши муносабати билан «Қизил Денов» газетасининг номи ўзгартирилиб, 1962 йил июн ойининг иккинчи ярмидан бошлаб Денов, Сариосиё ва Шўрчи туманларига хизмат қиладиган ягона газета — «Ғалаба учун» чоп этила бошланган. Ҳалим Боқиевдан сўнг газетага Қобилжон Холматов, Саттор Ёдгоров, Амина Насибулина, Иззатилла Розиқов, Анвар Остонақулов, Мамаражаб Ҳайдаров, Аҳадулла Пўлатов, Қирғизбой Камолов муҳаррирлик қилиб келишган. «Ғалаба учун» 1966 йил 14 июлдан бошлаб яна Денов туманига хизмат қила бошлаган ва бу пайтда газетага муҳаррир Қурбон Норқулов бўлиб, 1978 йилгача муҳаррирлик қилди. 1978 йилдан 1990 йилгача «Ғалаба учун»га Абдиназар Хидиров муҳаррир бўлди. 1990 йиддан буён эса газетага таниқли журналист Зойир Мамажонов муҳаррирлик қилиб келмоқда. Газета 1992 йилнинг январидан бошлаб «Чағониён» номи билан аталди.
Газетада эл таниган, забардаст, «қалами тошни кесадиган» журналистлар, ёзувчи ва шоирлар, публицист ва фельетончилар меҳнат қилиб, Тошқўзи Муллаев, Тўлқин Жўраев, Ҳайдар Зокиров, Ҳамза Ҳамроев, Иброҳим Эрдонаев, Мамадали Сатторов, Чори Ёқубов, Тоштемир Турдиев, Эштемир Ашўров, Маъмуржон Ботиров, Аҳмад Тўраев, Шоймардон Расулов, Тоғай Мурод, Тожиддин Раззоқов, Раҳмонқул Раҳимов, Хуррам Раимов, Ҳакимжон Дадабоев, Шомил Шокиров, Ҳайитали Раҳмонов, Аҳтам Мўминов, Ғайбулла Аҳмедов, Ҳаким Дадабоев, Исматулла Ҳалимов, Искандар Халиловлар, ўз касбининг моҳир усталари — фотожурналистлар Болта Назаров, Александр Шутов, Ирина Шварц, Александр Файнухин, Турсун Ражабов, Омонтурди Ҳакимов, Шарофиддин Шамсиддинов ва бошқалар ўз даврида газетанинг мазмунли чиқишига катта ҳисса қўшиб келдилар.

Туман босмахонасида узоқ ииллар ишлаб, газета ва турли матбаа маҳсулотлари ишлаб чиқаришга самарали ҳисса қўшганлардан Хадича Абдулина, Мисси Холиқназаров, Геннадий Козлов, Галина Фозилаҳмедова, Мунаввар Юсупова, Муҳайё Искандарова, Мавлуда Бозорова, Галина Чернецкаяларнинг меҳнати алоҳида аҳамиятга эга.
ДЕНОВ ТРАНСПОРТ ХИЗМАТИ ВА 2516-АВТОКАРВОН ТАРИХИДАН ЛАВҲАЛАР
Денов барча соҳалар қатори транспорт хизмати билан ҳам вилоят ва Республикада етакчи ўринларда туради. «Чағониён», «Сурхон транс», «М.Сафар транс», «Нозим Мирзаев», «Лочин –Д» каби масъулияти чекланган жамиятлар ва бошқа турдаги транспорт хизмати корхоналари жамият тараққиётига ҳисса қўшиб келмоқда.

2516-автокарвон етакчи автокорхоналардан бири бўлиб, ўзининг алоҳида тарихига эга. Автокорхона 1953 йилнинг 1 ноябрида 26-автокорхона номи билан ҳозирги «Шарқ» кинотеатрининг ўрнида ташкил топиб, биринчи директори Первушин бўлган. Ўша вақтда аралаш автомашиналардан, яъни ҳар хил русумли автобуслар, енгил таксилар ва юк ташувчи ЗИС-5, ГАЗ-51, ГАЗ-69 автомобиллардан ташкил топган эди. Автобазада жами 70 та автомашина бўлиб, юк ташиш ҳажми 100 минг тонна, айланиши 2800 минг км., паркдан фойдаланиш коэффициенти 0,43 ташкил қилган. 1954 йилда автокорхонага И.А.Завьялов, 1954 йил 18 апрелда Ж.Маҳмудовлар директорлик қилишган. 1954 йилдан юк ташиш ҳажми 150 минг тонна, юк айланиш коэффициенти 3000 минг км ни ташкил қилган.
1955 йил 15 сентябрда автокорхона «Узхлоптранс» дан штати билан олиб, 1955 йил октябр ойида 26-автокорхона таркибида Шарғун шаҳрида автоколонна ташкил этилди. Автоколонна бошлиғи қилиб Шупик тайинланиб, автомобиллар сони 163 тага етиб, юк ташиш ҳажми 226 минг тонна, юк айланиш 3258 минг ткм ни, паркдан фойдаланиш коэффициенти 0,44 ни ташкил этган.
1956 йил январ ойидан бошлаб автокорхона директори бўлиб С.Гамза тайинланиб, автомобиллар сони 163 та, юк ташиш ҳажми 413 минг тонна, юк айланиши 4752,2 минг ткм, паркдан фойдаланиш коэффициенти 0,41 ни ташкил этган. Соф фойда эса 90 минг сўмни ташкил этган. 1957 йили Сариосиё посёлкасида яна бир колонна ташкил этилди ва 1957 йил сентябр ойида Вазирлик буйруғига асосан 26-автокорхона 25 автомашина ҳайдовчилари билан биргаликда Узун туманига қарашли 62-автокорхонага берилди. Шундай қилиб, 26-автокорхонада 151 та автомашина қолди. Юк ташиш ҳажми 437,5 минг тонна, юк айланиши 5829,1 минг ткм, паркдан фойдаланиш коэффициенти 0,36 ни ташкил этди. 1959 йилнинг декабр ойидан бошлаб автокорхонага А.В.Суходолов директорлик қила бошлади. 1959 йилда автомашиналар сони 156 та, юк ташиш ҳажми 479,4 минг тонна, юк айланиши 6709 минг ткм ва паркдан фойдаланиш коэффициенти 0,43 ни ташкил қилган. 1960 йидда идора ва таъмирлаш цехлари қурилиши бошланди.
1964 йилнинг январ ойидан бошлаб, майдони 3,5 гектар бўлган жойда янги автокорхона иш бошлаб, идора ва цехлар янгиан қурилиб, автомобиллар учун махсус таъмирловчи устахона, омбор, матор созлаш цехи, вулканизация ва бошқа цехлар фойдаланишга топширилди. 1966 йил корхона филияли Шўрчида ташкил этилди. 
1965 йилда автомашиналар сони 226 тани ташкил қилди. Юк ташиш ҳажми 1808,5 минг тонна, юк айланиши 16715,3 минг ткм ни, паркдан фойдаланиш коэффициенти 0,542 ни ташкил қилган. 1967 йилга келиб автокорхона маъмурияти янги қури-лиш идорасига кўчиб келди. Шу йилнинг 3-чорагида автокор-хона иқтисодий ривожлантиришнинг янги системасига ўтди. Юк ташиш ҳажми 953 минг тонна, юк айланиши 16463 минг ткм ва паркдан фойдаланиш коэффициенти 0,56 ни ташкил қилди.

1968 йилда 26-автокорхона 2516-ҳарбийлаштирилган авто-корхонага айлантирилди. Автомобиллар сони 159 та, юк ҳажми 830,1 минг тонна, юк айланиши 17324,6 минг ткм, паркдан фойдаланиш коэффициенти 0,56 ни ташкил қилади. 1969 йилда ав-томашиналар сони 167 та ва юк ташиш ҳажми 845 минг тонна, юк айланиши 22284,1 минг тонна км ни, паркдан фойдаланиш коэффициенти 0,23 ни ташкил этган.

1969 йилда автомашиналар сони 167 та, юк ташиш ҳажми 845 минг тонна, юк айланиши 222841,1 минг тонна км ни, парк-дан фойдаланиш коэффициенти 0,53 бўлди. 1970 йилда автомашиналар сони 193 тага етди. Юк ташиш ҳажми 1007 минг тонна, юк айланиши 29901,3 минг ткм ва парқдан фойдаланиш коэффициенти 0,58 га етди. 1971 йилда автокорхонада 191та автомашина  ишлаб, 1118,2 минг тонна юк ташиб, 34737,7 минг тонна км ни бажариб, паркдан фойдаланиш коэффициенти 0,593 қилиб бажарди. 1974 йилда 2516-автокорхонага директорликка Х.Шайматов танинланиб, юк ташиш ҳажми 1268,7 минг тонна, юк айланиши эса 41467,7 минг тонна км ни, паркдан фойдаланиш коэффициенти 0,61 га чиқди. Юк ташиш ҳажми 1956 йилга нисбатан 1976 йилда 13 баробар, юк айланиши эса 15,9 баробар ошди. Мана шу ўтган йиллар давомида автокорхонада кўп ўзгаришлар бўлди. Янги ишлаб чиқариш цехлари, иншоотлар, шина монтаж бўлими, пайвандлаш участкалари, автокорхонанинг ишлаб чиқариш иморатларини иситиш тармоғи қурилди. Шулар билан биргаликда ҳайдовчи ва таъмирловчи ишчиларнинг ишдан кейин ювиниш жойи, хотин-қизларнинг гигиена хонаси ҳам қурилди. Автокорхонанинг ҳудуди асфалт қатлами билан қопланди.

1973 йидда автомашиналар сони 189 та бўлиб, шулар билан 1425,9 минг тонна юк ташилиб 51464,8 минг тонна км юк айланиш коэффициенти бажарилган. 1979 йилда 70,0 минг сўмлик смета асосида иситиш тармоғи қурилди. 1980 йилга келиб юк ташиш ҳажми 1514,1 минг тоннага этиб, юк айланиш эса 54870,5 минг тонна км ни, паркдан фойдаланиш коэффициенти 0,627 ни, соф фойда 882,3 минг ни ташкил этди. Шу йили автокорхона ҳудудининг атрофи бетон девор билан қопланди.

1981 йили автокорхона техник иқтисодий кўрсаткичлари ва ишлаб чиқариш илғорлари учун ҳурмат тахтаси қурилди. Шу йилларда автокорхонада янгилик яратувчи рационализаторлар учун хона, табиий кўрик хонаси ва ишчилар ошхонаси, клуб қурилди. 1981 йилда автокорхонада 180 та автомашина ишлаб 718,6 минг тонна юк ташиб, юк айланиши 59755,2 минг ткм ва паркдан фойдаланиш коэффициенти 0,65 га етди. 1982 йилга келиб юк ташиш қажми 1805,5 минг тонна, юк айланиш эса 63030 минг тонна км ни, паркдан фойдаланиш коэффициенти 0,663 га етди. Бу вақтга келиб автокорхона пудрат асосида ишлашга ўтган эди. Автокорхонага қарашли ёрдамчи хўжалик ташкил қилинди. 1983 йилда юк ташиш ҳажми автокорхона бўйича 1875 минг тонна, юк айланиши 62346,6 минг тонна км ни, паркдаги фойдаланиш коэффициенти 0,666 га, тиркамаларники эса 0,658 га етди.
1985
йилда автокорхона бўйича 2071,4 минг тонна юк ташилди, юк айланиши эса 69633,1 минг тонна км ни, режага нисбатан 100,6фоиз ни ташкил этади. 1986 йилда автокорхона бўйича юк ташиш хажми 1904,1 минг тоннага етди, юк айланиши эса 56032,2 минг тонна км га бажарилди. 1987 йили август ойидан бошлаб автокорхонага Абдужаббор Ўринов директор этиб тайинланиб, унинг раҳбарлик даврида кўпгина ишлар амалга оширилди. 1987
 йилда  автокорхона бўйича юк ташиш хажми 1754 минг тонна, юк айланиши бўйича 56637,3 минг ткм ни ташкил этди.

1988
йилга келиб юк ташиш ҳажми 1827 минг тонна, юк айланиши 58422,5 минг ткм ни, паркдан фойдаланиш коэффициенти 0,652 ни ташкил қилган. Мана шулардан кўриниб турибдики, 1953 йилга нисбатан юк ташиш қажми 18 марта, юк айланиш қарийб 20 марта, паркдан фойдаланиш 1,5 марта ўсган. 1988 йили навбатдаги механиклар учун хона қуриб берилди. 1989 йили юк ташиш хажми 1757,2 минг тонна ёки режага нисбатан 102,2фоизга, юк айланиши эса 60810,2 минг ткм га ёки 104,6 фоизга ошириб бажарилди. Автокорхонада автомашиналар сони 173 та, тиркамалар эса 97 тага етди.

1989 йил автокорхона ишчи ходимларининг ишлаш шароитларини яхшилаш учун янги тиббий хизмат кўрсатиш шахобчаси, сауна, ишчилар қийиниш хонаси хамда эрталабки нонушта қилишлари учун ошхона қурилди.
1990 йилда 2-техник қаров участкаси қуриб ишга туширилди. 1992 йил 171 та автомашина билан 1254,9 минг тонна юк  ташилиб, айланиши 31323 минг тонна км га, паркдан фойдаланиш коэффициенти 0,418 га бажарилиб, 6478,3 минг сўмлик соф фойда кўрилди. Аҳолига пуллик хизмат кўрсатиш режаси 100,1 фоизга, рангли металл 102,1 фоизга ошириб бажарилди.
1992 йил мамлакатимиздаги каби автокорхонада ҳам қийинчилик йили бўлди. Аммо автокорхонамиз бошлиқлари қандай бўлар экан деб қараб турмасдан, қийинчиликлардан чиқиш йўлларини излаб топишди. Ёқилғи бўлмай қолишини ҳисобга олиб, бензин ёқилғиси билан ишловчи 71ЗИ Л-130 маркали автомашиналарни табиий газ билан ишлашга мослаштирилди. Шу билан ёқилғи муаммоси ҳал қилинди. Табиий газ бензин ёқилғисига нисбатан 3-4 баробар арзон. Шуни хисобга олган ҳолда газ ёқилғиси бензинга нисбатан арзонлига сабабли йилига бир неча миллион сўм тежалади.
Автокорхонада 1992 йилда туманда кўзга кўринган спорт ўйинлари ўтказиладиган усти ёпиқ спорт зали қуриб ишга туширилди. Бу иншоотни қуришда автокорхона қурилиш бригадаси катта жонбозлик кўрсатишди. Бригада бошлиғи Х.Саъдиев ва бригада аъзолари Э.Холматов, Б.Қурбонов, Э.Хўжамқулов, Ш.Шайматов ва бўёқчи А.Кашматов, А.Жалиловлар сидқидилдан меҳнат қилишди. Мустақиллик йилларида бу ерда спорт билан шуғулланиши учун ҳамма спорт тренерлари бор. Булар икки йўналиш бўйича, кураш ва културизм бўйича автокорхона ишчи-ходимлари ва фарзандлари учун бепул иш юритди.

Автокорхона ташкил топгандан буён ишлаб, меҳнат нафақасига чиққан меҳнат фахрийлари автокарвоннинг кўркидир. Булар: Ҳайдаров Нормамат, Муратов Анатолий, Капинос Иван, Аромович Николай, Нуруллаев Абдусалом, Зокиров Равшан, Макарова Анна, Пекинпа Вера, Тиллаходжаев Аблаким, Мустофин Вали, Каримов Раҳмон, Кудиева Дина, Леснякова Надежда, Бобохонов Мамаражаб, Қодиров Абдуғаппор, Маматқулов Йўлдош, Артиқов Холмурод, Содиқов Менгбой, Парманов Кўчар, Дияров Қудрат, Менгниёзов Тошқул, Тараторов Александр, Шакиров Шамил, Булгоков Евгений, Суванов Мардон ва бошқалардир.

Мустақиллик йилларида автокорхона ишчи ходимлари бир ёқадан бош чиқариб, бор куч-ғайратларини сарфлаб, автокорхонада янги дизел аппаратини созлаш цехи, мисгарлик цехи, агрегат ва двигателларни ювиш цехи ишга туширилди. Шунинг билан истеъмол моллари ишлаб чиқариш учун буғдой тегирмони, жувоз тегирмони ҳамда новвойхона ишчи ходимлар учун ишлаб турибди. Автокорхонамизда узоқ йиллар ишлаган ходимлар учун 24 хонали уй қурилиб ишчи ходимларга берилган. Автокорхонанинг ёқилғи қуйиш шахобчаси янгидан қурилиб ишга туширилган. Автокорхонашшг атрофидаги деворлари янгиланди. Автокорхонада ишлаган ходимлардан ҳайдовчилар Менгниёзов Тошқул ва Тиллаходжаев Аблаким, автокарвон бошлиғи Абдужаббор Ўриновлар Ўзбекистон Республикасининг «Фахрий автотранспортчиси» кўкрак нишони билан тақдирланган. Шунингдек, автокарвон бошлиғи А.Ўринов, ҳайдовчи Аллашев Рустам ва таъмирловчи Ризақулов Мирзолар «Ўзбекистон Республикаси Мустақиллигининг 10 йиллиги» кўкрак нишони билан шунингдек, илғор ҳайдовчилар 1,2,3 даражали «МОҲИР ҲАЙДОВЧИ» нишонлари билан тақдирланди. 

Мустақиллик йилларида автокарвонда бошлиқ А.С. Ўринов раҳбарлигида бош муҳандис И.Бобомуродов, АФБ бошлиғи Ч.Р.Соатов, бош ҳисобчи А. Ниёзов, XX муҳандиси Б.Нурманов ва ҳайдовчилар Маҳсатуллаев Ҳикматулло, Қораев Холмурод, Турдиев Салим, Исаев Аҳмад, Тўрахонов Сафар, Бекмуродов Тўхта, Сатторов Абдураҳмон, Назаров Ҳусан, Дўстқобилов Эргаш, Абраҳматов Сафар, таъмирловчилардан Хушбоқов Бобораим, Сатторов Сайдулло, Юсупов Маҳмуд, Қораев Парда, Олимов Абдураим, Калмитков Виталий, Турсунов Норхидир, Олимов Очилди, Олтибоев Карим, Ниезов Шавкат, Тоғаев Панжилардир.

Автокарвон маъмурияти ҳар йили Наврўз, Мустақиллик куни, Конституция қабул қилинган кун, Автомобилчилар куни – касб байрами ва янги йил байрамларини юқори савияда байрам дастурхони ёзиб кутиб олишади.

ФИДОИЙ ИНСОНЛАР
Денов   обрўси,   унинг   шон-шухрати   йўлида   бир   умр   хизмат   қилган оталаримиз, онахонларимиз кўп, бизнинг мақсадимиз уларнинг барчаси тўғрисида тўхталиб,   ёрқин   ҳаёт   йўлларини   очиш   эмас.   Бу   масалада истеъдодли ёзувчи Насриддин Исмоиловнинг «Умр лаҳзалари», “Денов ва деновликлар” китоблари диққатга сазавордир.

Қайд этилган рисолаларда қахрамонана кураш ва меҳнат йўли мукаммал акс этилган боболаримиз ҳақида етарли маълумотлар борлиги учун биз бугунги кунни деб ишлаган сафларимизда қилган меҳнат басамар бўлмагани, улар орзу қилган озодлик, мустақиллик бизнинг авлодга насиб қилгани учун марҳум бўлганлари руҳлари ҳурмати, ҳаётларининг эса иззатини жойига қўйиш мақсадида уларнинг ҳаёт йўлига бир назар солиш эди.

Муҳтарам Президентимизнинг «Тарихий хотирасиз келажак, йуқ», деганларидек, ким эканимиз, кимларнинг авлоди эканлигимизни ёшларга эслатиш мақсадида қилган бу ишларимизда шубхасиз камчиликлар етарли,  аммо адолат юзасидан қараганда, шу қайд этиб ўтилган йўлнинг ўзиёқ яратувчи ота-боболаримиз тўғрисида маьлум тасаввур беришига шубха йўқ.
Яқин ўтмишимизда юрт обрўси, туман иқтисодий, сиёсий ва манавий ҳаётида из қолдириб ишлаган улуғларимиз ҳам кўпчиликни ташкил этади.
Нияти фақат эзгулик бўлган меҳнат фахрийлари Эгамберди Мавлонов, Нурмамат Эшмаматов, Хумойиддин Шарофитдинов, Қурбон Эшбоев, Эшниёз Рустамов, Анвар Раҳимов, Рустам Мирзаев, Менгқобил Норқобилов, Абдиқаюм Каримов, Турсунбобо Эшниёзов, Чори Ниёзов, Халима Азимова, Ахмад Нормуродов, Қурбон Жўраев, Қурбон Ёдгоров, Номоз Аҳмедов, Норбой Муродов, Карим Умаров, Мамажон Алламуродов, Мусурмонқул Шерқобилов, Усмон Қодиров, Зикир Қораев, Абдурахмон Ниёзов, Тўрамурод Солиев, Самижон Отабоев, Абдусалом Эшматов, Язонқул Хайитқулов, Очилди Бобомуродов, Абдулла полвон Хакимов, Хидир ота Ботировларнинг ҳар бирининг ҳаёт йўли бир эмас, бир неча китоб қилса арзугулик.

Улар билан ёнма-ён ишлаб, Ўзбекистон Мустақиллиги йўлида «улуғ оғалар» олий йиғинларида ўзбекнинг ориятни учун курашган. Бу йўлда хурматли Президентимизнинг ёнларида туриб хуқуқларимизни қатьий талаб қила олган давюрак бобомиз Ўзбекистон Қахрамони, Ўзбекистонда хизмат кўрсатган қишлоқ хўжалик ходими Иброхим Файзуллаевнинг хизматлари хали кўп китобларга асос бўлади деб ишонамиз.

Бугунги тинч ва осойишта ҳаётимиз, ўз тақдиримизни ўзимиз белгилаш хуқуқини қўлга киритганимиз учун бузиш бу улуғларимиздан миннатдор бўлишимиз керак. Зеро хизматни эътироф этишнинг ўзиёқ боболаримизга хурматнинг тимсоли эмасми?

Ўрта маълумотни Деновда олган, бугун жахон фани ривожига катта хисса қўшаётган, илмий мулохазалари ва кашфиётлари жаҳон олимлари томонидан эътироф  этилаётган академиклари,  фан  докторлари   билан  деновликлар  хақли равишда фахрланади.
МУСТАҚИЛ ЮРТ ҚАХРАМОНЛАРИ

“Раҳбарлик – лавозим, мансаб эмас, аввало, одамларга хизмат қилиш масъулияти эканнини барча тўғри тушиниб олмоғи зарур. Раҳбар дегани ҳаммадан кўпроқ ишлаб, фуқаролар саодати ва юрти равнақи учун елиб югурадиган фидойи инсон бўлиши керак”
И.А.Каримов
ФАЙЗУЛЛАЕВ ИБРОҲИМ 
Мамлакатимизда таниқли, ташаббускор, билимдон, ишбилармон, деҳқончиликнинг сир-асрорларини пухта биладиган қишлоқ хўжалиги соҳасига катта мактаб яратган Иброҳим Файзуллаев бутун меҳнат фаолияти даврида бутун ҳаётини халқимизнинг турмуш тарзини яхшилашга, мустақиллик йилларида мамлакатимизнинг иқтисодий қудратини юксалишида муносиб ҳисса қўшган инсон сифатида танилди. Иброҳим Файзуллаев ватанга, халққа садоқат билан хизмат қилиб, ўзига берилган топшириқни мукаммал бажарган, инсонпарвар, тиним-тинчимайдиган фидоийдир. Унинг меҳнат фаолияти, касб, билими, ҳаёт тажрибаси ёш авлодга муносиб ибратли мактабдир. У бутун умрини меҳнатга бағишлаб, камгап, етук, ижодий ташаббусни қўллаб-қувватлайдиган инсон сифатида халқ қахрамонига айланди. Иброҳим Файзуллаев оддий темирчиликдан парламент аъзоси, қахрамонликкача бўлган шарафли масъулиятли йўлни босиб ўтди.
Ана шундай сифатларни ўзида мужассам этган Иброҳим Файзуллаев 1933 йил йил 25 августда туғилди. 1969 йилда Самарқанд Давлат қишлоқ хўжалиги олийгоҳининг зироатшунослик факультетини битирди. Ўзбекистон қаҳрамони, Денов туман ва Сурхондарё вилоят Кенгашлари депутати, 1949-1954 йилларда Денов туманидаги С.Раҳимов номли хўжаликда колхозчи, Сут-товар фермасида табелчи бўлиб ишлади. 1954-1955 йиллар ҳарбий хизматни ўтаб, 1955-1957 йиллари С.Раҳимов номли хўжаликда темирчи, уста, сут-товар фермасида табелчи, 1957-1960 йиллари Самарқанд қишлоқ хўжалиги раислар тайёрлаш курси талабаси, 1960-йиллар С.Раҳимов номли ширкат хўжалигида бош зоотехник, интималог агроном, бригада бошлиғи, бош агроном бўлиб ишлади. 1970 йиллар Вилоят қишлоқ ва сув хўжалиги бошқармасида бош агроном, 1971-1983 йиллар туман маҳсулотлар қабул қилиш ва сифати бўйича бош инспектор, 1983 йилдан Денов туманидаги С.Раҳимов номли ширкат хўжалиги бошқаруви раиси бўлди. Машаққатли, сермазмун, халқ келажаги ва орзу-умидини амалга оширишда тинимсиз меҳнат қилган таниқли пахтакор, ташкилотчи раҳбар, фидоий жонкуяр инсон Иброҳим Файзуллаев меҳнати мустақиллик йилларида алоҳида ҳукуматимиз томонидан қадрланиб унга юксак ватан мукофоти берилди.
Мамлакатимиз мустақиллигини мустаҳкамлашга, иқтисодий ислоҳотларни чуқурлаштиришга, халқ саломатлигини сақлашга қўшган улкан ҳиссаси ҳамда ишлаб чиқариш соҳаларидаги қаҳрамонона меҳнати учун Файзулла Иброҳимовга 1996 йил 8 декабрда “Ўзбекистон Қаҳрамони” унвони берилиб, олий нишон “Олтин юлдуз” медали топширилди.

Иброҳим Файзуллаев муносиб юксак унвонга етук жамоат арбоби, тадбиркор деҳқон, тажрибали раҳбар сифатида эришди. У жамоа хўжалигини табиий газ, тоза ичимлик суви билан тўлиқ таъминлаб, халқ орасида танти деҳқон тадбиркор раҳбар, фаол жамоатчи сифатида хурматга сазовор бўлиб, ёш мутахассисларни тайёрлашда қадрдон мураббийга айланди. У халқ манфаатларини ҳисобга олиб хўжаликда кичик-кичик корхоналар ташкил этиб, жамоадаги хотин-қизлар учун зардўзлик кичик корхонасини ташкил этди. Шунингдек, ғишт, охак заводлари, бичиш-тикиш цеҳлари, дурадгорлик-темирчилик устахоналари жамоа аҳолисини янги иш ўринлари билан таъминлашда имконият яратди. У меҳнат фаолияти даврида ёш раҳбар, таниқли мутахассис, ўз касбининг фидоийси, халқ моддий бойликларини авайлаб – асраш бўйича мукаммал ишларни олиб борди. Иброҳим Файзуллаевга “Ўзбекистон Қахрамони” унвонининг берилиши таниқли деҳқон, ишбилармон, деҳқончиликнинг мукаммал биладиган шахснинг меҳнатини юқори қадрланиши эди. И.Файзуллаев мукаммал меҳнатга асосланган деҳқончилик мактабига асос солган, вилоятнинг шимолида ипак пахтадан мўл ҳосил етиштириш, ғалланинг маҳаллий шароитга мослашган навларини излаб топиб, баракали хирмон яратиш бўйича тинимсиз меҳнат қилган инсондир. 1996 йилда У раҳбарлик қилган С.Раҳимов жамоа хўжалиги пахтадан 42, ғалладан 50 центнердан ошириб ҳосил олиб, чорвачиликни сердаромад соҳага айлантирди. Таниқли пахтакор И.Файзуллаев мамлакатимизни мустақилликни мустаҳкамлашда, давлатимизни янада равнақ топишида, давлат маъмурий-ҳуқуқий ишларини янада ҳам юксалишида билимдон инсон, одамлар билан муомала маданияти маънавий жиҳатдан кенг миқёсли инсон сифатида танилди. 1992 йил Тошкентда бўлган талабалар тартиббузарлигини ижобий ҳал этишда уларни ватан манфаати ва мустақилликни ҳимоя қилиш учун мукаммал инсон бўлиб тушинишига, ҳар қандай ақидапараст ғояларга ишонмасликка чорлаган хизматларини ҳурматли Президентимиз И.А.Каримов алоҳида баҳолаган эди.  Таниқли пахтакор, халқнинг меҳнатларини ижобий баҳолайдиган ишбилармон, тадбиркор деҳқонлар билан муомала қиладиган, билимини, тажрибасини ёш авлодга ибрат қилиб кўрсатадиган мукаммал шахсга айланди. И.Файзуллаев умр бўйи меҳнат иштиёқида хизмат қилиб, камгап, камтарин, ташаббускор инсон сифатида танилди. Ундаги тиришқоқлик, янгиликка интилувчанлик, ер дардини билиш, тажрибали деҳқонлар билан маслаҳатлашиш, бадиий талқинда изоҳлаганда ҳар бир “Кесак билан сирлаша олиш” қобилияти туфайли эл назарига тушди. У раҳбарлик қилган Денов туманидаги Собир Раҳимов номли жамоа хўжалиги 1929 йил ташкил топиб, 1950 йилда майда-майда хўжаликлар бирлаштирилиб, биринчи ўзбек генерали Собир Раҳимов номи берилган.

Ўша пайтда хўжаликнинг 954 гектар экин майдони бўлиб, 550 гектар ерга пахта экилиб, ҳосилдорлик 19.5 центнерни ташкил этган. Хўжалик 1956 йилда юксалиш йўлига ўтиб, 1960-1962 йиллар пахтачилик ҳосилдорлик 42 центнерга етказилди. Хўжаликнинг бир гуруҳ аъзолари ҳукуматнинг орден ва медаллари билан тақдирландилар. Собир Раҳимов номли жамоа хўжалиги 1980 йилларнинг ўрталарида тараққиётнинг янги босқичларига кўтарилиб, хўжалик барча соҳаларда давлат режаларини ортиғи билан бажариб, 1996 йил хўжаликда 12 та қишлоқ, 2405 та хўжалик мавжуд бўлиб, 12052 киши истиқомат қилган. 
И.Файзулаевнинг меҳнат фаолияти, ташкилотчилиги, ташаббускорлиги, раҳбарга хос қатъий фикрга эга эканлиги, раҳбарлик одамларга хизмат қилиш учун берилган ишонч эканлиги маъсулияти уни юқори мартаба ва мансабларга олиб чиқди.

Ўзбекистон Республикаси Президенти И.А.Каримов И.Файзуллаев каби фидоий, меҳнаткаш, ватан ва халқ олдидаги маъсулиятни сезадиган раҳбарларга алоҳида эътибор бериб, қуйидаги фикрни қайд этган эди: “Раҳбарлик – лавозим, мансаб эмас, аввало, одамларга хизмат қилиш масъулияти эканнини барча тўғри тушиниб олмоғи зарур. Раҳбар дегани ҳаммадан кўпроқ ишлаб, фуқаролар саодати ва юрти равнақи учун елиб югурадиган фидойи инсон бўлиши керак”. 
Иброҳим ака ҳаётда нимаики муваффақиятга эришаётган бўлса, барчасига ҳалол меҳнати, илм-заковати туфайли деб билади. Зеро, шоир айтганидек:

Инсоннинг қиммати эмас сийму зар,

Инсоннинг қиммати меҳнат ва ҳунар.

Англаган одамга ҳаёт ниҳоятда мураккаб, яшашнинг ўзи жасорат, олға силжиш учун эса пешона теридан ташқари зиддиятли тўсиқлардан курашиб ўтиш керак.

Ҳаётда ўзгармас бичим, аниқ мафкурадаги ягона қиёфага эга бўлиш геометрия тили билан айтганда симметрия дейилади. Инсон иродасига бўйсунмаган саркаш дунёда ҳаёт жиловдорларидан бири бўлиш Денов туманининг Собир Раҳимов номли фермер хўжалиги раҳбари, бугунги кунда мамлакатда машҳур Иброҳим Файзуллаевга насиб этди.

Ўзбек давлатининг пойдеворлиги, мустақилликнинг умрбоқийлигини, элнинг тинчлиги, юртнинг фаровонлигини таъминлашда бор куч-ғайратини аямади. Яхши – ёмон кунларда халқ билан бирга бўлди, элнинг муштарак мақсадига ҳамжиҳатлик билан эришди. Жамият келажаги, элнинг толейи, одамлар бахтидан бошқа бахтни тан олмади.

Ҳозирги кунда Ўзбекистон Республикаси пахтачилик муаммоларини ҳал қилиш комиссияси раиси.
НАРЗУЛЛАЕВ АҲМАД 
Ҳар бир юртнинг довруқли, элга достон бўларли инсонлари бўлади. Бундай кишилар эл ғами, юрт манфаати йўлида фидойиларча меҳнат қилади. Сурхондарё вилояти, Денов туманидаги «Лочин» фермер хўжалиги раҳбари, Ўзбекистон Қаҳрамони, Олий Мажлис сенати аъзоси Аҳмад Нарзуллаев ҳам ана шундай кишилар сирасидан. У киши билан қай мавзуда гаплашманг, завқ-шавқ оласиз. Одамохун, саховатпеша, инсон эканлигига иқрор бўласиз. Қаҳрамон қурилиш, саноат, ишлаб чиқариш, тиббиёт, таълим соҳаларида тўлиб-тошиб сўзлайди. Айниқса, фермерлик, ишбилармонлик, тадбиркорлик ҳақида сўз очсангиз, Аҳмад ака соатлаб мулоҳаза юритиши мумкин. Мамлакатимизда истиқлол шабадалари эса бошлаган илк дамларда у мустақиллик билан тенгдош «Лочин» фермер хўжалигига асос солди.

Азалдан маълумки ота-боболаримиз ҳам деҳқончилик, чорвачиликдан баракали даромад қилишган. Аждодлар касбини танлаган Аҳмад Нарзуллаев ҳам шу йўлдан борди. 1992 йилда қорамоллар сони 110 бош бўлса, 2004 йилга келиб 1800 бошдан ҳам ошиб кетди. Бугунда эса 2 минг бошга яқин. Яна қўйчиликка ҳам асос солинди. 2004 йилда даромад 610 миллион сўмдан ортиқ бўлган. 2005 йил хўжаликда «Лочин» фермер хўжалиги ҳар гектар ердан 90 центнердан ғалла олган бўлса, 129 тонна «оқ олтин» ўрнига 177 тоннага яқин ҳосил йиғилди. Гўшт, сут, колбаса, пишлоқ, сабзавот, полиз маҳсулотлари ишлаб чиқариш ҳам режадагидан анча ортиқ.

Сурхон воҳасида Аҳмад Нарзуллаевни саховатпеша, тадбиркор, ишбилармон, энг муҳими ҳотамтой киши сифатида ҳурмат қилишади.

Аҳмад Нарзуллаев 2001 йилда спорт мажмуи бунёд этиб, унда миллий кураш, бокс, таэквондо, шахмат-шашка тўгараклари фаолият юритмоқда. 2001 йилда унинг раҳбарлигида 2 минг литр сутни қайта ишлайдиган кичик завод фойдаланишга топширилди.

2002 йилда Амир Темур номли фермерлар уюшмаси аҳолиси учун 6 миллион сўм маблағ сарфланиб, иккита артезиан қазилди. 30 ўринли «Қишлоқ врачлик пункти» эса 2003 йилнинг дебочаси бўлиб, шунингдек, «Ўзбекистон — Россия» қўшма корхонасини қуриб ишга тушириши туфайли кўплаб юртдошларимиз иш билан таъминланди.

Кўнгли ўксик дилларга малҳам бўлиш савобдир. Буни саховат, ҳиммат, деб билган Ўзбекистон Қаҳрамони кўз касалликлари билан оғриган 30 нафар ногиронни «Лочин» фермер хўжалиги ҳисобидан даволатди. Ўксик кўнгилларни хушнуд этиш учун 1,5 миллион сўм маблағ сарфлаб, фермер хўжалиги раҳбари кам таъминланган оилаларнинг 30 нафар фарзандига суннат тўйи ўтказиб берди. Яна 10 миллион сўмга кам таъминланган оилаларга турар жой бинолари қурилди. Тузни йодлаш цехи, ногиронларга кўмак, булар бари Аҳмад Нарзуллаевнинг кундалик иши. Кунда-кунора кимдир ёрдам сўраб келган ҳар бир инсонга имкон қадар кўмак беришни ўзи учун фарз деб билади. Аҳмад Нарзуллаев оилада учинчи фарзанд бўлиб, 1956 йилнинг 15 мартида таваллуд топди. Умуман, Зулфин хола билан Умид акалар 16 фарзанд кўришган. Шулардан 8 нафари яшаб кетишди, қолганлари вафот этишган. 

Аҳмад ёш бўлишига қарамай, опа, ака-укалари ўртасида ўзининг зийраклиги, тили бурролиги, бобосига, ота-онаси ва биродарларига меҳрибонлиги билан ажралиб турарди. У ёшлигиданоқ негадир тоғ қишлоғи Сангардакни ҳам, у ернинг ва Хитоян қишлоғининг одамларини ҳам яхши кўрарди. Нарзулла бобоси билан дала-даштларда мол боқиб юрганида, мўътабар қариянинг ўз қишлоқлари одамларини фахр-ифтихор билан тилга олиши, ота-боболари ҳақида, ажойиб инсонлар хусусида қизиқ воқеа-ҳикоялар айтиб бергани туфайли юрагида илдиз отган ўз юртига ва элига бўлган улкан меҳр-муҳаббати сабаб бўлган бўлса эҳтимол. Халқимиз “Қуш уясида қўрганини қилади”, дейди. Бобоси қўй-қўзиларни, сигирларни жуда меҳр билан боқиб, парваришлар, уларни худди одамни эркалагандай, яхши сўзлар билан эркалашарди ҳам. Чорвани яхши кўриш ҳам бобосидан ўтгани шубҳасиз. Ҳали мактабга бормасдан олдинроқ ундан “Катта бўлсанг, ким бўласан” деб сўрашганида, у “Мол боқаман”, деб жавоб берарди. Онаси Зулфин опа “Дўхтир бўламан”, дегин деса, отаси Умид ака ўғлининг бошини силаб, “Индама, онаси, чорвадорлик ҳам ёмон эмас, майли, шу соҳага қизиқса, чорвадор бўлаверсин. Фақат, ўқиб, олий маълумотли чорвадор бўлсин”, деб қўярди.
1963 йилда Аҳмад ҳам Бўри Менгбоев, Нормамат Жумаев, Алимардон Очилов, Йўлдош Ҳамидов каби тенгдошлари билан қишлоғидаги Улуғбек номли (ҳозирги 4-мактаб) мактаб остонасига қадам босди. Унинг кўз олдида янги дунё очиди. Албатта, ўша давр мактаби билан бугунги мактабни солиштириш қийин, Аммо кўнгилда ҳавас катта эди. Ўша кунларни эслар экан у: “Илгари биз мактабга бориш учун 2-3 соат олдин тайёргарлик кўрардик. Ҳозирги ўқувчилар негадир дангаса, ота-оналари уларни турғизиб, чой-пой ичириб, кейин жўнатишади. У замоннинг болалари эртароқ дастёрга айланишарди”, дейди.

Дарҳақиқат, Аҳмадлар таълим олган 1960 йилларда ўқувчилар мактабга худди байрамларга борадигандай энг яхши кийимларини кийиб, ораста бўлиб боришарди. Талаб ҳам шундай эди. Ўқитувчилар болаларга, “майли, кийим-кечагинг янги бўлмаса-бўлмасин, аммо тоза-озода бўлсин, мактаб формасига амал қилинг” деган талабни қўйишарди.
Аҳмад мактабда ҳавас-иштиёқ билан ўқиди. Унга дарсдан ташқари турли хил тадбирлар: байрам кунларидаги йиғин-тантаналар, ҳаваскорлар ва фан тўгараклари, спорт мусобақалари ҳам қизиқ эди. Ўзининг ташаббускорлиги, ташкилотчилиги, ғайратлилиги билан ажралиб турарди. Дўстлари, синфдошлари уни ҳақиқатгўи, холис, меҳрибон-ғамхўр тенгдош сифатида билишар, ҳурмат қилишарди. Аҳмад, айниқса, ҳақсизликни кўрганда чидаб тура олмас, сал қизишсада, сабот билан адолат томонида турарди. Шунинг учун уни муаллимлар ҳам яхши кўришарди. Ахир, аълочи, айтган гапингни икки қилмайдиган ўқувчи-шогирдни қайси устоз ҳам суймайди, дейсиз. Аҳмаднинг ўзи ҳам устозларини яхши кўрар, улар дарсларини қунт билан ўзлаштиришга ҳаракат қиларди. Айниқса, у биринчи устози Нарзулла Мамадиёров (раҳматли) ни жуда ҳурмат қилар, унинг гаплари, панду насиҳатларини жон қулоғи билан тингларди. Шунингдек, ўқитувчиларидан Хурсанд Қурбонов ҳам Аҳмадга суюмли шогирд сифатида қарар, зарурат тугалганда, ундан керакли маслаҳатларини аямасди. Аҳмад барча фанлардан аъло баҳоларга ўқишга тиришар, аммо ўзи кўпроқ химия фанига қизиқарди. Турли хил моддалар, химиявий реакциялар, колба ва бошқа хил асбоб-ускуналар орқали ўтказиладиган тажрибалар уни ўзига тортарди. Олам химиявий моддалардан иборатлиги, қуёшнинг ўзи ҳам ёнувчи гелийдан иборатлиги ва узлуксиз термоядро реакцияси портлаши натижасида нур ва иссиқлик ҳосил бўлиши унинг фантазиясини бойитар, қизиқишини оширарди.

Аҳмад ёшлигиданоқ ўзи ва ўзгаларга талабчан эди. Айни пайтда ота-онасига меҳри баланд, ҳамиша уларнинг хизматига шай турарди. У мактабдан келиши билан кийимларини алмаштириб, чой ичиб олар, сўнг “Она, менга қандай иш бор?” деб сўрарди. Аҳмад онаси нон ёпаяптими ёки кир юваяптими, тортиниб турмасдан қарашиб кетаверарди. Бу эркакларнинг, бу хотин-қизларнинг иши деб ўтирмасди.

1973 йилда Аҳмад ҳам ўрта мактабни битирди. Барча синфдошлари турли томонларга тарқаб кетишди. Кимдир олий, кимдир ўрта махсус ўқув юртига йўл олди. Қизлардан баъзилари турмушга чиқишди. Синфдошларидан кўпчилиги қишлоқда қолди, албатта.

Аҳмад Нарзуллаев Тошкентга йўл олди. Ҳужжатларини Тошкент политехника институтининг кимё-технология факультетига топширди. Далада, қишлоқ кенгликларида ўсган эмасми, шаҳар катта бўлса-да, ўрганмагани учун сиқилиб кетди. У қишлоқни, устозлари-ю синфдошларини жуда қумсарди. Хитоян кўчалари, таниш-билишлари, далалар, қадрдон мактаби кўз оддида қайта-қайта жонланарди. Аммо мақсад ўқишга кириш бўлгандан кейин тайёргарликка зўр бериш керак эди. Аҳмад кўча, кино, сайру томоша демасдан, ҳамхоналари билан ҳеч ерга  чиқмасдан ғайрат билан ўқиди. Кириш имтиҳонларидан бирин-кетин ўтди.

Аммо мандат куни тўплаган баллар институтга кириш учун кифоя қилмаслиги маълум бўлди. Бундан Аҳмад анча изтироб чекди. Аммо илож қанча. Ўша кунларни у билан ўн йил бир синфда ўқиган, оғир-енгил кунларида елкадош бўлган дўсти, ҳозирда Денов тумани “Матбуот тарқатиш” уюшмаси бошлиғи Нормамат Жумаев қуйидагича эслайди;

“Аҳмад ёшлигидан тиришқоқлиги, зийраклиги, билимга чанқоқлиги билан ажралиб турарди. Унинг сурати аълочилар доскасидан тушмасди. Биздан қуйи синфларда таълим олувчилар Аҳмадга ҳавас билан қарашарди. Биз ҳам у кишидек ўқисак қанийди” деб орзу қилишарди.

Ўрта мактабни битиргач, беш синфдош Тошкентга ўқишга кетдик. Ҳужжатларимизни институтга топширдик. Қарангки, ўша пайтда “Пахтакор”нинг ўйини бор экан. Дарҳол стадионга тушдик. Бунинг ташаббускори ҳам Аҳмад бўдди. Чунки у спортга жуда қизиқар, хусусан, кураш унинг жону дили эди. У қишлоқдаги тўйларда отаси Умид акага ўхшаб кураш тушар, ҳатто, баъзан майдонга чиққан акалари орини олиш учун чиққан пайтлари ҳам бўлган.

Афсуски, биринчи йил 5 синфдошнинг ҳам омадимиз келмади. Биз 4 ўртоқ қишлоққа қайтишга уялиб, ҳужжатларимизни олиб, техникумга топширдик. Уни битиргандан сўнггина Тошкент политеника институтига ўқишга кирдик.
Аммо Аҳмад руҳини туширмади. У кутди, ҳужжатларини ҳаммамизникидан энг кейин олди. Бизга ўхшаб уялиб ўтирмай, “Яхшироқ тайёрланиб, келгуси йил келаман”, деди. Шунинг учун ҳаммамиздан олдин институт студенти бўлиб, биздан аввал олий маълумотли бўлди”.

Эҳтимол, Аҳмад ҳужжатларини олмасдан тураверганда, қўшимча қабул ҳам бўлиб қолармиди? Унинг бир қарорга келиши сал қийинроқ, кўп иккиланади, қабул қиладиган қарорини ҳар жиҳатдан тарозига солиб кўради. Мақсади ойдинлашиб, бир қарорга келдими, уни танлаган йўлидан ҳеч ким қайтара олмайди.

Бу гал ҳам шундай бўлди. Аҳмад қабул комиссиясидан ҳужжатларини олдию, уйига жўнади. Теккан ўқнинг таъсири кейин билинади, дейдилар. Ўқишга киролмаганининг таъсири то уйга боргунча билинмади. Онаси Аҳмадни кўргач, отилиб, пешвоз чиқди: “Аҳмаджоним келибди” деб қулочини ёзди. “Мени жон деманг, ўқишга ўтолмадим”, деди қимтиниб. “Ўтолмаган бўлсанг ҳам жонинг соғ бўлсин, болам! Келгуси йил ўтарсан”, деди онаси Зулфин момо уни бағрига босаркан.
Аҳмад уч кун ҳеч ерга чиқмай ётди. Унинг кўнглига чироқ ёқса, ёришмасди. Ҳол-аҳвол сўраб келган ака-опаларига, синфдошларига ҳам кўнглини ёргиси келмасди. Қаттиқ изтироб чекди. Айни пайтда келгуси йил, албатта, ўқишга кираман, деган қатъий қарорига келди. У кўкрагини захга бериб ётгани билан иш битмаслигини, йигит одам мард бўлиб, тўсиқларга қарши курашиши лозимлигини қалб-қалбидан ҳис қилди. Шунинг учун яна бир неча кундан сўнг ишга киришди. Унга далага чиқиб, ишлашни таклиф қилганлар ҳам бўлди. Аммо Аҳмад Нарзуллаевнинг қалби шаҳарга, катта даргоҳларга талпинарди. Эҳтимол, «буюклар қишлоқда туғилади-ю, шаҳарда камолга етади”, деган гапда жон бордир. Аҳмад Нарзуллаев ҳам бахтини дастлаб, катта майдонлардан, шаҳардан излашга қарор қилди. У Денов ёғ-экстракция заводига оддий ишчи бўлиб ишга кирди. Унинг иши жуда ҳам кўп меҳнат койитадиган, қилган иши дарҳол кўринадиган вазифа ҳам эмасди. Жўнроқ, қимирлаб турса бўладиган иш эди. Бу ерда ҳар қанча жонбозлик ҳам, ўзини ўтга-чўққа уриш ҳам бефойда, бир маромда механик иш эди. Денов ёғ-экстракция заводида ишлаш ҳам Аҳмад учун бир босқич-зинапоя бўлиб, у катта мақсадлар умидида бир маромда ишлар, нияти —пишиқ тайёргарлик кўрган ҳолда олий ўқув юртига кириш эди. У йил бўйи химия, физика математика фанларидан кўп ўқиди, қайта-қайта турли адабий мавзуларда иншолар ёзди. Уйқусиз тунлар, заҳматлар беҳуда кетмади. 1974 йили у иккинчи марта Тошкент политехника институтининг кимё-технология факультетига ҳужжат топширди. Халқимиз “Тиришқоқнинг тешаси тошни чегалар” деб бежиз айтмаган. Улуғ немис шоири Иоганн Фолфганг Гёте “Фауст” асарида: 

Умид билан суқилган таёк,
 Бир кун берар мева—ю япроқ,
деб битганидай, ғамгин заҳматлар беҳуда кетмади, астойдил меҳнат ўз самарасини берди. Аҳмад Нарзуллаев кириш имтиҳонларини аъло баҳоларга топшириб, студент деган фахрли номга сазовор бўлди. Унинг учун илм эшиклари очилган, ниятларини рўёбга чиқариш имкониятлари юзага келган эди. 

Аҳмад олий ўқув юртида чанқоқлик билан, ҳормай-толмай ўқиди. Бошқача айтганда, игна билан қудуқ қазиди. Институтда устозлари дарсларини жон қулоғи билан тинглади, уларнинг семинарларига, синов ва имтиҳонларига пухта тайёргарлик кўрди. Маслаҳат, насиҳатларини олди. Аҳмад семинар ва машғулотларда яхши қатнашиш билан бир қаторда қўшимча дарслар, лаборатория машғулотлари, тўгарак ишларига, турли илмий конференция ва кенгашларда ҳам фаол иштирок этарди.
Институт ва курсда ташкилотчилиги, ташаббускорлиги билан ажралиб турарди. Яхши ўқиган талабани ўқитувчилар ҳам ҳурмат қилишаркан. Унинг обрў-эътибори бир ўқитувчиникидан кам эмас эди.

Қизғин фаолият, жўшқинлик билан ана-мана дегунча талабалик даври хам ўтиб бўлди. Етук мутахассислик дипломини олган Аҳмад қишлоққа қайтдш,

1979 йилда у “Шарғун” ғишт заводида иш бошлади. Завод директори Носир Ҳакимов (марҳум) Аҳмаддаги меҳнатсеварлик, ғайрат-шижоат, ташаббускорлик хислатларини ёқтириб қолди. Унга кўпчилик билан ишлай олиш, одамлар қалбига йўл топа билиш хислатларини сингдирди, тажрибаларини ўргатди. Аҳмад қисқа вақт ичида жамоа эътиборини қозонди. Уч ой ўтгач, у завод директори бўлди. Бизнингча, бунча қисқа муддатда корхонага етакчилик қилиш жуда камдан-кам одамга насиб қилган бўлса керак. Энди Аҳмаднинг зиммасига янада каттароқ масъулият юкланган эди. У ғишт сифатини янада яхшилаш, корхона иқтисодий қувватини кўтариш, лойиҳа қувватига эришиш чораларини кўрмоғи, ишчи-хизматчиларнинг муаммоларини ҳал қилмоғи лозим эди. Аҳмад ғайрат билан ишлади, кўпчилик қалбига йўл топди.

«Умиднинг бошқа фарзандларига нисбатан Аҳмадга ёшлигиданоқ меҳри бошқача эди,-деб эслайди Умид отанинг тенгдоши Ҳамро бобо Менгбоев чунки, Аҳмад отасининг ҳар бир буюрган ишини ўз вақтида, падари бузруквори айтганидан ҳам зиёда қилиб бажаришга ҳаракат қиларди. Унинг панд-насиҳатларига амал қиларди».

Умид бобода қатор фазилатлар мавжуд эди. У доривор гиёҳларни яхши билар, дала-даштда ўз молларини боқиб юрганида, турли кўкатлардан йиғиб, доривор, қувватбахш ичимликлар тайёрларди. Ундан нафақат ўзи ва фарзандлари, қўни-қўшнилар, таниш-билишлар ҳам олиб, ичиб, тетик бўлиб юришарди. Таъкидлаш жоизки, Умид бобо гиёҳ шарбатларини тайёрлашда ота-боболари тажрибаларидан фойдаланиш билан бир қаторда Ибн Синонинг дори тайёрлаш технологияларига амал қиларди. Шунинг учун у киши табиб сифатида анча танилиб қолганди.
Умид бобо ишдан бўш пайтларида 20-30 та қўй-қўзини олдига солиб, дала-даштларни бир айлантириб, ҳордиғини ёзарди. Ярим тунда ҳам қўйларни ҳайдаб кетиб, эрталаб иш пайтигача оёғини ёзиб келарди.
Бобоси Нарзулла ота, падари бузруквори Умид оталардаги молларга ишқибозлик чорвадорликка кўнгил қўйиш қон билан Аҳмадга ўтгани рост экан. Бот-бот чорвачилик билан шуғулланиш унинг дилини безовта қилиб турсада, ҳеч бунинг мавридини топа олмас, шу кўйи ишни нимадан бошлаш, келгусида қандай фаолият кўрсатиш хусусида жиддий ўйлаб кўрмаган эди.

Бироқ Аҳмад Нарзуллаев чўчимади, чунки қалбида ўзига нисбатан ишонч, қатъият бор эди. Шунинг учун айрим гап-сўзларга парво қилмади. Дастлаб оиласи билан иш бошлади. 20 та йирик шохли қорамол олиб, уйидаги молхонасида парвариш қилишга киришди. Ота-боболарининг чорвачилик соҳасидаги тажрибаларига суяниш билан бир қаторда, у турли кўлланмалар, илғорлар тажрибаси хусусидаги китобларни ўқиш-ўрганиш орқали бу соҳадаги билим-малакасини ошира борди. Молларни меҳр билан парваришлаб, рацион асосида боқишга эътибор қаратди. Айни пайтда моллар зотини яхшилаш, маҳсулот ишлаб чиқариш чорва туёқ сонини кўпайтиришнинг муҳим омиллари эканлигини ёдида тутди.

У фермер хўжалигини ривожлантириш, чорвачиликни тараққий эттириш учун аввало, чорва озуқаси базасини мустаҳкамлаш зарурлигини яхши биларди. Бунинг учун эса ер майдони керак. Гарчи дастлабки йили ер олишнинг иложи бўлмаган бўлсада, иккинчи йили Аҳмад Нарзуллаев экин майдони ажратиб олишга қаттиқ киришди. 3 гектар ерни ҳам минг азоб билан қўлга киритди. Гўёки кўринишда хайрихоҳдай, унинг ишларини маъқуллаётгандек кўринган кишилар худди ўзларининг мулкидан жудо бўлаётгандай, бунга розилик беришни сира-сира исташмасди. Эҳтимол, ана шу раис, агроном ва бригадирлар бир куни келиб фермер хўжаликларининг кўпайиши халқ учун оқиб келаётган ризқ-насиба йўлини тўсаётганларини англаб етмагандирлар. Шунинг учун, ер ажратишни анча пайсалга солишгандир. Халқимизда “Ихлос билан йиғласа, сўқир кўздан ёш чиқар” деган яхши мақол бор. Аҳмад ҳам бўш келмади. Унинг собитлиги олдида барча ғовлар чекинди. Уч гектар ер олиниб, унда моллар учун озуқа етиштирила бошланди. Орадан икки йил ўтгач, экин майдонлари 15 гектарга етказилди. Бу даврга келиб, моллар бош сони ҳам 100 тага етган, гўшт, сут бўйича шартнома режалари ортиғи билан бажарила бошланганди. Фермер хўжалиги аъзоларининг ҳам ўзига ишончи ошди, меҳнати самарасини кўра бошлади. Улар 15 гектар ер майдонига ғалла ва беда уруғини аралаштириб экишди. Ғаллани ўриб-янчиб олгач, беда парваришига зўр берилди ва ундан ҳам мўл-кўл ҳосил олинди. Ундан молларга қишки озуқа тайёрланарди. Дастлабки йили ғалладан гектаридан 50 центнердан ошириб сара дон олинди. Фермер хўжалиги аъзолари маълум гектарларга силос учун маккажўхори ҳам ўстиришарди. Очиғи, силос йирик шохли моллар учун энг яхши озуқа. Чорвачиликни унингсиз тасаввур қилиш қийин. Силосни зарур концентратлар билан тўйинтириб, молларга берсангиз, қишда ҳам семизлигини йўқотмайди, маҳсулдорлиги пасаймайди.
Кўрилган чора-тадбирлар, интилишлар беҳуда кетмади: моллар бош сони 150 тага етди. Энди Аҳмад Нарзуллаевнинг томорқаси торлик қилиб қолди. Қўшниларнинг иккита томорқаси бор эди. Фермер етакчиси молхоналарни кенгайтириш мақсадида ана шу томорқаларни ҳам сотиб олди. 150 та молга озуқа етказиш осон эмас. Қўшимча ер талаб қилинади. Аҳмад Нарзуллаев экин майдонини кенгайтириш учун югуришдан эринмади. Бу гапни чин маънода айтганда, ер олиш учун роса сарсон бўлди. Энди иши ривожланиб кетаётган, фермерликнинг афзаллигини исботлаётган Аҳмад ютуқларидан, у бошлиқ жамоа ишларининг олға босаётганидан ижирғанадиган, дангалига айтадиган бўлсак, кўра олмаётган одамлар ҳам пайдо бўлганди. Улар нима қилиб бўлса ҳам фермерликнинг парвоз қилишига йўл бермай, фаолиятини чеклаш, Аҳмад Нарзуллаевнинг асабига тегишга уринишарди. “Ўлмаган қул ҳаммасини кўрар” деганларидек у қийинчилик ва тўсикдарни бирма-бир босиб ўтди. Экин майдонларини 50 гектарга етказди. Чорвачиликни ривожлантиришнинг янада катта имкониятлари вужудга келди. Маҳсулот ишлаб чиқариш кўпайди.
Барча соҳалар каби қишлоқ хўжалиги шундайки, маҳсулот ишлаб чиқардингми, унга харидор ҳам керак. Аҳмад карам, пиёзни кўп етиштириб, уни сота олмай, сув текинга берган ёки молларга тўккан кўплаб деҳқонларни ҳам билади. Ҳамиша бундайларга ачиниб, қишлоқ хўжалиги маҳсулотларини тайёрловчилар нима иш қилишаркан-а деб юрарди. Қишлоқ хўжалиги маҳсулотлари ҳам шундайки, ҳосил узилгандан кейин белгиланган муддат ўтдими, яроқсиз ҳолга келиб қолади. Масалан, карамни, ҳатто, мол емай қўяди. Шундай экан, доимий мижоз топганга нима етсин.

Амир Темур номли ширкат хўжалиги авваллари ҳарбийлар учун полиз ва сабзавот, чорвачилик маҳсулотлари етказиб берарди. Кейинги йилларда эса ҳўжалик қолоқликка юз тутиб, имзоланган шартномаларни бажара олмай, ҳарбийларга маҳсулот етказиб беришни уддалай олмасдан қола бошлади. Шунда Аҳмад Нарзуллаев ҳарбийларнинг ҳузурига бориб, озиқ-овқат мақсулотларини ўзининг фермер хўжалиги зиммасига олмоқчилигини, агарда ҳарбийлар рози бўлиш-са, 150 километр узоқликдан, Термиздан ортиқча ташвиш ва йўл харажатларига йўл қўймай, шартнома асосида “Лочин” фермер хўжалигидан олавериши мумкинлигини, у озиқ-овқат маҳсулотлари таъминотида узилишга йўл қўймасликни кафолатлашини билдирди! Орадан бир ой ўтди. Ҳарбийлар фермер хўжалиги билан шартнома тузишга розиликларини билдиришди ва бу иш амалга оширилди. Дарҳол, уларга янги сўйилган сифатли гўшт, янги соғилган сут, сабзавот ва полиз маҳсулотлари етказиб берила бошланди. Албатта, бундай ишончли буюртмачиларнинг кўпайгани фермер хўжалиги аъзоларининг руҳини кўтарди, моддий манфаатдорлигини оширди, бевосита меҳнатнинг натижасини кўрадиган бўлди.
Аҳмад Нарзуллаевга тиниб-тинчимаслик, эришилган натижа билан қониқмаслик, изланиш-интилишдан эринмаслик фазилатлари худди шу фермерлик ишларида жуда асқотди. У тез-тез республикадаги илғор фермерлар билан тажриба алмашиб турди. Уларнинг иш услубини, чорвачиликни ривожлантириш йўлидаги фаолиятларини ўрганиб борди. Масалан, Андижондаги “Оқсув” фермер хўжалиги раҳбари Алижон ака, “Абдураҳмон ҳожи” фермер хўжалиги жамоаси, Фарғонадаги “Умид” фермер хўжалига етакчиси Имомали ака билан мулоқотларда бўлиб, улардаги илғор иш усулларини ўзида қўллашга ҳаракат қилди. Сурхондарёдага кўплаб фермерлар билан ҳам мустаҳкам алоқа ўрнатди. Булар самарасини берди, албатта.
Халқимизда “Даромадга яраша буромад” деган яхши гап бор. Даромаднинг кўпайиши туфайли “Лочин” фермер хўжалиги муҳтожлар, қариялар, ногиронларга хайрия ёрдамлари ҳам кўрсата бошлади. Илк бор туман ногиронлар жамиятини ўз оталиғига олиб, ҳар байрамда ногиронларга хайрия ошлари ташкил этиб, уларга совға-саломлар, моддий ёрдамлар бера бошлади. Шоир:

Бир ғариб кўнглини қила олсанг шод,

 Яхшидир ер юзин қилгандан обод, 

Лутфинг—ла бир дилни қул қила олсанг, 

Яхшидир юз қулни қилгандан озод,
деганди. Байрам дастурхонларида ҳурмат-эътибордан боши кўкка етган, совға-саломлар олган ногиронлар, майиб-мажруҳлар Аҳмад Нарзуллаев ва у бошлиқ жамоа ҳақига дуо қилардилар. Эҳтимол, ана шу дуолар вожиб бўлиб, “Лочин” фермер хўжалиги етакчиси бугун бутун Ўзбекистон танийдиган “Қаҳрамон»га айлангандир. 

1999 йилнинг июн ойида мактаб қурилиши бошланди. Аҳмад Нарзуллаев бу эзгу ишга ўзининг ишчи кучларини жалб этди. Жамоанинг қурувчи уста йигитлари бир ёқадан бош чиқариб, меҳнат қилишди. 380 ўринли замонавий мактаб биноси 50 кун ичида қуриб битказилди.
Болажонлар орзиқиб кутган 1 сентябр куни ҳам етиб келди. Янги мактаб сари шодланиб бораётган ўғил-қизларни кўрганда, Аҳмад Нарзуллаевнинг ҳам, у бошлиқ аҳил жамоанинг ҳам қалблари фахр-ифтихор туйғуларига тўлди. Мактабнинг очилиш маросимида туман ҳокимлиги вакиллари ҳам иштирок этишди. Тантанани туман ҳокимининг ўринбосари Тоштемир Турдиев очди. У туман ҳокимлиги, қишлоқ аҳли, мактаб педагогик жамоаси ва ўқувчилар номидан ташаббускор фермер Аҳмад Нарзуллаевга ва у бошлиқ жамоага меҳр-мурувватлари учун катта миннатдорчилик билдирди, уларнинг ишларига барака, ўзларига сиҳат-саломатлик тилади.
Маънавиятимизнинг фидойиси, миллий мактаб асосчиларидан Маҳмудхўжа Беҳбудийнинг “Мактаб-дунё иморатларининг энг муқаддас ва қадрлисидир. Мактабнинг чин ва ҳақиқий маъносини билган миллатлар, жонлари, моллари билан ҳиммат ва ғайратларини сарф этиб, миллатнинг тараққиёти ривожига ижтиҳод қилурлар”, деган пурмаъно сўзлари айнан Аҳмад Нарзуллаев сингари юртпарвар фидойиларга айтилган десак муболаға бўлмас.
Ютуқлар яхши бўлгандан кейин уни кўз-кўз қилсанг, ярашади. Аҳмад Нарзуллаев бошлиқ фермер хўжалиги аъзолари ҳар йили вилоят ва республика миқёсларида Ўзбекистон Республикаси Президенти соврини учун ўтказиб келинаётган “Ташаббус” кўрик танловларида фаол иштирок эта бошлади. Муваффақиятлар ҳам ўзини куттирмади. Чунки, фермер хўжалигининг ишлари ҳам, натижалари ҳам яхши эди. 2000 йилда “Лочин” фермер хўжалиги вилоят босқичида деҳқон-фермер тадбиркорлар ўртасида биринчи ўринни эгаллаб, танловнинг республика босқичида ҳам иштирок этиб, III ўринни кўлга киритди ва бронза медалига сазовор бўлди. Шунингдек, кўрик-танловнинг “Саховатли тадбиркор” лауреатлик дипломи ва эсдалик совғаси билан тақдирланди.

2001 йилги шу турдаги кўрик-танловда яна бир поғона юқорилади. Аҳмад Нарзуллаев бошлиқ жамоанинг амалга ошираётган ишлари, эришган натижалари юксак баҳоланди. Моҳир фермерга “Ташаббус-2001” кўрик-танловининг кумуш медали, II даражали дипломи ва кимматбаҳо соврини тошпирилди.
Шунингдек, унга кўрик-танловнинг “Интизомли солиқ тўловчи” лауреатлик дипломи ҳам берилди. Ўзбекистон Республикаси Давлат солиқ қўмитаси таъсис этган бу соврин ҳам Аҳмад Нарзуллаев бошлиқ жамоанинг давлат бюджетини бойитиш ишига сидқидилдан ёндашаётганлигига берилган баҳо эди.
Аҳмад Нарзуллаев бу кўрик-танловларда иштирок этиб, фойда кўрса, кўрдики, зиён кўргани йўқ. Ҳалқимизда “Бирни кўриб фикр қил, бирни кўриб, шукур қил” деган яхши гап бор. У кўрик-танловларда кўплаб илғор тадбиркор фермерлар билан танишди. Улардан чорвачилик ва деҳқончиликни ривожлантириш йўлларини ўрганди, чорвачилик маҳсулотларини қайта ишлаш борасида анча фикр ва тушунчаларга эга бўлди. Андижон вилоятидаги “Усмон Ҳожи”, Фарғона вилоятидаги “Умид” фермер хўжаликлари иши, айниқса, унга маъқул бўлди. Водийлик моҳир фермерларнинг тажриба ва маслаҳатлари асосида дастлаб кўрик-танловдан қайтиши билан сутни, гўштни қайта ишлайдиган цехларни қуришни бошлаб юборди. Қисқа муддат ичида ишга туширилган бу кичик корхоналар сут, қатиқ, қаймоқ, пишлоқ, колбаса маҳсулотлари ишлаб чиқара бошлади. Таъкидлаш жоизки, бу даврга келиб, фермер хўжалигидаги ишчилар сони 100 нафардан ошиб қолган эди. Улардан 5 киши доимий иш билан таъминланди.
Бу цехларни ишга тушириш ҳам хамирдан қил суғургандек бўлгани йўқ, албатта. Вилоят тадбиркорлар палатасининг бошлиғи Олимжон Жўраевнинг таклифига биноан 18 минг АҚШ долларига Тошкентдан Россия технологияси асосида ишлайдиган дастгоҳлар олиб келинди.

Ютуқлар ҳам бир келса, қўша-қўша келавераркан. Очиғи, Аҳмад Нарзуллаевнинг баъзан бош қашишга қўли тегмайди. Ҳар йили туман ҳокимлигига чақириб, унга: Сизни мукофотга тавсия этаяпмиз. Насиб бўлса, ё медал, ё орден оласиз, деб кўпдан-кўп ҳужжатлар тўлдиришарди. Маълум вақг ўтгандан сўнг эса ҳозирча бўлмади, энди келгуси гал, дейишарди. Аҳмад Нарзуллаев қайта-қайта ҳужжат тўлдиришлардан зерикди, бунинг устига, йўқотилган вақтини қизғанди, меҳнатининг қадрланмаганидан сал ўкинди ҳам. Яна бир гал чақиришганларида, тақдирлашларига ишонмасдан “Майли, менга мукофот унча зарур эмас, халқнинг миннатдорчилигининг ўзи катта мукофот”, деди. Бу гапни у мукофотни рад қилиш эмас, балки, ваъдадан нари ўтмаганлар учун киноя сифатида айтган эди. Ниҳоят 2001 йили мустақиллик байрами арафасида мамлакатимиз Президенти фармони билан, Аҳмад Нарзуллаевга “Меҳнат шуҳрати” ордени берилди. Ватаннинг бу юксак мукофотидан унинг боши кўкка етди. Сурхондарёлик шоир Шафоат Раҳматулло Термизийнинг қуйидаги сатрлари қалбида қайта-қайта акс садо берди:

Халқимнинг миндирган учқур оти бу, 

Ватаним бахш этган бахтнинг тоти бу.

 Олий мукофотим — истиқболимнинг,   

 Юртим, Юртбошимнинг мукофоти бу.
Дастлаб бармоқ билан санарли иш ўринлари яратилган мазкур фермер хўжалигида бугунда 900 нафардан ортиқ киши иш билан таъминланган. Рўзғорлар бут, оилалар фаровон. Саховатпешалик, ҳомийликни ўзига шиор билган Аҳмад Нарзуллаев «Ҳомийлар ва шифокорлар йили»ни «Сиҳат саломатлик йили»нинг давоми, деб билди. Жорий йилда ажойиб «Соғломлаштириш маркази» ёшлар ихтиёрига топширилди. Шунингдек, ҳар йили «Лочин» фермер хўжалиги ногиронлар, уруш қатнашчилари, нуронийлар, кам таъминланган оилаларга моддий ёрдам бериб келмоқда. Хўжаликда 2003 йилда рентабеллик 85,2 фоиз бўлса, ўтган йили бу кўрсаткич 90 фоиз атрофида бўлган.

Жаннатмакон юртни кўз қорачиғидек асраш ҳар биримизнинг бурчимиздир. Шу эл, шу Ватан учун фидойи бўлишга тайёр туришимиз лозим. Ишбилармонлар ва тадбиркорлар ҳаракати —Ўзбекистон Либерал Демократик Партияси Сурхондарё вилоят Кенгаши раиси Аҳмад Нарзуллаев бу борада ҳам ўрнак бўларли. «Ёшлар — диний экстремизм, гиёҳвандлик ва терроризмга қарши» шиори остида Шўрчи туманида бўлиб ўтган форумда партия ташаббуси билан ёшларга кўплаб қимматбаҳо совғалар топширилди.

Ҳа, ҳокисор, саховатпеша халққа меҳр кўрсатган кишига яратганнинг ўзи мададкор бўлади. Аҳмад Нарзуллаев ҳам Оллоҳнинг марҳаматига сазовор бўлган инсонлардан. У 2001 йилда «Меҳнат шуҳрати» ордени совриндори, 2002 йилда эса мамлакатимизда ўтказилган «Ташаббус – 2002» кўрик-танловида Президентимизнинг олий совринини қўлга киритди. 2003 йили Ўзбекистон қаҳрамони бўлди.

Ушбу яратиш, фаровонлик, яшнатиш, саховат йўлида фидокорона меҳнат қилаётган, Ўзбекистон Қаҳрамони, Олий Мажлис Сенати аъзоси Аҳмад Нарзуллаев ҳақида қисқача сўз юритдик. Орзулар эса янада улкан. Энг асосийси, мустақилликни мустаҳкамлаш, эл дарди билан яшаш, Ватан тараққиётини янада юксалтиришдир.

МУҲАММАДИЕВ РАҲМОН ОМОНОВИЧ

Муҳаммадиев Раҳмоннинг болалик йиллари сервиқор Боботоғ тоғларининг ён бағридаги Чаған қишлоғида ўтган. Болалигидан зеҳни ўткирлиги, қизиқувчанлиги, билимга чанқоқлиги, уни келгусида олим, шифокор бўлиб етишишига сабабчи бўлган. Шифокорлик касбини танлашига онасининг кўзи ожизланиб, хасталаниб қолганлиги ҳам сабаб бўлган. Ёшликдаги орзу ҳаваси уни Самарқанд тиббиёт институтига етаклади. Ундаги қобилиятни, истеъдодини хис этган устозлари аспирантурада қолиб ўқишни давом эттиришга имконият яратди. Р.Мухаммадиев Москвада Бурденко номидаги нейрохирургия клиникасида жаҳон тиббиётининг таниқли олими Святослав Фёдоровдан таълим олди. 

У Самарқанд шаҳридаги офтальмология клиникасида ишлаб марказий осиёда биринчи бўлиб, кўз микрохирургиясини амалиётга жорий этиб, вилоятда кўз касалликлари шифохонасини ташкил этди. Халқимиз ҳурмат билан “Саодатманд табиб” деган номга сазавор бўлди. Раҳмон Омонович Мухаммадиевнинг халқимиз соғлиги, юртимиз келажаги йўлидаги беминнат хизматлари туфайли хурматли Президентимизнинг фармони билан “Ўзбекистон Қахрамони” унвонига муяссар бўлди.

МАҲКАМОВ ХАМЗА

Ўзбекистон Қахрамони Хамза Маҳкамов “Аср мўъжизаси” деб тан олинган “Тошқўрғон-Бойсун-Қумқўрғон” темир йўлининг қурилишида иштирок этиб, Ўзбекистоннинг куч қудрати, салоҳияти нималарга қодир эканлиги, меҳнати билан намоён қилди. Ҳайрободдаги 166-йўл-машина станцияси машинисти бўлиб ишлаган Ҳамза Маҳкамов ўнлаб йирик қурилишларда фаол иштирок этиб, ўзининг меҳнатсеварлиги, камтарлиги, инсонпарварлиги билан танилди. Х.Маҳкамов темир йўлнинг қурилишини дастлабки босқичида Қумқўрғонда биринчи рельсни ётқизиб ҳайрли ишни бошлаб берди. У тоғлар орасидан кесиб ўтган темир йўлда Шўроб қишлоғидаги Қумқўрғон ва Ғузор томонидан келган  икки томондаги охирги рельсни ётқизиб, ишга тушириш ҳам унга насиб этди. Х.Маҳкамовнинг авлодлари, юртдошлари “Бу темир йўлларни менинг бобокалоним, менинг юртдошим бунёд этган” деган муқаддас шарафли ишни амалга оширган. Таниқли машинист, камтарин инсон, садоқатли меҳнат соҳиби Ҳамза Маҳкамовнинг меҳнати 2007 йил қадрланиб Республика Президенти фармони билан “Ўзбекистон Қахрамони” унвони берилди. 

ФИДОИЙ МЕҲНАТ ҚАХРАМОНЛАРИ

АЛМАТОВ ЧОРИ
Алматов Чори 1919 йил 20 августда Сурхондарё вилоятининг Денов туманида, деҳқон оиласида дунёга келди. У дастлабки маълумотни қишлоғида олиб, 1937-1939 йилларда Самарқанд Аграр-иқтисод дорулфунунида ўқиб, Денов МТСида ҳисобчи бўлиб иш бошлади.

1940-1946 йилларда Армия сафида хизмат қилиб, немис-фашист босқинчиларини тор-мор қилишда иштирок этиб, уруш тугагач 1948 йилгача Шеробод туман ҳарбий комиссариатида ишлади. 1948-1954 йилларда Денов туман молия бўлимини, Денов шаҳар ва туман ижроия қўмитасининг раиси лавозимларида фаолият кўрсатди.

1954-1958 йилларда Тошкент Олий партия мактабини, шу билан бирга сиртдан молия иқтисод институтини ўқиб тугатиб, 1963 йилгача Денов туман ижроия қўмитасининг раиси, туман партия қўмитасининг биринчи котиби бўлиб ишлади.

1963-1975 йилларда Сариосиё ва Жарқўрғон туманлари партия қўмиталарининг биринчи котиби лавозимида фаолият кўрсатиб, Жарқўрғон туманида халқ хўжалигининг барча тармоқларини ва пахтачиликни ривожлантиришга қўшган хизматлари учун 1971 йили Чори Алматовга Меҳнат Қахрамони унвони берилган.

Ч.Алматов 1973-1985 йилларда Шўрчи, ҳамда Қумқўрғон туманлари партия қўмиталарининг биринчи котиби вазифаларида ишлаб, раҳбарлик лавозимларда доимо ободонлаштириш, халқнинг турмуш даражасини яхшилаш масалаларига ҳар томонлама диққат-эътибор берди. Бу масалалар 1985-1988 йилларда Қумқўрғон туманидаги “Беш қахрамон” давлат хўжалиги раиси вазифасида ишлаган чоғларида ҳам унинг даққат марказида бўлди.

1988 йилда Иттифоқ миқёсида шахсий нафақага чиқиб, уни хизматлари муносиб тақдирланиб, Қизил Юлдуз, 3 марта Меҳнат Қизил Байроғи орденлари ва 8 та турли медаллар соҳиби бўлган. У Ўзбекистон ССР Олий Советининг 5, 8, 9 ва 10-чақириқлари депутатлигига сайланиб, умрини охригача халқ хўжалигини ривожланишига муносиб хисса қўшиб, 1995 йил 12 февралда вафот эди.

АҲМЕДОВ АМИРҚУЛ
Аҳмедов Амирқул 1927 йили Қашқадарё вилояти Косон туманида, деҳқон оиласида туғилган. Сурхондарё вилояти Денов туманидаги Юрчи қишлоқ кенгашига қарашли “Шарқ хақиқати” жамоа хўжалигига кўчиб келиб, звено бошлиғи бўлиб ишлади. У Денов туманидаги Юрчи ботқоқликларини ўзлаштириб, экин майдонларга айлантириб, звено аъзолари билан биргаликда мардонавор меҳнат қилиб, ерга кўплаб гўнг, кул, турли минерал ўғит солиб, ҳосилдорликни ошишига муносиб хисса қўшди. А.Аҳмедовнинг фидокорона меҳнати туфайли 1948 йилда унинг звеноси 6 гектар ернинг ҳар гектаридан 97.9 центнердан ҳосил олиб, 1949 йилда ҳосилдорликни 110 центнер етказди.

А.Аҳмедов меҳнат фаолияти юқори баҳоланиб, 1949 йил 8 майда СССР Олий Совети Президиуми Фармони билан унга Меҳнат Қаҳрамони унвони берилиб, орден ва бир қанча ҳукумат медалларига сазавор бўлди. 

АҲМЕДОВ РЎЗИ
Аҳмедов Рўзи 1927 йили Қашқадарё вилоятининг Косон туманида, деҳқон оиласида туғилиб, уруш йилларида Сурхондарё вилояти, Денов тумани, Юрчи қишлоқ кенгашига қарашли “Шарқ ҳақиқати” хўжалигига кўчиб келиб, Юрчи ботқоқликларини ўзлаштириб, пахта экиб, энг тажрибали деҳқонга айланди. Ҳар бир ниҳолни авайлаб, асраб ўстириши, ҳар бир гектарни синчиклаб текшириб, кўкармаган жойларга чигит экиб, туб сонини кўпайтириб, пахта ҳосилдорлигини ошириб, ўз меҳнати билан халқ ўртасида катта обрўга эга бўлди. Ташаббускор деҳқон 1948 йилда звено ерларининг ҳар гектаридан 89.9 центнердан ҳосил етиштириб,  катта меҳнат ютуғига эришганлиги туфайли, ҳукумат унинг ҳосилдорликни оширишда қилган катта хизматларини юксак тақдирлаб, Иттифоқ Олий Совети Президиумининг 1949 йил 8 майдаги фармони билан Рўзи Аҳмедовга Меҳнат Қаҳрамони унвони берилди.

Рўзи Аҳмедов 1952 йилдан 1961 йилга қадар шу хўжалик бригадири, кейин хўжалик раиси ўринбосари бўлиб ишлаб, 1962 йилда йилда ҳукуматнинг Бешқўтон чўлларини ўзлаштириш ҳақидаги чақириғига жавобан қўриқ Гагарин туманидаги “Комсомолобод” хўжалигига кўчиб келиб, ерда бўлим бошлиғи бўлиб фаолият кўрсатди. Пахтадан мўл ҳосил етиштирганлиги учун орден билан мукофотланди.

1977-1978 йиллари республикада Қарши чўлини ўзлаштирувчилар ҳаракати авж олиб кетганлиги туфайли, Рўзи Аҳмедов Қашқадарё вилоятидаги Нишон туманига қўчиб бориб, “Туркманистон” номли хўжаликка директор қилиб тайинланди. Р.Аҳмедов Меҳнат Қизил Байроғи ордени ва бир қанча медалларнинг соҳиби бўлган.

АЛЛАЁРОВА ЗУЛФИН
Аллаёрова Зулфин 1926 йили Сурхондарё вилоятининг Денов туманида “Москва” колхозида туғилган. Қишлоқ мактабида савод чиқариб, у ёшлигидан пахта далаларига чиқиб, ишлай бошлаб, унинг меҳнатсеварлигини кўрган колхоз раҳбарияти 14 гектар ер бериб, звено бошлиғи вазифасини топширди.

У тинимсиз меҳнат қилиб, ўз звеносидаги қизлар билан қиш бўйи гўнг ташиб, ерни баҳорги экишга тайёрлаб қўярди. 1944-1956 йилларда Зулфин ҳосилдорликни звеносида 20 центнердан 40 центнергача етказиб намуна кўрсатди.

1957 йили Зулфин ҳаётида унитилмас йил бўлиб, у звено аъзолари билан ҳар гектар ердан 51 центнердан ҳосил етиштириб, ҳукумат бу хизматларини ҳисобга олиб, 1957 йили Зулфин Аллаёровага Меҳнат Қахрамони унвони берди. У бир неча марта қишлоқ, туман ва вилоят кенгашининг депутати бўлиб, узоқ йиллар Денов туманидаги “Москва” жамоа хўжалигида бригада бошлиғи бўлиб фаолият кўрсатди. 1957 йилда 58 гектар ер олиб, ҳар гектаридан 40 центнер пахта ҳосили етиштирди. 1959 йили Ўзбекистон ССР Олий Советининг депутатлигига сайланди.

1967 йилда колхоз сут-товар фермасига мудир этиб тайинланиб, кейинги йиллар ичида Зулфин хўжаликнинг пахтачилик, пиллачилик, ишларида фаол қатнашди. У инсонларга меҳрибонлиги, ғамхўрлиги билан ажралиб, хўжаликнинг қайси соҳасида ишлаган бўлса, доимо муваффақиятга эришди. Бироқ оғир хасталик туфайли 1988 йилда Зулфин Аллаёрова вафот этди.

КЕЛДИЕВ МУҲАММАДИ
Келдиев Муҳаммади 1910 йили Денов туманида Кўзгали қишлоғида деҳқон оиласила туғилган. 1926-1936 йилларда Хайрабод қишлоқ кенгашидаги “Аграном” жамоа хўжалигида деҳқончилик қилиб, 1936 йили Тўрахўжаев номли колхозда звено бошлиғи бўлиб, Самарқанддаги 6 ойлик кутубхона мудирлари тайёрлаш курсига бориб ўқиди. 

1937 йили колхозда табелчи, бошланғич мактаб мудири ва 1938 йил январдан 1940 йил августга қадар Тўрахўжаев номли жамоа хўжалигида омборчи бўлиб хизмат қилди.

1940-1950 йилларда “Ғалаба” жамоа хўжалигининг раиси, кейин 1955 йилгача йириклашган Охунбобоев номли хўжалик раиси ва 1955 йилдан то 1964 йилгача яна “Ғалаба” жамоа хўжалигининг раиси бўлиб ишлади.

У раҳбарлик қилган хўжаликлар ҳар йили ҳосилдорликни ошириб, мўл ҳосил етиштирардилар. Чунончи 1954 йили 1347 гектар ерга пахта экиб, гектаридан 28.5 центрнердан, 1955 йили 30.9 центнердан пахта ҳосили олган бўлса, 1956 йили 1950 гектар ернинг ҳар гектаридан 38.5 центнердан ҳосил олган. 1957 йили М.Келдиевга Меҳнат Қахрамони унвони берилган. У орден ва бир қанча медаллар билан мукофотланган. Ўзбекистон Олий Советининг депутатлигига сайланган.

Муҳаммад Келдиев 1962-1963 йилларда колхозда бригадир ва агрономлик вазифаларида ишлаб, яхши натижаларни қўлга киритган. 1964 йилгача қўриқ ва бўз ерларни ўзлаштиришга отланиб, Гагарин туманидаги “Комсомолобод” давлат хўжалигида бригадир ва бўлим бошилиғи бўлиб меҳнат қилди.

1965 йили Денов туманидаги “Ҳазорбоғ” давлат хўжалигига бўлим бошлиғи бўлиб ишлаб, у Ўзбекистон Олий Советининг 4, 5-чақириқлари депутати бўлиб сайланган. У қишлоқ, туман ва вилоят кенгашларининг доимий депутати бўлган.

М.Келдиев узоқ йиллар қишлоқ хўжалигининг барча бўғинларида меҳнат қилиб, ҳурмат топган инсон эди. Унинг меҳнатлари халқ томонидан юксак қадрланган. Муҳаммад Келдиев 1985 йили вафот этди.

ПАРДАЕВ ТОЖИ
Пардаев Тожи 1912 йили Денов туманидаги Хайрабод қишлоғида туғилган. У ёшлигидан жамоа хўжалигига кириб ишлаган деҳқонлардан. 1931 йили тракторчилик курсини ўқиб тугатиб, 1968 йилгача “Ғалаба” хўжалигида тракторчилик қилди.

Айниқса уруш йилларида Денов туманидаги 1-МТСда кечаю кундуз тинимсиз меҳнат қилди. 1956 йили “Ғалаба” хўжалигида мукаммал механизациялашган бригада бошлиғи бўлиб, 83 гектар пахта майдонининг ҳар гектаридан 46.5 центнердан ҳосил ундириб давлатга сотди.

Т.Пардаев хизматларини ҳукумат муносиб тақдирлади. 1957 йили унга  Меҳнат Қахрамони унвони берилди. У орден ва бир қанча медалларнинг соҳиби бўлган. 1960 йилда меҳнат нафақасига чиқди. 1982 йил вафот этди.

САИДОВ ХАЙДАР
Саидов Хайдар 1920 йили Сурхондарё вилояти Денов туманида Хайрабод қишлоқ кенгашига қапрашли “Ғалаба” жамоа хўжалигининг Охунбобоев мавзесида туғилган. У дастлабки маълумотини қишлоғидаги мактабда олди.

 Ҳ.Саидов ёшлигидан меҳнатсеварлик руҳида тарбияланди, шу боисдан хўжалик далаларига чиқиб, хўжаликда ишлаб кейинчалик механизация курсига тугатиб, тракторчилик гувоҳномасини олиб,  Ғалаба хўжалигининг энг илғор механизатори бўлиб етишди. Берилган режани 130-140 фоизга бажаради. Деновдаги 1-МТС механизаторлари орасида энг илғор ва энг тажрибали механизатор сифатида танилиб, у механизациялашган бригадага бошлиқ бўлиб беркитилган 68 гектар ердан ҳар йили мўл ҳосил етиштириб,  ҳар гектар пахта майдонидан 40-41 центнердан ҳосил олди.

Ҳукумат Ҳайдар Саидовнинг меҳнатда кўрсатган фидоийликларини ҳисобга олиб, 1957 йили унга Меҳнат Қахрамони унвони бериб, бир қанча ордени ва медаллар соҳиби бўлди. 

1960 йили вафот этиб, халқимиз Ҳ.Саидовни ажойиб меҳнаткаш инсон сифатида ҳамиша ёдга олади.

ЗУБРОВ ВАСИЛИЙ ТИХОНОВИЧ
Зубров Василий Тихонович 1908 йилда туғилиб, Денов туманидаги Хазорбоғ давлат хўжалигида агроном ва бош агроном вазифаларида фаолият кўрсатиб меҳнатсевар инсон сифатида танилди. 1952-1961 йилларда Хазорбоғ пахтачилик хўжалигида директорлик қилиб, пахтачиликни ривожлантириб,  хўжаликни иқтисодий жиҳатдан юксалтириб, аҳолининг турмуш даражаси яхшилаб, хўжаликда қатор маданий-маиший тадбирларни амалга оширди.

1954 йили 3200 гектар ерга пахта экиб, ҳар гектаридан 32.4 центнердан ҳосил олган бўлса, 1956 йили 3015 гектар ерга чигит экиб, ҳар гектаридан 41 центнердан ҳосил етиштирди. Хўжаликдаги барча пахта далаларига тўла механизация ёрдамида ишлов бериб етиштирилган ҳосил механизация ёрдамида териб олинди.

Хукумат унинг қишлоқ хўжалик маҳсулотлари етиштиришдаги хизматлари учун 1957 йили Меҳнат Қахрамони унвони берди.

В.Т.Зубров раҳбарлик қилган йилларда Хазорбоғ давлат хўжалиги республикада энг илғор хўжаликлар қаторига кўтарилди. 

В.Т.Зубров икки марта Меҳнат Қизил Байроғи ордени ва бир қанча медаллар билан тақдирланган. У икки марта Ўзбекистон Олий Совети депутатлигига сайланган. Вилоят ва туман кенгашлари депутати ҳам бўлган. 1985 йилда вафот этган.
ХУДОЙНАЗАРОВ ОТАМУРОД

1928 йил июнда Бойсун тумани Кофрун қишлоғида туғилган. 1947 йилда Денов тумани Хазарбоғ давлат хўжалигида механизатор, 1964 йилда Коммунистик партия 23-сеъзди делегати, 1965 йилда “Меҳнат қахрамони” унвони билан тақдирланиб, Олтин Юлдуз орденлари билан мукофотланган ва кейинчалик Октябр революцияси ва Меҳнат Қизил байроқ орденлари билан тақдирланган. Отамурод Худойназаров, бутун республикада машҳур Денов туманининг Хазарбоғ совхозининг механизатори эди. 1967 йилда у ўзининг бригадаси билан Шеробод даштига кўчиб ўтди. Ўзлаштиришнинг биринчи йилида 50 гектарнинг ҳар биридан 211 центнер ўрнига 23,5 центнердан пахта олди. Бу бригададаги жами хосил машиналар ёрдамида териб олинди. Бу эса 1 центнер пахтанинг нархини  18 сўмга камайтиришга ёрдам берди. Янги ерларни ўзлаштиришда ва мўл хосил етиштиришда ҳар доим катта ролни мутахасислар ўйнаган. Шунинг учун қўриқ совхозлари бошқармаси катта эътиборни мутахасис кадрларни танлаш ва жойлаштиришга қаратган. Шундай Янгиобод совхозида 1967 йил бошида 58 биригададан 17 пахтачилик бригадаларининг бригадири мансабига аграном маълумотли ва механизаторлик билимларга эга одамлар тайинландилар. 1967 йилдан Гагарин тумани Комсомолобод давлат хўжалигида бригада бошлиғи, Музработдаги янги ерларни ўзлаштиришга биринчилардан қўшилган таниқли механизатор Меҳнат Қахрамони Хазарбоғ совхозининг комплекс бригадасининг бригадири Отамурод Худойназаров ва бошқалар қишлоқ хўжалигини ривожланишига муносиб ҳисса қўшдилар. Комсомолларнинг Сурхондарё вилоят қўмитаси Шеробод даштининг ўзлаштирилишини ўз қарамоғига олди. Комсомол обкоми ўзининг қарори билан қурилаётган қўриқ хўжаликларига комсомол район қўмиталарини бириктирди. Масалан: Денов  РКСМ-«Комсомолбод» совхозга бириктирди.

Шеробод дашти катта пахта учун бўлган курашда энг кучли фронтга айланди. Катта, оғир иш натижасида ҳар йили янги ва янги массивлар ўзлаштирилди, давлат ўзлаштирувчиларни кучли замонавий техника билан таъминлади.

Қўриқ ерлар ҳамма нарсага бой хосилдор ерлар, замонавий техника, қулай доимо ўсувчи посёлкаларга лекин иш қўлларининг хозир ҳам танқислиги сезиларди. Шунинг учун вилоятнинг ҳамма бурчакларида одамлар қурувчилар, механизаторлар далашунослар кўчиб келдилар. Юрак амри билан қўриқ совхозларига келиб, аъло меҳнат қилган Меҳнат қахрамони Отамурод Худойназаровнинг фаолияти тарих саҳнасида алоҳида ҳурматга сазовордир. Уни ватан олдидаги юксак бурчи янги ерларни ўзлаштириш ва пахта ишлаб чиқаришнинг аҳамиятини англаш бу ерларга олиб келган. 

О.Худойназаров бригадаси муваффақиятларини Шеробод дашти бошқа қўриқ совхозларининг коллективлари томонидан катта энтузиазм билан қабул қилди. Шундай қилиб, Комсомолобод совхози пахтакорлари 1967 йилда давлатга 6300 тонна «оқ олтин» сотдилар. Илғор механизатор О. Худойназаров тажрибаси қўриқ ерларнинг комплекс механизация тезлаштирилди. Шунинг учун қишлоқ хўжалик ишлаб чиқаришнинг бу ҳаётий мухим ишига прогресс катта эътибор қаратиларди. Қўриқ пахтасидан юқори хосил олишда пахтачиликни комплекс механизациялаш катта аҳамиятга эга эди. Юқори сифатли агротехника, механизациялаш ва химизлациялаш натижасида О.Худойназаров бригадаси ҳар гектардан 37-42 ц ҳосил йиғиб олди.

Совхоз коллективи бир йилда ҳосилдорликни 3,4 цга оширди, Комсомолобод совхозининг коллективи эса режадаги 8000 тонна ўрнига 8584 тонна пахта топширди.

Комплекс механизациялашган бригада бригадири О.Худойназаров улкан хиссасини қўшди. У ўзининг 4 дўсти билан 50 гектар ерда ғўза экиб ҳар гектаридан 42,3 ц пахта йиғиб олди. Бу кўрсаткич нафақат Шеробод дашти балки бутун республика учун рекорд кўрсаткич эди. Отамурод Худойназаровнинг ўзи 1969 йил машина билан 400 тонна пахта терди. Машҳур механизатор Комсомолобод совхозининг комплекс механизациялашган бригада бригадири О.Худойназаров 1970 йилда  550 тонна пахта териб топширди. Энг арзон пахта етиштирган бригадир Мехнат Қахрамони О.Худойназаров бошқарган бригада етиштирган пахтасининг ҳар 1 ц нархи 18,7 сўмга тушди. 

О.Худойназаров 1976 йилдан шу хўжаликнинг 6-бўлимида бўлим бошлиғи, 1980 йилда мазкур хўжаликда бригада бошлиғи ва 1988 йилдан иттифоқ кейинчалик республика аҳамиятидаги нафақада, 1974 йилдан 9-чақириқ СССР Олий советининг депутати, 1976 йилдан Ўзбекистон компартияси Марказий комитети аъзолигига кандидат бўлиб сайланган.

ЮСУПОВ БОБОРАҲМАТ
Юсупов Бобораҳмат 1912 йили Денов туманида туғилган. Бошланғич маълумотни ўз қишлоғида олиб, 1929-1943 йилларда Сталин номли жамоа хўжалиги далаларида оддий деҳқон, кейин ҳисобчи, бригада бошлиғи ва ҳосилот кенгашининг раиси бўлиб ишлади. У пахта етиштиришдаги илғор тажрибаларни қўллаб ва юқори ҳосил етиштириб, колхозчилар хурматига сазовор бўлган. 1943-1965 йилларда ана шу Сталин номли жамоа хўжалиги раислигига сайланди. У ердан унумли фойдаланиш йўли билан юқори ҳосил етиштириш ишига оқилона раҳбарлик қилди. 1954 йили хўжалик 605 гектар ерга пахта экиб, ҳар гектаридан 33.9 центнердан ҳосил кўтариб, давлатга 2053 тонна пахта топширган. Ҳукумат Б.Юсуповнинг бу хизматлари учун Меҳнат Қаҳрамони унвонини берди. Шу йили пахта режани 114 фоиз бажарган.

Б.Юсупов 1965-1968 йилларда колхозда боғдорчилик бўйича агроном, 1968 йилдан бошлаб туман пиллачилик бўлими мудири бўлиб ишлади. У орден ва бир қанча медаллар соҳиби бўлган.

1953 йили Б.Юсупов 611-Сурхондарё сайлов округидан СССР Олий Совети депутатлигига сайланган эди. Ҳозир нафақага чиқиб, пири бадавлат бўлиб яшамоқда.


ҚОБИЛОВ ШАЙМАРДОН
Қобилов Шаймардон пахта илми,  маьнавий  комиллик,  диёнат  ва халоллик  хакида  гап  кетганда Деновлик фахрийларнинг кўплари кўз олдига машхур раис Меҳнат Кахрамони Анбарсойлик келади.

Бу хакда нуроний Турсунбобо Эшниёзов «у киши нафақат пахта, табиат билимдони хам эди, чигитни қачон экиш, парваришни қандай амалга ошириш борасида у кишининг олдига тушадиган деҳқон йўқ эди»,- деб эслайди.

Ҳаёт илми, турмуш қийинчиликларидан сабоқ олган Қобилов хақиқий ватанпарвар, ўз бахтини меҳнатдан топган халол ва диёнатли инсон бўлган.

1920 йиллари мураккабликлари, 1930 йиллардаги айбсиз айбланишлар, тил, забонли, ўз ҳуқуқини химоя қилишга қодир, зиёлиларнинг қатағонга учраб, бадном бўлишганларини гувохи бўлди.

Октябр тўнтарилишидан кейин бошланган колхозлаштириш, ер ўзлаштириш, зах қочириш, тўқай қуритиш ишларида фаол қатнашган Шаймардон Қобилов 30 йили Анбарсойнинг Эшон қишлоғида колхоз тузишга сафарбар қилинади. Дўқ-пўписалар, қўрқитишлардан хайиқмаган Шаймардон Қобилов одамларни жамоа бўлиб ишлашнинг афзалликларига ишонтирди. Хўжаликнинг бошини қовуштириб, Чкалов номли колхоз тузиб, унинг ривожланишига кўмак берди. Мамлакатда уруш бошланиб, ҳамма фронтга сафарбар этилган йилларда бир йула Анбарсойда тузилган учта колхознинг ҳисобчилигини қилди. Шундай оғир шароитда тиниб-тинчимас Шаймардон Қобилов сайи-харакатлари билан «Ободон» колхози тузилиб, унга раислигига сайланди. Ободон колхозчилари ўша йили гектаридан 7 центнер ҳосил олди. Вазифа хосилдорликни кўтариш эвазига колхозчилар моддий турмушини яхшилашдан иборат бўлиб, ёш раис бу вазифани муваффаққиятли уддалаб, ҳосилдорлик бир йилда 7 центнердан 15 центнерга ўсди. У кишидаги ишбилармонлик, ташкилотчилик қобилияти район раҳбарлари эътиборига тушиб, Анбарсойдаги колхозларга хосилот кенгаши раислигига ўтказди.
Бироқ ободонликлар талаби билан «Ободон»га қайта раис бўлиб сайланиб, 1950 йили мавжуд 5 та кичик колхозлар йириклаштирилиб, «8 март» колхози тузилиб, Ш.Қобилов раисликка сайланди. Суғориладиган ерлар, пахта майдонлари кўпайиб, ер илмини яхши билган раис туманда энг ҳосилдор колхоз раиси сифатида туман, вилоятдагина эмас, республикада таниқли инсон сифатида тилга олинди. 1953 йили халқ хўжалиги ютуқлари кўргазмасининг «Олтин медалини» олишга эришди. 

1957 йили эса Шаймардон Қобилов Меҳнат Қахрамони унвонига муяссар бўлиб, бу мохир пахта устаси халол ва покиза инсон, мехрибон ота, мохир мураббий Шаймардон Қобилов меҳнатига берилган хурмат эди.
Меҳнатда қадр топиб, раислик йилларида “8 март” колхози қурилиш майдонига айланиб, мактаб, касалхона, хўжалик маиший бинолари клуб ва кутубхоналар қурилди.

Мохир ташкилотчи ва маьнавий етук инсон Шаймардон Қобилов 1985 йили оғир касалликдан сўнг вафот этди. Ўзи барпо этган «8 март» колхози эндиликда Шаймардон бобо номи берилиб, ҳозирги авлоднинг бобо меҳнатига бўлган эхтироми натижасидир.

Шаймардон Қобилов бошлаган бунёдкорлик ишлари шогирдлари томонидан давом эттирилиб, у кишидан кейин хўжаликка раислик қилган Намоз Ахмедов, мархум Абдусалом Эшматов, Мусурмонқул Шерқобилов, Эшмурод Хўжамбердиев, Хайдар Хушматовлар томонидан муваффақиятли давом эттирилди.

Ш.Қобилов номидаги ширкат халигача туманнинг иқтисодий жиҳатдан энг бақувват хўжаликларидан бири бўлиб, «Оққан дарё яна оқади»,- деган хикмат бор халқда. Бу хақиқат бугун Шаймардон Қобилов номли хўжаликни бобонинг невараларидан бири, ёш аммо серғайрат бобосининг сифатларидан ибрат олган Карим Қобилов раислик қилмоқда. Хўжалик бунёдкори давридаги шухратини сундирмай, аксинча хўжалик китобига янгидан-янги ютуқлар саҳифаси битилмоқда.
 
ДЕНОВНИНГ ДОВРУКЛИ ФАРЗАНДЛАРИ

Хар даврнинг ўз ўлчови, тошу тарозиси бўлади. Кимдир жахолат занжири исканжасидалигидан қатьий назар ўз юрти равнақи, келажаги учун тинимсиз меҳнатини роҳат билади. Пайти келиб авлодлари томонидан бу жасорати улуғланишини ўйлаб ҳам кўрмайди, унги тушида меҳнатни, яратишни, равнақ ва фидойиликни кўради, яна биров эса бунинг акси, бойлик, мол дунё ва обрў орттириш учун хатто қулликка ҳам рози, ўзи тинч, егани олдида, емагани қарангки, ширкат (ўша пайтда артел дейилган) ларга бириккан одамлар хеч бўлмаганда бир омоч, бир бош қўй, эчки ёки хўкиз қўшиб, жамоа мулки ташкил этишган, ёппасига колхозлаштириш амалга ошгач эса, колхозга ҳеч бир улушсиз кирганлар ҳам пай эгалари улушига шерик бўлишган. Аммо назари тўқ ўзбек борки, хеч кимни улушинг йўқ деб кўкрагидан итармайди, бу жараёнда ҳам шундай бўлди. Ана шу тариқа мажбурий тузилган колхозда марказ буюртмаси билан фақат пахта етиштирилди, хом ашёсини бир пулга ўзи етиштириб берган халқимиз, эвазига ўзи яратган пахта махсулотини юз баробар қимматига сотиб олди. Мана сизга шўролар адолати.

1960 йилларда пахтачиликда Ўзбекистон мўъжиза яратди, ҳар гектар ердан 50-60 центнер хосил олувчилар кўпайди, Ўзбеклар номи чиқа бошлади, бу марказдаги «катталар»га ёқмади, «пахта иши» деган айблов ўйлаб топилиб сара кадрлар, ишбилармон деҳқонлар маьнавий ва жисмоний мажруҳ этилди. Орада бир муддат тинчлик берилиб, 1980- йилларда бу сиёсат «ўзбеклар иши» номи билан қайта харакатга келди. Яна кўплаб билимдон кадрлар айбланиб қийноққа солинди. Биз меҳнатини қадрлаяпмиз деб ўзини кўрсатиш мақсадида «илғор» дея, орден, медал берди, хатто «қахрамонлик» унвонини ҳадя этиб ўзларини кўз-кўз қилишарди-ю, орадан кўп ўтмай, ўзлари мукофотлаган содда, меҳнатдан бошқасини тан олмайдиган ўзбек деҳқонини миллатчи, порахўр, қўшиб ёзувчи деб қистовга олиб, қамоққа оларди. Ахир бу икки юзламачилик эмасми.

Не бўлганда ҳам ўзбек жумладан Деновнинг юзлаб, минглаб яхши инсонлари юрт ободлиги, эл фаровонлиги учун ўзини аямай ишлашди.

Айримлар сиз мақтаётган одамлар шўролар учун ишлаган, биз бугун мустақилмиз улар мустақиллик учун нима иш қилишдики, улар билан ғурурлансак дейиши мумкин.

Не иложки, у зотлар тақдирига биров учун ишлаш юклатилган бўлса-да, бироқ улар умид билан бугунги кунни келишидан умидвор бўлиб, ишлашганку. Бизнинг бурчимиз бугуннинг ёшларига ота-боболар жасоратининг намуналарини ҳаққоний кўрсатиш орқали мустақиллик неъмати осонликча қўлга киритилмагани, уни иқтисодий-маънавий жиҳатдан мустаҳкам кераклигини тушунтиришимиз, ўзлигини таништиришга ёрдам кўрсатиш лозим.
Зеро юртбошимиз қайд этганларидек «Тарихий хотирасиз келажак йўқ», келажак эса бугундан бошланади, уни маьнавий етук инсонлар, ўқимишли кадрлар яратади. Биз юқорида бир неча бор қайд этганимизга қўшимча қилиб 2000 йилга қадар туман мактабларида бор йўғи икки жуфт компьютер синфи мавжуд бўлган бўлса, шахсан туман ҳокими ташаббуси билан уларнинг сони 28 тага етанининг аслида сабаби хам келажакни яратувчи ёшларга имконият, шароит яратиш йўлидаги харакат эканини айтишимиз лозим. Билим барча ижодий изланишлар, бунёдкорликнинг натижасини белгиловчи биринчи омил бўлса, оталар жасорати, катта авлод намунаси иккинчи манбадир. Шундай экан Деновнинг шухратида хиссалари катта бўлган оталаримиз, оналаримиз намуналари билан ёшларни танитириш фойдадан холи эмас. 

ҲОЖИҚУЛОВ АБДУСАМАТ
Абдусамат Ҳожиқулов 1952 йил 25 февралда Сурхондарё вилояти Денов тумани И.Тўраев номли жамоа хўжалигида деққон оиласида таваллуд топиб, 15-сон ўрта мактабни 1969 йилда аъло баҳолар билан тугатиб, Шахрисабз қишлоқ хўжалиги билим юртига ўқишга кириб, 1971 йилда муваффақиятли битириб, механик-агроном ихтисослигини эгаллади. Ёш иқтидорли, камтарин, ташкилотчи А.Хожиқулов ўзининг билими, иш қобилияти билан устозлар назарига тушиб, ҳар бир берилган топшириқни мукаммал бажаришга сидқидилдан киришди. Абдусамат Ҳожиқулов 1971-1973 йиларда қуролли кучлар сафида хизмат қилиб, 1973-1980 йиллари Денов тумани И.Тўраев номли жамоа хўжалиги ёшлар қўмитасида котиб, 1980-1984 йиллар хўжалик бўлим бошлиғи, 1984-1989 йилларда хўжалик зироатшуноси, 1989-1991 йилларда хўжаликда пилла агрономи вазифасида фаолият кўрсатди. Абдусамат Ҳожиқулов 1991 йили Самарқанд қишлоқ хўжалиги институтининг агрономия факултетига сиртдан ўқишга кириб, олий даргоҳни 1994 йили муваффақиятли тугатди. Ўз касбини мукаммал билан, қишлоқ хўжалигини чуқур ўрганган, айниқса, Денов муҳитида ўсимликларни, мевали дарахтларни нави ва сифатига алоҳида эътибор берган А.Хожиқулов ўзининг ибратли ишлари билан ўз касбини фидоий инсонига айланди. У янги навларни синаб кўриш, деҳқончилик маданиятини юксалтириш, устозлардан зарур билимларни ўрганиш борасида ҳаёт мактабини яратиб, кўплаб ёшларни устозига айланди. 1991-1993 йиллари Денов тумани И.Тўраев номли ширкат хўжалигида бош зироатшунос, 1993-1996 йиллар хўжалик раисининг ўринбосари вазифасида меҳнат қилди. 1996-1997 йилларда Абдусамат Ҳожиқулов Денов туман «Агрохизмат» уюшмаси раиси лавозимида ишлади. У 1997-1998 йиллари Денов тумани ҳокимининг ўринбосари, 1998-2000 йиллар Денов тумани қишлоқ ва сув хўжалиги бошқармаси бошлиғи лавозимида, 2000-2001 йиллари Денов тумани ҳокимининг биринчи ўринбосари лавозимида ишлади. А. Ҳожиқулов 2001-2004 йиллари қишлоқ ва сув хўжалиги бошқармаси бошлиғи, 2004 йили вилоят қишлоқ ва сув хўжалиги бошқармаси бошлиғидек масъулиятли лавозимларда фаолият кўрсатди. 2004 йилдан бошлаб Денов туман ҳокими лавозимида ишлаб келмоқда. Таниқли раҳбар, ташкилотчи, ташаббускор инсон, камтарин қалб соҳиби А.Хожиқулов туманни ижтимоий-иқтисодий, маданий ва маиший тараққиётига муносиб ҳисса қўшиб, мустақиллик йилларида Деновни кўркам, обод шаҳрга айланишига, туман миқёсига маориф, маданият ва тиббиётнинг ривожланишига, янги замонавий турар-жой, маданий-маиший биноларни қурилишига ҳар томонлама ижобий раҳбарлик қилмоқда.
ҚОБИЛОВА МАВЛУДА УМАРЖОНОВНА

Қобилова Мавлуда Умаржоновна 1959 йилда Денов шаҳрида туғилган. Мактабда аъло билим, ташкилотчилиги ва жамоат ишларида фаол иштироки билан устозлар назарига тушиб, 1977 йилда Термиз тиббиёт билими хамширалик бўлимини тугатиб, тиббиёт илмини мукаммал ўрганишга жиддий киришиб, халқни соғлигини сақлаш, тиббий маънавиятни юксалтиришга муносиб ҳисса қўшди. Унинг илм олишга бўлган ҳаракати тиббиёт билимини чуқур ўрганиш мақсадида ўз илмини оширишга киришиб, 1995 йилда Тошкент педиатрия тиббиёт институтини врач-педиатр мутахассислигини тугатди. М.Қобилова тиббиёт соҳасидаги меҳнат фаолиятини 1977 йилда Денов туман марказий шифохонасининг болалар бўлими хамшираси вазифасидан бошлаб, 1981-1989 йилларда Денов туман марказий шифохонасининг болалар бўлими катта хамшираси вазифаларида ишлади. Тинимсиз изланишлар ўз билимини мустаҳкамлаш соҳасидаги олиб борган ишларини натижасида 1995-1998 йилларда Денов туман марказий касалхонаси туғруқ бўлими врач-интернаси, врач-неонотологи, бош неонотологи, врач-статист лавозимларида фаолият кўрсатди. Сурхон воҳасида оналик ва болаликни ҳимоя қилиш бўйича тиббиётга оид қатор услубий қўлланмалар, илмий оммабоп мақолалари билан танилди. Олиб борилган илмий тадқиқотлар ва амалий тиббиёт ишлар натижасига асосланиб, 1998-2003 йилларда Тошкент педиатирия тиббиёт институти ОХТА кафедраси асиссенти, доцент, ўқув услубий бўлим бошлиғи лавозимларида фаолият кўрсатиб, тиббиёт илмини мукаммал ўрганишга жиддий киришди. М.Қобилованинг ташкилотчилиги ва тиббиёт соҳасини мукаммал ўрганганлиги, айниқса Сурхон воҳаси тиббиёти билан боғлиқ масалалардаги олиб борган тадқиқотлари натижасида 2003-2004 йилларда Денов туман Хазарбоғ шифохонаси бош врачи, 2004 йилда Денов туман 3-сон шифохонасида бош врач ва 2004 йилдан Денов тумани марказий касалхонаси ташкилий-услубий ишлар бўйича бош врач ўринбосари лавозимларида фаолият кўрсатди. М.Қобилованинг ташкилотчилиги, тиббиёт илмини мукаммал ўзлаштирганлиги, талабчанлиги, айниқса она ва болаликни ҳимоя қилиш масаласида олиб борган тадқиқотлари устозларнинг назарига тушишига сабаб бўлди. 2006 йил М.Қобилова Сурхондарё вилояти ҳокими ўринбосари, хотин-қизлар қўмитаси раиси лавозимида фаолият кўрсатиб, вилоятда хотин-қизларнинг ижтимоий-иқтисодий ва маданий турмуш даражасини яхшилаш масаласида катта ижобий ишларни амалга оширди. Унинг бевосита ташаббуси ва раҳбарлиги туфайли вилоятдаги 698 та маҳаллада, 120 та қишлоқ фуқаролар йиғинидаги аёлларнинг соғлиги сақлаш, маҳалла фаоллари ва маслаҳатчилар билан биргаликда Ўзбекистон Республикаси вазирлар маҳкамасининг 2009 йил 25 январдаги 30-сонли қишлоқ тараққиёти ва фаровонлиги йили давлат дастурининг “Сиҳат саломатлик йили” йўналишида мукаммал амалий ишлар бажарилди. М.Қобилованинг тиббиёт илмини ривожлантириш масаласида 20 та илмий оммабоп ва 28 та илмий мақолалари соғлом оилани шакллантириш, оилаларда барқарор ижтимоий муҳитни қарор топтириш,  аёллар орасида ҳуқуқбузарликни камайтириш, оналик ва болаликни ижтимоий муҳофаза қилиш каби масалаларни илмий асослари бўйича таҳлиллар берди. М.Қобилованинг раҳбарлик фаолият даврида вилоят бўйича “Оқила қиз”, “Келажаги порлоқ”, “Ватан равнақи ёшлар қўлида”, “Сурхонинг жажжи гўзали”, “Соғлом танда-соғ ақл”, “Ватан, онам ва мен спротчилар оиласи”, “Спорт саломатлик гарови” каби ўнлаб танловлар ташкил этилиб, уларда вилоятнинг ҳар томонлама ривожланишига муносиб ҳисса қўшаётган инсон манфаати, унинг тақдири ижобий ҳал этилган. М.Қобилова хотин-қизларнинг оилада, давлат ва жамият қурилишидаги ўрни ва ролини ошириш борасидаги ҳукуматимизнинг фармон ва қарорларини бажариб, ўзининг ташкилотчилги, ишбилармонлиги, холисона ва тадбиркорлиги билан тарих саҳифаларида алоҳида ўрин эгаллайди. 
ТУРДАЛИЕВ ИШМУРОД

Турдалиев Ишмурод 1948 йил 1 августда Денов туманидаги Хайрабод қишлоғида туғилди. 1954 йил тумандаги 24 мактабда ўқишга бориб, аъло баҳолар билан имтиёзли тарзда 1965 йилда 11 синфни тугатди. И.Турдалиев иш фаолиятини 1966 йилда Ҳайрабод пахта тозалаш заводида ишчи бўлиб бошлади. Касбни эгаллашга бўлган ҳавас камтарлиги ва зеҳни ўткирлиги билан устозлар назарига тушган И.Турдалиев 1966 йил Тошкент тўқимачилик ва енгил саноат институтига ўқишга кириб, 1971 йилда институтни муваффақиятли тугатиб, мухандис иқтисодчи мутахассислигига эга бўлди. Мукаммал билимга эга бўлган ёш мутахассис ўзи ишлаган Ҳайрабод пахта тозалаш заводида бош ҳисобчи бўлиб иш бошлади. Унинг қатъий фикрга эгалиги, ўз касбини билиши, берилган топшириқни муваффақиятли бажариши туфайли раҳбарлар назарига тушди. 1973 йилда Эстониянинг Раквера шаҳрида ҳарбий хизматда бўлиб, чегарачи-офицер лавозимида хизмат қилди. 1973-1975 йилларда Ҳайрабод пахта тозалаш заводида иш фаолиятини давом эттириб, дастлаб иқтисодчи, режа иқтисод бўлимининг бошлиғи лавозимида фаолият кўрсатди. Доимий изланишда бўлган И.Турдалиев берилган вазифага маъсулият билан ёдошиб, яхши раҳбар сифатида эл назарига тушди. 1975-1982 йилларда вилоят партия қўмитасида йўриқчи-бўлим бошлиғи ўринбосари, партия қўмитаси биринчи котибининиг ёрдамчиси бўлиб фаолият кўрсатди. Таниқли инсон, камтарин И.Турдалиев берилган вазифага чинакам маъсулият билан ёндошиб, давлат раҳбари, жамоатчи ва тадбиркор сифатида танилди. Натижада 1982-1985 йилларда Шеробод тумани партия қўмитасида 2-котиб бўлиб ишлади. Шеробод туманида йирик маиший-маданий биноларни қуришга раҳбарлик қилди. Туман иқтисодий кўрсатгичини янада юксалишига ҳар томонлама хизмат қилди. 1985-1990 йилларда вилоят ижроия қўмитаси раиси ўринбосари, режа комиссияси бошлиғи лавозимларида фаолият юритиб, вилоятнинг иқтисодий тараққиётини ривожлантиришга тааллуқли бўлган лойиҳа дастурлар билан иштирок этиб, ўзининг куч ғайратини сарфлади. Айниқса, аҳолини маиший турмуш даражасини яхшилаш, маиший хизмат кўрсатишни такомиллаштириш ҳамда янги замонавий маиший хизмат кўрсатиш турларини ривожланишига муносиб ҳисса қўшди. 1990-1993 йилларда Денов шаҳар партия қўмитаси бринчи котиби, Денов туман кенгаши раиси, туман ҳокими лавозимларида ишлаб, Деновни иқтисодий тараққиёти ривожига алоҳида ҳисса қўшди. Туман ҳокими бўлиб ишлаган даврида саноат ва қишлоқ хўжалик соҳасида жуда катта ютуқларга эришиб, ишлаб чиқариш соҳасини тараққий этишига, саноат соҳаси янги маҳсулотлар ишлаб чиқаришни йўлга қўйди. Айниқса туман қишлоқ хўжалигини ҳар томонлама ривожланишига, боғдорчилик, мевачиликни хўжаликларини ташкил этишда муносиб ҳисса қўшди. Денов шаҳрининг тўлиқ газлаштириш ва ичимлик суви билан таъминлаш масаласини ҳал этди. И.Турдалиев ўзининг тадбиркорлиги, камтарлиги, касбга ва вазифага ижодий фикр билан қараши туфайли 1993-2001 йилларда вилоят ҳокимининг ўринбосари, вилоят ҳудудий коммунал-фойдаланиш бирлашмаси раиси лавозимларида фаолият кўрсатди. Ушбу йилларда вилоятнинг ижтимоий-маданий тараққиёти жадал ривожланишга эришди. Унинг ташаббуси билан вилоят туманларида маиший хизмат кўрсатиш соҳаси жадал ривожланиб, қишлоқларни газ ва ичимлик суви билан таъминлаш муаммосини бартараф этиш соҳасида катта амалий ишлар қилинди. Айниқса, маиший хизмат кўрсатиш тармоқларини замонавий ҳолда шакллантириш, янги хизмат турларини яратиш бўйича И.Турдалиев томонидан амалга оширилган ишлар ибрат намунаси бўлди. 2001 йилдан бошлаб, вилоят касаба уюшмаси қўмитасида бўлим бошлиғи сифатида фаолият кўрсатиб, тадбиркор раҳбар, таниқли инсон, жамоат раҳбари ҳамда бағрикенг инсонпарвар сифатида эл назарига тушиб, тарих саҳифаларидан муносиб ўрин олди.  
НУРАЛИЕВ РУСТАМ

Нуралиев Рустам 1977 йилда вилоят қурилиш-монтаж бошқармасида электр соҳасида иш фаолиятини бошлаб, 1978 йилда қурилиш-монтаж бошқармасида бош мухандис лавозимига ишлаб, вилоятда электрлаштириш соҳасини ривожланишига алоҳида ҳисса қўшди. Унинг фидоийлиги, ташкилотчилиги, ишбилармонлиги, камтаринлиги ва ўз касбига сидқидилдан ишланганлиги туфайли 1980 йилда бошқарма бошлиғи бўлди. 1980-1985 йилларда Р.Нуралиев республикада электр тармоқларини қуриш, ишга тушириш ҳамда мухандис лойиҳаларни яратиш масаласида катта лойиҳаларни амалга оширишга иштирок этди. Унинг ташаббуси билан Сурхондарё вилоятида электр тармоқлари янгидан қурилиб, қишлоқ хўжалик соҳаси учун зарур бўлган янги замонавий электр тармоқлари Шеробод, Музробод, Қизириқ  ва Бандихон туманларида қурилиб ишга туширилди. Р.Нуралиев Сурхондарёдаги Тўпаланг сув омбори қурилиши, 1987-1988 йилларда Сариосиё темир-бетон заводини қурилишининг ташаббускори ва раҳбари бўлиб, ушбу лойиҳани яратишда таниқли раҳбар, етук мутахассис сифатида танилиб, меҳнат жамоасида ҳамжиҳатлик ва меҳнатсеварлик ҳаракатини ташкилотчиси бўлди. 1989 йилда Р.Нуралиев вилоятда энергетика тизимида юқори кучланишдаги электр тармоқлари қурилиш бошқармасига бошлиқ этиб тайинланиб, 1992 йилда Марказий Осиё махсус қурилиш корпорацияси бош раҳбари этиб тайинланди. Унинг мамлакатимиз миқёсида сув ва энергия билан таъминлаш масаласидаги лойиҳалари, қишлоқ хўжалигини электрлаштириш, электр мухандис ходимларни тайёрлашдаги ташаббуси алоҳида аҳамиятга эгадир. Р.Нуралиев Бухоро вилоятида Қоракўл терини қайта ишлаш қўшма корхонасини, Бухоро иссиқлик манбаи станциясини қурилишида жонбозлик кўрсатди. Ушбу қурилишда Греция, Югославия, Германия, Франция мутахассислари ҳамкорликда энергетиканинг янги тизими яратилди. Шунингдек, Р.Нуралиев Шеробод насос станцияси, Сирдарё, Янги Ангрен, Тахиатош, Навоий ГРЭСларини қурилишида фидокорлик кўрсатиб, Деновдаги Сурхон озиқ-овқат корхонасида совун ишлаб чиқариш корхонасини ишга туширди. Мамлакатимиз миқёсида Фарғона, Андижон, Наманган вилоятларида сув  қурилиш ишларини барпо этиш ва ишга тушириш ишларида етук энергетик, таниқли мутахассис сифатида фаолият кўрсатди. Р.Нуралиевнинг ташкилотчилиги, фидоийлиги, ишбилармонлиги туфайли 2000-2003 йилларда Сурхондарё вилоят ҳокимининг биринчи ўринбосари лавозимида ишлаб, вилоятнинг ижтимоий-иқтисодий ва маданий тараққиётида муносиб ҳиссасини қўшди. Унинг бевосита раҳбарлигида вилоят энергетика тизими замонавий асбоб-ускуналар билан таъминланиб, энергетика соҳасининг моддий техника базаси мустаҳкамланиб, етук таниқли мутахассислар билан таъминланди. Р.Нуралиев республика миқёсида энергетика тизимини жаҳон анжозлари билан жиҳозланиши, янги энергетика тизимини яратиш масаласида фаолият кўрсатиб, Тошкент энергетика тизимини янада мустаҳкам тараққий этишига ва жиҳозланишига ўзининг ҳиссасини қўшиб келмоқда. Унинг ҳаётдаги шиори отаси Мели Нуралиевнинг: ... Гадойдан то шоҳгача меҳрга муҳтож. Агар одамларда ўзингизга мойиллик уйғотмоқчи бўлсангиз, уларнинг фикр-мулоҳазалари ва истакларини қадрлашингиз керак. Ўз қадрини ўтказишга ёҳуд ўзини қадрили қилиб кўрсатишга интилиш одамзотга хос одатдир. Ҳатто буюк инсонлар ҳам бундай қусурлардан ҳоли бўлмаганлар. Бу дунёдаги яхши, хайрли ишлар, у дунёни сотиб олишдир. Қўшниларингиз сизни яхши дейишаётган бўлса, демак сиз яхшисиз, улар сизни ёмон дейишса, демак сиз ёмон одамдирсиз. Мурувватли, саҳий одамлардан намуна олинг. Ҳеч бир ота ўз фарзандига ҳулқи одобдан устунроқ мерос қолдиролмайди. Тоза ариқдан тиниқ сув оқади  деган фикри унинг иш ва ҳаёт дастури бўлиб қолди.

ТУРДИЕВ АБДУВОИТ КЎЧАРОВИЧ

Турдиев Абдувоит 1958 йил 4 июлда Шўрчи туманидаги Қорлуқ қишлоқ кенгаши ҳудудида туғилган. 1963 йилда Денов тумани Хазарбоғ давлат хўжалигига қарашли Жаматак қишлоғига кўчиб келди. А.Турдиев ёшлигидан билимли, зийрак ва зукко фикрга эга бўлганлиги билан устозлар назарига тушди. Мактабни аъло баҳолар билан тугатиб, 1980 йилда Тошкент давлат университетининг ҳуқуқшунослик факультетини тугатди. Ёш ҳуқуқшунос меҳнат фаолиятини 1980 йилда Денов район прокуратурасининг терговчиси вазифасидан бошлади. Ҳуқуқ билимини мукаммал ўрганган, қонун адолатлигига алоҳида эътибор берган, жамиятда халқимизнинг тинч осойишта яшаши учун тинимсиз изланишда бўлган А.Турдиев 1983-1985 йилларда Термиз шаҳар прокуратурасининг катта терговчиси лавозимида фаолият кўрсатди. Термиз шаҳрида маънавий-ҳуқуқий ишларнинг янада мукаммал олиб борилиши, иш жараёнидаги ташкилотчилиги, жиноятнинг олдини олиш соҳасида амалга оширган ташкилотчилиги туфайли 1985-1987 йилларда Термиз шаҳри прокуратурасининг ўринбосари лавозимига ишлади. Хамиша алодат мезонларига амал қилган А.Турдиевнинг ҳуқуқий билими, ташкилотчилигини ҳисобга олган раҳбарият 1987 йилнинг май ойида вилоятнинг прокурорининг ички ишлар органларига тергов ва суриштирувни назорат қилиш бўйича катта ёрдамчиси лавозимига тайинлади. Мукаммал фикрга эга бўлган А.Турдиев ҳуқуқ соҳасида кадрларни танлаш ва жой-жойига қўйиш, ҳуқуқ ходимлари ўртасига адолат мезонига амал қилиш, тартиб интизомни мустахкамлаш соҳасидаги тадбирлари республика миқёсида жорий этилди. 1988-1991 йилларда Сурхондарё вилоят партия қўмитасининг маъмурий органлари бўлимининг йўриқчиси, ташкилий-партиявий ва ҳуқуқий ишлар бўлимининг сектор мудири вазифаларида ишлаган даврида ҳуқуқ органларида мутахассисларни танлаш ва жой-жойига қўйиш масаласида катта амалий ишларни бажарди. Маъсулиятни чуқур ҳис этган А.Турдиев 1991-1994 йилларда Денов шаҳар прокрори лавозимида ишлади. А.Турдиев Денов шаҳрида ишлаган вақтида “Денов мактаби” тарбиясида чуқур раҳбарлик қобилиятини эгаллади. У Деновда меҳр, адолат жозибаси борлигини англади, Деновни халқини ижтимоий турмуш даражасини чуқур ўрганиб, адолат мезони асосида иш олиб борди. Деновда ишлаган даврида Деновда нопок ва номард, буни устида бирозгина ёлғон айтадиган одамнинг иши юришмаслигини яхши англаб етди. 1992 йил Деновда юз берган нотинчликни, жиддий тартибсизликни олдини олишга адолат мезонига амал қилди. Шу туфайли у Деновликларнинг юрагидан ижобий жой олди ва яна юқори лавозимларга сазовор бўлди. 1994 йил июл ойидан бошлаб, вилоят ИИБ бошлиғининг ўринбосари – тергов бўлими бошлиғи лавозимида фаолият кўрсатди. А.Турдиев ҳуқуқ илмини мукаммал ўрганиш, адолат мезонларига раҳбар сифатида амал қилиш билан биргаликда вилоятнинг ижтимоий-иқтисодий ва маданий маънавий ҳаётида ҳам мукаммал ўрганишга жиддий киришди. Вилоятни яхши билганлиги туфайли А.Турдиевни 2000 йил 4 октябрда Узун тумани ҳокими лавозимига тайинланиб, 2007 йил 8 августгача туманга раҳбарлик қилди. Унинг ҳокимлик даврида Узун тумани вилоятда энг ривожланган, иқтисодиёти тараққий этган, аҳолининг маиший турмуш даражаси юксалган даври бўлди. Унинг даврида Узун туманида республика учун аҳамиятли бўлган йирик ишлар бажарилди. Ўзбекистон – Туркия қўшма корхонаси ишга туширилиб, аҳолини ун ва ун маҳсулотлари билан таъминлаш масаласи ижобий ҳал қилинди. А.Турдиевнинг ташаббуси ва раҳбарлигида туманда ирригация ва мелиорация билан боғлиқ Дубай канали қуриб ишга туширилиб, минглаб гектар ерларнинг мелиоратив ҳолати яхшиланди. Энг муҳими Боботоғ ўрмон хўжалиги ташкил этилиб, 78 минг гектар ерлар манзарали ва мевали ўрмонзорларга айлантирилди. А.Турдиевнинг раҳбарлик фаолияти даврида туманда жиноятчиликнинг олдини олиш бўйича жуда катта амалий тадбирлар ўтказилиб, аҳолини тинч осойишта яшаши учун чегара ҳудудлари мустаҳкамланиб, давлатнинг мол-мулкини талон-тарож қилинишининг олди олинди. Тадбиркор, ташкилотчи, камтарин инсон А.Турдиев 2007 йил Ўзбекистон республикасида йирик қурилиш комплекси бўлган “CARAT – STROY” компаниясининг Сурхондарёдаги “BOYSUNCARAT” шўъба корхонаси директори лавозимида фаолият кўрсатди. Ушбу корхона ер ости қазилма бойликларига эга бўлган Бойсунда қурилиш материалларини ишлаб чиқариш, маҳаллий қурилиш саноати учун зарур бўлган гпис, картон ва цемент ишлаб чиқаришни йўлга қўйди. А.Турдиев бутун ўзининг фаолияти даврида таниқли раҳбар, ҳуқуқ билимини чуқур ўрганган истеъдод эгаси, камтарин ҳамда мукаммал инсон сифатида эл назарига тушиб, тарих саҳифасидан ўрин эгаллади.
МЎМИНОВ  ТУРУМ 

Турум Мўминов 1945 йил 13 апрелда Денов тумани Дунётепа маҳалласида деҳқон оиласида таваллуд топган. 1952 йили ҳозирги 25-сон мактабнинг 1-синфига ўқишга бориб, 10-синфни 1962 йили намунали ҳулқ билан тугатди. 
1963-1969 йилларда «Ҳазарбоғ» касалхонасида меҳнат фаолиятини бошлаб, ўз билими ва малакасини ошириш мақсадида 1969 йили Самарқанд тиббиёт институтига ўқишга кириб, олий даргоҳни 1975 йили муваффақиятли тугатди.
Турум Мўминов 1975-1976 йиллари Термиз шаҳрида жарроҳ мутахассиси бўлиб иш бошлаб, 1976-1978 йилларда Ҳазарбоғ маҳаллий касалхонасида хирургия бўлими бошлиғи вазифасида ишлади.
Турум Мўминов 1978-1982 йиллар Денов туман «Ғалаба» ширкат хўжалигидаги касалхонада бош хаким лавозимида ишлаб, 1982-1984 йиллар Денов тиббиёт билим юртида директор лавозимида ишлади. У 1985-1986 йиллар Денов шаҳар катталар поликлиникасида бош шифокор ўринбосари вазифасида фаолият юритиб, 1986-1990 йиллар вилоятимизда ягона бўлган вилоят Абу Али Ибн Сино санаториясининг бунёдкори ва асосчисидир. 1991 йили президентимиз таклифи билан санаториялар бошқармаси ташкил этилиб, Турум Мўминов бошқарма бошлиғи этиб тайинланди. 1991-1993 йиллар «Фарҳод» ва «Гулбаҳор» санаториясини қуриб ишга туширишга раҳбарлик қилиб, 1992 йил «Балхин» асаларичилик ёрдамчи хўжалигини ташкил этди. Турум Мўминов 1988 йил илк бор мустақиллик даврида «Шавкат» хусусий чорвачилик фермасини ташкил этиб, 2003 йил туман ва вилоятда ягона бўлган «Балхин» хусусий саниториясини барпо этди.
1991 йилдан вилоят санаториялар бошқармаси бошлиғи лавозимида ишлаб келмокда. Турум Мўминов ўзининг 40 йиллик сермазмун меҳнати давомида нафақат вилоятда, балки республикамизда танилган. Вилоят Ибн Сино номли, «Фарҳод» ва «Балхин» саниторияларининг асосчиси ҳисобланади.
1990-1994 йиллар Денов туман Кенгаши, 1990-2004 йиллар вилоят Кенгаши депутати. Турум Мўминовнинг сермазмун ҳаёти мустақил мамлакатимизнинг халқининг соғлигини сақлашда ибратли ишларни амалга оширди.

АБДУЖАББОР ЎРИНОВ
Абдужаббор Уринов 1953 йил 6 январда Сурхондарё вилояти Денов туманидаги Ғалаба ширкат хўжалигига қарашли «Тегирмончи» қишлоғида деҳқон оиласида таваллуд топган.
1960 йилда Денов туманидаги А. Навоий номли 24-сонли ўрта мактабнинг 1- синфига ўқишга бориб, Гадина Қодировадан алифбо сабоқларини олади ва юқори синфларда дарс берган устозлари Сафар Қулматов, Омон Холиқов, Шавкат Ғаниев ва Қарши Омоновлардан фан сирларини чуқур ўрганади. Абдужаббор Ўринов 1970 йил Тошкент Политехника университетининг Автомобил йўллари факултетига ҳужжат топширди ҳамда имтиҳонлардан аъло баҳоларда ўтиб, талабаликка қабул қилинди. 1975 йилда Тошкент Автомобил йўллари институтининг инженер-механик ихтисослиги буйича олий даргоҳни муваффақиятли битириб, иш фаолиятини 1975 йил июн ойидан Денов шаҳридаги 2516-автокорхонада отряд механиклиги вазифасида бошлади.
1979 йилнинг октябридан Автомобиллардан фойдаланиш бўлим бошлиғи, 1985-1987 йилларда бош муҳандис вазифаларида меҳнат қилади. Абдужаббор Уринов 1987 йил августдан 2516-автокарвон директори лавозимига тайинланди. Шу йили ишбилармон, тиниб-тинчимас раҳбар 2516-автокарвон қошида соғломлаштириш маркази қурилиш ишларини бошлаб юборди. 1991 йили соғломлаштириш маркази тўлиқ таъмирдан чиқарилди. 1993 йил 1 апрелдан соғломлаштириш маркази фойдаланишга топширилди. Ҳозирги вақтда кўплаб ёшлар миллий кураш, оғир атлетика спорти билан мунтазам равишда шуғулланиб келишмоқда.
Халқимизда «Кучи бор бирни, билими бор мингни йиқитади» деган нақлга амал қалган ёш раҳбар Абдужаббор Ўринов 2516-автокарвон қошида автомобилларга ёқилғи тарқатиш ва автомобилларни 2-техник кўригидан ўтказиш цехини қуриб ишга туширди. Иш фаолияти даврида 11 маротаба туман Кенгаши депутатлигига сайланган. Абдужаббор Ўринов "Ўзбекистон Республикаси фахрий автотранспортчиси» нишони, Ўзбекистон   Республикаси   мустақиллигининг   10 йиллиги кўкрак нишонига ҳамда кўплаб фахрий ва мақтов ёрлиқларини олишга сазовор бўлган.
АЛИМАРДОНОВ АБДУСАЛИМ НОРМЎМИНОВИЧ

Алмардонов Абдусалим 1963 йил Денов туманидаги И.Тўраев жамоа хўжалиги Пастқизилжар маҳалласида туғилган. 1970 йилда 34-ўрта мактабни тугатиб, иш фаолиятини оддий хизматчиликдан бошлаб, билим олиши учун мукаммал киришиб, ўзининг истъдоди, қобилиятини устозлардан олган билими билан мустаҳкамлади. Касбга бўлган ҳавас, билим олишга бўлган изланиш туфайли, 1982-1986 йилларда Тожикистондаги молия-иқтисод институтини молия бўлимига ўқишга кириб, уни муваффақиятли тугатди. Ёш иқтидорли иқтисодчи, тадбиркор, ишбилармон А.Алимардонов 1986 йил Қизилжар фуқаролар йиғинида бош ҳисобчи сифатида меҳнат фаолиятини бошлади. Районни иқтисодий тараққиёти ва режалаштириш ишларида фаол иштирок этиб, 1994 йилдан бошлаб туман ҳокимлигининг иқтисодиёт бўлимида иш бошлади. Туман ҳокимиятида ишлаган даврида иқтисодий дастурларни ишлаб чиқиш, режалаштириш ва аҳолини иш билан таъминлаш ва иқтисодий дастурлар лойиҳасини яратишда мукаммал фаолият кўрсатди. 2000 йилдан бошлаб туман ҳокимлиги ихтиёридаги маданият ва спорт бўлимида бош ҳисобчи сифатида фаолият кўрсатиб, маданий турмуш ва спортни ривожи билан боғлиқ тадбирларда фаол иштирок этди. 2008 йил августдан бошлаб тумандаги касб-ҳунар техника коллежида бош ҳисобчи сифатида фаолият кўрсатиб, коллежнинг ижтимоий-иқтисодий, ўқув-услубий ва маънавий-маърифий ишларида таниқли раҳбар, етакчи мутахассис сифатида катта ҳурматга сазовор бўлиб келмоқда.
БОЙҚУЛОВ АНВАР АБДУҒАФФОРОВИЧ

Бойқулов Анвар 1964 йил 21 октябрда Денов туманида туғилиб, 1987 йил Тожикистон политехника институтини мухандис-қурувчи бўлимини тугатди. Ёш тадбиркор мустақил фикрга эга А.Бойқулов меҳнат фаолиятини 1985 йил Денов МПМКда ғишт терувчи касбидан бошлаб,  1986-1987 йилларда қурилиш ташкилотида уста, 1987-1990 йилларда МПМКда иш юритувчи  лавозимида ишлаб, Денов туманида амалга оширилган қурилиш ишларида ташкилотчи раҳбаар фидоиий инсон сифатида катта ҳурматга эга бўлди. Айниқса Денов шаҳрида уй-жой қурилиши, Ҳазарбоғ, Хайробод ҳудудларида мактаб, тиббиёт ҳамда маданий-маиший бинолар қурилишида тажрибали мутахассис сифатида амалий ишларни бажарди. А.Бойқулов 1996-2001 йилларда Денов туман ҳокимининг ўринбосари лавозимида ишлаб, Денов туманида кенг кўламда замонавий биноларни қуриш, маиший хизмаат тизимини йўлга қўйиш, академик лицей ва касб-ҳунар коллежларининг замонавий жиҳозланган ҳолда қуриб ишга туширишга раҳбаарлик қилди. Энг муҳими қурилиш ишларини амалга оширишда табиий муҳит, аҳолини талаб эҳтиёжларини ҳисобга олиш, шунингдек, туманни ирригация-мелиорация ҳолатини йўлга қўйиш ва янги ерларни ўзлаштириш соҳасида жуда катта ибратли ишларни амалга оширди. Раҳбарлик қобилиятини мустаҳкамлаш, маънавий билим тажрибасини ошириш ҳамда касбга бўлган ҳаракатни янада мустаҳкамлаш мақсадида 2001-2002 йилларда Ўзбекистон Республикаси Президенти ҳузуридаги Давлат ва жамият қурилиши академияси тингловчиси бўлиб, жамият ва давлат бошқариш қонуниятларини мукаммал ўрганиб, 2002-2004 йилларда “Деновқишлоқ қурилиш” ҳиссадорлик жимияти бошқаруви раиси лавозимида ишлаб, мустақиллик йилларида қишлоқ аҳолисини турмуш даражасини яхшилаш, замонавий қишлоқ ҳаётини яратиш, қишлоқларни маиший-оқартув биноларига бўлган талаб эҳтиёжларини қондириш масаласида ибратли ишларни қилди. А,Бойқуловнинг инсонпарварлиги, тадбиркорлиги, ташаббускорлиги ва раҳбар сифатида маънавияти юқори эканлигини ҳисобга олиб, халқимиз уни муносиб тарзда 2004 йилда Ўзбекистон Республикаси қонунчилик палатаси депутати этиб сайлади. Қонунчилик палатасида фаолият кўрсатиш жараёнида мамлакатимизда ижтимоий-иқтисодий ва маданий тараққиётни ривожланишини асослаб берувчи, халқимизнинг турмуш даражасини ҳамда талаб ва эҳтиёжларини мукаммал ўз ичига олган қонунларни қабул қилишда фидоий, билимдон ҳамда қонунчиликни чуқур биладиган депутат сифатида катта ибратли ишларни амалга оширди.
ОЛТИБОЕВ ЖАББОР ТОШТЕМИРОВИЧ
Олтибоев Жааббор Тоштемирович 1954 йил 18 февралда Денов туманида туғилиб, 1980 йилда Тошкент политехника институтини мухандис-электрик бўлимини тугатиб, меҳнат фаолиятини 1975 йилда сув хўжалиги вазирлигига қарашли “Ўзгипроводхоз” лойиҳалаш инстиутида электрик бўлиб ишлади. Ташаббускор, ўз касбига садоқатли Ж.Олтибоев меҳнат қилиш билан бир қаторда 1980 йил сиртдан ўқишга кириб, меҳнат фаолиятини “Сурхонгидрострой” трестига қарашли Боботоғ ПМКсига бош мухандис-энергетик бўлиб, иш жараёнида ўз касбини мукаммал биладиган, қатъий фикр ҳамда муутахассис сифатига эл назарига тушди. 1981-1984 йилларда “Сурхонгирострой” трести бош энергетиги,, 1984-1987 йилларда Сурхондарё вилояти сув хўжалиги бош мухаандиси, 1987-1989 йилларда Денов СПМК ташкилоти бош мухаандиси лавозимлаарида фаолият кўрсатиб, вилоятда ҳамда Денов туманида энергетика тизимини тартибга солиш, электрлаштириш соҳасида замонавий асбоб-ускуналардан фойдаланиш, ушбу соҳага оид мутахассисларни танлаш, тарбиялаш ва шогирдларига электр соҳаси бўйича таълим-тарбия беришда устозлик қилди. 1989-1991 йилларда “Тўполонггидрострой” трестига қарашли Олтинсой ПМКси бошлиғи муовини, 1991-1998 йилларда Денов СПМК ташкилоти бошлиғи, 1998-2004 йилларда Денов туман ҳокимининг биринчи ўринбосари – шаҳар ҳокими вазифаларида фаолият кўрсатиб, Денов туманининг ижтимоий-иқтисодий, мадааний тараққиётига муносиб ҳисса қўшиб, шаҳарни ободонлаштириш, кўкаламзорлаштириш ва замонавий биноларни қурилишига муносиб ҳисса қўшди. Меҳнат фаолияти даврида 2004-2008 йилларда Денов хизмат кўрсатиш касб-ҳунар коллежи директори, Ш.Худойназаров ширкат хўжалиги раиси, “Деновтумангаз”, “Денов қурилиш” корхоналарининг раҳбари ҳамда Денов туман “Сувмахсустаъмир”  МЧЖ директори лавозимларида фаолият кўрсатди. 2009 йилдан “Сурхон-Денов қурилиш” ихтисослааштиирилган тааъмирлаш қурилиш хусусий корхонаси раҳбари лавозимида фаолият  кўрсатмоқда. Ж.Олтибоев Денов туманининг ижтимоий-иқтисодий тараққиётига муносиб ҳисса қўшиб, ташкилотчи, тадбиркор, инсонпарвар, халқимиз манфаатларини ҳимоя қиладиган меҳнаткаш раҳбар сифатида катта ҳурмат, обрўга сазовр бўлди. 
САИДОВ АБДУҒАНИ АБДУЛЛАЕВИЧ

Саидов Абдуғани Абдуллаевич 1954 йил 24 октябрда Денов туманида туғилиб, 1976 йилда Тошкент халқ хўжалиги институти муваффақиятли тугатиб, ёшлигидан билим олиш ва халқ хўжалиги учун етук мутахассис бўлиши учун тинимсиз изланишлар қилди. А.Саидовнинг меҳнат фаолиятини 1976 йил Денов ёғ-экстракция заводи катта хисобчиси вазифасида, 1978-1987 йилларда Денов чорвалик комплекси, Денов вино-ароқ заводида бош ҳисобчи бўлиб фаолият кўрсатди. Иқтисодиёт соҳасини мукаммал билган, халқ бойлигини тежаш, авайлаш, иқтисодий самарадорликни йўлга қўйиш соҳасида қатор таклифлар билан чиққан А.Саидов иқтисодиётни янада тараққий эттириш, янги замонавий технологиядан фойдаланиш туфайли махсулотни сифатли, самарали ва халқ талаб эҳтиёжига мослаган ҳолда чиқариш  таклифлари билан республика миқёсида танилди. Айниқса Сурхон воҳасида озиқ-овқат саноатини замонавий усулда қуриш, меҳнаткаш халқ томонидан етказиб берилаётган меваларни сифатли маҳсулотга айлантириш, вилоятда янги мевачилик боғларини яратиш бўйича ўз режаларини амалга ошириши туфайли Олтинсой, Денов, Шўрчи туманларида янги боғдорчилик, мевачилик хўжаликлари шакллантирилди. 1990-1991 йилларда Олтинсой вино заводи директори, 1992-2002 йилларда Денов САВБ ҳиссадорлик жамияти бошқаруви раиси, 2000 йилдан бошлаб Денов шароб-ароқ хиссадорлик жамиятига раиси лавозимида ишлади. Ушбу даврда озиқ-овқат саноати комплексларини замонавий усулда қайта қуриш, техник жиҳатдан жиҳозлаш, истеъмол маҳсулотлари сифатларини янада яхшилаш, иш унумдорлигини ошириш ҳамда мутахассис кадрларни тайёрлаш ва жой-жойига қўйиш масаласида таниқли раҳбарга айланиб, эл ҳурматига сазовор бўлди.
НАЖИМОВ ИБРОҲИМ ГАФУРОВИЧ

Нажимов Иброҳим Гафурович 1959 йил 1 февралда Денов туманида туғилиб, 1984 йил Самарқанд кооператив техникумини тугатди. Меҳнат фаолиятини 1977-1979 йилларда Денов шаҳар умумий овқатланиш корхонаси ошпаз бўлиб ишлади. 1979-1981 йилларда Денов газ қўйиш станцияси чилангари касбида ишлаб, ўзининг тадбиркорлиги, ишбилармонлиги, касбига меҳри ҳамда чинакам устозларга шогирд бўлиши  билан танилди. 1981-1983 йилларда Денов Хазарбоғ матлубот жамияти сотувчиси, 1983-1984 йилларда Денов шаҳар газ қуйиш станцияси чилангари бўлиб, шаҳар аҳолисининг турмуш тарзини яхшилаш, шаҳарни тўлиқ газлаштириш, газлаштириш соҳасида замонавий хизмат тизимини жорий этиш борасида катта  ишларни амалга оширди. 1984-1996 йилларда Денов шаҳар газ қўйиш станцияси омбор мудири, 1996-2004 йилларда Денов шаҳар газ қўйиш станцияси раҳбари лавозимида ишлади. 2004 йилдан Денов туман “НИГ” маъсулияти чекланган  жамият бошлиғи лавозимида фаолият кўрсатиб келмоқда. И.Нажимов қайси соҳада фаолият кўрсатмасин, ўзининг ташаббускорлиги, тадбиркорлиги, ишбилармонлиги билан халқнинг ҳурматига сазавор бўлиб келмоқда. Ташаббускор И.Нажимов Деновнинг ободончилигига, кўкаламзорлаштиришга, қурилиш ишларини амалга оширишга жиддий киришиб, кўплаб ишлаб чиқариш объектларини, жумладан, ғишт заводи, тикувчилик корхоналари қуриб ишга туширишга раҳбарлик қилди.
РАҲМОНОВ ОЧИЛДИ АМИРҚУЛОВИЧ

Раҳмонов Очилди 1952 йил 20 мартда Сариосиё туманидаги Сангардак қишлоғида туғилди. 1970 йилда Сариосиё туманидаги 10-сонли ўрта мактабни тугатиб, меҳнат фаолиятини тумандаги МСПМК-12 қурилиш ташкилотига оддий ишчи бўлиб бошлади. 1972-1974 йилларда ҳарбий хизматда бўлиб, 1974 йил Советобод қурилиш механика техникумида фуқаро ва саноат қурилиш бўлимига ўқишга кириб, 1976 йилда ўқишни тугатди. Меҳнат фаолиятини 1976 йилда Денов шаҳрида жойлашган 165-трестига қарашли 12-сонли механизациялашган кўчма корхонада ишлаб чиқариш устаси вазифасида бошлаб, 1980 йилгача уста, иш юритувчи бўлиб ишлади. 1983 йил 23 сентябрда Денов қурилиш бошқармасида бошлиқ ўринбосари, 1998 йил жамоа корхонаси бошқарув раиси бўлиб ишлади. 1998 йил вилоятдаги “Сурхондарёқурилиш” уюшмасининг Денов туманидаги “Деновқурилиш” ҳиссадорлик жамияти, “Ҳайрободмахсусқурилиш” жамоа корхонаси, “Чағониёнқурилиш”, “Деновтайёрловтаъминот” жамоа корхоналари бирлаштирилиб, очиқ турдаги “Деновқурилиш” ҳиссадорлик жамиятига айлантирилиб О.Раҳмонов унга раис этиб тайинланди. Эл ташвиши билан яшаган тадбиркор инсон, ташкилотчи раҳбар, қаерда ишламасин, жамият ва халқ манфаати ва унинг тараққиёти йўлида бутун куч-ғайратини сарфлаб, эл назарига тушди. О.Раҳмонов ўзининг узлуксиз меҳнат фаолияти даврида Узун, Сариосиё, Денов, Шўрчи, Жарқўрғон, Қумқўрғон, Термиз шаҳрида олиб борилган бунёдкорлик ишлари бевосита иштирок этиб, халқимизнинг фаровонлиги учун кўп қаватли тураржой бинолари заводлар, корхоналар, болалар боғчалари, мактаб интернатлар ҳамда Денов шаҳрида ёғ заводи, сут тозалаш иншооти, шаҳарнинг маъмурий биноларни қуришда фаол қатнашди. 1999-2001 йилларда “Сайхон” чегара қўшинлари учун чегара объектларини қуриш, Юрчи қишлоқ хўжалик коллежининг қурилиши, Термиз шаҳар маиший хизмат кўрсатиш коллежи қурилишида раҳбарлик қилди. 2002 йил Денов туманидаги Ҳазорбоғ иқтисодиёт коллежи, 2003 йил Денов туманидаги 750-ўринли тиббиёт коллежининг, 2004-2005 йилларда Термиз шаҳридаги ёпиқ теннис ўйингоҳи, 2006 йил Олтинсой туманида, 2007 йил Денов туманидаги Академик лицей ва коллежларини қурилишида фидоийлик намунасини кўрсатди. Мустақиллик йилларида амалга оширилган ишларда О.Раҳмоновнинг инсонпарварлик ташаббуси, ибратли раҳбарлиги, халқ ҳаёти турмуш даражасини яхшилаш масаласидаги фидоийлиги, тарих саҳифаларида ўз аксини топди.
ЯНГИБОЕВ БАХТИЁР

Янгибоев Бахтиёр 1956 йил 16 октябрда Бойсун туманида туғилиб, 1982 йилда Тошкент политехника инстиутининг мухандис – геофизик бўлимини тугатди. Меҳнат фаолиятини 1972 йилда Денов йўл таъмирлаш корхонасида ишчи бўлиб ишлашдан бошлаб, ўзининг тадбиркорлиги, ишбилармонлиги, касбига меҳри ҳамда чинакам устозларга шогирд бўлиши  билан танилди. 1982-1996 йилларда Денов шаҳар гаазлаштириш ва газ билан таъминлаш каорхонасида ишчи, уста, техника хафвсизлиги мухандиси, бош мухандис лавозимлаарида фаолият кўрсатиб, шаҳар аҳолисининг турмуш тарзини яхшилаш, шаҳарни тўлиқ газлаштириш, газлаштириш соҳасида замонавий хизмат тизимини жорий этиш борасида катта  ишларни амалга оширди. 1996-2005 йилларда Денов туман “Деновшаҳаргаз” филиали директори, 2005 йилдан бошлаб Денов “Деновнефтбазаси” унитар корхонаси бошлиғи лавозимларида фаолият кўрсатди. Ёш таниқли, ўз касбига муносиб меҳр билан қарайдилар Б.Янгибоев Денов шаҳрининг маданий-маиший ривожига, иқтисодий тараққиётига ҳисса қўшиш билан бир қаторда ушбу соҳала мутаахассисларни тайёрлаш ва тарбиялаш ишларига муносиб ҳисса қўшди.
ХУДОЙНАЗАРОВ ЎРАЛ ХУДОЙБЕРДИЕВИЧ

Худойназаров Ўрал 1956 йил 20 апрелда Бойсун туманида туғилиб, 1983 йилда Тошкент автомобил йўллари институтини битирди. Ў.Худобердиев ўзининг меҳнат фаолиятини 1974-1976 йилларда Тошкент авиация ишлаб чиқариш бирлашмаси чилангари вазифасидан бошлади. Ў.Худойназаров ташаббускорлиги, ишбилармонлиги билан 1978-1983 йилларда Тошкент шаҳар 43-сонли қурилиш бошқармаси паркетчик-облицовшик, қурилиш устаси, 1983-1987 йилларда Сурхондарё вилояти автомобиь йўллар бошқармаси сифат лабараторияси бошлиғи бўлиб ишлади. 1987-1996 йилларда Денов йўллардан фойдаланиш бошқармаси бош мухандиси, 1996-2003 йилларда Денов туман автомобиль бошқармаси бошлиғи лавозимида ишлади. 2004-2007 йилларда Денов туман йўл хўжалиги пудрат таъмирлаш фойдаланиш корхонаси директори лавозимида ишлади. 2007 йилдан “Сурхон-Нурафшон” ишлаб чиқариш маъсулияти чекланган жамияти раиси лавозимида ишлаб келмоқда. Ў.Худойбердиев бутун ўзининг фаолияти даврида таниқли раҳбар, юксак истеъдод эгаси, камтарин ҳамда мукаммал инсон сифатида эл назарига тушиб, тарих саҳифасидан муносиб ўрин эгаллади.
ҚОСИМОВ ЖАЛОЛИДДИН
Жалолиддин Қосимов 1950 йил 12 августда Сурхондарё вилояти, Сариосиё туманининг Сангардак қишлоғида туғилган. Миллати ўзбек, маълумоти олий, «Лолазор» сайлов округидан Денов туман Кенгаши депутати, захирадаги катта лейтенант. 1958-1968 йилларда Сариосиё туманидаги 16-сон ўрта мактабда таҳсил олган. Ўша йили Беруний номидаги Тошкент Давлат Политехника институтига кундузги бўлимининг биринчи курсига ўқишга кирди. 1975 йилда институтни тугатиб, Сурхондарё вилоят нефт маҳсулотлари базасига ишга юборилди. Ж. Қосимов бу ерда меҳнат фаолиятини бош муҳандис ёрдамчиси вазифасидан бошлаб, 1976 йилда у Денов нефт маҳсулотлари корхонасига бош муҳандис вазифасига ишга юборилди. У бу вазифада 1987 йилгача меҳнат қилиб, 1987 йилдан 1998 йилгача Денов нефт маҳсулотлари корхонаси раҳбари вазифасида фаолият юритди. 1998 йилдан бошлаб, 2001 йилгача «Лочин» хусусий фирмасида бош муҳандис вазифасида ишлади. 2001 йил март ойидан ноябр ойига қадар Денов нефт маҳсулотлари таъминоти корхонасида директор ўринбосари, 2001 йил ноябр ойидан «Сурхондарёнефтмаҳсулот» ШУКда «Нефтмеъёр» бўлими бош мутахассиси, 2003 йил октябрдан 2005 йил августга қадар «Узнефтмаҳсулот» АКнинг Фарғона минтақавий ҳудуди раҳбари сифатида самарали меҳнат қилди. Жалолиддин Қосимов 2005 йил 17 августдан «Денов шаҳаргаз» филиали директори лавозимида ишлаб келмоқда. Оилали, 7 нафар фарзанднинг отаси, 3 нафар неваранинг суюкли бобоси.
Аслида Жалолиддин Қосимов ҳақида шунчаки таржимаи ҳол билан чекланиб қолиш адолатдан эмас. Биров китобнинг мазмун-мундарижаси моҳияти шунга қаратилган. Жалолиддин Қосимов ҳақида гап кетганда, бу инсоннинг эл фаровонлиги, жамият ривожи йўлида қилган узоқ йиллик ҳалол меҳнатлари, амалга оширган эзгу ишлари, ана шу боис чинакам раҳбар «қиёфасини олганлигини, пировард натижада Сурхондарёда ҳурмат-эҳтиромга сазовор инсон бўлиб танилганлигини эътироф этиш, таъкидлаш лозим. У қайси соҳада ишламасин, қайси лавозимда бўлмасин оддийлик, инсонпарварлик ва ҳалоллик мавқеида турди. Жалолиддин Қосимов ишда эътиборли, сўзида устуворлиги билан элнинг назарига тушган раҳбар.
ДИЛОВ БАҲРОН 
Баҳрон Дилов 1970 йил 29 июнда Денов шаҳрида хизматчи оиласида таваллуд топиб, 1977 йили ҳозирги 84-сон ўрта мактабига 1-синфга ўқишга бориб, ўрта мактабни 1987 йил тугатиб, Самарқанд савдо кооператив институтига ўқишга кирди. Институтни 1991 йили тугатиб, иқтисодчи ихтисослигини эгаллаб, 1991 йил сентябр ойидан Денов шаҳар тайёрлов савдо корхонасида иқтисодчи лавозимида иш бошлади.
Баҳрон Дилов 1991-1995 йиллар давомида тайёрлов савдо корхонасида иқтисодчи, катта товаршунос, директор ўринбосари ва директорлик лавозимида ишлаб, бутун меҳнат фаолияти давомида халқимизни иқтисодий тарақиётини ривожлантиришга ҳисса қўшди. Баҳрон Дилов 1995 йилдан фермер хўжалигига асос солиб, ҳозирги кунга қадар фермер хўжаликга раҳбарлик қилиб келмоқда. Баҳрон Дилов фермер хўжаликни ташкил қилган йилларда хўжаликнинг 20 гектар ер майдони, 100 бош қорамоли ва 10 нафар ишчиси мавжуд эди. Баҳрон Дилов шу йиллар қилган самарали меҳнати натижасида 145 гектар сувли ер майдонига, 1460 гектар яйлов ва лалми ер майдонига эга бўлди. Қорамоллар бош сони 1000 бошдан ошган. Ишчилар сони 150 кишини ташкил этган. Қўшимча иш ўринлари ташкил этиш ҳисобида сутни қайта ишлаш кичик завод, колбаса, макарон ишлаб чиқариш цехи, маҳаллий тегирмон, жувозлар ташкил этиб, қишлоқ ёшларини ишга жалб қилмокда.
Баҳрон Дилов қилган меҳнатлари давлатимиз томонидан инобатта олиниб, 2003 йилда мустақиллигимизнинг 12 йиллиги муносабати билан давлатимиз томонидан «Меҳнат шуҳрати» ордени билан тақдирланган. Республика миқёсида ўтказилган «Энг яхши фермер» танловида иштирок этиб, 2005 йил «Ташаббус» кўрик танловида 1-ўринни қулга киритиб, «Олтин» медал ва Президентимиз мукофоти трактор билан тақдирланган.
Баҳрон Дилов «Ҳомийлар ва шифокорлар» йилида кам таъминланган оилаларга, ногиронларга, мактаб ва боғчаларга ўзининг беғараз ёрдамини бериб келмокда.
БОБОМУРОДОВ ЭШПЎЛАТ 

Эшпўлат Бобомуродов 1947 йил 6 июнда Денов тумани «Ғалаба» жамоа хўжалигида хизматчи оиласида туғилган. 1954 йил 1 сентябрда Алишер Навоий номли 24-сон ўрта мактабнинг 1-синфига ўқишга бориб, 1965 йили 11-синфни намунали хулқ билан тугатади. Юқори синфларда дарс берган устозлари, Сафар Қулматов, Омон Холиқов, Шавкат Галиев, Р.Зайнутдинов, Қарши Омоновлардан фан сирларини чуқур ўрганди.
1966 йили «Ғалаба» жамоа хўжалигидан мактабга 40 гектар ер майдони берилиб, Эшпўлат Бобомуродов ўқувчилар ишлаб чиқариш бригадасига бошлиқ бўлиб бўлиб тайинланди. Ўзбекистон Республикасининг 40 йиллиги муносабати билан «Фахрий ёрлиқ» билан тақдирланиб, Эшпўлат Бобомуродов 1967 йили «Ғалаба» жамоа хўжалигида бригадада ҳисобчи вазифасида ишлади. 1968-1970 йиллар Қуролли кучлар сафида хизмат қилиб, харбий хизматни тугатиб, 1972 йил «Ғалаба» жамоа хўжалигида тракторчи бўлиб ишлади. Эшпўлат Бобомуродов мактабда олган билимларини янада такомиллаштириш мақсадида 1972 йили Тошкент автомобил транспорти ва йўллари институтига ўқишга кириб, 1979 йил институтни тугатди. Меҳнат фаолиятини Денов шаҳридаги 2516-автокорхонасида бригадирдан бошлаб, 1981-1983 йиллар хўжалик ҳисобидаги ХАТУ — 21 автокорхонада бош мухандис вазифаларида меҳнат қилди. 1984 йилдан 2516-автокорхонада Автомобилдан фойдаланиш бўлимида ишлаб, 1989 йилдан шу кунгача бош муҳандис вазифасида ишлаб келмокда. Эшпўлат Бобомуродов оилали, 5 нафар фарзанднинг отаси, 4 нафар неваранинг бобоси.
БОЙМИРЗАЛИЕВ МИРЗААЛИ

Боймирзаев Мирзали 1965-1970 йилларда Фрунзе политехника институтини муваффақиятли тугатиб, меҳнат фаолитини 1970 йилда Денов пиво-консерва заводида цех бошлиғи, технолог сифатида бошлади. Ёш тадбиркор М.Боймирзаев Деновнинг иқтисодий тараққиётини чуқур ўрганиб, мевачилик, полизчиликни ривожлантириш соҳасида ўз дастурларини ишлаб чиқди. Унинг ташаббуси билан Денов туманида янги боғдорчилик, мевачилик хўжаликларини ташкил этиш, полизчиликни ривожлантириш соҳасида таклифларни ишлаб чиқаришга жорий этди. 1972-1982 йилларда заводга бош мухандис бўлиб, заводнинг янги замоний технология билан жиҳозлаш, маҳсулотларнинг янги турларини яратиш ва маҳсулот сифатини ошириш борасида катта ташкилотчилик ишларини амалга оширди. М.Боймирзаевнинг ташкилотчилиги, тадбиркорлигини ҳисобга олиб, вилоят раҳбарияти 1982 йил Сурхондарё вилояти Агросаноат мажмуаси директори ўринбосари лавозимига тайинлади. 1984-1990 йилларда Денов вино-ароқ заводи, Сариосиё консерва заводи директор лавозимида фаолият кўрсатиб, озиқ-овқат саноат комплексларини замонавий усулда бошқариш, янги технологик жараёнларни ишлаб чиқаришга жалб этиш борасида  катта амалий ишларни бажарди. 1990-1993 йилларда Денов ароқ заводи директори, 1993-1994 йилларда Сурхондарё вилояти мевасабзавот, узумчилик саноат бирлашмаси ишлаб чиқариш бўлими бошлиғи лавозимларида фаолият кўрсатди. Тадбиркор Сурхондарё агросаноатини мукаммал билган М.Боймирзаев 1994-2003 йилларда Олтинсой “Шароби” фермасида инженер – технолог, бош мухандис лавозимида фаолият кўрсатди. У иш фаолияти даврида ишлаб чиқаришни янги технология жараёнларини ривожлантириш билан бир қаторда боғдорчилик, мевачиликни ривожлантириш масаласида таниқли раҳбар, ташкилотчи инсон сифатида эл назарига тушди.
ИБРОГИМОВ ЮБИЛЕЙ ЖАББОРОВИЧ

Иброгимов Юбилей Жабборович 1970 йил 8-сентябрда Тошкент шаҳри Куйбишев туманида туғилди. Мактабни аъло баҳолар билан тугатиб, ўзининг зеҳни, билими, ташкилотчили ва камтаринлиги билан устозлар назарига тушди. 1992 йилда Тожикистон давлат университетини молия-кредит, банк иши, иқтисодчи мутахассислиги тугатиб, раҳбарлик ва касб маҳоратини янада мукаммал ривожлантириш мақсадида 2004 йил Ўзбекистон Республикаси банк-молия академиясини тугатди. Ёш тадбиркор, иқтисодчи Ю.Ибрагимов меҳнат фаолиятини 1992 йил Ўздеҳқонсаноат банки Денов бўлимида иқтисодчи вазифасида бошлади. 1993-1995 йилларда 1 тоифали молия-кредит соҳасида фаолият кўрсатиб, банк ишини ривожлантириш, янги дастурлар асосида иш юритиш, банк тизими билан боғлиқ замонавий бошқарув тизимини янада мукаммал ривожланишига муносиб ҳисса қўшди. 1995-1999 йилларда Акциядорлик тижорат пахта банк Денов бўлимида 1-тоифали мутахассис, пул муомаласи, иқтисодий таҳлил бўлими бошлиғи вазифаларида фаолият кўрсатди. Унинг ташкилотчилиги, банк ишини мукаммал билиши, жаҳон андозалари асосида пул муомаласи ва у билан боғлиқ йўналишларни чуқур тҳлил қилишини ҳисобга олиб, 1999-2005 йилларда Акциядорликтижорат пахта банки Денов филиали бошқарув ўринбосари, 2005-2007 йилларда филиал бошқарувчиси лавозимларида фаолият кўрсатди. Ю.Ибрагимов республика иқтисодиётида банк тизими ривожини замонавий асосда ташкил этиш ва бошқариш соҳасидаги тажрибасини ҳисобга олиб, 2007 йилдан Акциядорлик тижорат пахта банк Республика бошқарувида бўлим бошлиғи ўринбосари вазифасида фаолият кўрсатиб келмоқда. 
ХАЙРУЛЛОЕВ МИРЗОУМАР МАРЗОАХМАТОВИЧ

Хайруллаев Мирзоумар 1959 йил 5 июлда Денов туманида туғилди. Ёшлигидан ўзининг камтарлиги, билими ва берилган топшириқни маъсулият билан бажариши ҳамда аъло баҳоларда ўқиши билан устозлар назарига тушди. Айниқса унинг математика фанига бўлган қизиқиши ҳамда ҳисоб соҳасида катта билимга эга эканлиги туфайли 1983 йилда Самарқанд давлат университетини математика мутахасислиги бўйича ўқишни тугатди. Иш фаолиятини 1976-1977 йилларда Денов ПМК-12 қурилиш ташкилотида оддий ишчи бўлиб бошлади. 1983-1984 йилларда  Денов тумани “Қишлоқхўжалик техника” ташкилотида мухандис лавозимида ишлаб, етук мутахассис, ташкилотчи ва камтарин инсон сифатида устозлар назирига тушди. М.Хайруллаев Денов туманининг ижтимоий-иқтисодий ва маданий равнақига муносиб ҳисса қўшиб, ўзининг ишбилармонлиги билан туман иқтисодиётига муносиб ҳисса қўшди. Натижада 1984-1986 йилларда Денов шаҳар ижроия қўмитаси табиатни муҳофаза қилиш қўмитаси мутахассиси ва 1986-1997 йилларда Денов шаҳар коммуннал хўжалиги бошлиғи лавозимларида фаолият кўрсатди. Ушбу йилларда шаҳарни ободонлаштириш, янги маиший хизмат кўрсатиш нуқталарини ташкил қилиш, шаҳарни газ ва ичимлик суви билан таъминлаш масаласида дастурлар ишлаб чиқди. Шу туфайли 1997-2002 йилларда Денов туман коммунал фойдалиниш бўлими бошлиғи, 2002 йил Денов туман “Бободеҳқон бозори” хиссадорлик жамияти раиси лавозимида фаолият кўрсатди. Тинимсиз изланишда ва янги ғоялар фикрида бўлган М.Хайруллаев туман иқтисодиётини ҳар томонлама ривожлантириш, аниқса аҳолига маиший хизмат кўрсатиш соҳаларини замонавий усулда ташкил қилиш борасида катта ташкилотчилик ишларини амалга оширди. Доимий изланишда бўлган М.Хайруллаев 2002-2005 йилларда Денов туман коммунал фойдаланиш бошқармаси МЧЖ раиси, 2005-2008 йилларда Денов туман ободонлаштириш бўлими бошлиғи лавозимларида фаолият кўрсатди. Тадбиркор, ишбилармон, туман муҳитини яхши биладиган, маиший хизмат кўрсатишни замоний усулларини жорий этиш бўйича М.Хайруллаев томонидан амалга оширилган тадбирлар Деновнинг кундан кун ривожланиши ва обод бўлишига муносиб ҳисса қўшди. 2008-2009 йилларда Денов туманидаги “Ал Сервис Оригинал” МЧЖ бошлиғи, 2009 йилдан Денов туманида коммунал соҳадаги ислоҳотларни амалга ошириш бошқармаси бошлиғи лавозимларида фаолият кўрсатди. 
ХЎЖАЕВА ЭЪТИБОР 
Эътибор Хўжаева 1959 йилда Шўрчи шаҳрида таваллуд топиб, 1965 йили 1-сон ўрта мактабига ўқишга бориб, 1973 йили мактабни аъло баҳоларда тугатади. Эътибор Хўжаева ўқувчилик даврида тиббий фанларга, айниқса, кимё, биология фанларини яхши ўзлаштириб,  устозиларидан кимё фанидан яхши сабоқ олди.
Э.Хўжаева Тошкент Давлат тиббиёт институтига ўқишга кириб, институтни 1981 йилда муваффақиятли битириб, қулоқ, бурун, томоқ шифокори ихтисослигини эгаллайди. 1981-1982 йиллари Тошкент Тиббиёт мутаҳассислиги институтида амалиёт ўтаб, 1982-1989 йилларда Музробод туман марказий касалхонасида қулоқ, бурун, томоқ буйича бош шифокор лавозимида ишлади. 1989-1990 йилларда Денов шаҳар кулоқ, бурун, томоқ касалликлари бош шифокори вазифасида ишлаб, 1990-1992 йиллари Тошкент Давлат тиббиёт институтига қулоқ, томоқ, бурун клиникасида ординатор, 1993 йилдан буён Денов шаҳар 1-сон марказий шифохонаси бош шифокори лавозимида меҳнат қилмоқда. Эътибор Хўжаева оилали, 4 нафар фарзанднинг онаси, 1 нафар неваранинг севимли момосдир.
ҲАЙБИЛОВ АКБАРАЛИ 
Акбарали Ҳайбилов 1938 йили Денов туманидаги «Анбарсой» қишлоғида зиёлилар оиласида таваллуд топди. 1947 йили 1-синфга ўқишга борди. Биринчи устози Турсуной Азизовадан илк сабоқларни олди. 7 йиллик мактабни 1954 йилда тугатди ва шу йили Денов шаҳридаги Охунбобоев номли 2-сон ўрта мактаб - интернатнинг 8-синфига ўқишга борди. 10-синфни 1957 йилда тугатиб, ўрта маълумот олди. Юқори синфларда дарс берган устозлари Нозим Галиев, Норбута Назаров, Сара Аллаева, Константин Зайлуллин, Мукаррама Тошҳужаевадан фан сирларини чуқур ўрганиб, уларга хавас қилар эди. Акбарали Ҳайбиловнинг отаси Мансурхон Хайбилов 1942-1945 йиллари иккинчи жаҳон урушида мардлар қаторида иштирок этиб, бир қанча шаҳарларнинг фашизм балосидан озод этилишида қатнашади. У 1945 йили жанг майдонида оғир ярадор бўлиб она юртига қайтиб келади. Бу пайтда Акбарали Хайбилов 7 ёшда эди, у ўқиган давр нихоятда оғир бўлганлиги тарихдан маълум. Халқ урушдан толган, очарчилик, қийинчиликлардан халқ тўлиқ бартараф қилинган эмас эди. Мактабда ўқувчилар сони кам, синфхоналар пастқам ва қамиш тўшалган шийпонлардан иборат. Ўқув қуроллари, дарсликлар етишмас, олий маълумотли ўқитувчилар кам эди. Ёш, ғайратли, илмга ташна бўлган Акбарали 1957 йили Тожикистон давлат Медицина институтининг даволаш факултетига ўқишга киради ва олий даргоҳни 1963 йили даволаш шифокорлиги иҳтисослиги бўйича тугатади. У 1960 йили Душанбе шаҳридаги Марказий клиникада тиббий оға вазифасида ишлайди. Институтни имтиёзли диплом билан тугатгач, 1963-1965 йиллари Тожикистон Республикасининг Жилиқул туманида бош шифокор лавозимида фаолият юритаДИ.
1965-1967 йилларда Ординатурада ўқийди ва уни жарроҳлик мутахассислиги бўйича битиради. 1967-1983 йиллари Ҳисор тумани марказий касалхонасида бош шифокор ўринбосари, бош жарроҳ вазифасида ишлайди. 1983 йилнинг июл ойидан бошлаб Акбарали Ҳайбилов Денов шаҳар Соғлиқни сақлаш бўлими мудирининг ўринбосари вазифасида фаолият юритади ва бу вазифада 1997 йилгача ишлайди.
У 1998-2000 йиллари туман марказий касалхонасида бош жарроҳ вазифасида фаолият юритади. 2000 йилдан бошлаб Денов тумани Саломатлик марказида ташкилий-услубий бўлим мудири лавозимида иш юритиб келаяпди.
АЗИЗОВ ОДИЛБЕК  
Одилбек Азизов 1936 йил 12 апрелда Термиз шаҳрида таваллуд топади. 1944 йили 2-сон ўрта мактабга ўқишга бориб, 10 синфни 1955 йилда аъло баҳолар билан тугатади. Азизовлар оиласи 1955 йили Денов туманидаги ҳозирги С.Отабоев жамоа ҳужалигига кўчиб келади. Шу йили ҳужаликда ҳисобчи бўлиб ишлайди. 1956-1961 йиллар Душанбе Давлат педагогика институтининг физика-математика факултетига сиртдан ўқишга кириб, 1961 йилда муваффақиятли тугатади. Одилбек Азизов 1961 йили 1 сентябрдан Денов туманидаги 5-сон ўрта мактабига туман Халқ таьлимининг йўлланмаси билан ўқитувчи этиб тайинланади ва шу йили илмий бўлим мудири, 1962-1964 йилларда 5-сон ўрта мактабининг директори лавозимита тайинланади.
1964-1983 йиллари Денов туман халқ таълими бўлимида инспектор вазифасида ишлайди. 1983-1985 йилларда Денов туманидаги 19-сон ўрта мактабида директор лавозимида фаолият кўрсатади. 1985-1990 йиллар Денов шаҳар халқ таълими бўлимида услубчи, мудир ўринбосари бўлиб ишлаган. 1990-1999 йилларда шаҳардаги 78-сон ўрта мактабида директор вазифасида иш юритади. 1998 йил шахмат бўйича республикада ўтказилган мусобақада ҳакамлик қилган. Одилбек Азизов 2005 йил Сурхондарё вилоятида «Энг яхши ҳакам» унвони ва соврини, вилоят ҳокимининг қимматбаҳо совғаси ва фахрий ёрлиғи билан тақдирланган. Денов туман болалар шаҳмат мактаби ўқувчиларидан (42-мактаб собиқ ўқувчиси) Самандар Каримов спорт усталигига номзод, Денов маиший хизмат кўрсатиш талабаси Шерали Қаршиев 2005 йили «Баркамол авлод» спорт ўйинларининг шахмат туридан «Олтин медал» соҳиби бўлган. 25-сон ўрта мактаб ўқувчиси Азам Дониёров Ўзбекистон шаҳмат федерацияси кубоги учун ўтган мусобақада шашка бўйича Ўзбекистонда биринчи ўринни эгаллаб, спорт усталигига номзод нормативини бажарган. Ўқувчилардан Бобур Сатторов болалар ўртасида 6-ўринни олган. 25-сон ўрта мактабининг 7-синф ўқувчиси Райҳон Дониёрова Республикада 2- ўринни эгаллаб, «Кумуш медал» билан такдирланди ва Ўзбекистон шарафини Осиё ўйинларида ҳимоя қилиш шарафига муяссар бўлган. Денов туманидаги шаҳмат мактабини очган Одилбек Азизов ҳозирги вақтда ёшларга шаҳмат сирларини ўргатиб келмокда.Одилбек Азизовнинг зиммасига деновлик шахматчиларни тарбиялаш, уларни Республика, Осиё ва жаҳон спорт ареналарига олиб чиқиш, спорт номзодлари ва спорт усталарини етиштириш, вилоятда шаҳмат ўйинини оммалаштириш ва ривожлантиришдек масъулиятли вазифа турибди.
1997 йилдан бошлаб Ўзбекистон шаҳмат федерацияси ҳакамлари ҳайъати аъзоси.
2003 йили Хоразмда ўтказилган «Умид ниҳоллари» спорт мусобақасида бош ҳакам, 2005 йил Тошкент вилоятида ўтган «Баркамол авлод» мусобақасида бош ноиб, 2004 йилда Самарқандда ўтказилган «Универсиада»да бош ноиблик қилган. 2005 йил Сурхондарё вилоят «Энг яхши ҳакам» унвони ва вилоят ҳакамининг қимматбаҳо соврини ва «Фахрий ёрлиғи» билан муносиб тақдирланган.
БЕКМУРОДОВ БЎРИ 
1956 йил 1 ноябр куни Сурхондарё вилояти Денов тумани Ҳазарбот жамоа хўжалигининг Тасмасой маҳалласида туғилган.
1974 йили Термиз Давлат педагогика институтининг физика-математика факултетига ўқишга кириб, математика иҳтисослиги бўйича 1978 йили тугатди.
1973-1974 йилда ҳозирги Муробод туманида механизатор, 1974-1978 йилда талаба, 1978-1980 йилда Денов касб-ҳунар лицейида ўқитувчи, 1980-1981 йилда Денов касб-ҳунар лицейида илмий бўлим мудири, 1981-1985 йилларда ўқув ишлаб чиқариш бўйича директор ўринбосари, 1985-1988 йилларда илмий бўлим мудири, 1988-1992 йилларда тарбиявий ишлар бўйича ўринбосари, 1992-1995 йилларда илмий бўлим мудири, 1995-2001 йилларда Маънавият ва маърифат ишлари буйича директорнинг биринчи ўринбосари, 2001-2002 йиллар вақтинча директор вазифасини бажарувчи, 2002-2004 йилларда қишлоқ хўжалик касб ҳунар коллежида маънавият ва маърифат ишлари бўйича директорнинг биринчи ўринбосари вазифаларида меҳнат қилди.
2004 йил апрел ойидан бошлаб Юрчи қишлок-хўжалик касб-ҳунар коллежи директори. Бўри Бекмуродов ўзининг меҳнат фаолияти давомида қанчалик жиддий бўлмасин фавқулодда тезкорлиги, ҳар қандай муаммо ва масалани аниқ ижобий ҳал қилиши, тажрибали ва сўзида устуворлигини яққол намоён эта олган устоз мураббийдир: Унинг бевосита раҳбарлигида Юрчи қишлоқ касб-ҳунар коллежи вилоят коллежлари орасида қисқа муддатда юқори поғонага кўтарилди. «Ўзбекистон Республикасининг таълим тўғрисидаги қонуни, қадрлар тайёрлаш миллий дастури» бу ерда ўз амалий ижросини таъминлаётир.
Бўри Бекмуродовнинг саъй-ҳаракатлари туфайли турли коллежнинг моддий-техник негизи мустаҳкамланди. Таълим жараёни маромига келтирилди. Талабаларга кизиққан касбларини ўрганиши учун қулай шароитлар яратилди.
Бўри Бекмуродов қаерда ишламасин, ўша ерда ўзидан яхши из қолдиришга ҳаракат қилди ва бунга эришди ҳам. У эл эътиборига сазовор бўлган раҳбар-педагогдир. 

ИМОМАЛИЕВ  СУЛТОНАЛИ
Султонали Имомалиев 1955 йил 10 майда Фарғона вилояти Риштон туманидаги ҳозирги Сух тумани Тўл қишлоғида таваллуд топган.
1962 йили Тўл қишлоғидаги 15-сон ўрта мактабига ўқишга бориб, уни аъло баҳоларда, намунали хулқи билан 1972 йили тугатади. Султонали Имомалиев ўқувчилик даврида тожик тили ва адабиётини севиб ўқир эди. Юқори синфларда дарс берган устозлардан фан сирларини ўрганиб, улардан олган билимлари, маслаҳатларига таянган ҳолда ўз ҳаёт йўлини белгилаб олади. Султонали Имомалиев ўз билими ва малакасини ошириш мақсадида 1973 йили Садриддин Айний номидаги Самарқанд Давлат педагогика институтининг тожик тили ва адабиёти факултетининг кундузги бўлимига ўқишга киради. Олий даргоҳни 1977 йили имтиёзли диплом билан тугатади ва Ўзбекистон Республикаси халқ таълими вазирлиги йўлланмаси билан Сурхондарё вилоятига ишга юборилади. Денов туман халқ таълими бўлими буйруғи билан 1977 йили 50-сон ўрта мактабига ишга қабул қилинади ва ўқувчиларга тожик тили ва адабиёти фанидан дарс бериш билан иш фаолиятини бошлайди.
Султонали Имомалиев 1983 йилнинг 1 сентябрдан бошлаб туман халқ таълими бўлимида қадрлар бўйича методист вазифасида ишлаб келмоқда. Султонали Имомалиев таълим тизимидаги хизматлари учун «Ўзбекистон халқ таълими аълочиси» кўкрак нишони, туман, вилоят «Фахрий ёрлиқ» лари билан муносиб тақдирланган. Султонали Имомалиев оилали, 3 нафар фарзанднинг отаси, 2 нафар неваранинг бобоси.
САФАРОВА МУҲТАРАМА 
Муҳтарама Сафарова 1945 йил 20 февралда Сурхондарё вилояти Денов шаҳрида туғилган. 1955 йили 4-сон ўрта мактабига ўқишга бориб, 10-синфини 1966 йилда тугатган. Муҳтарама Сафарова ўқувчилик даврида инглиз тилини севиб ўқир эди. Юқори синфларда дарс берган устозлари Хурсанд Мирзаев, Тароткова Ми-дия, К. Қодиров, М. Катаевлардан фан сирларини чуқур ўрганиб, уларга ҳавас қилар эди. Шу қизиқиш туфайли 1966 йили Тошкент чет тиллар институтининг инглиз тили факултетига ҳужжат топширди ҳамда имтиҳонлардан аъло баҳоларда ўтиб талабаликка қабул қилинди.
Муҳтарама Сафарова талабалик йилларида аҳлоқи, одоби ва билими билан бошқа курсдошларидан алоҳида ажралиб турарди, Олий даргоҳни 1970 йилда муваффақиятли битириб, инглиз тили ўқитувчиси ихтисослигини эгаллади. Й. Охунбобоев номли 2-сон ўрта мактабига ўқитувчи бўлиб ишга қабул қилинди. Иш даврида институтда олган билимларини тажриба билан мустаҳкамлади. Муҳтарама Сафарова 1974 йили Денов туман халқ таълимининг буйруғига асосан янги ташкил этилган Ойбек номли 3-сон ўрта мактабига директор лавозимида ишга тайинланди. Янги жамоа, янги қурилган мактаб, халқ таълими тизими бу ерга раҳбар бўлиб келган аёл киши зиммасига катта маъсулият юклатилди. Жойда қурилган мактабда ҳар йили таъмирлаш ишлари, иситиш системаси, газлаштириш, ёш авлод таълим-тарбияси, дарс самарадорлигини ошириш каби муаммолар 20 йил ўтибдики, Муҳтарама Сафаровани тарк этмади. У тиришқоқлик, мекнатсеварлнк, инсонийлик каби фазилатлари билан ўз тенгкурлари, замондошларидан ўзиб кетди. «Бола бошидан» деганларидек, у мактаб давридаёқ жамоат ишларида фаол қатнашар, санъат байрамларида қолиб кетар, айниқса, Алишер Навоий драмасидаги Гули ролини қойилмақом қилиб ўйнар, Навоий ғазалларини ёддан мароқ билан айтарди.
Муҳтарама Сафарованинг ана шу ёшликдаги шижоати кейинчалик улкан раҳбар ходим бўлиб етишишига замин яратган бўлса, ажаб эмас. 1943 йили 7 сентябрдан ҳозирги кунгача ўзи ўқиган илм даргоҳида раҳбар бўлиб ишлаб келмокда. Мактабни фақат тумандагина эмас, ҳатто Республика миқёсида танитиш, ота-оналаринингҳурматига сазовор бўлиш, «Йил мактаби» кўрик-танловларида ғолиб чиқиш, бир неча марта матбуот, радио, телевидение орқали эътироф этилишига сазовор бўлиш, ишбилармонлик унинг қонига бобоси марҳум Сохиб Караматовдан ўтган. Сохиб Караматов Бухорои шарифда ўқиб, ўша йилларда мударрислик қилган. Мухтарама Сафаровада ўқитувчилик касбига меҳр ўйгониши сабабчи бўлган она тили ва адабиёти ўқитувчиси Хурсанд Мирзаевнинг хиссаси катта. Ҳозирги вақтда у киши раҳбарлик қилаётган жамоа давлат таълим стандартлари талаблари ҳамда илғор педагог технологик талаблар асосида ишламоқда, мактаб фаҳрий ўринларни эгаллаб келмокда. У минглаб шогирдларга устозлик қилди, улар ҳозирги вақтда маориф, маданият, тиббиёт, фермерлар хўжаликлари ва ички ишлар соҳаларида юрт равнақи, эл фаровонлиги йўлида мардонавор хизмат қилиб келмокдалар.
Мухтарама Сафарова маориф сохасидаги хизматлари учун 1987 йил «Халқ таълими аълочиси», 1989 йил Ўзбекистон республикаси «Фахрий ёрлиғи», 1995 йилда Ўзбекистон Республикасида хизмат кўрсатган ёшлар мураббийси унвонлари билан муносиб такдирланган.
ХАИТОВ РАЖАБ

Хаитов Ражаб 1932 йилда Жарқўрғон районидаги Занг қишлоғида туғилиб, 1944 йил январь ойида Термез районидаги Қизил Юлдуз колхозида колхозчи бўлиб меҳнат фаолиятини бошлади. 1948 йилда Термез педагогика билим юртига ўқишга кириб, 1952 йилда тугатиб ўқитувчи мутахассислигини тамомлаб, 1952 йил Тошкентдаги юридик институтига ўқишга кириб, 1956 йилда Ўрта Осиё Давлат Университетининг хуқуқшунослик факультетини (САГУ) тугатди. 1956 йилда Ангор районидаги 13-сон Ломаносов номли ўрта таълим мактабига ўқитувчи бўлиб иш бошлаб, 1957 йилда №6 сон Н.Курпиская номли ўрта таълим мактабига директор бўлиб ишлади. 1958 йилда Ангор районидаги Ломаносов номидаги ўрта таълим мактабига директор бўлиб ишлаб, 1963 йилда Тошкент қишлоқ хўжалик институтининг агрономия факультетини тугатиб, Шеробод чўлларини ўзлаштиришда иштирок этиб, «Комсомолобод» пахтачилик совхозига агроном бўлиб ишлаб, совхозга ўсимликларни ҳимоя қилиши агрономи ва бош агроном вазифаларида 1966 йилларда фаолият кўрсатиб, 1966 йилда Шеробод райони «Комсомолобод» пахтачилик совхозида ташкил этилган «Қишлоқ хўжалигини механизациялаш» техникумига агрономия иқтисод фанлари бўйича ўқитувчи бўлиб ишлади. 1967 йил 11 сентябрда Денов районига судья, 1969 йил октябр ойдан бошлаб Сариосиё районига суднинг раиси, 1976 йил апрел ойида Денов туман суднинг раисига сайланиб, 1984 йилгача ишлади. Меҳнат фаолиятида ўрнак кўрсатганлиги, жамоат ишларида фаол иштирок этганлиги, ташаббускор раҳбар ва жамият ривожига муносиб ҳисса қўшганлиги учун  1959 йил Ўзбекистон Олий Совети Президиумнинг фахрий ёрлиғи билан мукофотланди.

БАКИРОВ АБДУҚОДИР 
Абдуқодир Бакиров 1957 йил 27 августда Денов туманидаги Ғалаба жамоа хўжалигининг Остона махалласида зиёли оиласида дунёга келади.
1963  йили 30-сон ўрта мактабнинг 1-синфига ўқишга бориб, севимли устози Қодир Исмоиловдан алифбо сабоқларини олиб, 1970 - 1973 йилларда жамоа хўжалигидаги 24-сон ўрта мактабда ўқишни давом эттиради.
Юкори синфларда дарс берган устозлари О. Шукуров, И. Турсунов, 3. Каримов, X. Алиқуловлардан фан сирларини эгаллади. Ўқувчилик даврида кимё, биология, физика, адабиёт фанларига жуда қизиқар ва уларни севиб ўқир эди. Шу қизиқиши ва иштиёқи туфайли шифокор бўлишни орзу қилиб, 1987 йили Тошкент Давлат Тиббиёт институтининг санитария-гигиена факултетига талабаликка қабул қилинади. Абдуқодир Бакиров талабалик йилларида аҳлоқи, одоби, билими ва камтаринлиги билан бошқа курсдошларидан алоҳида ажралиб турар эди. У ёшлик давридан бошлаб спортга қизиқиб, 1970 йили 9-синфда ўқиб юрган даврларида А. Навоий комли 24-сон ўрта мактаб қошида спортнинг оғир атлетика тури бўйича спорт устаси мураббий Жўра Холиёровга шогирд тушиб, оғир атлетика тури билан мунтазам равишда шуғулланган.
Абдуқоддир Бакиров талабалик даврида шу спорт тури бўйича шуғулланишни давом эттириб, спорт устаси мураббий А.С. Авамесов раҳбарлигида шуғулланди. Олий даргоҳни 1979 йили муваффақиятли тугатиб, Сурхондарё вилоятининг санитария — эпидимиалогия назорат марказида ишга қабул қилинди.
1973-1981 йилларда санитария-эпидимиалогия назорат марказида бўлим мудири вазифасида фаолият юритиб, вилоят «Спартак» уюшмаси қошидаги оғир атлетика спорт тугарагида ўзи севган машғулотини давом эттирди. Республика миқёсида мусобақаларда иштирок этиб совриндор бўлиб, 1980 йилдан бошлаб вилоятимизнинг худудида халқимиз анъаналарига айланиб қолган миллий курашга қизиқиш бўлганлиги сабабли Абдуқодир Бакиров ўз спорт йўналишини курашга қаратди. «Пахтакор» спорт уюшмаларига тегишли курашнинг «Самбо» ва «Дзю-до» билан шуғулланиб, 1981 йил Урганч шаҳрида ўтказилган «Самбо» кураши бўйича ўтказилган Ўзбекистон чемпионатига қатнашиб, «Самбо» кураши бўйича спорт устаси унвонига сазовор бўлган.
1982 йил вилоят ДСЭМ йўлланмаси билан Денов туманига ўз мутахассислиги бўйича ишга юборилиб, ДСЭМ да санитария-гигиена бўлимида шифокор бўлиб фаолият юритиб, Денов тумани «Спорт» уюшмаси қошидаги «Дзю-до» кураш тугарагига мураббийлар Ҳуррам Худойназаров, Абдулла Сирожиддиновлар раҳнамолигида мунтазам шуғулланади. 1988 йил сентябр ойида Душанбе шаҳрида ўтказилган «Дзюдо» кураши буйича собиқ иттифоқ очиқ турнир мусобақасига 100 кг вазнда қатнашиб II ўринни қўлга киритиб, «Кумуш» медал совриндори бўлади. Собиқ иттифо спорт устаси унвонини олган.
Абдуқодир Бакиров Ўзбекистон Республикаси мустақил бўлгандан сўнг ўзбек миллий курашининг оммалашуви сабабли Ўзбекистон Республикаси Президенти И.А. Каримов ташаббуси билан Миллий курашни жаҳонга танитиш мақсадида «Ал-Ҳаким ат-Термизий» халқаро кураш турнирида қатнашиб, курашнинг 100 кг вазнда 1 ўринни эгаллаб «Олтин медал» совриндори, 1994 йи. сентябр ойида Бухоро шаҳрида ўтган «Баҳоуддин Нақшбандий» ҳазратларинин 675 йиллиги хотиравий бутун жаҳон халқаро турнирида “Бронза” медал совриндори бўлди. Хозирги кунда Денов шаҳридаги 2516-автокорхонаси қошидаги соғломлаштириш спорт мажмуасида ўсиб келаётган ёш авлодга спортнинг «Миллий кураш» тури бўйича мураббийлик қилиб келмоқда. Бундан ташқари шифокорлик фаолияти буйича 26 йилдан бери Денов тумани Давлат санитария эпидимиалогия назорат марказида ўткир юқумли касалликларнинг олдини олиш бўйича санитария гигиена бўлими мудири лавозимида ишлаб келмокда.
ҚОБИЛОВ ТОШМУРОД  
Тошмурод Қобилов 1952 йил 1 январда Денов туманидаги «Ғалаба» жамоа хўжалигининг «Кўччахли» қишлоғида деҳқон оиласида туғилган.
1959 йил тумандаги 23-умумий ўрта таълим мактабнинг 1 синфига ўқишга бориб, уни 1969 филда муваффақиятли тамомлади. 1969 йил Ўзбекистон Давлат жисмоний тарбия институтига ўқишга бориб, 1973 йилда институтини тамомлаб, шу йили ўзи ўқиган жонажон мактабга ишга қабул қилинади.
23-умумий ўрта таълим мактабда иш фаолиятини жисмоний тарбия ўқитувчиси бўлиб бошлаб, 1991-1992 йилларда тумандаги 31-сон умумий ўрта таълим мактабда иш фаолиятини давом эттиради. 1992-1993 йилларда туман халқ таълими бўлимида услубчи бўлиб ишлаб, 23-умумий ўрта таълим мактабида ёшларга жисмоний тарбия фанидан сабоқ бериб келди. 1989 йил ноябр ойида Тошкент шаҳрида бўлиб ўтган жисмоний тарбия ўқитувчиларининг биринчи ижодий касб танлаш кўригига Республикамиз бўйича барча вилоят ғолиблари ва шу фан жонкуярлари йиғилишди. Уч кун давом этган бу танловда Тошмурод Қобиловнинг ижодий дарси яхши деб топилиб, Ўзбекистон халқ таълими «Фахрий ёрлиғи» билан мукофотланди. Бундан руҳланган Тошмурод Қобилов Республика халқ таълими вазирлиги ташаббуси билан яратилган «Йил ўқитувчиси» -1991 кўрик-танловининг якуний босқичида қатнашишига муяссар бўлди. Унинг жисмоний тарбия дарсини миллий мусиқа садоси остида ўтган ҳамда дарс жараёнидаги яратган янгиликларини ҳисобга солган Халқ таълими Вазирлиги уни «Ўзбекистон халқ таълими аълочиси» нишони, фахрий ёрлиқ, қимматбаҳо совғалар билан тақдирланди.  1992 йил Тошмурод Қобилов «Йил ўқитувчиси -92» кўрик-танловига қатнашиб, туман ҳамда вилоят ғолиби бўлди. 1992 йил январда Москва шаҳридаги улкан, муҳташам кошоналарнинг бирига барча ҳамдўстлик мамлакатларидан таниқли жисмоний тарбия ўқитувчилари, фан намояндалари, олимлар, мактаб ўқувчилари ҳамда минглаб томошабинлар йиғилишган. Бу ерга келган мактаб ўқитувчилари жисмоний тарбия дарсларини ўтишнинг янги-янги усулларини намойиш қилиши керак эди. Ана шу катта анжуманда Ўзбекистон Республикасидан ягона номзод сифатида Тошмурод Қобилов ҳам иштирок этди. У 24 нафар мактаб ўқувчилари иштирокида миллий спорт кийимларида «Хоразм лазгиси» мусиқаси асосида харакатли жисмоний тарбия дарсини намойиш этди. Олимлар Тошмурод Қобиловнинг дарс жараёнини юқори баҳолашди. У Жиззах ҳамда Сариосиёда бўлиб ўтган республика биринчилигида изма-из икки марта ғолибликни бўлга киритди. Наманган, Хива шаҳарларида ўтган Республика кўрик танловида бош соврин соҳиби бўлди.
Тошмурод Қобилов Ўзбекистон Республикаси умумтаълим мактабларининг 1-Х1 синф ўкувчилари учун жисмоний тарбия дастурларининг тақризчилар ҳайъати аъзоси бўлди. Бундан ташқари «Кўрик-танловлар» бўйича Республика ҳакамлар хайьати аъзоси. 1990 йил «Методист ўқитувчи» вилоят педагогика ўқув танлови ғолиби, 1991 йил «Халқ таълими аълочиси», 1992 йил «Ўзига хос ўқув қуроллар» кўрик-танловлар ғолиби, 1993-1995 йиллар кўплаб кўрик-танловлар ғолиби ҳамда Республика ҳакамлар хайъати аъзоси, 2000-2003 йилларда Денов туман ҳокимининг «Фахрий ёрлиғи», «Йил ўқитувчиси» ижодий касб танлаш кўрик-танловлар ғолиби, ўнлаб диплом, 30 дан ошиқ мақтов ёрлиқлари соҳиби Тошмурод Қобиловнинг ишлари ибрат олса арзигуликдир.
Тошмурод Қобиловнинг спортни ривожлантиришга қўшган кўп йиллик меҳнати бесамара кетмади. Президентимиз уни I - даражали «Соғлом авлод учун» ордена билан тақдирлади. Тошмурод Қобилов оилали, 3 ўғил, 3 қизнинг отаси, 10 нафар неваранинг бобоси
ШОМУРОДОВ  ИБОДУЛЛА
Ибодулла Шомуродов 1948 йил 1 майда Денов тумани Охунбобоев жамоа хўжалигида туғилиб, 1956 йил 33-сон ўрта мактабнинг 1-синфига ўқишга боради, 11-синфни 1966 йили аъло баҳоларда тугатади. Ибодулла Шомуродов ўқувчилик йиллари ўта чаққонлиги, ҳаракатчанлиги, эпчиллиги, спортнинг кураш, югуриш турларига қизиқиши туфайли синфдошларидан ажралиб турарди. У 1966 йили Душанбе Давлат Педагогика институтининг жисмоний тарбия факултетига ўқишга кириб, уни 1970 йилда муваффақиятли тугатади. Шу йили 10 ноябрда қуролли кучлар сафига чақирилади. Ҳарбий хизматни тугатгач, 1972 йил 18 ноябрда она юртига қайтиб, ўзи ўқиган жонажон мактабига ўқитувчи бўлиб ишга қабул қилинади. Ўқувчиларига спорт сирларини ўрганиш билан бирга жисмоний машғулотларни кенг миқёсда олиб боради. Ибодулла Шомуродов 1973 йилдан «Болалар ва ўсмирлар» спорт мактабида спортнинг эркин кураш ва ўсмирлар спорта бўйича ёшларга сабоқ бера бошлади. Шогирдлари Эркин Тўраев ва Шерали Тўраевлар миллий кураш бўйича Республика 1-ва 2-ўринларини эгаллашган. «Соғдом авлод» дастури бўйича 2001 йили республика миллий миллий кураш мусобаўаларида шогирдлари Алишер Эргашев «Кумуш медал» соҳиби бўлиб, ўтқазилган миллий кураш бўйича республика мусобақасида ҳам фахрий 2 ўринни эгаллаган. Яна бир шогирди Шуҳрат Соатов 2002 йил Тошкент шаҳрида ёшлар ўртасида миллий курашдан республика биринчилигида қатнашиб, «Ўзбекистон чемпиони», деган юксак номга сазовор бўлган. Иқтидорли шогирдлари Алишер Эшболтаев Фарғонада ўтказилган «Умид ниҳоллари-2001» мусобақасида вилоят шарафини ҳимоя қилиб, 2-ўринни эгаллаб, «Кумуш медал» соҳиби бўлган. 2002 йил Хоразмда «Умид ниҳоллари» республика мусобақасида иккинчи ўринни олиб, иккинчи бор «Кумуш медал» совриндори бўлган ва ниҳоят 2004 йил Миллий кураш туридан ўтказилган республика биринчилигида биринчи ўринни олиб, «Ўзбекистон чемпиони» деган юксак унвонга сазовор бўлган. 2004 йил декабр ойида Эронда ўтказилган миллий кураш буйича Осиё чемпионатида шогирди Шерали Тураев мусобақанинг «Олтин медали»ни олиб, «Осиё чемпиони» деган номга сазовор бўлди. Хулоса қилиб айтганда, соғ танда — соғдом ақл, соғлом одам соғлом фикрлайди. Соғолом турмуш тарзига амал қилади. Бунда энг аввало, шу шахснинг ўзи, унинг оиласи, фарзандлари, қолаверса, жамият манфаатдор бўлади. Ибодулла Шомуродов ана шу эзгу ният йўлида 36 йилдан кўпроқ умрини бахш этиб, спортнинг миллий кураш тури бўйича ёшларга мураббийлик қилиб келмокда.
Ибодулла Шомуродов Охунбобоев номли ширкат хўжаликда ўзи ташкил қилган миллий кураш тўгарагига мураббийлик қилиб келади. Тўгаракда 40 нафар ёш курашчилар ўз маҳоратларини оширишмоқдалар. Ибодулла ШомуродоЕ биринчи тоифали педагог, туман, вилоят халқ таълими бўлимининг «Фахрий ёрлиқ» лари билан тақдирланган.
■     .МЎМИНОВ  ШОКИР
Шокир Мўминов 1983 йил 17 февралда Сурхондарё вилояти Денов шаҳрида шифокор оиласида туғилиб, 1990 йил 75-сон ўрта мактабига ўқишга бориб, 1997 йил 7-синфни тугатиб, Чирчиқдаги Олимпиада резервлар, спорт мактабига ўқишга бориб, 10-синфни 2003 йилда аъло баҳолар билан тугатди. Шокир Мўминов ўқувчилик йилларида ўта чаққонлиги, ҳаракатчанлиги, эпчиллиги, спортнинг «Самбо» ва «Миллий» кураш турларига қизиқиши сабабли тенгдошларидан ажралиб, 2003 йил Тошкент халқ хўжалиги институтининг кундузги бўлимига иқтисодчи-ҳисобчи факультетига ўқишга қабул қилинди. У 2002 йил Хиндистон давлатида ёшлар ўртасида ўтқазилган Осиё чемпионатида «Самбо» кураши бўйича 1-уринни қўлга киритиб, «Олтин медал» соҳиби бўлди. Шокир Мўминов 2003 йил ўтказилган катталар ўртасида «Самбо» кураши бўйича «Кумуш медал» ни қўлга киритди.
Шокир Мўминов 2004 йил Москвада ўтказилган жаҳон кубоги чемпионатида 2-ўринни эгаллаб «Кумуш медал» соҳиби бўлди. У 2005 йил жаҳон кубогида «Самбо кураши» бўйича ўтказилган чемпионатда 1-ўринни эгаллаб «Олтин медал» ни қулга киритди ва жаҳон чемпиони деган юксак номга сазовор бўлиб, «Самбо» ва «Миллий» кураш турлари билан шуғулланиб, жаҳон ареналарида Ўзбекистон шарафини кўп марталаб ҳимоя қилди
НОРҚУЛОВ  АБДУНАЗАР 

Абдуназар Норқулов 1953 йил 5 апрелда Денов туманининг С. Рахимов номли ширкат хўжалигига қарашли Кенагас қишлоғида таваллуд топди. 1969 йилда ўрта мактабни тугатиб, Термиз тиббиёт билим юртига ўқишга кирди. Талабалик даврида термизлик таниқли полвон Лори (Корейя), Хусан, Рўзи полвонлардан кураш сирларини ўрганиб, 1970-1971 йиллар давомида улар билан бирга турли давраларда кураш тушиб элга танилди. У 1973 йили ўтказилган Сурхондарё биринчилигида ғолибликни қўлга киритади. Абдуназар полвон 1973 йили Самарқанд қишлоқ хўжалик институтига ўқишга кириб, устози Ғаффор полвон Муҳаммадиев қўл остида машғулот олиб бориб вилоят чемпиони бўлди.
У 1974 йилдан бошлаб Ўзбекистонда хизмат кўрсатган полвон марҳум Ризо полвон Фозиловнинг машғулотларида қатнаша бошлади. У 1975 йили Тошкент шаҳрида ўтказилган «Тошкент оқшоми» халқаро турнирида «Самбо» кураши бўйича қатнашиб, иккинчи ўринни эгаллаб, «СССР спорт устаси» унвонига сазовор бўлди. 1975 йил Олмаота шаҳрида бутун иттифоқ қишлоқ хўжаликлари институтлари ўртасида ўтказилган эркин кураш бўйича чемпионатида иштирок этиб, мастерликка номзод нормативни бажаради. Кураш бўйича Самарқанд вилояти бўйича беш йил давомида чемпионликни қўлдан бермай, Иттифоқ спорт усталари билан бир вақтда иттифоқ бўйича қишлоқ хўжалик институтлари биринчилигида Олма ота, Уфа, Жамбул, Вильнос, Москва шаҳарларида курашнинг «Самбо» тури бўйича қатнашиб, 4 марта 2-ўринни эгаллади. Шунингдек, Москва, Костова, Мейкон, Миркутик, Днепропетровск, Қозон шаҳарларида ўтган турнирларда 2-3-ўринларни қўлга киритди.
У 1973-1979 йилларда Ўзбекистон биринчилиги ҳамда «Физкултурник Узбекистана» газетаси соврини учун мусобақаларда ўн марта Ўзбекистон чемпиони бўлган. Абдуназар полвон айни пайтда фермерлик фаолияти билан шуғулланмоқда. У кўплаб шогирдларнинг севимли устози ҳамдир.
ХОЛИҚОВ ОМОН 

Омон Холиқов 1934 йилнинг 25 октябрида Сурхондарё вилояти Денов туманидаги Ғалаба хўжалигининг Остона қишлоғида туғилган. 1944 йилдан 1954 йилгача тумандаги Алишер Навоий номли 24-ўрта мактабда ўқиган. 1954-1960 йилларда тумандаги 30-саккиз йиллик мактабда ўқитувчилик қилиб, 1960-1961 йилларда 50-саккиз йиллик мактабда мактаб директори лавозимида ишлади. 1952-1962 йилларда Бухоро педагогика институтида таҳсил олиб, 1951 йилдан 1971 йилгача А.Навоий номли 24-мактабда ўқитувчи ва илмий бўлим мудири бўлиб ишлади. 1972-1973 йилларда Ғалаба жамоа хўжалигида партия қўмитаси котиби, 1973 йил декабрдан 1974 йил августгача 24 мактабда бўлим мудири, 1974 йилдан то умрининг охиригача шу мактабда директорлик вазифасида фаолият кўрсатди. О.Холиқов маориф соҳасига муносиб хисса қўшганлиги учун “Ўзбекистон халқ таълими аълочиси” ва бир қанча медаллар ҳамда фахрий ёрлиқларга сазовор бўлган.

МИРЗАЕВ  РУСТАМ  ХУРСАНДОВИЧ

1939 йил Денов районидаги Анбарсой қишлоқ кенгашига қарашли 8-март колхозида туғилиб, меҳнат фаолиятини 1956 йил райондаги Шевченко номли 10 ўрта мактабда ўқитувчиликдан бошлади. 1957-1962 йилларда Тожикистон давлат университетида ўқиб, 1962-1965 йилларда район қишлоқ хўжалик бошқармасида иқтисодчи вазифасида ишлади. 1965-1966 йилларда 10-мактабда ўқитувчилик қилган. 1966-1968 йилларда район матбулот жамиятида катта ревизор, 1968-1976 йилларда район ижроия комитетининг маъсул секретари сифатида фаолият кўрсатиб, 1976-1980 йилларда Денов шаҳар ижроия комитети раисининг биринчи ўринбосари, 1980-1983 йиларда район ижроия комитетининг раиси бўлиб ишлади. 1983-1988 йилларда шаҳар ижроия комитети раисининг 1-ўринбосари лавозимида ишлаб, 1988 йилдан 1991 йилгача шаҳар ижроия комитети раиси, 1991 – 1993 йилларда шаҳар ҳокими, 1993 йилдан умрининг охиригача туман ҳокимлигида бош мутахассис бўлиб ишлаб, иш фаолияти давомида бир неча марта туман ва шаҳар, вилоят, туман кенгашининг депутати бўлди. В.Х.Мирзаев “Ҳурмат белгиси” ордени, “Шавкатли меҳнати учун”, “Меҳнатда ўрнак кўрсатганлиги учун” медаллари билан мукофотланган. 2001 йилда вафот этган.

ҚИПЧОҚОВ СУЛТОН
Қипчоқов Султон 1931 йил Деновда туғилиб, меҳнат фаолиятини 1944 йил Денов туманида киномеханик вазифасида ишлаган. 1948 йил Денов туманида ташкил этилган кинотеатр ташкилотчиси ва раҳбари бўлиб, фаолият юритган. 1950 йилда Денов тумани киномеханик вазифасида фаолият кўрсатиб, 1956 йилдан бошлаб, Денов кинотеатрларини ташкил этиш, қуриш ва ишга тушириш бўйича раҳбарлик лавозимида ишлади. С.Қипчоқов Сурхондарё вилоятида илк бор кинокўрсатувларни ташкил этган ва халқ орасида кинофильмларни намойиш этишни ташкил этди. У Денов туманида бўйича ҳамма қишлоқларда кинофильмларни ташкил этиш жараёнида маънавий-маърифий ишларни олиб бориш билан бир қаторда ёш киномеханикларни ва кинони намойиш этиш бўйича мутахассисларни тайёрлашда бевосита раҳбарлик қилди. 1940-1950 йилларда Султон Қипчоқ номи бутун халқ орасида машҳур бўлиб, у деҳқонлар, чорвадорлар, ғаллакорлар турган жойларда, боғ-роғ яратаётган одамлар орасида ғалла янчилаётган хирмонларда кинони намойиш этиш орқали одамларнинг дилига малҳам, куч-қувват бахшида этган. С.Қипчоқов Денов туманига қарашли Қумқўриқдан, Кампирўлдидан, Олтиқатордан, Гўрададан ёки Жоманчоғилдаги қир-адирларда фильмлар намойиш этиш билан танилди.  1950-1960 йилларда тоқ қишлоқларида электр нури йўқлиги, телевизор бўлмаганлиги сабабли, кино халқ учун мўъжиза ҳисобланган. С.Қипчоқов кино қўядиган ускуналари, тасмалари, қувват берадиган движок билан Тўхтамиш қишлоғида Катта Вахшивор, Бодихаво, Чинор қишлоқларнига айланиб, хино қўйиб, тим қоронғу кечаларда меҳнат билан Денов шаҳрига қайтарилди. Унинг шогирди А.Рашидов, А.Абдураҳмонов ва ўғли Рустам халқ орасида маънавий-маърифий киноларни талқин этишда ватанпарварлик, инсонпарварлик, жасоратга чорловчи филмларни намойиш этишда ҳамкорликда ишлади. 1950-1960 йилларда Денов қишлоқ халқи кино келди!, Султон келди, Султон! Деганда кинони ҳордиқ чиқарадиган дам оладиган ғояни тушунганлар.
С.Қипчоқов киномеханикликни 14 ёшидан бошлаб, то умрининг охиригача кино қўйиш санъатини мукаммал эгаллади. Унинг шогирдлари Т.Шукуров, Ў.Насруллоев, Х.Абдураимов, Р.Очилов, А.Хисомиддиновлар устознинг ҳақиқий шогирдига айландилар. Унинг кино санъати ҳамда маънавият ва маърифат соҳасидаги бутун хизматларини ҳисобга олиб, С.Қипчоқовга 1968 йил “Республикада хизмат кўрсатган маданият ходими” фахрий унвони берилди. Энг катта ютуқ унинг меҳнати, ўша даврда “СССР киномотография аълочиси”, 1975 йилда “Ўзбекистонда 1974 йил илғор киномеханиги унвони” тақдим этилди. Унинг меҳнати мунтазам тарзда давлатимиз томонидан қадрланиб,  меҳнати рағбатлантирилди. Толмас, изланувчан, меҳнаткаш, ташкилотчиси, ибратли инсон ҳамда маънавиятли оила бошлиғи С.Қипчоқов 1995 йилда вафот этди.
ЭШМАНОВ ХОЛИЁР
Эшманов Холиёр 1895 йили Денов беклиги худудидаги «Тула» қишлоғида ҳозирги Шўрчи тумани Охунбобоев номли ширкат хўжалиги деҳқон оиласида таваллуд топган. Хар олти ойда бир пуд тариқ ерига 1928 йилга қадар бой эшигида хизмат қилади. Иш хақидан ташқари еб-ичиши, кийим боши хам бойнинг хисобидан бўлади. Шу йил камбағаллар гуруҳи тузилади ва ёш холига шу гуруҳга аъзо бўлди. Тулада ер ислохоти ўтказилиб ерлар камбағалларга бўлиб берилиб, улар хашар йўли билан иш ташкил этган. 1929 йил охирида Тулада биринчи колхоз тузилиб, унга раис этиб сайланади. 1930 йили «Қизил тўлқин» колхозига раис бўлиб, хўжаликни 6 йил бошқарди. Бу давр орасида тўқайзорни қамишдан тозалаб, захини қочириб, янги ерни очиш  ишларига раҳбарлик қилди. Иккинчи жаҳон уруши бошлангач 1941 йили Кенагас қишлоқ совети худудида «Қизил қўшин» (хозирги С.Рахимов) колхозига раис бўлиб сайланади. Хўжалик анча мунча қаддини ростлаб олиб, ҳозирги Амир Темур номли хўжалик худудидаги яна бир артелга раис бўлиб, 1947 йилга қадар шу хўжаликни бошқарди. Ҳамма фронтда, ишга яроқли одамлар йўқ, болалар, аёллар ва қариялар гуруҳи кучи билан экин эқилиб, атрофдан кўчиб келувчиларни жойлаштириш ва оиласини боқиш учун куни тун ишлади. 1947 йили ўзи тузган «Қизил тўлқин» колхозига партия қўмитаси котиби бўлиб ишга келади. 1950 йил Сталин ва «Қизил тўлқин» колхозлари бирлаштирилиб, Холиёр Эшманов 1958 йилгача  дончилик бригадасига бошчилик қилади. Раҳбарлик иш фаолияти даврида қурилишлар, одамларнинг маданий дам олишлари учун шароит яратди. Мактаб, кутубхона ва чойхоналар қурдириб, туман равнақи йўлида меҳнат қилди. 
ЮСУПОВ ИБОРДУЛЛО НЕЪМАТОВИЧ

Юсупов Ибордулло Неъматович 1961 йил 25 июль куни Сурхондарё вилояти Денов тумани Денов қишлоқ советида туғилган. 1968 йил 1 сентябрда Денов тумани “Правда” газетаси номли 17-ўрта мактабнинг биринчи синфига қабул қилинди. 1978 йил шу мактабни тугатди. 1978 йил Денов тумани “Октябрь 50 йиллиги” колхозида колхозчи бўлиб ишлади. 1979 йил 1 сентярда Андижон пахтачилик МСХ факультети қабул қилинган. 1984 йил  июнь ойида шу институтни тугатиб, Денов туман “Октябрь 50 йиллиги” колхозида слесарь бўлиб ишлади. 1984 йил ноябр ойида ҳарбий хизматга чақирилган ГДРда ҳарбий хизматга бўлиб, 1986 йил май ойида хизматдан қайтиб, август ойида Денов тумани “Октябрь 50 йиллиги” колхозида комсомол секретари бўлиб ишлади.  1988 йил нобяр ойида Денов шаҳар ИИБ қўриқлаш бўлимида навбатчи, ПЦО лавозимида ишлаган. 1990 йил май ойида Денов тумани ИИБда участка инспектори бўлиб ишлаган. 1990 йил август ойида Тошкент Олий милиция мактабида сиртдан қабул қилиниб, 1995 йил тугатган. 1994 йил май ойидан 1995 йил июнь ойигача Сурхондарё вилояти ИИБ ХООБ да катта инспектор лавозимида ишлаган. 1995 йил июль ойида Олтинсой туман ИИБда терговчи, 1996 йил июнь ойидан 1999 йил феврал ойигача Денов тумани ИИБ ТБда катта терговчи лавомида ишлаган. 1999 йил апрел ойида Узун туман ИИБ ДАНБда катта инспектор лавозимида, 2001 йил август ойидан Узун тумани ИИБ ТБда катта терговчи лавозимида, 2005 йил ноябр ойидан Денов тумани ИИБ ТБда катта терговчи лавозимида, 2007 йил 25 январдан ҳозирги кунга қадар Ўзбекистон Республикаси ИИБ Академияси жиноят процесси кафедрасида ўқитувчи лавозимида ишлаб келмоқда. ИИВ Академиясида педагогик фаолиятини амалга ошириш билан бирга юридик фанлари номзоди илмий даражасини олиш учун “Процессуал ҳаракатлар ва қарорлар устидан шикоят қилиш ҳуқуқининг дастлабки терговда таъминланиши” мавзусида илмий изланишлар олиб бормоқда. И.Юсупов таниқли ҳуқушунос, камтарин инсон, мамлакатимиз тинчлиги, осойишталиги, халқимиз равнақи йўлида тинимсиз меҳнат қилиб, эл орасида катта обрўга эга. Унинг ташаббуси билан ёшларни ватанпарварлик, инсонпарварлик, меҳнатга садоқат руҳида тарбиялаш бўйича муҳим аҳамиятга эга турли хил маънавий-маърифий тадбирлар ўтказилиб, ҳуқуқ илмини кенгроқ ўрганишга доир бўлган ўқув-маънавий ва услубий қўлланмалар яратилиб, чинакам фидоий инсон сифатида шогирдлари орасида хурматга сазовор бўлди. 
АМИНОВ МАМАСАИД
Аминов Мамасаид 1903 йили Денов беклиги Кафтархона  қишлоғида туғилган. 1924 йилга қадар қишлоқнинг бойларидан бири Мирза Боймамат Бобоев уйида хизмат қилади. 1929 йили Тортувли қишлоқ шўроси ҳудудида янги ташкил этилган «Коммуна» артелига раис бўлиб сайланади. 1930 йили Тортувли қишлоқ шўроси раиси бўлиб сайланади. «Хазарбоғ» давлат хўжалиги ташкил этилаётгани сабабли уни қурилишга бошлиқ қилиб жўнатишади. Икки йил Хазарбоғ қурилишида меҳнат қилгач, яна Тортувлига қайтиб «Қизил деҳқон» колхозига ферма мудири этиб тайинланади. 1936 йили эса ушбу колхозга раис бўлиб сайланади. 1941 йил уруш бошланиб, ишга яроқли йигитлар ёппасига  фронтга жўнатилди, оғир ва машаққатли кунлар етмаганидек, очарчилик хаммани холдан тойдирди. Фронтга яроқсиз топилган эркакларнинг бир қисми Урал ўлкаси завод, фабрика ва ўрмонларида ишлашга олиб кетилди. Юрчи ботқоқлигини оралаб, пахтани елкаларида ташидилар. Тадбиркор раис шу қийинчиликларга қарамай районда энг юқори ҳосил ҳар гектар ердан 28 центнердан пахта хирмони яратишга эришди. 1950 йилда артеллар бирлаштирилиб, Кенагас қишлоқ шўроси ҳудудида  МТС, Қизил деҳқонлар, Ворошилов номли колхози бирлаштирилиб, Мамасаид Аминов  колхоз раислигига сайланди. 1957 йили она қишлоғи Кафтархонага қайтиб, Хазарбоғ давлат хўжалиги бўлими бошлиғи, 1953 йили Ворошилов колхозига хосилот, 1956 йилдан эса шу хўжаликнинг бош мироби бўлиб фаолият кўрсатди. Мамасаид Аминов ҳалол ва покиза, виждонли инсон, тадбиркор рахбар эди.
Узоқ йиллар раҳбарлик лавозимида ишлаб, оилавий турмуш тарзи оддий колхозчиларникидан фарқ қилмади, ўзи тўқ, колхози билан иши йўқ раҳбар эмас, эл тўқ бўлса тўқ, оч бўлса оч одам сифатида барчани эътиборини қозонди. Узоқ йиллик фидокорона меҳнат туфайли халқ хурматини қозонди, уруш йиллари оилавий жамғармасидан фронтга танк сотиб олиш учун 90 минг сўм жўнатади. Қайд этилганидек, хизматлари қадр топди, 1946 йили “Меҳнат Қизил” ордени билан мукофотланади, бир неча бор Ўзбекистон Олий Совети Президиумининг фахрий ёрлиғи билан тақдирланди, қишлоқ ва район Советининг депутатлигига сайланди.

Ха, халқ ўз раҳбарини эъзозлади, унга катта хурмат кўрсатди. Мамасаид Аминов Денов халқи фахрланса арзигудек ҳулқ атворга эга бўлган маънавий етук инсон эди.

ҚОРАЕВ ЎРОҚ
Қораев Ўроқ Денов тумани иқтисодий тараққиётида катта ҳиссаси қўшган инсонлардандир. 1906 йили Қашқадарё вилоятида туғилган. 1929 йили туғилиб ўсган қишлоғида тузилган «Ўзбекистон» артелига биринчилардан бўлиб аъзо бўлади, хўжалик ривожига баракали улуш қўшиб ишлади. 1931 йили хўжалик туяларига юк ортиб, Денов туманига келади ва бутун умр шу туманда қолиб кетади. Дастлаб Деновдаги Сталин (ҳозирги С.Отабоев ширкат хўжалиги худуди) номли дакоэде-туякашлик қилади. 
Юрчи қишлоғининг ботқоқликларини қуритиб, «Шарқ хақиқати» қишлоғида ер ўзлаштириб, колхоз тузиб, 1936 йилда тузилган колхоз қишлоқ номи билан «Шарқ хақиқати» деб аталди. Раиснинг ишбилармонлиги, тиришқоқлиги натижасида колхоз тез оёққа турди, хосилдорлик йилма-йил ошиб 15 центнердан 40 центнерга кўтарилиб, одамларнинг турмуш шароити яхшилана бошлади. 1947 йили «Маданий инқилоб» колхози “Шарқ хақиқати” колхозига қўшилди ва бирлашган колхозга Ўроқ Қораев раис этиб сайланди. 1947-1949 йиллар “Шарқ хақиқати” колхозининг юксалиш йиллари бўлди, хосилдорлик пахтачиликда туманда олдинги ўринларга кутарилди, республикада таниқли пахта усталари тарбияланиб вояга етди. Амир ва Рўзи Аҳмедовлар номи мамлакатда машҳур бўлди. Амир Аҳмедов туманда биринчи бўлиб, Меҳнат Қахрамони унвонига сазовор бўлди.

1950 йилдан бошлаб Катта Қарши қишлоқ шўроси худудидаги барча артеллар “Шарқ хақиқати” колхозига бирлаштирилиб, хўжаликка Маленков  номи берилди. 1954 йилга келиб, хўжалик Ленин номи билан атала бошлади ва Ўроқ Қораев ушбу йирик колхозга ҳам раисликка сайланди.

Хўжалик тез ривожланди, тумандагина эмас, вилоятда ҳам илғор хўжалик сифатида тилга тушди, пахта хосилдорлиги гектар бошига 45 центнерга етказилди. 17 бош хўкизи бўлган колхозда 1960 йилга келиб биргина қорамол бош сони 2 мингдан ошиб кетди. Қуй бош сони 10 минг, йилқи туёқ сони 1000 ошди. Колхоз энг сердаромад хўжалик бўлиб танилишида раис Ўроқ Қораевнинг хизмати жуда катта бўлди. Ўроқ қаттиқ қўл ва талабчан раҳбар бўлиши билан бирга мехрибон устоз ҳам эди. Хўжаликка раҳбарлик қилган йилларида кўплаб уста раҳбар кадрлар тарбиялаб вояга етказди. Раҳбарлик йиллари катта обрў билан ишлади. Хизматлари юксак қадрланди, икки бор Ленин ордени, икки бор Меҳнат Қизил байроқ ордени ва «Хурмат белгиси» орденлари билан тақдирланиб беш марта Иттифоқ қишлоқ хўжалиги виставкаси кўргазмаси олтин медали билан мукофотланди. Икки марта Ўзбекистон Республикаси Олий Совети Президиуми фахрий ёрлиғи билан тақдирланиб, бир неча чақириқ туман совети депутати бўлди. Хўжалик худудида иккита мактаб, 3 та жувоз қурдирди. Ўроқ бободан катта меҳнат тажрибаси, обод колхоз ва ажойиб меҳнаткаш фарзандлар қолди. Ўғли Зикир Қораев узоқ йиллар отаси тузган колхозга раислик қилди. Қизи Хосият Қораева эса туманинг энг намунали мактабларидан бири 1 -сон умумий ўрта таълим мактаби директори вазифасида ишлаб келмоқда. Ўроқ Қораевнинг 25 йиллик раислик фаолияти даврида халқ хамиша у кишидан миннатдор бўлиб келди, билгани иш, фикри зикири юртни  обод қилиш бўлган Ўроқ бобо туманимизнинг ўрнак олса арзигулик инсонлардан бири эди. Шунга айтишса керакда «Яхшидан боғ қолади»,- деб. Ўроқ бободан катта мехр ва шогирдлар мерос қолди.
МАМАРАИМОВ АБДУРАСУЛ
Мамараимов Абдурасул 1893 йили Денов беклиги худудидаги хозирги Шаймардон Қобилов номли хўжаликда туғилган. 30 ёшида Амбарсойдаги Эшон қишлоқда уй-жой қилади. Абдурасул аканинг саводи борлиги, ўзи хам тиришқоқ одам экани туман раҳбарларига маълум бўлгани боис уни камбағал деҳқонлар уюшмасининг раислигига сайлашади. 1930 йилгача шу уюшмани бошқаради, шу йили кооперация матлубот жамият тузилиб, уни жамият раислигига ўтказди. Матлубот жамияти Анбарсой, Кенагас, Юрчи, Тортувли ва Катта қарши қишлоқ шўроси аҳолисига савдо хизмати кўрсатган. Тадбиркор раис савдо жамияти қошида чорвачиликни ривожлантиради. Тез орада карамол бош сони 400 тадан, парандалар эса мингдан ошиб кетади. Бу ташаббусни ўрганиш учун Ўзбекистон Республикаси буйича матлубот жамиятлари раисларининг семинари ўтказилади ва намунали жамият деб эътироф этилади. 1936 йили эришган ютуклари учун шахсан Йулдош Охунбобоев фахрий ёрлиқ ва велосипед билан тақдирлайди.

1944 йил «Қизил Ўзбекистон» колхозига раис бўлиб иш бошлаб, ишни одамларни, дала шароитини ўрганишдан бошлаган раис бир йилининг ўзида пахта хосилдорлигини 8 центенердан 24 центенерга кўтаришга эришади. Колхозларда дон етиштиришни йўлга қўяди. Тариқ, мош, шоли ва буғдойдан яхши хосил кўтарилиб, колхозчилар дастурхони нон кўради.

1946 йили Юрчи матлубот жамиятига раис бўлиб боради, жамиятни иқтисодий жиҳатдан тиклаб, илғорлар сафига олиб чиқади. Маънавияти бой халқимизнинг фарзандлари қахрамонимиз мисолида яққол кўринади. Ёшлар ибрат олса арзигулик улуғларимиз ўтганидан ҳар қанча фахрлансак арзийди.

ХАНДАЛОВ   КАРИМ  
Хандалов   Карим   1907   йили  Денов   туманида  туғилган,   1928   йили Самарқандда бошланғич маълумот олиб, қишлоғига қайтади ва саводсизликларни тугатиш курслари ташкил қилиб, одамларни ўқитиб, янги жамиятнинг фаол одамларидан бири сифатида 1930 йили колхозда биринчилардан бўлиб аъзо бўлди. Колхознинг тараққиётига саводли одам сифатида катта хисса қўшди.

Карим Хандалов ташаббускорлиги, тадбиркорлиги ва билими билан тез кўзга ташланади. 1930 йили Сариосиё ўрмон хўжалигига бошқарувчи бўлиб тайинланиб, ўсимлик оламини мухофаза қилиш, парранда ва дарандаларни сақланиб қолиши йўлида тинмай ишлайди, дарахт экиб, ўрмонни бойитади. Айниқса тоғли минтақалар эррозиясининг олдини олиш мақсадида минглаб гектар пистазорлар бунёд этиб, 1939 йили Кенагас ва Катта Қарши қишлоқ шўролари худудидаги колхозларга биотехник бўлиб ишлади. Чорва туёқ сонини кўпайтириш, ноўрин нобудгарчиликдан асраш борасида катта, ташкилотчилик ишлари олиб боради. 

Иккинчи жаҳон уруши бошлаган 1941 йили Куйбишев номли колхоз аъзолари талаби билан раис этиб сайланиб, 1941-1945 йиллар Карим Хандалов учун оғир синов йиллари бўлади. Бир томондан фронтни озиқ овқат ва кийим бош билан таъминлаш учун хўжалик ишини кечаю-кундуз ташкил этиш бўлса, иккинчи томондан қора хат олган оилаларнинг ғамига хамдард бўлиш, оиласини ижтимоий қўллаб қувватлаш машаққатлар раисдан катта ирода ва чидам талаб қиларди. 

Карим Хандалов халол ва диёнатли раҳбар сифатида 1945 йили район ер бўлимига бошлиқ қилиб ўтказилади. Ерларни кенгайтириш, зовур қазиб, шўр қочириш ишларида фаоллик кўрсатади. 1948 йили қолоқ Юрчи матлубот жамиятига раис этиб сайланади. 

1950 йили колхозлар йириклаштиришили муносабати билан яна Куйбишев номли колхозга раис муовини вазифасига ишга ўтказилади. Бу вазифада-1961 йилга қадар ишлади. Куйбишев (хозирги И.Тўраев) хўжалиги худудидаги катта боғ айнан Карим Хандалов ташаббуси билан   бунёд этилиб, колхозда маданият уйи, мактаб, касалхоналар курилди. 1961 йили «Хазарбоғ» ГЭС курилишига бошлиқ этиб тайинланади ва шу жойдан 1971 йили нафақага чиқади. Карим Хандалов довюрак ва шижоатли одам, маьнавий етук инсон сифатида ёшларнинг ўқишига алоҳида аҳамият қаратган.

Мард ва жасур рахбар, мехрибон ота, қаттиққўл оила бошлиги Каримбобо Хандалов 1982 йили вафот этди. 
У кишидан бой маънавий мерос ва ўқимишли фарзандлар қолди. Фарзандларининг аксарияти олий маьлумот олишиб, оталари бошлаган эзгуликни давом эттириш, бири мактабда ўқитувчи, яна бирлари эса қонун ҳимояси органларида ишлашиб, нафақага чиқишди.

РАҲИМОВ ЭШОНҚУЛ
Раҳимов Эшонқул 1913 йили Денов туманидаги ҳозирги Охунбобоев номли ширкат хўжалиги худудига қарашли Намозгоҳ махалласида камбағал деҳқон оиласида туғилган. 1930 йили биринчилардан бўлиб, энди бошланган колхоз тузумида фаол қатнашиб, оддий колхоз аьзоси, аравакаш,1935 йилдан 1937 йилга қадар бригадирлик қилади. 1937 йили тиришқоқ Эшонқул Раҳимов Каганович колхозига раис бўлиб сайланиб, колхозга Охунбобоев, Ленинизм, Молотов, Усмон Юсупов номли, Правда, Коммунизм колхозлари ушбу колхозга бирлаштирилди. Каганович номли колхоз ўша даврнинг илғор хўжаликларидан бўлиб, ён теваракларидаги колхозларга намуна бўлганлиги туфайли, Эшонқул раиснинг обрўси ошиб борди.
Фронт учун армияни озуқа билан таьминлаш учун ишлаш билан бир қаторда бева-бечоралар, моддий ночорлар ва болаларнинг бошини силаш уларни ишга рағбатлантириш зарур эди. Раҳим Эшонқул меҳнатлари учун «Хурмат белгиси», «Меҳнат Қизил байроқ» орденлари ва «Шавкатли меҳнати учун» медаллари билан мукофотланди. 1946 йили ССР Олий Совети депутатлигига сайланди.
1948 йили Денов район ижроқуми раиси бўлиб сайланиб, 1949-1951 йилларда Олий партия мактабини тугатиб, 1954 йилга қадар Коммунизм (хозирги Ғалаба) колхози раиси лавозимига ишлаб, 1954 йили Ангор тумани Ворашилов номли колхоз партия қўмитаси котиби, Таллимарон МТС да агроном вазифаларида ишлаб тажриба ортирди.
1956 йили Деновга қайтиб, Охунбобоев номли колхози котиби, хосилот, 1961 йилда раис бўлиб ишлади. 1969 йили ўз аризасига кўра вазифасидан озод этилиб, Хайробод қишлоқ шўросига раисликка сайланди. Қаерда ишламасин хамиша эл-юрт ишончини қозониб, зиммасидаги маьсулиятни сидқидилдан бажарди, халқ у кишини қачон исм фамилияси билан атамаган «раис бобо», «оқсоқол» деб мурожаат қилган. Меҳнат фахрийси Турсунбобо Эшниёзовнинг эслашича, шунча катта вазифаларда ишлаган, орден медаллар сохиби бўлган Эшонқул Раҳимов ўта содда, ишонувчан, ҳазилкаш биродар бўлган эканлар.

1980 йили 67 ёшида вафот этади. У кишининг тарбиялаб вояга етказган шогирдлари бошлаган ишларини давом эттиришди. Эшонқул Рахимовдан кейин хўжаликка раислик қилган Усмон Қодиров устозининг аньанасини муносиб давом эттирди, хўжалик Иттифоқ мусобақа ғолиби, энг серхосил хўжалик илғор пахта базаси бўлиб танилди.

Эшонқул ота ана шундай мохир рахбар ва мехрибон устоз сифатида шогирдлари ва фарзандлари хотирасида қолди.

ЭШНИЁЗОВ МАМАНАЗАР
Эшниёзов Маманазар 1907 йили Денов тумани Каптархона қишлоғида  деҳқон  оиласида туғилиб, 1930-1932 йилларда Хазарбоғ давлат хўжалигида гидротехник вазифасида ишлади. Деҳқончиликни яхши билиши қўл келиб, 1933 йилдан 1938 йилгача пахтачилик бригадаси бошлиғи бўлиб, ташкилотчилиги, тадбиркорлиги ва яхшигина саводхонлиги, одамларни изидан эргаштира олиш қобилияти билан танилади. Район ва вилоятда ишбилармонлиги билан танилган Маманазар 1938 йили район ижроқуми раиси лавозимига сайланади. 1942 йилга қадар шу вазифада ишлайди ва одамларни фронт учун ишлашга рағбатлантирди, тинимсиз хўжаликларда бўлиб одамларда ғалабага бўлган ишончини мустаҳкамлашга интилди. 1938 йили Ўзбекистон Олий Совети депутатлигига сайланади.

У кишидаги ташкилотчилик қобилияти туманда пахта, дон ва чорва махсулотлари тайёрлаш йиллик режалари бажарилишига замин яратади.

1942 йили иқтисодий қолоқ -«Қизил деҳқон» колхозига раис бўлиб сайланади ва бир йилда хўжалик иқтисодини барқарорлаштиришга эришиб, 1944 йили Хайрабод қишлоқ шўроси раиси, 1946-1948 йиллари эса “Ғалаба” колхози раисининг чорвачилик бўйича муовини бўлиб ишлади.

1948 йили Социализм колхози, раиси бўлиб сайланиб, лалми ерларни ўзлаштириш, имкони бор жойларга сув чиқариб, боғ яратиш устида ишлади. 1950 йилдан 1955 йилга қадар Киров колхозига раислик қилиб, 1956 йилдан “Ғалаба” колхозида аввал маккажўхоричилик, сўнг пахтачилик бригадасини бошқаради. 1960 йилдан нафақага қадар “Ғалаба” колхозида агроном бўлиб ишлади.

М.Эшниёзов қайси лавозимда ишламасин фикрлаш қобилияти кучлилиги, камтарлиги ва кўнгли очиқлиги билан одамлар орасида обрў қозониб, ёшу кекса орасида бирдай хурмат топди.

1967 йили нафақага чиққач, хўжаликка қишлоқ хўжалиги ва маданий турмуш масалаларида беғараз маслахатлар бериб туради.

МЕЛИҚУЛОВ ШОЙМАРДОН
Мелиқулов Шоймардон 1908 йили камбағал оилада таваллуд топиб, 1921  йилга келиб, оила бошлиғи -отаси вафот этгач, тунғич фарзанд сифатида рўзғор ташвишлари Шаймардон зиммасига тушди.

Холчаён қишлоғининг ўзига тўқ эшигида мардикор ишлатиш имкони бор бойлари Райим ва Холиёр бойлар эшигидан қўш хайдаб деҳқончилик қилди.

Унинг тиришқоқлиги, халоллигини кўрган Холиёр бой йилқисини боқишни Шаймардонга топширди. 17-18 ёшларда бўлган Шаймардон тирикчилик учун меҳнатдан қочмайди, бойлар нима иш буюришса сидқидилдан бажарди. Кейинчалик Холиёр ва Мусо бойлар унинг инсоф ва диёнатли меҳнатини қадрига етди. 
1931
йили Холчаёнда Калинин номли артел тузилиб, унга Мустафоев
раис бўлиб сайланади, Шаймардон Мелиқуловни бригада бошлиғи
этиб тайинлашди.
Колхознинг 70 гектар ери бўлиб, фақат қўл меҳнати билан ҳосил етиштириш осон эмас эди. Хўжалик фаоллари янги ерлар очиб, қийин шароитда серғайрат Шаймардон Мелиқулов ўзининг ташкилотчилик қобилияти билан танилади. Натижада 1932 йили у Калинин номли колхозга раис бўлиб, бу даврда колхозда 700 гектар ер, 100 бош қўй, 80 бош қора мол, 40 бош йилқи бор эди. Хўжалик пахтачиликка асосланган бўлиб, шу йили от тортадиган 10 та сеялка сотиб олди.
Фарҳод қурилишидан қайтгач, 1943 йили Денов қишлоқ шўросига раис бўлиб, ушбу қишлоқ шўроси худудида 24 та колхоз фаолият кўрсатган: Қизил Тўлқин, Правда, Когонович, Илғор Сурхон, Кенгаш, Интернационал, Қизил гул, Жданов, Ворошилов, Қизил Октябр ва бошқалар.
Мазкур колхозларнинг ахолисини уюштириш, давлат режаларининг
бажарилишини таьминлаш ишлари устидан назорат ва маьсулият шўро раиси
зиммасига юкланган эди.
1946 йили ахоли талаби билан яна Калинин колхозига раис бўлиб сайланиб, ахоли урушдан хориган, бор буди ва яқинлари, оила бошлиқларидан жудо  бўлган, уларнинг кўнглини овлаш, оиласига моддий кўмак бериш, хўжалик ишини ташкил қилиш зарур эди. 1950-1952 йиллар Холчаён қишлоқ худудидаги кичик артеллар бирлаштирилиб, Калинин номли колхоз ташкил этилиб, Шаймардон Мелиқулов раис бўлиб сайланди. 1958 йили оғир касаллиги сабаб врач хулосасига нафақага чиқди. Хўжаликни бошқарган йилларда колхозда қорамол, қўй-эчки, йилқилар бош сони кескин кўпайди. Бирор сохада режа бажарилмаган йил бўлмаган. Хўжалик иқтисодий бақувват бўлиб, колхоз идораси, мактаб, ёзги клуб, ахоли учун 10 тага яқин уй, мехмонхона, пиллахона, колхоз марказида касалхона, чойхона, хаммом, Денов-Калинин автомобил йули ва яна бир қанча иншоотлар қурилади. Бу раиснинг маънавиятга, аҳоли турмуш тарзини яхшилашга бўлган интилишини натижасидир.

Шон шухрат чўққисида бўлган ҳар қандай одамнинг қўлидан келмайдиган оддийликни шараф деб билган Шаймордон бобонинг хурмат билан хотирланишининг асосий сабаби хам шу оддийлигидан.

ЭШНИЁЗОВ БОБОРАХИМ
Эшниёзов Боборахим Хазарбоғ хўжалигининг «Жаматак» қишлоғида камбағал деҳқон оиласида туғилган. 10 ёшидан кишиларнинг молини боқиб, вояга етган. 1930 йили энди тузилган «8 март» колхозига аъзо бўлиб, ер ўзлаштиришда жонбозлик кўрсатиб ишлагани учун 1931 йили   бригадаги бириктирилган 65 гектар ерда пахта етиштириб, хар гектар ердан 15 центнердан пахта хосил олди. Дала колхозчилар уйидан 5-6 км узоқликда бўлиб, далада хатто соя берадиган дарахт хам бўлмагани сабабли, жазирама иссиқда ўтиришган холда тушлик қилишган. 
Колхоз энди оёққа тура бошлаган 1931-1933 йилларда очарчилик бошланади, одамларнинг уйидан бир сиқим дон топишнинг иложи йўқ. Ноилож қолган аҳоли дала-дашт кезиб, тошбақа овлашар, гўштини бозорда сотишар, тушган пулига тариқми, арпами, нима бўлса олишга уринишарди. Кунжара еб шишиб ўлганлар кўп бўлган замонлар эди. 1933 йилнинг ёзига келиб ахвол бироз мўътадиллашди, нон нисбатан купайди.

1934 йили Чкалов колхози, 1937 йилда Анбарсой қишлоқ шўросига қарашли худудда Ўзгариш, Ободон, 8-март, Ҳужум, Ленинобод колхозлари тузилиб, аҳоли оч, айниқса гўшт анқонинг уруғи бўлиб, 10-12 хонадон бирикиб, бирор мол сотиб олиб суйишар, гўштини тенг бўлиб, халқ тилида «дангана» қилиб бўлиб олишар эди.

Бобораҳим Эшниёзов 1938 йили Хужум колхози раислигига сайланиб. хўжаликни иқтисодий кўтариш йулида машаққатли меҳнат қилиб, ер ўзлаштирди, ариқ завурлар қазиб зах қочирди. Пахта етиштиришда маълум тажриба орттирилиб, хосилдорлик кўтарилди, белгиланган режалар бажарилишига эришилди.

Колхоз аъзоларига шахсий хўжалик учун 0,25 гадан томорқа берилди. Бу тадбир одамларнинг бир жойда ўтроқ-яшашига замин яратди. Хас капалар ўрнида пахса уйлар пайдо бўлиб, қишлоқлар бунёд бўла бошлади. Колхозга мамлакат марказидан кўчириб келтирилган, болалар, аёллар хўжаликларга тақсимланиб, уларни едириб ичириш хам хўжалик гарданига тушди. Боборахим Эшниёзов, колхозига 9 йил раислик қилиб, иш фаолияти давомида фақат одамларни очликдан омон сақлаш, хўжаликда ишларни бир меъёрда ташкил этишга бутун вужуди билан хизмат қилди. 1950 йили Анбарсой қишлоқ шўроси худудидаги колхозлар бирлаштирилиб, «8-март» колхози бўлиб, қайта ташкил этилди. Боборахим Эшниёзов колхоз хосилот кенгаши раиси (агроном) бўлиб сайланди. 1955 йили эса колхоз фермасига мудирликка тайинланди. Оғир меҳнат, нотекис турмуш тарзи, ўзини аямаслик натижасида оғир касалликка чалиниб, 1957 йили энг кучга тўлган 47 ёшида вафот этди.
Издошларига у кишидан меҳнатсеварлик, ватан, халқига садоқат мерос бўлиб қолди. Қахрамонона хаёт тимсоли бўлган Б.Эшниёзовдек аждодларимизнинг бой маънавий мероси бугунги ёшлар учун хақиқий ибрат мактабидир.
САИДОВ ТЕМИР
Саидов Темир 1910 йили Қашқадарё вилоятининг Деҳқонобод тумани Уйғур қишлоғида туғилган. 1931 йили бошланган очарчилик туфайли Темур Саидов оиласи Денов туманининг Пистамозор қишлоқ шўроси худудига кўчиб келди. Якка хўжалик бўлиб, тўқай ўзлаштиради, қўлда завур қазиб, зах қочиради, минг азобу машаққатлар билан ер ўзлаштирди. 
Темир Саидов 1936 йили интернационал колхозга аъзо бўлиб, Гокул Худойназаров раислик даврида таниқли деҳқонга айланиб, янги ер очиб, яхшигина хосил олди. Хамма жойда колхозлаштириш ёппасига амалга оширилаётган шароитда якка хўжаликларнинг ривожланиши мушкул эди. Шуни туфайли Темир Саидов 1936 йили Интернационал колхозига бригадир бўлди.
1941 йили уруш бошланган йилларда Темир Саидов колхозда қолиб, кеча кундуз фронт учун ишлаб, 1943 йили Денов қишлоқ шўроси (раиси Шаймардон Мелиқулов) таркибида Калинин номли колхоз ташкил этилиб, Темир Саидов колхоз раиси муовинлигига сайланади. 1950 йилга келиб вазият муътадиллашади, одамларнинг қорни нонга туйди, барча қийинчиликлар унут бўлиб, Темир Сидовнинг халқ орасида обрўси ошиб борди. Шу йили Жданов номли хўжалик Калинин колхозига бирлаштирилиб, Т.Саидов бирлашган йирик хўжалик раиси муовинлигига сайланиб, шу вазифада 10 йил ишлади. Хўжаликнинг иқтисодий жиҳатдан ривожланишда катта ташкилотчилик кўрсатди. Маданий маиший иншоотлар қурилиши ташаббускорларидан бири бўлиб, одамлар орасида маънавий бирлик, жипслик бўлишига астойидил харакат қилди. 1960 йили боғдорчилик бригадаси бошлиғи вазифасига тайинланиб, Калинин колхозида катта боғ бунёд этиб, 1971 йили нафақага чиқди. Темир Саидов тиришқоқ ва машаққатлардан чўчимас одам бўлиб, ёшлигидан чорва билан катта бўлган одам деҳқончиликда ном чиқариши хаммага хам насиб этавермайди.  Темир Саидов ҳалол ва виждони пок инсон бўлгани боис, неча йил раисга муовин бўлган бўлса, барчаси унга ўзига ишонгандек ишонишган. Темур Саидов 1986 йили 76 ёшида ўзи бунёд этган колхозида вафот этди. Т.Саидов чиндан катта маънавий мерос қолдирган раҳбар. Болалари хам ота изидан кетишди, маълумотли бўлишди. Ўғли Дўси хожи Саидов халқ саломатлиги йулида баракали ишлаб келмоқда. 
АБДУРАХИМОВ ХАЙИТ
Абдурахимов Хайит 1895 йили Ғалаба ширкат хўжалиги худудида бўлган Қоракичкина қишлоғида деҳқон оиласида туғилган. Деновлик Абдувосиббойнинг уйига 15 ёшида мардикор бўлиб, бойнинг қорамолларини боқиб, Термиздаги пахта заводи ва банк эгаси Эронлик Матчанбойга сотишда иштирок этади. Унинг халол ва довюраклиги, ўз ишига пухталиги хар иккала бойга ёқиб қолади. Октябр тўнтаришидан кейин Матчанбой завод ва банкни Абдувоситбойга сотиб, кетиш чоғида серғайрат Хайитни ўзи билан Афғонистонга олиб кетади. Бир неча йил афгонда яшаб кўника олмайди, юрт меҳри ўзига чорлайди, 1922 йил охирларида қочиб, она қишлоғига қайтиб келади. 1930 йили колхозга аъзо бўлиб кириб, абадий қамишзорларни куйдириб, ер очишда фаол қатнашди. 1934 йили эса ўша Охунбобоев номли колхоз раиси бўлиб сайланди. Хўжаликлар йириклаштирилиб, 1950 йилга қадар 16 йиллик раислик йилларида пахтачиликда катта ютуқларга эришиб, ташкилотчилик, ғурур ва халқига мухаббат ҳислари уруш йилларида яққол гавдаланди. Фронтни озиқ-овқат, кийим-бош билан таьминлаш баробарида колхозчилар турмуш шароитини бир меъёрида ушлаб туришда қахрамонлик намуналарини намойиш қилди. 1950 йили хўжалик чорва раиси, 1955 йилдан дончилик бригадасига ўтиб ишлайди. 1960 йили нафақага чиқди. У кишидаги энг характерли жиҳати халол талабчан бўлиши билан бирга кўнгли бўш, виждонда пок инсон бўлган. Хайит бобо колхозлаштириш бошланган 1930 йиллардан одамлар тўқ ва фаровон яшай бошлаган, мамлакатда тинчлик, осойишталик таьмин этилган 1960 йилларга қадар халоват кўрмай меҳнат қилди. Хайитбобо 1980 йили вафот этди. У кишидан икки уғил, уч қиз фарзанд қолган.
ТЎРАЕВ ИСЛОМҚУЛ
Тўраев Исломқул 1905 йили хозирги И.Тўраев номли ширкат хўжалиги «Илонсой» қишлоғида туғилган, Ёшлигидан деҳқончилик билан шуғулланиб,  рўзғорга қарашиш қийинчиликлар  савод ўрганишга имкон бермайди. «Ҳазарбоғ» каналини қуришда фаол иштирок этиб, шу жараёнда мустақил савод ўрганади. 1929-1937 йилларда амалга оширилган колхозлаштириш компаниясининг энг фаол курашчиларидан бири сифатида танилди.
Фаоллиги, тиришқоқлиги ва уддабуронлиги билан танилган Исломқул Тўраев 1933 йили янги ташкил бўлган Куйбишев номли колхозга раис бўлиб сайланди. 1939 йили туманда биринчилардан бўлиб, Куйбишев колхози электрлашади, бевосита раис ташаббуси билан биринчи хаваскорлик тўгараги шу колхозда тузилди. Хўжаликни иқтисодий жиҳатдан мустахкамлаш учун аввало ишга онгли муносабат кераклигини тушуниб етган раис, одамларнинг маьрифий-маьнавий такомиллига катта эьтибор беради. У ўқимишли одамларни хар томонлама қўллаб-қувватлади. 1940-1941 йилларда қолоқ «Қизил Омоч» колхозини кўтариш, иқтисодий салохиятини юксалтириш мақсадида Исломқул Тўраев мазкур колхозга раис қилиб жўнатилди. 1941 йил эса одамларни уюштиршга раҳбарлик қилиш, фронт учун қилинажак ишларни уюштириш учун Кенагас қишлоқ шўроси раислигига сайлашди. Уруш йиллари Исломқул Тўраевнинг характеридаги янги қирралар-диёнатлилик, покдамонлик ва ташкилотчилик сифатлари намоён бўлди. Уруш тугагач 1945 йили «Қизил чорвадор» (ҳозирги С.Рахимов номли ) колхози раиси бўлиб сайланиб, 1946 йили Куйбишев номли ва Қизил чорвадор номли колхози бирлаштирилиб, Куйбишев колхози тузилиб, унга Исломқул Тўраев  раис  бўлди. 1954 йилгача колхозни бошқариб кўпгина ютуқларни қўлга киритди. Хўжалик иқтисодий ва маьнавий ривожланган колхозга айланиб, унинг хизматлари алоҳида тақдирланиб, бир неча бор хукумат орден, медаллари, фахрий ёрилиқлари билан тақдирланди. Халқ орасида раис бобо, Тўраев бобо номлари билан шуҳрат қозонди. Ёз жазирамаси, уруш очарчилиги вақтида чалоб ташкил қилиб, оғир меҳнатдан хориган чоллар чалоб ичиб чанқоқ босди. Шундан бўлса керак халигача «чалоб ичсанг Илонсойга бор» деган ибора юради. Дарҳақиқат, Илонсойликларнинг чалоби бошқа жойларникидан кескин фарқ қилади. Бунинг сирини Илонсойликларгина билишади. Исломқул Тўраев 1948 йили 7 йиллик мактаб қуриб, боғ ташкил қилди. Бобо бунёд этган боғ хали-хали мева беради. У киши бошлаган эзгу ишларни шогирдлари, фарзандлари давом эттиришмовда. Исломбобонинг алоҳида хислати ҳеч қачон ўзини катта олмаган. Ёши кекса билан баробар муомала қилиши, одамнинг кўнгилини бир қарашдан илғаш хусусиятларига эга бўлган. Уруш йиллари нон излаб келган одамларнинг жонига аро кириб, уларнинг оиласини очлик чангалидан сақлаб қолган. Хўжалик худудидаги туй-томоша ва таъзияларда мунтазам иштирок этиб, халқнинг ғамига ҳам, хурсандчилигига бирдай шерик, хамдард була олган. 
НАБИЕВ УМРҚУЛ
Набиев Умрқул 1903 йили Синада камбағал оиласида туғилган. Отаси Наби Умрқул уч ёшга кирганда 1906 йили вафот этади. Синглиси Нусха билан амакиси Мамадали Холмахматов тарбиясида бўлиб, болалик йиллари оғир кечган Умирқул хаётдан таьлим олди, оқ-қора ва яхши ёмоннинг фарқини тенгқурларидан илгарироқ англади.
Совет ҳокимиятининг дастлабки йилларида ер солиғини йиғиб топшириш бўйича хукумат вакили сифатида фаолият юритиб, 1934 йили Синада «Социализм» колхози тузилиб, Умрқул Набиев раис бўлиб сайланди. Бирин-кетин колхозлар тузила бошлади. 1935 йилга келиб Сина худудида 13 та колхоз барпо этилди. 1945 йилда бир неча кичик артеллар ўзаро бирлашиб, еттита колхоз қолади. Шу вақтдан бошлаб Умрқул Набиев Сина қишлоқ шўроси раиси бўлиб сайланади. 1950 йили 7 та колхоз ўрнида 2 колхоз «Октябр 20 йиллиги» ва «Социализм» колхозлари тузилиб, Умрқул Набиев қолоқ «Октябр 20 йиллиги» колхозига раис бўлди. 1952 йили бу колхозлар қўшилиб, “Социализм” колхозини ташкил этиб, Умрқул Набиев раис бўлиб сайланади ва 1960 йилга қадар ушбу колхозни бошқаради, янги ерлар очиб хўжалик экин майдонларини кенгайтиради. 1960 йили ўз аризасига биноан ишдан озод этилади. У кишидаги тадбиркорлик уруш йилларида намоён бўлди. Деярли суғориладиган ери бўлмаган колхоз белгиланган режаларини мутассил ошириб бажаради, чорвачилик, боғдорчилик йўлга қўйилди. Сина мавзесида янги ерлар ўзлаштириш бевосита Умрқул Набиев номи билан боғлиқ. Табиатан босиқ, сермулохаза, тадбиркор Умрқул ака ўзидан яхши ном қолдирди, меҳнатлари эвазига кўплаб орден ва медаллар мукофотланди. Халқ депутатлари вилоят ва туман кенгашлари депутати бўлди. 1963 йили оғир касалликдан сўнг 60 ёшида вафот этди. У кишидан одамийлик, ғурур ва халқимиз бой тарихига чуқур хурмат мерос бўлиб қолди. Умрқул Набиевнинг хаёт йўли хақиқатан ибратли йўл, авлодлари давомчилари хали кўп йиллар Умрқул Набиев яратган. 

ХАМИДОВ ЖУМА
Хамидов Жума 1911 йили Денов беклиги худудида Боташ қишлоғида (хозир Шўрчи туманига қарайди) таваллуд топган. 1928 йили Денов тумани ҳудудидаги Хитоён қишлоғига иш излаб келиб, бир умр шу худудда яшаб қолади. У кўчиб келган Кенгаш қишлоғи экин майдонларини кенгайтиришда фаол қатнашади, туқай захини қочириб, ариқ зовурлар ковлашда иштирок этди. Хамидов Жума тўқайни ўзлаштиришда биринчилардан бўлиб, оғир меҳнатда чиниқиб, 1930 йили Кенгаш қишлоғи колхоз бўлиб бирлашди. Оддий колхозчи, звено бошлиғи бўлиб ишлаб, 1936 йили унинг звеноси колхозда энг серхосил звено бўлиб танилиб, шу йили колхоз хосилот кенгаши раислигига сайланди. Маданий сохага эътибор қаратилган- бир шароитда 1941 йили уруш бошланиб, яроқли эркаклар фронтга яроқсиз топилганлари ишчи баталионига олинади. Урушга кетганлар ўрнида ишлайдиганлар кекса ва вояга етмаган болалар, аёллар эди. Уларни ишга рағбатлантириш осон иш эмас эди, бирининг отаси яна бирининг турмуш ўртоғи, қайсисинингдир яқинидан қора хат келиб турган бир шароитда ишга чиқаришни тасаввур қилиш мумкин. Жума шундай шароитда бировни опа, бировни сингил деб ишлатди. Ишлатганда хам хамма ишлаб чиқариш сохаси режаларини бажартириб ишлатди. 1941-1943 йилларда хўжалик омбор мудири лавозимида ишлади. Бу вазифада халол ва диёнатли, виждонли, хаммани бир кўзда кўрадиган инсофли одам ишлаши зарур эди, зеро Жумада шу хислатларнинг барчаси мужассам эди. Қиш ўта совуқ келиб, колхоз чорваси қирила бошлаган, одамларни эса қахатчилик исканжага олиб, бир кунда ўнлаб одам очдан ўлаётган 1944- йили Жума Пистамазор қишлоқ шўросига раис бўлиб сайланиб, аввалги маьсулияти юз чандон ошади. Ўша пайтлари қишлоқ шўроси катта ҳуқуқларга эга бўлиб худуддаги колхоз раисларини ишдан олишга қадар ваколати бор эди. 1950 йил Қизил гул ва Кенгаш артеллари бирлашиб, Жданов номли колхоз тузилиб, Жума Хамидов раис бўлиб сайланди. 1956 йили Жданов колхозига Молотов номли хўжалик хам бирлашиб, районда энг йирик ва сердаромад ҳисобланган Жданов номли колхоз худудини янада кенгайтириш, чорвачиликни ривожлантиришни баробарида одамларнинг маиший турмушини хам яхшилаш раиснинг диққат марказида бўлди. Колхозда бирин-кетин маьмурий бино, ахоли учун уй-жой, клуб, мактаб, касалхоналар қурилиб ишга туширилди.  Раис малакали маьлумот берадиган олийгох тахсилини олмаган, бор билим ва кўникмани хаётдан, одамлар билан ишлашдан олди. 1950 йили районда биринчилардан бўлиб, электр станция, хамом қуриб ишга туширди. Афсуски, ташкилотчи, қишлоқ хўжалиги илмининг йирик билимдони, маьнавий етук мутахассис, бутун умрини меҳнатга бағишлаган Жума Хамидов адолатсизлик қурбони бўлди. Ишлаганда сийлаган адолатсиз шўро жамияти халқнинг етук рахбарларини вақти вақти билан репрессия қилиб туриш одат тусига кириб, кўзга кўриндингми бас, бир куни тақдирингни «катта оғалар» хал этиб қўйишар эди. Демократия шиори остида Жума Хамидов якка бошчиликда айбланиб 8 йилга қамалиб, 1980 йилларда катта шов-шув бўлган «Ўзбеклар иши» уйдирмасининг биринчи ва режали босқичи аслида 1960 йилларда бошланган эди. Хурушчев бошлаган бу иғвони янги шароитда Горбачев хам давом эттирди, бу режа натижасида меҳнаткаш ўзбек халқи ғурури топталди. Халқнинг Жума Хамидов каби юзлаб, минглаб асл фарзандлари маьнавий ва жисмонан йуқ қилинди. Жума ака хам ана шундай хизматларига тухмат олган кишиларидан бири эди. У киши қилган меҳнат шогирдлари хотирасида яшаб қолди.

ЭШНИЁЗОВ АБУЛФАЙЗ
Эшниёзов Абулфайз 1915 йил туғилган, 10 ёшида одамларни молини боқиб рўзғор ишида отасига ёрдам беришга харакат қилган. 1930 йили Анбарсойда «8 март» колхозда тузилиб, колхозга ишлай бошлайди. 1935   йили   тиришқоқ   ва   илмга   қизиқишини   пайқаган   колхоз   раҳбарлари Самарқанддаги раҳбар ҳодимлари тайёрловчи бир йиллик ўқишга жўнатади. 1936 йили курсни тугатиб, мактаби ўқитувчилик қилган. Боботоғда туманнинг узоқ тоғли қишлоқлари одамларини саводга ўргатишга катта хизмат кўрсатди.
1941 йили армияга чақирилиб, Узоқ шарқда Япон совет чегарасида хизмат қилиб, ўпка шамоллаши касалликка чалиниб, 1942 йил қишлоғига қайтади ва район пиллачиллик идорасига раҳбарлик қилди. 1943 йили район партия қўмитаси тарғибот ва ташвиқот бўлимини бошқариб, 1944-1945 йилларда район комсомол қўмитасининг биринчи котиби бўлиб ишлади. Очарчилик, уруш асоратлари халқнинг тинкасини қуритган, аммо уларнинг руҳи бардам, Ғалабага ишончлари мустаҳкам бўлиши йўлида Абулфайз каби фаоллар тинимсиз тарғибот ишлари олиб боришди. Очликдан ўлиб қолган, мурдалар сасиб кўмилмай қолиш холлари бошланиб, мурда кўмиш, қабр қазишда одамларда дармон қолмаган бир вақтда Абулфайз ким мурда кўмишга борса, бир киллодан тариқ олиб беришини эълон қилади. Шундай оғир дамларда хам халқимиз ўзлигини йўқотмади. Абулфайз гоҳ у, гоҳ бу қишлоқ шўросига иш ташкил этиш учун вакил қилиб жўнатилди. Борган жойини обод қилиб қайтиб, Анбарсой қишлоқ шўросидаги «Ҳужум» колхозига раис бўлиб сайланади. Гарчи уруш тугаган бўлсада хўжаликлар ўзларини тиклаб ололмаган, очлик, йўқчилик ҳамон ўз ҳукмини ўтказмоқда эди. 1950 йили Анбарсой худудидаги Ободон, Ҳужум, Чкалов, Ўзгариш колхозлари бирлашиб «8 март» колхози ташкил топди. Бирлашган йирик колхозга Шаймардон Қобилов раис, Эшниёзов Абулфайз эса раис муовини этиб сайланди. 1952 йили район партия қўмитаси бюроси қарори билан Эшниёзов Абулфайз Сталин номли колхоз партия қўмитаси котиби ва раис муовини бўлиб ишга ўтди. 1967 йилга қадар шу вазифада ишлаб, аҳолини ғоявий жихатдан тарбиялаш ишига муносиб хисса қўшди. Шу давр оралиғида Сталин номли колхоз халқ хўжалиги тараққиётида энг илғор колхозлардан бири бўлиб танилди, колхоз раиси Боборахмат Юсупов 1957 йили «Меҳнат Қахрамони» унвониги сазовор бўлди. Бу ишларда Абулфайзнинг ҳам ташкилотчилик қобилиятининг ўрни бўлди. Абулфайз Эшниёзов Аму-занг канали қурилишида ҳам фаол қатнашган, одамларни меҳнатга рухлантирган ташкилотчилардан бири эди.

1960 йилларда Шеробод, Музрабод чўлларини ўзлаштиришда деновликларга рахбарлик қилди. Абулфайз Эшниёзов «Меҳнат Қизил байроқ», «Меҳнатда ўрнак кўрсатганликлари учун» орденлари билан тақдирланди. Ўзбекистон Олий Совети Президиумининг фахрий ёрлиғи билан 2 марта мукофотланди. Бутун ёшлик шижоати ва ғайрати умумхалқ ишига бағишлаган Абулфайз Эшниёзовнинг 13 нафар фарзандининг 8 нафари олий маълумот олди.

ЁДГОРОВ ХЎЖАМҚУЛ
Ёдгоров Хўжамқул 1912 йили Денов туманида туғилган. Иш фаолиятини 1930 йилдан бошлаб, 1934 йилдан 1939 йилгача Кенгаш колхози омбор мудири, 1939-1941 йилларда хосилот кенгашининг раиси вазифасида ишлаган. Колхознинг пахтачилигини ривожлантириш, хар гектар ердан олинадиган пахта хосилини кўпайтириш устида ишлаб, яхши ютуқларин қўлга киритди. Агар 1939 йилда пахта ҳосилдорлиги гектар бошига 11 центнерни ташкил қилган бўлса, 1941 йилга келиб бу кўрсаткич 25 центнерга етди. Кўнгилли бўлиб фронтга бориб, 1942 йили Дон дарёси қирғоқларида биринчи бор фашистлар билан юзма-юз келди. Фашистлар дарёнинг нариги қирғоғига улоқтириб ташлагач, Хужамқул Ёдгоров хизмат қилган полк Сталинград химоясига ташланди. Оғир жангда яраланиб, хизматга яроқсиз топилиб, 1943 йили қадрдон қишлоғига қайтди.

Фронтдан қайтиши билан Фрунзе номли колхозга раис бўлиб сайланиб, колхозса ахвол оғир, ишлар издан чиққан, ишга яроқли эркак борки, фронтга кетган. Очарчилик зарбидан одамлар ҳолдан тойган. Ана шундай шароитда раислик қилиш осон эмас эди. Хужамқул Ёдгоров борига чидади, ёш яланг ва аёлларни меҳнатга рағбатлантира олди. Хўжалигида бирор одамнинг очликдан вафот этишига йўл қўймади, тариқ кўрмагидан атала қайнатиб, одамларни нобудгарчиликдан асраб қолди. Урушдан сўнг ишлар жонланиб, колхоз иқтисоди яхшиланди. 1950 йилдан 1956 йилгача майда хўжаликлар бирлашувидан ташкил топган Молотов номли колхозга раис бўлиб, 1956 йили Молотов номли колхоз Жданов номли колхозга қўшилди, Хужамқул Ёдгоров колхоз раиси муовини бўлиб сайланди. 1958 йили Калилин номли колхозга раис бўлиб борди, хўжаликнинг иқтисодий, маьнавий такомилига муносиб хисса қўшди. 1964 йили Жданов номли колхозга қайтиб, раис муовини, 1967 йилдан 1970 йилгача ферма мудири лавозимларида ишлади ва шу вазифадан нафақага чиқди. Хужамқул Ёдгоров хамиша халқ ишончи ва халққа хизмат қилиш энг олий мукофот деб билди ва умри давомида шунга эришган отахонларимиздан бири бўлиб қолди.
АЛИҚУЛОВ ХУДОЙҚУЛ
Алиқулов Худойқул 1922 йили Хайрабод қишлоқ шўросига қарашли Чукур қишлоғида туғилган. 1938 йил Хайрабоддаги тўлиқсиз ўрта мактабнинг еттинчи синфини тугатиб (ҳозирги 27 мактаб) “Социализм” колхози (Чуқур қишлоғидаги кичик артел)да табелчилик қилади, 1940-1942 йилларда бригада бошлиғи бўлиб ишлайди.  1943 йили армия сафига чақирилиб, Ленинград фронтида жанг қилади. Оғир қамал халқасини узиб Ленинград халқини фашистлар сиқувидан озод қилишдек мушкул ишга хиссасини қўшди. Ленинград учун бўлган шиддатли жангларда фаол қатнашди. Готчина, Луза областларини фашистлардан озод қилишда алоҳида жасорат кўрсатади. Шу жангларнинг бирида оғир яраланиб, ҳарбий госпиталга тушиб, тузалиши хамоно яна жангга отланади. Эстонияни душмандан тозалаш, Латвия, Литвани озод қилиш жангларида иштирок этади. Унинг урушдаги фаолияти шу ерда якун топиб, 1945 йили харбий хизматдан бўшаб қадрдон юртига қайтади. Уруш етказган асоратларни тузатиш мақсадида ўзи ишлаган “Социализм” колхозида ферма мудири бўлиб ишлайди. Батамом тугаш арафасига келиб қолган чорвани тиклаш йўлида астойдил хизмат қилди. 1948 йили “Социализм” колхозига раис бўлиб сайланиб, колхозни иқтисодий барқарорлаштириш экин майдонларини кенгайтириш, пахта ҳосилдорлигини ошириш қаторида халқнинг маьнавий турмушини яхшилаш талаб этилар эди. Раисликнинг биринчи йили пахта ҳосилдорлигини 8 центнердан 18 центнерга оширишга муваффақ бўлди. 1949 йилга келиб эса пахта хосилдорлигини  31 центнерга, дон хосилдорлигини 19 центнерга етказади. 1950 йили «Социализм», «Коммунист» ва Коммунизм хўжаликлари бирлашиб, ўрнида Коммунизм колхози тузилди Худойқул колхозга агроном бўлиб сайланди. 1953 йили Тошкент қишлоқ хўжалиги техникумига ўқишга кириб, 1955 йили техникумни имтиёзли тугатади ва июн ойида энг йирик хўжалик хисобланган Хрушчев (ҳозирги Ғалаба)колхози раиси мовуни бўлиб сайланди, бир йўла бош агрономлик вазифасини бажаради. Хўжаликда алмашлаб экиш усулини биринчи бўлиб Худойқул Алиқулов жорий этади.
1956 йили хўжаликнинг пахтачиликда эришган ютуқлари учун бир йўла уч нафар аъзоси Меҳнат Қахрамони унвонига сазовор бўлишди. Хўжалик раиси Келдиев Мухаммади, механизаторлар Хайдарқул Саидов, Тожи Пардаевларнинг шу унвонга муяссар бўлишларида Худойқул бобонинг катта хиссаси борлигини қайд этиш лозим. 1959-1961 йиллар колхоз раисининг биринчи муовини, 1962 йилдан эса хўжаликдан энг оғир бўлимига агрономлик қилади. Иш шу даражада уюшқоқлик билан ташкил қилдики, қолоқ учинчи бўлим ўша йили белгиланган пахта тайёрлаш режасини 117 фоизга бажариб, хосилдорликни 42 центнерга этказди.  1962 йили яна колхозга бош агроном бўлиб тайинланиб, 1977 йилгача шу вазифада фаолият кўрсатади, хосилдорлик ошиб боради, хўжалик бўйича пахтадан 45 центнер ҳосил олинди. 1977 йили хўжалик раисининг биринчи ўринбосари вазифасига қайта сайланиб, 1983 йилгача шу вазифада ишлаб нафақага чиқди. Республика миқёсида шахсий нафақада бўлишага қарамай, мактаб, ўқув юртларида бўлиб, ўзларининг бугунги кун учун ишлашга, Мустақиллик тўғрисидаги орзулари ўшалганидан мамнунликлари хақида эринмай гапирди. Ёшларга Мустақиллик қадрига етиш, Ватани келажаги учун ишлаш, ўқиш ўрганиш зарурлигини ўқтиради. Худойқул бобо тўғри сўз, диёнатли ва ҳалол инсон.
ЖАНЖАЛОВ АБДУСАТТОР
Жанжалов Абдусаттор (халқ орасида жанжал бобо номи билан танилган) 1898 йили деҳқон оиласида туғилган. У ўзи туғилган Хўжасоат қишлоғида чорикорлик, деҳқончилик, мардикорлик қилади.  1920 йили Хўжасоатда «даха бошлиғи» бўлиб тайинланди. 1928 йили Хўжасоат қишлоқ шўроси раиси бўлиб сайланиб, 1933 йили Денов туман «Қизил деҳқон» колхозига раис бўлиб тайинланиб, шу билан биргаликда Кенагас қишлоқ шўроси раислигини хам бошқарди.

1941-1943 йили Тортувли, Юрчи, Катта Қарши қишлоқ шўролари худудлари агроучастка бошлиғи, 1943  йилдан бир муддат Денов газ таъминоти бошлиғи бўлиб ишлади. 1943-1945 йиллар «Қизил октябр» колхози раиси, Хўжасоат қишлоқ шўроси раиси лавозимларида ишлади. Қаерда ишламасин хамиша ўзининг поклиги, ҳалоллиги, одамларга нисбатан мехрибонлиги билан эл оғзига тушган. Абдусаттор Жанжалов ўта ҳалол ва оқибатли одам бўлган. Дўстлашган одамини ҳеч қачон аро йўлда қолдирмаган.
Чидамли, бардошли Абдусаттор бобони ҳаёт қийинчиликлари, оғир йуқотишлар ҳам буколмади. Оллох берган юз ёшга яқин умрини меҳнатга бағишлади. У киши севиб такрорлайдиган хикматли ибора «инсофинг бор, бараканг бор», ибораси бўлган ва ўзи умр бўйи шу хикматга амал қилиб яшаган. Абдусаттор Жанжалов бир умр одамлар саводли, маьнавий бой бўлишлари-учун курашиб келган. Саводли, ўқимишли одам билан учрашиб қолса, соатлаб гурунглашишдан эринмаган. Кўплар Абдусаттор бобонинг фамилияси нега Жанжалов бўлган деб сурашади, бу ҳақда бобо қуйидагиларни хикоя қилган. Бир элат зўравонлари Жанжаловлар элатини талаш мақсадида қишлоқка бостириб киришади. Орада тўполанг, жанжал, уруш бўлади. Душман ғафлатда босгани учун қишлоқ ахолиси эсанкираб, қишлоқни ташлаб қочади.

Шу жанжал пайтида туғилган чақалоқни «худога топширишиб», қозон тагига бекитишиб кетади. Омон-омон бўлиб, қишлоқка қайтишиб, қозон тагини кўришса, чақалоқ тирик бўлади. Унга шу жанжалдан хотира сифатида Жанжал деб исм қўйишади. Абдусаттор бобо ана шу қозон тагида тирик қолган чақалоқдан бино бўлгани учун хам Жанжалов фамилияга эга бўлади.

СУЛТОНМУРОДОВА НОВВОТОЙ
Султонмуродова Новвотой 1926 йили Қашқадарё вилояти Ғузор туманида туғилган. 1930 йилда Деновга «Қизил тўлқин» (ҳозирги С.Отабоев) колхозиги келиб жойлашди. Хақиқатан оғир ва машаққатли йиллар эди, ёшгина қиз отаси ёнида кетмон чопди, ариқ, зовур ковлаб зах қочирди, ер ўзлаштириб, пахта экди. Дала Новвот опанинг иккинчи уйи, севимли жойига айланди. 1941 йил бошланган уруш бутун халқимиз каби «Қизил тўлқин» колхозчиларининг хам бошига оғир кулфатлар олиб келди. Ишга яроқли эркак ва от-аравалар хам фронтга олиб кетилиб, колхоз иши аёллар, болалар ва кекса чоллар зиммасига қолди. Қимирлаган жон борки, далага сафарбар этилиб, пахта экиб фронтга озуқа, кийим-кечак етказиб беришдек маьсулиятли ишни бажарди. Бу етмаганидек бошланган қахатчилик одамларни батамом гангитиб қўйди, чўнтагида пули йуқ, нон тополмай кучада қотиб ўлганлар сони кундан-кун кўпайиб борар, арпа, тариқ аталасидан улуш олиш учун тонг азондан хуфтонгача ишлаш одатий холга айланиб қолди. 1943 йил янада оғир келди, баҳор чўзилиб экин-текин кечикди, омборда егулик хеч нарса йўқ, колхозчи эса бешигигача далага олиб чиққан, жазирама қуёш тиғида ғўза парваришлаб, одамдан бир туп ғўза қиммат бўлган ўша кезлардан худо асрасин. Икки дона хом кўсакни билмасдан юлгани учун Социализм колхози комсомол қўмитаси котибасини милиция бошлиғи қамаб қуйган. Ўша алғовли йиллар, одам қадри топталган замонларни Наввот опа ўз кўзи билан кўрди. Серғайрат, чўрткесар, аммо диёнатли Наввот опа колхоз звеносига бошлиқ бўлиб, 112 гектар ерда пахта етиштириб, мўл ҳосил олишга муваффақ бўлди. Бошлиқ сифатида ўзи оч бўлса хам эмизикли аёлларга ловия, ошқовоқ шўрва қайнатиб беришни ташкил қилиб, кундузи далада тинимсиз ишлашга қарамай, кечалари фронт учун совға салом йиғишга рахбарлик қилди. 1945 йили уруш тугаб одамлар бир оз тин ола бошлаган даврда, Наввот  колхоз комсомол қўмитаси котиби бўлиб сайланиб, ёшларини уюштириш, уларни баракали меҳнатга сафарбар этишда ташаббус кўрсатиб, ишчан, серғайрат ходим сифатида эл назарига тушди. 1948 йили район комсомол қўмитаси биринчи котиби бўлиб сайланиб, 1950 йили хўжаликларни йириклаштириш бошланганда Наввот энг фаол ташкилотчилардан бири бўлди. Тумандаги кўплаб кичик колхозлар бирлаштирилиб, уларга ишбилармон тадбиркор одамлар раисликка сайланди. Ана шундай тадбиркор инсон Наввот Султонмуродова райондаги донгдор колхоз Меҳнат қахрамони Бобомурод Юсупов бошқарган Ульянов номли колхозга бир овоздан раис бўлиб сайланади.

1929 йили Наввот опа раислик қилган хўжаликнинг фақат хайдаладиган ерининг ўзи 4000 минг гектардан ошиб, дастлабки йиллари гектаридан 5 центнердан ҳосил олган хўжалик пахта хосилдорлигини 45 центнерга етказди.
Наввот Султонмуродова раислик йилларида пахта етиштиришда эришган ютуқлари учун хукумат орден ва медаллари, Ўзбекистон Республикаси Олий Совети президиуми Фахрий ёрлиқлари билан бир неча бор тақдирланди. Колхоз аъзоси Тўхтамиш Рустамов Меҳнат Қахрамони унвонига сазовор бўлди. Наввот Султонмуродова нафакат қишлоқ хўжалиги, балки маьнавиятнинг хам катта билимдони, илму фан фидойиси бўлиб, унинг ташаббуслари ва бевосита рахбарлигида тумандаги 5-ўрта мактабнинг янги биноси, шахардаги (ўша пайтда Ульянов колхози худуди бўлган) 7-иқтидорли болалар интернати, кинотеатр ва бошқа бир неча маиший, маьрифий бинолар қуриб ишга туширилди. Наввот Султонмуродованинг суюб такрорлайдиган, шогирдлари ва фарзандларига айтадиган ибораси «Иш билан машғул бўлмаган одам хеч қачон чинакам бахт нималигини хис этаолмайди, чунки хақиқий бахт меҳнат билан яратилади»,-деган ибора бўлган. Наввот Султонмуродова бир умр ўзи севган шу хикматли сўзга амал қилиб яшади. Аёллар пардоз андози ўрнига оёғида этик, бошида бир кўз румол билан умргузаронлик қилди. Фарзандлари хам шу рухда тарбияланди. Умрининг энг навқирон ва баракали даврини меҳнат, халқ хизматида ўтказди. 45 йиллик халол ва покиза меҳнати опани кўп бало қазолардан асради. Ха, элимизнинг халол ва покиза, иши тоза бутун умрини одамлар бахтига бағишлаган меҳнат қизи- Наввот ана шундай диёнатли, жаннати аёл эди. Наввот Султонмуродовани 1994 йил 27 апрел куни вафот этди. Бизга Наввот Султонмуродова халоллик, поклик хислатлари мерос бўлиб қолди.

МИРЗААҲМЕДОВ ЭЛОМОН

Мирзааҳмедов Эломонни Деновда танимайдиган инсон йўқ. Ҳалол меҳнати, мард ва фидойилиги билан танилиб, туманда узоқ йиллар эл бошида турган Эломон бобо 1927 йили ҳозирги Шўрчи туманининг Бахшитепа қишлоғида туғилган. Жуда ёшлигида ҳам ота, ҳам онасидан айрилиб, болалар уйида тарбияланди. 1941 йили кўнгилли бўлиб, урушга кетиб, уруш Эломон ака учун эрта тугаб, оғир ярадор бўлиб фронтдан қайтди. Қишлоғида, аравакашлик, тракторчилик қилди. Хуллас тараққиёт учун нима зарур деб ҳисоблаб, уруш тугагач, билимини ошириш учун ҳаракат қилиб, қишлоқ хўжалиги инженери мутахассислигини эгаллаб, Деновга ишга келиб ҳозирги Амир Темур, собиқ Жданов номли хўжаликда 1963 йилга қадар бош инженер, 1963-1970 йилларда колхоз раиси бўлиб ишлади. 1970 йил нафақага чиқиб, билим ва тажриба ҳали асқотишини сезган туман раҳбарияти туманлараро қишлоқ хўжалиги техникаларига хизмат кўрсатиш корхонасига бошлиқ ўринбосари қилиб жўнатди, сўнгра бош инженер бўлиб ишлади. Эломон ўзининг чуқур билими, муомала маданияти, ҳалол виждони билан танилган инсон сифатида ҳали ҳам ёшларнинг маслаҳатгўйи, шундай инсонлар бор экан, қўлга киритилажак ютуқлар манзили узоқ бўлмайди.

ТУРСУНОВ САФАР
Турсунов Сафар 1909 йили ҳозирги Қашқадарё вилотининг Деҳқонобод тумани Белибойли қишлоғида камбағал оилада туғилиб, оилавий шароит сабабли ҳали ўсмирлик чоғидаёқ оилани боқишда отасига кўмакдош бўлиб, одамларнинг молини боқди, қўш ҳайдаб деҳқончилик қилди. 1930-йилларда бошланган коллективлаштириш йилларида ғайрати, ташаббускорлиги билан танилиб, ҳисобчилар тайёрлаш курсини тугатиб, хўжаликда ҳисобчилик қилди. 1946 йили ер ўзлаштириш мақсадида Денов туманига бир неча қишлоқдошлари билан кўчиб келиб, Юрчи даҳаси ботқоқлигининг бир четида заҳ қочириб, ер очди, эртадан кечга қадар кетмон чопиб, қорнини тўйғазди. Биринчи кўчиб келган йилиёқ, анчагина ер очиб, якка хўжалик бўлиб танилиб, бирга келган қишлоқдошларининг баъзилари, тўқайнинг пашшаси, кундузги қўланса ҳидига чидай олмай, касалланиб, қишлоқларига қайтиб кетишди.  С.Тусурнов барча қийинчиликларга бардош бериб, янги ерлар ўзлаштиришга интилди.
Яшаб турган ҳудуддаги Киров номли колхозга қўш хўкизи билан аъзо бўлиб кириб, дастлаб табелчи, ферма мудири, бироздан сўнг ҳисобчи бўлиб ишлади.  1950 йилга қадар ҳисобчилик қилиб, колхоз иқтисодий жиҳатда ўзини тиклай бошлади. Халқ унинг ҳалоллиги, ростгўйлиги ва деҳқончиликни яхши билишини кўриб, хўжалик раисилигига сайлади. Колхоз пахта, дон, сабзавот етиштиришда илғорлар қаторида тилга олиниб, айниқса хўжалик чорваси гуркираб ривож топиб, 1950 йилларнинг ўрталарида Киров колхози Ульянов номли колхозга бирлаштирилди. Хўжаликка Бобомурод Юсупов раис, Сафар Турсунов бош ҳисобчи бўлиб сайланиб, 1960-йиллар охирида хўжалик Ульянов номли хўжалик таркибидан ажралиб, Октябр 50-йиллиги номи колхозда билан мустақил фаолият кўрсата бошлади. Хўжаликда ҳисобчилик қилган Сафар Турсунов 1965 йили обрў билан нафақага чиқиб, Сафар бобо 90 йилдан ошиқ умр кўриб, 1998 йили вафот этди. С. Сафар бобонинг 11 нафар фарзанди туманда иқтисодий ислоҳотлар равнақи йўлида хизмат қилиб, ота изидан борган катта ўғил Ўрол Сафаров 1993 йили ташкил этилган Ш.Рашидов номли колхозга бир неча йил раислик қилди, сўнг Амир Темур номли хўжаликни бошқариб, ҳозир тумандаги йирик автокорхоналардан бирида бошлиқ. Абдинабий қишлоқ фуқаролар йиғини котиб, Абдулаҳат мактаб директори, Абдухолиқ иқтисодий бақувват фермер хўжалиги бошлиғи, Чорибой Ш. Рашидов номли ширкат хўжалиги раиси муовини, Тўлқин ҳисобчи, фарзандларнинг бошқалари ҳам турли вазифаларда ишлашмоқда.
ШАРИПОВА ИБОДАТ
Шарипова Ибодат 1920 йили Юрчининг Бешкапа қишлоғида туғилиб, бошлангич маьлумотни қишлоғидаги мактабда олди. Меҳнат фаолиятини 1935 йилда ўқитувчиликдан бошлаб, тиришқоқлиги, фидойилиги ва гапга чечанлиги билан районда танилиб борди. 1936 йили туман комсомол қўмитасига ишлаб, ишлаш кўникмасини топди. 1938 йили Юрчи қишлоқ шўросида дастлаб котиб, сўнгра раис вазифасида ишлайди. Иш даврида дадил ва асосли фикрлари билан эътибор топади. 1940 йили туман ижроқўми раиси бўлиб сайланиб, 1948 йилгача ишлади. Районда ишлаб чиқариш уруш натижасида оғир ахволга тушиб қолганига қарамай Ибодат хўжаликларни иқтисодий жиҳатдан ривожлантириш билан бирга фронтга зарур ашёларни жўнатишни ташкил қилди. 1948 йили Тошкент олий партия мактабида билимини оширади. 1949 йили Сариосий район ижроқўми раиси бўлиб сайланади. 1952 йили Деновдаги Будёний номли колхозда, 1954 йилдан 1985 йилга қадар Юрчи қишлоқ шўроси раиси лавозимида ишлади. Ибодат 1947 йили Ўзбекистон Олий Советига депутатликка сайланади. Ўзбекистон Компартияси Марказий комитети ва Ўзбекистон Олий Совети Президуими аъзоси бўлади. Ибодат Шарипова Ўзбекистонда хизмат кўрсатган қишлоқ хўжалиги ходими фахрий унвонига эга. У бутун иш фаолияти давомида факат эзгуликка хизмат қилиб, район ижроқўми ва қишлоқ шўроси раиси сифатида туманда маиший ва маданий оқартув муассасалари бинолари қурилишига рахбарлик қилди. Одамларни келажакка ишонч рухида тарбиялашга катта хисса қушган Ибодат Шарипова хамон сафда. 1985 йили нафақага чиққан бўлишига қарамай халқ орасида тўй томошалар, маьракаларда одамларни хамон эзгу ишга рухлантиришдек мураббийлик фаолиятини давом эттириб келмоқда.

«Биз ишлаган йиллар жуда оғир, айниқса хотин-қизлар учун хавфли, хар бурчакда пичоқлаб кетиш хеч гап бўлмаган даврлар эди»,- деб эслайди Ибодат Шарипова. Хали хотин-қизлардан мутахассислар йўқ даражада бўлган 1930 йилларнинг охирларида ўзбек хотин-кизлари орасида биринчи райижроқўм раиси бўлган.

ЭРГАШЕВ АҲМАД

Эргашев Аҳмад 1930 йил 15 майда Денов тумани Охунбобоев маҳалласид туғилган. Ёшлигидан илмга бўлган қизиқиши, касбга бўлган ҳаваси туфайли у педагог бўлишга жиддий киришиб, иш фаолиятини 1950 йил Деновдаги Фурқат номли 18-мактабда ўқитувчиликдан бошлади. Ўз билимини мустаҳкамлаш. Етук педагог бўлиш мақсадида 1955 йил Самарқанд давлат университетининг математика факультетига сиртдан ўқишга кириб, ўқиш билан биргаликда 1958 йилдан бошлаб, 18-ўрта мактабда мактаб директорлиги лавозимига тайинланди. Доимий изланишда бўлган ўз касбини ниҳоят даражада ҳурмат қилган А.Эргашев 1962 йилда университетни мувоффақиятли тугатиб, туманда халқ маорифини ривожлантиришни алоҳида хизмат қўшиб, ўзи ишлаётган мактабни республикада энг юқори кўрсатгичга олиб чиқди. 1971 йил 1 сентябрдан тумандаги А.Қодиров номли 2-ўрта мактаб директори этиб тайинланди. Таниқли педагог, ташкилотчи раҳбар, мактабни моддий техника базасини мустаҳкамлаб, республикада ўқув-услубий жиҳатдан мукаммал ривожланган фан хоналарига эга бўлган мактабга айланди. Таниқли педагог мактабни ўқув-услубий жиҳатдан мустаҳкамлашда, ўқитувчиларни рағбатлартириш, моддий жиҳатдан қўллаб-қувватлаш билан биргаликда ўқувчиларни билим олишига, фанларни чуқур ўзлаштиришга алоҳида эътибор берди. Натижада мактаб вилоят ўртасида ташкил этилган танловга “Энг янши мактаб жамоаси” деган юксак унвонга сазовор бўлиб, ўқувчилар республика олимпиядаларига юқори ўринларни эгаллади. А.Эргашев ўзининг ҳалол меҳнати, юқори педагогик қобилияти туфайли халқимиз ва ватанимиз олдида катта обрўга эга бўлди. Унинг меҳнатлари юқори қадрланиб, 1968 йилда “Ўзбекистонда хизмат кўрсатган ўқитувчи” унвони билан, 1984 йилда “Қори-Ниёзий”номидаги Давлат мукофоти ва республика муориф вазирлигининг “Мақтов ёрлиғи” билан тақдирланди. А.Эргашев ўзининг бутун педагогик фаолияти даврида кўпрлаб шогирдлар тайёрлаб, халқ маорифини ривожлантиришга муносиб ҳисса қўшиб, одоб-аҳлоқ ва меҳнат соҳасида намунавий инсонга айланди.
БАРАТОВ УМАРАЛИ ИСМОИЛОВИЧ

Баратов Умарали 1961 йил 10 декабрда Денов туманида туғилган. Ёш, билимдон, устозлар назарига тушган У.Баратов 1968-1978 йилларда тумандаги 40-ўрта мактабни тугатиб, 1979-1983 йилларда Тошкент халқ хўжалик институтини тамомлаб, Денов тумани иқтисодиёти ривожига муносиб ҳисса қўшиб келди. 1984-1988 йилларда Денов тумани Охунбобоев матлубот жамиятида катта ҳисобчи, 1988-1990 йилларда Охунбобоев тайёрлов идорасида бош ҳисобчи, 1990-1995 йилгача Денов тумани матлубот жамиятлари уюшмасида тафтишчилар раиси бош ва бош ҳисобчи лавозимларида фаолият кўрсатди. У.Баратов иш фаолияти давомида Денов туман иқтисодиёти, маиший турмуши ва савдо тараққиёти ривожига муносиб ҳисса қўшиб, янги савдо биноларини қуриш, ишга тушириш ва замонавий савдо хизматини кўрсатишга ўрнак бўлди. Шунингдек, аҳолининг талаб-эҳтиёжларини ҳисобга олган ҳолда савдо хизмат кўрсатиш маданиятини ривожлантириб, савдо соҳасида мутахассислар тайёрлаш масаласига жиддий эътибор берди. 1995-1999 йилларда Денов шаҳар матлубот жамиятида бош ҳисобчи, 1999-2003 йилларда Денов шаҳри Улгуржи-чакана савдо матлубот хиссадорлик жамиятида бошқарув раиси, 2004-2005 йилларда Денов туманлараро универсиал улгуржи базасида директор, 2005-2006 йилларда Денов шаҳар “Матлубот савдо” шўъба корхонасида директор, 2006 йилдан Денов почта алоқа тармоғи бошлиғи лавозимларида фаолият кўрсатиб, туман иқтисодий тараққиётига муносиб ҳисса қўшиб, замонавий савдо ва почта хизматларини ташкил этиш билан бир қаторда, туманнинг маънавий тараққиётига, ободонлаштириш, кўкаламзорлаштириш ишларига раҳбарлик қилиб келмоқда. Ташкилотчи, тадбиркор, инсонпарвар, халқ бахти-саодати учун хизмат қилаётган У.Баратов оила ва жамоа ўртасида муносиб ҳурматга сазовор.
БЕРДИЕВ ТУРҒУН ЭРГАШЕВИЧ

Бердиев Турғун Эргашевич 1951 йил 30 авгутда Денов туманидаги Ислом Тўраев номли ширкат хўжалининг Илонсой қишлоғида туғилган. 1973 йил Термиз Давлат университети бошланғия таълим бўлимини тугатиб, тумандаги 15-ўрта мактабда ўқитувчилик фаолиятини бошлади. Ташкилотчи, тадбиркор, ишбилармон ва маънавиятли Т.Бердиев жамоа ишларида фаол иштирок этиб устозлар назарига тушганлиги туфайли, уни 1977-1982 йилларда туман маданият уйи раҳбарлиги лавозимига тайинланишига имконият берди. 1983 йилдан бошлаб, туман маданият ишлари бўлим мудири вазифасида фаолият кўрсатиб, туман маданиятини юксалишида ҳар томонлама маънавий жиҳатдан хизмат қилди. Унинг ташкилотчилиги, маданият ва маънавиятни чуқур англаб етганлиги туфайли туманда маданият соҳаси ҳар томонлама катта ютуқларга эришди. Т.Бердиевнинг ташаббуси ва раҳбарлигида туман бадиий жамоалари республика миқёсидаги тадбирларда шухрат топди. Унинг ташклотчилиги туфайли, туманда бадиий хаваскорлик жамоалари “Навбаҳор” ва “Навниҳол” халқ ансамбллари ташкил топди. Туман маданиятини ҳар томонлама ривожлантириш ва тараққий эттириш мақсадида ёш талантлиларни излаб топиш, республика миқёсида тайёрлаб етказиш соҳасига кўп изланишлар олиб борди. Натижада 1982-1984 йилларда “Марҳабо талантлар!” республика телефестивалида Т.Бердиев раҳбарлигида “Навбаҳор” халқ ансамбли ва якка хонанда Иномжон Собировлар лавриат бўлдилар.1992 йилда Тошкентда мустақилликнинг бир йиллиги байрами муносабати билан Денов тумани бадиий хаваскорлари ТОшкент Марказий майдонида иштирок этди. 1995 йилда мустақиллигимизнинг 4 йиллиги тантаналарида, 1996 йилда “Ўзбекистон – Ватаним Маним” республика қўшиқлар танловида Денов туман бадиий жамоалари юксак мукофотга сазовор бўлдилар. 1998 йил республика кўрик танловида “Навниҳол” халқ рақс  дастаси иштирокчиси Хосила Раҳимова фахрли 3 – ўринни эгаллади. Деновда янги-янги санъат маданий ходимлари ташкил этилиб, улар тамун маданияти республика миқёсига олиб чиқишга муносиб ҳисса қўшдилар. Т.Бердиевнинг ташаббуси ва тинимсиз изланишлари туфайли 1999 йилда Манзура Қодирқулова республакада 2-ўринни, 2000 йилда Нигора Лутфуллаева Республикада рағбатлантирувчи ўринни, 2001 йилда Зулфия Хайдарова республикада 3-ўринни, 2002 йилда Ислом Худоёров республика кўрик танловида рағбатлантирувчи ўринни, 2003 йилда Гулмира Файзуллаева республика маданият ишлари вазирлиги тизимида ўтказилган кўрик-танловда фахрли 3-ўринни эгаллади. Бу улкан ютуқларнинг муваффақиятида ташкилотчи раҳбар, маданияда юксак фидоийси Т.Бердиевнинг хизмати алоҳида аҳамиятга эга. Т.Бердиевнинг самарали меҳнатлари доимий тарзда рағбатлантирилиб, мамлакатимиз мданиятини ривожлантиришдаги хизматлари алоҳида аҳамиятга эга.
ОРИПОВ ЗОКИРЖОН
Зокиржон Орипов 1960 йил 2 июн куни Денов туманида деҳқон оиласида туғилган. 1967-1977 йиллар 6-сон ўрта мактабида ўқиди. 1978 йил Денов шаҳар Автомобил ўқув комбинатида таҳсил олиб, шофёрлик касбини эгаллайди. 1978-1981 йилларда ҳарбий хизматга чақирилди. 1982-1991 йилларда Денов шаҳар автобус таксимотор паркида шофёр бўлиб иш фаолиятини бошлайди. Шу билан бирга ишдан ажралмаган ҳолда ўз билим тажрибаларини ошириш мақсадида 1986-1991 йилларда Тошкент давлат халқ хўжалиги институтида сиртдан таҳсил олади. 1991 йилдан бошлаб С. Отабоев ширкат хўжалигида чорвачилик ҳисобчиси бўлиб ишлайди. 1994-2000 йиллар хўжаликда бош ҳисобчи, 2000-2004 йиллар хўжалик бошқаруви раиси лавозимларида ишлади. 2004 йил 28 февралдан ижтимоий таъминот масалалари бўйича туман ҳокими ўринбосари лавозимида самарали меҳнат қилиб келмоқда.

БАКИРОВ ДАВЛАТ
Давлат Бакиров 1948 йил 6 майда Денов туманидаги Ҳазарбоғ жамоа хўжалигида деҳқон оиласида туғилган. Давлат Бакиров ўқувчилик даврида ўзбек тили ва адабиётини севиб ўқиб, ўзбек шоирлари ва ёзувчиларининг ҳаёти ва ижодий фаолиятларини чуқур ўрганиб, юқори синфларда дарс берган устозларидан фан сирларини ўрганиб, берган билимларига ва маслаҳатларига таянган ҳолда ўз ҳаёт йўлини белгилаб олди. Давлат Бакиров 1966 йили Душанбе Давлат педагогика институтининг ўзбек тили ва адабиёти факультетига талабаликка қабул қилиниб, талабалик йилларида ўзининг камтаринлиги, чуқур билими билан бошқа талабалар орасидан ажралиб турарди. У олий даргохни 1970 йилда муваффақиятли битириб, ўзбек тили ва адабиёти ўқитувчиси ихтисослигини эгаллайди ва ўзи ўқиган жонажон мактабига ўқитувчи бўлиб ишга қабул қилинди. 1972 йили Давлат Бакиров қуролли кучлар сафига чақирилиб, ҳарбий хизматни 1973 йили адо этиб, она Ватанига қайтиб келади. Давлат Бакиров 1973 йили 10 октябрдан 28-сон ўрта мактабига ўқув тарбиявий ишлари бўйича директор ўринбосари, 1981-1984 йиллар давомида мактаб директори лавозимига тайинланди. У 1984-1989 йиллари Денов туман ва шахар партия қўмитасида инструктор вазифасида иш юритиб, 1989-1990 йиллари Денов шаҳар партия қўмитасида идеология бўлими мудири ўринбосари лавозимида ишлади. Давлат Бакиров 1990-1991 йиллари Халқ депутатлари Денов туман Кенгашининг ташкилий кадрлар бўлими мудири вазифасида ишлаган. Давлат Бакиров 1991-2000 йилларда Денов туман ҳокимлиги ташкилий ишлар ва кадрлар масалалари бўйича гуруҳ раҳбари, 2004 йилдан бошлаб Денов туман ҳокимлиги ташкилий – назорат гуруҳи раҳбари вазифасида фаолият юритиб келмоқда.
ДОНИЁРОВ МАМАРАЖАБ 
Мамаражаб Дониёров 1949 йил 12 май куни Денов тумани Анбарсой қишлоқ фуқаролар йиғинининг Боботоғ мавзесидаги Жийдабулоқ қишлоғида деҳқон оиласида таваллуд топган. Ўрта маълумотни шу қишлоқдаги 12- умумий ўрта мактабда олган. 1957 йили мазкур мактабнинг 1-синфига ўқишга бориб, 1967 йили мактабни аъло баҳоларда тугатиб, ўзи ўқиган мактабда ўқитувчи бўлиб ишлайди. 1968 йили Термиз давлат педагогика институтининг филология факултети ўзбек тили ва адабиёти бўлимига ўқишга кириб, 1972 йили олий даргоҳни имтиёзли тугатади. Шу йили йўлланма билан Денов шаҳридаги ҳозирги 75-сон мактабга ишга келиб, 1975 йили Ойбек номли янги очилган ҳозирги 76-сон мактабига ишга ўтиб, 1980 йилга қадар ўз мутахассислиги бўйича мактабнинг 4-11- синфларига дарс берди. 1982 йилда мактаб ишини йўлга қўйишдаги хизматлари инобатга олиниб, халқ депутатлари Сурхондарё вилоят Кенгашига депутатликка сайланган. 1983 йил Республика педагогик ўқувчи синовида илмий мақоласи билан қатнашиб, фахрли ўринни эгаллайди, халқ таълими ва касаба уюшмалари Федерацияси «Фахрий ёрлиғи» билан тақдирланади. Вояга етмаганлар орасида тарбиявий ишларни йўлга қўйиш мавзусида матбуотда илмий мақолалари эълон қилиниб, 1983 йили Бухоро шаҳрида бўлиб ўтган «Тарбияси оғир ўқувчилар билан ишлашда мактаб ва оила ҳамкорлиги» мавзусидаги илмий анжуманда маъруза билан қатнашиб, республика педагоглар малакасини ошириш институти тавсияси билан «Ўзбекистон халқ маорифи аълочиси» унвонига сазовор бўлади.

1982-1990 йилларда бир неча бор халқ депутатлари туман Кенгаши депутати бўлиб сайланган. Иш фаолиятини матбуот билан узвий алоқада олиб бориб, илмий педагогик ва методик мақолалари билан вилоят ҳамда Республика матбуотида мунтазам қатнашиб келган. 1983 йили Денов шаҳар халқ таълими бўлими педагогика кабинети мудири этиб тайинланган, орадан 1 йил ўтиб, 1984 йилда Денов туман партия қўмитасига йўриқчи вазифасига ўтказилди.

1985 йили партия қўмитаси идеология бўлими ўринбосари, 1988-1989 йилларда бўлим мудири вазифасида, 1990 йили партия қўмитаси ташкилий кадрлар бўлими мудири вазифасида ишлаган. «Ўзбекистон республикаси Мустақиллигининг 10 йиллиги» нишони соҳиби. 1992 йилнинг 10 августидан 1995-2000 йилларда Денов туман ҳокимлиги умумий бўлим мудири, 2000 йилнинг сентябр ойидан туман ҳокимлиги ижтимоий мажмуаси бош мутахассиси бўлиб ишлаган.

2004 йилнинг январидан буён «Маънавият ва маърифат маркази» Денов туман бўлими раҳбари сифатида фаолият кўрсатиб келмоқда.

ТОШЕВ АБДУХОЛИҚ 
Абдухолиқ Тошев 1956 йилнинг 2 февралида Сариосиё туманининг ҳозирги Сўфиён ширкат хўжалигида таваллуд топди. Ўрта мактабни тугатгач, ҳарбий хизматни адо этди. 1978 йилдан Денов шаҳридаги ёғ экстрация ҳозирги «Сурхонозиқовқатсаноати» ҳиссадорлик жамиятида электрон ўлчаш ва автоматика соҳаси бўйича ишлай бошлайди. 1987 йилга қадар бир нечта рационализаторлик ишларини амалга оширди. Ўша вақтда ишлаб чиқариш учун муҳим бўлган автоматика қурилмаларини қайта ишлаб, такомиллаштиришга муваффақ бўлди. Бу қурилмалар ҳозиргача ишлаб турибди. Абдухолиқ Тошев 1988 йилда завод қошида «Электроника» маркази ташкил этишга асос солди ва унга раҳбарлик қилди. 1991 йилда марказ хўжалик ҳисобига айлантирилди. 1992 йилнинг бошида Абдухолиқ Тошев ташаббускорлиги ва унинг раҳбарлигида туман ҳокимининг қарорига биноан Республикада биринчилардан бўлиб Денов «Ойнаи жаҳони» ташкил этилди. Телевидение оммавий ахбарот воситаси сифатида хизмат кўрсата бошлади. Мустақиллик шарофати билан телевидениега кенг йўл очиб берилди. Телевидение фаолияти, аудиторияси кенгайтирилди. Ҳозирда «Денов АТР» телевидениеси Сурхондарё вилоятининг шимолий туманларига хизмат кўрсатмоқда.

Абдухолиқ Тошевнинг  изланувчанлиги, тадбиркорлиги боис телевидение тўлиқ компютерлаштирилди. 25 нафар малакали журналист ва техник ходимлар иш билан таъминланди. Бинобарин, Денов телевидениеси унинг новаторлиги туфайли 2003 йилдан бошлаб Ўзбекистон ОАВ миллий ассосиациясининг тенг ҳуқуқли аъзоси сифатида тан олинди. Абдухолиқ Тошев айни чоғда жамият учун фойдали янгилик яратишни тўхтатгани йўқ. Шу боис кабелли телевидениега асос солинди ва халқимиз ундан баҳраманд бўлди. Абдухолиқ Тошев бутун иш фаолияти давомида мамлакат телекомуникация ва телевидение тараққиётига муносиб ҳисса қўшиб келаётир. Жуда катта йўналишда иш олиб бораётган бу ҳассос, тажрибали мутахассис, ишбилармон раҳбар нафақат меҳнат жамоасида, балки халқ орасида обрў-эътибор ва юқори нуфузга эга.

САПИЕВ КОМИЛ 
Комил Сапиев 1950 йил 12 февралда Денов шаҳрида ишчи оиласида туғилди. Ўрта маълумотни 1957 -1965 йилларда Деновдаги Й. Охунбобоев номли 2-ўрта мактабда олди. Автотранспортга бўлган қизиқиши уни Қўқон автомобил йўллари техникум сари етаклади. 1969 йили билим юртини муваффақиятли битириб, техник-механик мутахассислигига эга бўлди ва меҳнат фаолиятини Денов шаҳридаги 2516-сонли автожамланмада механик вазифасидан бошлади. Шу йиллари шаҳар ҳарбий комиссарияти томонидан ДОСААФ ташкилотига ўқитувчилик вазифасига ўтказилди. Армия учун малакали ҳайдовчилар тайёрлашда ўзининг билимлари ва қобилиятини намойиш қилди. 1970-1972 йилларда ҳарбий хизмат бўйича йигитлик бурчини бажариб қайтди. 1972 йилдан 1980 йилгача Денов автобус-такси корхонасида ҳаракат хавфсизлиги бўйича муҳандис, фойдаланиш бўлими муҳандиси, бўлим бошлиғи вазифаларида ишлади. Йиллар давомида эгаллаган малакаси ва ташаббускорлигини кўрган юқори ташкилот раҳбари уни 1980 йилда Сурхондарё вилояти автомобил трести бошқарувчисининг ўринбосари вазифасига тайинлади.

Комил Сапиев Вилоят автомобил трестида ишлаш даврида вилоятда автомобил соҳасининг ривожланишига ва автомобил йўллари қурилишида жуда катта хизмат қилди. 1980 йилда политехника институтини битирди. 1984-1985 йилларда у вилоят партия комитетининг тавсиясига биноан Денов тумани халқ назорати қўмитаси раиси вазифасига тайинланди. 1985-2001 йилларда «Чағониён» акциадорлик жамияти (собиқ Денов автобус-такси корхонаси) бошқарув раиси вазифасида фаолият юритди.
Комил Сапиев корхонага директор этиб тайинлангач, автокорхона фаолияти янада ривожланиб, автомобил парки 300 га яқин турли русумли автомобилга етказилди, 850 га яқин ишчи-ходимлар ишладилар. 1986 йилда жамоанинг 24 оиласи янги қуриб битказилган уй-жой билан таъминланди. Унинг саъй-ҳаракати билан 1987 йилда Сангардак дарасида ишчи-хизматчилар учун дам олиш маскани қуриб битказилиб, жамоа ихтиёрига топширилди. Шу йили 2 сменали ишлайдиган кафитерий қурилиб, ишга туширилди. Ишчи, хизматчилар учун иш вамаиший шароитларни яхшилашга катта эътибор қаратиб, автокорхонада барча цехларни қайта жиҳозлади. Спорт мажмуаси, соғломлаштириш маркази, сауна, таҳоратхона, сартарошхона, ошхона, бар, сомсахона, гўшт ва нон дўконлар очилди.

Комил Сапиевнинг ташаббуси билан шаҳардаги янги «Шоҳбекат» қурилиб, ишга туширилди. Автокорхона ҳудудида «Кисловодск» типидаги модул қурилди. Комил Сапиев раҳбарлигида автокорхона жамоаси шаҳар, вилоят, республика ва иттифоқ ижтимоий мусобақаларида кўплаб маротаба ғолиблик шоҳсупаларида ўрин олиб келган. Унинг шижоаткорлиги, ташаббускорлиги, қатъиятлилиги эътиборсиз қолмади. 1985 йилда Денов тумани халқ депутати, 1987 йилда Денов шаҳар халқ депутати, 1994 йилда эса Ўзбекистон Республикаси Олий Мажлис депутатлигига сайланди.

Комил Сапиев Ўзбекистон Республикаси Халқ демократик партияси марказий Кенгаши аъзоси. 1991йилда «Фахрий автотранспортчи» кўкракнишони, Ўзбекистон Республикаси «Фахрий ёрлиғи», 1997 йилда «Ўзбекистон белгиси» кўкрак нишони, 2001 йилда Ўзбекистон Республикаси Мустақиллигининг 10 йиллиги кўкрак нишонлари билан тақдирланган. Мамлакатимизда рўй бераётган ўзгариш ва иқтисодий қийинчиликлар Комилжон акани чўчитмади, дадиллик ва қатъият билан қаракат қилгани боис, автокорхона қийинчиликлардан талофатсиз ўтиб олди. Автокорхонани акциадорлик жамиятига айлантириб, мулкчилик шаклини ўзгартирди.

Мустақиллик даврида автопаркни «ДЭУ» русумли ва «Доган» русумли енгил таксилар билан бойитди. Вилоят автомобил трести «Сурхондарётранс» автомобилда юк ва йўловчилар ташиш уюшмасига айлантирилгач, унинг бош директори вазифасига тайинланди ва шу лавозимда 2001 йилдан 2005 йилнинг март ойигача фаолият юритиб, вилоят автомобил соҳасини янада ривожлантиришда катта хизматлар қилди. Йўловчи ташиш паркини Республикамизда ишлаб чиқарилаётган «Тико» ва «Дамас» русумли автомобиллар билан бойитди. 2005 йилнинг март ойидан буён «Чағониён» масъулияти чекланган жамиятининг кузатув Кенгаши раиси вазифасида фаолият юритиб келмоқда.

Комил Сапиев тиним билмайди. У ўз йўлида ҳали кўп мўъжизалар яратишга қодир.

ЖЎРАЕВ МУҲАММАДИ 
Муҳаммади Жўраев 1949 йил 9 февралда Денов туманидаги «Мустақиллик» деҳқон фермерлар уюшмасига қарашли «Себзор» маҳалласида туғилган. Тумандаги 22-умумтаълим мактабида ўқиб, 1966-1968 йилларда Душанбе шаҳридаги полиграфия билим юртида юқори босма ношири мутахассислигини олди. 1968-1969 йилларда Хўжанд вилоят босмахонасида, 1969-1976 йилларда эса Турсунзода шаҳар матбаасида юқори босма ношири вазифасида самарали меҳнат қилди. Муҳаммади Жўраев 1976 йил Денов туман босмахонасига директор этиб тайинланди. Ҳозирги даврда мазкур лавозимда фаолият кўрсатмоқда. Муҳаммади Жўраев оилали, 11 нафар фарзанднинг отаси, 25 нафар набиранинг суюкли бобоси. Шуури баланд инсон борки, ўзидан яхши из қолдириб, яшаш измида бўлади. Ҳақиқатан ҳам инсондан яхши из қолганига нима етсин. Шу корхонага (босмахонага) илк қадам қўйган куниданоқ юриш-туришида, муомаласида у кишининг оддийлиги, камтарлиги, истараси иссиқлиги, ишбилармонлиги акс этиб туради. 
... Йиллар ўтиб, босмахона бошлиғининг елиб-югуришлари, билимдонлиги боис бирма-бир замонавий асбоб-ускуналар билан жиҳозланди. Газеталар ва турли босма қоғозлари «Офсет» машинасида чиқа бошлади. Компютерлар ишга тушди. Тамға ва муҳр тайёрлаш ускуналари олиб келинди. Китоб тайёрлаш ишлари йўлга қўйилди. Хуллас, ишлар кутилганидек натижа берди. Босмахона ижара босмахонасига айлантирилди. Муҳаммади Жўраев Денов босмахонасига раҳбарлиги давомида жамоани бутун Республикага машҳур қилиб юборди.

Денов ижара босмахонаси вилоятда марказий босмахона мақомини олди. Бу ўз-ўзидан ёхуд қайсидир юқори идора томонидан расмий тарздаги имтиёз эмас, балки, ишбилармон тадбиркор, тиниб-тинчимас Муҳаммади ҳожи Жўраевнинг изчил изланиши, тинимсиз меҳнати туфайли юзага келди. Муҳаммади Жўраев вилоят матбаачилигида, қолаверса, мамлакатда соҳа ривожига катта ҳисса қўшган инсон сифатида эҳтиромга сазовор.

БОБОҚУЛОВ ЭРКИН 
Эркин Бобоқулов 1960 йили 27 февралда Сурхондарё вилояти Бойсун туман, Мачай қишлоғида зиёли оиласида таваллуд топиб, 1966 йилда Шеробод тумани, кейинчалик Миробод туманидаги Амир Темур номли 1-сон мактабига бориб, 1976 йилда шу мактабни аъло баҳоларда тугатди. У 1977 йилда Саратов шаҳридаги Давлат педагогика олийгоҳининг кундузги бўлимига ўқишга кириб, 1982 йилда ушбу олийгоҳни тугатгандан сўнг, Музробот туманидаги спорт қўмитаси қошидаги ёшлар ва ўсмирлар спорт мактабининг тарбиявий ишлар бўйича директор ўринбосари бўлиб ишлади.

Эркин Бобоқулов 1983 йилнинг апрел ойидан 1984 йилнинг декабр ойига қадар қуролли кучлар сафида хизмат қилиб, 1985 йилнинг январ ойидан Музробод туманидаги спорт комитетига футбол бўйича мураббий ва шу йилнинг ўзида 1-сонли Амир Темур номли мактабда рус тили фанидан ўқитувчи бўлиб ишлади.

У 1986 йилнинг сентябр ойида Музробод туманида спорт ва мудофаа ишлари бўйича бўлим бошлиғи, 1987 йилда тумандаги ДОСААФда раис, 1988 йилнинг сентябр ойида тумандаги механизация қишлоқ хўжалиги техникумида рус тили ўқитувчиси вазифасида ишлаб, 1989 йилнинг декабр ойида Музработ туман ИИБ вояга етмаганлар бўйича инспекциясиининг инспектори лавозимида, ҳозирда вилоят ички ишлар идораларининг турли ўрта босқичлар таркиби лавозимларида хизмат қилиб келмоқда.

У меҳнат фаолиятининг қуйидагича бошлаган. 1983-1984 йиллар қуролли кучлар сафида хизмат қилган. 1989-1992 йиллари Музробот туманидаги ИИБ вояга етмаганлар иши бўйича участка инспектори, 1992 йили март ойидан шу йилнинг октябр ойигача Музробот туманидаги ИИБ ШТБИ гуруҳи катта инспектори, 1992-1995 йиллари туман ИИБ ЖҚБ катта тезкор вакили, Ўзбекистон Республикаси ИИВ, 1995-1996 йиллар вазирлик жиноят қидирув бош бошқармаси 2-бошқарма 2-бўлимининг тезкор вакили бўлиб ишлади.

1996-1998 йиллари жиноят қидирув Бош бошқармаси 1-Бошқарма 1-бўлимининг тезкор вакили, 1998-2000 йиллар Вазирлик жиноят қидирув Бош Бошқармаси 1-бошқарма 1-бўлимининг катта тезкор вакили сифатида фаолият кўрсатди.

Сурхондарё вилояти ички ишлар бошқармасининг 2000-2001 йиллари Бошқарма жиноят қидирув бошқармаси бошлиғининг ўринбосари, унинг ўзи 1-бўлим (уюшган жиноятчиликка ва шахсга қаратилган жиноятларга қарши кураш бўйича) бошлиғи, 2001-2004 йиллар Сариосиё тумани ИИБ бошлиғи, 2004-2006 штатлар қайта ташкил этилиши муносабати билан Сариосиё тумани ИИБ бошлиғи, 2006 йил март ойидан ҳозирга қадар Денов тумани ИИБ бошлиғи лавозимида ишлаб келмоқда.

Эркин Бобоқулов хизмат фаолияти давомида 18 маротаба рағбатлантирилган.
ШОИМАТОВ ХУРРАМ 
Хуррам Шойматов 1939 йил 15 январда «Ғалаба» ширкат хўжалигининг Хўжахалқи маҳалласида деҳқон оиласида туғилган. 1947 йили 1 сентябрда А.Навоий номли 24-сон ўрта мактабининг 1-синфига ўқишга борди. 10-синфни 1958 йили аъло баҳоларда тугатади. Ўқувчилик йиллари математика, физика фанларига меҳр қўйди. Айниқса, математика фанидан берилган мисол ва масалаларни бир зумда тўғри ва аниқ ечар эди. Математика фани ўқитувчилари Сафар Қулматов, Шавкат Галиевлардан сабоқ олди. 1958 йил 10 ноябрда Қуролли кучлар сафига чақирилади. Ҳарбий хизматни тугатгач, 1961 йил 18 ноябрда она юртига қайтиб келади. У 1961 -1964 йилларда Тожикистон Республикаси Душанбе шаҳридаги Политехникумга ҳужжат топширди қамда имтиҳонлардан аъло баҳоларда ўтиб талабаликка қабул қилинади. Автомобил йўллари бўлимининг эксплуация ремонт автотранспорт, техник-механик ихтисослигини эгаллайди.
1964 йил Денов шаҳридаги 26-автокорхонага ишга қабул қилинади. Йўл хавфсизлик муҳандиси, 1970 йили II саф бошлиғи, 1973 йили бош муҳандис лавозимида ишлаган. 1971 йили 26-автокорхона 2516-автокалоннага айлантирилади. Хуррам Шойматов 1973 йили декабр ойидан бошлаб 2516-автокалоннада директор лавозимида иш юритади. Хуррам Шойматов 15 йил 2516-автокорхонада замонавий автомобиллар билан шуғулланди, автомобилларни яхши таъмирлаш устахоналари ва профлактория таьмир жихозлари яхши йўлга қўйилди. У ўз билими ва малакасини ошириш мақсадида 1988 йили Тошкент Давлат «Автомобил ва транспорт йўллари» институтига сиртдан ўқишга киради. Олий даргоҳни 1992 йили «Механик-инженер» ихтисослиги бўйича ўқиб тугатади. Хуррам Шойматов 1964 йилдан 2516-автокорхонадаги иш фаолиятини давом эттирди. Шогирдларидан А.Ўринов, И.Б.Бобомуродов-бошмуҳандис, А.Л.Ушозов – бош хисобчи, Чори Соатов–экспедитор бошлиғи лавозимларида ишлаган.

СУВОНОВ ҲАЙДАР 

Ҳайдар Сувонов 1957 йили Денов туманидаги С.Раҳимов номли жамоа хўжалигида деҳқон оиласида таваллуд топган. 1964 йили Муқимий номли 14-сон ўрта мактабига ўқишга бориб, 1974 йили 10-синфни аъло баҳоларда тугатди.

Ҳайдар Сувонов ўқувчилик даврида рус тили ва адабиёти фанини севиб ўқиб, чет эл ёзувчиларининг асарларини мутолаа қилар, шоирларнинг шеърларини ёд оларди. Шу қизиқиши туфайли 1974 йили республика педагогика институтининг рус тили ва адабиёти факультети кундузги бўлимига ҳужжат топшириб, 1979 йил тугатиб, йўлланма билан Денов туманига ишга келди. Денов шаҳридаги 71 –сон ўрта мактабга ўқитувчи бўлиб ишга қабул қилиниб, иш даврида институтда олган билимлари, орттирган тажрибалари уни ҳақиқий педагог бўлиб етишишига катта имкон яратиб берди.

1983-1985 йилларда Денов туман халқ маорифи бўлимида аввал услубчи, сўнг мактаблар бўйича нозир бўлиб ишлаб, 1991-1997 йилларда Денов шаҳар халқ таълими бўлими мудири ўринбосари вазифасида фаолият кўрсатди. Шу давр ичида шаҳар мактаблари, мактабгача ва мактабдан ташқари мутахассислар ўқув тарбия жараёнининг такомиллашишига, услубий ишларни мукаммал оширишга, педагог жамоаларнинг ўзаро яхши муҳитда ишлаш учун шароит яратишга ва маълум миқдорда моддий базани бойитишга қатъиятлик билан ҳаракат қилиб келди. У доим янгиликка интилиб, мактабларни компютерлаштиришга, тест синовларини жорий қилишга, иқтидорли ўқувчилар синфларини очилишига ва уларни зарурий дастурлар, ўқув жиҳозлари, молиявий маблағ билан таъминлашга масъулият билан ёндошди. Унинг бевосита ташаббуси билан Денов туманида математика ва инглиз тилига ихтисослашган 3-лицей, 1-гимназия мактаби очилди.
Ҳайдар Сувонов 1997 йилдан шаҳар 1-иқтидорли болалар мактаб-интернати директори вазифасида меҳнат қилди. Ўтган қисқа давр мобайнида мактаб-интернат педагогик жамоаси орасида мустаҳкам ижобий муҳитни яратишга эришди. У қўл остида ишлаётган ходимларга нисбатан талабчанлик билан биргаликда ғамхўрлиги, инсонпарварлиги туфайли қадр ва эътибор топди. Раҳбар сифатида Ўзбекистон Республикаси ҳукумати чиқараётган соҳага алоқадор барча қонунлар, жумладан, иқтисодий қонунлар билан доимо танишиб, ўрганиб боради ва уларнинг амалий ижросини таъминлайди. Педагогик кенгашларда маърузалар қилиб жамоаси орасида тарғибот ишларини олиб борди. Халқ таълими соҳасида кейинги йилларда чиқарилган қатор қонунларни мактаб ҳаётига татбиқ қилиш чораларини излади. Вилоят, туман миқёсида ўтказилган тадбирларда юқори савиядаги ташкилотчилик ва ташаббускорлик билан иштирок этишга интилади. Йиллар давомида тўпланган тажриба, касб маҳорати сирларини ва билимини ёш кадрларга ўргатиб, уларга мураббийлик қилди. Ҳайдар Сувонов қайси лавозимда, қайси ишни бажармасин, У қўл урган иш ўз ижобий самарасини бериб келган. Ҳайдар Сувонов ўзининг ўқитувчилик ва раҳбарлик фаолияти даврида минглаб шогирдлар тайёрлади. Улар халқ хўжалиги, қишлоқ хўжалиги ва маориф соҳаларида ишлаб, Ватанимизнинг равнақи йўлида муносиб ҳисса қўшиб келди.

Ҳайдар Сувонов 2005 йилдан буён Денов туман халқ таълими бўлими мудири лавозимида ишлаяпди. Ўзбекистон халқ таълими аълочиси нишони билан тақдирланган. Оилали, 3 нафар фарзанднинг отаси.

ТУРСОАТОВ АСАД 
Асад Турсоатов 1936 йил 1 январда Денов туманидаги кичик Вахшивор қишлоғида деҳқон оиласида таваллуд топиб, 1944 йили собиқ 39-сон мактабига ўқишга бориб, 1950 йили 7-синфни битиради ва шу йили Хўжасоат қишлоғидаги 43-сон ўрта мактабининг 8-синфига ўқишга бориб, 1954 йили 10-синфни аъло баҳолар билан тугатди. Асад Турсоатовнинг ўқувчилик йиллари жуда оғир пайтга тўғри келган, ҳамма фронтга кетган, қишлоқда эса ёшлар ва хотин-қизлар қолган, фронт орқасида 15-20 соатлаб ишлашга тўғри келган. Нон топиб ейиш жуда оғир, халқ ўта қашшоқлашиб қолиб, 1954-1956 йиллари Термиз Давлат ўқитувчилар тайёрлаш педагогика институтига факултетига ҳужжат топшириб, 1958 йилда олийгоҳни муваффақиятли битириб, ўзбек тили ва адабиёти ўқитувчиси ихтисослигини эгаллаб, Денов туманидаги 38-сон мактабида илмий мудир, ўқув-тарбиявий ишлар бўйича директор ўринбосари, 1958 йил мартда 38-сон ўрта мактабининг директорлиги лавозимига тайинланди. У ўз билими ва малакасини ошириш мақсадида 1961 йили Бухоро Давлат Педагогика институтининг ўзбек тили ва адабиёти факултетига сиртдан ўқишга кириб, олий даргохни 1966 йили муваффақиятли тугатди.

Асад Турсоатов 1967-1970 йиллардан бошлаб 39-сон ўрта мактабда директор лавозимида ишлаб, мактабда моддий техника базасини мустаҳкамлашда жиддий ишлар қилди. 38-39-49-сон ўрта мактабининг бинолари ўқитувчи, хизматчилар кучи билан хашар асосида қуриб, мактабни мутахассислар билан таъминлаб, Вахшивор мактабларда жамоатчи инспектор, метод бирлашма раҳбари сифатида фаолият кўрсатди.

1970-1975 йиллари Денов туман халқ маориф бўлими мудири лавозимида фаолият кўрсатиб, тумандаги мактабларда бинолар қурилишига раҳбарлик қилди.

ҚУЛМАТОВ САФАР 
Сафар Қулматов 1912 йилда Денов туманидаги Кўчакли қишлоғида таваллуд топиб, Ўзбекистонда хизмат кўрсатган ўқитувчи, халқ маорифи аълочиси, Меҳнат шуҳрати медали нишондори, 1930-1933 йилларда Самарқанд педагогика билим юртини тамомлаб, 1933 йилдан бошлаб Денов туманидаги 23-мактабда иш фаолиятини бошлади. 1937-1941 йилларда Бухоро муаллимлар олийгоҳи, Ўзбекистон (ҳозирги Самарқанд) университетида таълим олди. Мақсади халқни, халқ фарзандларини саводли, илмли қилиш бўлган Сафар Қулматов яна қадрдон туманига қайтиб, 1941 йилдан бошлаб 23-мактабда, 1942-1945 йилгача 27-мактабга, 1945-1974 йилгача А.Навоий номли мактабда директор бўлиб ишлади. 1974 йилда имтиёзли кексалик нафақасига чиқиб, у кишининг математика фанига бўлган қизиқишлари, ўқитишдаги иқтидорлари туфайли умрининг охиригача фақат шу фандан дарс берди. Туғма қобилият эгаси бўлган муаллим ўз фаолияти давомида ҳақиқий фан ва тарбия фидойиси эканлигини намоён қилиб, кўп йиллар Сафар Қулматов директор бўлган мактаб интернат вазифасини ҳам ўтади. Вилоятдаги энг кўп олимлар, раҳбар ходимлари таълим олган ўқув даргоҳи А.Навоий номидаги 24-мактаб ҳисобланади. Ўзбекистон Республикаси Фанлар Академияси аъзолари, 6 та фан доктори, 100 дан ортиқ фан номзодлари, туман ҳокимлари, кўплаб корхона, ташкилот, хўжалик рахбарлари ва турли соҳа мутахассислари дастлабки таълим ва турмушга йўлланмани Сафар Қулматовдан олганлар.

Сафар Қулматов раҳбарлигида А.Навоий номли 24-мактаб биноси, 26-мактаб биноси, ҳозирги педагогика коллежи биноси қурилиб ишга туширилган. Сафар Қулматовнинг меҳнат фаолияти Ўзбекистон маориф Вазирлигининг «Меҳнат шуҳрати» китобига битилган.

Халқ таълими биноси янгидан замон талаби асосида қурилиб, мусиқа мактабига 2500 ўринли зал қуриб ишга туширилди, мактабларда фан хоналари, спорт зали, телефон, ичимлик сув қувурлари ўтказилди. Замонавий спорт майдонлари ишга туширилди, мутахассислар сони сифат жиҳатидан яхшиланиб, 9 та бошланғич мактаб саккиз йиллик ва ўрта мактабга айлантирилди.

ЖАЛИЛОВ АҲМАД 
Аҳмад Жалилов 1946 йил 28 декабрда Шеробод туманида туғилиб, 1952 йил Термиз шаҳридаги 2-сон мактабини 1964 йили аъло баҳоларда тугатади.

Аҳмад Жалилов 1964 йил қуролли кучлар сафига чақирилди, ҳарбий мажбурий хизматни 1966 йили адо этиб, она ватанига қайтиб келади. Аҳмад Жалилов 1970 йили Қарши Давлат Педагогика институтининг рус тили ва адабиёти факултетига ўқишга кириб, уни 1974 йили тугатиб, меҳнат фаолиятини Сурхондарё педагогика билим юртига ўқитувчиликдан бошлади. 1972-1975 йилларда вилоят халқ таълими бошқармасининг назоратчи ва тафтиш бўлимининг бошлиғи бўлиб ишлади. 1975 йилдан бошлаб Аҳмад Жалилов Денов шаҳар халқ таълими бўлимида методист, 3-сон ўрта мактабда директор ўринбосари, 4-сон ўрта мактабида директор лавозимида фаолият кўрсатди.

1985-1987 йилларда Олтинсой тумани халқ таълими бўлими мудири, 1982-1998 йилларда Денов тумани халқ таълими бўлими мудири лавозимида хизмат қилди. 2000 йил Олтинсой туман халқ таълими бўлими мудири, 2001 йил бир муддат нафақага чиққунича вилоят халқ таълими бошқармасида масъул вазифасида меҳнат қилган. Аҳмад Жалилов педагогик фаолияти давомида ўзини тажрибали ва ишбилармон раҳбар, моҳир педагог ва мураббий сифатида кўрсатди. Таълим-тарбия жараёнига янги, замонавий услубларни жорий этиш, диагностик таҳлил, тест рейтинг тизимидан кенг фойдаланиш билан шахсан шуғулланиб келган.
Ўзбекистон Республикаси Президентининг халқ таълими соҳасидаги фармонлари, вазирлар махкамасининг қарорларини туманда бажарилиши юзасидан сезиларли ишларни амалга оширди.
Ахмад Жалилов маориф соҳасидаги хизматлари учун «Ўзбекистон халқ таълими аълочиси» нишони билан ҳамда Ўзбекистон Республикаси мустақиллиги «Эсталик» нишони билан муносиб тақднрланган.
МИРЗАЕВ ХУРСАНД

Мирзаев Хурсанд Денов тумани Собир Раҳимов колхози Лўпон қишлоғида 1936 йил 26 сентябрда таваллуд топиб, 1952 йилда Муқумий номли мактабнинг 7 синфини тугатиб, ўрта маълумот олиш учун қўшни колхоздаги 15-сон Вовилов номли мактабда 8-10 синфларда ўқиди, ўша даврда район бўйича ўрта мактаблар кам бўлганлиги учун, 10 синфни тугатиш имтихонини Ҳазорбоғ совхозидаги 27-сон ўрта мактабга топширди. Тиришқоқлиги ва илмга ташналиши туфайли мактабни пешқадам ўқувчилари қаторидан жой олиб, ўрта мактабни тугатиб, 1955 йилда Самарқанддаги Ўзбекистон давлат университетининг филология факультетига ўқишга кириб, 1960 йил имтиёзли диплом билан тугатди. Иш фаолиятини Денов шаҳридаги 4-сонли ўрта мактабда ўқитувчиликдан бошлади. Университетга олган илми, болаларга бўлган меҳри уни таниқли педагог бўлишига йўл берди. Ёш ўқитувчидаги билим, ташкилотчилигини сезган, шаҳар халқ таълими бўлими раҳбарлари, район партия ташкилоти раҳбарлари билан келишиб, 2-сон Охунбобоев номли мактаб директорлиги вазифасига тайинлаган. Мактаб директорлиги даврида ҳомий ташкилотлар топиб, улрнинг кўмагида мактаб ҳудудига асфальт ётқизди, спорт зал қурдириб, мактаб қалоқликдан чиқиб, яхши намунали мактаблар қаторидан жой олди.

Х.Мирзаевдаги педагоглик хислатлари маҳоратини кўрган юқори ташкилот раҳбарлари, уни шаҳар халқ таълими бўлимига услубчи, кейин, бош инспекторлик вазифасига қўйиб, меҳнати туфайли шаҳар халқ таълимида яхши силжишлар пайдо бўлади. Денов шаҳар халқ таълимида Х.Мирзаев ташкилотчилигини туфайли 1975 йил шаҳар халқ таълими касаба уюшма раислигига сайланди. Бу вазифага нафақага чиққунга қадар ишлаб, касаба уюшма ишларини қисқа вақт ичида ўзлаштириб олиб, шаҳардаги болалар боғчаси ва мактаб ўқувчилари, техник ходимлар меҳнат шароитини ўрганиб, уни яхшилаш, ходимлар меҳнатини ҳимоя қилиш техника хавфсизлигини таъминлаш учун режалар тузиб, шу режа асосида иш ташкил этди. Ходимлар, ҳақ-ҳуқуқини қонун асосида ҳимоя қилиш ходимларини ойлик маошини ўз вақтида олиб бориш, уларнинг саломатлигини назорат қилиш ва соғлигини таъминлаш уни асосий иши бўлди. Ҳар йили барча ходимларни тиббий кўрикдан ўтказиб, беморларини алоҳида рўйхат тузиб, зарурларини касалхонага ётқизиб даволаш, саниторияларга юбориб даволаш ишларини олиб боради. Ҳар йили кўплаб ходимларни вилоят, республика ва иттифоқ дам олиш уйларига, экскурсияларга юбориш ишларини йўлга қўйди. 
Х.Мирзаев ўзи дарс бериб, тарбиялаган шогирдлари Моҳира Темированинг шаҳар партия қўмитаси котиби, Мамаюсуф Сапиевнинг халқ таълими бўлими бошлиғи, Мирзали Боймирзаевнинг завод директори, Олим Мамадиёров ва Абдуҳамид Эшниёзовларнинг мактаб директори лавозимларига ишлаганлигидан фахрланиб юради. Кўп йиллар вилоят таълим бўлими касаба уюшма пленум аъзоси бўлиб ишлади. Иттифоқ ва республика халқ таълими аълочиси унвонига сазовор бўлган.

МИРЗАЕВ РАВШАН ШАРИПОВИЧ

Мирзаев Равшан Шарипович 1942 йил 19 февралда Денов тумани, Собир Раҳимов номли жамоа колхозининг Лўпон қишлоғида туғилиб, 1959 йил шу колхоздаги 14-сон Муқумий номли ўрта мактабни 1966 йил Самарқанд Давлат Тиббиёт олийгоҳини имтиёзли диплом билан тугатди.
1966-1968 йилларда Куйбешев қишлоқ касалхонасини туманда ҳар томонлама кўрсатгичлар бўйича биринчи ўринга олиб чиққан. Вилоятда биринчи “Меҳнат зарбдори коллетиви” деган унвонга сазовор бўлган. 1968-1969 йиллар район сил касалликлари касалхонаси ишини вилоятда юқори кўрсатгичга олиб чиққан. Ўн йиллаб таъминланмаган водопровод сувини олиб келган. 1969-1976 йиллар давомида бош врач ўринбосари бўлиб ишлаб, вилоятда биринчи бўлиб, қишлоқ касалхоналари ва фельдшер доялик марказлари учун қўлланма ишлаб чиқиб, вилоят бўйича семинар ўтказиб, тадбиқ этилган “Энг яхши хамшира”, “Энг яхши фельдшер”, “Энг яхши доя”, “Энг яхши лаборант” конкурсларини ташкил этди. 1976-1984 йилларда районда бош врач бўлиб ишлаб, вилоятда биринчи бўлиб, тиббиёт жамоатчилик кенгашини ташкил этди. 

Игна санчиб даволаш иши бўйича вилоятда ягона малакали рефлексотрапевт деган номга сазовор бўлиб, 1985 йилда вилоятда биринчи мустақил инга санчиб даволаш рефлексотрапея бўлимини ташкил этиб, шу соҳада ҳозиргача ишлаб келмоқда. 1992 йилда Ҳовлининг санитария паспорти, 1997 йилда “Денов тиббиёт тизими равнақи”, 1998 йилда “Аёлнинг саломатлик гувоҳномаси”, 2003 йил “Шажара аждодлар садоси”, 2003 йилда “Хонадон ховлиларининг экологик ва санетария холатига доир тавсиялар” номли қўлланма ва китобларини чоп эттирган. 2008 йилда “Сўфи Оллоёрга замон боқажак” номли китоби нашр этилган. Р.Мирзаев шифокорлик фаолияти даврида Сурхондарё тиббиётини ривожлантиришга ўзининг муносиб улушини қўшиб, ташкилотчи, изланувчан, тиниб-тинчимас шифокор ва етук мутахасис сифатида фаолият кўрсатди. Айниқса унинг асарларида халқимизнинг ватанпарварлиги, инсонпарварлиги, ёв авлодга ибрати, ўтмиш авлодлар яратган маънавий бойликни асраш, ҳамда келажак авлодга етказиш масаласида фаолияти алоҳида ибратга эга. У тарихий хотирасиз келажак йўқ маънавий фикрга асосланиб, халқимизнинг моддий, маънавий бойлигини асраш, мутахассисларни иродали, иймонли бўлишга йўналтириш, улуғ мақсадларга эришиш учун тинимсиз меҳнат қилиш зарурлигини ўзига эътиқод қилиб олган. Айниқса унинг “Шажара – аждодлар садоси” асари миллий ўзлигимизни, миллий ғуруримизни, халқимизнинг келиб чиқиш тарихини мукаммал ўрганиш ҳар бир кишининг муқаддас бурча эканлиги, аждодларимиз кимлар, бизлар ўзи кимнинг авлодларимиз, қайси аждоднинг томиримиз, тарихимиз қандай, қаердан пайдо бўлганмиз деган мукаммал ғояларни ўрганиш масаласига тарихий-ҳолисона йўл очиб берган. Р.Мирзаев ўтмиш авлодларимиз томонидан яратилган ноёб тарихий ёдгорликлар, буюк мутафаккирлар тарихини ўрганиш муҳим аҳамиятга эга эканлигини алоҳида таъкидлайди. Касби шифокор бўлсада, ватан тарихини ўзи туғилиб ўсган қадимий Чағониён, бугунги Денов тарихи ва равнақини ўрганишни ўзига бурч деб билиб, Чағониённинг буюк алломалари, маданият ва фан тараққиётига улкан ҳисса қўшган шоир ва ёзувчиларни тарихини яқиндан ўрганишни ўзига бурч деб қабул қилган. Айниқса унинг Сўфи Оллоёр ҳазрат тарихи билан боғлиқ ислом оламининг йирик тариқатчиси, унинг ғоя ва эътиқодларини ўрганиш масаласидаги ҳаракатлари муҳим аҳамиятга эгадир.  
ЖЎРАЕВ ҚУРБОН

Жўраев Қурбон 1926 йили Сурхондароё вилоят Денов туманидаги генерал Собир Раҳимов номли жамоа хўжалигининг Лўпан қишлоғида деҳқон оиласида туғилди. 1933 йилда жамоа хўжалиги ҳудудидаги 14-сон Муқумий номидаги мактабнинг биринчи синфга ўқишга бориб, 7 синфни 1940 йилда шу мактабни битирди. Иш фаолиятини 1941 йилда шу жамоа хўжалагида бошлаб, 1945 йилгача ишчи бўлиб ишлади. 1945 йил январ ойидан 1946 йил июн ойигача армия сафида хизмат қилиб, 1946 йил июн ойидан 1950 йилгача шу жамоа хўжалагида хўжалик ишлари мудири ва кассир вазифаларида ишлади. 1950 йилдан 1964 йилгача Собир Раҳимов номли жамоа хўжаликда раис, 1964 йилдан 1971 йил ноябр ойигача Сариосиё туманида жамоа хўжалигида раис бўлиб ишлади. 1971 йил ноябр ойидан 1983 йил февралигача Собир Раҳимов номли жамоа хўжаликда раис, Денов шаҳридаги 4-сонли умумий ўрта таълим мактабининг кечки ёшлар бўлимида 10-синфни тамомлади. Душанбе шаҳридаги политехника техникумининг сиртқи бўлимига ўқишга кириб, техникумни тамомлаб, техник-механик мутахассислигини олди. Маълумоти ўрта махсус. Иш фаолияти даврида жамоа хўжалик раиси бўлиб ишлаган вақтида доимо пахта тайёрлаш режаларини, чорвачилик маҳсулотлари тайёрлаш режаси ва мажбуриятлари ортиғи билан бажарди. Юқори ташкилотлар томонидан берилган топшириқларни сўзсиз бажарилган. Иш давримда қилинган хизматлари учун давлатимизнинг орден ва медаллари ҳамда фахрий ёрлиқлари билан мукофотланган. Бир неча бор вилоят ва туман депутатлигига сайланган. 1961 йил КПСС Марказий комитетининг делегати бўлиб қатнашган. Оилали 9 нафар фарзанди бор.
“Ленин ордени” билан 2 марта, “Меҳнат”, “Қизил байроқ” ордени, “Октябр революцияси” ордени, медаллар ва фахрий ёрлиқлар билан мукофотланган.

МИРЗАЕВ ЖУМА НОЗИМОВИЧ

Мирзаев Жума Нозимович 1948 йили 17-сентябрда Денов туманида туғилиб, 1966 йил Денов шаҳар 4-сон мактабни битириб Душанбе шаҳридаги политехника техникумини, кейинчалик Тожикистон қишлоқ хўжалик олийгоҳини сиртдан тугатди. Иш фаолиятини 1969 йили Денов ремонт-механика заводида техник назоратчиликдан бошлаб, ушбу заводда бош мухандиси даражасигача босқични босиб ўтган.
1974-1987 йиллар 9 та вилоят автомобил ташкилотига қарашли иккинчи автокалонна бошлиғи лавозимида 1987 йилдан ҳозиргача “Нозим Мирзаев” МЧЖ раиси лавозимида ишлаб, ўзининг иш фаолияти даврида изланувчан, янгиликка интилувчан, ташкилотчи, иш бажаришга, талон-тарожликка, иқтисодий исрофгарчиликка қарши кураша оладиган тавсифларга эга бўлганлиги учун ҳам аҳоли ўртасида катта обрўга эга. 
Унинг хизматлари инобатга олиниб, Ўзбекистон республикаси мустақиллигининг бир йиллиги, ўн йиллиги, ўн беш йиллиги, юблей медаллари, Ўзбекистон республикаси қишлоқ ва сув хўжалиги вазирлигининг “Сув аълочиси” нишони, Ўзбекистон республикаси халқ таълими вазирлигининг “Халқ таълими хомийси” ноишонлари ва маҳаллий давлат ҳокимиятининг қатор фахрий ёрлиқлари билан тақдирланган. Устоз сифатида юзлаб шогирд етиштириб чиқарганлиги оила бошлиғи сифатида 4 нафар фарзандини, 11 нафар набираларини вояга етказганлиги учун халқ ўртасида катта обрўга эга. Турмуш ўртоғи Бойназарова Хосият Аъзамовна олий маълумотли ўқитувчи. 
ЙУЛДОШЕВ ОМОН 
Омон Йўлдошев 1942 йил 2 январда Фарғона вилояти Данғара туманидаги Тантиқ-сарой қишлоғида деҳқон оиласида таваллуд топиб, 1948-1958 йилларда А.Навоийномли 18-сон мактабда ўрта маълумотни олган. Омон Йўлдошев ўқувчилик даврлари Ўзбек тили ва адабиётини севиб ўқиб, ўзбек шоирлари, ёзувчиларнинг ҳаёти ва ижодий фаолиятлари билан яқиндан танишди. Шу қизиқиши туфайли 1998 йил Қўқон шахридаги Муқимий номли Давлат педагогика институтининг кутубхонашунослик ва библиография факултетига ўқиб, 1962 йилда муваффақиятли битириб, Сурхондарё вилоятининг Денов туманидаги туман марказий кутубхонасига мудир бўлиб ишга келади. Шу йилдан бошлаб тумандаги собиқ В.В.Маяковский номли 9-сон ўрта (ҳозирги 82-сон) мактабида ўзбек тили ва адабиёти фани ўқитувчиси бўлиб ишлайди.

Омон Йўлдошев 1964 йил Қўқон давлат педагогика институтининг ўзбек филологияси факултетининг сиртқи бўлимида ўқиб, 1966 йил ўзбек тили ва адабиёти ўқитувчиси ихтисослигини эга бўлиб, мактабида дарс бера бошлади. 1964-1966 йилларда 9-сон ўрта (ҳозирги 82-сон) мактабда илмий ишлар бўйича директор ўринбосари лавозимида ишлайди. 1966-1971 йилларда Денов туман халқ таълими бўлимида дарсликлар бўйича услубчи, 1985-2005 йилларда туман халқ таълими бўлимида меҳнат таълими бўйича назоратчи каби қатор масъулиятли вазифаларда самарали фаолият юритди. 2005 йилдан туман халқ таълими бўлимида услубчи вазифасида ишламоқда.

ИБРАГИМОВ АБДУРАИМ 
Абдураим Ибрагимов 1948 йил 5 мартда Денов туман Юрчи қўрғони Чаримгар қишлоғида туғилиб, 1955 йили ҳозирги 17-сон ўрта мактабининг 1-синфига ўқишга бориб, Раъно Ўзбековадан алифбо сабоқларини олади ва юқори синфларда дарс берган устозлари Ойгул Муродовадан фан сирларини чуқур ўрганиб, уларга ҳавас қилар эди. Шу қизиқиш туфайли 1966 йил Тошкент Давдат педагогика институтининг чет тили факултетига ҳужжат топширади ҳамда имтиҳонлардан аъло баҳоларда ўтиб талабаликка қабул қилинади. Олий даргоҳни 1971 йилда муваффақиятли битириб, чет тили ўқитувчиси ихтисослигини эгаллайди. 1971-1975 йилларда тумандаги 2-сон ўрта мактабида ишлайди.

Абдураим Ибрагимов ўқув-таълим мактабда тарбиявий ўқув ишлар бўйича директор ўринбосари бўлиб, 1977-1982 йилларда Денов туман халқ таълими бўлими инспектори, 1982-1986 йилларда Денов туман партия комитетида «Билим» жамиятининг масъул котиби ва бошланғич касаба уюшма қўмитаси раиси лавозимларида ишлайди. 1986-1987 йилларда Денов туманидаги 33-сон ўрта мактабида директор лавозимига тайинланиб, 1987-1994 йилларда халқ таълими бўлимида назоратчи лавозимида иш юритди. 1998 йилдан эътиборан Денов тумани таълим ва фан ходимлари касаба уюшма қўмитаси раиси лавозимида ишлаб, тумандаги мактаб, мактабгача тарбия муассасалари ходимларининг турмуш тарзи, таътил пайтларида маданий ҳордиқ чиқариб дам олишларини ташкил этиш каби ижтимоий ва иқтисодий масалалар Абдураим Ибрагимовга катта масъулият юклади. У масъулиятли вазифада ҳалол меҳнати билан қадр топган инсонлардан.
 ХИДИРОВ АБДИНАЗАР
«Чағониён» газетаси Республикамиздаги туман газеталари орасида обрў-эътибори юқорилиги, унинг тарғиботчилик, таьсирчанлик, ўқимишлилик имкониятлари янада юксалиб турганлиги, қалами ўткир ижодий жамоасининг ўзига хос ўрни бўлишида Абдуназар Хидировнинг хизматлари алоҳида аҳамиятга эга. А.Хидиров номдор газетани, аҳил ва изланувчан жамоасига 12 йил раҳбарлик қилди. Унинг фаолияти даврида газета жамоасининг ҳар бир аьзоси фахрли журналистга айланди. 
1978 йил А.Хидиров Республика «Ўқитувчи» нашриётида тарих ва ижтимоий фанлар муҳарририятини бошқариб, унгача мактаб директори, малака ошириш институти ходими, Республика Халқ таълими вазирлигида бўлим мудири, «Ўқитувчи» нашриётида муҳаррир, катта муҳаррир, педагогика фанлари муҳарририятининг мудири вазифаларида ишлаган. Кўплаб китобларга муҳаррирлик қилиб, бир неча дарслик ва ўқув қўлланмаларнинг  таржимони бўлган. Шундай жўшқин ва ижодий ташкилотчилик ишлари билан машғул бўлиб, унинг ташкилотчилик қобилияти туфайли Сурхондарё вилояти раҳбарлари А.Хидировни Денов тумани газетасига  бош муҳаррирлик вазифасига тайинлади. Ташкилотчи, тадбиркор, ишбилармон А.Хидиров “Ғалаба” газетасига раҳбарлик қилган даврларда  бу табаррук даргоҳда мукаммал ишлаб, қадрдон жамоага ҳар томонлама амалий ёрдам кўрсатди. А.Хидиров Деновда худди Республика марказидагидек жиддий, ишчан, вазифасига масъуллик билан ёндошадиган тажрибали ва тиришқоқ жамоага раҳбарлик қилганлигидан жамоа аъзолари ниҳоятда хурсанд бўлишиб, унинг журналистик, ташкилотчилик фаолияти туфайли уни ўзларига устоз деб қабул қилдилар. Жамоада таниқли журналистлар  А.Хидиров билан Шомил Шокиров, Зойир Мамажонов, Каромат Аҳмедова, Абдуқаҳҳор Ҳодиев, Савриддин Истамов, Шарифа Алиева, Аҳмад Тўраев, Шоймардон Расулов каби билимдон ва қобилиятли, ўз ишини пухта биладиган ва севиб ишлайдиган, Республика миқёсидаги матбуотчилардан мутлақо қолишмайдиган журналистлар ҳамкорликда меҳнат қилишди. Ташкилотчилик ва қаламкашликда Республика қозонида қайнаб келган А.Хидиров тез орада жамоага сингишиб ишлади, шу жамоада 12 йил (1978-1990) бош муҳаррирлик қилиб ўзининг журналистлик фаолиятида ҳам газетанинг тараққиётида ҳам сезиларли кўтарилиш, юксалиш даврини вужудга келтирди. А.Хидиров раҳбарлигидаги жамоа қобилятини туман ҳаётига, кишиларни туман олдида турган хўжалик, маданий вазифаларни уддалашга сафарбар этишга қаратиб, камчиликларни очиб ташлаб, ютуқларни тарғиб этишга интилиб ишлади. Туманнинг бирор жабҳаси, бирор гўшаси, бирор ютуғию, бирор жумбоғи газета назаридан четда қолмади. Журналистлар қаттиқ тортишиб-талашиб ишлаб, ижодкорлар кучли, ташаббускор, тиришқоқ, ҳозиржавоб бўлганлари учун ҳам газетанинг обрў-нуфузи ошиб, ўқимишлилиги ва таъсирчанлиги кучайди.

Газета ҳафтасига уч марта чиқиб, унга етарли матн-мавзу тайерлаш, жойлаштириш ва чоп этиш осон эмасди. Баъзан ярим кечагача қолиб ишлашга тўғри келарди. Босмахона жамоаси ҳам ишчан, қобилиятли эди. Директор Муҳаммади Жўраев ўшанда энди жамоага бош бўлган, ўзининг ишбилармонлиги, ташаббускорлиги билан жамоани бирлаштириб, босмахонани полиграфик ижро жиҳатидан вилоятдагина эмас балки Республикада олдинги ўринга ўтказиб олган эди. Шу туфайли газета вилоятда биринчи бўлиб офсет усулида босила бошланди.
Бош мухаррир халқ минбари сифатида газетанинг жамоатчи, штатсиз мухбирларига кўпроқ эътибор бериб, уларга суяниб, улар учун махсус гувоҳнома, ўқув машғулотлари ҳам ташкил этдилди. Улардан баъзилари фаолликлари учун катта мукофотларга сазовор ҳам бўлишди. Бундай жамоатчи мухбирларга Тилов Нурқобилов, Рустам Бойназаров, Асқарали Ҳайбилов, Ўрол Бекмуродов, Қурбонпўлат Назаров кабилар кирган. 
Ч.Бойбўсинов, Бўри Фармоновлар ўша вақт газетанинг фаол штатсиз мухбирларидан эдилар. Улар газета учун жойлардан маълумотлар ёзишиб, ҳам унинг қамров доирасини кенгайтирдилар, ҳам ўзлари эл-халқ орасида танилдилар. А.Хидиров раҳбарлиги даврида газета журналистлари қаторига ёш ижодкорлардан Собир Мирзаев, Шарифа Алиева, Хуррам Райимов, Ҳайитали Раҳмонов, Нодира Мирзааҳмедова, Шарофиддин Шамсиддинов, Исматулла Ҳалимов, Искандар Халилов каби ёшлар бугун журналистика соҳасининг турли жабҳаларида самарали меҳнат қилишмоқда.
Газета қошида нафақат журналистлар, умуман ижодкорлар мактаби мавжуд бўлиб, воҳамизда ижодкор сифатида танилган Тоштемир Турдиев, Мелиқул Ханжар, Чоршанби Бойбўсинов, Гуландом Тоғаева, Очил Аслонов, Искандар Халилов, Эгам Дўст, Насрулло Холмуродов, Холбиби Эргашева кабилар дастлаб газета орқали танилганликларини, ижодларига шу газета йўл очиб берганлигини эътироф этадилар. Таниқли журналист А.Хидиров ватан тарихини ўрганиш, уни мукаммал, холисона таҳлил этиш масаласига алоҳида эътибор бериб, Сурхон воҳаси, жумладан Чағониён тарихи, унинг ўтмиши, географик жойлашуви, ижтимоий-иқтисодий, маданий-тарихий ривожланишига алоҳида эътибор берди. Унинг бевосита раҳбарлигида 2002 йил “Тошкент ислом университети” нашриёти томонидан “Чағониён тарихи” китоби нашр этилиб, унда қадимий Чағониённинг XVI асргача бўлган тарихи, ундаги шаҳарлар, таниқли кишилар, мозий манбалари, илмий тадқиқотлар ва археологик қазишмаларнинг натижалари ҳақида илмий фикрлар китобхонга тақдим этилган. Китобда Чағониённинг мустақил давлат сифатида фаолият кўрсатиши, Аҳамонийлар, Бақтрия, Грек-Бақтрия даврида Чағониёндаги тарихий ҳолат, меъморчилик, хайкалтарошлик, шаҳар қурилиши, ҳунармандчилик, кулолчилик билан боғлиқ тарихий манбалар ҳақида маълумотлар тақдим этилган. Энг муҳими китобда Чағониён ҳудудидаги Далварзинтепа, Холчаён, Будрач шахаристондаги тарихий археологик манбалар, унинг аҳамияти ҳақида муҳим тарихий манбалар баён этилган. Шунингдек Чағониён тарихини ўрганишда таниқли олимлар, академиклар Г.А.Пугаченкова ва Э.В.Ртвеладзелар ҳамда таниқли археолог олим Б.Турғунов ҳамда манбашунос олим Омонулло Бўриевларнинг тадқиқотлари ҳақида фикрлар берилган. Таниқли журналист, ватан фидоийси, ташкилотчи раҳбар, инсонпарвар А.Хидиров 2003 йил вафот этди.
ТЎРАЕВ ИСЛОМҚУЛ 

Тўраев Исломқул – 1905 йил 17 – ноябр куни Сурхондарё вилояти Денов туманидаги Ислом Тўраев номли сувдан фойдаланиш уюшмасининг Илонсой қишлоғида деҳқон оиласида туғилган. 1925 йилдан бошлаб якка тартибдаги хўжаликда хизмат қилиб, 1930 йилдан бошлаб коллектив хўжаликлар ташкил этилиб, шу жамоа хўжалигига аъзо бўлиб кирди. 1930 йилда Хонзода Холмўмин қизи билан турмуш қуриб, 1934 йил колхозчиларнинг умумий йиғилишида шу колхознинг раислигига сайланди. Ўша даврда жамоага раҳбарлик қилиш ниҳоятда оғир бўлиб, жамоани ривожлантириш ва тараққий эттириш учун бутун куч ғайратини сарфлаб, ташкилотчи раҳбар сифатида катта хурматга сазавор бўлди. 
Иккинчи жаҳон уруши йилларида жамоа хўжалиги аҳолиси катта қийичиликларга дуч келиб, жамоа хўжалигида мунтазам очарчилик, қашшоқлик туфайли турмуш даражаси ниҳоят даражада қийинлашиш билан бирга ишга яроқли эркаклар урушга жўнатилган эди. Хўжаликда асосан  хотин-қизлар ва қариялар меҳнат қилишиб, техниканинг йўқлиги туфайли, экинлар фақат қўш-омоч билан эқилиб, хотин-қизлар қўш ҳайдаб, экин экиб, далаларни суғорарди. Шундай оғир шароитда ҳам жамоа хўжалиги пахтачиликдан юқори ҳосил олишга эришиб, пахтачиликдан 35-40 центнердан ҳосил олиб, Иттифоқ қишлоқ хўжалиги виставкасига аъзо бўлди. Урушдан кейинги йилларда И.Тўраевнинг ташкилотчилиги туфайли жамоа хўжалигида қурилиш ишларига алоҳида эътибор берилиб, 1947 йил туманда биринчи бўлиб замонавий  магазин,  жамоа идораси ва қишги клуб қуриб ишга туширилиши бирга қишлоқ аҳолиси учун янги замонавий уйлар қурилди. Шунингдек, янги типдаги Вавилов номи 15 – ўрта умумий таълим мактабининг биноси ҳам қурилиб, 1947 йил замонавий магазин, 1950 йил колхоз идораси, клуб, 1951 йил қишлоқ аҳолиси учун уй-жойлар, 1954 йилда янги мактаб бинолари ишга туширилди.

Ўша даврда қурилиш материаллари етишмас, ғиштларни одамларга тайёрлатиб, ёғоч материалларини Россиядан поезд билан олиб келинар эди. Колхозда 20 гектарли катта мевали боғ ташкил этилиб, Республикада биринчи бўлиб, лимон кўчатлари эқилиб, вилоятда биринчи истироҳат боғига асос солинди. Уни маҳаллий аҳоли  “Оқ том” деб номлаб, жамоа маркази шу боғ атрофида шакллантирилди.

И.Тўраевнинг ташаббуси ва ташкилотчилиги туфайли жамоа аъзоларининг ҳаммасини керакли озиқ-овқат, кийим бош билан таъминланиб, жамоа ҳудудига Сариосиё туманининг Сангардак, Денов туманидаги Сина, Ойбарак, Ушор, Вахшивор, Хўжасоат, Сайрак каби кўплаб қишлоқлардан одамлар кўчириб жойлаштирилди.

Тўраев И.нинг жамоанинг маданий турмуш даражасини яхшилаш мақсадида 1937-1938 йилларда жамоанинг маркази электрлаштирилиб,  радио нуқталари ўрнатилиб, жамоада ҳаваскорлар тўгараклари ташкил қилинди.
Унинг ташаббускорлиги, ташкилотчилиги ҳамда ўз касбига садоқати жамоани иқтисодий-маданий савиясини кўтариш соҳасидаги фаолиятини ҳисобга олиб, 1946 йил хизматлари учун “Меҳнат қизил байроқ ордени, “Шухрат”медали, “Меҳнатда ўрнак кўрсатган” медали ва бир нечта Бутун иттифоқ виставкасининг “Олтин медали”, уч марта иттифоқ ва Ўзбекистон Олий советининг “Фахрий ёрлиғлари” берилган. И.Тўраев 1960 йилларга қадар колхозда раҳбарлик қилиб, таниқли пахтакор, ишбилармон инсон сифатида катта ҳурматга сазавор бўлди. Унинг ташаббуси билан колхоз ҳудудидаги бешта кичик колхозлар бирлаштирилиб, улар йириклаштирилиши натижасида ягона (Куйбешов) ҳозирги Ислом Тўраев колхози юзага келади. И.Тўраев 1960 йилда нафақага чиққач, 1959 йил (Куйбешов) колхози билан Собир Рахимов номли колхозлар бирлашиб колхозни Қурбон Жўраев бошқарди. Бу киши Ислом Тўраевнинг шогирдларидан бири эди.

Халқимизнинг иззат ва ҳурматига сазовор бўлган бўлиб келаётган Ислом Тўраев 1991 йил 17 – ноябр куни 87 ёшида ҳаётдан кўз юмди. 12 нафар ўғил ва қизининг отаси.

ТЎРАЕВ АБДУРАҲМОН ҚУРБОНОВИЧ

Тўраев Абдураҳмон Қурбонович – 1951 йилда Сурхондарё вилоятининг Денов туманидаги Ислом Тўраев номли жамоа хўжалигида туғилган. Миллати ўзбек, маълумоти олий, Ўзбекистон ХДП аъзоси.

Тўраев Абдураҳмон Қурбонович меҳнат фаолиятини 1967 йилда Денов туманидаги Ислом Тўраев номли жамоа хўжалиги аъзолигидан бошлаб, 1969-1971 йилларда ҳарбий хизматда бўлиб, 1972-1796 йилларда Денов шаҳар тез ёрдам машинаси ҳайдовчиси, 1976-1987 йилларда Денов туман нефт баъзаси оператори ва бош оператори бўлиб ишлаган.

1992 йилда Термиз Давлат педагогика институтининг умумтехника куллиётини битириб, 1994 – 1998 йилларда Денов туман нефт баъзаси режа ва тақсимот бўлими бошлиғи вазифасида, 1998 йилнинг ноябридан Денов туман нефт маҳсулотлар таъминоти корхонаси директори лавозимида ишлаган. Тўраев Абдураҳмон Қурбонович иш фаолияти даврида ўзининг тажрибали раҳбар ишчиларига нисбатан ғамхўр, талабчан, билимдон Денов туманининг етук раҳбари сифатида кўрсатди. У туманда ижтимоий ва иқтисодий ишларни амалга оширилиши ва ташкил қилишда ўзининг меҳнатини аямасдан ҳаракат қилиб бу соҳадаги ишларни яхшилашга кўмаклашди. Иқтисодиёт соҳасида амалга оширилаётган ислоҳотлар моҳиятини чуқур тушиниб, уни рўёбга чиқариш учун ҳаракат қилди. Ўзига топширилган вазифаларни бажаришга катта маъсулият билан ёндашиб, уларни ўз вақтида амалга оширишга эришди.

Иш фаолияти даврида баъзани ҳар томонлама обод қилиш ишларини, атрофларни кўкаламзорлаштириш, гулзорга айлантириш ишларини яхши йўлга қўйди. Жамоанинг аҳиллигини таъминлади. Кўплаб кишиларга моддий ёрдам кўрсатиб келди. 1994 йилдан Денов туман кенгаши, 1999 йилдан Сурхондарё вилоят кенгаши депутатлигига сайланди. 1991 йилдан бошлаб аҳолига хизмат қилиш бўйича хусусий газ қўйиш шахобчасини ташкил қилиб, туман аҳолининг бир қисмини газ ёқилғиси билан таъминлаб, ўзининг ташкилотчилик ва раҳбарлик қобилияти билан эл назарига тушиб, меҳнатсевар инсон сифатида катта ҳурматга сазавор бўлди. Абдураҳмон Тўраев катта оиланинг бошлиғи бўлиб, 6 нафар фарзандларнинг севимли отасидир.

ТЎРАЕВ ҲАЙДАРҚУЛ  ИСЛОМОВИЧ

Тўраев Ҳайдарқул Исломович – 1935 йил Сурхондарё вилояти Денов туманига қарашли Ислом Тўраев (олдинги Куйбешюв) номли колхознинг Илонсой қишлоғида зиёлий оиласида туғилган. 1954 йил 10 – синфни битириб, 1954 йил сентябр ойида Самарқанд Давлат университетининг филология факультетига ўқишга кириб, 1959 йил университетини тугатди. 1959 йил август ойидан бошлаб Денов туманидаги Муқимий номли 14 – ўрта мактабда ўзбек тили ва адабиёти фанидан ўқитувчи бўлиб ишлаб, 1962 йилдан бошлаб шу тумандаги “Вавилов” номли 15 – ўрта мактабда директор вазифасида иш бошлади. 1971 йил июл ойидан бошлаб Денов туманидаги Собир Рахимов номли колхозда бошланғич партия ташкилотининг раҳбари ва колхоз раисининг биринчи ўринбосари бўлиб, 1975 йилгача ишлади. 1975 йил январ ойидан бошлаб Вавилов номли 15 ўрта мактабда директор бўлиб, мактабда 1986 йилга қадар раҳбарлик қилди. 1986 йилдан 1995 йилгача мактабда ўзбек тили ва адабиёти ўқитувчиси бўлиб ишлади. 1995 йил Олий тоифа ўқитувчилигидан нафақага чиқди.  “Ўзбекистонда хизмат кўрсатган” ўқитувчи, “Ўзбекистон халқ маорифи аълочиси”  унвонларига сазовор бўлди.
У меҳнат фаолияти даврида катта тажрибага ва педагогик маҳоратга эга бўлиб, ёш авлод тарбиясига муносиб ҳисса қўшиб, халқ таълимини ривожланишига бутун куч имкониятини сарфлади. 
Мактабда иш бошлаганимда 17 та синф 462 ўқувчи ва 22 нафар ўқитувчи бўлиб 11 та синф хона бор эди. Маҳаллий миллатдан битта олий маълумотли Тўраева Туҳфанисо ўқитувчи эди. Тўраев Х.нинг асосий мақсади синфхоналарни кўпайтириш ва кадр тайёрлаш ва ўқувчиларга чуқур билим беришдан иборат эди. Иш фаолияти даврида дастлаб олти хонали қўшимча синфхона қурдириб, колхознинг эски идорасини олиб синфга 11 та хона мослаштирди. Натижада 680 ўринли икки этажли янги бино қурдирди.

1980 йилда мактаб ўқувчилар сони 1000 (минг)дан ошиб, юздан ошиқ ўқитувчилар фаолият кўрсатиб, Х.Тўраев раҳбарлигида мактаб атрофини боғу-бўстон ва гулзорларга айлантирди.

Мактаб стадионини қурилиб, лимонария, қуёнчилик фирмаси ташкил этилиб, мактаб бир сменада дарсларни ўтиш ташкил этилди. Мактабда турли хил ўқув-техник воситалари ўрнатилиб, кўплаб ўқувчилар Республика олимпиадасида иштирок этиб, 1978 йил мактабнинг педагогик тажрибаси Ўзбекистон Республикаси халқ таълими Вазирлиги томонидан энг намунали мактаб сифатида оммалаштирилди. Х.Тўраевнинг ташкилотчилиги катта педагогик салоҳиятга эга эканлигини ҳисобга олиб, унинг меҳнатлари муносиб тақдирланиб, 1977 Ўзбекистон халқ маорифи “аълочиси” нишони, 1982 йил “Ўзбекистонда хизмат кўрсатган ўқитувчи” фахрий унвони берилди. У мамлакат миқёсида йирик анжуманларда иштирок этиб, халқ вакили сифатида. 1977
йил Ўзбекистон “Қизил ярим ой” жамиятига,  1978
йил Ўзбекистон ўқитувчиларининг 5 – съездига делегат бўлиб қатнашди. Шунингдек, “Турмуш маданияти”, қишлоқ маънавият университетининг ректори, “Ота оналар” университетининг ректори, қишлоқ илмий “Билим” жамиятига ва колхоз ДОСААФ бошланғич жамияти раислари лавозимларида ҳамда колхоз “Қизил ярим ой” жамиятининг раиси каби вазифаларда фаолият кўрсатди.
Унинг бевосита ташаббуси билан 14 – мактаб учун 6 та синф хона, 36 мактаб учун 6 та синфхона ва устахона, ошхона қурдирилиб, 46 –мактабнинг янги биноси, 42 –мактабнинг янги биноси қуриб ишга туширилди. 

Х.Тўраев иш фаолияти даврида амалга оширган амалий ва ташкилотчилик ишлари ижобий баҳоланиб, мунтазам тарзда моддий ва маънавий жиҳатдан рағбатлантирилиб турилди. 1967 йил вилоят фахрий китобига киритилди, 1968 йид ДОССАФ СССР “Фахрий ёрлиқ”, 1969 йил “Бутун Иттифоқ Илмий билим моҳияти”, “Фахрий ёрлиқ”, 1970 йил “Фахрий ёрлиқ” Бутуниттифоқ   университетилар кўригидан, 1971 йил “Фахрий ёрлиқ” Денов туман “Қизил ярим ой” жамияти, 1971 йил “Фахрий ёрлиқ” – Сурхондарё вилояти “Қизил ярим ой жамияти”, 1973 йил “Фахрий ёрлиқ туман ДССО пахаткор”, 1976 йил “Фахрий ёрлиқ” – Сурхондарё вилояти совети, 1977 йил туман “Фахрий китоби”га киритилган, 1977 йил “Ўзбекистон халқ маорфи аълочиси” нишони, 1980 йил. “Тақдирлаш ёрлиғи” Ўзбекистон “Билим” жамияти, 1982 йил “Тақдирлаш ёрлиғи” Ўзбекистон “Билим” жамияти, 1982 йил “Ўзбекистон хизмат кўрсатган ўқитувчи фахрий унвони, 1983 йил “Диплом” – Ўзбекистон халқ хўжалиги виставкаси, 1989 йил “Меҳнат ветерани” медаллари билан тақдирланди.
ЎРОЗОВ ИСОҚ
Ўрозов Исоқ 1946 йил 10 декабрда Ғалаба жамоа хўжалигида ишчи оиласида дунёга келди. 1953 йилда тумандаги 24-мактабнинг биринчи синфига қабул қилиниб, 1964 йилда шу мактабнинг 11-синфини тугаллади. Тумандаги 24-ўрта таълим мактаби 1928 йилда тўрт йиллик бошланғич таълим маскани сифатида ташкил топиб, 1936-51 йилларда етти йиллик, 1951 йилнинг сентябридан ўрта мактабга айлантирилди. Мактабни дастлабки 17 нафар  “Қалдирғоч” ўқувчилари 1930 йилда мактабни битиришди. 1954 йилда 28 нафар битирувчига умумий ўрта маълумот   олганлиги      ҳақида   шоҳодатнома берилди. Мактабга биринчи директор уйғур миллатига мансуб Абдушукуров бўлиб, ундан кейин 1930-32 йилларда Зуфаров, 1932-36 йилларда Бахтиев, 1936-38 йилларда Муродов, 1939-41 йилларда Ҳасанов, 1941-43 йилларда Раҳмонов 1943-45 йилларда Ш.Улуғов, 1945-74 йилларда С.Қулматов, 1974-85 йилларда О.Холиқов, 1985-90 йилларда М.Умарова, 1991-95 йилларда М.Маматовлар директорлик қилишган, 1996 йилдан буён И.Урозов директорлик қилиб келмоқда. 80 йиллик тарихга эга бўлган 24-умумий ўрта Денов тумани халқ таълими бўлимига қарашли мактабларнинг етакчиларидан бири бўлиб, ушбу мактабни катта илмий-педагогик салоҳиятга эга бўлишида Исоқ Ўрозовнинг фаолияти алоҳида аҳамиятга эгадир. Таниқли педагог, тажрибали раҳбар И.Ўрозов 1979-йилдан 1996-йилгача тумандаги 50-ўрта мактабда директори, 1996-йилдан бошлаб, тумандаги 24- умумий ўрта таълим мактаби директори лавозимида фаолият кўрсатди. 1979 йилда унинг ташкилотчилик ва раҳбарлик салоҳиятини ҳисобга олиб, Ўзбекистон Республикаси “Халқ таълими аълочиси” кўкрак нишони, 1989 йилда “СССР халқ таълими аълочиси”, “Ўзбекистон Республикасининг 10 йиллиги”, “Ўзбекистон Республикаси 15 йиллиги” медаллари билан тақдирланди. И.Ўрозов 24-умумий ўрта таълим мактаби ҳар томонлама ўқув-маънавий жиҳатдан юксалишида, ёш иқтидорли ўқувчиларни тайёрлашда айниқса замонавий юксак билим ва касбга эга бўлган педагок мутахасисларни тайёрлаш билан бирга Денов туманидаги “Ғалаба” жамоа хўжалигининг “Пахтакураш” маҳалласида ободонлаштириш, кўкаламзорлаштириш ишларига бевосита раҳбарлик қилиб, маҳалла аҳолиси ўртасида маънавий-маърифий тадбирларни ўтказишга бевосита фидоийлик кўрсатди. Мактабнинг    дастлабки    ўқитувчиларидан    Аҳмедов, Ҳасанов, Чумаков, Мадумаров, Раҳматов, Семёнова, Ҳайдаров, Х.Самадов, С.Қулматовларнинг   номлари фаҳр билан тилга олинади.

Битирувчилар орасида Ўзбекистон Қаҳрамони Ҳамза Маҳкамов, Ўзбекистон Фанлар Академиясининг Академиги, физика-математика фанлари доктори, Ўзбекистонда хизмат кўрсатган фан арбоби Н. И. Тўраев, 7 нафар фан докторлари профессор, 32 нафар фан номзодлари бор,фан докторлари Э.Й.Тўраев, А.Қулматов, А.Ибрагимовлар, марҳум ёзувчи Менгзиё Сафаровлар ҳам шу мактабни битиришган. Мактаб ўқитувчиларидан 2 нафари “Ўзбекистонда хизмат кўрсатган ўқитувчи”, 14 нафари “Халқ маорифи аълочиси” унвонларига эга бўлганлар. Меҳнат фаҳрийлари М.Исломов, Ж.Самадов, З.Каримов, Қ.Имомов, Қ.Қурбонова, М.Мамасоатовлар 40-60 йиллик фаолиятларида ўзига хос оилавий педагоглар сулоласини шакллантирдилар. 1994-95 ўқув йилида мактаб жамоаси “Йил мактаби” кўрик тонловининг  Республика босқичида иштирок этди.  2000-2001 ўқув йилида 11-синф ўқувчиси Ҳатамова Дилдора “Мен, онам, момом ва сувнинг аҳамияти” мавзусидаги иншолар танлови Республика босқичида II-ўринни эгаллади.
Мактабнинг инглиз тили ўқитувчиси А.Алмардонов, рус тили ўқитувчилари С.Саидов, Қ.Г.Раҳимова, Б.Худоёровлар “Ўзбекистон мактабларида интернет тармоғи” кўрик-танловида иштирок этиб фаҳрли биринчи ўринни қўлга киритдилар. А.Алмардоновнинг педагоглик фаолияти юксак баҳоланиб “Шуҳрат” медали билан тақдирланди.2006-2007 ўқув йилларида “Йилнинг энг яхши фан ўқитувчиси” кўрик-таловининг Республика босқичида Фарғона вилоятида фаол қатнашиб қайтди. Мактабнинг собиқ ўқувчилари Назар Тўраев «XXI асрнинг буюк инсони” сифатида дунё илмий оммаси томонидан эътроф этилди, Эргаш Тўраев “Оксфорд Университети” физика йўналишида таъсис этилган нуфузли мукофот “Олтин медал”совринига сазовор бўлди. 2007-2008 ўқув йилида мактабни тугатиб, хозирда Термиз Давлат Университети талабаси бўлган, Махмуд Каримов “Беруний” мукофатига сазовор бўлди. 2005-2006 ўқув йилида Ўзбекистон Республикаси умумтаълим мактабларини ривожлантириш умуммиллий дастурига киритилиб, капитал таъмирланди ва реконструкция қилинди. 210 ўринли қўшимча бино қурилиб ишга тушурилди. Мактабнинг физика, кимё-биология, меҳнат таълими, чизмачилик ва тасвирий санъат, информатика хоналари қайта таъмирланиб, замон талабидаги ўқув қуроллари билан таъминланди. Мактаб спорт зали тўлиқ янги спорт анжомлари билан жихозланиб, таъминланди.
Ушбу йўналишда давлат бюджетидан 289 млн сўм миқдорида маблағ ажратилди. 24-ўрта таълим мактабида 2009 йилда 1228 нафар ўқувчилар таълим олиб, мактабда 9 нафар олий, 38 нафар I- тоифали, 69 нафар 2-тоифали, 65 нафар    мутахассис педагоглари, янги педагогик технологиялар, илғор услубий жараёнларни қўллаган ҳолда ўқувчиларга таълим- тарбия бермоқда. Ҳар ўқув йилида мактабнинг 11 –синф битирувчиларидан 25-30 нафари олий ўқув юртларига, 30-35 нафари академик лицей ва касб-ҳунар коллежларида ўқишларини давом эттирмоқда. Мактаб ўқувчилари фан олимпиадалари вилоят босқичида, физика, инглиз тили, тасвирий санъат, чизмачилик фанларидан фаол қатнашиб, мактаб жамоаси “Ёш ижодкорлар”, “Гуллар ва қушлар байрами”, “Йилнинг энг яхши фан ўқитувчиси” , “Ижодкор ўқитувчи” кўрик танловларининг вилоят миқёсида фаол иштирокчисидир. Ўқувчиларнинг бўш вақтларини кўнгилли ташкил этиш мақсадида 30 дан ортиқ тўгараклар: “Жисмоний тарбия”, “Зардўзлик”, “Ёғоч ўймакорлик”, “Ганчкорлик” ва бошқа фан тўгараклари фаолият кўрсатмоқда.
Олий тоифали ўқитувчилар М. Турсунов, Қ. Ўрозов, А. Ашўров, Г.Ҳасанова, С.Мусаева, М.Дониёров, М.Файзуллаева, И.Хужамуродова, П.Хужаназаров, Х.Имомов, А.Алимардонов, Каримова, С.Саидов, Т.Худоёровалар ўз фаолиятларида илғор педагогик технологиялардан фойдаланиб “Таълим туғрисида”ги Қонуни талаблари асосида таълим-тарбия ишларини юқори даражага кўтара олдилар ва уларнинг аксариятининг педагогик фаолияти туман ва вилоят миқёсида оммалаштирилган.
И.Ўрозов раҳбарлигидаги 24-умумий ўрта мактабининг аҳил жамоаси зафарли ишларини давом эттираверадилар.
ФАРМОНОВ БЎРИ

Бўри Фармонов 1951 йил 1 майда Сариосиё туманида туғилиб, 1956 йилда Денов туманидаги И. Тўраев номли хўжаликка кўчиб келиб, 1967 йилда шу хўжаликдаги 15-ўрта мактабга 1-синфга ўқишга борди. 1967 йилда мактабнинг 10-синфини битириб, мактабда бошланғич синфларга ўқитувчилик фаолиятини бошлаб. 17 сентябрдан 3-синфга педагогик фаолиятини дастлаб бошлади. 1968 – 1973 йилларда Термиз Давлат педагогика институтида сиртдан таълим олиб, 1976 йилда бош пионервожатий бўлиб ишлаб, 1977 йилда Германия Демократия Республикасида Ўзбекистонлик бош пионервожатийлар билан туристик саёҳатда бўлиб, 1989 йил Болгария Республикасида 10 кунлик малака ошириш курсида иштирок этди. Таниқли педагог Б.Фармонов Денов тумани халқ таълим ривожига муносиб ҳисса қўшган таниқли раҳбар, ташкилотчи инсон сифатида катта хурматга сазавор. 1979 йилнинг февраль ойида туман комсомол қўмитасида фаолият кўрсатган ёш иқтидорли ташкилотчи Б.Фармонов туман халқ таълими бўлими мудири Карим Қодировнинг тавсия билан туман халқ таълими бўлимига ишга келди. Б.Фармонов туман ХТБ га методист бўлиб иш бошлаб, ўзининг иқтидорли педагог эканлиги билан жамоани назарига тушди.  Таниқли педагог Ҳайдарқул Тўраев шогирди Б.Фармоновга халқ таълими билан боғлиқ иш олиб бориш услубларини мукаммал ўргатиб, унга устозлик қилди. Натижада 1979 йил 5 мартдан эътиборан Б.Фармонов туман халқ таълим бўлимига иш бошлади. У дастлаб маориф бўлимига услубчи бўлиб иш бошлаб, 1987 йил мартдан бош инспектор бўлиб ишлади. 1987 йил май ойида туман ХТБга Ахмад Жалилов мудир бўлиб, Б.Фармоновни туман халқ таълими бўлимига мудир ўринбосари этиб тайинлади.  Б.Фармонов 30 йиллик меҳнат фаолияти даврида халқ таълими бўлимида катта ташкилотчи раҳбар сифатида танилиб, туман халқ маорифи ривожланишига муносиб ҳисса қўшди. Айниқса туманда педагог мутаассисларни тайёрлаш, уларни раҳбарлик лавозимига тайинлаш ҳамда мамлакат келажаги бўлган ёшларнинг таълим-тарбиясини жиддий ривожлантириш, маориф тараққиёти ва ривожи билан боғлиқ хатлар, буйруқларга жавоб ёзиш, буйруқ тайёрлаш, тадбир тузиш, жадвалларни тўлдириш, тайёрланган материалларни бирма-бир кўриб чиқиш масаласида етук мутахассисга айланди. Иш фаолияти даврида мактабларга бориш, текширув, амалий ёрдам, мактаб, мактабгача ва мактабдан ташқари таълим муассасаларига раҳбарлик қилиш, уларнинг муаммоларини ҳал этиш, ҳисобот тўплаш, жамлаш, юбориш... буларнинг барини бажариш учун Б.Фармонов қобилиятини, билимини, куч ва ғайратини сарфлади.
Иш фаолияти даврида “Яхши” мактаб, “Яхши” боғча  тадбирларини ташкил этишда виждонан ёндошди. Б.Фармонов раҳбарлар томонидан  берилган топшириқларни ўз вақтида тўғри бажариб, ҳамиша яхши натижага эришди. Денов туманидаги халқ таълим бўлимига қарашли 1-мактаб директори Ҳосият Қораева Б.Фармоновнинг педагогик фаолиятида устоз сифатида катта хурматга сазавор бўлди. Тумандаги 1-мактаб Юрчи қишлоғи жойлашган бўлиб, мактаб директори Х.Қораева халқ таълимини ривожлантиришга муносиб ҳисса қўшган ташкилотчи раҳбар сифатида республикада таниқли маориф ходимига айланди. Б.Фармонов устоз Х.Қораева билан биргаликда Юрчидаги 1-ўрта мактабни республикада танилган маориф масканига айлантириб, мустақиллик йилларида мактабни 3 марта Республика “Йил мактаби” кўрик-танловига иштирок этишга олиб чиқди. Вилоятдаги 800 дан ортиқ мактаб орасидан 3 марта 1-ўринни эгаллаб, нуфузли раҳбар сифатида Б.Фармонов мактаб жамоаси  ва унинг моддий ва маънавий ҳаётига алоҳида хисса қўшди.  Туман халқ таълими бўлими узоқ йиллардан буён вилоятда 1 – ёки 2-ўринни эгаллаб келишига Б.Фармоновнинг хизмати алоҳида бўлиб, халқ таълим етук мутахассислар билан таъминлашда, методистлар билан ишлаш, мактаб директорлари, боғча мудиралари, спорт мактаби директорларининг маънавий қиёфасини ўсишида алоҳида хизмат қилди. Шунингдек, Б.Фармонов туман халқ таълими ютуқларини оммалаштиришда қатор илмий мақолалар билан алоҳида хисса қўшди. Унинг мақолалари “Маърифат”, “Маънавият гулшани”, “Муштум”, “Халқ таълими”, “Чағониён”, “Сурхон тонги” каби газеталарда эълон қилиниши билан бирга унинг шеърлари “Чағониён”, “Маънавият гулшани” газеталарида эълон қилинди. жумладан, унинг “Унутилмас кун” шеърий тўплами “Маънавият гулшани” газетасида эълон қилинди. Таниқли ташаббускор Б.Фармонов Деновдаги энг яхши мактаблар ҳисобланган, 1-, 6-, 15-, 19-, 22-, 24-, 30-, 36-, 50-, 56-57-, 60-, 74-, 77-, 78-, 81-, 82-ўрта таълим мактабларида ўқув-услубий ишларни ривожлаштиришга, маънавий-ғоявий эътиқодларини юксалишида муносиб ҳисса қўшди. Мустақиллик йилларида 18 нафар халқ таълим ходимлари Давлат мукофотларига сазовор бўлдилар. Ушбу ютуқларда Б.Фармоновнинг хизматлари алоҳида эътиборга сазавор.  Таниқли педагог, ташкилотчи раҳбар, педагогика услубиётини мукаммал ўрганган устоз Б.Фармоновнинг хизматлари алоҳида эътиборга олиниб, Ўзбекистон республикаси халқ таълими аълочиси, Республика мустқиллигининг 10, 15 йиллиги кўкрак нишонлари, Республика халқ таълими вазирлигининг ва вилоят халқ таълими вазирлигининг фахрий ёрлиқларига сазовор бўлган.
ТЎРАҚУЛОВ АБДУВОҲИД   ҚОСИМОВИЧ

Тўрақулов Абдувоҳид Қосимович 1959 йил 10 майда Сурхондарё вилояти Денов тумани Ислом Тўраев жамоа хўжалигининг № 4 бригадаси Чўнташ маҳалласида колхозчи оиласида туғилган. 1966 йил Чўнташ маҳалласидаги Файзулла Хўжаев номли 37 – ўрта мактабнинг 1- синфга ўқишга бориб, Вавилов номли 15 – ўрта мактабни муваффақиятли тугатди. 1977-1979 йилларда харбий хизматни  ўтаб, Ўрта Осиё педиатрия институтига ўқишга кириб, ўқишни тугатиб, Сурхондарё вилояти Термиз шаҳар тиббий тез ёрдам марказида ишлай бошлади.

1988 йил Сурхондарё вилоят ва Термиз шахар Соғлиқни сақлаш бошқармаси буйруғига асосан Термиз шахар 1- сон шифоханасининг оғриқсизлантириш ва жонлантириш бўлимида шифокор бўлиб иш бошлаб, 1993-йил Ўзбекистон Республикаси мудофаа вазирлигини Соғлиқни сақлаш бўлим бошлиғи буйруғига асосан Термиз шаҳрида жойлашган ҳарбий гарнизон госпиталини оғриқсизлантириш ва жонлантириш бўлим бошлиғи лавозимида ҳарбий шифокор бўлиб иш бошлади. Хизмат лавозимимни  ўташ вақгларимда аҳволи ўта оғир касаллик, жароҳат туфайли оддий аскар ва хизматчиларни ҳаётини сақлаб қолгани учун Ўзбекистон Мудофаа вазири томонидан навбатдан олдин капитан унвони, олий даражада хизмат кўрсатган ҳарбий шифокор, Ўзбекистон мустақиллгини ўн йиллигида, ўн йиллик харбий хизмати учун ордени билан такдирланди. 1999 йил оғриқсизлантириш ва жонлантириш бўлимида ишлаб, таниқли шифокор, ташкилотчи раҳбар сифатида катта маъсулиятни хис этиб, етук шифокорга айланди. Унинг билим тажрибаси ва тиббиёт соҳасини мукаммал ўзлаштирганини ҳисобга олиб, тери таносил касалликлари бўйича малака ошириб, Республика марказий харбий госпиталида тери таносил бўлимининг ординатор бўлиб катта тажрибага эга бўлди. 2000-2001 йил Ўзбекистон мудофаа вазирлигини, Соғлиқни сақлаш бўлим бошлиғининг буйриғига асосан Қарши шаҳрида жойлашган Харбий гарнизон госпиталида тери таносил касалликлари бўлим бошлиғи лавозимида, 2001-2003 йил мудофаа вазирлиги буйриғига биноан Термиз шахар гарнизон госпиталида тери таносил касалликлари бўлим бошлиғи лавозимида ишлади. 2003 – йил март ойида нафақага чиқиб, Термиз ҳарбий госпитали поликлиникасида тери таносил касалликлари шифокори бўлиб ишлаб келмоқда. Оилали, уч фарзанднинг отаси. 
ТЎРАЕВ НАЗИРТОШ

Тўраев Назиртош 1933 йил 1 январда Денов туманининг Собиқ Калилин номли колхозда туғилган. 1940 йилда шу хўжаликда жойлашган А.С.Пушкин номли 6-ўрта мактабга бориб, 1950 йилда мактабни тугатди. Иш фаолиятини 1947 йилдан бошлаб, 1949 йилдан 1952 йилга қадар тракторчи бўлиб ишлаб, 1952 йил ноябр ойидан 1955 йил ноябр ойигача ҳарбий хизматни ўтаб, 1957 йилда механизациялашган бригада бошлиғи бўлиб, 1967 йилгача ишлади. 

1967 йилда Шеробод чўлларини обод қилиш учун Музработ туманининг Халқобод СФУга бригада бошлиғи бўлиб, 1970-1974 йилгача Халқабод хўжалигида партия қўмитаси котиби бўлиб, 1974 йил феврал ойидан 1986 йил февралига қадар Шеробод туманининг Н.Муродов хўжалигига кўчиб келиб, бригада бошлиғи, бўлим бошлиғи, ёрдамчи мухандис ва бош мухандис бўлиб ишлади. 1986 йил феврал ойидан Денов туман Холчаён хўжалигига кўчиб келиб, 1992 йилга қадар механик гараж мудири вазифаларида ишлади. Иш фаолияти даврида амалга оширган ибратли меҳнати юқори қадрланиб, орден ва медаллар билан тақдирланди. Жумладан: 1960 йил Ўзбекистонда хизмат кўрсатган механизатор, 1970 йил Меҳнат Қизил байроқ ордени, 1974 йил Октябр революцияси орденлари билан мукофотланган. Ташкилотчи раҳбар, фидоий инсон Н.Тўраев жамоат ишларида мукаммал иштирок этиб, мамлакат миқёсида Олий суд аъзоси, Ўзбекистон Олий совети депутати бўлиб, маънавий-маърифий ишларда мукаммал иштирок этди. Оилада 8 нафар фарзандни тарбиялаб вояга етказиб, ибратли инсон сифатида халқимиз орасида хурматга сазавор бўлди. Ҳаммаси олий маълумотли, оилали, турли касб эгаларидир.

ШУКУРОВ ҚЎЗИМУРОД ҚОДИРОВИЧ

Шукуров Қўзимурод Қодирович 1940 йил 4-августда Сурхондарё вилоят, Узун туманидаги Янги рўзғор (Эски беш капа) қишлоғида туғилиб, 1957 йилда Денов туманидаги “Холчаён” хўжалигидаги 6-сон умумий таълим мактабининг 10 синфини тамомлаган. 

1958-1963 йилларда Тошкент ирригация ва механизациялаш институтини тугатиб, 1963-1964 йилларда Денов туманидаги 22-сонли “Хазарбоғ” СПТУ (ҳозирги коллеж)да ўқитувчи бўлиб иш бошлади. 1964-1965 йилларда Денов “Ўзселхозтехника” бирлашмаси дефектовшик-назоратчи мастер бўлиб ишга ўтиб, 1965 йилда тумандаги Калилин колхозида бош инженер бўлиб ишлаган вақтида колхозда моддий техника базасини мустаҳкамлашга алоҳида ҳисса қўшиб эл назарига тушди. 1965-1966 йилда Белоруссия республикасида ҳарбий хизматда бўлиб, ҳарбий хизматни тугатгач, 3 ойлик Минск шаҳрида офицерлар тайёрлаш мактабида ўқиди. Ҳарбий мактабни тугатгач, яна Денов туманига қайтиб, 1967-1971 йилларда колхозда бош инженер бўлиб иш бошлади. 1971-1972 йилларда район қишлоқ хўжалик техника бошқармасида бош инженер ва раис муовини бўлиб фаолият кўрсатди. 1973-1976 йилларда Калилин номли колхоз раиси  бўлиб, шу билан биргаликда 1973 йилда Тошкентда 2 ойлик малака ошириш институтини тамомлади.  1976-1977 йилларда вилоят миқёсидаги ПМК-37 механизациялашган колонна бошлиғи вазифасида ишлаб, бу даврда Шўрчи ғишт заводи компрессор объектини, Сариосиёда қурилиш материаллари комбинатини, компрессор объектини, Сариосиё аэропортида самолётлар учадиган ва қабул қилиш майдонини, Тўпаланг дарёси қирғоғида узоқ ва яқин тунеллар бўлган ер ости қурилиш биноларини ва бир қанча чорва комплексларини механизациялаштириш ишларини амалга оширди.

1977-1981 йилларда Денов таъмирлаш механика заводи директор бўлиб ишлаган даврида ўзининг ташкилотчилик, ишбилармонлик ҳамда раҳбарлик қобилияти билан эл назарига тушганлиги туфайли, 1981-1983 йилларда Денов район партия комитетини иккинчи секратари вазифасида фаолият кўрсатди. Иш фаолияти даврида Хўжайкон туз конида темир йўл ва Қумқўрғон-Тангимушга темир йўл палоткаларини, Денов участкасини бошқарган. 1984-2003 йилларда яна Денов таъмирлаш механика заводи директори лавозимида ишлаб, иш фаолияти даврида бир қатор янги технологияларни, маҳсулотлар турларини ишлаб чиқаришга жорий қилди. Завод узлуксиз республика вилоятларига ва чет мамлакатларга маҳсулот жўнатиб, Бойсун туманида Карбит-Калций ишлаб чиқарадиган заводни Ленинград шаҳридан асбоб-ускуналар келтириб, заводни ишга туширишга раҳбарлик қилди. Қ.Шукуров вилоятдаги Аму-Занг канали қурилишида темир ва металл конструкциялар ишини бажаришга раҳбарлик қилиб,  Боботоғ-Оқмачит тоғ йўлларини ҳамда Хонзижа тоғ йўлларини қурилишда ва Денов ёғ-эктрация заводидаги совун цехини ностандарт конструкция мосламаларини таъмирлаш механика заводи ишга туширишга раҳбарлик қилди.

ШОДМОНОВ ХУРРАМ ҚАРШИЕВИЧ

Шодмонов Хуррам Қаршиевич 1954 йил 20 январда Денов туман Холчаён қишлоқ фуқаролар йиғини ҳудудидаги Сарихолқа қишлоғида туғилиб, 1970 йил №6 сонли мактабининг 10 синфини тугатган. 1971-1976 йилда Тошкент қишлоқ хўжалиги механизациялаш инженерлар ирригация институтини тамомлаган. 1976-1978 йилларда ҳозирги Музработ туманидаги қишлоқ хўжалик механизациялаш техникумида ўқитувчи, 1978-1983 йилларда Денов ремонт-механика заводида инженер конструктор, цех бошлиғи, бош инженер вазифаларида ишлади. 1983 йилдан 1985 йилгача Денов туман район партия комитетида инстируктор, 1985 йилдан 1996 йилгача партия XXV-сеъзди колхозида партия ташкилотида партком секретари, 1996-1998 йилгача Холчаён қишлоқ советида раис бўлиб ишлади. 2008 йил октябрда Сурхондарё вилояти хокимининг фахрий ёрлиғи билан тақдирланган. 

ТУРСУНОВ ЖЎРАҚУЛ 

Турсунов Жўрақул 1961 йилда Денов туманида туғилиб, 1983 йилда Тошкент Давлат Маданият институтини тугатди. 1984 йилда Тошкентда журналистлар тайёрлаш факультетив курсини битириб, дастлаб “Денов АТR” телевидениесида иш бошлаб, 1997 йилдан бошлаб Ўзбекистон телерадиокомпанияси “Ахборот” кўрсатувининг Сурхондарё вилояти бўйича мухбири бўлиб иш бошлади. 1999 йилдан эса Сурхондарё ва Қашқадарё вилоятлари бўйича махсус “Ахборот” кўрсатуви мухбири бўлди. 

Ж.Турсунов мукаммал билимга, етук тафаккурга эга бўлган журналист сифатида ватан тарихини ўрганиш, халқимизнинг ўтмиш меросини тарғиб этиш, кишилар онггида ватанпарварлик, инсонпарварлик туйғуларини шакллантиришга доимо амалий жиҳатдан киришди. Ундаги изланиш, интилиш, етук журналист бўлиш орзулари ижобат бўлди. Жўрақул Турсунов умр аталмиш ҳаёт мактабида чархланиб, гоҳ жўшқиш, баъзида сокин дарё мисоли ижод қилиб, эфирга узатилган ҳар бир лавҳа, кўрсатувни кенг фикрли, томошабир қалбига чуқур жой оладиган тарзда тайёрлаб, катта обрў-эътиборга эга бўлди. У мустақиллик йилларини ниҳоят даражада қадрлаб, мустақилликнинг амалий аҳамиятини халқимиз онггига сингдиришга жиддий киришди. Дарҳақиқат, жаннатмонанд заминимизнинг сўлим табиати, она Сурхоннинг қадимий обидалари, ўлмас анъаналар, истиқлол боис қўлга киритилаётган ютуқлар, иқтисодий ривожланишлар, улкан бунёдкорликлари ҳақида Жўрақул Турсунов ўз телеэшиттиришларида мукаммал сўз юритди. Айниқса, унинг таълим, тиббёт, ёш авлоднинг баркамол ҳаёти ҳақида ўнлаб, балки юзлаб материаллар мунтазам тарзада ушбу соҳа ривожланишига ва тараққий этишига муносиб ҳисса қўшиши билан бирга мавжуд камчиликларни ва муаммоларни бартараф этишга ҳам амалий жиҳатдан ёрдам берди. 

Унинг асосий ғояси ва эътиқодида томошабин ёки газетахон журналистга ҳавас кўзи билан боқиши, шунинг ўзиёқ биз учун улкан бахт, соҳа фидойиларига берилган юксак баҳодир деб билади. Ж.Турсуновни ўзига хос сир-синоати, машаққатлари ҳам борки, буни сабр-қаноат билан эътиқод билан бартараф этди. Қоғозга термулиш тезкорлик билан материал тайёрлаш кундалик юмушига айланиб, мавзуга тўғри ёндошиш доимий шиордир. Айниқса, танқидий-таҳлилий чиқишлар қилинганда борми?.. унинг ғалвалари йиллаб давом этиши мумкин. Ватан саждагоҳдек муқаддасдир. Уни авайлаб асраш, фидойи бўлиш Жўрақул Турсуновнинг турмуш тарзига айланган. Беш нафар фарзанд ва икки набиранинг суюкли бобоси бўлган Жўрақул Турсунов оилада ҳам оқил ота, ажойиб устун. Чорвачилик, боғдорчилик унинг жону-дили, фермерликни йил сайин ривожлантираётир, Миллий тикланиш демократик партиясининг фаолият кенгаши депутати, “Шахрат” медали ҳамда “Мустақилликка 15 йил” ва “Ўзбекистон халқ таълими ҳомийси” кўкрак нишонлари соҳиби, Жўрақул Турсунов аслида ана шундай ажойиб ва кенг қиррали инсондир. Ўзбекистон телерадиокомпаниясининг Сурхондарё вилояти бўйича мухбири лавозимида меҳнат қилаётган Ж.Турсунов орзулари янада жўшқин бўлиб, унинг замирида мустақилликни мустаҳкамлаш, юртни жаҳонга танитиш мужассам. Энг асосийси эса шу юртга фидоийи инсон бўлишдир.

ОМОНОВ ТОШМАТ ИБОДОВИЧ

Омонов Тошмат Ибодович 1952 йилда Денов тумани Холчаён колхозида туғилган. 1959 йил Денов туманидаги 6-ўрта мактабнинг 1-синфига қабул қилиниб, 1969 йилда мактабни муваффақиятли тугатди. 1970 йилда Самарқанд Кооператив институтига ўқишга кириб, 1975 йилда институтни имтиёзли диплом билан тамомлаб, 1975-1989 йилгача Денов тумани савдо ташкилотларида турли соҳаларда фаолият кўрсатди. 1989 йилдан 1992 йилгача шаҳар савдо таъминотида раис, 1992-1993 йилларда Холчаён қишлоқ фуқаролар йиғини раиси, 1993-1997 йилгача Денов туман матлубот жамияти раиси лавозимида ишлаб, бир неча бор туман, шаҳар кенгаши депутат этиб сайланди. “Шерзод” фермер хўжалигида раис вазифасида фаолият кўрсатиб, маҳалла ободончилиги учун амалга оширган ишлари ҳамда “Миллий кураш”ни тарғиб қилишдаги меҳнатлари учун “Спорт устаси” унвонига сазовор бўлди. 8 нафар фарзанднинг севимли отаси, 15 набиранинг суюкли бобосидир.

РАҲМОНОВ ХОЛТЎРА

Раҳмонов Холтўра 1916 йил 20 августда Денов тумани Холчаён қишлоғида туғилиб, 1930 йилдан бошлаб, Холчаён колхозида иккита бригадага табелчиликдан иш бошлаган.  Қишлоқдаги 8 йиллик мактабни тугатиб, Термиз шаҳридаги қишлоқ хўжалик техникумини агроном факультетини тугатди. 1937 йилда 21 ёшида колхозга раис қилиб сайланиб, 1942 йилгича колхозда раис вазифасида ишлади. 1946 йил Самарқанд шаҳридаги колхоз раислари тайёрлаш курсига ўқиб, ўқишни битириб, Денов район қишлоқ хўжалик бошқармаси бошлиғи бўлиб ишлади. 1954-1959 йилларда Душанбе шаҳрида қишлоқ хўжалик институтининг агрономия факультетини сиртдан тугатиб, Денов район тайёрлов таъминот идорасига директор, чорва таъминот идорасига директор бўлиб ишлади. 1963 йил иккинчи марта Калилин колхозига раис бўлиб сайланиб, 1963-1969 йиллар давомида колхозини моддий-техника базасини мустаҳкамлашда ва жамоа аъзоларининг турмуш даражсини ўсишида муносиб ҳисса қўшди. 

1969 йилда Сурхон-Шеробод чўлларни ўзлаштириш бошланган даврда Денов туман партия қўмитасининг биринчи котиби Мавлановнинг топшириғи билан Шеробод район Охунбобоев совхозида бўлим бошлиғи бўлиб ишлади. 1973 йил Денов тумани Калилин колхозга бўлим агрономи бўлиб, 1974-1978 йилларда Денов шаҳар қурилиш-таъмирлаш ташкилотига мастер бўлиб ишлади. 1985 йилда нафақага чиқиб, Калилин колхозида янги “Биолаборатория” ташкил этди.  Раҳмонов Холтўра иш фаолиятини даврида муносиб меҳнати, ташкилотчилиги, тадбиркорлиги, ҳамда раҳбарлиги муносиб тақдирланиб, “Меҳнат қизил байроқ” ордени, “Шухрат” медали ва бошқа мукофотлар билан рағбатлантирилди. Таниқли пахтакор, ташкилотчи раҳбар Раҳмонов Холтўра 2000 йил 16 октябрда 85 ёшида вафот этди.

ИСКАНДАРОВ  ПЎЛАТ

Искандаров Пўлат 1943 йилнинг 30 ноябрида Қашқадарё вилоятининг Қарши шаҳрида туғилиб, зехни ўткир Пўлат ёшлигидан илмли инсонлар Иброҳим хожи, Мулла Шодмонлардан савод олиб улғайди. Пўлатжоннинг бобоси Мулла Хайдар Қатағон йилларининг қурбони бўлиб, 1950 йилларда Пўлатжоннинг отаси Искандар Деновга кўчиб келиб, вино-ароқ заводи қурилишида иштирок етди. 

1952 йилнинг 1 сентябрида шаҳардаги Охунбобоев номли 2-ўрта мактабнинг 1-синфига ўқишга борди, у ўзининг билимдонлиги, тиришқоқлиги, меҳнтсеварлиги билан бошқа ўқувчилардан ажралиб турар эди. 

Мактабни тугатгач Пўлат Искандаров Тошкент қурилиши техникумига ўқишга кириб, 1964 йилда тугатди. Пўлат Искандаров ўқишни тугатиб, Деновда эғ-экстракция заводи қурилишида иштирок этди. 

Ўқишни тугатиб қайтди, ёш мутахассис Деновдаги қурилиш ишларига киришиб кетди. У дастлаб қурилиш ташкилотларида прорабликдан иш бошлаган бўлса кейинчалик мухандис, Денов туман Халқ назорати қўмитаси бўлими бошлиғи ҳаётнинг кейинги йилларида Денов туман бош меъмори вазифасида ишлади. 1997 йилнинг 30 майида Пўлат Искандаров вафот этди.
РАШИДОВ ЭРГАШ

Рашидов Эргаш 1926 йилда Узун туманидаги Серҳаракат қишлоғида туғилиб, 1933 йилда 14-ўрта мактабга 1-синфга бориб, шу мактабда 7 синфгача ўқиди. 1954 йил Денов туманидаги Калилин номли колхозга кўчиб келиб, 1941-1942 йилдан бошлаб, дастлаб мактабга ўқитувчи бўлиб ишлади. 1954 йилдан бошлаб, район комсомол комитетида етакчи ходим бўлиб, фаолият кўрсатиб, 1954 йилда Душанбедаги Педагогика институтининг география факультетига сиртдан ўқишга кирди. 1959 йили охирги курсни Тошкент Низомий номли Педагогика институтига ўтказиб, ўқишни тамомлади. Меҳнат фаолияти даврида 1954 йили Калилин колхозида А.С.Пушкин номли 6 ўрта мактабда ўз ихтисослиги бўйича дарс бериб,  1957 йилдан бошлаб, шу мактабда директор ўринбосари вазифасида ишлаб, Халқ маорифи соҳасида самарали меҳнат қилганлиги учун 1994 йилда “Шуҳрат” медалига сазовор бўлди. Бундан ташқари совет ҳалқинининг фашизм устидан қозонилган ғалабасининг 50 йиллиги муносабати билан “Юбилей” медали билан тақдирланди. Маориф соҳасида хизматлари учун “СССР Халқ маорифи аълочиси” унвонига ҳам сазовор бўлиб, 1941 йилдан то умрининг охиригача мактабда директор ўринбосари ва директор лавозимида ишлаб келди. 7-нафар фарзанди бор, ҳаммаси олий маълумотли. 

СУВОНОВ ҲАЙДАР УМАРОВИЧ 

Денов туман халқ таълими тизимида амалга оширилаётган ислоҳотларда туман халқ таълими бўлими мудири Ҳайдар Сувоновнинг ҳам муносиб ҳиссаси бор. 1957 йил 27 январда Сурхондарё вилояти Денов туманида таваллуд топган Ҳайдар Сувонов шу тумандаги 14-мактабни 1973 йилда тамомлади. Ёшликдаги орзусига эришиш учун 1974 йилда Тошкентдаги Республика рус тили ва адабиёти педагогика институтига ўқишга кириб, уни 1979 йилда муваффақиятли тамомлади. Ҳайдар Сувонов меҳнат фаолиятини 1979 йилда Денов туманидаги 71-(ҳозирги 42-) мактабда рус тили ва адабиёти ўқитувчилигидан бошлаб, туман халқ таълими бўлими мудири бўлиб ишлаб, Карим Қодиров тумандаги энг илғор, тажрибали ўқитувчиларни танлов ва синов асосида ишга қабул қилар эди. 1983 йил апрель ойида тумандаги 71-мактабда ишлаб юрган Ҳайдар Сувоновни ҳузурига чақириб, “Сизни туман халқ таълими бўлимига методистликка ишга қабул қиламиз” – дейди. Ҳайдар Сувоновдаги қобилият, ташаббускорликка, ўз касбига бўлган содиқлик, ёшларга таълим-тарбия беришнинг самарали усулларини қўллаш, туман рус тили ва адабиёти ўқитувчилари ўртасида қозонилган хурмат ва эътибор уни туман халқ таълими бўлимига етаклаб келади. У туман халқ таълими бўлимида 1983-1985 йилларда услубчи ва назоратчи бўлиб ишлади.

Меҳнат фаолиятини давом эттириб, Ҳайдар Сувонов 1985-1991 йилларда шаҳар партия қумитаси қошидаги “Билим” жамиятида масъул ходим, партия қумитасида инструктор бўлиб ишлади. 1991-1997 йилларда шаҳар халқ таълими бўлими мудири ўринбосари лавозимида ишлаб, шаҳарда гимназия ташкил этиш ҳақида ота-оналар ва зиёлилардан кўплаб таклифларни ҳисобга олиб, унинг ташаббуси билан 1997 йил 1 сентябрда шаҳарда 1-гимназия ташкил этилди. Дастлабки йил 12 та синфда 300 нафар туман ва шаҳарнинг иқтидорли ўқувчилар танлов асосида қабул қилиниб, гимназиянинг асосий йўналиши-нафис санъат йўналишида бўлиб, “Халқ рақс асослари”, “Бадиий меҳнат”, “Шахмат асослари”, “Информатика” ҳамда “Инглиз тили”ни чуқур ўрганишга йўналтирилган. Ўша йили гимназияга шаҳар ва тумандаги 27 нафар ўқитувчилар ишга қабул қилиниб, уларнинг ҳамамаси олий маълумотли, 3 нафари олий, 26 нафари 1- ва 3 нафар 2-малака тоифаларига эга бўлган, 32 нафар педагоглар таълим берди.

2005 йил июнь ойидан Ҳайдар Сувонов туман халқ таълими бўлимига мудир этиб тайинланиб, мудирлик фаолияти даврида туман мактаб, мактабгача ва мактабдан ташқари таълим муассасаларида олиб борилаётган таълим-тарбия ишлари юқори даражага кўтарди. Туманда “2004-2009 йилларда мактаб таълимини ривожлантириш Давлат умуммиллий дастури доирасида бир қанча мактабларда капитал жорий таъмирлаш ишлари амалга ошириб, туман халқ таълимининг туман ҳокимияти, туман прокуратураси, ички ишлари бўлими, “Маҳалла” хайрия жамғармаси, “Камолот” ёшлар ижтимоий ҳаракати туман кенгашлари, соғлиқни сақлаш, маданият ва спорт ишлари бўлимлари билан ҳамкорлигини янада мустаҳкамлади. Вилоят халқ таълими бошқармаси ўтказган мониторинга кўра Денов тумани халқ таълими йўналишида 1-ўринни эгаллади. Ҳайдар Сувонов вилоят халқ таълими бошқармаси ҳайъат аъзоси, “Ўзбекистон халқ таълими аълочиси” кўкрак нишони билан мукофотланди. Ҳайдар Сувонов ўзининг одоби, муомала маданияти, билими, иш ва ҳаётий тажрибаси, ёшларга ғамхўрлиги, бугунги кун талабларини яхши англаши, раҳбарлик маҳорати ва қобилиятига эга эканлиги билан туман раҳбарлари ўртасида ажралиб туради.

ТЎРАХОНОВ ХУРРАМ ЁЛҒОШОВИЧ.

Тўрахонов Хуррам Ёлғошович 1965 йил 1 январда Денов тумани Боботоғ маҳалласида зиёли оиласида туғилиб, 1981 йилда мактабни мувафаққиятли тугатиб, 1982 йил М.Т.Ойбек номидаги Термиз Педагогика Институтининг тарих факулътетига ўқишга кирди. 1983 йил ноябридан 1985 йил ноябргача ҳарбий хизматда, 1989 йил институти имтиёзли диплом билан тамомлаб, Денов туманидаги 45 ўрта таълим мактабида тарих ва ҳуқуқшунослик фанидан дарс берди. 2000 йилгача мактабда директор ўринбосари, директор лавозимида ишлаб, 2001 йил Термиз давлат университети  «Ҳуқуқшунослик» кафедрасининг ўқитувчиси, 2003 йилдан ката ўқитувчи, 2005 йил сентябридан тарих ва гуманитар фанлар факулътети ўқув ишлари бўйича декан ўринбосари, лавозимида ишлаб келмақда. Ҳозиргача 10 дан ортиқ илмий мақола, 2 илмий услубий қўлланма муаллифидир. Илмий тадқиқотчи сифатида Ватан тарихидан илмий-қўлланмалар яратди.  
САПИЕВ МАМАЮСУП 

1952 йил 29 августда Денов шаҳрида туғилиб, маълумоти олий 1976 йилда Тошкент Давлат университетининг амалий математика факультетини тамомлаган. Сапиев Мамаюсуп иш фаолиятини 1976 йилда Денов туман 55-қишлоқ ҳунар-техника билим юрти директори ўринбосарлигидан бошлаб, 1982 йилгача шу лавозимида ишлади. 1982-1993 йилларда Денов туманидаги 7-ҳунар техника билим юрти директори, 1993-1998 йилларда Денов шаҳар халқ таълими бўлим мудири, 1998-2005 йилларда Денов туман халқ таълими бўлими мудири лавозимларида ишлади.  М.Сапиев шаҳар туман халқ таълими бўлими мудири лавозимларида ишлаб, халқ таълимини ривожлантиришга улкан ҳисса қўшди. Бевосита унинг раҳбарлигида тумандаги умумий ўрта таълим, бошланғич таълим, мактабгача ва мактабдан ташқари фаолият олиб бораётган таълим муассасаларининг моддий техника базаси мустаҳкамланди. Ўзбекистон Республикасининг “Таълим тўғрисида”ги қонун ва “Кадрлар тайёрлаш миллий дастури”ни, 2004-2009 йилларда мактаб таълимини ривожлантиришнинг давлат умумиллий дастурини ҳаётга тадбиқ қилишда жонбозлик кўрсатиб меҳнат қилди. У туман маорифига етакчилик қилган даврда Денов туман халқ таълими бўлими ҳамма соҳада юқори кўрсатгичларга эришиб, таълим жараёнига янги педагог технологияларни жорий қилиш, ўқувчилар билим ва кўникмаларини баҳолаш, таълимга давлат таълим стандартларини мониторингни жорий қилиш, таълим муассасаларида ижро интизомини мустаҳкамлашда ижобий ўзгаришлар қилиниб, яхши натижалар қўлга киритилди.

Денов туман давлат 16-ихтисослаштирилган умумтаълим мактаб-интернати директори лавозимида 2005 йилдан ишлаб келмоқда. Унинг бевосита раҳбарлигида мактабнинг ўқув-моддий базаси яратилган, ўқувчиларни қобилиятига қараб танлаб олиш, махсус дастурлар асосида йўналишли таълим бериш йўлга қўйилди. Таълим жараёида янги педагогик технологиялари жорий этиш, ўқувчиларга давлат таълим стандартлари талаблари даражасида таълим бериш, уларнинг билим даражасини назорат қилиш, рейтинг усулида баҳолаш йўлга қўйилди. Сапиев Мамаюсуп меҳнат фаолияти давомида доимо ўзнинг ишчанлик ва тиришқоқлик хусусиятларини намойиш қилиб келди. У билимдонлик ва ташаббускорлик талаб этиладиган ҳар қандай ишда ўзини кўрсатиб, жонкуяр, билимдон ва талабчан раҳбар, ўз шахсий намунаси орқали нафақат мактабда балки туман ва вилоят халқ таълими ходимлари ўртасида обрў-эътибор қозонди. М.Сапиевнинг бевосита раҳбарлигида мактаб-интернатида физкультура ва спорт ишларига, санъат соҳасидаги ишларни кенг йўл ва имкониятлар яратилганлиги боис ўқувчилар фан, спорт ва санъат соҳасида қатор ютуқларни қўлга киритиб келмоқдалар. 

2008 йилда фан олимпиадалари вилоят босқичида мактаб – интернати ўқувчилари совриндор бўлиб қайтишди. М.Сапиев мунтазам равишда ўз малакасини, сиёсий ва илмий-назарий савиясини ошириш устида ишлаб келмоқда. Туманимиз халқ маориф соҳасидаги эришилган ютуқларга қўшган солмоқли ҳиссаси учун 2000 йилда Ватанимизнинг “Шухрат” медали, 2006 йили Мустақилликнинг 15 йиллиги муносабати билан “Мустақиллик” кўкрак нишонлари билан тақдирланган. Оилали 4 нафар фарзанди ва 7 нафар неваранинг севимли бобоси.

ШУКУРОВ АЛИЁР ЎРОЗОВИЧ

Шукуров Алиёр Ўрозович 1960 йил 14 июлда Денов шаҳрида туғилган. 1967 йил Денов шаҳридаги 2-сон И.Охунбобоев номли мактабнинг 1-синфига бориб, 1977 йил мактабни аъло баҳоларга тугатиб, 1980-1984 йилларда Термиз Давлат педагогика институтининг физика математика факультетини математика бўлимини имтиёзли тамомлаб, 1984-1989 йиллар давомида Денов туманидаги 5-сонли Мичурин мактабида математика ўқитувчиси бўлиб ишлади. 1986-1991 йилларда сиртдан Тошкент Халқ хўжалиги институтини тугатиб, 1989-1992 йилларда Вилоят нархлар бўлимида нарх назоратчиси, 1992-1996 йилларда Денов туман молия бўлимида нарх назоратчиси, 1996-1998 йилларда Вилоят назорат тафтиш бошқармасининг Денов тумани бўйича бош назоратчи тафтишчиси, 1998-1999 йилларда Ўзбекистон республикаси Молия Вазирлигининг Денов Шароф-ароқ  хиссадорлик жамияти бўйича молия инспектори, 1999-2002 йилларда Денов туман молия бўлими бюджет бўлимида 1-тоифали назоратчи, 2002 йилдан ҳозирги вақтгача Денов туман молия бўлимида бюджет бўлим бошлиғи лавозимида ишлаб келмоқда. 4 нафар фарзанднинг отаси.

НИЁЗОВ ЧОРИ

Ниёзов Чори Денов районида 1964 йил март ойидан 1969 йил апрел ойигача ижроия қўмитанинг раиси бўлиб ишлаб, Денов туманида ижтимоий-иқтисодий ва маданий ҳаётнинг ривожланишида муносиб ҳисса қўшиб, район тараққиётининг юксалишида муносиб ҳисса қўшди. Унинг бевосита раҳбарлигида район касалхонасида 500 ўринлик бемор даволаш жойи қуриб ишга туширилиб, касалхона қошидаги поликлиника қурилишига раҳбарлик қилди. Шунингдек унинг бевосита раҳбарлигида бир қатор муҳим аҳамиятга эга бўлган қурилиш иншоотлари, жумладан район ижроия комитетининг янги идораси, солиқ идораси қурилиб ишга туширилди. Вахшивор ва Сина қишлоқларига борадиган йўллар шағал, тош ётқизилиб кейинчалик асфалтланиб, қайта таъмирланди. Райондаги энг катта ва қадимий қабристон Сармазор Ҳазрати Шайх Аттор Вали Қабристони ер майдони 100 гектардан ошиқ чегараси бетон панжара билан ўралди. Унинг бевосита раҳбарлигида район колхозлари ва давлат хўжаликларда 8-10 йиллик ва 6 йиллик тўлиқсиз ўрта мактаб бинолари ва  24 та болалар боғчаси ва яслилар янгидан қуриб ишга туширилди.

Ч.Ниёзов район хўжаликларидан, айниқса Хазарбоғ совхози директори Эшпўлат Эргашев, Ғалаба колхози раиси Келдиев, 8 март колхози раиси Боборахмат Юсупов, Охунбобоев раиси Усмон Қодиров, Очилди Бобомуродов, Москва хўжалиги раиси Ботиров Хидир, Калинин колхози раиси Шаймардон Мелиқулов, Генерал С.Раҳимов хўжалиги раиси Қурбон Жўраевлар билан туманни ижтимоий-иқтисодий тараққий этишига ҳамда янги бинолар, маданий-маиший иншоотлар қуришда ҳамкорлик қилди.

Ушбу фидоий инсонлар раҳбарлик қилган йилларда район бўйича 37-центнердан пахта хосили олиниб, қишлоқ аҳолисининг даромади йил сайин ошиб борди. Юқоридаги вазифаларни бажаришда Ч.Ниёзов билан бирга ишлган колхоз раиси Боборахмат Юсупов, Муҳаммади Келдиев, Қобиловлар Меҳнат қаҳрамонлари бўлиб, кўплаб бригада бошлиқлари вилоят, район советининг депутатларига сайланди. Ч.Ниёзовнинг хизматлари алоҳида инобатга олиниб, Ҳурмат белгиси ордени ва медаллар билан мукофотланди. 1986 йилда нафақа чиқиб, 11 та фарзанди, 41 та невара ва 17 чеваранинг бобоси. Денов шаҳар Маданият ва Истироҳат боғида 1986 йилдан 1991 йилгача директор бўлиб ишлади. 

ХАЙИТҚУЛОВ ЯЗЗОН ЭШМУРОДОВИЧ

Яззон Хайитқулов 1941 йил 10 февралда Сурхондарё вилояти Денов туманидаги Ислом Тўраев (Куйбишев) номли жамоа хўжалигининг Карим Хандамов (Илонсой) маҳалласида туғилган. 1947 йилда Денов туманида 15-сон ўрта мактабни 1-синфига бориб, 1957 йилда 10 синфни тамомлаган. Ўрта мактабни тугатиб, шофёрлар тайёрлаш курсида таълим олди. Меҳнат фаолияти 1957 -1958 йилларда колхозда колхозчиликдан бошлаб, 1959-1962 йилларда шафёр бўлиб ишлаб, 1962-1964 йилларда Тошкент қишлоқ хўжалик институтида талабаси, 1964-1967 йилларда армия сафида хизмат қилди. 1967 йилда ўқишни давом эттириб, 1970 йилдан ўқишни тугатиб, 1972 йилгача Денов район партия қўмитасида йўриқчи, 1972-1974 йилларда Денов туманидаги Октябр 50-йиллиги номли жамоа хўжалиги бошқарув раиси муовини, 1974-1976 йилларда паррадачилик фабрикаси директори, 1976-1983 йилларда С.Рахимов номли жамоа хўжалиги раиси муовини, 1983-1984 йилларда Денов туман маҳсулотларининг сифатини аниқлаш бўйича давлат назорати бошлиғи, 1984-2002 йилгача Ислом Тўраев номли жамоа хўжалиги бошқарув раиси вазифасида ишлаган. Иш фаолияти даврида қилган меҳнатлари хукумат томонидан муносиб тақдирланиб, “Меҳнатда ўрнак кўрсатганлиги”, Иккинчи жаҳон урушида қозонилган ғалабанинг 20-йиллиги медали ҳамда бир қанча фахрий ёрлиқлар билан мукофотланди. Ўзбекистон Республикаси мустақиллигининг 7 йиллик байрамига иштирок этиб, Ўзбекистон Республикаси Президентининг 1998 йил 27 августдаги фармонига асосан “Ўзбекистон республикаси хизмат кўрсатган қишлоқ хўжалик ходими” фахрий унвонига сазовор бўлди. Ўзининг иш фаолияти даврида туман ҳамда қишлоқ советларига депутат этиб сайланди. 

ОСТОНАҚУЛОВ ЭШМАТ

Останақулов Эшмат 1918 йил 23 февралда Узун туманининг Култепа қишлоғида туғилган. 1937 йилда Термиз шаҳридаги педагогика техникумни тугаллаб, Сариосиё туманидаги кўпгина мактабларда мураббийлик қилган. 1938-1940 йилларда армия сафида хизматни ўтаб, 1941-1943 йилларда немис-фашист босқинчиларига қарши курашда иштирок этган. 1943-1944 йилларда Узун ижроия қўмитаси раиси ўринбосари, 1945 йилларда Узун туманидаги К.Маркс номли хўжаликка раис, 1948 йилгача Денов туман партия қўмитаси тарғибот-ташвиқот бўлими бошлиғи бўлиб ишлаган. 

Э.Остонақулов 1948 йилда Денов туман партия қўмитаси 3-котиби, 1950-1952 йилларда вилоят қишлоқ хўжалик бўлими бошлиғи, 1952-1953 йилларда Ангор туман ижроия қўмитаси раиси, 1953-1955 йилларда Денов туманидаги Варашилов номли хўжалик раиси, 1955-1961 йилларда туман молия бўлими мудири, 1961-1963 йилларда Денов туман матлубот жамияти раиси, 1963-1965 йилларда туман режа комиссияси раиси, 1965-1980 йилгача Денов дон қабул қилиш корхонаси директори лавозимларида фаолият кўрсатган. 3-даражали “Шухрат ордени” соҳиби, “Фашистлар Германия устидан қозонилган ғалаба” нишондори соҳиби бўлган. 

ҚУРБОНОВ ХАЙИТ

Қурбонов Хайит 1922 йил Сурхондарё вилоят Бешкент туманига қарашли Қамаши қишлоғида туғилган (ҳозирги Қашқадарё вилояти). 1940-1944 йилларда Қамаши қишлоғида 8-сон тўлиқсиз ўрта мактабда ўқитувчи, 1944-1951 йилларда туман ички ишлар бўлимида нозир, ИИБ бошлиғи вазифаларида фаолият юритди. 1951-1953 йилларда Денов туман Чкалов номли озиқ-овқат тайёрлаб сотиш артелида техник бошқарувчи, 1953-1955 йилларда Сталин номли қишлоқ хўжалик артелида раис, 1956-1959 йилларда Денов туман маҳаллий саноат комбинатида бош инжинер, 1960-1966 йилларда Денов туман мутлубот жамияти раиси, 1967-1973 йилларда денов шаҳар коммунал фойдаланиш ҳудудий бошқармаси бошлиғи, Денов шаҳар кенгаши депутати, 1973-1983 йилларда Сурхондарё вилоят таъминот корхонасининг Денов шаҳридаги 2-улгуржи савдо магазин директори вазифаларида меҳнат қилган. 

МЕНГЛИЕВ АБДУҚОДИР ХУДОЙҚУЛОВИЧ

Менглиев Абдуқодир 1954 йил 10 апрелда Денов тумани (илгари А.Навоий) ҳозирги Ш.Худойназаров СФУда туғилган. 1972-1974 йилларда армия сафида бўлиб, 1975-1982 йилгача Денов пахта тозалаш заводида шофёр бўлиб ишлаган. 1982 йилга Денов шаҳрида Сил касалхонасида омбор мудири, 1985 йилдан бошлаб, Денов шаҳар коммунал фойдаланиш бошқармасида ободонлаштириш бўлим директори, 1987 йилдан шу бошқармада автобаза директори, 1995 йилдан Денов туман коммунал фойдаланиш бошқармаси бошлиғи, 1998 йилдан 2000 йилгача “Янги замон” ҚФИ раиси, Денов туман фахрийларини қўллаб қувватлаш “Нуроний” жамғармаси раиси вазифаларида ишлаб келган.

РАСУЛОВ ЎЛМАС МАМАСОДИҚОВИЧ

Расулов Ўлмас Мамасодиқович 1951 йил Сурхондарё вилояти Денов туманида туғилган. 1976 йилда Тошкент Давлат кансерваториясини битирган. 1976-1987 йилларда М.Ашрафий номидаги Бухоро Давлат билим юртида ўқитувчи бўлиб ишлаб, 1978 йилда Бухоро шаҳар маорифчилар уйида “Сайқал” мақом этнографик ансамблини тузди. 1987 йилда Тошкент Давлат консерваториясига ўқитувчи, 1988 йилдан Ўзбекистон давлат филармонияси (ҳозирги бадиий жамоалар бирлашмаси)да мусиқа раҳбари бўлиб ишлаган. 1994 йил сентябридан Бухоро Давлат университетининг Мусиқа кафедрасига ўқитувчиликка қабул қилинган. 1995 йилда “Анъанавий мусиқа ва шошмақоми” кафедрасини тузди. Мазкур кафедрада 1995-2000 йилларда мудирлик вазифасида ишлаган. 1998-2002 йилларда кафедрани бошқариш билан бирга “Бадиий жамоалар бирлашмаси” бухоро давлат бўлимида бадиий раҳбар бўлиб ишлаган. 2002 йилдан Хамза номидаги Республика давлат коллежида дарс бериб келади. 2003-2009 йилгача Ўзбекистон давлат телерадио қошидаги дуторчилар ансамблида амалий маслаҳатчи бўлиб ишлаш билан бирга Ўзбекистон давлат консерваториясида ҳам иш фаолиятини давом эттирмоқда. 1984-1986 йилларда Ўлмас Расулов ўзбек мусиқасининг нодир номинацияларидан 3 та пластинка чиқарди. Республика радиосининг фонетикасида у ижро этган, айтган ва куй басталаган 100дан ортиқ куй ва қўшиқларни сақланади. 1993 йилдан Ўзбекистонда хизмат кўрсатган артист, 2005 йилда Ўзбекистон халқ артисти унвонлари билан тақдирланган.

РАҲИМОВА ҲОСИЛА
Ўзбекистон маданияти ва санъатини ривожланишида, миллий урф-одатлар, анъаналар ва қадриятларни тараннум этишда “Шуҳрат” медали соҳибаси, Ўзбекистонда хизмат кўрсатган артист Хосила Раҳимовани хизмати алоҳида аҳамиятга эга. Ўткир зеҳн эгаси, камтарин ва зукко билим эгаси Ҳосила Раҳимова санъатга ёшлигидан кириб келди. Отам деб ёзади Х.Раҳимова: “Инсон курашувчан бўлиши керак” деган ғояни менга сингдириб, ёшлигимдан мусиқа ва қўшиқ санъатини эгаллашга имконият яратди. Эзгу фикр эгаси Ҳосила ёшлигидан спортга қизиқиб, ўғил боладек тарбияланиб, кураш, отда юриш, сузиш каби спорт турларини мукаммал эгаллади. Ушбу жасурлик кейинчалик машҳур санъаткор бўлишида республика миқёсида танилишига йўл очиб берди. Унинг илк бор қўшиғи халқимизни сиҳат-саломатлигини сақлаш учун хазмат қилаётган шифокорларга ҳамда ўзини тарбиялаб вояга етказган отаси шифокор бўлганлиги учун “Шифокорлар” деган қўшиқ билан элга танилди. У ёшлигидан таниқли санъаткор, устоз Ортиқ Отажонов услубида қўшиқ айтиш учун катта саҳнага чиқишга ҳаракат қилди. 1991 йил мустақиллик туфайли мактабни битириб, санъат соҳасини танлаб, ота-онасини ушбу соҳага жиддий киришганлиги билан ишонтирди. Отаси “Энажон, пуштимизда, хили-хештимизда  санъаткор бўлмаган. Қиз бола бошинг билан саҳнага чиқсанг келажакда бу сенинг бахтинга таъсир қилиши мумкин” деган эди. Х.Раҳимова Денов туманидаги Юнус Ражабий номли болалар мусиқа мактабини тамомлаб, Тошкент маданият институтининг миллий-анъанавий ижрочилик факультети халқ мусиқа бўлимига ўқишга кирди. Ҳосила Раҳимова 1998 йил Термизда “Алпомиш”нинг 1000 йиллиги тантаналарида ижодий гуруҳга кириб, таниқли шоир Усмон Азим, режиссёр Марат Азимов ва “Ўзбекнаво” раҳбри Баҳодир Абдураҳимовлар назарига тушди. 2002 йилда Тошкент шаҳрида ижодни бошлаб, 2003 йилда илк бор – Туркистон саройида яккахон консертини ташкил этди. Ҳосила Раҳимова мустақиллик туфайли ватанни, халқни чин кўнгилдан ўз қўшиқларида куйлаб, моддий ва маънавий меросимизни авайлаб-асраш, қайта тиклаш ҳамда қўшиқ орқали етказиб бериш ғоясини ижодкори бўлди. Унинг энг катта ютуқларидан бири халқимизнинг моддий меросини, урф-одатларини, халқ оғзаки ижодини достончилик ва бахшичилик йўналиши асосида саҳнага олиб чиқиш ва театрлаштирилган холда ижодий йўналишини яратди. 
ТОҒАЕВА ГУЛАНДОМ
Гуландом Тоғаева 1972 йил 1-январда Денов (ҳозирги Олтинсой) туманидаги Катта Вахшивор қишлоғида таваллуд топиб, ёшлик чоғида билим олиш, табиатни севиш, тоғлар бағрида ижодий меҳрни такомиллаштириш билан шуғулланди. Г.Тоғаева ёшлигидан “Мен ўз орзуларимнинг солдати эмас, генерали бўлишим керак!” деган ғоя билан келажакка интилди. Унинг қалбида Катта Вахшивор қишлоғида туташган тоғларнинг ҳавосидек тоза қалб, меҳр ва ҳолисона фикр хиссиёти шаклланди. У ёшлигидан адабиётга, шеъриятда ва ижодий муҳитга алоҳида эътибор бериб, унинг ғоявий устозлари Гёте, Андерсен, Сартр ва Камю, Зиедонис, Айтматов китоблари, Абдулла Орипов, Усмон Азим шеърлари бўлди. У ёшлигидан ижод ва шеъриятга киришиб, илк шеърларини 7 ёшидан ёзиб, 12 ёшида “Гулхан” журналида шеърий тўплами чоп этирди. Тошкентга 1988 йилда ёш ижодкорларнинг V анъанавий адабий семинарида иштирок этиб, Тошкент ижод аҳли назрига тушди. Унинг илк шеърларини ёзишда ва ижод билан чуқурроқ танитишда устозлари Т.Холов, Н.Азизов, М.Сиддиқов, М.Хотамовлар алоҳида хизмат қилдилар. Айниқса таниқли шоирлар Х.Райимов, А.Одинаев, З.Мамажонов, журналистлар Р.Маммадиев, Ж.Қобиров, Н.Темуров, Х.Раҳмоновлар Г.Тоғаева ижодига алоҳида кўмак бердилар. Унинг шеърият ва ижодиёт соҳасидаги олиб борган фаолияти илмий жиҳатдан мустаҳкамланиб, адабиёт билан боғлиқ илмий тадқиқотлар олиб бориши натижасида филология фанлари номзоди илмий даражасига сазовор бўлди. Республика адабиётини чуқур эгаллаган Г.Тоғаева Ўзбекистон телерадиокомпанияси “Ўзбекистон” телерадио каналининг ижтимоий-сиёсий ва ижтимоий-иқтисодий дастурлар бош таҳририяти катта мухаррири бўлишига олиб келди. Тинимсиз ижод, илмий-адабий тадқиқотлар олиб бориши туфайли таниқли устозлар Ғайбулла Саломов, Талъат Солиқов, Нажмиддин Комилов, Назира Абдуазизова, Омунулла Мадаев, Бойбўта Дўсқораев каби устозлардан намуна олиб, таниқли ижодкор сифатига эл назарига тушди. Унинг ғоясида, муомала маданиятида, ижодий ҳаётида буюк алломалар Аттор, Румий, Навоий, Блок, Кобо Абе ижоди ҳаёт рамзи бўлди.   
ТУРСУНОВ АБДУНАБИ САФАРОВИЧ

Турсунов Абдунаби Сафарович 1945 йил Денов тумани Киров номли колхозда туғилган. 1951 йилда Фурқат номли мактабга 1-синфга бориб, 1963 йилда мактабни тугатди. 1964 йилда армия сафига чақирилиб, 1967 йилда армия сафидан қайтиб, 1968 йил ғишт заводида мастер бўлиб ишлади. Заводда ишлаш давомида сиртдан Тожикистон  Қишлоқ хўжалиги институтининг зоотехник мутахассислиги бўйича ўқишни тамомлаб, 1971 йилгача заводга кадрлар бўлими бошлиғи, партком секретари, профсоюз раиси, цех бошлиғи вазифаларида 1971 йилгача ишлади. 1971-1974 йилгача “Октябрь 50-йиллиги” колхозида ферма мудири бўлиб ишлаб, 1974 йилдан бошлаб, шу колхозда маданият ишлари бўйича раис ўринбосари бўлиб 1975 йил май ойигача ишлади. 1975 йил 12 майдан бошлаб, Денов қишлоқ советига раис ўринбосари вазифасида ишлаган. 1993-2004 йилларда янги тузилган Бинокор қишлоқ кенгашида раис бўлиб ишлади. 

ЖАББОРОВ АБДУРАХМОН
Жабборов Абдурахмон 1934 йил 5 январда Денов туманининг Хўжасоат қишлоғида (ҳозирги Олтинсой туманида) туғилиб, 1953 йил Денов шаҳридаги Охунбобоев номли 2-сон ўрта мактабни тамомлаган. 1953 йилда Тошкент қишлоқ ва сув хўжалиги механизациялаш ва суғориш институтини 1958 йил инженер-гидротехник мутахассислиги соҳаси бўйича тамомлади. Шу институт қошида 4 йиллик ҳарбий автомобиль йўллари ва кўприкларни қуриш ва ундан фойдаланиш курсини тамомлаб, летинант ҳарбий унвонини олди. 1958 йилдан Денов туманида 1959 йилгача мухандис вазифасида ишлаб, 1959 йилдан 1961 йилгача Шўрчи сув хўжалигида бош мухандис вазифасида, 1961-1962 йилларда районлараро Қумқўрғон каналининг бошлиғи вазифасида, 1962-1967 йилгача вилоятда янги ташкил этилган Сурхондарё қурилиш монтаж бошқармасида бош мухандис вазифасида, 1967 йилдан Денов қурилиш монтаж бошқармасига бош мухандиси вазифасига ишга тайинланиб, 1970 йилгача ишлади. 1970-1971 йилларда Денов тумани ижроия қўмитасига раис ўринбосари лавозимида ишлаб, 1971 йилдан Денов шаҳар ижроия қўмитасига раис бўлиб, 1973 йилгача ишлади, бир неча бор шаҳар, туман, вилоят депутати райком ва бюро аъзолигига сайланган. 1973 йилда Ўзбекистон сув хўжалиги вазирлигининг буйруғи билан “Сурхонгидрострой” трестида бошқарувчи биринчи ўринбосари вазифасида 1986 йилгача ишлаган. 1986-1997 йилларда Тўполанг сув омборидан фойдаланиш бошқармаси бошлиғи вазифасида ишлаган ва шу ердан нафақага чиққан.  Иш фаолияти давомида Денов туманида Қорасув каналида сув ташлаш, парчаб иншоотини қурган Қизилсув дарёсининг тагидан Қорасув каналини дюкер иншооти  орқали ўтказиб, Дайтулак Шўрчи каналига қўшган. Денов Юрчи ботқоқларига завурлар қазиб, янги ерлар очиб, Денов тумани қишлоқ экинларини айниқса пахтанинг ҳосилдорлигини оширишда катта ишларни амалга оширган. Денов каналини Хайрабод каналини, Қизилсув дарёларини қайта таъмирлаш, бетонлаш, ҳимоялаш ишларини амалга оширган. Сурхонтўпаланг дарёси, Обозаранг-Дашнобод, Қоратоғ дарёларининг ўнг ва чап қирғоқларини селдан, сув тошқини хавфидан ҳимоялаш ишларини амалга оширган. Шўрчида 10 километр Катмон каналини, Оққапчиғай каналини, Хидиршо, Дайтулак, Қумқўрғон, Занг каналларини, Аму-Занг каналларини қуришда, қайта таъмирлашда ва улардаги хилма-хил гидротехник иншоотларни қуришда раҳбарлик қилди. Денов шаҳрида сувчилар посёлкасини, Сувчи болалар боғчасини, Ш.Рашидов кўчасидаги 48 квартирали уйни қуриб топширишга раҳбарлик қилди. Унинг бевосита раҳбарлигида Денов шаҳрида 4 та болалар боғчаси, 5 та ўрта мактаб, Тошкент-Душанбе темир йўл устидан одамлар ўтадиган темир бетон кўприги қуриб ишга туширилди. Шаҳардаги Саид Оталиқ мадрасини Юнеско ташкилоти рўйхатдан ўтказиб, реставрация қилдириш учун лойиҳа туздириб, маблағ ажратиб, таъмирлаш ишига раҳбарлик қилди. Денов туманида “Гадойтопмас” массивига Сурхондарёда 1-2 кўтарма насос станция қуришга раҳбарлик қилиб, юзлаб гектар янги ерларни ўзлаштириб, писта ва бодомзор ўрмон хўжаликларини ташкиш  этишда раҳбарлик қилди. 

АЛИҚУЛОВ УМБАРАЛИ МУХАММАДИЕВИЧ

Алиқулов Умбарали Мухаммадиевич 1968 йил Денов туманида  таваллуд топган. 1994 йилда Тошкент давлат Аграр университетининг бухгалтерия ва молия иқтисодчиси факультетиги тамомлаган. 1985-1986 йилларда Денов тумани Ғалаба ширкат хўжалигида ишчи, 1986-1988 йилларда армия сафида хизмат қилган. 1989-1994 йилларда Тошкент давлат Аграр университети талабаси, 1994-1995 йилларда Денов туман хисоблаш ишлари маркази етакчи мутахассиси, 1995-2003 йилларда Денов туман хисоблаш ишлари маркази бошлиғи, 2003 йилдан Денов туман статистика бўлим бошлиғи лавозимида ишлаб келмоқда, 8 нафар фарзанднинг отаси. 

ТУРСУНОВ ПРИМҚУЛ

Турсунов Примқул 1934 йилда Олтинсой туманидаги Вахшивор фуқаролар йиғини ҳудудида туғилиб, меҳнат фаолиятини жамоа хўжалигида колхозчиликдан бошлади. 1959 йилда Самарқанд қишлоқ хўжалиги институтини тугатиб, Охунбобоев номли жамоа хўжалигида зироатчи бўлиб ишлади. 1961-1963 йилларда Денов ҳудудий ишлаб чиқариш бошқармасига йўриқчи-ташкилотчи, 1963-1966 йилларда ўсимликларни ҳимоя қилиш Денов ишлаб чиқариш отрядида бошлиқ, 1965-1971 йилларда Ҳазорбоғ ҳунар техника билим юрти директори, 1971-1972 йилларда Хазарбоғ жамоа хўжалигида партия ташкилотининг котиби, 1972-1981 йилларда Денов қишлоқ хўжалик ишлаб чиқариш бошқармасида бошлиқ, 1981-1986 йилларда Денов давлат хўжалининг директори, 1986-1995 йилларда Денов қишлоқ хўжалик техникумининг директори, 1995-1996 йилларда туман дам олиш масканида директори лавозимларида ишлади. 1996 йилда туман Нуроний жамғармаси кенгаши раиси вазифасида сайланиб, нуронийларнинг ижтимоий-иқтисодий турмуш даражасини кўтарилишига муносиб ҳисса қўшди.  8 нафар фарзанднинг отаси. Иш фаолияти давомида қатор мукофотларга сазовор бўлган. 2 марта Ҳурмат белгиси ордени, қатор медаллар билан тақдирганган. Ўзбекистон республикаси Олий кенгашининг фахрий ёрлиғи билан мукофотланган. 

САФАРОВ ЎРАЛ ТУРСУНОВИЧ

Сафаров Ўрал Турсунович 1950 йилда 2 август Қашқадарё вилояти Деҳқонобод тумани Оқтош Фуқаролар йиғинида туғилди. 1957 йилда Денов туманида 18-сонли ўрта мактабнинг 1 синфига ўқишга бориб, 1967 йилда ушбу мактабнинг 10 синфни тугатди. Шундан кейинг Денов туманидаги Юрчи матлубот жамиятида оддий ишчи, 1968 йилдан 18-сонли ўрта мактабила котиб бўлиб ишлади. Ўткир зеҳн ва илмга мукаммал киришган, доим изланувчан тадбиркорлик ҳиссиёти унинг қалбида ўқишга бўлган ҳаракатини кучайтирди. У ёшлигида ватанга, халққа хизмат қилиш учун бор кучини аямай ишлашни ўз ота-онасидан ўрганди. Қаттиққўллик, ўз ишига нисбатан талабчанлик ҳамда маъсулият ҳисси унинг асосий шиорига айланди. Шу туфайли, ёш билимга чанқоқ У.Сафаров 1968 йилда Тошкент Политехника институтининг Бухоро филиалиининг кечки бўлимига ўқишга кириб, 1976 йилда  шу институтнинг тўла курсини тамомлади. 1968-1969 йилларда Бухоро вилояти лойиҳалаш институтида чизмакаш, 1969-1971 йилларда Бухоро гўшт комбинатида оддий ишчи, 1970-1971 йилларда Владивосток шаҳрида денгиз флотида ҳарбий хизматда бўлди ва ҳозирда заҳирадаги офицер. Олий маълумотли, изланувчан У.Сафаров ўзига берилган маъсулиятни диққат билан бажаришга, устозларидан ўрганган илм ва тажрибани ишлаб чиқаришга жалб этишга, тинимсиз ҳаракат қилди. Олий ўқув юртидан олган билимига таяниб, қандай топшириқ берилмасин, уни жиддий бажаришга, ибрат бўлишга, топширилган топшириқни қонуний ва меъёрий амалга оширишга ҳаракат қилди. Шу туфайли ёш, камтарин, маъсулиятли касб эгаси эл назарига тушди. У.Сафаров 1976-1980 йилларда Бухоро гўшт комбинатида учаска бошлиғи ва муҳандис, 1980-1985 йилда Бухоро Ирсовхозстрой трест бошлиғи ўринбосари, 1985-1990 йилда Сурхондарё вилояти Денов туманидаги Тўпалангстрой бошқарма бошлиғи ўринбосари ва Бошқарма касаба уюшмалар қўмитаси раиси бўлиб ишлади. Меҳнат фаолияти даврида Бухоро ва Сурхондарё вилоятларини ижтимоий-иқтисодий ривожланишига муносиб ҳисса қўшиб, Денов тумани тараққиёти ва равнақига арзигулик меҳнат ҳиссасини қўшди. Ўз ишини мукаммал билан қатъий фикр эгаси У.Сафаров қўл остидаги одамларга меҳрибон, ғамхўр, инсонпарварлик нуқтаи назаридан эътибор берганлиги туфайли одамлар унга меҳр кўзи билан қараб, уни адолатли, инсонпарвар, бир гапли раҳбар сифатида тан олди.
У.Сафаров 1991-1998 йилда Денов туманидаги Ш.Рашидов номли жамоа хўжалиги раиси, 1998 йилда Денов туманида сут заводининг директори, 1998 йилда 24 декабр кунидан Денов туманидаги А.Темур номли қишлоқ хўжалик уруғчилик бирлашмаси директори вазифасида ишлаб, ўз меҳнат фаолиятини давом эттирди. 2003-2006 йилларда Денов тумани “Сафартранс” МЧЖ раиси, 2006 йилдан хозирги кунгача Денов тумани “Менқобил Норқобилов” фермер хўжалиги раҳбари лавозимида ишлаб келмоқда. Таниқли инсон, эл назарига тушган тадбиркор, қишлоқ хўжалиги, чорвачилик илмини мукаммал ўрганган У.Сафаров яхши оила бошлиғи, маҳалланинг ибратли инсони, халқнинг юкини енгил қилувчи, тадбиркор, изланувчан инсон сифатида эл назарига тушди.
ТАНИҚЛИ ОЛИМЛАР
Илму фан шундай бир соҳаки, қариб қолиш, кексайиш, сафдан чиқиб қолиш каби ҳолатлар унинг табиатига бегонадир.

И.А.Каримов

АКАДЕМИК ТЎРАЕВ НАЗАР ЙЎЛДОШЕВИЧ
1938 йил 19 майда Денов туманида Чуқур қишлоғида ишчи оиласида таваллуд топиб, 1945-1955 йилларда тумандаги А.Навоий номли 24 мактабни олтин медаль билан тугатди. 1955-1956 йилида шу мактабда математика фанидан дарс берди. 1956 йилда Самарқанд Давлат университети физика бўлимига ўқишга кириб, 1961 йилда университетни аъло баҳоларга тугатиб, машҳур олим, академик У.О.Орипов раҳбарлигида Ядро физикаси институтига илмий ходим бўлиб иш бошлади. 1964-67 йилларда Ўзбекистон Фанлар академияси аспирантурасига ўқишга кириб, аспирантурада қаттиқ жисмлар сиртида ўртача кучдаги атомларнинг тарқалиш назарияси муаммолари билан шуғулланиб, академик У.О.Орипов илмий раҳбарлигида Н.Тўраев 1968 йилда ядро физикаси институтида физика-математика фанлари номзоди илмий даражасини олиш учун диссертация ҳимоя қилди. 1968 йилда Электроника институтига илмий котиб бўлиб, 1970 йили “Жисмларга позитрон заррачасининг таъсири”, “Пахта линтини ажратиш ва тозалаш усуллари” ҳамда “Пахтани индукцион қуритиш усули” каби тадқиқотларни яратганлиги учун унинг хазматлари ҳисобга олиниб, 1972 йилдан шу институтда лаборатория мудири бўлиб ишлади.

1977-1983 йилларда Тошкент Политехника институтининг физика электороникаси кафедраси мудири бўлиб ишлаб, у 1963-1992 йилларда атом ва ионларнинг қаттиқ жисм сиртларида сочилиши назарияси бўйича илмий тадқиқотлар яратди.

Н.Тўраев илмий фаолиятида атомларнинг бир тўқнашув ва иккиламчи тўқнашуви натижасида сочилиши, бу тўқнашувларнинг мумкин бўлган соҳаларини аниқлаш, уларнинг сиртқи бомбардимон қилаётган заррачаларнинг энергияси, массаси, тезлиги, заряди ва бошқа хоссаларига боғлиқлиги асосида жисм сиртларини анализ қила билиши тасдиқланди. Қаттиқ жисмларни жуда кичик бурчаклар остида атомларнинг қатори деб қараб, ана шундай атом қатордарида сочилган ионлар ёки атомларнинг энергетик тақсимлаш қонуниятларида монокристалл жисмлар тузилишлари тўғрисида муҳим информациялар мавжудлиги аниқланди. Бу жаҳон илмий адабиётида “Тўраевнинг атом қатори эффекти” деб аталди. Кейинчалик бир-бири билан узвий боғланиб қолган атомлар қаторларидан ташкил топган ярим каналлар мавжудлиги ва бундай ярим каналларда ионларнинг ҳаракати ҳамда сочилиги назарияси яратилди. Қаттиқ жисм сиртларининг табиий, реал структураларини тасвирлаш, ваканция, диваканция, ваканциялар тўплами, узлукли атом қаторлари, атомлар тўплами, атом қаторлари зинапоялари каби жуда кўплаб структура бузилишларининг мавжудликлари ҳам сочилаётган ионлар ва атом заррачаларининг энергетик бурчакли фазовий тақсимот қонунларида ўз аксини топди. Илмий тадқиқотлар натижасида олинган назарий натижалар ва хулосаларнинг умумлаштирилиши докторлик диссертациянинг асосини яратди. Шундан кейин Н.Й.Тўраев 1980 йилда Украина Фанлар Академияси Физика институтида докторлик диссертациясини муваффақиятли ҳимоя қилди.

Олимнинг илмий-назарий жиҳатдан асосланган бирча илмий хулосалари Москва Давлат университети, Москва Физика-техника институти, И.В.Курчатов номидаги атом энергияси институти, Ленинград Давлат университети, Ленинград Политехника институти, М.План номидаги Мюнхен Плазма институти, Краков университети, Гронинген университети, Донецк университети каби юзлаб илмий марказлар олимлари тажрибаларида ўз тасдиғини топди. Бу эса Н.Й.Тўраевнинг улар билан ҳамкорликда илмий тадқиқотларни олиб боришга сабаб бўлди.

1983 йил 1-октябрда Н.Й.Тўраев Ўзбекистон Компартиясининг биринчи котиби Ш.Р.Рашидов тавсияси билан Сурхондарё вилоятидаги Термиз Давлат Педагогика (ҳозирги Термиз ДУ) институтида ректор этиб тайинланди. Ректорлик даврида Олий ўқув юрти тўла қайта таъмирланди. Ўнлаб янги замонавий, долзарб мутахассисликлар очилди. 18 йиллик ректорлик даврида олий ўқув юртнинг ўқув, илмий, маънавий-маърифий ишларини ривожлантириш билан бирга, талабларнинг ўқиш ва яшаши учун моддий ва маънавий шароитлар яратиб берилди. Ректорлик даврида таниқли олимлар П.Қ.Хабибуллаев, таниқли раҳбарлар Абдуҳолиқ Каримов. Солижон Мамарасулов, Ҳаким Бердиев ва Жўра Норалиевлар билан биргаликда университетни маънавий қиёфасини ривожлантиришга ҳисса қўшди. Н.Тўраев раҳбарлигида 5 нафар фан доктори, 20 яқин фан номзодлари тайёрланиб, Ф.Умаров, М.Нормуродов, Э.Тўраев, Ч.Саидов каби фан доктор ва профессор унвонига эга бўлдилар. Н.Тўраев Москва физика ва техника институти, Россия фанлар академияси И.В.Курчатов номидаги атом-энергияси институти, Донецк университети каби илмий тадқиқотларда ҳамкорликда фаолият олиб борди. 
Профессор Н.Й.Тўраев илмий ишлари жуда кўплаб чет эл олимлари асарларида ўз аксини топиб, жаҳон илмий хазинасидан ўрин эгаллади. Профессор Л.Н.Добрецов ва М.В.Горюнова (1966), Г.Картер ва Ж.Коллигон (1968), У.О.Орипов (1968), В.А.Молчанов ва Е.С.Машкова (1980), К.Клейман (1979), Н.Н.Петров ва И.А.Аброян (1987) каби йирик олимларнинг монографияларида Ўзбекистон олий натижалари қайд этилди.

1980-1989 йиллар давомида собиқ иттифоқда кенг тан олинган ва танилган “Тўраев семинари” мавжуд бўлиб, унинг муҳокамаси нафақат мустақил давлатлар ҳамкорлигидаги, ҳатто Польша, Франция, Болгария, Германия, Голландия давлатларидан ҳам олимлар маърузалари билан қатнашган.

Профессор Н.Й. Тўраевнинг тадқиқотлари натижалари 200 дан ортиқроқ илмий мақолалар ва 4 та монографияда ифодаланган. 1963 йилдан буён кўплаб халқаро конференцияларда айниқса, Вена, Оксфорд, Бухарест, Мюнхен, Москва, Ленинград, Киев, Минск, Донецк, Харьков, Каунас, Махачкала каби жаҳоннинг машҳур илмий марказларида юқорида келтирилган муаммоларга бағишланган маърузалари тингланди ва муҳокама қилинди.

1972 йилда Ўзбекистон республикаси Фанлар Академиясида ион усуллари билан матераилларини тозалаш илмий лабораторияси, 1978-1984 йилларда Тошкент Политехника институти материалларни, масспекрометр усулида ўрганиш лабораторияси, 1984 йилдан бошлаб Термиз Давлат университетида бир неча илмий лаборатория, жумладан, лазер билан қишлоқ хўжалик экинлари уруғларини нурлантириш лабораториялари ташкил этилди. Шулардан 2 та лазер қурилмаси бевосита дала шароитида Гиламбоб ва Наврўз жамоа хўжаликларида деҳқончиликада қўлланилди. Унинг ректорлик фаолияти даврида Термиз Давлат университетида 24 фан доктори, 150 фан номзодлари тайёрланиб, университетда 48 та кафедра, 4 та илмий лабораторияда муваффақият билан иш олиб борди. Н.Тўраевга 1988 йила Ўзбекистонда хизмат кўрсатган фан арбоби унвони берилди. 1989 йилда Ўзбекистон Фанлар Академияси мухбир аъзоси, 1990 йилда Ўзбекистон Республикаси Олий кенгаши депутати бўлиб, унинг ташаббуси, ташкилотчилиги туфайли, Ўзбекистон Президенти И.А.Каримовнинг бевосита раҳбарлиги ва амалий қўллаб-қувватлаши туфайли Термиз Давлат педагогика институтини Термиз Давлат Университетига айлантирилди. 1993 йил Республика ҳукуматининг кенгайтирилган йиғилишида Президентимиз И.А.Каримовга таълим тизимида тест синовларини ўтказилишини адолатли эканлиги тўғрисида таклиф баён этилиб, унда “Саволлар вариантларини кўпайтиришни тавсия қилиб, чунки бир аудиторияда бир вариантлар бўлиши тест синовидан кутиладиган адолатни бузади. Қолаверса, тест варағининг орқа томонида абитурентларнинг фамилиясини ёзиш ҳам шарт эмас. бунинг ўрнига кодланган рақамлар ёзилса, имтихоннинг ҳолислиги яна ошади” деган фикр қайд этилди. Ушбу таклиф мукаммал ўрганиб чиқилиб кейинчалик амалда қўлланилди. 1995 йилда ЮНЕСКО қошидаги Халқаро информатизациялаш академияси ҳақиқий аъзоси этиб сайланди. 1990-1995 йиллар Ўзбекистон Республикаси Олий кенгашининг депутати, бир неча марта Сурхондарё вилояти ва Термиз шаҳар Кенгашларининг депутати этиб сайланди. Унинг ташаббуси ва раҳбарлигида маънавият академияси маънавий, тарихий меросларни ўргатишда, урф-одатлар, анъаналарни тарғиб қилишда катта вазифалар бажарилди. Термиз Давлат университетининг ташкил этилиши, унда ўнлаб янги мутахассисликлар, 30 дан ортиқ янги кафедралар, 10 та янги факультетлар, 4 илмий проблематик лабораторияларни очилиши Н.Й.Тўраевнинг бевосита хизматидир. 

Унга 2000 йилда Ўзбекистон Республика Фанлари академияси академиги унвони берилди. Академик Н.Й.Тўраев 2000 йилда ректорликдан нафақага чиққан бўлсада, ядро физикаси институтида лаборатория мудири сифатида қизғин фаолият кўрсатмоқда.
Академик Н.Э.Тўраев илм ва маърафат фидоийси, физика бўйича дунё миқёсида танилган йирик олим. Моҳир педагог, имом ва эътиқод соҳасида ибратли инсон, ўз ишининг билимдони сифатида фан ва таълим соҳасида катта ҳурматга эгадир.
ПРОФЕССОР МАМАДАЛИЕВ АБДУРАҲМОН 

1942 ил 23 май куни, Денов туманининг Боботоғ ҳудудида жойлашган Жийдабулов қишлоғида деҳқон оиласида туғилган. А.М.Мамадалиев 1959 йилда ўрта мактабни аъло баҳолар билан тугатиб, Самарқанд Давлат Тиббиёт институти даволаш факультетининг биринчи курсига ўқишга кириб, олтинчи курсда ўқиётгани субординатурани Термиздаги 1-вилоят касалхонасида ўтади ҳамда шу касалхонанинг тез ёрдам бўлимида субординатор бўлиб ишлади.

1965 йилда институтини имтиёзли диплом билан тугатгач, СамТИ ректорати унинг номзодини аспирнтурада ўқиш учун тавсия қилиб, имтихонларни муваффақиятли топширган ёш олим нейрохирургия фани бўйича травматология ва нейрохирургия кафедрасига аспирантурага қабул қилинди, ҳамда 1965 йилдан 1968 йилгача таҳсил олди.

У 1970 йилда “Нервларнинг катта дефектларини аутопластика қилиш” деган мавзуда ёқладан номзодлик диссертацияси ўзбек тиббиётига янги истеъдод кириб келаётганлиги намоён қилди. 1968 йилдан 1972 йилгача нейрохирургия курсида ассистент бўлиб ишлади.

1972 йилдан 1975 йилгача институт 1-клиникасининг нейрохирургия клиникасида нейрохирург ординатор, 1975 йилдан 1985 йилгача эса нейрохирургия курсини ассистенти бўлиб ишлади. Ассистентлик иши билан бир қаторда, 1976 йилдан 1985 йилгача нейрохирургия бўлимининг мудири вазифасида фаолият кўрсатди.

Самарқанд нейрохирургия сирларини устози профессор С.Ж. Мадьяров раҳбарлигида ўрганди, номдозлик диссертациясини эса профессор Ф.М.Голуб раҳбарлигида амалга оширди. 1980-1981 йилларда педиатрия факультетининг илмий кенгаш котиби, 1981 йилдан 1982 йилгача шу факультетнинг 5-6 курслари бўйича декан ўринбосари вазифасини бажарди. 

Йирик олимлар (академиклар А.Н.Коновалов, Ф.А.Сербиненко ва профессорлар А.Р.Шахнович, Н.Я.Васин, К.Я.Огоезнев, Ю.М.Филатов) дан таҳсил олиб, ўта мураккаб касб бўлган нейрохирургия сир-асрорларини ўрганиб, Самарқанд нейрохирургия клиникасида, шунингдек, Ўзбекистоннинг бир неча марказларидаги нейрохирургия бўлимларида ўта мураккаб операцияларни амалга оширди. 1985 йилдан 1988 йилгача Москвадаги академик Н.Н.Бурденко номидаги нейрохирургия илмий текшириш институтида докторантурада бўлиб, “Краниоцеребрал травмаларнинг прогнози ва муолажаси”га бағишланган докторлик ишини давом эттирди.

Москвада докторантурада бўлган йиллари иттифоқда биринчи бўлиб собиқ иттифоқнинг еттита нейрохирургия муассасаларидан (Москва илмий текшириш нейрохирургия институти, Самарқанд Тиббиёт институти, Ленинград ҳарбий тиббиёт Академияси нейрохирургия клиникаси, Литванинг Каунас шаҳридаги, Эстониянинг Тарту шаҳридаги нейрохирургия марказий клиникасининг, Москвадаги ҳарбий гарнизон госпитали ҳамда Термиз шаҳридаги 1-вилоят касалхонасининг нейрохирургия бўлими)  кранио-церебрал травмалар бўйича илмий материалларни махсус ягоналаштирилган карта ёрдамида кўплаб нейротравма бўйича компьютерларда умумлаштирган маълумотлар банкини яратди. 

А.М.Мамадалиев 1989 йил январь ойида тиббиёт фанлари доктори илмий даражаси учун диссертация ёқлади. 1989-1991 йилларда кафедрадаги вазифаси билан бир қаторда СамТИнинг докторантура ва аспирантура бўлимини бошқарди. 1992 йили Ўзбекистон республика Олий аттестация комиссияси Абдураҳмон Маматқуловичга неврология ва нейрохирургия бўйича профессорлик лавозимини тасдиқлади.

У 1982 йилдан 1991 йилгача нейротравма Бутуниттифоқ нейрохирурглар жамияти бошқарувининг аъзоси сифатида фаолият кўрсатди.

1997 йили Покистон Исломобод шаҳрига ўтказилган Осиё ва Океания мамлакатлари нейрохирургларининг калла ва мия аъзоси хирургиясига бағишланган 4-халқаро конгрессида иштирок этиб, инглиз тилида маъруза қилди ва конгресс сертификатига сазовор бўлди. Шунингдек, 1998 йили Россия Федерация нейрохирургларининг Нижний Новгород ва 1999 йили Жаҳон нейрохирурглари Федерацияси томонидан Москвада ўтказилган илмий анжуманга қатнашиб сертификат олиб қайтди. 2000 йилгача 170 дан ортиқ илмий, ўқув-услубий мақолалар ва рисолалар чоп этган, 9 та ихтиролар петентини олган ва 16 та рационализаторлик таклифлари муаллифи. Буларнинг аксарияти халқаро конгрессларида ва жаҳоннинг нуфузли журналларида босилиб чиққан.

1995 йил январь ойидан май ойигича СамПИ ректори вазифасини бажарди.

Профессор: А.М.Мамадалиевнинг бевосита изчил фаолияти ва раҳбарлигида Самарқанд тиббиёт институтида 1995 йилда алоҳида нейрохирург кафедраси ташкил қилинди. бу кафедра СамПИнинг 1-клиникасида жойлашган бўлиб, қисқа вақт ичида мутахассислар билан таъминланиб, клиникада ўқув услубий, илмий-изланиш, мураббийлик, даволаш ишлари хужжатлари замона даражасида олиб борилди.

Профессор А.М.Мамадалиев Римдан-Европа нейрохирурглари федерацияси раисининг ўринбосари профессор Канторедан хат олди. Бу хатни Европа нейрохирурглари федерацияси  Ўзбекистонда, хусусан Самарқандда, нейрохирурглар анжуманлари ўтказишни таклиф қилиш билан биргаликда, Ўзбекистон нейрохирургиясини янада ривожлантириш учун зарурий  замонавий асбоб ускуналар билан ёрдам кўрсатиш имкониятлари амалга оширилди.

Оилали, 4 нафар фарзанди бор. Умр йўлдоши Мамадиева Хосият Ахмирзаевна олий тоифали окулист врач, иккита қизи врач ва яна иккита фарзанди тиббиёт институтида ўқийди.

ПРОФЕССОР ҚУЛМАТОВ РАШИД 

1946 йил 1 июнда Денов туманидаги “Ғалаба” жамоа хўжалигида туғилган. 1973-1991 йиллар Ўзбекистон Фанлар академияси Ядро физика институтида аспирант, кичик, катта етакчи илмий ходим, лабориятория мудири бўлиб ишлаган. 1990-1991 йилларда Ўзбекистон Фанлар Академияси сув муаммолари институти экология бўлимининг бошлиғи, 1992 йилнинг сентябр ойидан бошлаб Термиз Давлат университетидаги янги очилган химия факультети декани. Олимнинг раҳбарлигида экология, химия фанларининг турли соҳалари бўйича 8 нафар фан номзоди тайёрланган. 150 дан ортиқ ишлари Ўзбекистон ва ўзаро хамдўстлик давлатлари илмий-назарий журналларида чоп қилинган. 40 га яқин Халқаро, МДҲ республика илмий анжуман ва кенгашларида маърузалар қилган, ҳайъат раислигини олиб борган. “Орол денгизи дарё сувлари экологияси”га бағишланган монографияси 1994 йилда “Фан” нашриётида чоп этилди. ЮПЕН-ВОЗ Халқаро ташкилоти илтимосига кўра тайёрланган “Ўзаро ҳамдўслик давлатлари дарё сувлари экологияси” мавзусидаги илмий асари 1996 йилда АҚШ да нашр қилинди. 2004 йилдан бошлаб, Тошкент Давлат университети, Ўзбекистон Фанлар академияси сув муаммолари, Ядро физикаси институтида докторлик диссертацияси ҳимояси бўйича махсус илмий кенгашлар аъзосидир.

ПРОФЕССОР ТЎРАЕВ ЭРГАШ 

1953 йил июнь куни Денов туманидаги “Ғалаба” жамоа хўжалигида туғилган. 1969 йили А.Навоий номли 24-ўрта мактабни олтин медаль билан тугатиб, Тошкент Давлат университетининг физика факультети ўқиб, иттифоқнинг фан марказлари Москва ва Ленинград шаҳарларида диплом илмий ишларни бажариб, Ленингард шаҳридаги жаҳонга машҳур Фанлар Академиясининг Физика-техника институтида  диплом иши ҳимоя қилди.

1974 йил октябрь ойида Ленингардга Физика-техника институтига стажер-тадқиқотчи бўлиб, аспирантурага муваффақиятли ўқиб, шу институтда бош илмий ходим, проф.П.П.Серегин раҳбарлигида Аморф ва кристалл ярим ўтказгичларининг электрофизик ва структуравий хусусиятлари бўйича илмий тадқиқотлар олиб борди. Натижада ҳозирги замон физикасининг долзарб муаммоларидан бири билан шуғулланиб, 3 та Халқаро ва 2 та Бутуниттифоқ илмий конференцияларида маъруза қилди. 1975 йил Ленинград шаҳрида бўлиб ўтган Халқаро конференцияда илмий маърузаси юзасидан бўлган мунозаларда Нобель мукофоти лауреати Р.Мессабауэр сўзга чиқиб, маърузасини юксак баҳолади ва кўтарилган муаммолар бўйича биргаликда, ҳамкорликда ишлашни таклиф этди. Буюк олимнинг бундай баҳоси уни янада ғайратлантирди ва тинимсиз изланишга чорлади. 1980 йил 24 ноябрда Ленингарддаги Политехника институти Илмий Кенгаши “АIII-Те, А IV Те ва АУ-Те системаларидаги эвтетик ярим ўтказгичларнинг электрик ва структуравий хусусиятларини ўрганиш” деган мавзудаги диссертациясини муваффақиятли ҳимоя қилиб, физика-математика фанлари номзоди деган илмий даражага эга бўлди.

1981 йилдан 1984 йилгача Термиз давлат институтнинг “Техника воситалари ва информатика” кафедрасига, 1984 йилдан 1992 йилгача институтнинг Умумий физика кафедра мудирлик қилди. Шу вақт ичида доцентлик илмий унвонига, “Халқ маорифи аълочиси” нишонини олишга сазовор бўлди. Илмий ишини яна диссертация сифатида жамлаш учун 1988 йилдан 1990 йилгача Ленинград шаҳридаги Физика-техника институти доктарантурасига юборилди. Устози профессор Серегин П.П. билан биргаликда илмий тадқиқотлар ўтказди. Халқаро ва Бутуниттифоқ конференцияларида маърузалар билан қатнашди. Шу вақтлар ичида унинг раҳбарлигида 3 та фан номзоди тайёрланди. 1987 йил Америкалик олимлар кашф қилган юқори ҳароратли ўта ўтказгичли материаллар бутун жаҳон олимларининг эътиборини ўзига жалб қилди ва жаҳондаги энг нуфузли марказлар шу соҳада илмий тадқиқотлар ўтказа бошлашди.

Фандаги бу кашфиёт 1991 йил 19 декабрда Ўзбекистон Фанлар Академияси Иссиқлик физикаси бўлимидаги Махсус Советда докторлик диссертациясини муваффақият билан ҳимоя қилишига асос бўлди. 38 ёшида фан доктори илмий даражасига ва 39 ёшида профессор илмий унвонга эга бўлган.

Фаннинг машаққатли йўлида қилинган меҳнатнинг натижалари номини улуғлади. 1994 йилда унга икки марта “Сорос” мукофоти берилди ва 1995 йил 17 март куни Халқаро Ахборот Академиясининг ҳақиқий аъзоси қилиб сайланди.

Сурхондарё вилоятининг узоқ қишлоқларидан бирида, оддий колхозчи оласида туғилган ва ҳозирги вақтда физика-математика фанлари доктори, профессор, Сорос мукофоти лауреати, Халқаро Ахборот Академиясининг академиги Э.Тўраев Термиз Давлат университетининг физика-математика факультети жамоасига декан ва умумий физика кафедрасида мудир бўлиб хизмат қилиб келмоқда. Иккита монография, йигирмага яқин методик қўлланма ва икки юзга яқин илмий мақолаларнинг муаллифидир. Термиз Давлат университети қошида “Лазерлар қурилиши проблематик лабораторияси” ҳам Э.Тўраев раҳбарлиги остида илмий тадқиқотлар олиб бормоқда. Бу лабораторияда ўтказилган лазер нурининг қишлоқ хўжалик экинлари ривожланиши ва ҳосилдорлигига таъсирини ўрганиш соҳасидаги тадқиқотлари ҳар йили Сурхондарё вилояти халқ хўжалигига бир неча миллион сўмлик соф фойда келтирмоқда.

ТЎРАЕВ НАМОЗ 

1951 июнда Денов туманининг “Ғалаба” жамоа хўжалаги, “Ҳайробод” қишлоқ кенгаши ҳудудида туғилди. 1967 йили А.Навоий номли 24-ўрта мактабни аъло баҳолар билан тугатди.

1967 йили Тошкент Давлат Тиббиёт институтининг санитария-гигиена факультетига ўқишга киради ва 1973 йил санитария-гигиена ихтисослиги бўйича тугатиб, вилоят санитария-эпидемиология станциясида врач-эпидемиолог вазифасида иш бошлади. Тўраев Намоз Абдусаматович Тошкент Давлат Тиббиёт институтини 1973 йилда битириб, Термиз шахрининг Дарё портида санитария назорат маркази бошлиғи бўлиб 1978 йилгача ишлади. 1978-1983 йилларда Термиз шахар дезинфекция станциясининг бошлиғи лавозимида ишлаб, Тураев Н.А ишлаш жараёнида ўзини яхши ташкилотчи мутахассис, ходимлар ўртасида обрў қозонгани учун 1986-1987 йилларда Сурхондарё вилояти санитария-эпидемиология станциясининг бош врачининг   санитария   масалалари    буйича   муовини лавозимига тайинланди. Ишлаш даврида у   фақатгина   амалий   ишлар қилиб  қолмасдан ўта хавфли   инфекциялар, жумладан вилоят қолаверса Республика худудига кириб келишини хисобга олиб жуда катта  мажмуавий чора-тадбирлар ўтказди. 1974-1978 йилларда Термиз дарё порти санитария назорат марказида ишлаб, санитария-гигиеник ва эпидемиологияга оид ишларни амалга ошириб, эл назарига тушди. Таниқли ва ташкилотчи .Тўраев ўз вазифасига ўта маъсулиятли бўлиб, санитария-гигиеник ва эпидамологияга оид назарий-амалий ишлари билан Ўзбекистон республикаси соғлиқни сақлаш вазирлиги назарига тушди. Республика соғлиқни сақлаш вазири бўлиб ишлаган Қ.Зоиров, вазир муовинлари Қ.С.Тўлаганов, М.К.Шарипов ва вилоят СЭС бош врачи Э.М.Маҳмудовларнинг маслаҳат ва тавсиялари Н.Тўраевнинг санитария-эпидемиялогия хизмати раҳбари бўлиб етишишида катта аҳамият касб этди. Бу борада айниқса, Э.Маҳмудовнинг роли катта бўлди. Э.Маҳмудов соҳанинг билимдон ва жонкуяр раҳбари сифатида унинг санитария-эпидемиология  хизматида етук мутахассис бўлиб етишишида ўзининг муносиб хиссасини қўшди. 1978-1985 йиллар давомида Термиз шаҳар дезинфекция станциясида бош врач, 1986 йилдан вилоят санитария-эпидемиология станцияси бош  врачининг санитария масалалари бўйича ўринбосари лавозимида ишлади. Соғлиқни сақлаш вазирлиги Тўраев Н.Анинг ташкилотчилигини, санитария-эпидемиология хизматини мукаммал билганлигини хисобга олган холда 1987 йилда вилоят санитария эпидемиология назорат маркази бош врачи лавозимига тайинлади. Бош врач вазифасида Намоз Абдусаматович Сурхондарё вилоят санитария-эпидемиология хизматини материал-техник базасини мустахкамлашда лабораторияларнинг замонавий асбоб-ускуналар ва аппаратуралар билан таьминлашда жуда катта хисса қўшди. Янги иморатлар барпо этди, жумладан Термиз шахар санитария-эпидемиология станцияси ва Қумқўргон тумани ДСЭНМларининг янги биноларини ишга туширди.
1996 йил Америка Қўшма Штатларининг Сиетл шаҳрида 1 ой мобайнида соҳа мутахассислари билан тажриба олмашди, ўзининг маърузалари билан фаол иштирок этди.

1996-1997 йиллар давомида қўйидаги чоп этилган илмий мақолаларнинг муаллифи бўлди: 1992-1996 йилларда Сурхондарё вилоятида одамлар ва ташқи муҳитдан ажратилган НАГ вибрионлари тўғрисида; Сурхондарё вилоятида 1992-1996 йилларда вабо ва бошқа карантин инфекция касалликлариниг кириб келиши ва тарқалишининг олдини олишга қарши ўтказилган профилактик ва эпидемияга қарши тадбирлар. Сурхондарё вилояти шароитида беморлардан ва ташқи муҳит манбаларидан ажратилган АГ ва НАГ вибрионларининг антибиотикларга сезгирлиги, гемолитик фаоллиги ва токсигенлик хусусиятлари; Ўзбекистон Республикаси жанубий минтақасида ўткир диарея касалликларининг ҳолати. Вабо билан касалланган беморлар ва вибрион ташиб юрувчи лендацин билан даволаш ва бошқа йўналишлар бўйича илмий тадқиқотлар олиб борди.

Амалий иш фаолиятини илмий иш билан бирга олиб борди. Ўзбекистон Республикаси юқумли касалликлар микробиологияси ва эпидемиологияси илмий текшириш институтининг вабо лабораторияси мудири, профессор Бобохўжаев С.Н. раҳбарлигида 1998 йил баҳорида “АГ ва НАГ вибрионлари сабаб бўлган касалликларнинг эпидемиологик таърифи ва уларнинг олдини олиш чоралари тўғрисида” тиббиёт фанлари номзоди илмий даражасини олиш учун диссертация ёқлади. Ушбу мавзунинг ўта долзарблиги боис, Тошкент Давлат тиббиёт институтининг эпидемиология кафедраси мудири, профессор, Республика ССВнинг бош эпидемиологи Муртазаев О.М. Республика ССВнинг Давлат санитария-эпидемиология назорати департаменти бошлиғининг ўринбосари, тиббиёт фанлари доктори Маткаримов Б.Ж.лар ўзларининг қимматли таклиф ва тавсияларини бердилар. Бу илмий ишнинг аҳамияти аҳолининг жуда катта миграция эвазига қўшни Афғонистон ва Тожикистон Республикаларида вабо эпидемияси бўлиб турган бир пайтда ҳамда бу касаллик бўйича вилоят аҳолиси ўртасида ҳам эпидемик жараённинг авж олишига барча омиллар мавжуд бўлишига қарамасдан тиббиёт ходимларининг ҳаракати билан уни бартараф этиш масаласи ҳал қилинди. Ушбу иш бўйича 1998 йил 2 июл куни Ўзбекистон Республикада Олий аттестация комиссиясининг 01. №003590-рақамли дипломи берилди. 

Н.Тўраев ташкилотчилик ва амалий ишлар билан биргаликда илмий тадқиқот ишларини олиб бориб, Сурхон воҳаси аҳолисининг саломатлиги йўлида муҳим аҳамиятга эга бўлган ишларни амалга ошириб, ўзининг илмий тафаккури ва тадқиқоти билан республикадаги таниқли тиббиёт олимлар назарига тушди. Натижада олиб борган илмий тадқиқотлари туфайли 1998 йилда тиббиёт  фанлар  номзоди  диссертациясини  муваффақиятли  ҳимоя қилди.
Н..Тўраевнинг ташкилотчилик ва раҳбарлик қобилиятини ҳисобга олиб, унинг фидокорони хизматларини ҳисобга олиб, уни тиббиёт соҳасидаги эришган ютуқлари  хукуматимиз томонидан 2-даражали “Соғлом авлод” ордени билан мукофотлади. Тўраев Н.А Бош Давлат санитария врачи лавозимида ишлаган даврида Сурхондарё вилоятида биронта хам гурухли юқумли касалликлар авж олиши қайд этилмади ва қўшни Тожикистон, Афғонистон давлатларида минглаб малярия, ич терлама, вабо касалликлари қайд этилган бўлишига қарамасдан вилоят худудига кириб келишининг олди олинди. 2003 йил январдан 2004 йил февралга қадар Республика ДСЭНМ ўта хавфли -2-юқумли касалликлар бўлими мудири лавозимида ишлаб, 2004 йил март ойидан буён вилоят ДСЭНМ ташкилий-услубий бўлим мудири лавозимида ишлаб келмоқда. Тўраев Намоз Абдусаматович юқумли касалликларга қарши эхтиётдан эмлаш ишларини хар ой ва чоракда тахлил қилиб, аниқланган камчиликлар юзасидан шаҳар ва туман Марказий шифохона, ДСЭНМ бош врачларига вилоят Бош Давлат санитария врачининг тавсиялари тайёрлаб юбориб ишларнинг самарадорлигини оширишга катта ҳисса қўшмоқда. Вилоятда 1 ёшгача бўлган болалар орасида вирусли гепатитнинг «В» шаклига эхтиётдан эмлаш ишларининг яхши ташкиллаштирилганлиги эвазига кейинги йилларда болалар орасида гепатитнинг «В» шакли сезиларли камайишига эришилди.

Унинг рахбарлиги остида вилоят миқёсида юқумли касалликларнинг ойлик, чораклик тахлиллари тайёрланиб, касалликларнинг олдини олиш, эпидемияга қарши ишларни ташкиллаштириш юзасидан марказий шифохона ва ДСЭНМ ларига бажарилиши лозим бўлган тадбирлар ишлаб чиқилди.
Юқумли ошқозон-ичак инфекцияси касалликларининг олдини олишда ичимлик сув таьминоти асосий рол ўйнашини хисобга олган ҳолда, ахолига тоза ичимлик сув етказиб беришга алоҳида эьтибор берилди. Ичимлик сув билан таьминланмаган қишлоқ аҳолисига ташиб берилиши қаттиқ назоратга олинди. Эпидемиологик мавсум бошланиши билан хар хафта ичимлик сув намуналари олиниб микробиологик таркибини аниқлашга мутахассисларнинг эьтибори қаратилди. Ичимлик сув манбаларида хлорлаш масаласи ДСЭНМ мутахассисларининг асосий вазифаси қилиб белгиланди. Ушбу амалга оширилган тадбирлар эвазига ўткир юқумли ошқозон ичак инфекцияси касалликларининг илгарги йилларга нисбатан камайишига эришилди. Тўраев   Н.А   нинг   бевосита   иштирокида   кадрлар   тайёрлаш   миллий дастурини амалга ошириб бориб, кейинги 3 йилда врачлар ва ўрта тиббиёт ходимларнинг малакасини оширишга катта эьтибор берилди. Тўраев Н.А жамоа орасида катта обрўга эга, ғамхур, шу билан бирга ходимларга ва ўзига қаттиқ талабчан. Тўраев Н.А халқимиз бахт –саодати ва манфаатлари йўлида фидокорона меҳнат қилиш учун куч ва ғайратга, билим ва малакага эга бўлган маьнавияти юксак инсондир. Оилали, 5 нафар фарзандларини халқимиз, Ватанимизнинг содиқ ўғил-қизлари бўлиб етишишлари ниятида тарбияламоқда.

МАРДОНАҚУЛОВ ТЎЛҚИН ИСМОИЛОВИЧ

Мардонақулов Тўлқин Исмоилович Денов туманида 1968 йил 1 январ куни туғилган. Ўрта мактабни аъло баҳоларда тугатган ёш билимдон, ғайратли, саҳоват эгаси, Т.Мардонақулов ўз касбига бўлган ишончни янада мустаҳкамлаш мақсадида  билим олишга жиддий киришиб, 1992 йил Тошкент давлат техника университетини, 1998 йил Термиз давлат университетини иқтисодиёт бўлимини муваффақиятли тугатди. Доимий изланишда бўлган ёш тадбиркор, ташкилотчи, ўз касбига сидқидилдан киришган Т.Мардонақулов 1986-1988 йилларда ҳарбий хизматда бўлиб, меҳнат фаолиятини 1992 йилда Термиз давлат университетида катта лабарант бўлиб иш бошлаб, 1994 йилларда Термиз давлат университетида илмий ишлар инспектори ва мухандис иқтисодчи бўлиб ишлади. 1996 йилда университет проректори ўринбосари, 1997 йил университет маркетинг бўлими бошлиғи лавозимларида фаолият кўрсатди. Ёш ташкилотчи, иқтидорли Т.Мардонақулов иш фаолияти даврида илмий ишларни мукаммал олиб бориб, ўзининг илмий мақолалари, тадқиқотлари билан илмий жамоатчилик назарига тушди. Унинг илмий фаолиятида иқтисодий йўналишни мукаммал тармоқларини шакллантириш, иқтисоднинг халқ хўжалиги ҳаётидаги қирраларини чуқур мукаммал ўрганиш бўйича олиб борган изланишлари унинг етук салоҳиятга эга бўлган олимлар даражасига олиб чиқди. 1997 йил Термиз давлат университети режалаштириш бўлими бошлиғи, 1998 йилда Термиз Давлат университети ректори ёрдамчиси, 1999 йилда Термиз давлат университети стажёр ўқитувчиси вазифаларида ишлаб, ўзининг ишбилармонлиги, билими, етук салоҳияти, ёшларга мукаммал таълим бериши ҳамда изланувчанлиги билан катта обрўга эга бўлди. Т.Мардонақулов 1999-2004 йилларда Термиз давлат университети менежмент ва маркетинг кафедрасида ўқитувчи бўлиб ишлаб, иқтисодий йўналишдаги олиб борган ишларини мукаммал якунлаб, иқтисод фанлари номзоди илмий даражасига эга бўлди. Унинг тадқиқотларида режалаштиришнинг замонавий ва халқаро таҳлили, микроиқтисодиёт ва унинг ишлаб чиқаришдаги ўрни алоҳида таҳлил қилиб берилди. Ўз ишида мустаҳкам ва мукаммалликка эга бўлган Т.Мардонақулов 2004-2005 йилларда Тошкент шаҳри “Телеком қурилиш” масулияти чекланган жамият бош директори ўринбосари, 2005-2008 йилларда Тошкент шаҳар Собир Раҳимов политехника касб-ҳунар коллежи директори лавозимларида ишлади. Фан қирраларини чуқур ўрганган, таълим тизимини мукаммал билган мунтазам замонавий ўқитишнинг технология асосларини ижодкори фаол иштирокчиси сифатида касб-ҳунар таълимини ривожлантиришга муносиб ҳисса қўшди. Унинг ташкилотчилиги, қатъий фикрга эга эканлиги, билим касб маҳоратини юқори эканлигини ҳисобга олган республика раҳбарияти 2008 йилда Сурхондарё вилояти ҳокимлиги ўрта махсус, касб-ҳунар таълими бошқармаси бошлиғи лавозимига тайинланди. Сурхондарё вилоятини касб-ҳунар таълимини ривожланишига муносиб ҳисса қўшиб, янги академик лицей, касб-ҳунар коллежларини қуриш, муносиб мутахассисларни тарбиялаш, ўрта махсус ўқув юртларини моддий-техника базасини мустаҳкамлашда ўзининг бутун куч-қувватини ва меҳнат фаолиятини муносиб сарфлаб, таниқли фидоий раҳбар сифатида фаолият кўрсатиб келмоқда.
ХАЙДАРОВ ТЎХТА 

Ҳайдаров Тўхта 1948 йил 10 мартда Денов тумани Ислом Тўраев номидаги жамоа хўжалигининг Чўнгтош қишлоғида таваллуд топиб, отаси Қудрат бобо Ҳайдаров ўз даврининг фаол кишиси бўлиб, меҳр-оқибатини, куч ва имкониятини халқ бахт-саодати учун бахш этган меҳнаткаш инсон, онаси Ханифа ая жамоа хўжалиги далаларида меҳнат қилган. Тунлари фарзандларига халқ эртак-қўшиқларидан айтиб, оғзаки ижодиётни қўшиқ йўналишида баён этган. Унинг эртак ва қўшиқлари Тўхта Хайдаровга қандайдир бир сеҳрли оламдай туюлиши натижасида, 1964 йили Вавилов номли 15-ўрта мактабни аъло баҳоларда тугатиб, Душанбе давлат тиббиёт институтига хужжат топширди, имтихонлардан ўтди. Бироқ мандат комиссиясидан ўта олмади. У ўз қишлоғига қайтди ва бир йил жамоа хўжалигида ҳисобчи бўлиб ишлади. Бир йиллик хаётий тажриба, узликсиз мутоалалар, илмга, фанга бўлган иштиёқ уни Термиз шаҳрига етаклади. Термиз Давлат педагогика институти педагогика ва бошланғич таълим методикаси бўлимига ўқишга қабул қилинди.

Тўхта Ҳайдаров фанларни яхши ўзлаштириб, фан тўгаракларида қатнашиб, талабалар билан учрашувлар, ижодий кечаларда фаол иштирок этиб, республика миқёсида бир неча бор талабалар илмий-амалий анжуманларида халқ педагогикаси масалалари мавзусига доир маърузалар қилди.

1968 йили Низомий номидаги Тошкент Давлат педагогика институги базасида ўтказилган республика Олий ўқув юртлари талабалари илмий-назарий анжуманида «Ўзбек халқ педагогикасида тарбия усуллари» мавзусида ўқиган мазмунли маърузаси учун совринли ўринни эгаллади. Шунингдек, Т.Хайдаров ўзининг илмий мақолалари билан Самарқанд, Қарши, Ангрен (Охангарон) шаҳарларида ўтказилган талабаларнинг илмий-амалий анжуманларига ҳам қатнашиб, фахрли ўринларни эгаллади.

Тўхта Ҳайдаровнинг энг диалектик, серҳаракат, энг мураккаб ва турли-туман йўналишли бўлган педагогика фани илмига қизиқишинга унинг устозлари ижодкор таниқли илм фидоийлари Нарзулло Боймуродов, Жума Мерганов, Абдураҳмон Қулмаматов, Бекмурод Қодиров, Болтажон Содиқов, Муродхон Бўронов, Малика Эрназарова, Хайдарқул Тўраев, Жаббор Эсонов, Муҳиддин Бобохўжаев, Ёмғир Абдурасулов, Юсуф Вализода ва бошқа устозларининг ғамхўрлиги унинг қалбида бир умр ўрнашиб қолди.

1969 йили Термиз Давлат Педагогика институтини имтиёзли диплом билан тугатиб, институтни талабаларига педагогика ва педагогика тарихи фанларидан маърузалар ўқиди. Ўзини англамаган ҳар бир киши ҳеч нарсани англамай дунёдан ўтади. Инсон ўзини англай олса, бошқаларни ҳам англай олади. Шахсий худбинлик гирдобига ўралиб қолган кишилар адолатни ҳам ўзларигача тушунадилар.

Мана қирқ йилга яқин вақт ўтибдики, Тўхта Ҳайдаров ўзини англаган ҳолда университетда ёшларга сабоқ бериб келмоқда. Уни маҳоратли, бағри кенг педагог олим сифатида барча ҳурматлайди. Т.Ҳайдаров мустақиллик ва унинг миллий қадрятларимизга берган эркинлигини қувонч билан кутиб олди ва ёшларга эркинлик неъматларини ишончли далиллар орқали сингдирмоқда.

1972 йили Низомий номидаги Тошкент Давлат педагогика институтининг умумий педагогика кафедраси аспиранти бўлиб, доцент Комилжон Ҳошимовга шогирд тушди. «Талаба ёшларни аудитоиядан ташқари вақтларда аҳлоқий жиҳатдан тарбиялашнинг педагогик асослари» деган мавзуда илмий тадқиқотни давом эттирди. 1975 йили аспирантурани муваффақиятли тамомлаб, Термиз Давлат педагогика институтида ишни давом эттириб. Республикада таниқли олим, Халқаро педагогика фанлари академияси академиги, педагогика фанлари доктори, профессор Б.О.Қодиров раҳбарлигида «Талаба ёшларни ахлоқий жиҳатдан тарбиялашда илғор халқ анъаналарининг педагогик асослари» деган мавзуда янги изланишлар олиб борди.

Универоситетда илимй педагогик фаолияти даврида талабаларга мукаммал илмий ва ўқув-услубий билимларни беришда таниқли олим сифатида, ташкилотчи раҳбар, фидоий инсонга хос мукаммаллик намуналарини кўрсатди. Педагогик фаолияти даврида олиб борган илмий тадқиқотларнинг хулосаси сифатида «Аудиториядан ташқари вақтларда талабаларни ахлоқий жихатдан тарбиялашнинг формалари», «Ижтимоий фойдали меҳнат –талабалар аҳлоқий тарбиясининг негизи», «Талаба ёшларни тарбиялашда илғор халқ анъаналарининг роли», каби бир қатор мазмунли мақолаларини илмий тўпламларда ва рисолаларда чоп этди. 1975-1977 йилларда институт табиёт факулътети деканининг ўринбосари, 1977-1999 йиллар табиёт ва педагогика факулътетлари ўқитувчилари касаба уюшмаси қўмитасининг раиси сифатида фаоллик кўрсатди. 1993 йил май ойида К.Жўраев номидаги Душанбе давлат педагогика университети мутахассислашган илмий кенгашида «Талаба ёшларни аҳлоқий жиҳатдан тарбиялашда илғор халқ анъаналарининг педагогик асослари» мавзусидаги диссертацияни муваффақиятли ҳимоя қилди. Илмий тадқиқот ишига Тожикистонда хизмат кўрсатган фан арбоби, академик Муллажон Эркаев, академик Иброхим Обидов ва бошқа таниқли олимлар юқори баҳо бердилар. Ёш олим ўз илмий ишидан қуйидаги хулосаларни чиқарди ва бу хулосалар талаба ёшларни халқ педагогикаси илғор анъаналари руҳида тарбиялашда катта рол ўйнайди. У университет дарсхоналарида    ўтадиган    билимдон эл-улус анъаналарида оддий одамларни ҳам баҳраманд этди. Унинг илмий тадқиқотларида қуйидаги асосий ғоялар таҳлил этилган бўлиб, жумладан: 1991 йилда аудиториядан ташқари тарбиявий ишларни илғор халқ анъаналаридан ўқув-тарбия ишларини илғор халқ анъаналари воситаларига таянган ҳолда олиб бориш кераклиги, ўзбек халқининг ўтмиши, тарихи маданияти билан боғлиқ, анъаналардан ўқув-тарбия ишларида фойдаланиш мумкинлиги, аудиториядан ташқари тарбиявий ишларда халқ анъаналаридан фойдаланишда халқ оғзаки ижоди материалларига катта эътибор берди. Талабаларнинг ижтимоий-фойдали меҳнатини халқ анъаналари воситасида ташкил қилиш лозимлиги далиллар асосида исботлаб берилган. Узоқ йиллар педагогика ва психология факулътети декани муовини бўлгани ҳолда йигирмадан ортиқ илмий-оммабоп мақолаларни эълон қилди. У талабаларга фан сирларини ўргатиш билан барга жамоат ишларида фаол қатнашди. Тўхта Хайдаров таниқли педагог, устоз ва тажрибали педагог сифатида амалга оширган илмий тадқиқотлари алоҳида инобатга олиниб, унинг ўқув-услубий ва илмий фаолияти Ўзбекистон Республикаси касаба уюшмаси қўмитасининг фахрий ёрлиғи билан тақдирланди. Тўхта Ҳайдаров яхши тарбия кўрган ўғил-қизлари ва турмуш ўртоғи Салтанатхон билан биргаликда сермазмун умр кечирмоқда.

Доцент Т.Ҳайдаровни талабалар хурмат қилиб, унинг тажрибаси, педагогик қобилиятини ўзларига мукаммал йўл сифатида қабул қилишиб, хурмати ниҳоят даражада беқиёсдир. Таниқли педагог олим, ташкилотчи раҳбар, мукаммал илм соҳиби ўзининг бутун умрини талабаларга билим беришни асосий муқаддас бурч сифатида қабул қилган. Т.Хайдаровнинг ҳаётида доимо талабалар даврасида тадбирлар ўтказиш ва талабаларга одамгарчилик, ватанпарварлик ҳамда инсонпарварлик ғояларини сингдиришга ҳаракат қилаётганлиги асосий ғоясидир. Т.Хайдаров зийрак одам, кўнглингизда нима кечаётганлигини тезда фахмлаб олади. Камтар, камсуқум ўз ўрни, ўз қадр-қимматини билиб иш қиладиган инсон. Яхши, сермаҳсул олим. Мураббийнинг юзлаб шогирдлари вилоятимиз таълим муассасаларда тарбиячидан олган билимларини халқ фарзандларига     ўргатиб  келмоқда.

«Олимлар пайғамбарларнинг ворисларидирлар» деган ҳадиси Шариф
бор. Тўхта Ҳайдаров қиррасида турибди. У бунгача кўп захматли йўлларни босиб ўтди. Илмий иши жабхасида, оила, рўзғор, ўғил-қизлар тақдири масаласида талай қийинчиликларга дуч келди. Бироқ қоқилиб қолмади. Мардонавор турди. Шундай нурафшон кунларга етиб келди. Энди у бахтли кунлар нашидасини сурмоқда. Унинг шиори: «Бир ғариб кўнгилли қилолсанг шод, яхшидир ер юзин қилгандан обод. Лутфинг-ла бир дилни қул қила олсанг, Афзалдир юз қулни қилгандир озод».

АЛИМОВ ЯХШИБОЙ ЭШҚОБИЛОВИЧ

1943 йил 24 майда Денов районидаги Охунбобоев номли  колхознинг Номозгоҳ қишлоғида колхозчи-деҳқон оиласида туғилиб, 1960 йилда шу колхозда жойлашган Ленин номли 33 сон ўрта мактабни тугатди. 1961 йилда Тошкент Давлат чет тиллар институти қошида очилган кечки 6 ойлик тайёрлов курсига ўқишга кириб, институтнинг инглиз тили факультетига қабул қилинди. Талабалик даврида у гуруҳ сардори, факультет спорт ишларини олиб бориш раҳбари сифатида жамоатчиликка тезда танилди. Натижада 1964 йилда Бутуниттифоқ “Правда” газетасининг  соврини учун ўтказилган Москвадаги мусобақада қатнашиб, етакчи ўринландан бирини эгаллади. Унинг бу маваффақиятлари Москвада нашр этилган “Енгил атлетика” журналида акс этган. 1983 йил 23 апрелда Тошкентда бўлиб ўтган ГТО нормативини топшириш мусобақасига қатнашиб совринли 3 ўринни эгаллади.

1966 йили инглиз тили ўқитувчиси, тўлиқсиз ўрта мактаблар учун ўзбек тили ва адабиёти мутахассислиги дипломини олиб, Ўзбекистон Республикаси ўрта ва олий таълим вазирлигининг йўлланмаси билан Термиз Давлат педагогика институтини чет тиллар факультетининг инглиз тили кафедрасига ўқитувчи сифатида ишга келди. У номзодлик минимумларини топширганлиги, жамоат ишларига фаол қатнашганлиги, ҳамда ўқитадиган фанини пухта билганлиги сабабли инглиз тили кафедрасисининг катта ўқитувчиси деган номга сазовор бўлди. 

Фалсафий фанларга жумладан эстетика фанига қизиққанлиги учун фалсафа кафедрасида кабинет мудири бўлиб ишлай бошлади. Яхшибой Алимов 1975 йили В.И.Ленин номли Тошкент Давлат университети этика, эстетика ва диншунослик кафедрасида аспирантурага қабул қилиниб, таниқли олим философия фанлари доктори, профессор Тилаб Маҳмудов раҳбарлигида илмий иш олиб борди. Аспирантурани битириб келгач табиёт факультетининг жамоат ишларига фаол қатнашди. 1985-1988 йилларда давомида институт партия қўмитаси аъзоси сифатида фаолият кўрсатди. 

У 1980-1985 йилларда фалсафа кафедраси қошида очилган “Эстетика ёш-лекторлар маҳорати” мактабида раҳбарлик қилди. 1984 йили Тбилиси Давлат университети қошидаги ихтисослашган кенгашда фалсафа фанлари номзоди деган илмий даражасини олиш учун “Социалистик реализм санъатида инсон концепцияси” деган мавзуда номзодлик диссертациясини муваффақиятли ҳимоя қилди. Мазкур ишда ҳозирги замон ўзбек адабиёти ва санъати асарлари фалсафий эстетик томонидан таҳлил қилинган. 

Таниқли олим Я.Алимов илмий фаолияти давомида 10 рисола, 45 мақола битта монография эълон қилди. 1988 йили илмий раҳбари Тилаб Маҳмудов билан бирга ёзган унинг “Ўзбекистон санъатида инсон омили” монографияси Ғ.Ғулом чоп қилинди. Бу монография эстетиканинг долзарб муаммоларига бағишланган. Китобда классикларимиз таълимоти асосланган ҳолда, ўзбек адабиёти ва санъати намуналари таҳлил қилинди. унда реализм санъатида янги инсон концепциясининг шаклланиши, эстетик идеалнинг ифодаланиши ва ижобий қахрамон образи тадқиқ этилган. Монографияда ўз даврининг жамият кишисининг маънавий қиёфасини ифодаловчи ўзбек адабиёти ва санъатининг етук асарлари фалсафий-эстетик адабий-танқидий кўриб чиқилган. Ўзбек ёзувчилари ва ўзбек рассомларининг санъатнинг ривожланишига қўшган хиссалари ҳам умумлаштирилган.

Яхшибой Алимов университет жамоат ишларига фаол қатнашгани туфайли Республика, вилоят, факультет, фахрий ёрлиғи билан мукофотланган.

 ХАТАМОВ ОЧИЛДИ 

1960 йил 8 декабрда Денов туманидаги “Ғалаба” жамоа хўжалиги Пахтакураш қишлоғида туғилган. 1967-1977 йиллар мобайнида Алишер Навоий номли мактабини аъло баҳоларга тугатиб, 1977 йилда Тошкент Давлат дорилфунунининг математика факультетига ўқишга кирди. Маълумки, у таълим олган 24-мактаб ўзининг ўқув-моддий базаси, билимдон ва тажрибали ўқитувчилари билан вилоятда анча шуҳратга эга.

Иқтидорди шогирдига Ўзбекистон Фанлар Академиясининг Кибернетика илмий – тадқиқот институтига йўлланма беришди. 1982-1985 йилларда мазкур институтда илмий ходим бўлиб ишлади. 1985-1988 йилларда институт қошидаги аспирантурада таҳсил олди. Техника фонлари доктори М.З.Зиёхўжаев ҳамда иқтисод фанлари доктори Б.Беркиновлар раҳбарлигида “Қишлоқ хўжалиги ишлаб чиқаришда нефть маҳсулотларидан самарали фойдаланишни математик моделлаштириш” мавзусида илмий-ижодий иш олиб борди.

Шунинг учун ҳам 1990 йил 6 июлда ҳимоя қилган “Қишлоқ хўжалиги ишлаб чиқаришда нефть маҳсулотларидан самарали фойдаланишда математик моделлаштириш” мавзусидаги номзодлик диссертацияси мутахассислар томонидан юксак баҳоланди. Унга иқтисод фанлари номзоди илмий даражаси берилди. “Худудий иқтисодиётни ривожлантиришни моделлаштириш” мавзусига бағишланган Бутуниттифоқ илмий кенгашида “Қишлоқ хўжалиги ишлаб чиқаришда нефть маҳсулотлари сарфини ҳисоблаш алгоритмлаш” мавзусида, автоматлаштирилган бошқариш системаси ва лойиҳани автоматлаштиришга бағишлнган Республика ёш олимлари 9 кенгашида “Ёқилғи мойлаш материалларини тақсимлашнинг иқтисодий-математик моделларини яратишнинг баъзи масалалари” мавзусида қизиқарли ва илмий асосланган маърузалар билан чиқиш қилди. Шунингдек, олим Ўзбекистон Фанлар академиясининг илмий тўпламларида ўзнинг “Нефть маҳсулотлари сарфи истиқболини белгилашда дастлабки ахборотлар ишончлигини таъминлаш”, “Қишлоқ хўжалигида нефть маҳсулотларини тақсимлашни оптимал режалаштириш”, “Агросаноат корхоналарида нефть маҳсулотларига бўлган талаб ва эхтиёжларни режалаштириш жараёнини математик моделлаштириш”, “Қишлоқ хўжалиги ишлаб чиқаришда ёқилғига бўлган талаб ва эҳтиёжни ҳисоблашнинг автоматлаштирилган диалог-системасини ишлаб чиқиш” каби мазмунли мақолалари билан қатнашди.

20 дан ортиқ илмий ва илмий-методик мақола ва қўлланмалар муаллифидир. Ўзининг илмий ишини педагогик фаолият билан қўшиб олиб бормоқда. 1988-1991 йиллар давомида Низомий номидаги Тошкент Давлат Педагогика институтида ишлади. Тошкент Автомобиль йўлларини институти Термиз филиалида талабаларга “Информатика ва ҳисоблаш техника асослари” фанидан дарс берди. 1998 йилдан Термиз Давлат университети молия-кредит факультетининг декани вазифасида ишлаб, жамоада самимий ҳурмат ва эътибор қозониб келмоқда. 

О.Хотамов маданиятли, ўқимишли, оғир-босиқ, одамларга меҳрибон инсон. Ҳар бир бошланган ишини охирига етказиш учун ҳаракат қиладиган, кишининг қалбига озор бермайдиган олим сифатида танилди.

ТЎРАЕВА НАРГИЗА 

1965 йил 21 январда Денов туманида “Ғалаба” жамоа хўжалигида зиёли оиласида туғилди. Отаси –аспирант бўлганлиги туфайли бир ёшга тўлганида ота-онаси билан Тошкент шаҳрига кўчиб кетади. 1972 йили Тошкент шаҳридаги 223-ўрта мактбда 1-синфга ўқишга борди. Наргиза кўпроқ аниқ фанларга яни физика, математика, химия фанларига қизиқади. Шу сабабли у, шу фанлар бўйича тўгарикларга фаол қатнашиб мактаб олимпиадаларига фахрли ўринларни қўлга киритади. 

1982 йили мактабни медал билан тугатиб, 1982 йили Абу Раҳхон Беруний номли Тошкент политехника интитути (ҳозирги Тошкент давлат техника университети) автоматик бошқарув системаси факультетининг амалий математика мутахассислигининг 1-курсига қабул қилинди. Автоматик бошқарув системаси факультети  ўша вақтларда республикадаги энг илғор ва замонавий электрон ҳисоблаш машиналари билан таъминланган бўлиб, жаҳонга яхши танилган Академик В.Қобулов ташаббуси билан ташкил этилган эди. Амалий математика мухатассисларига энг замонавий халқ хўжалиги масалаларини ЭХМ ечиш учун математик дастурлар тузишни яхши эгаллаб олади ва факультетда ўқув жараёнида Германия, Ленингард шаҳарларида практикаларда бўлди. Бир неча марта илмий ишлар автори бўлди. Конференцияларда маъруза қилган ва олимлар эътиборига тушган эди. 1987 йилда ўқишни имтиёзли диплом билан тамомлади. АСУ факультети амалий кенгаш қарорига асосан факультетда ўқитувчи сифатида қолдирилади. Маърузалар ўқиди ва факультетда жамоат ишларида  ҳам фаол иштирок этиб, мутахассислиги бўйича фан сирлари чуқурроқ ўрганиш ва келажакда шу соҳада илмий изланишларнинг давом эттириш орзусида 1990 йилда институт аспирантурасига қабул қилинди. Аспирантлик даврида “Мантиқий – тур технологияси асосисда механиканинг боғланган қаттиқ жисмлар системаси масалаларини интеллектуал дастурлаш” муаммоси билан шуғулланади. 

Ушбу темадаги диссертацияси Ўзбекистонда хизмат кўрсатган фан арбоби, профессор Хасанов Пўлат Фаттахович раҳбарлигида бажарилди. Ёш тадқиқотчи бу соҳада дадил қадами шу темада иш олиб бораётган кўпгина тажрибали олимларнинг диққатини тортди ва улар ўзларининг маслаҳатларини бердилар. Диссертацияга Ўзбекистон Фанлар Академияси академиги В.Қабулов мухбир аъзолари Н.Юсуфбеков ва Т.Бекмуродовлар юқори баҳо бердилар ва уни 1997 йил май ойида Тошкент Давлат Техника университетининг илмий кенгашида муваффақиятли ҳимоя қилди
. 

БОЙСАРИЕВ ЭШМУРОД ЭШМАТОВИЧ

Бойсариев Эшмурод Эшматович 1951 йил 5-январ куни Денов туманининг Чарвадор қишлоғида туғилиб, 14-сон ўрта мактабни 1956-1966 йилларда битирган. 1966-1971 йилларда Тожикистон Давлат университетининг Биология факультетини тамомлаб, 1971-1973 йилларда қишлоқ хўжалиги институтида лаборант вазифасида ишлаган. 1974-1977 йилларда аспирантурада ўқиб, 1978 йил Тупроқшунослик институтида илмий ходим бўлиб ишлади. 1979 йилда Қишлоқ хўжалик фанлари номзоди деган даражага эга бўлиб, илмий ишини мавзуси “Ғалла ўсимликларини ҳосилини ошириш усуллари” деган мавзуда ҳимоя қилди. Ушбу тадаиқот давомида давомида бир нечта мақола ва китобларни чоп этди. 

Илмий тадқиқотлари туфайли 1989 йилда доцент унвонини олиб, 1979-1992 йилларда Қишлоқ хўжалик институтида катта ўқитувчи лавозимида ишлаган. 1993-1994 йилларда Собир Раҳимов жамоа хўжалигида бош  ҳосилатчи вазифасида ишлаб, 1995 йилда Термиз Давлат университетининг Иқтисод факультетида 3 ой ишлаган. 1996 йилдан буён касаллик сабабли нафақада. Оилали 5 нафар фарзандни отаси. Ҳамма фарзандлари олий маълумотли.
АЛИМАРДОНОВ РАҲМАТУЛЛО

Алимардонов Раҳматулло 1939 йил 20 декабрда Сурхондарё вилояти Денов шаҳрида туғилган. 1957 йилда Денов туман марказидаги Охунбобоев номли ўрта мактабни битириб, 1957 йил Ф.Энглис номли Тошкент давлат чет тилилар педагогика институтининг инглиз тили факультетига ўқишга кирган. 1-курслигидан бошлаб, институтни тамомлагунга қадар институт комсомол ташкилотида бюро аъзоси ва факультет комсомол ташкилотининг секретари вазифасида ишлаб келган. В.И.Ленин номидаги ступендияга сазавор бўлган. 1962 йилда институтни тамомлаб, шу институтда ишга қабул қилинган. 1962-1963 йиллар давомида дарс бериш билан бирга Ўзбекистон телевиденияси орқали рус ва ўзбек тилларида инглиз тилида машғулотлар олиб боришда қатнашган. 1963-1965 йилларда ҳарбий хизматни тамомлаб, 1965 йилда Денов туманидаги Охунбобоев ўрта мактабда инглиз тилида дарс бера бошлаган.  1965-1966 ўқув йилида Термиз Давлат педагогика институтида янги ташкил этилган чет тиллар бўлимида инглиз тилидан дарс бериб, 1969-1970 йилларда институтнинг инглиз тили кафедрасига мудир этиб сайланган. 1972-1974 йилларда Москва давлат чет тиллар педагогига институтида тадқиқотчи стажер бўлиб, 1974-1975 йилларда шу институтда аспирантурага ўқиган. 1979 йилнинг сентябридан бошлаб, Термиз давлат педагогика институтининг сиртқи бўлим бўйича проректор лавозимида, 1983 йилдан бошлаб, ўқув ишлари бўйича проректор лавозимига тайинланган. Доцент Р.Алимордонов 20 яқин илмий мақолалар ёзган. 2 марта шаҳар ва вилоят советига депутат бўлиб сайланган. 1995 йилда Америка Қўшма Штатларига бориб, 1 ой давомида АҚШнинг 13 та шататидаги университетларнинг ўқув ишлари билан танишиб келган. 1997 йилда Тошкент Давлат Жаҳон иқтисодиёти ва дипломатия университетининг Халқаро муносабатлар факультетига ишга таклиф қилиниб, 1999 йилдан бошлаб шу факультетнинг инглиз тили кафедра мудири этиб тайинланган. Шу йиллар давомида 20 дан ортиқ илмий назарий мақолалар ва Дипломатик терминлар номли луғатни нашр қилди. 
2006 йилдан бошлаб Тошкент Жаҳон тиллари университетига ишга таклиф қилиниб, у ерда назарий ва амалий фонетикадан дарс бера бошлаган. Университет қошида товушларнинг частотасини ҳисоблаб берадиган илмий лабораторияга раҳбар этиб тайинланган. Р.Алимордонов “Инглиз тилида назарий фонетикаси” номли китобни нашр этди. 2008 йилда Р.Алимордонов доцент Аббос Ирисқуловнинг 70 ёшга тўлиши муносабати билан А.Ирисқулов таржимаи холи ҳақида китоб ёзиб, 2009 йил 11 май куни касаллиги туфайли вафот этди.
МАЛЛАЕВ НОРМАМАТ РАМАЗОНОВИЧ

Маллаев Нормамат Рамазонович 1955 йил 2 июлда Денов шаҳрида туғилди. 1977 йил Тошкент давлат университетинининг ҳуқуқшунослик факультетини битириб, камтарин, таниқли ёш истеъдодли ҳуқушунос, ўзининг истеъдоди, ташкилотчилиги билан устозлар назарига тушди. Н.Маллаев олган ҳуқуқшунослик соҳасидаги билимларига  таяниб, ўзининг қоблияти билан иш бошлаб, 1977-1978 йилларда Сурхондарё вилояти Бойсун туман прократураси иш ўрганувчиси, 1978-1980 йилларда Бойсун туман прокуратураси терговчиси бўлиб ишлади. Иш фаолияти даврида ҳуқуқ назариясида олган билимларига таяниб, амалиётда қонун устиворлигига алоҳида эътибор бериб, халқ орасида ҳуқуқ ҳимоячиси деган номга эга бўлди. 1980-1982 йилларда Сариосиё тумани прократураси терговчиси, 1982-1983 йилларда Сурхондарё вилояти прокуратураси бош терговчиси, 1983-1985 йилларда Олтинсой туман прокуратураси терговчиси вазифаларида фаолият кўрсатиб, таниқли ҳуқушуносларга шогирд тушиб, адолат мезонига қаттиқ таяниб, мамлакатимиз халқ хўжалигини қонуний ҳуқуқ ҳимоя қилиш бўйича назарий-амалий билимлари билан танилди. Н.Маллаев иш фаолияти давридаги тажрибаларига таяниб, ҳуқуқ соҳасидаги билимларини матбуот ва илмий журналларида чоп  этди. Унинг ташкилотчилик ва билим ҳамда ҳуқуқий тажрибларига эътибор берган раҳбарият 1985-1990 йилларда Сурхондарё вилояти Термиз туман прокурори этиб тайинлади. Термиз туманида ишлаган даврида ҳуқуқий маданиятни юксалтириш, ёшларни ҳуқуқ соҳасига тарбиялашга устозлик қилди. Унинг бевосита раҳбарлигида ишлаган ёш ҳуқуқшунослар етук салоҳиятга эга бўлиб, ўз устозига миннатдорчилигини билдирдилар. 1990-1991 йилларда Сурхондарё вилоят прокуратураси прокрор-криминалисти, 1991-1994 йилларда Сурхондарё вилояти прокуратурасининг ҳуқуқ тарғиботи ва қоидаларни мужассамлаштириш бўйича катта ёрдамчиси, 1994-1999 йилларда Сариосиё туман прокурори, 1999-2001 йилларда Сурхондарё вилояти прокуратураси ички ишлар идораларида тергов ва суриштирувчи назорат қилиш бўлими прокурор-криминалист, 2001 йилда Сурхондарё вилоятининг ҳуқуқ тарғиботи ва қонунларни мужассамлаштириш бўйича катта ёрдамчиси вазифаларида ишлаб, катта ҳурмат обрўга эга бўлиб, ўнлаб шогирдларни тайёрлашда мукаммал хизмат қилди. Унинг ҳуқуқ амалиётидаги тажрибалари ҳамда амалга оширган назарий тадқиқотлари натижасида ҳуқуқшунослик фани бўйича ўнлаб илмий мақолалари нашр этилди. Ушбу илмий-назарий фаолияти натижасида “Ҳуқуқшунослик фанлари номзоди” илмий даражасига эга бўлди.   2001-2004 йилларда “Бек” кичик корхонаси ҳуқуқшуноси, 2004-2005 йилларда Термиз давлат университети ҳуқуқшунослик кафедраси ўқитувчиси, 2005 йилдан буён Термиз Давлат университети милий истиқлол ғояси ҳуқуқ ва маънавият асослари кафедраси мудири лавозимида ишлаб келмоқда. Иш фаолияти даврида ёшларни ҳуқуқий, маънавий руҳда тарбиялашда алоҳида хизмат қилиб, ҳуқуқ соҳасида ўқув дастурлари, ўқув қўлланмалари яратиб, илмий фаолиятини мукаммал давом эттирмоқда. 
НАИМОВ МУЗАФФАР 
Наимов Музаффар 1962 йидда Денов шахрида туғилиб, миллати тожик, маълумоти олий, оилали, 4 нафар фарзанднинг отаси, ЎзХДП аъзоси. М.Наимов 1981 йилда Термиз мусиқа билим юртини, 1986 йилда М.Ашрафий номли Тошкент Давлат Консерваториясининг “Хор дирижёрлиги” бўлимини тамомлаган.

Ўзбекистон Республикаси Халқ таълими аълочиси. Меҳнат фаолиятини 1979 йилда Термиз шахридаги 93 —сонли мактабда мусиқа ўқитувчилигидан бошланган. 1986 — 1989 йилларда Денов туманидаги 27 —ўрта умумтаълим мактабида ва мусиқа мактабида ишлади. Унинг рахбарлигида мазкур мактабнинг хор жамоаси 1989 йилги “Санъат байрами” кўрик танловида муваффақиятли иштирок этиб, махсус диплом билан тақдирланди. У 1991 — 1996 йилларда Денов шахридаги санъат мактабида ўқитувчи, 1996 — 1998 йилларда шу даргохда директорлик қилди. У басталаган “Ўзбегим” қўшиғи 1997 йилда “Маърифат” газетасининг III — даражали мукофотига сазовор бўлди. У ижодкор ўқитувчи сифатида халқ қўшиқларини нота ёзувига кўчирди. 1997 йили “Сурхон қўшиқлари” китобининг I —қисмини нашрдан чиқарди. 1999 йилда унинг рахбарлигидаги I —истеъдодли болалар мактаб интернати хор жамоаси “Ўзбекистон Ватаним маним” Республика кўрик танловида муваффақиятли иштирок этди ва рағбатлантирувчи мукофотга сазовор бўлди. 2001 йилда Денов педагогика колежида мусиқа ўкитувчиси бўлиб ишга қабул килинди ва у рахбарлик қилган хор жамоаси Республика ўрта махсус ўқув юртлари ўртасида ўтказилган “Ўзбекистон қўшиқ байрами” Республика босқичида фахрли III —ўринни эгаллади ва “Фахрий ёрлиқ”, қимматбахо совғалар хамда пул мукофоти билан тақдирланди.

М.Наимов халқ қўшиқларини йиғиб, 1999 йилда “Сурхон қўшиқлари” тўпламининг II — қисмини нашрдан чиқарди. 2003 йилда санъат ва педагогика коллежлари учун “Ўзбек халқ мусиқа ижодиёти” хамда “Ўзбек мусиқа адабиёти” фанларидан тузилган тест саволларидан иборат қўлланмаси, шу йилнинг ўзида мактаб, коллежлар учун “Азиз  устозлар хақидаги қўшиқлар  тўплами” ва “Қалб наволари” деб номланган қўшиқлар тўпламини нашрдан чиқарди. 2002 йилдан буён “Ўзбек маросим қўшиқлари” мавзусида илмий иш билан шуғулланмокда. 2006 йилда унинг «Қадим Сурхон наволари», Г.Саидмаликов билан хамкорликда «Кўнгил бир наво истар» китоблари, 2008 йилда «Ўзбек Мусиқа тарихи» ва «Мусиқа назарияси» фанларидан тест саволлари (услубий қўлланма), «Метар наволари» (услубий қўлланма), «Мусиқа назарияси» фанидан «Интерваллар» мавзусини ўқитиш бўйича ўқув — услубий қўлланмаси нашр этилди. «Тафаккур», «Гулистон», «Ёшлик», «Театр», «Санъат» журналларида бир неча илмий мақолалари чоп этилган.

У 2007 йилдан буён Термиз Давлат Университети хамда санъат коллежида ўқитувчилик фаолиятини давом эттириб келмоқда.
МУРОДОВ  НОРМУРОД    

Муродов Нормурод Тохирович 1960 йилнинг  1-ноябрда Сурхондарё вилояти Денов  районининг Чўнтош қишлоғида зиёли оиласида туғилган. 1968 йил собиқ Куйбишев (ҳозирги Ислом Тўраев) колхозидаги 65-ўрта мактабига 1-синфга ўқишга бориб, 1978 йилда мактабни тамомлаган.

  978-80 йилларда колхозда ишлаб, 1980-1982 йилларда ҳарбий хизмат муддатини Эстонияда ўтаб қайтди. 1983 йилда Тошкент давлат университети Шарқшунослик факультетининг тайёрлов курсига ўқишга кириб, битирув имтиҳонларини мувоффақиятли топширгандан сўнг 1984 йилда биринчи курсга қабул қилинган. Н.Муродов талабалик йилларидаёқ, форс ва эски ўзбек тилидаги тадқиқот талаб муаммолар юзасидан илмий иш бошлади. Талабаларнинг илмий-амалий анжуманларида маърузалар қилди. Турли тадбир ва фан олимпиадаларида иштирок этди. 


Университетда ўқиб юрган чоғларида ўқиш билан бирга жамоат ишларида ҳам фаол иштирок этди. Ректорат, деканат ва кафедранинг топшириқларини ўз вақтида бажариб борди. Университет ва факультет ҳаётида – талабаларнинг маданий-маънавий ҳордиқ чиқаришларида турли кечалар, бадиий чиқишлар, драматик саҳна кўринишлари, қувноқлар ва зукколар баҳсларида, лингвистик кечалар уюштиришда масъул бўлди. 1989 йил университетни муваффақиятли тугатиб, Давлат имтиҳони комиссиясининг қарорига асосан, Термиз давлат университети ўзбек тилшунослиги кафедрасига форс тили ўқитувчиси лавозимига ишга юборилди. 
1990 йилдан ҳозирги кунга қадар Термиз давлат университети ўзбек тилшунослиги кафедрасида «Форс тили» фанидан дарс бериб келмоқда. 1997- 2004 йилларда Ўзбек филологияси ва филология факултетида декан муовини лавозимида ишлади. 

Шу йилларда «Мирза Маҳдийхоннинг «Санглох» асаридаги тилшунослик атамалари» илмий иши мавзусидаги ишлади. Илмий ишга дахлдор 15 та илмий мақоласи нашр қилинди. Умуман, Нормурод Муродов шу даврлар мобайнида 35 та илмий мақола ва тезислар эълон қилган.  «Санглох» - XVIII асрнинг нодир қомуси (ТАТ –Тошкент, 1994), Мирза Маҳдихоннинг «Санглох» асарига доир (ЎТА, 1998 №2), Мирза Маҳдихон меросини ўрганилиши тарихи (ЎТА, 1999 №2), Алишер Навоий асарлари тадқиқотчиси (СамДУ, 2001), «Санглох»нинг Эрон нашри хусусида (Тошкент, 2002), Алишер Навоий асарларига тузилган форсий луғатлар (Мулоқот, 2003, № 1), «Санглох»нинг Эронда чоп этилган нашри тарихи (ТошДШИ, 2005, №2), Сухани ишқ (Эрон-Теҳрон, 2005, №22), Мирза Муҳаммад Маҳдихон (ЎТА, 2005 №5 ) А.Навоий ижодиёти «Санглох» талқинида (Термиз-Жайҳун, 2007 №2)  каби мақолалари алоҳида характер касб этади.

 Ўқув услубий масалада ҳам сезиларли ишлар олиб бормоқда. Хусусан, Ўзбек тили ва адабиёти ва Тарих бакалавр таълим йўналиши иккинчи курслари учун «Форс тили» (Термиз, 2006 – 8 б.т), Ўзбек тили ва адабиёти ва Тарих бакалавр таълим йўналиши иккинчи курслари учун «Эски ўзбек ва ёзуви» (Термиз, 2007 -6 б.т), учинчи курслар учун «Форс тили» (Термиз, 2008 – 12 б.т) фанларидан тайёрлаган ўқув, ўқув-услубий қўлланмаларини нашр эттирган. Нормурод Муродов  оилали, 4 нафар фарзанди бор.

Ҳозирда у талабаларга форс тили, эски ўзбек тили ва ёзуви каби фанларидан таҳсил бериб келаётир.
СОАТОВ НАЗАР ЭСОНОВИЧ

Соатов Назар 1954 йилнинг 29 августида Денов тумани “Хазарбоғ” жамоа хўжалигида “Дунётепа” қишлоғида ишчи оиласида туғилган.

1960 йилда 25 ўрта мактабнинг 1-синфга ўқишга бориб, 1971 йилда А.Навоий номидаги 24-ўрта мактабни битириб, 1971 йилдан 1972 йилгача ишчи бўлиб ишлади. 1972 йилдан 1974 йилгача Ҳарбий хизматда бўлиб, 1974-1980 йилларда “Хазарбоғ” жамоа хўжалигида ишчи бўлиб ишлади. 1980-1986 йилларда Тошкент Давлат университетининг Метаматика факультетига таҳсил олди. 

1986 илда йўлланма билан Термиз тиббиёт билим юртига ишга юборилиб, У ерда информатика, математика фанидан дарс бериш билан бирга ўқувчилар касаба уюшмаси қўмита раиси лавозимида, 1994 йилда Тошкент Автомобил йўллари институтининг Термиз филиалида ўқитувчи вазифасида ишлади. 1995-1997 йилгача Термиз Давлат университети “Молия” факультетида дарс бериш билан бирга факультетда маънавий-маърифий ишлар бўйича декан муовини, 1997-1998 йилгача Термиз Давлат Университети маркетинг бўлимида етакчи мутахассис вазифасида ишлади. Н.Соаттов Вилоятимизнинг етакчи олимлари билан биргаликда бир нечта илмий мақола ва услубий қўлланмалари чоп эттирди.  
2006 йилда доцент О.Х.Садатов билан биргаликда “Иқтисодий математик усуллар ва моделлар” фанидан амалиёт учун ўқув-услубий тавсиянома чоп эттирган.

ТУРСУНОВ АЛИШЕР ИСОҚОВ

Турсунов Алишер 1972 йил 25-ноябрь куни Сурхондарё вилояти Денов тумани Юрчи дахасида зиёли оиласида туғилиб, 1979 йил Денов тумани 17-сонли мактабнинг биринчи синфига бориб, ўқувчилик даврида жамоат топшириқларига фаол қатнашган. Мактабда асосан физика ва математика фанларига қизиқиб, физика фанидан бир неча бор фан олимпиадасига қатнашиб юқори ўринларни эгаллаган.

Хусусан, туман миқёсида, вилоят миқёсида физика фанидан олимпиадага қатнашиб, мактабда ёш физиклар тўгарагида ва жамоа ишларида фаол қатнашган. 1989 йил мактабни яхши ва аъло баҳолар билан тугатиб, 1991 йили Физикага бўлган қизиқиши туфайли Термиз давлат университети физика-математика факультети физика бўлимига ўқишга кирди. Университетда ўтказиладиган талабалар илмий-назарий анжуманларида физика ўқитиш услубларига доир мавзуларда доклад қилган.

1996 йил Термиз давлат университетини аъло баҳолар билан тамомлаб, Денов тумани 17-сон ўрта мактабда физика фанидан дарс бера бошлади. Мактабда олиб бориладиган қизиқарли физика тўгарагига раҳбарлик қилиб, бир неча ўқувчиларни физика фанидан мустақил тайёрлаб фан олимпиадаларига иштирок эттириб юқори ўринларни эгаллади.

2000 йили Денов тумани Юрчи қишлоқ хўжалик касб-ханар коллежида физика фанидан дарс бериб, 2002 йилдан бошлаб Термиз давлат университети физика-математика факультети физика бўлимига ишга қабул қилинди. Физика кафедрасида “Амалий физика” тўгарагига раҳбарлик қилиб, физика фанини ўқитишда янги педагогик технологик асосида ўтишга асосланган мақолалар ва тезисларни чоп этиб, Б.Мирзаев раҳбарлигида Физика фанини ўқитишда қишлоқ хўжалик билан боғлиб ўтиш мавзусида номзодлик диссертация устида иш олиб бормоқда. Оилали 2 фарзанднинг отаси.
АЧИЛДИЕВ МУҲАММАДИ

Ачилдиев Муҳаммади 1948 йил 7 май куни Денов тумани тоғли Хўжасоат қишлоғида туғилган, маълумоти-олий, 1968 йили Тошкент қишлоқ хўжалиги институтининг ипакчилик бўлимини тугатган, оилали, 7 нафар фарзанднинг меҳрибон отаси.

Ачилдиев Муҳаммади иш фаолиятини 1968 йили Денов пиллачилик идорасида агрономликдан бошлаган. Узоқ йиллик меҳнат фаолияти давомида фақат битта идора дастлаб иш бошлаган Денов пиллачилик идорасида ишлади. 

1984 йилдан ҳозирги кунга қадар мазкур идора раҳбари сифатида фаолият кўрсатиб келмоқда.

Муҳаммади Ачилдиевнинг меҳнати мамлакатимиз мустақиллиги йилларида муносиб тақдирланди, 1997 йили Президентимиз имзоси билан “Шухрат” медали билан тақдирланди. Муҳаммади Ачилдиев мохир раҳбар бўлиш билан бир қаторда меҳрибон устоз ҳамдир, раҳбарлик йилларида тайёрлаган кўплаб шогирдлари бир неча туманларда халқ хўжалигининг турли соҳаларида самарали меҳнат қилиб келишмоқда. Муҳаммади Ачилдиев оддий ва камтарин инсон, шундан бўлса керак у кишини излаб келиб маслаҳат олувчилар сони кўпчиликни ташкил қилади. 
ШОМУРОТОВ ХУРСАНД
Хурсанд Шомуродов 1916 йил Бухоро вилоятининг Ғиждувон туманида туғилган. Миллати  ўзбек, маълумоти ўрта махсус. 1931 йили отаси Мулла Шомуродбой қулоқ қилиб қамалади. Хурсанд ака онаси билан қулоқнинг оиласи сифатида Денов туманининг Хазарбоғ совхозига кўчириб келтирилади. Хурсанд Шомуротов 15 ёшида далага чиқиб ишлайди ва ошпазлик қилади. Тиришқоқ ва ишбилармонлиги билан тилга тушиб, 1934-1935 йилларда бўлим каминданти вазифасига тайинланди. 1935 йилдан аввал мироб, кейинчалик то нафақага чиққунга қадар хўжаликнинг бош мироби бўлиб ишлади. Х.Шомуродов 1973 йилда “Ўзбекистон хизмат кўрсатган ирригатор” унвонига сазовор бўлди. Кўплаб орден ва медалларга сазовор бўлди. 1983 йилда Хурсанд Шомуродов вафот этди. 
ХОСИЯТ ҚОРАЕВА

Хосият Қораева 1964 йил 1-сенятрда Денов туманида туғилган миллати ўзбек, маълумоти-олий, 2000 йилда “Дўстлик”, 2009 йилда “Эл-юрт ҳурмати” орденлари билан мукофотланган. Меҳнат фаолиятини 1956 йилда Денов туманидаги 17-мактабни бошланғич синф ўқитувчилигидан бошлаган. 1979 йилдан буён шу мактабнинг директори бўлиб ишлаб келмоқда. Х.Қораеванинг “Ўқувчи ёшларга иқтисодий таълим ва тарбия беришнинг асосий йўналишлари” мавзусидаги иш тажрибаси 1995 йилда вилоят ўқувчиларини малака ошириш институти томонидан оммалаштирилган. Бундан ташқари республика миқёсида ўтказилган “Йил мактаби 1999”, “Йил мактаби-2003” кўрик танловларидла фахрли 3 ўринни, “Йил мактаби – 2007” кўрик танловида қатнашиб, “тадбиркор раҳбар ва жамоа” наминациясини олди. 
Х.У Қораева раҳбарлик қилаётган мактаб ўқувчилари 2003 йилда республика миқёсида ўтказилган "Аждодлар мероси ва бой тарихимиз-буюклик рамзи", 2006 йилда республикада ўтказилган "Сиз тарихни биласизми?" кўрик-танловининг республика босқичида 3 ўринни олган. 2008 йилда вилоятда ўтказилган "Сиз тарихни биласизми?" вилоят кўрик-танловининг ғолиби бўлиб, республика босқичида қатнашиш хуқуқини қўлга киритди. 2003 йилда Халқаро Қизил Хоч ва Қизил ярим ой жамияти томонидан ўтказиладиган олимпиаданинг республика босқичида 3 ўринни эгаллаган. Бундан ташқари мактаб ўқувчилари "Она тилим-жону-дилим", " Касбим-фахрим", "Президент асарлари билимдонлари", Конституциямиз-мустақиллик пойдевори", "Истеъмолчилар хуқуқи", "Сиз хуқуқингизни биласизми?", Болалар ва сув экофестивалида, бошланғич синф ўқувчилари ўртасида ўтказиладиган "Ким кўп шеър билади?", "Кимнинг хати чиройли?" мавзуларида ўтказилиб келинаётган кўрик танловларнинг туман, вилоят, босқичларида қатнашишиб, фахрли ўринларни эгаллаб келмоқдалар.

Айниқса, бозор иқтисодиёти шароитида мактаб ўз-ўзини маблағ таьминлаш борасида кўпгина ишларни амалга оширди. Мактаб 1989 йилдан буён ўз-ўзини маблағ билан таъминлаб келади. Мактабнинг 0,7 га ер майдони, 0,02 га лимонарияси бўлиб, хар йили 3 млн сўмга яқин даромад олинади. 2004-2007 йилларда 8 миллион сўмдан ортиқ даромад олди. Олинган даромад хисобидан мактабни таьмирлаш, кутубхона фондини бойитиш, олимпиада ғолибларини рағбатлантириш, кам таъминланган оилалар болаларини дарслик билан таъминлаш, кам таъминланган мактаб ходимларини моддий жихатдан қўллаб-қувватлаш ишлари амалга оширилмоқда. Мактаб кутубхонасига 110 000 та хар хил ўқув дарсликлари, ўқув қўлланмалари ва сиёсий-бадиий адабиётлар олиб берилди. Мактаб қошидаги оромгоҳларда ҳар йили 150 нафар ўқувчини дам олдириш амалга оширилади. Кейинги 3 йилда мактабда намунали спорт майдончаси, харбий шахарча, йўл харакати ва география майдончаси қурилди ва жихозланди. Мактаб спорт зали капитал таъмирланиб, қўшимча 2 та синфхона қурилди. 2007 йилда мактабнинг 50 ўринли филиали мактаб маблағи хисобидан қайта қурилди.

"Маънавият- маьрифат", "Конституция оламига сайёхат" ва барча фан кабинетлари Низом асосида ташкил этилиб, жихозланган.

"Умид нихоллари" спорт мусобақаларининг вилоят босқичида кейинги 5 йилда 3 нафар ўқувчи йштирок этиб, фахрли 2-ўринни эгаллаган. 2006 йилда Қарши шахрида ўтказилган "Умид нихоллари" республика мусобақасида мактабнинг 9 синф ўқувчиси Рустамов Суннат бадиий гимнастика бўйича 4 ўринни олди. 2005-2007 йилларда мактабнинг 36 нафар битирувчиларидан 60 фоизи олий ўқув юртларига киришга муваффақ бўлишди. 2000-2001 ўқув йилида мактаб ўқувчиларидан вилоят фан олимпиадасига 10 нафар ўқувчи қатнашиб, 3 нафари республика босқичига қатнашиб, фахрли ўринларни эгаллаган, қолгани вилоятда ғолиби бўлиб, "Олимпиада 2001-мактаби" номинациясини олишган. 2004-2007 йилларда Республикада ўтказилган иқтидорли болалар кўрик-танловининг "Ёш техниклар" йўналиши бўйича мактабнинг 5 нафар ўқувчиси қатнашиб, 2 нафари (Норкулов Б., Бердиев О.) 2 ўринни, 3 нафари 3 ўринни олган. 2008 йилда вилоят фан олимпиадасида мактабнинг 3 нафар ўқувчиси катнашиб, бир нафари ( 11 синф ўқувчиси Жумаев Шохижахон чизмачилик фани бўйича) республика босқичида қатнашиш хуқуқини қўлга киритди. Кейинги 5 йилда республикада ўтказилган келмокдалар. 2007 йилда "Коституция-бахтимиз пойдевори" иншолар танловининг республика босқичида 8 синф ўқувчиси Эрназарова Хуршида 3 ўринни олишди.

2008 йилда туманда ўтказилган "Энг обод таълим муассасаси" кўрик -танловида 1 ўринни эгаллаб, вилоят босқичига қатнашиш хуқуқини қўлга киритди.  1-мактабда 2004 йилда "Дарсликларнинг ижара тизими афзалликлари" мавзусида республика семинари ва халқ таълими вазирлигининг сайёр коллегияси йиғилиши бўлиб, мактаб маъмуриятнинг бу борада олиб борилган ишлари юқори бахолаган. Шу билан бирга мактабда бир неча марта вилоят ва республика миқёсидаги, жумладан 2005 йилда "Репродуктив саломатлик ва соғлом оилани шакллантириш", "Мактабни ободонлаштириш", Маънавий-маърифий ишларни такомиллаштириш", "Намунавий мактаб" мавзуларида вилоят ва республика миқёсидаги семинарлар ўтказилган.

Мактаб хаёти ва фаолияти тўғрисида “Маърифат” газетасида "Денов мактаби”, “Халқ сўзи" газетасида "Хосият опанинг мактаби", бундан ташқари "Туркистон" газетаси, Халқ таълими вазирлигининг "Менеджмент" журналида мақолалар чоп этилган.

Х.У.Қораева туман, вилоят, Республика халқ таълими ходимлари ва жамоатчилик орасида хурмат ва эътиборга сазовор. У "Ўзбекисгои республикаси халқ таьлими аьлочиси", "Ўзбекистон Республикаси Мустақиллиги 15-йиллиги" кўкрак нишонлари, кўпгина туман, вилоят ва Республиканинг "Фахрий ёрлиқ"лари билан бир неча марта тақдирланган.

МУСТАҚИЛЛИК ЙИЛЛАРИДА ДЕНОВ МЕҲНАТКАШЛАРИНИНГ МАЪНАВИЙ РАҒБАТЛАНТИРИЛИШИ

Мустақиллик йилларида мамлакатимизда ижтимоий-иқтисодий ва маънавий соҳада катта ютуқларга эришилиб, аҳолининг турмуш даражаси юксалиб бормоқда. Мамлакатимизнинг иқтисодий тараққиётини юксалишида, саноат, қишлоқ хўжалиги, маданият ҳамда маиший турмуш соҳасида хизмат қилаётган кишиларнинг меҳнатининг натижаси мунтазам тарзда рағбатлантирилиб, уларнинг меҳнатларига юксак баҳо берилиб келинмоқда. Деновда асосан ишчи ва зиёлиларнинг каттагина қисмини хотин-қизлар ташкил қилиб, ишлаб чиқаришнинг ҳар бир жабҳасида илғор хотин-қизларнинг меҳнати алоҳида аҳамиятга эга. Денов шаҳридаги 4-ўрта мактаб ўқитувчи, Ўзбекистонда хизмат кўрсатган ўқитувчи Сора Аълоева, Деновдаги С.Раҳимов номли колхоз бригада бошлиғи Ҳалима Азимова, вилоят давлат суғурта бошқармасининг бўлим бошлиғи, Ўзбекистонда хизмат кўрсатган ёшлар мураббийси Турсунхол Самиева шулар жумласидандир.

Ижтимоий қайта қуриш ва адолат элимизнинг байналминалчилик кайфиятларига ҳам тубдан ижобий равишда таъсир кўрсатиб, ўзбек миллати қаторида Деновдаги бошқа миллат вакиллари ҳам бунёдкорлик ишларида фаол иштирок этмоқда.
Жумладан Денов туманида ҳам юксак салоҳиятга ва маънавий мукаммалликка эришган соҳа мутахассисларини меҳнатлари ҳар томонлама қўллаб-қувватланиб, уларнинг қўлга киритган ютуқлари оммалаштирилиб, тарғиб қилиниб, мамлакатимиз мустақиллигини мустаҳкамлашда ибратли ишлар қилаётган инсонлар юксак мукофотларни сазовор бўлмоқда. Мустақилликнинг дастлабки йилларида мамлакатимизда бундай ибратли инсонларнинг хизматлари алоҳида рағбатлантириш йўлга қўйилди. Денов туманида 1991 йилда Чағониён МЧЖ хайдовчиси Умаров Турғунали Яхшибоевич хизмат кўрсатган транспорт ходими, туман ижроия қўмитаси раиси муовини Турдиев Тоштемир “Ўзбекистонда хизмат кўрсатган маданият ходими” давлат мукофотларига сазовор бўлдилар. Туманнинг мамлакат иқтисодий тараққиётига қўшган ҳар томонлама меҳнат соҳасида  юксак салоҳиятга эга бўлган тажрибали, тадбиркор инсонлардан 1992 йил 543-МПМК бошлиғи Абраев Нурмамат Хизмат кўрсатган қурувчи давлат мукофотига сазовор бўлди. Шунингдек, 1993 йилда Денов жамоа хўжалиги бош агрономи Каримов Хикмат Ўзбекистонда хизмат кўрсатган қишлоқ хўжалик ходими, 1994 йил 46-мактаб ўқитувчиси Нарзиева Норбиби Шухрат медали билан мукофотланди. Мамлакатимизда иқтисодий бозор муносабатларига ўтиш жараёнида ўзларининг самарали меҳнатлари билан алоҳида хисса қўшган маориф ва маданиятни ривожлантиришга устозлик қилган 1995 йилда таниқли педагоглардан 42-мактаб ўқитувчиси Нуралиева Мухаббат Ўзбекистон республикаси халқ ўқитувчиси, 4-мактаб директори Сафарова Мухтарам Комиловна Ўзбекистонда хизмат кўрсатган ёшлар мураббийси, 27 – мактаб ўқитувчиси Тўраев Қурбон Эсанович Ўзбекистон хизмат кўрсатган ёшлар мураббийси давлат мукофотларга сазовор бўлди. Шунингдек, 1996 йилда 9-мактаб ўқитувчи Мамасолиев Йигитали Меҳнат шухрати ордени, 6-мактаб ўқитувчиси Жалолова Ҳавохон биринчи даражали соғлом авлод ордени учун, пахта тозалаш корхонаси бўлими бошлиғи Сатторов Мухаммади Шухрат медали, С.Раҳимов ширкат хўжалиги раиси Файзулла Иброҳимов 1993 йил “Ўзбекистонда хизмат кўрсатган қишлоқ хўжалик ходими”, 1996 йил Ўзбекистон Қахрамони юксак унвонларга эга бўлдилар. Мамлакатимизда амалга оширилаётган ижтимоий-иқтисодий ва маданий соҳадаги ютуқларни янада юксалишида, 1997 йилда туманнинг саноат, қишлоқ хўжалиги ва маданиятини янада ривожланишида алоҳида хизмат кўрсатган тадбиркор, тажрибали ижодкор ва таниқли раҳбарлардан Хазарбоғ ширкат хўжалиги бош агрономи Тоғаев Хидир Меҳнат Шухрати ордени, ипакчилик корхонаси директори Ачилдиев Мухаммади Шухрат медали, аҳолига хизмат кўрсатиш кулоли Зухуров Халил Ҳалилович Дўстлик орденлари билан мукофотланган бўлса, 1998 йил И.Тўраев ширкат хўжалик бошқарув раиси Хайитқулов Яздон Эшмуродович Ўзбекистон республикаси қишлоқ хўжалик ходими, Ш.Қобилов ширкат хўжалиги сут соғувчиси Алимардонова Донахол Меҳнат Шухрат ордени, Муравват уйи ўрта тиббиёт ходими Мухаммадиев Очил Турсунович Шухрат ордени билан, Бизнез мектаби ўқитувчиси Абдумўминова Тўхтахол Шухрат ордени, 56-мактаб ўқитувчиси Шоймардонов Махмамурод Шухрат ордени билан мукофотланиб, хизматлари давлатимиз томонидан алоҳида тақдирланди. 

Денов тумани иқтисодий жиҳатдан ҳар томонлама юксалиб, ободонлашиб, кўкаламзорлаштирилиб, маориф ва маданият юқори даражада ўсиб боришида тумандаги камтарин, ўз ишига ва касбига содиқ ва ҳар томонлама  юксак маънавиятга эга бўлган кишиларнинг алоҳида хизмати муносиб аҳмиятга эгадир. Ўз касбига фидоий, тадбиркор, ташкилотчи ва камтарин инсонларнинг меҳнати хукуматимиз томонидан алоҳида қадрланиб, уларга юксак эътибор берилиб, хазматлари моддий ва маънавий жиҳатдан рағбатлантирилиб борилди. Денов тумани 1999 йил 79-ўрта мактаб ўқитувчи Зикирова Рахима Хамроева Ўзбекистон республика халқ ўқитувчиси, С.Раҳимов ширкат хўжалиги пудратчиси Муродова Муқаддас Меҳнат Шухрати ордени, туман маҳалла жамғармаси раиси пардаев Абдувоҳид Эраҳмедович Шухрат медали, “Сурхонозиқовқатсаноат” АО прессировчиси Элмуродов Муртозали Шухрат медали, 50-мактаб ўқитувчи Шомуродова София Меҳнат Шухрати ордени билан мкофтланган бўлса, 2000 йилда Мақсад фермер хўжалик бошлиғи Жумаев Хайит Шухрат медали, Охунбобоев ширкат хўжалиги бош пудратчиси Мўминова Зилола Шахрат медали билан муносиб тақдирланди. Денов тумани мамлакатимизда йирик иқтисодий жиҳатдан тараққиё этган ҳудуд бўлиб, Сурхондарё вилоятида саноат ишлаб чиқаришнинг асосий маркази бўлиши билан биргаликда, қишлоқ хўжалиги, маориф ва маданиятнинг юксалишига ҳамда ижод аҳлининг мукаммал ақлий ижод қилиш билан ажралиб туради. Денов ўзининг меҳнатсевар, тадбиркор, инсонпарвар ҳамда ватан фидоийлари билан мамлакатимизни жаҳонга танитишда муносиб ҳисса қўшиб келаётган туман бўлганлиги туфайли унинг фидоий инсонларнинг меҳнати ҳар томонлама ибратли тақдирланиб келмоқда. Туманда 2001 йилда 60-мактаб директори Каримова Гулбаҳор Дўстлик ордени, Эркаклар мурувват уйи фельдшери Сатторов Қурбон Шухрат медали, туман ҳокимининг биринчи ўринбосари Олтибоев Жаббор “Шуҳрат” медали, Ғалаба ширкат хўжалиги пудратчиси Жўраев Норбой “Шуҳрат” медали, Темирйўл Локаматив Депосининг тепловоз машинисти Норчаев Хайрулло Шухрат медали билан мукофотланган бўлса, 2002 йилда тумандаги “Т.Хайитов” фермер хўжалиги бошлиғи Хайитов Абдуманнон Тўхтаевич Меҳнат Шухрати ордени, туман марказий шифохонаси бош врачининг оналар ва болаликни муҳофаза қилиш бўйича ўринбосари Турдиева Мамлакат Суяровна Шухрат медали билан, 33 мактаб ўқитувчи, Ахмадқулов Саидаҳмад Шухрат медали билан муносиб тақдирландилар. Туманда 2003 йилда иқтисодий-маънавий соҳада катта ютуқлар эришилиб, қишлоқ хўжалиги, саноат, маданият соҳасига таниқли тадбиркор, камтарин ҳамда халқ турмуш даражасини янада юксалтириш масаласида хомийлик ишларини амалга ошириган ибратли инсонлар ўз меҳнатлари билан муносиб мамлакатимиз тараққиётига хисса қўшдилар. Таниқли ташқилотчи, тадбиркор, фидиой инсон Нарзуллаев Ахмад Имидович Президентимизнинг юксак мукофотига яъни, 2001 йил Меҳнат Шухрати ордени ва 2003 йил Ўзбекистон Қахрамони унвонига сазовор бўлди. Тумандаги Лочин фермер хўжалик раҳбари А.Нарзуллаевнинг ушбу унвонга сазовор бўлиши туман меҳнаткашларини янада юксак натижаларга эришишга имконият яратди. Шунингдек, “Бахриддин” фермер хўжалик раҳбари Дилов Бахром Чориевич Меҳнат Шухрати ордени, Маданият уйи қошидаги “Навниҳол” ансамбл хонандаси Раҳимова Хосилахон Иброхимовна Шухрат медали Шухрат медали, 24 мактаб ўқитувчи Алимордонров Абдусалом Шухрат медали орденига сазовор бўлган бўлса, 2004 йилда  Денов туманидаги “Исмоил”фермер хўжалиги бошлиғи Тангиров Исмоил Хусанович Шухрат медали, “Чамбил” маҳалла фиқаролар йиғини раиси Тошпўлатов Рахмонберди Холбўтаевич Шухрат медали билан муносиб тақдирланди. Туманда ижод ҳамда маданий тармуш ва иқтисодий тараққиёт ривожига муносиб ҳисса қўшаётган ходимлардан 2005 йилда якка тартибдаги тадбиркор Исламов Дўстмурод Алмирзаевич Шухрат медали, Халқ бахшиси маматмуродов бобораим Ўзбекистон халқ бахшиси медали билан, 2006 йилда тумандаги “Чағониён” МЧЖда мато таъмирловчи, Джумаев Авазхон Эшназарович Шухрат медали, 81-умумий ўрта таълим мактабида математика ўқитувчиси Хўжамбердиев Мамаюсуф Халқ таълими ходими унвонларига сазовор бўлди. 

Денов тумани мустақиллик йиллари ҳар томонлама равнақ топиб, ривожланган, маданий жиҳатдан юксак тарақий этган ўлка бўлиб, унинг фидоий инсонлари мамлакатимизнинг тараққиётига ҳар томонлама муносиб хисса қўшиб, ижтимоий ва маиший турмуш даражасини ривожланишига хисса қўшиб келмоқдалар. Ана шундай таниқли инсон “Қумқўрғон-Бойсун-Ғузор” темир йўлини қуришда меҳнат жасоратини кўрсатган “Ўзбекистон темир йўллари” ДАТК йўл қурилиш хўжалиги бошқармасига қаршли 166-темир машина бекати УК -25 машинисти Махкамов Хамза Хайитович давлатимизнинг юксак мукофоти Ўзбекистон Қахрамони унвонига 2007 йилда сазовор бўлди. Бу юксак мукофот Деновликларнинг муносиб фарзандларига берилган ҳамда уларнинг меҳнати давлатимиз томонидан доимо муносиб қадрланиб келаётганлигининг намунаси бўлди. Шунингдек, 2007 йилда 166-темир йўл машина бекати корхонаси бошлиғи ўринбосари Саидаҳмедов Эргаш Дўстлик ордени, 166-темир йўл машина бекати корхонаси йўл таъмирловчиси Хожамуродов Холмўмин Джумаевич Меҳнат Шухрати ордени, 166-темиро йўл машина бекати ЭЛБР-1 машинсти Маллаева Мунаввар Аминовна “Фидокорона хезматлари учун” ордени, туман марказий касалхонаси кордиологи Джабборова  Бибинор Шухрат Медали балан мукофотланган бўлса, 2008 йилда Денов хизмат кўрсатиш касб-ҳунар коллежининг ахборот-ресурс маркази раҳбари Шерматова Раъно Мажидовна Шухрат медали билан муносиб тақдирланди. 

ХУЛОСА

Ўзбекистон  тарихини ўрганиш тарихшунослик фанининг муҳим вазифаларидан бўлиб, ушбу монографияда Денов тарихи билан боғлиқ тарихий воқеа-ҳодисалар илк бор илмий мушоҳада этилди. Чағониён тарихи қадим даврлардан буён кўплаб тарихшунослик, географлар, сайёҳлар, манбашуносларни ўзига жалб этган. Бақтрия ҳудудининг ажралмас қисми бўлган Чағониён тарихи, унинг ўтмиши ҳақида қадимшунос олимлар кўплаб илмий тадқиқотлар олиб бордилар. Денов ўзининг географик-ҳудудий жойлашуви, табиати, иқлими, тупроғининг хосилдорлиги ва халқнинг меҳнаткашлиги билан қадимдан буён кишиларни ўзига жалб этиб келган буюк юрт. Денов тарихи, унинг меҳнаткаш, инсонпарвар, энг муҳими жасур мард, фидоий инсонлари билан ажралиб туриб, ушбу воҳада дунёвий ва диний билимлар ривожланиши билан бирга юрт полвонлари халқ ору-номуси учун курашиб, эл орини олиб келганлар Денов беклиги даврида халқнинг меҳнаткашлиги, фидоийлиги, улар томонидан яратилган моддий ва маънавий бойликларда ўз аксини топган.

Денов ору-номусли, виждонли, фидоий юрт инсонлари бўлганлиги туфайли нопок ҳамда номард, манманлик билан шуғулланувчи инсонларни ёқтирмаган. Денов тарихи мустақилликнинг буюк неъматларини ўзида акс эттириб, бу даврда, туманнинг ҳар томонлама тараққий этишига бутун куч-ғайратини сарфлаган фидоий инсонларни меҳнат жасорати билан янада мукаммалликка етишди. 

Ушбу монографияда Денов тарихини шонли саҳифалари, ўтмишнинг оғир ва мудҳиш кунлари бевосита акс эттирилиб, ушбу соҳага оид тарихий ҳаёт илк бор холисона илмий жиҳатдан таҳлил этилди. Монографияда Деновни улуғликка етказган алломалар, илм-маърифат фидоийлари, меҳнаткаш, жасур, камтарин инсонлари тарихи ҳақида маълум маънода манбалар акс эттирилган.

2. Ўзбек достончилигида халқ аҳлоқий қарашларининг бадиий ифодаси – Тошкент 1974 йил. Асарда Ўзбек халқ оғзаки ижодини ўрганишнинг илмий-назарий масалалари қаламга олинган. 

3) Тўраев Абдурахмон – олиб ташланади.

4) Мирзаев Хурсанд – олиб ташлансин
5) Ибрагимов Абдураим – олиб ташлансин 

ЎЗГАРТИРИЛИШИ КЕРАК БЎЛГАН МАСАЛАЛАР 
· 25-бетда “Афросиёб деворий суратлари” мавзуси “Холчаён деворий суратлари” деб ўзгартирилсин

· 32-бетда Будрач харобасидан топилган ўрта асрларга оид бронза буюмлар хазинаси Будрач харобасидан топилган бронза буюмлар хазинаси деб ёзилсин.

· 44-бетда “Булутларга туташ мозорот” мавзуси “Чағониённинг маънавий ёдгорлиги” деб ўзгартирилсин.
· 455-бетда Ўрал Худойназаров фамилияси Ўрал Худойбердиев тузатилсин

· 146-147-бетларда бет рақамлари қўйилмаган.

· 146-бетдаги Аҳмад Донишни ёзишича сўзи 152-бетда қайтарилган

· Мавжуд хатолар тузатилиши кўрсатилган.

· 247-бетдаги хатога эътибор беринг.

· 282-283-бетдаги хатоларга эътибор берилсин.
· 294-295-бетлардаги хатоларга эътибор берилсин.

· 307-310 бетлар ҳамда 321, 332, 380 бетлардаги хатоларга эътибор берилсин.
· 329-бетида Иброҳим Файзуллаев ҳақида қўшимча маълумот берилсин.

· Расмлардаги мавжуд камчиликлар тузатилсин: Хурсанд Мирзаевнинг расмининг ўрнига М.Ачилдиев расми қўйилсин. Сапиев Мамаюсупнинг расмининг ўрнига Турсунова Шахнозани расми қўйилсин, Абдурахмон Тўраев расмининг ўрнига Дониёров Мамаражабни расми қўйилсин, Нормамат Жумаевнинг расмининг ўрнига Турдаалиев Эшмуроднинг расми қўйилсин, Дўмбирасоз устанинг расмининг ўрнига Туман молия бўлими ходимларининг расми қўйилсин. Шунингдек, расмлар қаторига А.Тошмуродовнинг расми ҳам киритилсин. Шунингдек, имконият даражасида Бердиев Турғун, Хаитов Ражаб, Баратов Умарали расмлари қўйилсин
· Китобнинг муқоваси крачний кафелни ёки мовий осмон рангги берилсин, Китобнинг номидаги Денов сўзи катта ва энли қилиб берилсин. Муқова бетидаги расмлар аниқ кўринадиган қилиб берилсин ва 5 та суратнинг 4-чиси олиб ташланиб, биринчи расм учинчи расм билан ўрни алмаштирилиб қўйилсин. Китоб муқовасининг иккинчи томонида муаллифларнинг расмлари тўлиқ ўзгартирилган ҳолда берилиб, Тоштемир Турдиев ҳақидаги маълумот қайта ёзилсин.  Китобнинг муқовасининг букланган ўрта қисмида Денов сўзи узунасига ёзилсин.
· Муқовадаги Тоштемир Турдиев ҳақидаги маълумот ўзгартирилиб, қуйидагича ёзилсин.

Тоштемир Турдиев 1942 йилда Сурхондарё вилояти Денов туманида туғилган. 1965 йил Бухоро давлат педагогика институтининг педагогика факультетини тугатган. Ҳозирги вақтда маънавият-тарғибот бўлими раҳбари. Филология фанлари номзоди. “Ўзбекистонда хизмат кўрсатган маданият ходими”. “Ёш авлодни тарбиялашда халқ оғзаки ижодиётининг роли”, “Фозил Йўлдош ўғли”, “Мингбоғ жамоли”, “Шажара”, “Раъно Узоқова”, “Талпин юрак”, “Денов – авлиёлар назари тушган юрт”, “Алоуддин Аттор – Нақшбандия тариқатининг йирик намоёндаси” “Сайланма”, “Субхидам қалдирғоч” каби китоблар муаллифи. 1997 йили Хўшбоқ Бахши Мардонақул ўғлидан “Алпомиш” достонини ёзиб олиб, нашр эттирди. Юзга яқин илмий, оммабоп мақолалари чоп этилган.

